
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ 

ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:59ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. ᐊᐱᕆᔪᒪᕙᕋ ᒥᔅᑕ ᐊᓇᕕᓗᒃ ᑲᑎᒪᓂᖅ 

ᒪᑐᐃᖁᓪᓗᒍ ᑐᒃᓯᐊᕐᓂᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓄᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᐅᖃᑎᒃᑲ (ᑐᓵᔨᑎᒎᓕᖅᑐᖅ) ᐅᓪᓛᒃᑯᑦ. 

ᐃᓕᓴᕆᕙᕋ  

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 19-ᒨᑦᑕᐅᑎᒋᔪᓐᓇᕐᓂᐊᕋᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑲᑎᒪᔾᔪᑎᒃᓴᖅ 19−ᒧᑦ 

ᓅᑲᐅᑎᒋᔪᒪᓪᓗᓂ ᑲᑎᒪᔾᔪᑎᒃᓴᓂᒃ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 37, 38, 39, ᐊᒻᒪᓗ 40. ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ, ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᒪᓕᓪᓗᒍ ᐱᖁᔨᕗᖔᕈᑎ 29-6(2), ᑲᑎᒪᑐᐃᓐᓇᕐᓂᖅ ᑲᔪᓰᓐᓇᕐᓂᐊᖅᐳᖅ 

ᑲᑎᒪᔾᔪᑎᒃᓴᒥᓐᓂᒃ ᑭᓯᐊᓂ ᐱᔭᕇᖅᓯᒍᑎᒃ. ᒪᓕᒐᓕᐅᖅᑎᓕᒫᑦ ᐃᒃᓯᕚᖏᓐᓇᕐᓂᐊᖅᐳᑦ 

ᑲᑎᒪᑐᐃᓐᓇᕐᓂᕐᒨᑲᐅᑎᒋᓂᐊᕋᑦᑕ.  

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓛᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒪᑦ ᐊᒻᒪᓗ 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᑎᒪᔾᔪᑎᒋᓂᐊᖅᑕᕗᑦ, ᒪᓕᒐᒃᓴᖅ 37, 38, 39, ᐊᒻᒪᓗ 40. ᖃᓄᐃᓕᖓᔪᒪᕕᓯ? 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᒪᔭᕗᑦ 2024-2025 ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᐅᑎᕐᕕᒋᓂᐊᖅᖢᑎᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ. ᑕᐃᑲᓐᖓᓂᑦ ᕿᒥᕐᕈᓇᓐᓂᐊᖅᑐᒍᑦ ᒪᓕᒐᓕᕆᔨᒃᑯᑦ, 

ᑮᓇᐅᔭᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ, ᐊᒻᒪᓗ ᐱᕕᖃᕈᑦᑕ ᓯᓚᑦᑐᖅᓴᕐᕕᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖃᑎᒌᑉᐱᑖ ᒪᓕᒐᒃᓴᖅ 37 ᑲᒪᒋᑲᐅᑎᒋᓗᒍ?  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᐊᖏᖅᑐᑦ. ᐊᐱᕆᔪᒪᔭᕋ ᒥᓂᔅᑕ ᓇᑲᓱᒃ ᑕᑉᐹᓃᖃᑎᖃᕈᒪᒻᒪᖔᖅ? ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᐊᖏᖅᐱᓰ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑕᑉᐸᐅᖓᖁᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ. ᑎᑎᕋᖅᑕᐅᓯᒪᓂᐊᕐᒪᑦ ᑭᒃᑯᒻᒪᖔᑎᒃ ᑖᒃᑯᐊ 

ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓪᓛᒃᑯᑦ. ᑖᓐᓇ ᑕᓕᖅᐱᓃᑦᑐᖅ ᓴᐅᒥᔅᓯᓐᓂ, ᑐᖏᓕᕋ ᔮᓇᑕᓐ ᐃᐅᓪᔅᕗᑦ, ᐊᒻᒪ 

ᓴᐅᒥᓐᓃᑦᑐᖅ ᑕᓕᖅᐱᓯᓐᓂ, ᑐᑭᒧᐊᒃᑎᑦᑎᔨ ᐊᐅᓚᑦᑎᕕᖓᓄᑦ, ᑐᐊᐃᑕᓐ ᑕᖕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᓪᓛᖅ ᐃᓄᓕᕆᔨᒃᑯᓐᓂ ᑲᒪᒋᔭᖃᕐᓂᐊᖅᑐᒍᑦ ᐊᐅᓚᔾᔪᑎᖏᓐᓄᑦ 

ᒪᑭᒪᐅᑎᖏᓐᓄᑦ. ᐃᓄᓕᕆᔨᓯᐅᑎᑖᖃᑦᑕᖅᑐᑦ ᑕᕝᕗᖓ ᐃᓱᓕᓚᐅᕋᑦᑕ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᓐᖓᓱᖁᔨᓪᓗᖓ ᓯᕗᓪᓕᖅᐹᒥᒃ ᐅᑎᕈᓐᓇᕋᔅᓯ. ᓄᓇᓕᖕᓄᑦ 

ᐅᖃᓪᓚᒋᐊᖅᑲᐅᒐᒪ ᓂᖃᐃᓲᑎᓕᕆᓂᖅ ᐱᔾᔪᑎᒋᓪᓗᒍ ᐃᓱᒫᓘᑎᖃᕐᒪᖔᑕ. ᐃᓱᒫᓘᑎᒋᔭᑐᐊᕆᓚᐅᖅᑕᖓ  

ᐃᑲᔪᖅᑕᐅᔪᒪᓪᓗᑎᒃ ᐊᑕᐅᓯᑐᐊᑯᓗᒻᒥᒎᖅ ᐃᖅᑲᓇᐃᔭᖅᑎᖃᕐᒪᑦ. ᐃᓄᑐᐊᖑᓪᓗᓂ ᐱᔭᕐᓂᖏᓐᓂᕋᐃᓪᓗᓂ. 

ᖃᔅᓯᓂᒃ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕋᔅᓯ−ᓚᒐᒃᑯ ᒪᕐᕉᖕᓂᒃ ᐃᓚᒃᑲᓐᓂᕈᒪᓚᐅᖅᑐᖅ.  

 

ᒪᕐᕉᖕᓂᒃ ᐊᐱᖅᑯᑎᒃᓴᖃᖅᖢᖓ. ᑖᒃᑯᐊ ᑮᓇᐅᔭᑦ ᐃᓚᒋᐊᓚᐅᖅᓯᒪᔪᑦ 2023-2024 ᐃᑲᔫᑏᑦ 

ᐊᑭᑦᑐᕆᐊᖅᑕᐅᓚᐅᖅᖢᑎᒃ 34%−ᒥᒃ. ᑖᒃᑯᐊᖃᐃ 2024-2025-ᒥ ᐊᑭᑦᑐᕆᐊᖅᑕᐅᒃᑲᓐᓂᓛᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐅᑎᕐᕕᒋᔪᒪᓪᓗᒍ. ᐃᖅᑲᓇᐃᔭᖅᑏᑦ ᐃᒪᐃᓕᐅᕋᓱᒃᑐᒍᑦ ᓄᓇᕗᑦ ᓄᓇᓕᖁᑎᖏᓐᓂ, ᐃᖅᑲᓇᐃᔭᖅᑏᓂᒃᑯᐊ 

ᐅᓄᖅᑐᑦ ᐃᖅᑲᓇᐃᔭᑲᐃᓐᓇᑑᒻᒪᑕ ᐅᓄᖅᑐᑦ, ᐅᓪᓘᑉ ᓇᑉᐸᖓᓂ ᐃᖅᑲᓇᐃᔭᖃᖅᑎᖃᖅᖢᑎᒃ. ᑖᓐᓇ $134,000 

ᓴᓂᕝᕙᒃᓯᒪᔪᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐅᓪᓗᓕᒫᖃᑦᑕᕈᓐᓇᖅᓯᓂᐊᕐᒪᑕ. ᑖᓐᓇ ᑲᔪᓯᑉᐸᑦ 11-ᓂᑦ ᐃᓚᓂᐊᖅᑐᑦ 

ᑕᐃᒃᑯᐊ ᐅᓪᓗᓕᒫᖃᑦᑕᖅᑐᑦ. ᓄᓇᕐᓅᖓᖕᒪᖔᑦ ᓇᓗᔪᖓ ᑭᓯᐊᓂ ᐱᓕᕆᐊᕆᔭᕗᑦ ᐊᒻᒪᓗ ᓂᖃᐃᓲᑏᑦ 

ᕿᒥᕐᕈᓇᒃᑕᐅᖕᒪᑕ ᓱᓕ. ᑖᓐᓇ ᓄᑖᐸᓗᐊᓘᖕᒪᑦ ᐊᑭᑦᑐᕆᐊᕐᓂᕆᓚᐅᖅᑕᖓ ᓇᐅᑦᑎᖅᓱᐊᕇᓐᓇᕐᓂᐊᖅᑕᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕ: ᒪ’ᓇ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕖᑦ ᓯᕗᓪᓕᐅᑎᓯᒪᔭᖏᑦ 2024-2025-ᒥ 

ᐊᑐᓕᖅᑎᑦᑎᓗᑎᒃ ᐱᓕᒻᒪᒃᓴᐃᓂᕐᒥᒃ ᐃᓕᓐᓂᐊᕐᓂᕐᒥᒡᓗ ᑕᐃᒃᑯᐊ ᓂᖃᐃᓲᑎᓕᕆᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ. ᖃᓄᕐᖑᓇ ᑐᑭᓕᒃ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑖᖅ, ᐊᒻᒪᓗ 

ᑭᖑᓪᓕᖅᐹᕆᓪᓗᒍ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᓕᖅᑐᖅ) ᐊᐱᖅᑯᑎᒋᔮᑕ ᐃᓚᖓ ᑐᓴᓐᖏᑕᕋ. 

ᑕᐃᒃᑯᐊ ᐊᑐᖃᑦᑕᕐᒪᑕ ᖃᕆᓴᐅᔭᕐᓂᒃ ᐃᖅᑲᓇᐃᔭᖅᑏᑦ ᖃᐅᔨᒪᓂᐊᕐᒪᑕ ᒐᕙᒪᒃᑯᑦ ᐱᓕᕆᕕᖏᑎᒍᑦ ᐃᑲᔫᑏᑦ 

ᖃᐅᔨᒪᔭᐃᓐᓇᕐᓗᒋᑦ. ᐃᓚᖏᓂᒃᑯᐊ ᑕᒪᒃᑯᓂᖓ ᖃᐅᔨᒪᓐᖏᑉᐸᑕ ᓲᕐᓗᖃᐃ ᐅᖅᓱᐊᓗᖕᓄᑦ ᐊᑭᓪᓕᒋᐊᕈᑏᑦ. 

ᑕᐃᒪᐃᑦᑑᓂᖓ ᖃᐅᔨᒪᑦᑎᐊᖁᓪᓗᒋᑦ ᐃᓕᓐᓂᐊᖅᑎᖃᑦᑕᖅᑕᕗᑦ. ᖃᓄᐃᑦᑐᓂᒃ ᐃᑲᔫᑎᓂᒃ ᐱᑕᖃᕐᒪᖔᖅ 

ᐃᓄᓕᕆᔨᒃᑯᑦ ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐊᑕᐅᓯᐅᓐᖏᑦᑐᓂᒃ 

ᐊᐱᖅᑯᑎᒃᓴᖃᕈᒪᓪᓗᖓ ᑐᑭᓯᒃᑲᓐᓂᕈᒪᓪᓗᖓ ᐃᓐᓇᕐᓄᑦ ᐅᖅᓱᐊᓗᐃᑦ ᐊᑭᓪᓕᒋᐊᖅᑕᐅᓂᖏᑦ ᐊᕐᕌᒍᓄᑦ 

ᐊᓂᒍᖅᓯᒪᔪᓂᒃ. ᐃᓐᓇᐃᑦ ᐊᑯᓂ ᐃᓅᖃᑦᑕᕐᒪᑦ ᐃᓅᑯᑖᕐᓂᖅᓴᐅᖃᑦᑕᓕᕐᒪᑕ, ᐃᓐᓇᕐᓄᑦ ᐅᖅᓱᐊᓗᐃᑦ 

ᐃᑲᔫᑎᖏᑦ ᓱᕋᒃᓯᒪᓐᖏᒻᒪᑕ ᐊᕐᕌᒍᓄᑦ ᐊᒻᒪᓗ ᐃᓐᓇᕈᖅᐸᓪᓕᐊᔪᑦ 60-ᖑᖅᐸᓪᓕᐊᔪᑦ ᐅᓄᖅᓯᕙᓪᓕᐊᓪᓗᑎᒃ. 

ᐊᑭᑭᒡᓕᒋᐊᕈᑎᓂᒃ ᐃᑲᔫᑎᑖᕈᓐᓇᕐᓂᐊᕐᒪᑕ ᐃᓐᓇᐃᑦ ᐅᓄᖅᓯᕙᓪᓕᐊᓕᖅᑎᓪᓗᒋᑦ ᐊᖑᒻᒪᑎᔪᓐᓇᕐᓂᐊᖅᑰᖅᐱᓯ 

ᐅᖅᓱᐊᓗᖕᓄᑦ ᐊᑭᑭᒡᓕᒋᐊᕈᑏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑖᔅᓱᒥᖓ ᐅᖃᐅᓯᖃᖅᑲᐅᖕᒪᑦ ᑕᐃᒃᑯᐊ ᐃᑲᔫᑎᑖᕈᒪᔪᑦ 

ᐱᔭᕐᓂᕐᓂᖅᓴᐅᑎᑕᐅᔪᓐᓇᖅᑐᑦ ᐊᒻᒪᓗ ᑖᓐᓇ ᐊᔾᔨᒋᓐᖏᐊᕐᔪᒃᖢᓂᐅᒃ ᐊᐱᖅᑯᑎᐅᔪᖅ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᖓᓄᑦ, ᐄ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᐸ ᑖᓐᓇ ᐃᓐᓇᐃᑦ 

ᐊᑭᓪᓕᒋᐊᖅᑕᐅᖃᑦᑕᕐᒪᑕ ᐊᒻᒪᓗ ᐋᖅᑭᑦᑕᐅᓯᒪᓪᓗᑎ ᑮᓇᐅᔾᔭᔅᓵᖏᓐᓄᑦ. ᑕᐃᒃᑯᐊ ᐅᖓᑕᐅᔾᔨᔪᑦ 

ᑮᓇᐅᔭᓕᐅᓗᐊᖅᑐᑦ ᓯᕐᓚᑯᓗᒃ ᑭᒡᓕᓕᐅᖅᑕᐅᓯᒪᔪᑦ ᐅᖓᑖᓄᑦ 4,000 ᖃᓪᓗᑎᓐᓂᐅᕙᓪᓚᐃᔪᖏᒃᑯᐊ 

ᐃᑲᔪᖅᑕᐅᖃᑦᑕᕐᒪᑕ ᓲᕐᓗ ᓯᕐᓚᑯᓗᒃ ᑮᓇᐅᔾᔭᔅᓴᓗᐊᒐᓛᒃᐸᑦ 2,000-ᓄᑦ ᖃᓪᓗᑎᓄᑦ ᐃᑲᔪᖅᑕᐅᔪᓐᓇᕐᒪᖔᖏᑦ? 

ᓲᕐᓗ 2,000 ᖃᓪᓗᑎᓄᑦ 60-ᖑᖅᓯᒪᔪᓄᓂᓛᒃ ᓯᕐᓚᑯᓗᒃ ᑮᓇᐅᔾᔭᒃᓴᓗᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᕿᒥᕐᕈᓇᖕᒪᒡᒎᖅ ᑮᓇᐅᔾᔭᔅᓵᕆᔭᐅᔪᑦ ᑭᒡᓕᓕᐅᖅᑕᐅᓂᖏᑦ. ᒥᓂᔅᑕ 

ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐅᖅᓱᐊᓗᒻᒧᑦ 

ᐃᑲᔫᑎᐅᖃᑦᑕᖅᑐᐃᑦ ᐃᓐᓇᕐᓄᑦ ᓇᖕᒥᓂᓕᓐᓄᑦ ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ ᒪᓕᒻᒥᒻᒪᑕ ᑕᕝᕙ ᑖᓐᓇ 

ᐅᖓᑕᐅᔾᔨᒐᐃᒻᒪᑕ ᐊᖏᖅᑕᐅᓲᖑᓐᖏᒻᒪᑕ. ᑕᕝᕙ ᑖᓐᓇ ᒫᓐᓇ ᕿᒥᕐᕈᖃᓯᐅᑎᔭᕗᑦ ᐊᒻᒪ ᖃᓄᒃᑲᓐᓂᖅ 

ᐋᖅᑭᒋᐊᖅᑐᔅᓴᐅᒻᒪᖔᖅ ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᑦ ᑖᓐᓇᑦᑕᐅᖅ ᒪᓕᑦᑎᒐᓱᐊᖅᑐᑎᒍ. ᑖᓐᓇ ᕿᒥᕐᕈᔭᕗᑦ 

ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᕈᓗ ᒥᓂᔅᑕᕆᔭᐅᔪᖅ. ᐅᓇ ᐅᖃᐅᓯᕆᔭᐅᓚᐅᕐᒪᖔᑦ 

ᐃᑉᐸᒃᓴᖅ ᓇᓗᓪᓗᖓ. ᖃᖓ ᕿᒥᕐᕈᓇᖕᓂᖅ ᐱᔭᕇᖅᑕᐅᓛᖅᐸ ᐊᒻᒪᓗ ᑎᑎᕋᖅᓯᒪᔪᓂᒃ ᖃᖓ ᑕᑯᓛᖅᐱᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᓐᓇ ᑕᒫᓂ 

ᐊᕐᕌᒍᒥ ᐱᔭᕇᕈᓇᖅᑑᒐᓗᐊᖅ, ᐊᐅᔭᖃᐃ, ᑕᐅᕙᓂ ᑐᑭᓯᓇᖅᓯᓂᖅᓴᐅᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᑎᔨᒎᕈᓐᓃᖅᑐᖅ) ᐅᑉᓛᒃᑯᑦ ᓄᓇᕗᒻᒥᐅᑦ. (ᑐᓵᔨᑎᒎᓕᖅᑐᖅ)  

ᖃᐅᔨᒋᐊᕐᓂᐊᖅᐳᖓ ᐊᐱᖅᑯᑎᒋᖅᑲᐅᔭᓐᓄᑦ ᒥᓂᔅᑕᒧᑦ ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ.  

 

ᓯᕗᓪᓕᖅᐹᒥᒃ, ᒪᒥᐊᒍᒪᔪᖓ ᓱᓕ ᒥᓂᔅᑕᒧᑦ ᐃᕐᖐᓐᓇᒃᑰᕈᑎᒥᓂᒃ ᑭᐅᓚᐅᕐᒪᑦ ᑎᓯᐱᕆ 15-ᖑᑎᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ, ᒥᓂᔅᑕ.  

 

(ᑐᓵᔨᑎᒍᓕᖅᑐᖅ) ᐃᓚᖓᑦ ᑐᕌᒐᕆᔭᐅᔪᖅ ᓇᓗᓇᐃᖅᓯᓂᕐᒥᒃ ᕿᒥᕐᕈᓂᕐᒥᒃ ᐊᒻᒪᓗ ᖃᐅᔨᓴᕐᓂᕐᒥᒃ ᐊᑐᐊᒐᕐᓂᒃ 

ᐊᒻᒪᓗ ᐊᑐᐊᒐᕐᓂᒃ ᐱᔾᔪᑎᖃᖅᑐᓂᒃ ᑲᔪᓯᑎᑕᐅᓂᖏᓐᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᓱᒃᑯᐊᕿᓄᑦ ᐱᓕᕆᐊᑦ 

ᓄᓇᕗᒻᒥ. ᑐᑭᓯᐅᒪᔭᒃᑯᓪᓕ ᒪᕐᕉᖕᓂᒃ ᓇᓗᓇᐃᒃᑯᑎᓂᒃ ᐱᔭᕆᐊᖃᕐᒪᑕ ᐃᑲᔫᓯᐊᕐᓂᕐᒧᑦ ᐊᑭᓕᐅᑎᓂᒃ. ᐃᓱᒪᕋᑖᕋᒪ 

ᐱᓕᕆᕕᐅᔪᖅ, ᐆᒃᑑᑎᒋᓗᒍ, ᐃᑲᔫᓯᐊᖅᑐᖅ ᐊᓪᓚᕕᒻᒨᕐᓂᖅᐸᑦ ᐊᒻᒪᓗ ᓱᒃᑯᐊᕿᖃᑦᑕᓂᖅᑲᑦ ᓯᕗᓂᐊᒍᑦ, 

ᓇᓗᓇᐃᒃᑯᑕᖏᑦ ᐃᓱᓕᓚᐅᖅᑎᓐᓇᒋᑦ ᐅᕝᕙᓘᓐᓃᑦ ᐃᓅᔪᖅᓯᐅᑎᖃᖏᓪᓗᑎᒃ, 

ᓇᓗᓇᐃᒃᑯᑕᖃᕆᐊᖃᖅᐸᓪᓚᐃᒐᕕᑦ ᐊᒻᒪᓗ ᐃᓅᔪᖅᓯᐅᑎᑖᕐᓗᑎᒃ ᓱᒃᑯᐊᕿᓂᕐᒧᑦ.  

 

ᐊᑐᐊᒐᖅᑕᖃᕈᓐᓇᖅᑲ, ᐆᒃᑑᑎᒋᓗᒍ, ᑕᐃᓐᓇ ᐃᑲᔫᓯᐊᖅᑐᖅ ᓇᓗᓇᐃᒃᑯᑕᖃᓐᖏᑉᐸᑦ ᐅᕝᕙᓘᓐᓃᑦ ᐊᓯᐊᒍᑦ, 

ᓲᕐᓗ ᐃᓅᔪᖅᓯᐅᑎᖓ, ᓱᒃᑯᐊᕿᑎᑦᑎᔨᒃᑯᑦ ᐊᓪᓚᕝᕕᖓᑦ ᑐᓂᓯᒍᓐᓇᖅᑲᑦ 6-ᓂᒃ ᑕᖅᑭᓂᒃ ᓇᓗᓇᐃᒃᑯᑕᒥᓂᒃ 

ᐅᕝᕙᓘᓐᓃᑦ ᐃᓅᔪᖅᓯᐅᑎᒥᓂᒃ? ᖃᐅᔨᒪᔭᐅᒻᒪᑦ ᑖᒃᑯᐊ ᑎᑎᕋᖅᓯᒪᔪᑦ ᑕᕝᕙᓃᒻᒪᑕ ᐊᒻᒪᓗ ᐃᑲᔫᓯᐊᕈᓐᓇᖅᑐᑎᒃ. 

ᑖᓐᓇ ᐊᐱᖅᑯᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖃᐅᔨᒪᔪᖓ ᒥᓂᔅᑕ ᐅᖃᖅᑲᐅᒻᒪᑦ ᐊᐱᕆᖃᑦᑕᕐᓂᕋᖅᑐᑎᒃ 

ᓇᓗᓇᐃᒃᑯᑕᓂᒃ ᐊᑕᐅᓯᐊᖅᑐᑎᒃ ᐊᕐᕌᒍᒥ, ᐊᕐᕌᒎᑉ ᐱᒋᐊᕐᓂᖓᓂᒃ, ᑭᓯᐊᓂ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ 

ᑕᒪᑐᒥᖓ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒃᓴᖏᒃᑯᕕᑦ ᑐᖏᓕᕋ ᑭᐅᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐊᓪᔅᕗᑦ. 

 

ᐃᐊᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᐃᓘᓐᓇᓯ. ᑖᒃᑯᐊ ᐊᐱᖅᑯᑎᒋᓚᐅᖅᑕᑎᑦ, ᑖᒃᑯᐊ 

ᓂᖃᐃᓱᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑎᓕᐅᖅᓯᒪᓕᖅᑕᕗᑦ ᐃᓱᒪᒥᓂᒃ ᐊᑐᖁᓪᓗᒋᑦ ᐃᓕᓴᖅᓯᖁᓪᓗᒋᑦ 

ᖃᖓᑲᓪᓚᖃᐃ ᑖᒃᑯᐊ ᑎᑎᕋᖅᓯᒪᔪᑦ ᑲᑎᑦᑎᓚᐅᕐᒪᑕ ᑖᒃᑯᓂᖓ ᑎᑎᕋᖅᓯᒪᔪᑦ ᐊᓪᓚᒃᓯᒪᒍᑎᒃ. ᑖᒃᑯᐊ 

ᐃᑲᔫᓯᐊᑦᓴᐃᓐᓇᖃᑦᑕᖁᑉᓗᒋᑦ. ᑮᓇᐅᔭᑎᒍ ᒪᑭᒪᑦᓴᐃᓐᓇᑦᓯᐊᖃᑦᑕᖁᑉᓗᒋᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᓚᕿᕗᖓ ᑭᒃᑯᓕᒫᑦ ᖃᐅᔨᒪᓂᐊᕐᒪᑕ 

ᓂᕈᐊᖅᑎᖁᑎᑐᐊᕆᓐᖏᑕᒃᑲ, ᓄᓇᕗᒻᒥᐅᑕᐃᑦᑕᐅᖅ ᑕᒪᒃᑯᐊ ᑐᓴᕋᒃᓴᐃᑦ ᑕᖅᑳᓃᑦᓯᐊᖁᑉᓗᒋᑦ 

ᖃᐅᔨᒪᕙᓐᓂᐊᕐᒪᑕ ᒪᑯᐊ ᑐᓗᖅᓯᒪᐅᑎᐅᔪᓐᓇᖅᑐᑦ ᒪᑯᐊᖑᔪᓐᓇᕐᓂᖏᓐᓄᑦ.  

 

ᐊᓯᐊᓅᓕᕐᒥᓗᖓ, ᑐᑭᓯᐅᒪᑉᓗᖓᓗ ᐃᓄᓕᕆᔨᒃᑯᑦ ᐃᑲᔪᖅᑐᐃᒋᐊᖃᕐᒪᑦ ᐊᖏᕐᕋᖃᕈᓐᓇᖁᑉᓗᒋᑦ, 

ᓂᕿᑦᓴᖃᕈᓐᓇᖁᑉᓗᒋᑦ, ᐊᓐᓄᕌᑦᓴᖃᕈᓐᓇᖁᓪᓗᒋᑦ ᐊᒻᒪᓗ ᐃᖅᑲᓇᐃᔮᖅᑖᖅᐸᓪᓕᐊᔪᓐᓇᖁᑉᓗᒋᑦ. 

ᑕᐃᒪᐃᒐᓗᐊᕐᓗᓂ ᐃᒃᓯᕙᐅᑕᖅ, ᐊᒥᓱᓂᒃ ᓂᕈᐊᖅᑎᕈᑎᖃᐅᕋᒪ ᐊᖏᕐᕋᖃᓐᖏᑦᑐᓂᒃ, ᐊᒡᓛᑦ 

ᐊᖏᕐᕋᕆᓂᕋᕈᓐᓇᖅᑕᒥᓂᒃ ᐱᖃᓐᖏᑦᑐᑦ.  

ᐊᐱᖅᑯᑎᒐ ᒥᓂᔅᑕᒧᑦ ᑖᒃᑯᐊ ᐃᑲᔫᓯᐊᖅᑐᓕᕆᔨᒃᑯᑦ ᐃᑲᔪᖅᑐᐃᖃᑦᑕᕈᓐᓇᖅᐸᑦ ᐊᖏᕐᕋᖃᓐᖏᑦᑐᑦ 

ᐃᑲᔪᕈᑎᒋᓗᐊᖅᑕᖏᓐᓂᒃ ᐆᑦᑑᑎᒋᓗᒍ ᐊᖏᕐᕋᒧᑦ, ᐅᕝᕙ ᐊᓐᓄᕌᓂᓪᓘᓐᓃᑦ ᐊᒻᒪᓗ ᐅᖅᓱᐊᓗᑦᑖᕈᑎᑦᓴᒧᓪᓘᓐᓃᑦ 

ᓱᐴᔫᖅᓯᐅᒻᒥᒃ. ᐄ, ᐊᖏᕐᕋᖃᓐᖏᓐᓂᖏᑦ ᐃᓱᒪᒋᓪᓗᒋᑦ ᐊᐱᖅᑯᑎᒐ ᑖᓐᓇ ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) ᑖᒃᑯᐊ 

ᐃᑲᔫᓯᐊᖅᐸᑦᑐᑦ ᑐᓂᔭᐅᕙᑦᑐᑦ ᐃᑲᔪᕈᑎᖓᑕ ᓇᓛᓂ ᐊᓐᓄᕌᖅᑖᕈᓐᓇᓲᖑᔪᑦ, ᐊᒻᒪ ᓂᐅᕕᕈᓐᓇᓲᖑᒻᒥᔪᑦ 

ᐃᑲᔫᓯᐊᕐᒥᓄᑦ ᐊᒻᒪ ᓱᐴᔫᖅᓯᐅᑎᓂᓪᓗ ᐊᑐᐃᓐᓇᖃᖅᑎᑦᓯᓲᖑᒻᒥᔪᒍᑦ ᐊᖏᕐᕋᖃᓐᖏᑦᑐᓄᑦ ᐃᒡᓗᕋᓛᒥᓂᒃ 

ᐊᑐᕈᓐᓇᖅᑕᒥᖕᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑉᓛᒃᑯᑦ ᑕᒪᔅᓯ. ᒥᓂᔅᑕ ᐊᐱᖅᑯᑎᓐᓄᑦ ᑭᐅᔾᔪᑎᒋᖅᑲᐅᔭᐃᑦ 

ᐃᑲᔫᓯᐊᕐᓄᑦ. ᐃᑉᐸᔅᓴᖅ ᐅᖃᓚᐅᕋᕕᑦ ᐃᓚᖏᑦ ᑮᓇᐅᔭᐃᑦ ᐊᓯᐊᓅᖅᑕᐅᓯᒪᓕᕐᒪᑕ ᐅᑎᖅᑕᐅᕙᓪᓕᐊᖁᑉᓗᒋᑦ 

ᐃᓐᓇᐃᑦ ᑕᐅᓇᓂ ᖃᑉᓗᓈᓂ ᐃᓅᒍᓐᓃᖅᐸᑦᑐᑦ.  

 

ᐊᒥᓱᓄᑦ ᑖᓐᓇ ᐱᔾᔪᑕᐅᕙᒻᒥᒻᒪᑦ. ᐊᐱᕆᕗᖓᓕ ᖃᐅᔨᒪᑉᓗᓂ ᐊᒥᓲᒻᒪᑕ ᓄᓇᕗᒻᒥᐅᑕᐃᑦ ᖃᑉᓗᓈᓅᖅᑕᐅᓯᒪᔪᑦ. 

ᐃᒻᒪᖄ ᐃᓱᒪᒋᔭᐅᓯᒪᕙ ᐃᑲᔪᕈᑎᐅᔪᓐᓇᖅᑐᓂᒃ ᐅᑭᐅᖃᖅᑐᓂᒃ ᐃᓅᒍᓐᓃᓚᐅᖅᑐᒥᓂᐅᑎᓪᓗᒋᑦ 

ᐃᓗᕕᖅᑕᐅᔪᑦᓴᐅᑎᓪᓗᒋᑦ? ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᐱᓕᕆᐊᒃᓴᖅ ᐃᓐᓇᓐᓄᑦ 

ᑐᕌᖓᓪᓗᐊᑕᕐᒪᑦ 60ᓄᑦ ᐅᖓᑖᓄᑦ ᐅᑭᐅᖃᖅᑐᓄᑦ, ᐃᓱᒪᒃᓴᖅᓯᐅᕈᑎᒋᓐᖏᑕᕗᑦ, ᑭᓯᐊᓂ ᕿᒥᕐᕈᒐᓐᓇᖅᑕᕗᑦ, 

ᐃᒪᐃᓛᖅᑐᒎᓛᓐᖏᒃᑲᓗᐊᖅᑐᖓ ᐊᓯᔾᔨᕈᒻᒥᒃ ᑭᓯᐊᓂ ᐅᔾᔨᖅᑐᖅᓯᒪᓐᖏᓐᓇᑦᑎᒍᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᑦᑐᒋᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᑐᐊᕐᒥᒃ ᐅᑎᕐᕕᖃᕈᒪᑐᐃᓐᓇᖅᐳᖓ. ᐃᖅᑲᓇᐃᔮᒧᑦ 

ᐱᓕᒻᒪᑦᓴᕙᓪᓕᐊᓂᕐᒧᑦ ᑕᒪᒃᑯᐊ ᓴᓇᓂᐅᕙᑦᑐᑦ ᓴᓇᔪᓂᒃ ᑲᓇᑐᒥ ᑐᑯᓯᒪᒐᑉᑎᒍ ᑕᒪᒃᑯᐊ 

ᐱᕙᓪᓕᐊᔭᐅᓪᓚᕆᓕᕐᒪᑕ ᓴᓇᔪᓕᒻᒪᑦᓴᕈᑏᑦ ᓴᓇᔩᑦ ᐊᒥᒐᓗᐊᖅᐸᓕᕐᓂᖏᓐᓄᑦ. ᑖᒻᓇ 

ᐅᖃᐅᓯᕆᖃᑦᑕᓚᐅᖅᓯᒪᒻᒥᒐᒃᑯ ᐅᑭᐅᓂ ᐊᓂᒍᖅᑐᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, ᐃᑲᔫᓯᐊᖅᑐᓕᕆᒐᑦᑕ ᓱᓕ ᐃᖅᑲᓇᐃᔮᒧᑦ ᐱᓕᒻᒪᔅᓴᓂᕐᒧᓪᓕ 

ᐊᐃᑉᐸᕆᓂᐊᖅᑖ. ᐃᑲᔫᓯᐊᖅᑐᓕᕆᓂᕐᒧᑦ ᓱᓕ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᒪᒥᐊᓇᖅ. ᑳᐱᑐᓐᖏᓗᐊᖅᑲᐅᒐᒪ ᐅᑉᓛᖅ. ᐊᑕᐅᓯᒥᒃ 

ᐃᑲᔫᓯᐊᖅᑐᓕᕆᓂᕐᒥᒃ ᐅᖃᐅᓯᖃᕈᓐᓇᖅᐳᖓ ᑮᓇᐅᔭᐃᑦ ᐃᓱᒫᓘᑎᒋᖃᑦᑕᖅᓯᒪᒐᑉᑭᑦ. ᑕᒪᒃᑯᐊ 

ᐃᓚᒋᐊᕈᑎᐅᕙᑦᑐᑦ ᐊᖏᔪᐊᓗᒻᒥᒃ ᐊᑭᓖᑎᑕᐅᕙᒻᒪᑕ. ᖃᑦᓯᑦ ᐃᑲᔫᓯᐊᖃᑦᑕᖅᓯᒪᔪᑦ ᐴᖅᓯᕕᐅᓪᓗᑎᒃ 

ᑮᓇᐅᔭᒃᑯᕕᒻᒥᓄᑦ? ᐊᐱᕆᖅᑳᕐᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᕆᒐᕕᐅᒃ (ᑐᓵᔨᑎᒍᑦ) 

ᐱᖃᓐᖏᑦᑐᒍᑦ ᓈᓴᐅᑎᓂᒃ ᑕᒪᒃᑯᓇᓐᖓᑦ. We cards-ᖃᖅᑐᓂᒃ ᐊᐅᒃᑕᔫᓂᒃ. ᑕᐃᒪ ᐊᕐᕌᓂ ᐅᑭᐅᖅᑲᐃ ᒪᕐᕉᒃ 

ᐴᖅᓯᕙᓕᓚᐅᖅᑐᒍᑦ ᑮᐅᔭᒃᑯᕕᓪᓚᑦᑖᑦ ᑮᓇᐅᔭᒃᑯᕕᖓᓄᑦ ᐴᖅᑐᒍ ᓯᒃᑭᑎᑐᑦ. 

ᑮᓇᐅᔭᒃᑯᕕᖃᖅᐸᓪᓕᐊᓕᕈᓐᓇᖁᑉᓗᒋᓪᓗ ᑖᓐᓇᐅᑦᑕᖅᐳᖅ. ᐅᑎᕐᕕᒋᒋᐊᖃᓛᖅᑕᒋᓪᓕ ᓈᓴᐅᑏᑦ ᖃᑦᓯᑦ 

ᐊᐱᖅᑯᑎᒋᔭᐃᑦ ᐱᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᑕᐃᒪᐃᒋᐊᑐᓐᖏᑦᑐᖅ, ᓈᓴᐅᑎᓂᒃ 

ᐱᒋᐊᑐᓐᖏᓚᖓ ᖃᑦᓯᑦ ᐃᑲᔫᓯᐊᖅᐸᑦᑐᑦ ᐴᖅᓯᕕᐅᓪᓗᐊᖃᑦᑕᕐᒪᖔᑕ WE−ᒃᑯᑎᒍᑦ ᐊᐅᑦᑲᔫᒧᑦ 

ᐃᓱᒪᒋᕙᓪᓕᐊᖁᑉᓗᑎᑦ ᑕᒪᑐᒪᓂ ᓄᓇᓕᓐᓂᒃ ᑮᓇᐅᔭᒃᑯᕕᖃᖅᑐᑦ WE−ᒃᑯᓐᓂᒃ ᐊᑐᕈᓐᓃᖅᐸᓪᓕᐊᔾᔫᒥᓕᖁᑉᓗᒋᑦ 

ᐊᔪᕐᓇᓐᖏᑦᓴᕌᖓᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᓴᐅᑐᐃᓐᓇᐅᓵᖅᑐᖅ. ᐊᑎᖁᑎᖃᕈᓐᓃᕋᒪ. ᐃᓄᓕᕆᔨᒃᑯᑦ 

ᐃᑲᔫᓯᐊᖅᑐᓕᕆᔨᒃᑯᑦ ᑲᑎᑦᑐᒋᑦ ᐊᐅᓚᔾᔪᑎᓄᑦ $71,642,000. ᐊᖏᖅᐱᓯᐅᒃ? ᐊᐃᑉᐹᓅᓕᕐᒥᓗᑕ, L−7. 

ᐃᓄᓕᕆᔨᒃᑯᑦ ᐃᖅᑲᓇᐃᔮᒧᑦ ᐱᓕᒻᒪᔅᓴᓂᕐᒧᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᑕᒪᒃᑯᐊ ᐃᖅᑲᓇᐃᔮᓄᑦ ᐃᑲᔪᓲᖑᒻᒥᒐᔅᓯ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑕᐅᓪᓗᓯ. ᑕᒪᒃᑯᐊ ᖃᓄᐃᑦᑐᑦ ᐊᔾᔨᒌᓐᖏᓐᓂᖏᓐᓂᒃ ᓇᓗᓇᐃᔭᖅᑕᐅᓯᒪᕙᑦ ᐊᒻᒪ ᖃᔅᓯᓂᒃ 

ᐱᓕᕆᐊᒃᓴᐃᑦ ᐊᑐᐃᓐᓇᐅᑎᑕᐅᕙᑉᐸᑦ ᐊᑐᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) ᑖᓐᓇ 

ᐊᖏᕈᑎᖃᖅᑐᒍᓪᓕ ᒐᕙᒪᑐᖃᒃᑯᓐᓂᒃ ᐊᑐᐃᓐᓇᖃᖅᑎᑦᓯᕙᑦᑐᑕ ᐅᓂᒃᑳᖅᐸᑦᓱᑕᓗ ᒐᕙᒪᒃᑯᓐᓄᑦ 

ᖃᐅᔨᒪᒍᒪᒻᒥᒻᒪᑕ ᖃᑦᓯᑦ ᓄᓇᕗᒻᒥᐅᑕᐃᑦ ᐃᖅᑲᓇᐃᔮᒍᓐᓇᖅᓯᕙᓪᓕᐊᕙᑦ, ᐃᖅᑲᓇᐃᔭᓕᖅᐸᓘᓐᓃᑦ. 

 

ᐊᖏᕈᑎᑎᒍᑦ ᐃᒫᒃ ᐃᓚᖏᑦ ᐱᓕᕆᐊᒃᓴᖁᑎᒋᕙᑦᑕᕗᑦ ᑮᓇᐅᔭᑎᒍᑦ ᐅᖁᒪᐃᑦᑐᕐᓂᐅᑎᓂᒃ ᐃᓕᓐᓂᐊᕋᑦᓴᐃᑦ 

ᐊᑐᐃᓐᓇᐅᕙᑦᑐᑦ. ᑮᓇᐅᔾᔭᔅᓵᖏᓪᓗ ᐃᓕᓐᓂᐊᖅᑕᒥᖕᓄᑦ ᐱᖁᑎᓄᑦ ᐱᖁᑎᑖᕆᐊᖃᕈᑎᒃ, ᑲᒫᓗᓐᓂᒃ 

ᐊᑐᕆᐊᖃᕈᑎᒃ, ᐊᓯᖏᓪᓗ. ᐃᒻᒪᖄ ᐊᑐᕆᐊᖃᕋᔭᖅᑕᒥᓂᒃ ᐃᓕᓐᓂᐊᖅᑕᒥᓐᓄᑦ. ᐊᒃᓱᑦ ᑐᖏᓕᕋ 

ᑭᐅᒋᐊᓪᓚᑲᓐᓂᖁᕈᓐᓇᕐᒥᔭᕋ ᖃᓄᐃᔅᓴᓐᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓪᔅᕗᐊᑦ. 

 

ᐊᓪᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᑕᐅᓯᐅᓐᖏᑦᑐᖅ ᐱᓕᕆᐊᒃᓴᖃᐅᖅᐳᒍᑦ. 

ᑐᕌᖓᓪᓗᑎᒃ ᐃᖅᑲᓇᐃᔭᓕᒻᒪᑦᓴᐸᓪᓕᐊᓂᕐᒧᑦ ᐃᑲᔪᖅᐸᑦᓱᑕᓗ ᓄᓇᕗᒻᒥᐅᓂᒃ ᓴᓇᔨᐅᓕᒻᒪᔅᓴᓅᖓᔪᓂᒃ 

ᐃᑲᔪᖃᑦᑕᖅᓯᒪᔪᒍᑦ ᐅᔭᕋᓐᓂᐊᖅᑎᐅᔪᓂᓪᓗ ᐊᒻᒪᓗ ᓄᓇᕗᒻᒥ ᐃᖅᑲᓇᐃᖅᓯᓐᓈᖅᓱᑎᒃ 

ᐃᖅᑲᓇᐃᔭᓕᒻᒪᔅᓴᖅᐸᒻᒥᔪᑦ ᐊᒻᒪ ᐊᔪᕈᑎᖃᖅᑐᓄᑦᑕᐅᖅ ᐊᒻᒪ ᑐᑭᓯᔭᒃᑯᑦ ᐃᒃᓯᕙᐅᑕᖅ, 2022-2023ᒥ 

ᑐᕌᒐᕆᓚᐅᖅᓯᒪᔪᒍᑦ ᐃᖅᑲᓇᐃᔮᖃᖅᐸᓪᓕᐊᓂᕐᒧᑦ 22 ᐃᓕᓴᐃᔨᐅᓚᐅᖅᑐᑦ, 2,390 ᐃᓚᐅᓚᐅᖅᑐᑦ 

ᓄᓇᕗᒻᒥᐅᑕᑦ ᐃᓕᓐᓂᐊᖃᑕᐅᕙᓚᐅᖅᑐᑦ. 23-24 ᐃᒫᒃ ᐱᐊᓂᓐᖏᒃᑲᓗᐊᖅᓱᑕ ᓱᓕ ᐅᑭᐅᖓᓂᒃ  

19 ᐃᓕᓴᐃᔨᖃᖅᓯᒪᔪᒍᑦ 2,816ᓂᒃ ᓄᓇᕗᒻᒥᐅᓂᒃ ᐃᑲᔪᖅᓯᒪᓪᓗᑕ ᐱᓕᒻᒪᑦᓴᐅᑎᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᒐᕕᑦ. ᑐᓴᕈᒥᓇᖅᑐᑦ ᓈᓴᐅᑏᑦ. ᐊᑕᐅᓯᐅᓐᖏᑦᑐᓂᒃ 

ᐊᐱᖅᑯᑎᖃᒃᑲᓐᓂᐊᕐᔪᓐᓂᐊᕋᒪ. ᑐᓴᖅᑰᕋᑖᕋᒪ ᑕᒪᒃᑯᐊ ᐊᑦᑕᓇᔾᔭᐃᒃᑯᑏᑦ ᐱᖁᑏᑦ ᐱᖃᓯᐅᑎᔭᐅᓲᑦ. 

ᐃᓕᓐᓂᐊᖅᑐᑦ ᐱᓯᒪᒍᓐᓇᓲᕆᔭᖏᑦ ᐱᑖᓂᒃ. ᐊᖏᖅᑰᔨᒐᕕᑦ, ᐊᐱᖅᑯᑎᒋᓕᕐᓚᒍ ᐃᒫᒃ ᐳᐃᒍᓕᕐᒥᒐᒃᑯ. 

ᑳᐱᑐᓗᐊᖅᑲᐅᓐᖏᓐᓇᒪᑦᑕᐅᖅ. 

 

ᐊᓯᐊᓅᖔᓕᕐᓗᖓ. ᐅᑎᕐᕕᒋᓂᐊᖅᐸᕋ ᐃᖅᑲᕈᒃᑯ. ᒥᓂᔅᑕ, ᓯᕗᓪᓕᐅᔾᔭᐅᔪᖅ ᐃᓚᖓᓂᒃ ᐸᕐᓇᐅᒻᒥ ᒐᕙᒪᒃᑯᑦ 

ᐃᑲᔪᖅᑕᐅᖁᓪᓗᒋᑦ ᐃᓕᓴᐅᑎᓄᑦ, ᐱᓕᒻᒪᒃᓴᐅᑎᓄᑦ. ᓄᓇᕗᒻᒥ ᐊᔪᓐᖏᓐᓂᖃᓕᖁᑉᓗᒋᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᓐᖏᓐᓂᐅᔭᕆᐊᓕᓐᓂᒃ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐅᐃᕆᒪᐅᑎᖃᖅᑐᓂᒃ. ᖃᐅᔨᒪᒐᑉᑕ ᒪᒥᓴᕐᕕᒃ 

ᒪᑐᐃᕈᒫᕐᓂᐊᖅᓯᒪᓕᕐᒥᒻᒪᑦ ᑕᒪᒃᑯᐊ ᐱᒻᒪᕆᐅᓚᖓᒻᒪᑕ. ᐱᓕᒻᒪᑦᓴᕈᑕᐅᕙᓪᓕᐊᒋᐊᖃᕐᓂᐊᖅᑐᑦ. ᖃᓄᖅ 

ᐱᓇᓱᐊᖅᓯᒪᓪᓚᑦᑖᓕᖅᐱᓯ ᓄᓇᕗᒻᒥᐅᑕᐃᑦ ᑖᒃᑯᓇᓂ ᐃᖅᑲᓇᐃᔮᖃᖅᐸᓪᓕᐊᖁᑉᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᖃᓄᐃᔅᓴᓐᖏᒃᑯᕕᑦ 

ᑐᖏᓕᕋ ᑖᔅᓱᒥᖓ ᑭᐅᑦᑎᐊᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓪᔅᕗᐊᑦ. 

 

ᐊᓪᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᐊᖏᖦᖢᑕ ᐱᓇᓱᐊᖅᓯᒪᔭᕗᑦ ᐃᓗᓕᖏᓪᓗ ᒫᓐᓇ 

ᐱᓯᒪᓐᖏᑕᐃᓐᓇᕋᒃᑭᑦ. ᐅᖃᕈᓐᓇᕋᓗᐊᖅᐳᖓ ᐅᖃᐅᓯᕆᒍᒃᑭᑦ ᐱᓇᓱᐊᖅᑕᕗᑦ ᐃᓱᒪᓕᕆᔨᒃᑯᓐᓄᑦ 

ᑮᓇᐅᔭᖃᖅᑎᑦᓯᕙᑉᐸᒍᑦ ᐊᑕᐅᓯᐅᓐᖏᑦᑐᓂᒃ. ᓄᓇᕗᒻᒥᐅᑕᐃᑦ ᓴᓇᓕᐅᓕᒪᑦᓴᓂᕐᒧᑦ ᐃᓕᓐᓂᐊᖅᐸᓪᓕᐊᖁᓪᓗᒋᑦ 

ᐊᒻᒪ ᐃᓕᓐᓂᐊᕐᕕᐊᓗᒻᒥᓪᓗ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᓯᕙᒻᒥᔪᒍᑦ ᐱᕚᓪᓕᕈᑎᑦᓴᓄᓪᓕ ᐃᓱᒪᓕᕆᓂᕐᒥᒃ 

ᑐᓂᓯᒍᒫᖅᐳᒍᑦ ᑭᖑᓂᒃᑲᓐᓂᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ ᐅᑉᓛᖅ ᑕᑯᖅᑲᐅᒐᒪ ᐱᖃᑎᖓᑕ 18ᓂᒃ 

ᐅᑭᐅᖃᖅᑑᓕᕐᓂᕐᒪᑦ ᐃᖅᑲᓇᐃᔭᖃᑦᑕᑲᐃᓐᓇᓕᓚᐅᕐᒪᑦ ᐃᓕᓐᓂᐊᓚᐅᖅᑎᓪᓗᒍ 

ᐃᖅᑲᓇᐃᔭᕐᕕᒋᑲᐃᓐᓇᕈᓐᓇᓕᓚᐅᕐᒪᒍ. ᐊᓕᐊᓇᐃᓪᓚᕆᑦᑐᑦ ᑕᒪᒃᑯᐊ. ᐃᖅᑲᖅᖢᒍ ᐊᐱᖅᑯᑎᒋᓂᐊᖅᑲᐅᔭᕋ, 

ᐊᐱᖅᑯᑎᓐᓄᑦ ᐊᑦᑐᐊᓪᓗᓂ. ᐃᓕᓐᓂᐊᖅᑎᐅᔪᖅ ᐃᓄᓕᕆᖃᑦᑕᕈᓂ, ᑖᑉᑯᐊ ᐃᓕᓐᓂᐊᖅᑕᖏᑦ ᐊᑦᑐᐃᕙᑉᐸᑦ 

ᐃᓄᓕᕆᔪᓐᓇᐃᓐᓇᖁᑉᓗᒋᑦ ᐅᕝᕙᓗ ᐃᑲᔪᕚᓪᓕᕈᑎᐅᖔᓲᖑᕙᑦ ᐃᓄᓕᕆᔭᐅᒍᑎᒋᕙᑦᑕᒥᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) 

ᐊᓯᔾᔩᕈᓘᔭᖅᓯᒪᓕᕋᑦᑕ ᐱᕈᖅᐸᓪᓕᐊᕈᑎᒋᑉᓗᒍ ᑕᒪᓐᓇ. ᐱᓕᕆᐊᒃᓴᖃᐅᖅᐸᓚᐅᕐᒥᒻᒪᑕ ᑮᓇᐅᔭᖃᖅᑎᑦᓯᖃᖅᓱᑕ 

ᓯᓚᑦᑐᖅᓴᕐᕕᒃᑯᑦ ᐱᐅᒋᔭᐅᑉᓗᓂ ᑕᐃᓐᓇ ᐃᓕᓐᓂᐊᖅᑕᐅᔪᖅ. ᖁᑦᑎᓂᖅᓴᒧᑦ ᐃᓕᓐᓂᐊᕙᓪᓕᐊᒃᑲᓐᓂᕈᑎᐅᓪᓗᓂ 

ᐊᒻᒪ ᐃᓄᓕᕆᕙᑦᑐᒥᒃ ᑕᕝᕙ ᐃᓄᓕᕆᕙᑦᑐᒧᑦ, ᖄᒃᑲᓐᓂᐊᒍᑦ ᐃᓄᓕᕆᕙᔭᑦᑐᑎᒃ ᐃᓂᓴᐅᑎᓄᓪᓗ 

ᑮᓇᐅᔾᔭᔅᓴᖅᓯᓐᓈᖅᓱᑎᒃ. ᑕᐃᒪᐃᑉᐸᑦᑐᒍᑦ ᓱᓕ.  

 

ᐱᑕᖃᐅᕐᒥᔪᖅ ᐱᓕᕆᐊᒃᓴᓂᒃ, ᓯᓚᑎᑦᓯᐊᖓᒎᖅᑐᑦ ᐱᑕᖃᖅᑰᕈᓐᓃᖅᑑᒐᓗᐊᑦ ᑭᓯᐊᓂ 

ᐊᕗᖓᔾᔨᒃᑲᓐᓂᖅᓯᒪᒻᒪᒐᑦᑕ ᑮᓇᐅᔭᖃᖅᑎᑦᓯᑉᓗᑕ ᐃᓄᓕᕆᕙᑦᑐᓂᒃ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕋᑦᓴᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑖᒃᑯᐊ ᑖᒃᑯᓄᖓ 

ᓂᖃᐃᓱᕐᓂᒨᓐᖏᑦᑐᖅ, ᐃᑲᔫᓯᐊᓄᓪᓕ. ᑭᓯᐊᓂᓕ ᑖᒃᑯᐊ ᐅᓄᖅᑐᖅ ᑐᓗᖅᑕᐅᑎᒋᔭᐅᖃᑦᑕᖅᑐᑦ ᐃᓱᒪᒃᑯᓪᓗ ᐊᒻᒪ 

ᑎᒥᒃᑯᑦ ᑐᓗᖅᑕᐅᑎᖃᑦᑕᕐᒪᑕ. ᑕᐃᒪᓐᓇ ᐃᓕᓐᓂᐊᕈᒪᒐᓗᐊᖅᖢᑎᒃ ᐃᓱᒪᖏᑦ ᐱᔾᔪᑎᒋᓪᓗᒍ ᑕᐃᒪᓐᓇ 

ᓂᖃᐃᓱᖅᑎᐅᒐᓗᐊᖅᖢᑎᒃ. 

 

ᖃᓄᖅ ᐱᐅᓯᒋᐊᕈᓐᓇᕐᒪᖔᑕ ᐃᓅᓯᕆᔭᖏᑦ ᐃᖅᑲᓇᐃᔭᖃᑎᒋᔭᐅᓗᑎᒃ. ᖁᔭᓕᑦᑎᐊᖅᐳᖓ ᑖᓐᓇ 

ᐊᓯᔾᔨᑲᑕᒍᓐᓇᕐᒪᑦ. ᒥᓂᔅᑕ, ᑖᒃᑯᐊ ᐱᓕᕆᐊᒃᓴᓂᒃ ᐸᕐᓇᐅᑎᓂᒃ ᒐᕙᒪᒃᑯᒡᒎᖅ ᑕᒪᒃᑯᓂᖓ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓗᑎᒃ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᖁᕝᕙᓯᖕᓂᖅᓴᒥᓗ ᐃᓕᓐᓂᐊᖅᑐᑦ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒡᒍᓯᕐᓂᒃ ᑐᓴᓚᐅᕋᒃᑭᑦ, ᖃᓄᕐᓕ ᐃᓄᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐃᓕᓐᓂᐊᖅᑎᓂᒃ 

ᓴᓇᔨᕈᕆᐅᖅᓴᓂᕐᒧᑦ ᐃᖅᑲᓇᐃᔭᓕᒻᒪᒃᓴᕐᓂᕐᒧᓪᓗ ᐱᓕᕆᔭᐅᖃᑦᑕᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) ᒫᓐᓇᐅᔪᖅ ᐱᓕᕆᕕᕗᑦ ᑖᒃᑯᐊ 

ᐃᖅᑲᓇᐃᔭᖃᑎᖃᖅᑐᖅ ᑕᒪᒃᑯᓂᖓ ᐱᓕᕆᔾᔪᑎᑎᒍᑦ ᓄᓇᕗᒻᒥᐅᑦ ᐸᕐᓇᒃᑕᐅᖁᓪᓗᒋᑦ ᓯᕗᓂᒃᓴᒥ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᐱᖃᓯᐅᑎᓪᓗᒋᑦ ᑕᐃᒃᑯᐊ ᐊᐅᓪᓛᖅᓯᒪᓂᕐᒧᑦ ᐃᓕᓐᓂᐊᖅᑎᑕᐅᔪᑦ ᐃᓕᓐᓂᐊᕐᕕᖕᒥᓗ 

ᐃᓕᓐᓂᐊᕐᕕᐊᓗᖕᒥᓪᓗ ᓴᓇᔨᕈᕆᐅᖅᓴᕐᓂᕐᒧᑦ. ᑖᒃᑯᐊ ᑕᕝᕙ ᑐᕌᖓᔫᒃ ᑖᒃᑯᓄᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔪᒍᑦ ᐊᑦᑕᓇᔾᔭᐃᖅᓯᒪᓂᖅ ᐃᖅᑲᓇᐃᔭᕐᕕᖕᒧᑦ 

ᐱᒻᒪᕆᐊᓘᖕᒪᑦ. ᐅᖃᖅᑲᐅᒐᒪ ᐅᐊᑦᑎᐊᖅ ᐱᓇᓱᐊᕈᓯᕆᔭᑦᑎᓐᓃᓛᒃ ᐅᖃᓚᐅᕋᒪ ᐃᖅᑲᓇᐃᔭᖅᑎᓕᒻᒪᒃᑎᓪᓗᒋᑦ 

ᐊᑦᑕᕐᓇᓐᖏᑦᑐᒥᒃ ᖃᐅᔨᒪᑎᑕᐅᖁᓪᓗᒋ ᐊᒻᒪ ᐃᓕᓐᓂᐊᖅᑎᑕᐅᖁᓪᓗᒋᑦ ᐊᑦᑕᕐᓇᔾᔭᐃᖅᓯᒪᓂᕐᒥᒃ ᐱᒻᒪᕆᐊᓘᖕᒪᑦ.  

 

ᒥᓂᔅᑕ ᖃᐅᔨᒪᕕᑦ ᐱᓕᕆᕕᓯ ᑕᐃᒃᑯᓂᖓ ᐃᖅᑲᓇᐃᔭᖃᑎᖃᖃᑦᑕᖅᐸ ᐃᓐᓇᓂᒃ ᒪᒃᑯᒃᑐᓂᒡᓗ 

ᐃᖅᑲᓇᐃᔭᓕᒻᒪᒃᓴᖅᑎᑦᑎᖃᑦᑕᖅᐸᑦ? ᑕᒪᒃᑯᓂᖓ ᖃᐅᔨᒪᔭᑦᑎᓐᓂᒃ ᓴᓇᔨᕈᕆᐅᖅᓴᕐᓂᕐᒧᑦ ᐃᓚᖏᑦ ᓴᓇᔪᓂᒃ 

ᐊᑦᑕᓐᓇᒐᓚᖕᒪᑕ ᓴᓇᔫᑎᓪᓗᒋᑦ. ᑖᒃᑯᐊ ᑕᕝᕙ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᑦᑎᖃᑦᑕᕐᓗᒋ ᒪᒃᑯᒃᑐᑦ 

ᐊᑦᑕᕐᓇᓐᖏᑦᑐᒥᒃ ᐃᖅᑲᓇᐃᔭᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᐱᖃᑖᓂ ᓇᓴᕐᓗᖓ, ᑖᒃᑯᐊ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑏᑦ ᑖᒃᑯᓄᖓ ᑲᒪᔨᐅᖕᒪᒐᒪ ᒥᓂᔅᑕᐅᓪᓗᖓ ᑖᒃᑯᐊ ᐄ, ᐊᔾᔨᒌᓐᖏᑦᑐᑦ 

ᐃᖅᑲᓇᐃᔭᖅᑏᑦ ᑕᒪᒃᑯᐊ ᒪᒃᑯᒃᑐᑦ ᐃᖅᑲᓇᐃᔭᓕᒻᒪᒃᓴᕆᐊᖅᑐᖅᑐᑦ ᐃᖅᑲᓇᐃᔭᖃᑎᒋᔭᐅᓪᓗᑎᒃ ᓈᒻᒪᒃᑐᒥᒃ 

ᐃᓕᓐᓂᐊᖅᑎᑕᐅᖁᓪᓗᒋᑦ. 

 

ᑖᒃᑯᐊ WSCCᒃᑯᓐᓄᑦ ᐃᖅᑲᓇᐃᔭᖅᑎᑦᑎᓄᑦ ᐊᑐᐃᓐᓇᐅᑎᑦᑎᖃᑦᑕᖅᑐᑦ ᓇᓪᓕᐅᒃᑯᒫᓕᕆᔨᐅᔪᑦ 

ᐃᖅᑲᓇᐃᔭᖅᑎᓂᒃ ᐊᓪᓚᒡᕕᐅᑉ ᐃᓗᐊᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᑎᓪᓗᒋᑦ. ᐃᖅᑲᓇᐃᔭᖅᑎᓪᓚᕆᖕᒥᒃ 

ᑕᒪᒃᑯᓂᖓ ᐃᖅᑲᓇᐃᔭᖃᑎᖃᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐱᒻᒪᕆᐅᖅᑰᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐃᖅᑲᓇᐃᔭᖃᑎᖃᖃᑦᑕᕐᓗᑎᒃ. ᐱᓕᒻᒪᒃᓴᐃᑎᑦᑎᔾᔪᑎᖏᓐᓂᒃ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑦᑎᔨᐅᔪᑦ ᑕᒪᒃᑯᐊ 

ᐃᓘᓐᓇᖏᑦ ᒪᒃᑯᒃᑐᖅ ᐃᓘᓐᓇᖏᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ ᖃᐅᔨᒪᓗᑎᒃ ᑕᒻᒪᖅᓯᒪᓐᖏᑦᑐᓂᒃ 

ᐊᑦᑕᕐᓇᓐᖏᑦᑐᒥᒃ ᐃᖅᑲᓇᐃᔮᕈᓐᓇᖁᓪᓗᒋᑦ ᖃᐅᔨᒪᓗᑎᒃ ᐊᑦᑕᕐᓇᖅᑐᓂᒃ. ᐅᖃᐅᓯᒃᓴᑐᐃᓐᓇᖅ ᐃᒃᓯᕙᐅᑕᖅ.  

 

ᒥᓂᔅᑕ ᓇᑲᓱᒃ, ᑖᒃᑯᐊ ᓴᓇᔨᕈᕆᐅᖅᓴᕐᓂᕐᒧᑦ ᐃᓕᓴᖅᓯᓂᕐᒧᓪᓗ ᒪᓕᒐᕐᔪᐊᖅ ᑖᓐᓇ ᐋᖅᑭᒋᐊᖅᑕᐅᓚᐅᕐᒪᑦ 

ᐃᓕᓴᕆᔭᐅᔪᓐᓇᖁᓪᓗᒋᑦ ᐃᖅᑲᓇᐃᔭᓕᒻᒪᔪᑦ ᐱᔭᕇᖅᓯᓯᒪᓐᖏᑦᑑᒐᓗᐊᑦ ᓴᓇᔨᕈᕆᐅᖅᓴᓂᕐᒧᑦ, ᖃᔅᓯᓪᓕ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑖᒃᑯᐊ ᓇᓗᓇᐃᖅᑕᐅᓯᒪᕙᑦ ᐃᓕᓴᕆᔭᐅᔾᔪᑎᒃᓴᓂᒃ? ᓇᓗᓇᐃᖅᑕᐅᓯᒪᕙᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ ᑖᓐᓇ 

ᐅᑎᕐᕕᒋᒋᐊᓐᖑᓱᒃᑕᕋ ᐊᐱᖅᑯᑎᒋᔭᐃᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᔨᕆᕕᑦ ᑖᒃᑯᐊ ᐊᑐᓕᖅᑎᑦᑎᓂᐊᕐᒪᑕ ᓄᑖᕈᕆᐊᖅᓯᓗᑎᒃ ᐃᓐᓇᕐᓄᑦ 

ᐃᓕᓐᓂᐊᕈᑎᓄᑦ ᐃᑲᔪᖅᑎᓂᐊᕐᒪᑕ 2024-2025ᒥ. ᖃᓄᕐᓕ ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐃᓕᓐᓂᐊᖅᑎᑦᑎᔾᔪᑏᑦ 

ᐃᓐᓇᕐᓄᑦ ᐊᔾᔨᒋᓐᖏᓚᐅᒃ ᐃᓕᓐᓂᐊᕈᑕᐅᕙᓚᐅᖅᑐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᒋᒐᕕᐅᒃ. (ᑐᓵᔨᑎᒍᑦ) ᑕᐃᒃᑯᐊ 

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᐊᑐᐃᓐᓇᐅᑎᖃᑦᑕᖅᑕᕗᑦ ᐊᔾᔨᑲᓴᖏᑦ. ᑕᐃᒃᑯᐊ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ 

FANSᑎᒍᑦ. ᑖᒃᑯᐊ ᐊᕐᕌᒍᑦ ᑐᖔᓄᑦ ᐊᒻᒪ ᐊᕐᕌᒍᒧᑦ ᑎᑭᓪᓗᒍ ᐊᑯᓂᐅᓂᖃᖅᑐᖅ ᑖᓐᓇ ᐊᔾᔨᑲᓴᑦᑎᐊᖓ 

ᑮᓇᐅᔭᑎᒍ ᐃᑲᔪᖅᓰᖃᑦᑕᖅᑐᑦ ᐅᑭᐅᖅᑕᖅᑐᒥ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑎᖏᓪᓗ 

ᐊᑐᕈᑕᐅᖃᑦᑕᖅᑐᑦ ᑖᒃᑯᐊ ᐃᓕᓴᐅᑎᒃᓴᖏᓐᓄᑦ ᐸᐃᑉᐹᓄᑦ ᐊᒻᒪ ᐊᑭᓕᖅᑳᕆᐊᓕᖕᓄᑦ ᑕᐃᒪᓐᓇᐃᑦᑐᓄᑦ 

ᐊᑐᖅᑕᐅᖃᑦᑕᖅᑐᖅ ᑖᓐᓇ. 

 

ᐅᓄᑲᓪᓚᒃᑐᐃᑦ ᑕᒪᒃᑯᐊ ᐱᐅᒋᔭᐅᓪᓚᕆᒃᑐᑦ ᐊᑐᖅᑕᐅᒐᔪᒻᒪᕆᒃᑐᖅ ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᕐᕉᓕᖅᑲᖓᔪᒥᒃ ᐊᐱᖅᑯᑎᒃᓴᖃᕋᒪ. ᑖᒃᑯᐊ ᑖᓐᓇ ᐃᓐᓇᕐᓄᑦ 

ᐃᓕᓐᓂᐊᖅᑎᑦᑎᔾᔪᑎ ᐃᑲᔪᖅᑐᐃᔾᔪᑎ ᐃᓄᖕᓄᑦ, ᐃᓛᒃ ᐃᓕᓐᓂᐊᕈᑕᐅᔪᓐᓇᖅᐸ ᑲᑎᖃᓯᐅᑎᓗᓂ ᐃᓐᓇᕐᓄᑦ 

ᐃᓕᓐᓂᐊᕈᑏᑦ ᐊᓯᖏᓐᓄᑦ ᑲᑎᖃᓯᐅᑎᔪᓐᓇᖅᐸᑦ ᐃᓕᓐᓂᐊᕈᑎᒃᓴᓄᑦ ᐃᓄᓕᕆᔨᒃᑯᓐᓂᑦ ᑕᒪᒃᑯᓂᖓ 

ᐃᓕᓴᐅᑎᒃᓴᐃᑦ ᓴᖅᑭᑎᓯᒪᔭᖏᓐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐱᓕᕆᔾᔪᑏᑦ ᑖᓐᓇ 

ᐃᖅᑲᓇᐃᔭᖃᑎᖃᕆᐊᖃᖃᑦᑕᕋᑦᑕ ᑕᐃᒃᑯᓂᖓ ᓇᓗᓇᐃᖅᑕᐅᓯᒪᔪᓂᒃ ᓯᓚᑦᑐᖅᓴᕐᕕᖕᓂᒃ 

ᐃᓕᓴᕆᔭᐅᔾᔪᑎᖃᖅᑐᓂᒃ ᓯᓚᑦᑐᖅᓴᕐᕕᒡᔪᐊᓂᒡᓗ. ᑕᐃᒃᑯᐊ ᐃᓕᓴᕆᔭᐅᓯᒪᔭᕆᐊᓖᑦ ᑕᐃᒃᑯᐊ 

ᐊᑭᓕᖅᑕᐅᓂᐊᖅᑎᓪᓗᒋᑦ ᐃᓕᓴᐅᑎᒃᓴᖏᑦ ᐃᓕᓐᓂᐊᕐᓂᐊᖅᑐᑦ. ᑖᒃᑯᐊ ᐅᖃᐅᓯᕆᖅᑰᖅᑕᕗᑦ. ᑕᒪᒃᑯᓂᖓ 

ᑮᓇᐅᔭᖃᖅᑎᑕᐅᔪᓐᓇᕐᓗᑎᒃ ᓲᕐᓗ ᓄᓇᒥ ᐊᐅᓪᓚᖅᓯᒪᔾᔪᑎᒋᔭᐅᔪᑦ ᑕᒪᒃᑯᐊ ᕿᒥᕐᕈᓇᒃᑕᐅᑦᑎᐊᒃᑲᓐᓂᕆᐊᖃᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛ ᐊᑕᐅᕐᒥᒃ ᐊᐱᖅᑯᑎᒃᓴᒥᒃ ᑕᐃᒃᑯᓂᖓ 

ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᐅᔪᑦ ᐃᓕᓐᓂᐊᕈᑎᑦ. ᑲᓇᑕᒥ ᑕᐃᒃᑯᐊ ᒪᒃᑯᒃᑐᑦ ᐃᓕᓐᓂᐊᖅᑎᑕᐅᓂᖏᑦᑕ 

ᑲᓇᑕᓕᒫᒥ ᒪᓕᒐᖏᑦ ᓱᑲᑎᖅᑕᐅᕙᓪᓕᐊᓕᕐᒪᑕ. 2020ᒥ ᑖᒃᑯᐊ ᓄᑖᓐᖑᕆᐊᖅᑕᐅᓚᐅᕐᒪᑕ ᓴᓇᔨᕈᕆᐅᖅᓴᓂᕐᒧᑦ 

ᒪᓕᒐᕐᔪᐊᖅ. ᐅᕙᒍᑦ ᑖᒃᑯᐊ ᒪᒃᑯᒃᑐᓄᑦ ᑐᕌᖓᔪᓂᒃ ᑲᓇᑕᓕᒫᒥ ᐱᖃᓐᖏᑦᑐᑑᒐᑦᑕ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ ᐃᖅᑲᓇᐃᔭᖃᑎᖃᕐᓂᐊᕐᓂᕋᓚᐅᖅᑐᖅ, ᑖᓐᓇ ᖃᓄᐃᓕᖓᓕᕐᒪᖔᑦ 

ᑐᓴᕋᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓱᒃᑲᐃᑦᑐᒥᒃ ᓯᕗᒧᐊᒃᐸᓪᓕᐊᔪᖅ. 

ᐱᒋᐊᓚᐅᓐᖏᑕᕗᑦ ᓱᓕ. ᑕᐃᒪᐃᓕᐅᕋᓱᒃᑲᓗᐊᖅᑐᒍᑦ ᑭᒥᐊᓂ ᕿᒥᕐᕈᓇᒍᓐᓇᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ ᒪᓕᒐᕐᔪᐊᖅ 2020ᒥ ᓴᓇᔨᕈᕆᐅᖅᓴᓂᕐᒧᑦ 

ᐊᓂᒍᖅᑕᐅᖕᒪᑦ 18ᖑᓚᐅᖅᑑᒐᓗᐊᑦ 17ᓂᒃ ᐅᑭᐅᖃᖅᑐᑦ. ᑕᐃᒪᓐᓇ ᐃᓚᐅᔪᓐᓇᖅᓯᓐᓂᓚᐅᕐᒪᑐ 

ᓴᓇᔨᕈᕆᐅᖅᓴᓂᕐᒧᑦ. ᐃᓄᓕᕆᔨᒃᑯᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᖓ ᐊᒻᒪᓗᑦᑕᐅᖅ ᑕᐃᒃᑯᐊ ᑭᓇᒃᑯᑐᐃᓐᓇᐃᑦ 

ᐱᖃᑕᐅᔪᓐᓇᖅᑐᑦ ᑕᕝᕙᓂ 18ᓂᒃ ᐅᑭᐅᖃᕆᐊᓖᑦ.  

ᓇᓗᓇᐃᕈᓐᓇᖅᐱᑦ ᒪᓕᒐᕐᔪᐊᖅ ᑖᓐᓇ ᐊᑐᓕᖅᑎᑕᐅᓂᐊᖅᐸ? ᐅᑭᐅᖏᑦ ᓱᓕ 18ᖑᕙᑦ 

ᐃᓕᓐᓂᐊᖃᑕᐅᔪᓐᓇᕋᔭᖅᑐᑦ ᑖᒃᑯᓄᖓ? ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ (ᑐᓵᔨᑎᒍᑦ) 

ᐊᒻᒪᓗᑦᑕᐅᖅ ᑐᖏᓕᕋ ᑖᓐᓇ ᑭᐅᖁᓪᓗᒍ ᑖᔅᓱᒧᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓪᔅᕗᐊᑦ. 

 

ᐊᓪᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᓗᒍ ᑲᑎᒪᔨᐅᖃᖅᑐᑎᑦ ᓱᖅᑯᐃᖅᓯᒪᔪᒍᑦ ᒫᓐᓇ 

ᓴᖅᑭᑉᐸᓪᓕᐊᓕᕐᒪᑕ. ᐋᖅᑭᒋᐊᓛᓕᖅᑐᒡᒎᖅ ᑕᐃᒃᑯᐊ ᒪᓕᒐᕆᖏᑦ ᑕᐃᒃᑯᐊ ᓴᓇᔨᕈᕆᐅᖅᓴᕐᓂᕐᒧᑦ ᑕᐃᒃᑯᐊ 

ᒪᓕᒐᕐᔪᐊᖏᑦ. ᑕᐃᒃᑯᐊ ᐃᓕᓴᕆᔭᐅᔾᔪᑎᖓ ᖃᐅᔨᒋᐊᕐᓂᐊᖅᑕᕋ ᖃᔅᓯᓂᒃ ᐅᑭᐅᖃᕆᐊᖃᕐᒪᖔᑕ ᐱᓯᒪᓐᖏᓐᓇᒃᑯ 

ᑕᒪᓐᓇ. ᑭᓯᐊᓂᓕ ᑖᒃᑯᐊ ᒪᓕᒐᕐᔪᐊᑦ ᑖᒃᑯᐊ ᑕᑯᓐᓇᖅᑕᐅᓗᑎᒃ ᑕᒪᒃᑯᐊ ᐊᔾᓕᒌᓐᖏᑦᑐᑦ ᐃᓚᐅᔪᓐᓇᖁᓪᓗᒋᑦ. 

ᐊᖏᑐᐃᓐᓇᕈᒪᓐᖏᓐᓇᒪ 17ᖑᓂᕋᕐᓗᒋᑦ, 18ᖑᓂᕋᕐᓗᒋ ᑭᓯᐊᓂ ᑐᓴᒐᒃᓴᖅ ᐱᒍᒃᑯ ᑭᐅᑦᑎᐊᓛᖅᐸᕋ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒃᑯᒃᑐᓄᑦ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᑎᖓ ᑖᒃᑯᐊ 

ᐃᓄᓕᕆᔨᒃᑯᓐᓄᑦ ᐊᐱᖅᑯᑎᒋᓛᖅᐸᕋ ᐃᓕᓪᓕᐊᖅᑐᓕᕆᔨᒃᑯᓐᓄᓪᓗ ᖃᖓᒃᑲᓐᓂᖅ. ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐅᖃᓚᐅᕐᒪᑕ ᑕᐃᒪᓐᓇ ᐊᖅᑯᓯᐅᖁᓪᓗᒋᑦ ᐱᔭᕇᖅᓯᔪᓐᓇᕐᓂᖅ ᐃᓕᓐᓂᐊᖅᑕᒥᖕᓂᒃ. 

2020ᒥ ᑖᒃᑯᐊ ᐅᕙᒍᑦ ᑕᐃᒪᓐᓇᑐᐊᖅ ᒪᒃᑯᒃᑐᓄᑦ ᓴᓇᔨᕈᕆᐅᖅᓴᓂᕐᒧᑦ ᐱᓐᖏᑦᑐᑑᒐᑦᑕ ᑕᐃᒪᓐᓇᐃᑦᑐᓂᒃ 

ᐊᑐᐃᓐᓇᐅᑎᑦᑎᓐᖏᖦᖢᑕ ᐃᑲᔪᖅᑐᐃᔾᔪᑎᒃᓴᓂᒃ ᒪᒃᑯᒃᑐᓄᑦ. 

 

ᑕᐃᓐᓇ ᒪᑐᐃᖅᑕᐅᖁᓪᓗᒍ ᐃᓕᓐᓂᐊᕈᑎᓴᖏᑦ. ᑎᓯᐱᕆᒥ ᐊᓐᑎᐊᕆᐅ ᑐᓴᖅᑎᑦᑎᓚᐅᕐᒪᑕ $63,000,000ᓂᒡᒎᖅ 

ᐊᑐᕐᓂᐊᕐᒪᑕ ᒪᒃᑯᒃᑐᓄᑦ ᓴᓇᔨᕈᕆᐅᖅᓴᐅᑕᐅᖁᓪᓗᒋᑦ ᐊᒻᒪᓗᑦᑕᐅᖅ OnStepᖑᓂᕋᖅᑕᐅᔪᖅ ᐊᓐᑎᐊᕆᐅᒥ 

ᑕᐃᒃᑯᐊ, ᖃᓄᑭᐊᖅ ᑕᐃᔭᐅᓲᖑᒐᓗᐊᖅ, ᑕᒪᒃᑯᐊ ᓴᓇᔨᕈᕆᐅᖅᓴᓂᕐᒥᒃ ᐃᒡᓗᓕᐅᖅᑎᓪᓗᒋᑦ ᐃᓚᐅᔪᓐᓇᖁᓪᓗᒋᑦ 

ᐃᖅᑲᓇᐃᔭᓕᒻᒪᒃᓴᖅᑕᐅᑎᓪᓗᒋᑦ ᓴᓇᔨᕈᕆᐅᖅᓴᖅᖢᑎᒃ. ᐊᐃᔭᓕᕆᔩᑦ, ᐊᒥᐊᕆᔩᑦ ᐊᑭᓐᓈᓕᐅᖅᑏᑦ ᑕᐃᒪᓐᓇ 

ᒪᒃᑯᒃᑐᑦ ᓇᓗᐃᖅᓯᔪᓐᓇᕐᒪᑕ ᓇᓕᐊᖕᓂᒃ ᐱᔪᒪᒐᔭᕐᒪᖔᑕ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕇᕈᑎᒃ. ᑖᓐᓇ 

ᐅᖃᐅᓯᒃᓴᑐᐃᓐᓇᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᒃᓴᑐᐃᓐᓇᐅᕋᑖᕐᒪᑦ. ᐊᐱᖅᑯᑎᒃᓴᖃᖅᐱᑦ ᓱᓕ ᒥᔅᑕ ᓚᐃᑦᓯᑑᓐ? ᒥᔅᑕ 

ᓯᒪᐃᓚᒃ. 

  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ. ᑖᒃᑯᐊ ᐃᖅᑲᓇᐃᔭᖅᑎᓄᑦ, 

ᐃᖅᑲᓇᐃᔭᓕᒻᒪᒃᓴᐅᖃᑦᑕᖅᑐᑦ ᓯᕗᓪᓕᖅᐹᒥ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ, ᐃᖅᑲᓇᐃᔭᓕᒻᒪᒃᓴᖅᑎᑦᑎᔩᑦ 

ᐃᑲᔪᖃᑦᑕᖅᑐᑦ ᖃᔅᓯᑦ ᐃᓐᓄᒃᓯᒪᓐᖏᓚᑦ? ᐃᓄᓕᕆᔨᒃᑯᑦ ᐱᓕᕆᕕᖓᑦᑕ ᐃᓗᐊᓂ ᓴᓇᔨᕈᕆᐅᖅᓴᕐᓂᕐᒧᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᐅᔪᑦ ᐊᒻᒪ ᐃᑲᔪᖅᑎᐅᔪᑦ ᑕᒪᒃᑯᓂᖓ ᓴᓇᔨᕈᕆᐅᖅᓴᖅᑐᒧᑦ. ᖃᒪᓂᑦᑐᐊᖅ ᒪᕐᕉᖕᓂᒃ 

ᐃᖅᑲᓇᐃᔮᒃᓴᖃᓚᐅᖅᓯᒪᒐᓗᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᓕᒻᒪᒃᓴᖅᑎᑦᑎᔭᐅᖃᑦᑕᖅᑐᓄᑦ ᐊᒡᒍᖅᑐᖅᓯᒪᓂᕐᒥᒃ ᑐᖅᑲᑦᑕᕐᕖᑦ ᑕᐃᒃᑯᐊ ᑐᖅᑲᖅᑕᕐᕖᑦ 

ᐃᖃᓗᒃᑑᑦᑎᐊᖅ, ᑲᖏᖅᖠᓂᖅ, ᐸᖕᓂᖅᑑᕐᓗ. ᐊᒡᒍᖅᑐᖅᓯᒪᓂᕐᒥᒃ ᐃᖅᑲᓇᐃᔭᖅᑎᖃᖅᑐᑦ ᑕᐃᒪᓐᓇᐃᑦᑐᓂᒃ 

ᓄᓇᓕᖕᓂ ᐊᒻᒪᓗ ᓴᓇᔨᕈᕆᐅᖅᓴᓂᕐᒧᑦ ᐃᖅᑲᓇᐃᔭᖅᑎᖃᕐᒥᔪᒍ ᖃᒪᓂᑦᑐᐊᕐᒥ, ᐊᕐᕌᒎᓄᑦ ᐊᒥᓲᓐᖏᑦᑐᓄᑦ 

ᐃᓚᒋᐊᓚᐅᕐᒥᔭᕗᑦ ᓴᓇᔨᕈᕆᐅᖅᓴᖅᑐᑦ ᑕᐃᒃᑯᐊ. ᑕᐃᒪᐃᑦᑐᓂᒃ ᐱᑐᐃᓐᓇᐅᓐᖏᑦᑐᓂᒃ ᑕᒻᒪᑐᐃᓐᓇᕆᐊᖃᖅᑐᖓ 

ᐃᖅᑲᓇᐃᔮᖅ, ᑕᕝᕙ ᑕᐃᒃᑯᐊ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓴᓇᔨᕈᕆᐅᖅᓴᕐᓂᕐᒧᑦ ᐃᖅᑲᓇᐃᔭᖅᑎᐅᔪᓂᒃ ᑕᐃᒃᑯᐊ 

ᐊᑎᓕᐅᖅᑕᐅᕙᓪᓕᐊᓪᓗᑎᒃ. ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᒪᔪᑦ. ᑭᓯᐊᓂᓕ ᖃᔅᓯᐅᖕᒪᖔᑕ ᐃᖅᑲᓇᐃᔭᖅᑏᑦ, 

ᐃᖅᑲᓇᐃᔭᖅᑎᓕᒻᒪᒃᓴᐃᔩᑦ 6ᖑᔪᑦ ᑖᒃᑯᐊ ᐃᓐᓄᒃᓯᒪᓐᖏᑦᑐᑦ ᒫᓐᓇᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐃᒻᒪᖄ ᖃᓄᖅ ᐱᓕᕆᕕᒃ ᐱᓕᐅᓕᕐᒪᖔᑕ 

ᑭᐅᖁᓪᓗᒋᑦ ᑕᒪᑐᒧᖓ ᐃᖅᑲᓇᐃᔭᖅᑎᑖᕈᓐᓇᓐᖏᒃᑯᑎᒃ ᐃᖅᑲᓇᐃᔭᐃᓐᓇᕐᓂᐊᖅᑐᑦ ᒫᓐᓇᕈᓗᒃ. ᖃᓄᐃᑦᑐᓂᒡᓕ 

ᐱᓕᕆᕕᔅᓯᓐᓂ ᖃᓄᐃᓕᐅᖅᐸᑦ, ᖃᓄᐃᓕᐅᕐᓂᐊᖅᐸᑦ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ, ᐃᓕᓐᓂᐊᕇᖅᑐᑦ 

ᑕᒪᒃᑯᓄᖓ ᑕᐃᒪᐃᑦᑐᓂᒃ ᐃᓕᓐᓂᐊᕈᒪᔪᑦ ᐅᖃᖃᑎᖃᕈᒪᓐᓂᕈᑎᒃ?  

 

ᑕᐃᒪᐃᑦᑐᒥᒃ ᐃᓕᓐᓂᐊᕈᒪᓐᓂᕈᑎᒃ ᐹᕖᓐᓛᓐ, ᐊᒡᓂᑯ ᐄᒍᓪ, ᑖᒃᑯᐊᖑᖕᒪᑕ ᐅᔭᕋᖕᓂᐊᖅᑏᑦ. ᓇᓴᔨᑕᖃᕆᐊᖃᕐᒪᑦ 

ᐊᒻᒪ ᓄᓇᕗᑦ 3000 ᐸᕐᓇᒃᑕᐅᔪᖅ ᑕᐃᓐᓇ ᐃᒡᓗᓕᐅᕈᑕᐅᓂᐊᖅᑐᖅ ᑕᐃᒪᓐᓇᐃᓕᐅᕈᓐᓇᔾᔮᓐᖏᑦᑐᖅ. ᑕᐃᓐᓇ 

ᑐᖅᑲᖅᑕᕐᕕᒃ ᐃᖅᑲᓇᐃᔭᖅᑎ ᑕᐃᑲᓂᐅᓐᖏᑦᑐᖅ ᖃᓄᖅ ᑕᒪᓐᓇ ᐱᓕᕆᕕᐅᖕᒪᑕ? 6ᑐᐃᓐᓇᐅᖕᒪᑕ 

ᖁᔭᓇᖅᑑᒐᓗᐊᖅ ᐃᓄᖃᓐᖏᑦᑐᑦ ᑭᓯᐊᓂ ᐱᒻᒪᕆᐊᓘᖕᒪᑦ ᐃᓐᓄᒃᑕᐅᔭᕆᐊᖃᕐᒪᑕ ᑖᒃᑯᐊ 

ᐅᐸᓗᖓᐃᔭᐅᑎᖃᕐᓗᓯ ᐸᕐᓇᐅᑎᖃᕆᐊᖃᕋᔅᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) ᐅᖃᐅᓯᖃᕋᑦᑕ 6ᓂᒃ 

ᐃᓐᓄᒃᑕᐅᓯᒪᓐᖏᓐᓂᕋᐃᓪᓗᑕ. ᐃᖅᑲᓇᐃᔭᖃᖅᑎᖃᓐᖏᑎᐊᒻᒪᕆᐅᓐᖏᓪᓗᑎᒃ ᐃᒃᑯᐊ. ᐊᑕᖏᐸᓗᑦᑐᑎᒃ 

ᐃᖅᑲᓇᐃᔭᑲᐃᓐᓇᖅᑎᓄᑦ ᓇᔪᖅᑕᐅᔪᑦ ᐊᒻᒪ ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᖅᑐᑕ. ᑕᐃᓐᓇᓗ ᐃᖅᑲᓇᐃᔭᖅᑎ 

ᓯᕗᓕᖅᑎᕈᕆᐅᖅᓴᑐᐃᓐᓇᕆᐊᖃᖅᑐᓂ ᐊᒻᒪᑦᑕᐅᖅ ᐃᓚᖏᑦ ᓄᖅᑲᕐᓂᐅᓴᓐᖏᒃᑲᓗᐊᖅᑎᓪᓗᒋᑦ 

ᓄᓇᖅᑲᖓᑲᐃᓐᓇᖅᑐᖃᓲᖑᒻᒥᒻᒪᑦᑕᐅᖅ ᐃᓕᓐᓂᐊᒃᑲᓐᓂᕈᒪᓯᒪᔪᓂᒃ. 

 

ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᒍᓐᓇᐸᑦᑐᒍᑦ ᐃᓐᓄᑦᑕᐅᓯᒪᓐᖏᓪᓚᕆᑦᑐᖃᕋᐃᒻᒪᑦ. ᐊᒻᒪ ᓴᑎᖅᑭᔮᖅᑎᐸᑦᑕᕗᑦ 

ᐱᔭᐅᒐᓱᐊᖅᑐᕕᔾᔪᐊᕌᓘᕙᑦᑐᐃᑦ. ᑖᓐᓇ ᓇᓗᓇᐃᕆᐊᕈᒪᕋᑖᕋᒃᑯ. ᑖᒃᑯᐊ ᐃᓐᓄᑦᑕᐅᓯᒪᓐᖏᓪᓗᑎᒃ 

ᑎᑎᕋᖅᑕᐅᓯᒪᒐᓗᐊᖅᑐᑎᒃ ᐃᖅᑲᓇᐃᔭᑲᐃᓐᓇᖅᑎᓂᑦ ᐃᖅᑲᓇᐃᔭᕐᕕᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑐᖁᑎᖃᕈᓐᓃᕋᒪ ᐃᖅᑲᓇᐃᔮᒥᒃ ᐱᕙᓪᓕᐊᑎᑦᑎᓂᕐᒥᒃ. ᐃᓄᓕᕆᔨᒃᑯᑦ 

ᐃᖅᑲᓇᐃᔮᓕᕆᔨᖏᓐᓄᑦ ᐊᐅᓚᒍᑎᔅᓴᖏᑦ, ᐋᖅᑭᐅᒪᒍᑎᔅᓴᖏᑦ $11,567,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᑉᐱᒐᕐᒧᑦ L8ᒨᕆᔅᓯ. ᐊᔪᖅᓴᓗᐊᖃᑦᑕᖅᑐᓂᒃ ᓄᖑᔾᔫᒥᑎᑦᑎᒐᓱᐊᕐᓂᖅ. ᒥᔅᑕ 

ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᔅᓱᒪ ᐱᓕᕆᕕᐅᑉ ᐃᓚᖏᑦᑕᐃᓛᒃ ᓯᕗᓪᓕᐅᑎᓯᒪᔭᖏᑦ 

ᐃᓐᓇᑐᖃᕐᓂᒃ ᐃᓄᔅᓯᐅᑎᓂᒃ ᓂᕿᓂᒃ ᐊᑐᐃᓐᓇᖃᕐᓂᖅᓴᐅᖁᔭᐅᓪᓗᑎᒃ ᐊᒻᒪᑦᑕᐅᖅ ᐱᖃᑕᐅᑎᑦᑎᒋᐊᕐᓂᕐᒥᒃ 

ᐸᕐᓇᐅᑎᖃᕐᓂᕐᒥᒻᒪᑕ ᐃᓐᓇᒻᒪᕆᓐᓂᒃ ᖃᐅᔨᒋᐊᕐᓂᐊᕐᓂᕋᖅᑐᑎᒃ.  

 

ᖃᖓᐃᒃᑯᐊ ᖃᐅᔨᒋᐊᕐᓂᒥᓂᖏᑕᒃᑯᑦ, ᖃᐅᔨᒪᔭᓂᐅᒧᑦ ᓴᖅᑭᖅᑕᐅᓛᖅᑲᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᐅᓪᓗᒥᒧᓪᓗ ᐅᖃᖅᑲᐅᒻᒥᒐᒪᐃᓛᒃ ᐊᔾᔨᒌᓐᖏᑦᑐᐃᑦ ᐱᓕᕆᕕᓐᓄᑦ ᐱᖃᑕᐅᕕᐅᒻᒪᑦ. ᑖᓐᓇ 

ᑐᕌᖅᑕᑲᑦᑎᓐᓃᖃᑕᐅᒐᓗᐊᖅ. ᓄᓇᓕᓐᓂᓕ ᐳᓚᕋᓐᓂᖅ ᑖᓐᓇ ᐅᖃᐅᓯᕆᓗᒍ, ᐃᖅᑲᓇᐃᔭᖅᑎᕗᑦ ᐳᓚᕋᔅᓯᒪᔪᑦ 

ᐃᓪᓗᓕᒻᒧᑦ, ᖃᖏᖅᑐᒑᐱᒻᒧᑦ, ᐃᖃᓗᓐᓄᓪᓗᒎᖅ ᖃᐅᔨᒋᐊᓛᖅᑐᐃᑦ ᐊᒻᒪ ᐸᕐᓇᑲᓐᓂᕐᒥᔪᒍᑦ ᕿᑎᕐᒥᐅᓄᑦ, 

ᑭᕙᓪᓕᕐᒥᐅᓄᓪᓗ ᐃᓐᓇᒻᒪᕆᓐᓂᒃ ᐅᖃᖃᑎᖃᕆᐊᖅᑐᕐᓗᑕ. 

 

ᑎᑎᕋᕆᐊᕐᖓᐅᑎᖏᓐᓂᓘᓐᓃᑦ ᐃᓱᒫᓗᒋᔭᖏᓐᓂᓘᓐᓃᑦ ᖃᐅᔨᒋᐊᕆᐊᖅᑐᕐᓗᑕ ᓇᐅᒃᑯᑦ 

ᐃᑲᔪᖅᓯᖅᑕᐅᒃᑲᓐᓂᕈᒪᒻᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖃᐅᔨᒍᒪᑦᑕᕋᓗᐊᕋᒪᑦᑕᐅᖅ ᓱᒻᒪᑦ ᑖᓐᓇ 

ᐃᓚᓕᐅᑎᔭᐅᓯᒪᓐᓂᓐᖏᒻᒪᖔᑦ ᐱᓕᕆᒐᓱᑦᑐᖃᖅᑎᓪᓗᒍ ᐃᓐᓇᑐᖃᕐᓂᒃ ᑲᑎᑎᑦᑎᔪᖃᖅᑎᓪᓗᒍ. ᐃᓐᓇᒻᒪᕇᑦ 

ᖃᓄᖅᑑᕈᑎᔅᓴᖏᑦ ᐋᖅᑭᑎᖅᑕᐅᑎᓪᓗᒋᑦ. ᑕᐃᒃᑯᓂᖓᔅᓴᐃᓐᓇᖅ ᐅᖃᖃᑎᖃᖅᑐᔅᓴᐅᓐᓂᕋᔅᓯ 

ᖃᐅᔨᒋᐊᖅᑕᐅᔪᒻᒥᔪᓂᑦᑕᐅᖅ ᓱᒻᒪᑦ ᐅᑯᐊ ᐱᖃᑕᐅᑎᑕᐅᓐᓂᓐᖏᓚᑦ ᐃᓐᓇᒻᒪᕇᑦ ᖃᓄᖅᑑᕈᑎᔅᓴᖏᑦ 

ᓴᖅᑭᖅᑕᐅᕙᓪᓕᐊᑎᓪᓗᒋᑦ ᑮᓇᐅᔭᒥᒃ ᐊᑐᓐᖏᓂᖅᓴᐅᒍᓐᓇᕋᔭᖅᐸᓪᓚᐃᓐᓂᕋᔅᓯ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᑭᐅᒐᕕᑦ. (ᑐᓵᔨᑎᒍᑦ) 

ᑐᑭᓯᒋᒃᑭᑦ ᓱᒻᒪᑦ ᑕᐃᒪᐃᓕᒻᒪᖔᖅᐱᑦ. ᐃᖃᓗᓐᓂ ᑲᑎᒪᑎᑦᑎᖃᑦᑕᖅᓯᒪᔪᒍᑦ ᐊᔪᖅᓴᓗᐊᕈᓐᓃᖅᑕᐃᓕᒪᒐᓱᓐᓂᕐᒧᑦ 

ᑲᑎᒪᑎᑦᑎᖃᑦᑕᖅᓯᒪᔪᒍᑦ ᐊᒻᒪ ᐱᖃᑕᐅᒋᐅᔪᓪᓗᑎᒃ ᓄᓇᓕᓐᓂᓐᖔᖅᑐᓂᒃ, ᑲᑐᔾᔨᖃᑎᒌᓐᓂᓐᖔᖅᑲᑕᓘᓐᓃᑦ, 

ᐃᓐᓇᑐᖃᒃᑯᓐᓂᓐᖔᖅᑲᑕᓘᓐᓃᑦ ᑕᐃᒪᐃᑦᑐᓂᒃ ᐱᖃᑕᐅᔪᖃᖃᑦᑕᔪᔪᖅ ᐃᓱᒫᓗᒋᔭᖏᓐᓂᒃ ᐅᖃᐅᓯᖃᖃᑦᑕᖅᑐᑎᒃ.  

 

ᑖᓐᓇᓕ ᑭᓱᕈᓘᔭᕐᓄᑦ ᑐᕌᖓᓂᖅᓴᐅᔪᒻᒪᑦ ᐃᓱᒫᓗᒋᔭᑐᐃᓐᓇᖏᓐᓂᒃ ᐃᓐᓇᑐᖃᐃᑦ 

ᐋᓐᓂᖅᑕᐅᖃᑦᑕᕐᓂᖏᓐᓂᓘᓐᓃᑦ ᑭᓱᕈᓘᔭᓄᑦ ᑐᕌᖑᓂᖅᓴᖔᖑᔪᒻᒪᑕ ᐃᓱᒫᓗᒋᓲᖏᓐᓂᒃ ᐃᓅᓯᖏᓐᓂ. 

ᒐᕙᒪᐅᑎᓪᓗᑕ ᑖᓐᓇ ᑐᕌᖅᑕᒐᓕᐊᓃᖃᑕᐅᔪᒻᒪᑦ. ᐊᒻᒪᑦᑕᐅᖅ ᑐᕌᖅᑕᐅᖁᔭᐅᓪᓗᓂ ᐅᖃᐅᓯᐅᓯᒪᔪᒻᒪᑦ. 

ᑐᑭᓯᒃᑲᓐᓂᕈᑎᔅᓴᓂᒃ ᓄᐊᑦᑎᔪᒐᑦᑕ ᖃᓄᒃᑲᓐᓂᖅ ᐃᑲᔪᖅᓯᒍᓐᓇᓂᐊᕐᒪᖔᑦᑎᒍᑦ ᓂᕿᖃᑦᑎᐊᖅᑎᑕᐅᓂᖏᓐᓄᓪᓗ. 

ᐃᓗᓕᒃᑲᓐᓂᖏᓐᓂᒃ ᑐᑭᓯᒃᑲᓐᓂᕈᒪᒍᔅᓯ ᑐᖏᓕᕋᐅᓇ ᓇᓗᓇᐃᖅᑐᐃᒃᑲᓐᓂᕈᓐᓇᐸᓪᓚᐃᔪᖅ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓪᔅᕗᐊᑦ. 

 

ᐊᓪᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᐅᖃᑦᑎᐊᒻᒪᕆᕝᕕᔅᓴᐅᕙᓪᓕᐊᔪᖅ. ᐃᑲᔪᖅᓰᓃᑦ 

ᑕᒃᑯᐊ ᐃᓐᓇᒻᒪᕆᓐᓂᒃ ᑐᕌᖅᑕᒋᔭᓪᓚᕆᐊᓘᒻᒪᑦ ᓯᕗᓪᓕᐅᑎᑕᓪᓚᕆᐅᒻᒪᑦ ᒐᕙᒪᓄᑦ. ᑖᒃᑯᐊ ᒪᕐᕉᒃ ᐱᓕᕆᕖᑦ 

ᐊᑕᐅᑦᑎᒃᑯᑦ ᐱᓕᕆᐊᖃᕐᓂᕐᖓᑎᒃ ᐃᓐᓇᑐᖃᕐᓄᑦ ᖃᓄᖅᑑᕈᑎᔅᓴᑦ ᑐᓴᓚᐅᕋᑦᑎᒍ ᐃᓗᓕᖃᕐᖓᑦ. ᖃᓄᕈᓘᔮᓗᒃ 

ᑐᑭᓯᒃᑲᓐᓂᕈᑎᔅᓴᓂᒃ ᐃᓐᓇᑐᖃᐃᑦ ᐱᒍᒪᓯᒪᔭᖏᓐᓂᒃ, ᐃᓄᔅᓯᐅᑎᓂᒃ ᐊᑐᐃᓐᓇᖃᕈᒪᓂᖏᓐᓄᑦ ᐊᒻᒪ 

ᐋᖅᑭᒋᐊᖅᑕᐅᕙᓪᓕᐊᔪᐃᑦ ᑕᐃᒪᐃᑎᑦᑎᒐᓱᐊᖅᑐᑕ. ᐃᓐᓇᒻᒪᕇᓪᓕ ᓂᕿᖃᑦᑎᐊᖅᑎᑕᐅᓂᖏᑦ ᐅᖃᐅᓯᕆᓗᒋᑦ 

ᐃᓐᓇᑐᖃᐃᑦᑕᐅᖅ ᖃᓄᖅᑑᕈᑎᖏᓐᓄᑦ ᐃᓚᓕᐅᑎᓯᒪᒻᒪᑦ. ᑖᓐᓇ ᖃᓄᖅᑑᕈᑎᔅᓴᖅ ᓴᖅᑭᖅᑕᐅᒌᖅᑲᑦ ᐅᓇ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑕᖃᕆᐊᖃᔾᔮᓛᖅᐸᓪᓚᐃᓐᖏᑦᑐᖅ ᐃᓛᒃᑯᑦ, ᑭᓯᐊᓂ ᑕᐃᒪᐃᒋᐊᖃᑐᐃᓐᓇᕆᐊᖃᕆᓪᓗᓂ ᐃᓐᓇᑐᖃᕐᓄᑦ 

ᑐᕌᖓᓪᓚᕆᒻᒪᑦ, ᐃᓐᓇᑐᖃᐃᑦ ᖃᓄᖅᑑᕈᑎᔅᓴᖏᓐᓂᒃ ᐃᓗᐊᓃᖃᑕᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᖁᔭᒋᔭᕋ ᑕᐃᒫᒃ ᑭᐅᒻᒪᑦ. ᐊᒻᒪᑦᑕᐅᖅ ᒥᔅᑕ ᐊᓪᔅᕗᐊᑦ 

ᐅᖃᐅᓯᖓ ᐱᐅᒋᕋᑖᕐᒥᔭᕋ. ᑖᓐᓇ ᖃᐅᔨᒋᐊᕐᓂᐅᔪᖅ ᐃᓐᓇᑐᖃᐃᑦ ᖃᓄᖅᑑᕈᑎᔅᓴᖏᓐᓄᑦ 

ᖃᐅᔨᒋᐊᖅᑕᐅᒃᑲᓐᓂᕆᐊᖃᖅᐸᓪᓚᐃᓐᓂᓐᖏᒃᑲᓗᐊᕐᖓᑦ. ᑕᕝᕙ ᑕᐃᒪᐃᓕᒐᓱᕋᑖᖅᑐᖓ. ᑖᒃᑯᐊ ᐃᓐᓇᑐᖃᐃᑦ 

ᖃᓄᖅᑑᕈᑎᔅᓴᖏᑦ ᐃᓗᓕᖃᕐᒥᒻᒪᑕ ᐊᑐᐃᓐᓇᖃᕆᐊᖃᕐᓂᖏᓐᓂᒃ ᐃᓄᒃᓯᐅᑎᓂᒃ ᓂᕿᓂᒃ. ᑕᕝᕗᖓ 

ᐊᑦᑐᐊᓂᖃᓪᓚᕆᓐᖏᑦᑑᒐᓗᐊᖅ ᖃᓄᖅ ᑳᖃᑦᑕᓂᕐᒧᓪᓘᓐᓃᑦ, ᓂᕿᖃᑦᑎᐊᓐᖏᓐᓂᕐᒧᓪᓘᓐᓃᑦ. ᒐᕙᒪᒃᑯᑦ 

ᓯᕗᓪᓕᐅᖁᓯᒪᒻᒪᒋᑦ ᐃᓐᓇᑐᖃᐃᑦ ᐊᑐᐃᓐᓇᖃᕐᓂᖅᓴᐅᖁᔭᐅᓪᓗᑎᒃ ᐃᓄᒃᓯᐅᑎᓂᒃ.  

 

ᑐᑭᓯᓐᖏᓐᓇᒪᐃᓛᒃ ᓱᒻᒪᑦ ᑮᓇᐅᔭᓂᒃ ᐊᑐᒃᑲᓐᓂᑐᐃᓐᓇᕐᓂᕋᔅᓯ ᐱᓕᕆᐊᖑᓯᒪᔪᓂᒃ ᐃᓐᓇᑐᖃᐃᑦ, 

ᖃᓄᖅᑑᕈᑎᖓᓂᒃ ᑲᒪᒋᔭᐅᒌᖅᓯᒪᔪᓂᒃ ᐅᖃᐅᓯᐅᕇᖅᓯᒪᔪᓂᒃ ᑕᕝᕙᓂ ᑎᑎᕋᖅᑕᐅᓯᒪᔪᑦ ᐊᒥᓱᐊᓘᒻᒪᑕ. ᑖᓐᓇ 

ᐅᖃᐅᓯᑐᐃᓐᓇᐅᓗᒍ ᕿᒪᓕᕐᓚᒍ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᑐᐃᓐᓇᐅᕋᑖᕐᖓᑦ. ᐊᑎᖁᑎᖃᕈᓐᓃᕋᒪ ᐊᔪᖅᓴᖃᑦᑕᖅᑐᓂᒃ 

ᓄᖑᔾᔫᒥᑎᑦᑎᒐᓱᐊᕐᓂᕐᒥᒃ. ᐃᓄᓕᕆᔨᒃᑯᑦ ᐊᔪᖅᓴᓗᐊᕈᓐᓃᑎᑦᑎᒐᓱᐊᕐᓂᖅ ᐋᖅᑭᐅᒪᒍᑎᔅᓴᐃᑦ $13,590,000. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) L3ᒨᓕᕐᒥᒋᔅᓯ. ᓇᓗᓇᐃᖅᑐᕈᑎᖏᑦ ᑮᓇᐅᔭᖅᑐᕈᑎᔅᓴᐃᑦ ᓂᕈᐊᕈᑎᐅᒋᐊᓖᑦ, 

ᐃᓄᓕᕆᔨᒃᑯᑦ ᑲᑎᓪᓗᒋᑦ ᐊᐅᓚᒍᑎᔅᓴᐃᑦ, ᐋᖅᑭᐅᒪᒐᑎᔅᓴᐃᑦ, $195,680,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐱᔭᕇᕋᑦᑎᒍᑦ ᕿᒥᕐᕈᓂᕗᑦ ᐃᓄᓕᕆᔨᒃᑯᓐᓂᒃ. ᒪᑐᓯᒍᑎ ᓇᐃᓈᕐᓗᒍ, ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᓐᓇᒦᓪᓗ ᑖᔅᓱᒥᖓ ᑲᔪᓯᑎᑦᑎᒐᔅᓯ ᑖᓐᓇ ᑭᖑᓪᓕᖅᐹᖅ 

ᐅᖃᐅᓯᕆᕋᑖᖅᑕᕗᑦ ᐃᓗᓕᖃᖅᓯᓐᓈᕐᖓᑦ ᐊᖏᖅᑕᐅᖃᓯᐅᔾᔭᐅᔪᐃᑦ $2,225,000 ᓂᕿᓄᑦ ᐃᑲᔫᑎᐅᒐᔭᖅᑐᐃᑦ 

ᓄᓇᓕᓐᓄᑦ ᐊᑐᐃᓐᓇᐅᒪᑎᑦᑎᓂᕐᒧᑦ ᐊᒻᒪᓗ $1,900,000 ᐊᖏᕐᕋᖃᓐᖏᑦᑐᓄᑦ ᐊᖏᕐᕋᖃᓐᖏᑦᑐᒃᑯᕖᑦ 

ᑮᓇᐅᔭᖏᓐᓄᑦ.  

 

ᑖᒃᑭᐊ ᐅᖃᐅᓯᐅᓐᖏᑦᑑᒐᓗᐊᑦ ᑭᓯᐊᓂ ᑖᒃᑯᐊ ᐊᖏᖅᑕᐅᓂᖏᑦ ᒪᓕᑦᑐᒋᑦ ᐊᕕᑦᑐᖅᓯᒪᔪᐃᑦ ᑕᐃᒃᑯᐊᓗ 

ᐃᑲᔫᖅᓯᐊᖅᑐᓕᕆᕕᖕᒥ ᐃᖅᑲᓇᐃᔮᖑᔪᐃᑦ ᐸᕐᓈᕆᔭᐅᕙᓪᓕᐊᒍᓐᓇᕐᓂᐊᓕᕐᒥᒻᒪᑕ ᐊᒻᒪᓗ ᐃᓄᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᓂᒃ ᐱᒐᓱᐊᖅᓯᒪᓂᕗᑦ ᑖᓐᓇ ᐃᓗᓕᖃᖃᓯᐅᑎᒻᒪᑦ ᐃᖅᑲᓇᐃᔭᖅᑎᓂᒃ ᐱᒃᑲᓐᓂᕆᐊᖃᕐᓂᕗᑦ. 

ᑖᕝᕙ ᑖᒃᑯᐊ ᐊᖏᕋᔅᓯᐅᒃ ᖁᔭᓐᓇᒦᖅᑲᔅᓯ ᐊᒻᒪᓗ ᐃᖅᑲᓇᐃᔭᖅᑏᑦ ᑖᒃᑯᓂᖓ ᐱᓕᕆᐊᖃᖅᓯᒪᔪᐃᑦ 

ᐊᔅᓱᕈᐊᖃᖅᑐᑎᒃ ᐱᓗᐊᖅᑐᒥᒃ ᐃᓄᓕᕆᔩᑦ ᐅᖁᒪᐃᑦᑐᒥᓂᒃ ᒫᓐᓇ ᐱᓕᕆᖃᑦᑕᖅᓯᒪᒻᒪᑕ ᑐᓴᖅᓯᒪᓪᓗᑎᓪᓗ.  

 

ᖁᔭᓐᓇᒦᓪᓚᕆᑦᑕᕗᑦ ᐃᓄᓕᕆᔩᑦ ᐊᒻᒪᓗ ᐊᓪᓚᕕᑦᑎᓐᓂ ᐃᖅᑲᓇᔭᖅᑎᐅᖃᑦᑕᖅᑐᐃᑦ 

ᑲᑐᔾᔨᖃᑎᒌᑦᑎᐊᖃᑦᑕᕐᖓᑕ ᐋᖅᑭᔅᓱᐃᒐᓱᐊᖅᑐᑎᒃ ᐃᑲᔪᕋᓱᑦᑐᑎᒃ ᓄᓇᕗᒻᒥᐅᑕᕐᓂᒃ ᐊᑭᑐᔫᑎᓄᑦ ᐸᕐᓇᐃᔨᒥᒃ 

ᐱᖃᓐᖏᓐᓇᑦᑕ ᑭᓯᐊᓂ ᑖᓐᓇ ᑮᓇᐅᔭᓕᕆᔨᕗᑦ ᑕᒪᔅᓱᒥᖓᑦᑕᐅᖅ ᐊᔅᓱᕈᐊᖃᖅᓯᒪᒻᒪᑦ, ᓴᖅᑭᔮᓐᖏᑦᑑᒐᓗᐊᑦ 

ᐊᒥᓱᑦ ᐃᖅᑲᓇᐃᔭᖅᑎᐅᔪᑦ ᐋᖅᑭᒋᐊᕆᐊᓕᓐᓂᒃ ᐊᒥᓱᓂᒃ ᐱᑕᖃᕋᑦᑕ. ᑭᓯᐊᓂ ᐅᖁᒪᐃᑦᑐᒥᒃ 

ᐱᓕᕆᒐᓗᐊᖅᑎᓪᓗᑕ ᑲᔪᓯᑏᓐᓇᕋᓱᐊᕐᓂᐊᕋᑦᑎᒍᑦ ᐊᒻᒪᓗ ᐱᔭᔅᓴᖃᖅᑐᑕ ᑕᒪᔅᓱᒧᖓ ᐅᓂᒃᑳᓖᐊᖑᓯᒪᔪᐃᑦ 

ᓴᖅᑭᖅᑕᐅᓯᒪᔪᑦ ᒪᓕᖃᓯᐅᑎᒻᒥᒻᒪᑕ. ᖁᔭᓐᓇᒦᖅᑲᔅᓯ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᕆᐊᖅᑐᖅᓯᓯᒪᔪᐃᑦ ᐊᓂᒍᓐᓇᖅᓯᔪᐃᑦ. 10 ᑎᑦᑕᐃᑦ 

ᓄᖅᑲᖓᑲᐃᓐᓇᓚᐅᕐᓗᑕ ᐃᓕᓐᓂᐊᖅᑐᓕᕆᔨᒃᑯᓐᓅᖔᕐᓂᐊᓕᕐᒥᔪᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 10:55ᒥ 11:09ᒧᑦ 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓛᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᒍᑎᔅᓴᖓᓂᒃ ᐋᖅᑭᐅᒪᒍᑎᔅᓴᖏᓐᓂᒃ ᑮᓇᐅᔭᓂᒃ ᐅᖃᐅᓯᖃᕐᓂᐊᕋᑦᑕ. ᒥᓂᔅᑕ ᒍᕌᔅ, ᐊᐱᕆᒍᒪᔭᕋ 

ᐱᓕᕆᔨᑎᑦ ᐃᕝᕕᑦ ᓴᓂᐊᓃᖁᕕᒋᑦ ᐅᖃᕆᐊᖅᑐᕕᖕᒥ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ. ᑕᐃᒪᐃᒍᒪᕗᖓ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᐊᖏᖅᑳᑦ ᒥᓂᔅᑕ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ. ᑖᒃᑯᐊ ᐅᖃᕆᐊᖅᑐᕕᒻᒨᖅᑎᓚᐅᕐᒥᒃᑭᑦ.  

 

ᒪ’ᓇ. (ᑐᓵᔨᑎᒎᓕᖅᑐᖅ) ᑎᑎᕋᖅᑕᐅᒍᓐᓇᓂᐊᕐᖓᑦ ᒥᓂᔅᑕ ᒍᕌᔅ ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ. 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᐅᒥᓐᓂ ᒥᓂᔅᑕᐅᑉ ᑐᖏᓕᖓ ᕇᐱᑲ 

ᕼᐊᐃᓐᓄ, ᑕᓕᖅᐱᓐᓂ ᑮᓇᐅᔭᓕᕆᔨᒃᑯᖏᑕ ᐊᐅᓚᑦᑎᔨᖓ, ᐊᐃᕝᕙᓚᕼᐋ ᓱᓕᒪᓐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᔨᒃᑯᖏᓐᓅᓚᐅᓐᖏᓂᕐᓂ ᐊᑎᓕᐅᖅᓯᒪᔪᓂᑦ 

ᐃᖅᑲᓇᐃᑎᒋᐊᖅᑳᕐᓗᓯ ᑲᑎᒪᔩᑦ ᐊᐱᕆᓂᐊᓕᕋᐃᒍᔅᓯ ᓇᓗᓇᐃᖅᑐᐃᓂᓯ ᓇᐃᓈᕆᐊᕐᔫᒥᖃᑦᑕᕐᓗᒋᑦ 

ᐊᒻᒪᓗᑦᑕᐅᖅ, ᒥᓂᔅᑕ ᑭᐅᑦᑕᐅᑎᒋᖃᑦᑕᕐᓗᓂ ᐊᐱᖅᑯᑎᑐᐃᓐᓇᕐᒥᒃ. ᐊᒥᓱᐊᓗᓐᓂ ᒪᑉᐱᒐᕐᓂᒃ ᕿᒥᕐᕈᔭᔅᓴᖃᕋᑦᑕ. 

ᑕᐃᒪ ᑐᑭᓯᓇᖅᑎᕖᓐᖓᕋᓱᒋᐊᕐᓗᒋᑦ ᑭᓯᐊᓂ ᓇᐃᓈᕋᓱᕖᓐᖓᕐᓗᒋᑦᑕᐅᖅ. 

 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓕᕆᔨᖏᑦ ᒪᑉᐱᖅᓯᔅᓯᐊᕆᑲᐃᓐᓇᕐᓗᓯ. ᑲᑎᓪᓗᒋᑦ ᐊᐅᓚᑦᑎᒍᑎᔅᓴᐃᑦ 

ᐋᖅᑭᐅᒪᑎᑦᑎᒍᑎᔅᓴᐃᑦ $6,255,000. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ)ᑕᕝᕗᓐᖓᓕᕐᒥᒋᔅᓯ G-7−ᒨᓕᕐᒥᒋᔅᓯ ᒪᑉᐱᒐᖓᓄᑦ. ᑖᒃᑯᐊ 

ᓇᓗᓇᐃᖅᑐᐃᒍᑏᑦ ᐃᓕᓐᓂᐊᕆᐅᖅᓴᔪᓄᑦ ᐊᒻᒪ ᐸᐃᕆᕕᓕᕆᓂᕐᒧᑦ, G-7. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᕐᕉᓐᓂᖅᑲᐃ ᐊᐱᖅᑯᑎᔅᓴᖃᕐᓂᐊᖅᑐᖓ. ᑖᒃᑯᐊ 

ᐃᓕᓐᓂᐊᕆᐅᖅᓴᓂᕐᒧᓪᓗ ᐸᐃᕆᕕᓕᕆᓂᕐᒧᓪᓗ ᑮᓇᐅᔭᐅᔪᑦ $10−ᕌᕐᓂᐊᕐᖓᑦ ᖃᐅᑕᒫᑦ, ᑮᓇᐅᔾᔭᔅᓵᖏᓐᓄᑦ 

ᐃᑲᔫᑏᑦ. ᓄᑖᓂᒃ ᐃᓂᔅᓴᑖᖅᑎᑦᑎᓯᒪᕚᑦ ᑖᒃᑯᐊ ᑕᕝᕘᓇ ᐱᒋᐊᖅᑎᑕᐅᓯᒪᔪᒃᑯᑦ?ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᕖᕝᕗᐊᕆ 1, 

2024-ᖑᓕᖅᑎᓪᓗᒍ, ᑲᑎᑦᑐᒋᑦ 120 ᐃᓂᔅᓴᐃᑦ ᓴᖅᑭᖅᑕᐅᓯᒪᓕᓚᐅᖅᑐᐃᑦ ᓚᐃᓴᓐᓯᓕᓐᓄᑦ ᐸᐃᕆᕕᓐᓄᑦ 

ᓄᓇᕗᓕᒫᕐᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓕᐊᓐᓂ ᓄᓇᓕᓐᓂ ᑕᐃᒃᑯᐊ ᐃᓂᔅᓴᐃᑦ ᐊᑐᐃᓐᓇᐅᕙᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᖃᖅᑐᒍᑦ ᐃᖃᓗᒃᑑᑦᓯᐊᖅ, ᐸᓐᓂᖅᑑᖅ, 

ᐃᖃᓗᐃᑦ, ᐃᓪᓗᓕᒃ. ᑕᕝᕙ ᑖᒃᑯᐊ ᓄᓇᓖᑦ ᓚᐃᓴᓐᓯᓕᓐᓂᒃ ᐸᐃᕆᕕᓖᑦ. ᐃᓂᔅᓴᖅᑖᒥᓃᑦ ᔮᓐᓄᐊᕆ 22-

ᖑᑎᓪᓗᒍ ᐃᓂᔅᓴᑖᖅᑐᒥᓃᑦ. ᑖᒃᑯᐊ ᑕᕝᕙᓪᓗᐊᑕᐃᑦ ᒫᓐᓇᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᐃᑲᔪᖅᓰᖃᑦᑕᖅᑳᑦ ᐸᐃᕆᕕᓕᕆᓂᕐᒧᑦ 

ᐃᓕᓐᓂᐊᕋᔅᓴᓂᑦ ᓯᓚᑦᑐᖅᓴᕐᕕᑎᒍᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᖑᔪᒍᑦ ᓱᓕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᑐᓴᖅᑕᐅᑎᑕᐅᕋᑖᓚᐅᖅᑐᖅ ᐃᓱᒪᒋᓪᓗᒍ ᑮᓇᐅᔾᔭᔅᓵᖏᑦ 

ᖁᕝᕙᕆᐊᖅᑕᐅᓂᐊᕐᖓᑕ ᐸᐃᕆᕕᓕᕆᔩᑦ ᐃᓂᔅᓴᑖᒃᑲᓐᓂᕐᓗᑎᓪᓗ. ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓯᒪᕚᑦ 

ᑲᒥᓲᓂᖅᓴᐅᓕᕆᐊᖏᑕ ᓯᓚᑦᑐᖅᓴᕐᕕᒻᒧᑦ ᑕᐃᒫᒃ ᐃᓕᓐᓂᐊᕋᓱᐊᖅᑐᑦ? ᐊᒻᒪᑦᑕᐅᖅ, ᐱᓕᕆᔪᖃᖅᑳ 

ᐃᓯᕋᔅᓴᐅᓂᖅᓴᐅᓕᖅᑎᑕᐅᓇᓱᓪᓗᑎᒃ ᐊᒥᓲᓂᖅᓴᓂᒃ ᓄᓇᓕᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑕᐃᒫᒃ. ᑖᒃᑯᐊ 

ᑮᓇᐅᔾᔭᔅᓵᑦ ᖁᕝᕙᐸᓪᓕᐊᒍᑎᖏᑦ 2023-ᒥ ᐱᒋᐊᖅᑎᑕᐅᓚᐅᖅᓯᒪᒻᒪᑕ. ᒫᓐᓇᒧᑦ ᐊᓯᔾᔨᖅᑐᓂᒃ ᑕᑯᓚᐅᓐᖏᑦᑐᒍᑦ 

ᓱᓕ. ᓯᕗᓂᕆᓛᖅᑕᑎᓐᓂ ᑕᑯᒍᑦᑕ ᐊᕐᕌᒍ ᐊᓂᒍᖅᓯᒪᓕᖅᑲᖅᑲᐃᑦ ᐅᓂᒃᑳᕆᒍᓐᓇᓂᖅᓴᕆᓛᖅᑕᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᐃᒪ ᓄᐊᑦᑎᓕᕈᔅᓯ ᑖᒃᑯᐊ ᖃᐅᔨᒪᔭᐅᒐᓱᓛᕋᓗᐊᖅᑯᖅᑲᐃ 

ᐊᓯᔾᔨᑕᕐᓂᐅᖃᑦᑕᖅᑐᐃᑦ ᐸᐃᕆᕕᓕᕆᓂᕐᓂ ᐃᖅᑲᓇᐃᔭᖅᑎᖏᓐᓂᒃ. ᑕᒪᒃᑯᐊ ᑮᓇᐅᔾᔭᔅᓵᓄᑦ ᐃᑲᔫᑏᑦ 

ᐊᒥᓲᓂᖅᓴᓂᒃ ᐸᐃᕆᕕᓕᕆᓂᕐᒧᑦ ᐃᖅᑲᓇᐃᔮᖅᑖᕈᒪᓕᖅᑎᑦᑎᒍᑕᐅᖁᒐᓗᐊᕋᒃᑭᑦ ᐊᑯᓂᐅᓂᖅᓴᕐᓗ 

ᐃᖅᑲᓇᐃᔭᖃᑦᑕᓕᕐᓗᑎᒃ. ᖃᓄᖅ ᐊᑑᑎᖃᖅᑎᒋᒻᒪᖔᖅ ᖃᐅᔨᒍᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᑐᐃᓐᓇᐅᒻᒪᑦ ᑖᓐᓇ ᐊᐱᖅᑯᑎᖃᕈᓐᓃᕋᒪ ᑖᔅᓱᒪᐅᑉ 

ᐃᓕᓐᓂᐊᕆᐅᖅᓴᑎᑦᑎᓂᐅᑉ ᐊᑖᓂ. ᒥᔅᑕ ᓯᒪᐃᓚᒃ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓛᒃᑯᑦ ᒥᓂᔅᑕ ᐱᓕᕆᔨᑎᓪᓗ. ᑕᕝᕙᓂ 

ᐃᓕᓐᓂᐊᕈᐅᖅᓴᑎᑦᑎᓂᕐᒧᑦ ᑮᓇᐅᔭᖏᓐᓂᒃ ᖃᐅᔨᒍᒪᑦᑕᕋᓗᐊᖅᑯᖓ ᐃᓕᓐᓂᐊᕆᐊᕈᓐᓇᓕᖅᑐᐃᑦ ᒥᑭᔫᑏᑦ 

ᐃᓕᓐᓂᐊᕆᐅᖅᓴᑎᑕᐅᖃᑦᑕᖅᑐᑎᒃ ᖃᐅᔨᒪᖃᑦᑕᕐᖓᑕᐃᓛᒃ ᐱᒡᒐᓇᓐᖏᓂᖅᓴᓂᒃ ᑭᓯᐊᓂ 

ᐃᓕᓴᑎᑕᐅᓪᓗᑎᐅᒋᐊᖃᖅᑑᔮᖅᐸᒻᒪᑕ. 

 

ᑕᐃᒫᒃ ᖃᐅᔨᒪᒐᓱᓛᕋᓗᐊᖅᑭᓰ ᑖᒃᑯᐊ ᐱᒡᒐᓇᕐᓂᖅᓴᓂᒃ ᐃᓕᓐᓂᐊᕈᑎᓂᒃ ᐱᒍᓐᓇᖅᓯᑎᑕᐅᒐᓱᐊᓛᖅᑳᑦ? 

ᑕᐃᒪᐃᓕᖓᓕᕐᖓᑕ ᐃᓕᓐᓂᐊᕋᔅᓴᑐᐃᓐᓇᕐᓂᒃ ᖁᑦᑎᓂᖅᓴᒥᒃ ᐱᔭᕇᕈᓐᓇᖃᑦᑕᕐᖓᑕ ᐊᒻᒪ ᓱᒻᒪᑦ 

ᑕᐃᒪᐃᒋᐊᖃᕐᒪᖔᑕ ᖃᐅᔨᒪᔭᐅᔮᕋᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᑎᑭᐅᑎᓂᐊᑐᐃᓐᓇᖅᑕᕋᓗᐊᕗᑦ ᑕᕝᕙᓂ. ᓂᓪᓕᕐᕕᒋᔪᒪᒍᕕᐅᒃ 

ᓂᓪᓕᕐᕕᒋᔪᓐᓇᖅᑕᐃᑦ ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᑕᐃᒫᒃ ᐊᐱᕆᒻᒪᑦ. 

ᐱᓕᕆᔪᒍᑦ ᐋᖅᑭᑦᑎᕆᓪᓗᑕ ᐱᓐᖑᐊᕈᑕᐅᓯᓐᓈᖅᑐᓂᒃ ᐊᒻᒪ ᐃᓄᑦᑎᑐᑦ ᐃᓕᓐᓂᐊᕈᑎᓂᑦᑕᐅᖅ. 

ᐊᑐᐃᓐᓇᕈᖅᓴᖅᑕᐅᒍᓐᓇᖃᑦᑕᓂᐊᕐᖓᑕ ᐸᐃᕆᕕᒻᒦᑎᓪᓗᒋᑦ ᐃᓕᓐᓂᐊᑦᑎᐊᕐᓂᖅᓴᐅᒍᓐᓇᖃᑦᑕᓛᕐᖓᑕ 

ᐃᓕᓴᕕᒻᒦᓕᖅᑲᑕ. ᑕᐃᒫᒃ ᐊᑐᐃᓐᓇᐅᓂᖅᓴᐅᑎᑦᑎᖃᑦᑕᕋᓱᓛᓕᖅᑕᕗᑦ, 

ᐊᑐᐃᓐᓇᐅᖅᑰᓂᖅᓴᐅᖃᑦᑕᕋᓱᑦᑎᓛᓕᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᓯᕙᐅᑖᖅ. (ᑐᓵᔨᑎᒍᑦ) ᐊᑕᐅᓯᕐᒥᒃ ᐊᑕᐅᓯᑐᐊᖑᕙᓪᓚᐃᔪᖅ ᐊᐱᖅᑯᑎᔅᓴᕋ. ᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕆᐅᖅᓴᑎᑦᑎᔨᖏᑦ ᐸᐃᕆᕕᓕᕆᔾᔪᑎᔅᓴᖏᓪᓗ ᐃᑲᔪᖅᓰᓪᓗᓯ 

ᐃᓕᓐᓂᐊᕆᐅᖅᓴᑎᑕᐅᔪᓂᒃ ᐃᓪᓗᓄᓪᓗᒎᖅ ᑐᕌᖓᖕᒪᑦ. 

 

ᑖᓐᓇ ᑎᒃᑯᐊᕆᐊᕈᒪᒐᒃᑯ ᖁᕐᓗᖅᑑᕐᒥᑦᑐᖅ ᓱᕈᓯᓛᓄᑦ ᐃᓕᓐᓂᐊᕆᐅᖅᓴᑎᑦᑎᕕᐅᕙᑦᑐᖅ ᐃᓪᓗᖓ 

ᑯᑐᐃᓐᓇᖃᑦᑕᕐᖓᑦ ᐅᐱᕐᖔᑕᒫᑦ. ᐅᐱᕐᖔᖑᓕᕋᐃᒻᒪᑦ ᐱᐅᓐᖏᓛᖑᖃᑦᑕᖅᑐᖅ, ᓯᓚᓗᓕᕋᐃᒻᒪᓪᓗ ᑯᑐᒃᐸᑦᑐᓂ. 

ᖃᐅᔨᒍᒪᑐᐃᓐᓇᖅᑐᖓ ᑕᐃᒃᑯᐊ ᓯᕗᓪᓕᐅᖃᑕᐅᑎᑕᐅᒍᓐᓇᖅᑳᑦ ᐃᓕᓐᓂᐊᕆᐅᖅᓴᕕᐅᖃᑦᑕᖅᑐᐃᑦ? 

(ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᑐᕌᖓᒐᓗᐊᖅᑎᓪᓗᒍ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᐃᒡᓗᕐᔪᐊᓂᒃ ᓇᖕᒥᓂᖃᓐᖏᓐᓇᑦᑕ ᑕᒪᒃᑯᓄᖓ ᑐᕌᖓᔪᓂᒃ ᐃᓕᓐᓂᐊᕐᕕᐊᓗᖕᒦᑦᑐᓂᒃ ᑭᓯᐊᓂ ᑲᒪᓲᖑᔪᒍᑦ. 

ᑮᓇᐅᔭᓕᐅᕋᓱᐊᓐᖏᑦᑐᑦ ᕼᐊᒻᓚᒃᑯᓐᓄᓪᓘᓐᓃᑦ ᓇᖕᒥᓂᕆᒃᐸᔾᔪᒃ ᑕᐃᒃᑯᓄᖓ ᑲᒪᒋᔭᐅᒐᔭᖅᑐᑦ. ᐊᒻᒪᓗ 

ᑮᓇᐅᔭᖁᑎᖃᕐᒥᔪᒍᑦ ᑲᓇᑕᒥ ᐊᖏᕈᑏᑦ ᑕᐃᒃᑯᐊ ᐊᑐᖅᖢᑎᒃᑯᑦ, ᓚᐃᓴᓐᓯᖃᖅᑐᓪᓗ ᑕᐃᒃᑯᐊ ᐸᐃᕆᕖᑦ ᓄᑖᓪᓗ 

ᓴᖅᑭᒃᐸᓪᓕᐊᔪᑦ. ᑭᓯᐊᓂᑦᑕᐅᖅ, ᑮᓇᐅᔭᓂᒃ ᐊᑐᐃᓐᓇᖃᕐᒥᔪᒍᑦ ᓂᕆᐅᑉᐳᒍᓪᓗ ᑕᐃᒃᑯᐊ ᐊᑐᖅᑕᐅᓂᐊᕐᒪᖔᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᒋᐊᒃᑲᓐᓂᕈᒪᓪᓗᖓ ᑖᓐᓇ ᐊᖏᕐᕋᐅᔪᒥ ᐸᖅᑭᑦᑎᖃᑦᑕᖅᑐᓄᑦ 

(ᑐᓴᔨᑎᒎᓕᖅᑐᖅ) ᓯᕗᓪᓕᐅᔾᔭᐅᖁᔭᐅᔪᓂᒃ 2023-2024−ᒦᑦᑐᒥᒃ (ᑐᓵᔨᑎᒎᕈᓐᓃᖅᑐᖅ) ᐱᖓᓱᖓᓐᓃᑦᑐᖅ. 

ᐅᖃᖅᓯᒪᓂᖓ (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᖅᑲᓇᐃᔭᖃᑎᒋᔭᐅᖃᑦᑕᖅᑐᑦ ᐋᖅᑭᒃᓱᖅᑕᐅᕙᓪᓕᐊᔪᓐᓇᕐᓂᐊᕐᒪᑕ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ,  

ᖃᓄᐃᓕᖓᓕᕐᓂᖏᑦ ᑖᒃᑯᐊ ᐱᔾᔪᑎᒋᓪᓗᒋᑦ ᓚᐃᓴᓐᓯᖃᖅᑐᑦ ᓄᓇᕗᒻᒥ ᐊᒻᒪᓗ ᐊᖏᕐᕋᒥ ᐸᐃᕆᕕᐅᖃᑦᑕᖅᑐᑦ 

ᖃᐅᔨᓴᖅᑕᐅᓪᓗᑎᒡᓗ ᐊᑐᖅᑕᐅᓂᖏᑦ ᓄᓇᓕᖕᓂ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᓰᕝᕙ 2023-ᒥ ᖃᓄᐃᓕᖓᕙᑦ 120-ᓂᒃ ᓚᐃᓯᑖᖅᑎᑕᐅᓚᐅᖅᑐᑦ 2022-2023-ᒥ, (ᑐᓵᔨᑎᒎᕈᓐᓃᖅᑐᖅ) 

ᑕᒪᓐᓇᓕ ᖃᓄᖅ ᐊᕐᕌᒎᓗᐊᓕᖅᑎᓪᓗᒍ ᑐᓴᒃᑲᓐᓂᕈᒪᓪᓗᖓ ᐃᖏᕐᕋᓂᖓᓗ ᖃᓄᖅ 

ᐃᓂᓪᓚᖓᒃᑲᓐᓂᖅᓯᒪᓕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕈᓐᓇᖃᑦᑕᖅᑐᑦ ᓄᑖᓂᒃ ᒪᑐᐃᖅᑐᖃᖅᑎᓪᓗᒍ 

ᓄᓇᕗᒻᒥ. ᐊᒻᒪᓗ ᒪᑐᐃᖅᑐᓂᒃ ᓄᑖᓂᒃ ᑕᑯᔪᒪᓂᐊᕐᒥᔪᒍᑦ ᑮᓇᐅᔭᑦ ᐊᑐᐃᓐᓇᐃᑦ ᐱᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᐃᑦ ᓄᑖᑦ ᐱᑎᓪᓗᒋᑦ, ᑕᐃᒪᓕ 

ᖃᐃᖁᔨᒋᐊᓪᓚᒍᒪᑐᐃᓐᓇᕋᓗᐊᖅᑐᖓ ᒥᓂᔅᑕᒥᒃ ᑐᖏᓕᖓᓂᓪᓗᖃᐃ, ᑕᕝᕗᖓ. ᐃᓐᓇ ᑲᖏᖅᑐᒑᐱᒃ ᑭᒡᒐᑐᖅᑕᕋ 

ᐸᐃᕆᕕᖃᖏᓚᑦᑖᑎᐊᒻᒪᕆᒻᒪᑦ ᐊᒻᒪ ᐊᖏᕐᕋᓂ ᐸᐃᕆᕕᑕᖃᖏᒃᑲᓗᐊᖅᑎᓪᓗᒍ ᖃᓄᖅ ᐊᔪᕈᓐᓃᕈᑎᔅᓴᒥᒃ 

ᐋᔩᖃᑎᖃᕐᓂᕐᒥᒃ ᐱᖃᑎᒋᔪᒪᑦᑕᕋᓗᐊᔅᓯ, ᐃᓇᑦᑎᔪᖓ ᑖᔅᓱᒥᖓ.  

 

ᐊᒻᒪᓗ ᐊᐱᖅᑯᑎᐅᖏᒃᑲᓗᐊᖅᑎᓪᓗᒍ ᑭᓯᐊᓂᓕ ᐅᓇ ᑕᕝᕙᓂᑦᑕᐅᖅ ᓯᕗᓪᓕᐅᑦᑐᒪᓯᒪᓚᐅᖅᑕᔅᓯᓐᓂᒃ 2023-

2024-ᒥ, ᑕᒪᓐᓇ ᐃᓄᐃᑦ ᐃᓛᒃ, ᐃᓅᓪᓗᑕ ᐃᓕᖅᑯᓯᑯᓗᑉᐳᑦ ᑭᓱᖃᐅᓯᕗᑦ ᑕᒪᒃᑯᐊ ᐸᐃᕆᕕᓐᓂᒃ ᐃᒫᒃ, 

ᑕᑯᒥᓇᖅᑐᓂᒃ ᐊᕙᓗᒥᐅᑕᕐᓂᒃ ᓇᑎᕐᒥᐅᑕᓂᒃ ᐱᓐᖑᐊᓂᒃ ᑕᒪᒃᑯᓂᖓ ᐊᓐᓄᕌᑯᓗᖕᓂᓪᓗ. ᐃᓐᓇᕐᓂᓪᓗ ᑕᒪᓐᓇ 

ᐃᓄᐃᑦ ᐃᓕᖅᑯᓯᖓ ᐃᕕᖅᑎᓯᒪᑦᑎᐊᖁᓪᓗᒍ ᐸᐃᕆᕕᖕᓄᑦ.  

 

ᑖᓐᓇ ᐅᖃᐅᓯᕆᐱᓪᓚᖅᑲᐅᔭᕋᓗᐊᑦ ᐅᖃᐅᓯᕗᓪᓗ ᐃᓅᓪᓗᑕ, ᑖᓐᓇ ᐱᐅᓯᑎᑕᐅᒋᐊᒃᑲᓐᓂᕆᐊᖃᕐᓂᖓᓂᓪᓕ 

ᐅᔾᔨᕆᓯᒪᔭᒃᑯᑦ ᓂᓪᓕᕈᑎᒋᕙᕋ. ᑖᓐᓇ ᓲᖑᓯᑎᑕᐅᒋᐊᒃᑲᓐᓂᕈᓐᓇᓂᐊᕐᒪᖔᖅ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ 

ᐊᐱᖅᑯᑎᑦᑎᐊᕚᓘᖕᒪᑕ. ᓂᕈᐊᖅᑕᐅᕕᔅᓯᓐᓂ ᑲᖏᖅᖢᒑᐱᖕᒥ ᓚᐃᓴᖃᖅᑐᑦ ᐃᓕᓐᓂᐊᕐᕖᑦ ᒪᑐᑎᓪᓗᒋᑦ 

ᑲᑎᕕᒃᑕᓕᒃ. ᑕᐃᓐᓇᓗ ᐸᐃᕆᕕᑐᖃᖅ ᓴᓇᔭᐅᒃᑲᓐᓂᕆᐊᖃᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐅᖃᓪᓚᖃᑎᒋᔭᐅᔪᓐᓇᖅᑐᑦ. ᐊᒻᒪᓗ ᓂᕆᐅᑉᐳᒍᑦ ᐃᑲᔪᕐᓂᐊᕐᓂᑦᑎᓐᓂᒃ ᓇᐅᒃᑯᑐᐃᓐᓇᖅ ᐃᑲᔪᕈᓐᓇᕐᓂᑦᑎᓐᓂᒃ.  

 

ᐊᒻᒪᓗ ᒪᑯᐊ ᓱᓇᒃᑯᑖᑦ ᐱᔾᔪᑎᖏᓪᓗᒋᑦ ᐊᑕᐅᓯᓐᖏᑦᑐᓂᒃ ᐸᐃᕆᕕᖕᓄᑦ ᑐᕌᖓᔪᓂᒃ ᑮᓇᐅᔭᖃᖅᑐᒍᑦ. 

ᖁᕕᐊᓇᖅᑐᖅ ᐊᑐᓕᖅᑎᑕᐅᕙᓪᓕᐊᖃᑦᑕᕐᒪᑕ ᐃᓕᑉᐸᓪᓕᐊᔾᔪᑎᒋᔭᐅᓂᐊᕐᒪᑕ. ᐆᒃᑑᑎᒋᓗᒋᖅᑲᐃ, ᐃᓄᒃᑎᑐᑦ 

ᖃᓂᐅᔮᖅᐸᐃᑎᑐᑦ ᑎᑎᕋᓯᒪᔪᓂᒃ ᐊᑐᖅᑕᐅᒐᔭᖅᑐᖅ ᐊᒻᒪᓗ ᐃᖃᓗᒐᓲᑏᑦ 41ᓂᒃ ᐅᖃᓕᒫᒐᖃᕐᒥᔪᒍᑦ ᐊᒻᒪᓗ 

ᐃᓕᓴᐃᔾᔪᑎᒃᓴᐃᑦ 29 ᐱᓐᖑᐊᕈᓰᑦ ᐋᖅᑭᒃᓱᒐᕐᓂᒡᓗ ᐊᑐᐃᓐᓇᐅᖃᑦᑕᕐᒥᔪᑦ, ᐊᒻᒪᓗ ᕿᓪᓕᖅᑕᑦ ᐃᓐᖏᐅᓰᑦ, 

ᓇᑎᕋᕐᒥᐅᑕᐃᑦ ᑕᒪᒃᑯᐊᕈᓘᔭᐃᑦ ᐊᑐᐃᓐᓇᕈᖅᑎᑕᐅᖃᖅᑕᖅᑐᑦ ᐅᕙᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓛᒃ ᐃᑲᔪᕆᐊᖃᓪᓚᕆᒃᑲᑦᑕ ᑕᒪᒃᑯᓄᖓ ᐃᓂᓪᓚᔅᓯᒪᓐᖏᑦᑐᓄᑦ 

ᐃᓕᐊᕐᕆᓗᐊᖅᑐᓄᑦ ᐊᒻᒪ ᒪᑭᒃᑲᓐᓂᕆᐊᖃᖅᑐᓄᑦ. ᑕᐃᒫᒃ ᑕᕝᕙ ᑖᓐᓇ ᑭᒡᒐᑐᖅᑕᒪ ᐊᐃᑉᐸᖓ 

ᐸᐃᕆᕕᓕᕆᓂᕐᒧᑦ ᐱᑕᖃᓚᐅᖅᓯᒪᒐᓗᐊᖅᑐᓂ ᒪᑐᓯᒪᐃᓐᓇᐅᔭᕐᒪᑦ ᐊᕐᕌᒍᒐᓚᑲᓪᓛᓗᓐᓃᒃ ᐊᒥᓱᓂᒃ. ᑕᒪᓐᓇ 

ᐱᔾᔪᑎᒋᓪᓗᒍ ᐅᐃᒪᓐᖏᓪᓗᑕ ᐃᑲᔪᕆᐊᕐᓗᑕ ᑕᑯᔪᒪᓪᓗᒍ ᓂᓪᓕᐅᑎᒋᑐᐃᓐᓇᖅᐸᕋ ᐃᓕᔅᓯᓐᓄᑦ 

ᑮᓇᐅᔭᖅᑐᕈᑎᔅᓴᐃᓪᓗ ᐊᑐᕈᓐᓇᖅᑐᐃᑦ ᑮᓇᐅᔭᖅᑕᖃᕈᓐᓇᑦᑎᐊᕐᓂᔅᓯᓗ ᑐᓵᕋᑖᕋᒃᑯ ᑕᒪᓐᓇ ᐱᔾᔪᑎᒋᓪᓗᒍ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᔅᓴᖅ, ᑕᐃᒪᑦᑕᐅᖅ ᐅᓇ ᐅᑯᐊ ᐃᓄᓕᕆᔨᒃᑰᖅᑐᐃᑦ ᐸᐃᕆᕕᒻᒦᒋᐊᓖᑦ ᐃᓄᓕᕆᔨᒃᑯᑦ ᓱᕈᓰᑦ 

ᑲᒪᒋᔭᐅᓯᒪᔪᑦ ᐃᓕᓐᓂᐊᕆᐊᕈᓐᓇᖅᓯᓯᒪᓐᖏᑦᑐᑯᓗᐃᑦ ᐃᓄᓕᕆᔨᒃᑰᖅᑐᒥᓂᐅᑎᓪᓗᒋᑦ ᑖᒃᑯᐊ ᐸᖅᑭᑦᑎᔩᑦ 

ᐃᖅᑲᓇᐃᔭᖅᑎᓪᓗᒋᑦ ᑕᒪᓐᓇ ᖃᓄᐃᓕᖓᓕᖅᑲ ᐅᓪᓗᒥᐅᓕᖅᑐᖅ ᓯᕗᓪᓕᐅᔾᔭᐅᓲᖑᒻᒪᖔᑕ ᐸᖅᑭᔭᐅᓕᖅᑐᐃᑦ 

ᐃᖅᑲᓇᐃᔭᖅᑐᓄᑦ ᐃᓂᔅᓴᖃᕆᐊᖃᕐᓂᖏᑦ ᐸᐃᕆᕕᒻᒥ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᕋ ᑭᐅᖁᓂᐊᕋᒃᑯ ᑕᒪᕐᒥᒃ 

ᑐᑭᓯᐊᑦᑎᐊᕋᑖᖏᓐᓇᒃᑯ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᖕᓄᑦ. ᑐᑦᓯᕋᑖᕈᒪ ᐊᐱᕆᕋᑖᖅᑕᐃᑦ ᑭᐅᔪᓐᓇᖅᑐᖓ, ᐸᐃᕆᕕᓐᓂ 

ᑲᑎᒪᔨᐅᔪᑦ ᐊᖓᔪᖅᑳᖑᒻᒪᑕ ᐅᕙᒍᑦ ᐊᐅᓚᔾᔪᑕᐅᓂᐊᖅᖢᓂ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᒐᑦᑕ. 

ᐅᖃᐅᑎᖃᑦᑕᓐᖏᑕᕗᑦ ᑭᒃᑯᓐᓂᒃ ᐸᐃᕆᔨᐅᓂᐊᖅᑐᓂᒃ ᐃᓯᖅᑎᑦᑎᓂᐊᕐᒪᖔᑕ ᐃᓱᒪᖅᓱᕐᒪᑕ ᑕᕝᕘᓇ ᐸᐃᕆᕖᑦ 

ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᑭᐅᒋᐊᕈᑏᑦ ᑭᓯᐊᓂ ᐃᓱᒫᓗᓐᓇᖅᑐᖃᖅᑰᔨᒻᒪᑦ ᑕᒪᒃᑯᐊ 

ᐊᒥᓲᖅᑰᕐᒥᒻᒪᑕ ᐃᓚᖏᑦ ᐸᐃᕆᔨᕈᖅᑎᑕᐅᖃᑦᑕᖅᑐᐃᑦ ᑕᒪᒃᑯᓄᖓ ᐃᓄᓕᕆᔨᒃᑯᑎᒍᑦ ᐃᓛᒃ 

ᐋᑕᐅᓯᒪᔪᖃᖅᑐᒥᓂᐅᑎᓪᓗᒍ ᓱᕈᓯᑯᓗᐃᑦ ᓴᐳᔾᔭᐅᓯᒪᔭᕆᐊᖃᕐᓂᖏᑦ ᐃᓱᒫᓗᓐᓇᖅᑐᒦᑎᓪᓗᒋᑦ ᑕᐃᒫᒃ 

ᐋᑕᐅᔪᖃᕐᔫᒥᔭᐃᓐᓇᓲᖑᒻᒪᑦ ᖃᐅᑕᒫᖑᖅᑰᖅᑐᖃᐃ, ᐃᓄᒋᐊᓐᓂᖅᓴᓂᒃ. ᑕᕝᕙ ᑖᓐᓇ ᐊᐱᖅᑯᑎᒋᓗᐊᕋᑖᖅᑲᕋ. 

ᐃᓱᒫᓗᓇᖅᑰᔨᒻᒪᑦ ᐃᖅᑲᓇᐃᔭᖅᑐᐃᓐᓇᐅᑎᓪᓗᒋᑦ ᐸᖅᑭᔪᔅᓴᑑᑎᓪᓗᒋᓪᓗ ᓄᓇᓕᓐᓂ ᑕᒪᓐᓇ 

ᑕᑯᓇᑦᑕᐅᔭᕆᐊᖃᕐᓂᖓ ᐃᓂᓪᓚᒋᐊᖃᖅᑰᔨᓂᖓᓗ ᐃᓱᒪᒋᓪᓗᒍ, ᐃᓱᒫᓗᒋᓪᓗᒍ. ᐊᐱᖅᑯᑎᒋᒃᑲᓐᓂᓐᖏᑕᕋ, 

ᓂᓪᓕᐅᑎᒋᑐᐃᓐᓇᖅᐸᕋ ᑕᕝᕗᖓᐅᓪᓗᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᐊᐱᖅᑯᒻᒥᒃ ᑐᓴᓐᖏᑕᐃᓐᓇᕋᒪ. ᒥᔅ ᕿᓕᖅᑎ, ᑕᐃᒫᖅᐱᑦ? ᐊᑎᖁᑎᒃᑲ ᓄᖑᒻᒪᑕ. 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᓕᓵᖅᑐᑦ ᐸᐃᕆᕖᓪᓗ ᑲᑎᓕᒫᕐᓗᒋᑦ, $6,130,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) G8ᒨᕐᓗᑕ. ᖁᕝᕙᓯᖕᓂᖅᓴᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᑦ. 

ᐱᕕᖃᖅᑎᑲᐃᓐᓇᕐᓗᓯ ᐸᕐᓇᖕᓂᔅᓯᓐᓂᒃ.  

 

ᑖᒃᑯᐊ ᑯᕝᕙᓯᖕᓂᖅᓴᒥᒃ ᐃᓕᓐᓂᐊᕐᓂᖅ, ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ $14ᒥᓕᐊᓐ ᐊᐱᖅᑯᑎᒃᓴᐃᑦ. 

$14,746,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) G10ᒧᑦ. ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ. ᓇᐃᒡᓕᑎᖅᓯᒪᔪᑦ 

ᐃᓕᓐᓂᐊᓕᓵᖅᑐᓄᑦ ᖁᕝᕙᓯᖕᓂᓕᒃ 12ᒧᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ. ᐅᓪᓛᖅ ᓂᓪᓕᐅᑎᖃᖅᑲᐅᒐᒪ 

ᑕᒻᒪᖅᓯᒪᔪᖅᓯᐅᖅᑎ ᐃᑲᔪᖅᓲᑎᖏᓪᓗ ᒪᑯᓄᖓ ᐃᓕᓐᓂᐊᖅᑎᓄᑦ ᐊᒻᒪᓗ ᑕᐃᒃᑯᐊ ᐅᓂᒃᑳᑦ ᓄᑕᐅᓐᖏᒻᒪᑦ 

ᑕᒪᓐᓇ ᖃᓄᐃᑉᐸᓪᓕᐊᓕᕐᒪᖔᑦ ᐊᐱᖅᑯᑎᒋᔪᒪᖕᒥᔭᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᒧᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑖᓐᓇᖃᐃ ᖃᓄᐃᑉᐸᓪᓕᐊᓂᖅ ᑖᓐᓇ ᓂᓪᓕᐅᑎᒋᖅᑲᐅᖕᒪᒍ ᓇᓗᓇᐃᒃᑲᓐᓂᕐᓕᐅᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᒋᐊᓕᓵᖅᑐᓂᒃ ᖁᕝᓯᖕᓂᓕᒃ 12ᒧᑦ ᑕᐃᓐᓇ 

ᑕᒻᒪᖅᓯᒪᔪᖅᓯᐅᑏᑦ ᓯᓚᑦᑐᖅᓴᕐᕕᒡᔪᐊᒃᑯᑦ ᐃᓱᓕᑦᑎᕙᓪᓕᐊᔪᑦ ᑕᐃᒃᑯᐊ ᐱᓐᖏᖔᕐᓗᒋᑦ ᐃᓕᓐᓂᐊᕐᕕᖕᓂ, ᐃᓛᒃ 

ᓵᖓᓂᖅᓴᐅᒃᑲᓐᓂᕐᓗᑎᒃ ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᑐᕌᖓᔪᓂᒃ ᖃᓄᑎᒋ ᑕᒪᓐᓇ ᐱᓕᕆᐊᕆᔭᐅᓯᒪᓕᖅᐸ, 

ᐊᓯᐊᒍᖔᖅ ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦᑕ ᐃᓗᐊᒍᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᒧᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᒫᓐᓇ ᓇᓗᓇᐃᖅᓯᓯᒪᔪᓂᒃ ᒫᓐᓇ ᐱᑕᖃᓐᖏᑦᑐᖅ ᑭᓯᐊᓂ ᑕᐃᒃᑯᐊ ᐃᓕᓐᓂᐊᕐᕕᐊᓗᖕᒧᑦ ᐃᓕᓐᓂᐊᖅᑐᑦ 

ᓈᓴᐅᑎᓕᖅᓱᖅᑕᐅᓯᒪᖃᑦᑕᕐᒪᑕ ᓄᐊᑕᐅᔪᓐᓇᖅᑐᓂᒃ ᑕᐃᒪᐃᑦᑐᓂᒃ ᐱᖃᑦᑕᕈᓐᓇᕐᓂᐊᖅᑐᑦ ᑕᒪᑐᒪᓂᓗ 

ᐊᑭᐊᒃᓵᖅ ᐊᑐᓕᖅᑎᑕᐅᓂᐊᖅᖢᓂ ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐃᓕᑕᕆᔭᐅᔾᔪᑎᑖᒃᑲᓐᓂᕈᓐᓇᕐᓗᑎᒃ ᑖᓐᓇ 

ᑐᑭᓯᓇᑦᓯᐊᖁᑐᐃᓐᓇᖅᑕᕋ ᑲᖏᓯᓂᕐᒦᓛᖅᑐᖅ ᐃᓕᓐᓂᐊᕐᓇᐅᓛᖅᑐᒥᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᒧᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ ᑲᖏᖅᖠᓂᕐᒧᑦ ᑐᕌᖓᒐᓱᒃᑐᒍᑦ. 

ᐊᓯᖏᓐᓄᑦ ᐃᓕᓐᓂᐊᕐᕕᓐᓄᓪᓗ ᐃᓱᒪᔪᒍᑦ ᐃᒻᒪᖄ ᓯᕗᓂᔅᓴᑦᑎᓐᓂ ᐊᓯᖏᓐᓃᓕᓛᖅᐳᒍᑦ ᐃᓕᓐᓂᐊᕐᕕᓐᓂ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᐊᓐᑎᐊᕆᐅᒥ ᐅᖃᐅᓯᐅᓵᔪᒻᒪᑦ ᓯᑎᐱᕆ 2023ᒥ 

ᐊᖏᓪᓕᒋᐊᖅᑕᐅᔪᒪᓪᓗᓂ ᐃᓅᓱᑦᑐᓄᑦ ᓴᓇᓕᒻᒪᑦᓴᓂᕐᒨᖓᔪᑦ ᐊᒥᒐᖃᑦᑕᓕᕐᒪᑕ ᓴᓇᔨᒻᒪᕆᓐᓂᒃ. ᐊᒻᒪᓗ 

ᐋᓐᑎᐊᕆᐅᒥ ᐃᓪᓗᓕᐅᖅᐸᓐᓃᑦ ᐱᔭᕌᖓᑕ ᐃᓕᓐᓂᐊᖅᑎᓂᒃ ᐃᓚᐅᑎᑦᓯᒍᓐᓇᓲᖑᒻᒥᒻᒪᑕ. ᑲᑐᑎᖃᑎᖃᖅᓱᑎᒃ 

ᓇᒻᒥᓂᕈᑎᖃᖅᑎᐅᔪᓂᒃ, ᑮᓇᐅᔭᓕᐅᕋᓱᑦᑎᐅᓐᖏᑦᑐᓂᓪᓗ. ᑖᒃᑯᐊ ᐅᕕᒃᑲᑦ ᐱᓕᓐᓂᐅᓕᖁᑉᓗᒋᑦ 

ᑮᓇᐅᔾᔭᑦᓴᒐᓚᓐᓈᑦ ᐃᓕᓐᓂᐊᕐᓗᑎᒃ.  

 

ᑕᐃᒪ ᐱᓗᐊᖅᑐᒥᖅᑲᐃᑦ ᑕᕝᕙᓂ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓇᒦᑉᐸᑦ ᑕᒪᒃᑯᐊ ᓴᓇᔨᐅᓕᒻᒪᒃᓴᓂᕐᒧᑦ 

ᐱᓕᕆᒻᒪᒃᓴᐅᑎᐅᕙᒃᑐᐃᑦ ᐱᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᖕᒪᑦ. 

ᒫᓐᓇᐅᔪᖅ ᑕᐅᑐᓪᓗᐊᑕᖅᐳᒍᑦ ᐃᓄᒃᑎᑐᑦ ᐃᓕᓴᐅᑎᐅᔪᒥᒃ ᒥᑭᔫᑕᐅᓂᖅᐹᓂᒃ ᐅᕝᕙᓯᓐᓂᓕᖕᓄᑦ 12-ᒧᑦ. ᑖᒃᑯᐊ 

ᒪᕐᕈᐃᓕᔪᒥᒃ ᐃᓕᑕᕆᐅᔾᔪᑎᑖᒃᑲᓂᕐᓂᖅ ᕿᒥᕐᕈᐸᓪᓕᐊᔭᕗᑦ ᐊᒻᒪ ᓄᑖᖑᕆᐊᕆᔪᒪᕙᓪᓕᐊᓪᓗᑕ ᒪᒃᑯᐊ 

ᐃᓄᒃᑎᑑᖓᔪᒧᑦ ᑕᐃᒎᓰᑦ. 

ᐊᒻᒪ ᓴᓇᔨᐅᓕᒻᒪᒃᓴᓂᕐᒧᑦ ᐃᒡᓗᓂᒃ ᐃᓚᐅᖃᑦᑕᓂᕐᒧᑦ ᐃᓱᒪᕙᓪᓕᐊᒐᑦᑕ ᐱᒋᐊᒃᑲᓐᓂᓛᕈᒪᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᒻᒪᖃ ᐃᓕᓐᓂᐊᖅᑐᓕᕆᓂᕐᒨᖓᓂᖅ ᐅᖃᐅᓯᕆᓐᖏᑲᐃᓐᓇᕈᑦᑎᒍᑦ. 

ᐃᓕᓐᓂᐊᕐᕖᑦ ᐊᐅᓚᓂᖏᓐᓃᑲᐃᓐᓇᕋᑦᑕ. ᒥᔅᑕ ᓚᐃᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓱᖓᕐᓗᒍ. ᑕᐃᒪᓐᖓᓂᑦ ᑖᒃᑯᐊ 

ᑕᒻᒪᖅᓯᒪᔪᕐᓂᐊᖅᑎᐅᑉ ᐅᓂᒃᑳᖏᑦ ᐅᖃᐅᓯᖃᖅᓯᒪᒻᒪᑕ ᐃᓅᓱᑦᑐᓄᑦ, ᐃᖅᑲᐃᒪᑦᓯᐊᕈᑦᑕ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᒥᓂᔅᑕᖓᑦ ᐊᖏᖃᑎᖃᓚᐅᖅᓯᒪᒻᒪᑦ ᐊᑐᓕᖁᔭᐅᔪᓂᒃ. ᐊᖏᖅᓱᓂ 

ᐊᖅᑯᑕᐅᔪᓐᓇᖅᑐᓂᖅᑲᐃᑦ ᖁᕝᕙᓯᓐᓂᓕᒻᒥᒃ 12-ᒥ ᐱᔭᕇᖅᐸᑦᑐᓄᑦ. 

 

ᒥᓂᔅᑕ ᐊᖏᕈᓐᓇᖅᐸ ᑎᑎᕋᖅᓯᒪᔪᒥᒃ ᑭᐅᓛᕐᓗᓂ ᑲᑎᒪᔨᐊᓛᓄᑦ ᑐᓴᖅᑎᑦᓯᒋᐊᕐᓗᓂ ᖃᓄᖅ 

ᐱᕙᓪᓕᐊᓯᒪᒻᒪᖔᑕ ᐊᖏᕈᑎᒋᓚᐅᖅᑕᖏᓐᓂᒃ ᑕᒻᒪᖅᓯᒪᔪᕐᓂᐊᖅᑎᐅᑉ ᐅᓂᒃᑳᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᕈᓐᓇᖅᐳᒍᑦ ᑖᔅᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᑲᖅᑎᖅᐹᒥᒃ ᖁᕝᕙᓯᓐᓂᓕᓐᓄᑦ 12-ᒧᑦ, ᐃᓕᓐᓂᐊᕐᕖᑦ 

ᐊᐅᓚᓂᖏᓐᓂᒃ ᐊᐱᖅᑯᓐᖑᓱᑉᐳᖓ. ᖃᓄᐃᓕᖅᐱᓯᓕ ᑖᒃᑯᐊ ᐃᓐᓄᒃᓯᒪᖏᑦᑐᑦ ᐃᓕᓴᐃᔩᑦ ᐃᑲᔪᖅᑐᐃᕙᑦᑐᓪᓗᑦ 

ᐃᓕᓴᐃᔨᓂᒃ, ᓄᓐᖑᐊᓅᓕᕇᕋᓗᐊᖅᑐᒍᑦ ᐃᓕᓐᓂᐊᕐᓇᐅᔪᓂᒃ. ᐃᓕᓐᓂᐊᕐᕕᑕᖃᓚᐅᖅᐸ ᓄᓇᕗᒻᒥ ᒪᑐᓂᐅᔪᒥᒃ 

ᐃᖅᑲᓇᐃᔭᖅᑎᑭᒃᓴᓗᐊᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᑖᒃᑯᐊ ᐊᑯᓂᒃᑯᑦ, ᐋᒡᒐ. 

ᕿᓚᒥᒃᑯᑦ ᐄ, ᑕᐃᒪᐃᔅᓯᒪᔪᖅ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕ. ᕿᓚᒥᒃᑯᓪᓗ ᐊᑯᓂᐅᖏᑦᑐᖅ 

ᒪᑐᓯᒪᐃᓐᓇᖅᐸᓐᓂᖏᑦ, ᓇᓪᓕᐊᑦ ᓄᓇᓖᑦ ᐅᖃᕈᓐᓇᖅᐲᑦ ᐃᓕᓐᓂᐊᕐᕖᑦ? ᐊᒻᒪ ᑕᐃᒪ ᑕᐃᒪᐃᑉᐸᑦ ᐅᕙᓂ 

ᐅᖃᓕᒫᖅᓱᒍ ᐅᖃᕐᒪᑦ. ᐱᒃᑯᓇᓕᒫᒥᒃ ᐃᓕᓴᐅᑎᖃᕈᓐᓇᖁᓪᓗᒍ ᐊᑐᖅᑕᐅᕙᑦᑐᓂᓪᓗ. ᓲᕐᓗ ᑖᒃᑯᐊ 

ᐃᓕᓐᓂᐊᖅᑏᑦ ᐱᒃᑯᓇᖅᑐᒥᒃ ᐃᓕᓐᓂᐊᖅᑕᐅᓂᒃᓴᖏᓐᓄᑦ ᐃᑲᔪᖅᑕᐅᕙᓚᐅᕆᐊᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᕿᓚᒥᒃᑰᕐᔫᒥᔪᒥᒃ 

ᐋᓐᓂᐊᕙᑦᑐᑦ ᐱᓪᓗᒋᑦ. ᐃᓛᓐᓂᒃᑯᑦ ᓄᓇᓖᑦ ᐊᖅᑯᓵᖅᐸᒻᒥᒻᒪᑕ ᖃᓂᒪᓐᓇᒐᓚᐅᔪᓂᒃ ᐃᓕᓐᓂᐊᕐᕕᐊᓗᒻᒥᓪᓗ 

ᐃᓛᓐᓂᒃᑯᑦ ᐊᒥᒐᓯᓲᖑᒐᑦᑕ ᑭᖑᕝᕕᖅᑕᐅᒍᓐᓇᓲᖑᔪᑦ ᐃᓕᓴᐃᔨᓄᑦ, ᐊᔪᕐᓇᖏᑦᑕᕌᖓᑦ.  

 

ᑕᕝᕘᓇᓕ ᕿᓚᒥᐅᔪᒃᑯᑦ ᒪᑐᓯᒪᑲᐃᓐᓇᕐᓂᖃᖃᑦᑕᖅᓯᒪᔪᑦ. ᒪᓕᑐᐃᓐᓇᖅᓱᓂᖃᐃᑦ ᐅᑭᐅᖅ ᐱᒋᐊᓕᓵᖅᑎᓪᓗᒍ 

ᑕᐃᒪᐃᓚᐅᕐᒥᒻᒪᑦ. ᑕᒪᓐᓇ ᐱᔾᔪᑕᐅᓪᓗᐊᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑰᖅᐸᔅᓯ. (ᑐᓵᔨᑎᒎᓕᖅᑐᖅ) ᒪᑉᐱᒐᖓᓂᒃ 225 ᐸᕐᓇᐅᑎ ᐅᖃᖅᓯᒪᒻᒪᑦ 

ᓄᓇᓖᑦ ᐃᖅᑲᓇᐃᔭᖅᑏᓪᓗ ᐃᓕᓐᓂᐊᕐᕕᓐᓂᑦ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᑐᐃᖃᑦᑕᖅᐳᑦ ᓂᕆᔭᑦᓴᐅᕙᒃᑐᓂᒃ 

ᐃᓕᓐᓂᐊᕐᕕᓐᓂᒃ. ᖃᓄᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑕᒪᒃᑯᐊ ᐃᓕᓐᓂᐊᕐᕕᒻᒥ ᓂᕿᑦᓯᐊᑦ 

ᐊᑐᐃᓐᓇᖃᖃᑦᑕᖁᓪᓗᒋᑦ ᐃᓕᓐᓂᐊᕐᕕᓕᒫᓂᒃ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᐊᕐᕌᒍᑕᒫᑦ ᑮᓇᐅᔭᓂᒃ 

ᓇᕐᕚᖃᑦᑕᕋᑦᑕ ᐋᓐᓂᐊᖅᑐᓕᕆᔨᓐᓂᒃ ᓂᕆᑎᑦᓯᒍᑎᒋᖃᑦᑕᑎᓐᓄᑦ. ᐊᒻᒪ ᓄᓇᕗᑦ ᑐᓐᖓᕕᒃᑯᓂᓪᓗ 

ᐅᖃᖃᑎᖃᖅᐸᔅᓱᑕ ᐃᓄᓕᕆᔨᒃᑯᓪᓗ ᐊᒻᒪ ᐋᓐᓂᐊᖅᑐᓕᕆᔨᒃᑯᑦ. ᑖᒃᑯᐊ ᓄᑕᖅᑲᓄᑦ ᑐᕌᖓᔪᑦ ᐱᓇᓱᐊᕐᓂᕆᔭᕗᑦ 

ᒪᓕᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᒐᕕᑦ. (ᑐᓵᔨᑎᒎᓕᖅᑐᖅ) ᐅᓇ ᐊᖏᓂᖅᐹᖑᖃᑕᐅᔪᖅ 

ᐃᓕᓐᓂᐊᑦᓯᐊᖏᓗᐊᖅᐸᓐᓂᖏᑦ ᐅᐸᓐᖏᓗᐊᖅᐸᓐᓂᖏᑦ ᐃᓕᓐᓂᐊᖅᑏᑦ. 2021-2022 ᐊᕐᕌᒍᑕᒫᖅᓯᐅᑎᓂᒃ 

ᐅᖃᖅᓯᒪᒻᒪᑦ, ᓄᑲᖅᑎᐹᒻᔨᒎᖅ ᖁᕙᓯᓐᓂᓕᓐᓄᑦ 12-ᒧᑦ ᐅᐸᑉᐸᓐᓂᖏᑦ 74.5%-ᒦᑦᑐᑦ ᐅᐸᑉᐸᓚᐅᖅᐳᑦ.  

 

ᖃᓄᖅ ᐅᐸᑉᐸᓐᓂᖏᑦ ᖃᑦᓯᐅᓂᖏᑦ ᐊᔾᔨᒌᖏᑎᒋᕙᑦ ᖁᕝᕙᓯᓐᓂᖏᑎᒍᑦ, ᐊᒻᒪᓗ ᖃᓄᐃᓕᐅᕋᓱᔅᓯᒪᓕᖅᐱᓯ 

ᑕᒪᓐᓇ ᐃᓱᒫᓗᓇᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᖕᒪᑦ. ᒫᓐᓇ 

ᓇᐅᑦᓯᖅᑐᖃᑦᑕᖏᑦᑕᕗᑦ ᐅᐸᑉᐸᑦᑎᒋᓂᖏᑦ ᖁᕝᕙᓯᓐᓂᖏᑎᒍᑦ ᐃᓕᓐᓂᐊᕖᑦ ᒪᓕᑐᐃᓐᓇᖅᓱᒍᑦ. ᐃᓚᖏᑦ 

ᐅᐸᑉᐸᓐᓂᖏᑦ ᐅᖃᕈᓐᓇᕋᓗᐊᖅᑐᖓ ᐅᐸᑉᐸᑎᒋᓂᖏᑦ ᐅᓄᖅᓯᒋᐊᖅᓯᒪᔪᑦ. ᓄᕙᕐᔪᐊᕐᓇᐅᑉ ᓯᕗᓂᐊᓂ ᐊᓪᓛᒃ.  

 

2018-19 ᐊᕐᕌᒎᓚᐅᖅᑐᒥ 64.8%-ᒦᓚᐅᖅᓯᒪᒻᒪᑕ ᐅᐸᑉᐸᑦᑐᑦ. ᐅᓄᖅᓯᒋᐊᓪᓗᐊᑲᓪᓚᒃᓯᒪᔪᑦ ᒫᓐᓇ ᑲᑎᑦᑐᒋᑦ 

2024-ᒥ, ᑕᒫᓂ 71.74%-ᒦᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᖓᓂᑦ ᐅᖃᓵᕋᕕᑦ ᓄᕙᔾᔪᐊᕐᓇᕐᒥᒃ, 

ᓄᕙᕐᔪᐊᕐᓇᖃᖅᑎᓪᓗᒍ ᐊᒥᓱᑦ ᖃᕆᑕᐅᔭᒃᑯᑦ ᐃᓕᓐᓂᐊᕈᑎᑦᓴᐃᑦ ᓴᖅᑭᑕᐅᓚᐅᖅᓯᒪᒻᒪᑕ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕈᓐᓇᓲᖑᕕᓰ ᖃᕆᑕᐅᔭᒃᑯᑦ ᖃᓄᐃᑦᑐᓂᒃ ᐃᓕᓐᓂᐊᖅᑕᐅᔪᓄᑦ ᐱᓲᖑᕕᓯ 

ᑕᐃᒪᐃᑦᑐᓐᓇᕌᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ. ᒫᓐᓇ 

ᖃᕆᑕᐅᔭᒃᑯᑦ ᐃᓕᓐᓂᐊᕈᑎᒃᓴᖃᖅᐸᖏᑦᑐᒍᑦ ᒫᓐᓇ. ᑭᓯᐊᓂ ᐃᓕᓐᓂᐊᖅᑎᐅᔪᑦ ᐃᓂᓪᓚᖓᐅᑎᒋᔭᑦᑎᓐᓄᑦ 

ᖃᕆᑕᐅᔭᕐᒥᒃ ᑐᑦᑕᕐᕕᒋᔪᓐᓇᕆᓲᕆᔭᖏᑦ ᖃᕆᑕᐅᔭᒃᑯᑦ ᐃᓕᓐᓂᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᐅᓇ ᑭᖑᓪᓕᖅᐹᕆᓂᐊᖅᑕᕋ. (ᑐᓵᔨᑎᒎᓕᖅᑐᖅ) ᖄᒃᑲᓐᓂᐊᒍᑦ ᓄᓇᕗᑦ ᓯᓚᑦᑐᖅᓴᕐᕕᒃ 

ᐃᓕᓴᐃᔨᐅᓕᒻᒪᒃᓴᓂᕐᒧᑦ ᐃᓕᓴᐅᑎᖏᑦ, ᐃᓕᓴᐃᔩᑦ ᐃᓚᐅᒍᓐᓇᓲᖑᕗᑦ ᓱᕗᒧᑉᐸᓪᓕᐊᒍᑎᒃ 

ᐃᓕᓐᓂᐊᕆᐊᖅᓯᒪᒍᓐᓇᕐᓗᑎᒃ ᐃᓕᓴᐅᔨᐅᒍᒪᓐᓂᕈᑎᒃ. 

 

ᒫᓐᓇᒧᑦ ᑎᑭᑦᑐᒍᑦ ᐃᖅᑲᓇᐃᔭᖅᑏᑦ ᐱᐊᓂᒃᓯᓯᒪᕙᑦ ᐃᓕᓐᓂᐊᖅᑕᒥᓐᓂᒃ ᑕᒪᑐᒪᐅᑉ ᐊᑖᓄᑦ 

ᐃᓕᓴᐅᔨᐅᒻᒪᕆᓕᕐᓗᑎᒃ ᓄᓇᕗᑦ ᐃᓕᓐᓂᐊᕐᕕᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᒫᓐᓇ 16-ᖑᔪᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖃᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᒃᑯᑦ ᓯᕗᓪᓕᐅᔾᔭᖏᑕ 

ᐃᓚᖓᑦ ᓇᐅᑦᓯᖅᑐᖅᐸᓪᓗᑎᒃ ᐅᖃᐅᔾᔨᒋᐊᖅᐸᓪᓗᑎᒃ ᓯᕗᓕᖅᑎᐅᑦᓯᐊᓂᕐᒧᑦ ᐃᓕᓴᕐᕕᓐᓂᒃ, 

ᐱᐅᓯᐅᔭᕆᐊᓕᓐᓂᓪᓗ ᓄᓇᕗᑦ ᐃᓕᓐᓂᐊᕐᕕᖏᓐᓂᒃ. ᑭᓱᑦ ᑐᓗᖅᓯᒪᐅᑎᖃᖃᑦᑕᖅᓯᒪᕙᑦ ᐃᓕᓴᕐᕖᑦ 

ᐊᖓᔪᖅᑳᖏᑦ ᐃᓕᓴᐃᔩᓪᓗ ᑕᕝᕙᓂ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᒪᔪᖓᐅᒐᓗᐊᑦ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᕐᕕᓕᕆᔨᕗᑦ ᓯᕗᓕᖅᑎᓂᒃ ᑲᒪᓲᖑᔪᑦ ᐃᓕᓐᓂᐊᕐᕖᑦ 

ᐊᖓᔪᖅᑳᖏᓐᓂᒃ ᑐᖏᓕᖏᓐᓂᓪᓗ. ᓯᕗᓕᐅᕋᓱᑦᑎᓪᓗᒋᑦ ᒪᓕᑦᓯᐊᕋᓗᐊᕐᒪᖔᕐᒥᒃ ᐊᑐᐊᒐᖏᑕ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ. ᐊᒻᒪᑦᑕᐅᖅ ᓯᑎᐱᕆᒥ 2023-ᒥ ᓄᓇᕘᓕᒫᒥ ᑲᑎᒪᕐᔪᐊᕐᓂᖃᔪᒻᒥᔪᖅ ᐃᓕᓴᕐᕖᑦ 

ᐊᖓᔪᖅᑳᖏᑦ. 

 

ᓄᕙᕐᔪᐊᕐᓇᖃᓚᐅᖅᑎᓪᓗᒍ ᑕᐃᒪᐃᓚᐅᖅᓯᒪᖏᓚᑦ, ᑲᑎᒪᓂᕆᔭᖏᓐᓂᒃ ᐃᑲᔪᖅᑐᐃᓚᐅᖅᑐᑦ ᐃᓯᕗᓕᖅᑎᐅᓂᕐᒥᒃ 

ᐃᓕᓐᓂᐊᖅᐸᓂᕐᒥᒃ ᓲᕐᓗ ᐊᑐᓕᖅᑎᒋᐊᓚᐅᕐᒥᔭᕗᑦ ᐃᓕᓴᐃᔩᑦ ᐊᖓᔪᖅᑳᖏᑕ ᐅᓂᒃᑳᖏᑦ. ᐊᒻᒪᓗ 

ᑲᑎᒪᖃᑎᒌᓚᐅᕐᒥᔪᑦ ᐊᔾᔨᒌᔾᔫᒥᔪᒥᒃ ᓇᕐᕚᕈᓐᓇᓕᖁᓪᓗᒋᑦ ᑐᓴᕋᑦᓴᓂᒃ ᐃᓕᓐᓂᐊᕐᕕᓐᓂᒃ. ᐊᕕᑦᑐᖅᓯᒪᔪᓂᓪᓗ 

ᐃᓕᓐᓂᐊᖅᑐᓕᕆᔩᑦ ᐃᓄᐃᑦ ᖃᐅᔨᒪᓂᑐᖃᖏᑦ ᐃᓚᓕᐅᕆᑎᑦᓯᕈᓐᓇᓚᐅᖅᑐᑦ, ᓯᕗᓪᓕᐅᔾᔭᐅᒐᓗᐊᕐᒪᖔᑕᓗ 

ᐊᖑᒪᔭᐅᒐᓗᐊᕐᒪᖔᑕ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓯᕗᓪᓕᐅᔾᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᓯᐊᓅᓚᐅᖏᓐᓂᓐᓂᑦ ᑐᑭᓯᓇᑦᑎᐊᖁᔨᑲᐃᓐᓇᖁᔨᒐᒪ. ᒥᓂᔅᑖ, ᐅᖃᕋᕕᑦ 

ᐅᐸᑉᐸᑦᑐᑦ ᐅᓄᖅᓯᕙᓪᓕᐊᓯᒪᒻᒪᑕᒎᖅ. ᐊᓯᔾᔨᖅᓯᒪᕚᑦ ᖃᓄᖅ ᓈᓴᖅᑕᐅᕙᓐᓂᒃ ᐅᐸᑦᑎᒋᕙᓐᓂᖏᑦ, 

ᐊᔾᔨᒌᓐᖏᒻᒪᑎᒃ ᐅᐸᑦᓯᖏᑦᑐᖅ ᐊᒻᒪᓗ ᐊᓂᖁᔭᐅᔪᖅ. ᐊᔾᔨᒋᓐᖏᑕᖓᓂᒃ ᑕᐅᑐᑉᐸᓕᖅᐱᓯᐅᒃ, ᐅᐸᑉᐸᓐᓂᖏᑦ? 

ᓄᕙᕐᔪᐊᕐᓇᖃᓚᐅᖅᑎᓐᓇᒍ ᐊᒻᒪᓗ ᓄᕙᕐᔪᐊᕐᓇᖃᕇᖅᓯᒪᓕᖅᑎᓪᓗᒍ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᑐᖏᓕᓐᓄᑦ ᑭᐅᔭᐅᖁᓪᓗᒍ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᓯᐊᕙᐅᓪᓗᓂ, ᒫᓐᓇᓵᖑᔪᖅ 

ᐊᐅᓚᑦᓯᔨᖃᓕᓚᐅᖅᐳᒍᑦ ᓇᕝᕚᖅᐸᓐᓂᐊᖅᑐᒥᒃ ᐅᐸᑉᐸᑦᑐᓂᒃ. ᐱᐅᓯᐅᔾᔫᒥᒋᐊᓕᒻᒥᒃ. ᑕᕝᕙ ᒫᓐᓇ 

ᐃᓕᓐᓂᐊᕐᕕᓕᒫᑦ ᓄᑲᖅᑎᖅᐹᓂᒃ ᖁᕝᕙᓯᓐᓂᓕᓐᓄᑦ 6-ᒧᑦ, ᐋᒡᒐ ᖁᕝᕙᓯᓐᓂᓕᓐᓄᑦ 8-ᒧᑦ, ᐅᐸᑉᐸᓐᓂᖏᑦ 

ᐊᔾᔨᒌᑦᑐᖅ ᓄᓇᕗᓕᒫᒥ. ᐊᔾᔨᒌᑦ ᐃᓕᓐᓂᐊᕐᕕᓕᒫᑦ ᐊᔾᔨᒌᖏᑦᑐᒦᔾᔮᖏᒻᒪᑦ ᐊᒻᒪ ᐊᑯᓐᓂᖏᓐᓃᑦᑐᓄᑦ 

ᐃᓕᓐᓂᐊᕐᕕᐊᓗᒦᑦᑐᓂᒃ ᑖᒃᑯᐊ ᐅᐸᑉᐸᓐᓂᖏᑦ ᐃᓕᓐᓂᐊᖅᑕᒥᓐᓄᑦ ᑐᕌᖓᓪᓚᑦᑖᖅᑐᑦ. 

ᓇᓗᓇᐃᖅᑕᐅᒍᑎᖃᖅᐸᑦᑐᑦ ᐊᕐᕌᒎᑉᐸᓪᓕ ᓇᓚᐅᑦᓯᓂᖅᓴᓪᓚᕆᐅᓕᓛᖅᑐᑦ ᓇᓗᓇᐃᕈᑎᖏᑎᒍᑦ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖏᓕᓐᓂᐊᖅᑕᖏᑦ ᒪᓕᒃᑯᑦ ᐅᐸᖃᑦᑕᕐᓂᕆᔭᖏᓐᓄᑦ. ᒫᓐᓇᓵᑖᖅ ᐊᒡᓛᑦ ᐱᓇᓱᐊᕈᓯᐅᓚᐅᖅᑐᒥᒃ 

ᓇᓗᓇᐃᔭᕋᑖᓚᐅᖅᑕᕗᑦ ᐅᐃᒍᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᑕᐃᒪᓐᓇ ᑐᓴᒐᒃᓴᒥᒃ ᖃᐃᑦᑎᒐᕕᑦ. ᑭᐅᑎᓪᓗᒍ 

ᑐᖏᓕᖓ ᒥᓂᔅᑕᐅᑉ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 75 ᑐᖔᓃᑦᑐᑦ ᑖᓐᓇ ᖁᐊᖅᓵᕐᓇᓚᐅᕐᒪᑦ ᑐᓴᕐᒪᑦ 

ᑎᑎᕋᖅᑕᐅᖃᑦᑕᓚᐅᖏᑦᑐᑦ ᐃᓕᓐᓂᐊᕆᐊᖅᐸᓪᓕᐊᔪᑦ ᖁᕝᕙᓯᓐᓂᖏᑎᒍᑦ. ᑭᓯᐊᓂ ᑖᓐᓇ ᓄᑖᖅ 

ᐊᑐᖅᑕᐅᓕᖅᑐᑦ ᑐᓴᒐᒃᓴᑦ ᓄᐊᑕᐅᔪᑦ ᑕᐃᒪᓐᓇᐃᑦᑐᓐᓇᕐᓂᐊᓕᖅᐸᑦ ᓄᐊᑦᑎᓪᓗᑎᒃ ᑕᐃᒪᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄᓛᒃ, ᐊᒃᐸᖅᐸᓪᓕᐊᓂᐊᖅᑐᒃᓴᖕᒥᔫᒐᓗᐊᑦ ᐃᓕᓐᓂᐊᕆᐊᖃᑦᑕᖅᑐᑦ ᐃᓚᖏᑦ 

ᐃᓱᒫᓗᓐᓇᕐᓗᑎᒃ. ᑭᓯᐊᓂᓕ, ᐊᐱᖅᓲᑎᒃᓴᖃᕋᒪ ᐱᓇᓱᐊᓯᕆᓚᐅᖅᑕᑦᑎᓐᓂᒃ ᑎᑎᕋᓚᐅᖅᑕᕋᓗᐊᕋ. ᑭᓯᐊᓂ 

ᑭᐅᔭᐅᓚᐅᖏᒻᒪᑦ ᑭᓯᐊᓂ ᐃᓘᓐᓈᓗᖓ ᐃᖅᑲᐅᒪᖏᓐᓇᒃᑯᑦ. ᑭᓯᐊᓂᓕ, ᖃᔅᓯᐅᕙᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐱᔭᕇᖅᓯᓯᒪᔪᑦ %-ᑎᖏᑎᒍᑦ? ᐃᖅᑲᓇᐃᔭᖅᑎᖏᔭᐅᓕᖅᐸᑦ ᐱᓕᕆᕕᔅᓯᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ? 

 

ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖅᑐᑦ ᐱᓕᕆᕕᔅᓯ ᑕᐃᒪᓐᓇᐃᑦᑐᓂᒃ ᐱᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ ᑲᑎᒪᔨᓗᑦ. 

ᑕᐃᒪᐃᑦᑐᓂᒃ ᑐᓴᒐᒃᓴᑯᓘᔭᖃᖅᑐᓂᒃ ᐱᓯᒪᖏᓐᓇᑦᑕ. ᖃᔅᓯᑦ ᐃᓕᓐᓂᐊᕐᓂᒥᓂᒃ ᐱᔭᕇᓚᐅᖅᑑᒐᓗᐊᑦ ᑭᓯᐊᓂ, 

ᐃᓯᒃᕙᐅᑖᖅ, ᐅᖃᕈᓐᓇᖅᑐᖓ. ᐃᖅᑲᓇᐃᔭᖅᑎᑖᓚᐅᕋᑦᑕ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᖅᑐᓄᑦ ᐊᕐᕌᒍᒋᔭᑦᑎᓐᓂ 

ᐱᔭᕇᕋᑖᖅᑐᒥᒃ ᐊᒻᒪᓗ ᐃᖅᑲᓇᐃᔭᖅᑎᑖᓚᐅᖅᑐᒍᑦ 12-ᓂᒃ ᐃᓕᓴᐃᔨᐅᓂᐊᖅᑐᓂᒃ ᓄᓇᕗᒻᒥ. ᐃᓚᖏᑦ ᑖᒃᑯᐊ 

ᐊᕐᕌᒍᓂᑦ ᑭᖑᓂᑦᑎᓐᓂ ᐃᓕᓐᓂᐊᖃᑦᑕᖅᓯᒪᔪᑦ.  

 

ᐊᒻᒪ ᐃᒻᒪᖄ, ᑲᑎᖦᖢᒋᑦ 200 ᓄᑖᓂᒃ ᐃᓕᓴᐃᔨᑖᖃᑦᑕᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕆᖅᖂᓚᐅᖅᑕᐃᓐᓇ ᓯᓚᑦᑐᖅᓴᕐᕕᒻᒧᑦ. ᑖᓐᓇ ᑕᕝᕙ 

ᐃᖅᑲᓇᐃᔭᑐᐃᓐᓇᕋᒃᑯᑦ ᑕᒪᓐᓇ. ᐃᓚᖓᑦ ᑕᒪᓐᓇ ᐃᒻᒪᖄ, ᑕᐃᒪᐃᔅᓱᕆᔪᔪᑦ ᐆᒃᑑᑎᖃᖃᑦᑕᓚᐅᕋᑦᑕ 

ᐅᓄᑲᓪᓚᒃᑐᓂᒃ ᐃᓕᓐᓂᐊᖅᑐᑦ ᐃᓕᓴᐃᔨᕈᕆᐅᖅᓴᓂᕐᒧᑦ ᐃᖅᑲᓇᐃᔭᓕᖅᑐᑦ. ᓄᖅᑲᖅᑐᓪᓗ ᑭᒥᓱᓂᒃ 

ᐊᒃᓱᕈᕈᑎᖃᕐᒪᖔᑕ ᓄᑖᑦ ᐃᓕᓴᐃᔩᑦ ᖃᓄᐃᒻᒪᑦ ᐃᓕᓴᐃᖏᓐᓇᖅᐸᖏᒻᒪᖔᑕ ᓄᖅᑲᖃᑦᑕᖅᑐᑦ. ᐊᓱᐃᓪᓛᒃ 

ᑖᒃᑯᐊ ᓇᖕᒥᓂᖃᖅᑐᓪᓗ ᒐᕙᒪᒃᑯᓪᓗ ᐱᓕᕆᕕᖓᑎᒍᑦ. ᖄᒃᑲᓐᓂᐊᒍᑦ ᕿᓂᖅᑐᖓ ᓈᒻᒪᒋᕕᓯᐅᒃ ᐱᓕᕆᕕᐅᓪᓗᓯ 

ᐃᓕᓐᓂᐊᖅᑐᐃᑦ ᐱᔭᕇᖅᑐᑦ ᐃᓕᓐᓂᐊᕐᕕᐊᒧᑦ ᐃᖅᑲᓇᐃᔭᕆᐊᕌᖓᑕ ᖃᓄᐃᑦᑐᓂᒃ ᐃᑲᔪᖅᑐᔾᔪᑎᖃᖅᐸᑦ ᓄᑖᓄᑦ 

ᐃᓕᓴᐃᔨᕈᕋᑖᖅᑐᓄᑦ?  

 

ᐊᒻᒪᓗᑦᑕᐅᖅ ᓇᓗᓇᐃᒃᑯᑕᕐᓂᒃ ᖃᓄᐃᔨᒪᔾᔪᑎᑕᖃᖅᐹ ᐱᔾᔪᑎᒋᔭᖓᓂᒃ ᐃᖅᑲᓇᐃᔭᖅᑐᑦ ᓄᖅᑲᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᖅᓱᕐᒪᑦ ᑖᒃᑯᓄᖓ. 

ᐃᓘᓐᓇᖏᑎᒍᖅᑰᖅᑕᕋᓗᐊᒃᑲ ᑭᓯᐊᓂ ᑐᓴᒐᒃᓴᓂᒃ ᓄᐊᑦᑎᓯᒪᔪᒍᑦ ᓄᖅᑲᖅᐸᓪᓕᐊᔪᑦ ᐃᓕᓴᔩᑦ. ᑕᐃᒃᑯᐊᓗ 

ᑲᑐᔾᔨᖃᑎᒌᖏᑦ ᐃᓕᓴᐃᔩᑦ ᓴᓇᖃᑦᑕᖅᑕᖏᑦ ᑖᒃᑯᐊ.  

 

ᑕᕝᕙ ᐱᔾᔪᑎᒋᔭᖏᑦ ᖃᓄᐃᒻᒪᑦ ᐃᓕᓴᐃᔩᑦ ᓄᖅᑲᖃᑦᑕᕐᒪᖔᑕ ᐱᔾᔪᑎᒋᔭᐅᓪᓗᐊᖅᑐᖅ ᓱᖅᑯᐃᖅᑕᒃᑯᑦ 

ᐃᓕᓴᐃᔨᒃᑯᑦ. ᑭᓯᐊᓄᑦ ᓄᒃᑎᖃᑦᑕᕐᒪᑕ ᐊᑭᑐᓂᖅᓴᒧᑦ ᐃᖅᑲᓇᐃᔭᓕᖅᖢᑎᒃ ᐊᓯᐊᓂᒃ. ᑖᓐᓇᑦᑕᐅᖅ 

ᐱᐅᓯᒋᐊᕋᓱᒃᑕᕋ ᐃᖅᑲᓇᐃᔭᕐᓂᐊᖅᑕᑦᑎᓐᓂᒃ ᑕᒪᒃᑯᐊ ᕿᒥᕐᕈᓇᓕᕈᑦᑕ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᔾᔪᑎᖏᑦ 

ᐃᑲᔫᓯᐊᖏᓪᓗ. 

 

ᐊᒻᒪ ᐱᓕᕆᔾᔪᑎᖃᖅᑐᒍᑦ ᐃᖅᑲᓇᐃᔭᖅᑎᑖᓵᓄᑦ ᐊᒻᒪᓗ ᐃᑲᔪᖅᑐᐃᔾᔪᑎᖃᕐᒥᔪᖅ ᐃᓕᓴᐃᔩᑦ ᓄᑖᓂᒃ. 

ᑐᓂᓯᖃᑦᑕᖅᑐᑦ ᑐᓴᒐᒃᓴᓂᒃ ᐊᑐᕆᐊᖃᖅᑕᖏᓐᓂᑦ ᐊᒻᒪᓗᑦᑕᐅᖅ ᓄᑖᓄᑦ ᐃᖅᑲᓇᐃᔭᖅᑐᓄᑦ 

ᐱᓕᕆᔾᔪᑎᑖᖃᑦᑕᖅᑐᒍᑦ ᑖᒃᑯᐊ ᐃᑲᔪᖅᑐᐃᔾᔪᑎᖃᖃᑦᑕᕐᒥᔪᑦ. 

 

ᖃᓄᐃᑦᑐᑐᐃᓐᓇᕐᓂᓪᓗ ᑐᓴᒐᒃᓴᓂᒃ ᑐᓂᓯᖃᑦᑕᕐᒥᔪᑦ ᑭᓐᖒᒪᔭᐅᔪᓂᒃ ᓱᖏᐅᓴᔭᐅᖃᑦᑕᕐᒥᔪᑦ. 

ᐃᓕᓐᓂᐊᖅᑎᑕᐅᓪᓗᑎᒡᓗ ᐊᑐᓂ ᑖᒃᑯᐊ ᐃᓕᓴᐃᔨᕈᖅᑐᑦ ᖃᕋᓴᐅᔭᒃᑯᑦ ᐃᓕᓐᓂᐊᕐᓗᓂ, ᐃᒻᒥᓂᒃ ᐱᔪᒪᓂᕐᒥᒃ 

ᒪᓕᒡᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᓐᓄᑦ ᑖᒃᑯᓄᖓ ᐃᓗᓕᕆᔭᖏᑦ. ᐊᑐᐃᓐᓇᐅᓕᖅᐹᑦ ᐃᓄᐃᑦ ᒪᒥᐊᓇᖅ, 

ᐃᓕᓐᓂᐊᖅᑐᑦ ᐃᓕᓴᐃᔨᒃᓴᐃᓂᕐᒧᑦ ᓄᓇᕗᒻᒧ ᐊᒃᓱᕈᓐᓇᖅᑐᖃᖅᐸᑦ ᓂᓪᓕᐅᑕᐅᔪᓐᓇᕐᒪᖔᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔩᑦ. ᓂᕆᐅᒃᑲᓗᐊᖅᑐᒍᑦ 

ᑕᒪᒃᑯᐊ ᐃᓕᓴᐃᔩᑦ ᐊᑐᐃᓐᓇᐅᑦᑎᐊᕐᓗᓂ ᑕᐃᒃᑯᓂᖓ ᐃᓕᓴᕆᔭᐅᔾᔪᑎᒥᒃ ᐃᓕᓐᓂᐊᖅᑎᑦᓯᓗᑎᒃ ᐊᕐᕌᒍᓂᒃ 4-

ᓂᒃ ᐅᕝᕙᓯᓐᓂᖅᓴᒥᒃ ᐃᓕᓐᓂᐊᓂᕐᒥᒃ ᐱᔭᕇᕐᓗᑎᒃ. ᑖᒃᑯᐊ ᐃᖅᑲᓇᐃᔭᕈᓐᓇᖅᓯᓂᐊᖅᑐᑦ ᐃᓕᓴᐃᓗᑎᒃ, ᑕᒪᒃᑯᐊ 

ᐃᑲᔪᖅᑐᐃᔾᔪᑏᑦ ᐃᓕᓐᓂᐊᕈᑎᒃᓴᐃᓪᓗ ᐊᑐᕐᓗᑎᒃ ᐃᑲᔪᖅᑐᖅᑕᐅᓗᓂ ᐃᓕᓴᐃᔨ ᑖᓐᓇ ᐃᖅᑲᓇᐃᔭᓕᒻᒪᒃᓴᕐᓗᓂ 

ᐃᓕᓴᐃᓕᒻᒪᒃᓴᕐᓗᓂ. 

 

ᑕᒪᒃᑯᐊ ᐃᑲᔪᖅᑐᐃᔾᔪᑎᒃᓴᐃᑦ ᑕᖅᑳᓃᑉᐸᑦ ᑐᓐᖓᓇᐃᓐᓇᐅᔭᖅᑐᒍᑦ ᖃᐃᑦᑎᔪᒪᔪᖃᕐᓂᖅᐸᑦ ᑐᓴᒐᒃᓴᓂᒃ ᓄᑖᓂᒃ 

ᐃᓕᓴᐃᔨᓐᖑᕋᑖᖅᑐᓄᑦ ᑐᓂᓯᖃᑦᑕᕈᒪᓪᓗᑕ, ᑖᓐᓇ ᐱᒋᐊᓯᒋᐊᖁᓪᓗᒋᑦ ᐃᓕᓴᐃᔨᐅᓕᒻᒪᒃᓴᕐᓂᕆᔭᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑲᑎᒪᔨᖁᔪᑦ ᐊᑐᐃᓐᓇᐅᓕᖅᐹ, ᑲᑎᒪᔨ ᐊᐱᕆᖅᑲᐅᒻᒪᑦ 

ᐊᑐᐃᓐᓇᐅᕙᑦ ᐊᔪᓐᖏᓚᖅ ᐃᓪᓗᕈᓯᕐᒧᑦ ᐃᓕᓴᐃᔨᐅᑲᐅᑎᒋᔪᓐᓇᖅᓯᒐᔭᖅᐹᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᓇᓗᓇᐃᕋᕕᐅᒃ. ᐄ. 

ᐊᑐᐃᓐᓇᐅᓕᕋᔭᖅᑐᑦ. ᐊᒻᒪᓗᑦᑕᐅᖅ ᖃᐅᔨᓴᖅᑕᐅᖃᑦᑕᕐᒥᔪᑦ ᐃᓕᓴᐃᔩᑦ ᐊᖓᔪᖅᑳᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕋᑖᖅᑕᐃᑦ, ᐃᖅᑲᓇᐃᔭᒻᒪᔅᓴᖅᑎᓪᓗᒋᑦ ᑖᒃᑯᐊ 

ᐃᓕᓴᐃᔩᑦ ᑕᐃᒃᑯᐊ ᓄᑖᑦ ᐃᓕᓴᐃᔨᕈᕆᐅᖅᓴᓂᕐᒧᑦ ᐅᓂᒃᑳᑦ, ᖃᓄᐃᑦᑐᓂᒃ ᐅᓂᒃᑲᐅᓯᖃᖅᐸᑦ ᐃᑲᔪᖅᑐᐃᔾᔪᑎᓂᒃ 

ᑎᑎᖅᑲᓂᒃ ᐅᓂᒃᑳᓕᐅᖅᑎᓪᓗᒋᑦ ᐃᓕᓴᐃᔩᑦ ᐃᓕᓐᓂᐊᖅᑐᖁᑎᒋᔭᖓᑦ ᐃᖅᑲᓇᐃᔭᖃᑎᖃᕐᓗᓂ ᐃᓕᓴᐃᔪᓂᒃ. 

ᖃᓄᐃᑦᑐᓂᒃ ᐅᑎᖅᑕᕋᐅᔭᐅᑎᖃᖃᑦᑕᖅᐸᑦ ᐱᓕᕆᔾᔪᑎᑎᒍᑦ ᐊᖓᔪᖅᑳᖅ ᑕᐃᓐᓇ ᐱᖃᑎᒋᓪᓗᒍ ᓯᓚᑦᑐᖅᓴᕕᒻᒥ? 

ᐃᓕᓐᓂᐊᕈᑎᓂᒃ ᖁᕝᕙᒃᐸᓪᓕᐊᕚᑦ? ᖃᓄᕐᓗ ᖃᐅᔨᓴᖅᑕᐅᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᓐᓄᑦ ᑐᓂᔪᒪᓪᓗᒍ ᑭᐅᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᔾᔪᑎᒋᒐᕕᐅᒃ. (ᑐᓵᔨᑎᒎᓕᖅᑐᖅ) 

ᒪᒥᐊᑉᐳᖓ ᖃᓪᓗᓇᐅᔭᕋᕕᑦ ᖃᓪᓗᓈᑎᑐᑦ ᑭᐅᓂᐊᖅᑐᖓ.  

 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᑦ ᑕᒪᒃᑯᐊ ᐃᖅᑲᓇᐃᔭᓕᒻᒪᖃᑦᑕᖅᑐᑦ ᑕᐃᒃᑰᓇ ᖄᒃᑲᓐᓂᐊᒍᑦ 

ᐃᓕᓴᐃᔨᐅᓕᒻᒪᔅᓴᖅᑎᓪᓗᑎᒃ ᐃᓕᓐᓂᐊᓕᒻᒪᒃᓴᖅᑐᑎᒃ. ᑖᓐᓇ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᑖᒃᑯᐊ 

ᓇᐅᑦᑎᖅᑕᐅᖃᑦᑕᖅᑐᑦ ᐃᓕᓴᐃᔨᐅᑎᓪᓗᒍ ᑕᐃᒃᑯᓄᖓ ᑎᑎᖃᓯᐅᑎᓪᓗᒋᑦ ᐃᓕᓴᐃᔨᕈᕆᐅᖅᓴᔪᖅ ᐅᕝᕙᓘᓐᓃᑦ 

ᐃᓕᓴᐃᔨᓂᒃ ᑖᒃᑯᓄᖓ ᑕᐃᒃᑯᓈᖃᑦᑕᖅᑐᑦ ᓄᓇᕗᑦ ᓯᓚᑦᑐᖅᓴᕐᕕᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ, ᑖᓐᓇᑦᑕᐅᖅ ᑕᐃᒪᐃᒻᒪᖔᖅ ᐃᓕᓴᐃᔩᑦ 

ᐅᖃᖃᑎᒋᖃᑦᑕᑕᒃᑲ ᐃᓚᖏᑦ ᐃᓕᓴᐃᔨᒻᒪᒃᓴᖃᑦᑕᕐᒪᑕ ᐃᓚᖏᑦ ᐅᐸᒍᑎᖃᑦᑕᖏᓐᓂᖏᑦ ᐃᓱᒫᓗᓐᓇᖅᑐᑎᒃ 

ᐱᔾᔪᑎᒋᔭᖏᓪᓗ. ᓵᑕᒃᓴᐅᔪᓐᓇᕐᓂᖏᑦ ᑭᐅᔪᓐᓇᕆᐊᖃᕐᓂᖏᑦ ᐅᐸᒍᑎᔭᕆᐊᖃᖅᑎᓪᓗᒋᑦ 

ᐃᓕᓐᓂᐊᖅᑎᒥᖔᕐᓗᓂ. ᑕᒪᒃᑯᐊ ᐃᓕᓴᐃᔨᒻᒪᒃᓴᖅᑎᓪᓗᒋᑦ ᐃᓕᓴᐃᔨᒃᑯᑦ ᑮᓇᐅᔭᓪᓗᒪᑯᐊ ᐊᑐᖅᑕᐅᓪᓗᑎᒃ ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓂᖓ ᐱᒻᒪᕆᐅᒻᒪᑦ. ᐅᓄᖅᑐᐃᓱᓐᖏᒃᑲᓗᐊᕐᓗᓂ ᐃᓕᓐᓂᐊᖅᑎ 

ᐅᐸᒍᑎᖃᑦᑕᓐᖏᑉᐸᑦ ᐃᓕᓐᓂᐊᓂᕐᒧᑦ.  

 

ᑭᓯᐊᓂ ᐱᔭᕇᖅᐸᓪᓕᐊᔪᑦ ᐃᓕᓐᓂᐊᓂᕐᒧᑦ ᑖᔅᓱᒥᖓ ᐃᓱᒫᓘᑎᖃᕋᒪ ᓂᓪᓕᐅᑎᔅᓴᑐᐃᓐᓇᖅ. ᐃᒻᒪᖃ ᒥᓂᔅᑕ 

ᑕᒪᑐᒥᖓ ᑕᐃᒪᓐᓇᐃᑦᑐᒥᒃ ᑕᑯᓯᒪᕗᕐᖓᐃ. ᓂᓪᓕᐅᑎᖃᒃᑲᓂᖅᐸᑦ ᐅᕙᓐᓄᑦ ᑕᒪᑐᒪ ᒥᔅᓵᓄᑦ ᖁᔭᓕᒐᔭᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᒍᕌᔅ ᓂᓪᓕᕈᓐᓇᕈᕕᑦ ᑖᔅᓱᒪ ᒥᔅᓵᓄᑦ ᐊᓂᒍᖅᑎᑕᐅᑐᐃᓐᓇᖅᑐᑦ. 

ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ. ᑖᒃᑯᐊ 

ᐅᖃᖃᑎᒋᔪᓐᓇᖅᓯᒪᔭᕗᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑖᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᓕᓴᕆᓂᐊᓕᖅᐸᕋ ᓯᕿᓐᖑᔭᖅ ᐊᒻᒪ ᓂᕆᔭᖅᑐᕐᓂᐊᕋᑦᑕ. 1:30ᒥ 

ᑲᑎᒪᔭᖅᑐᕐᓂᐊᕐᒥᒐᑦᑕ.  

 

>>ᓄᖅᑲᑲᐃᓐᓇᖅᑐᑦ 11:58ᒥ 1:29ᒧᑦ 

 

ᐃᒃᓯᕙᐅᑕᖅ (ᒥᔅᑕ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ. ᑲᑎᒪᓂᖅ ᐱᒋᐊᒃᑲᓐᓂᖁᓕᕋᒃᑯ. ᒪᒃᐱᒐᖓᓂ G-

10-ᒦᑦᑐᒍᑦ, ᐃᓕᓐᓂᐊᖅᑐᓕᕆᔨᒃᑯᑦ, ᓄᑲᖅᑎᖅᐹᖏᑦ ᐊᖏᔫᑕᐅᓂᖅᐹᖏᓐᓄᑦ ᐃᓕᓐᓂᐊᕐᓃᑦ. $209,600,000. 

ᑐᔅᓯᕌᖓ. ᒥᔅ ᐳᕉᔅᑐᒨᓚᐅᓐᖏᓂᑦᑎᓐᓂ ᐅᑯᐊ ᐊᓯᔾᔨᖅᓯᒪᔫᔮᕐᖓᑕ ᐅᖃᕆᐊᖅᑐᖅᓯᒪᔪᑦ. ᒥᓂᔅᑖ 

ᑭᓇᐅᓕᕐᒪᖔᖏᑦ ᐱᓕᕆᔨᑎᑦ ᓇᓗᓇᐃᕈᓐᓇᖅᑭᒋᒃ?  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᒥᓂᔅᑕᐅᑉ ᑐᖏᓕᖓ, 

ᕇᐱᑲ ᕼᐊᐃᓐᓄᑦ. ᑕᓕᖅᐱᓐᓂ, ᒫᑏᓐ ᓴᐃᓐᑦ−ᓗᐃ, ᑐᑭᒧᐊᒃᑎᑦᑎᔨ ᐃᑲᔪᖅᑐᐃᔩᑦ ᐱᔨᑦᑎᕋᖅᑎᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᕿᑐᕐᖓᖃᖅᑎᐅᓪᓗᖓ, ᕿᑐᕐᖓᖃᖅᑐᖓᐃᓛᒃ, ᐃᐊᑦᔅᐱ 

(Edsby program)-ᒥᒃ ᐊᑐᕐᖓᑦ ᖁᕕᐊᒋᔭᕋ ᑖᓐᓇ ᐱᓕᕆᐊᖅ. ᓄᓇᕗᒥᐅᓕᒫᓄᑦ ᐊᑐᐃᓐᓇᐅᕚ ᐅᕝᕙᓘᓐᓃᑦ 

ᐃᓄᒃᓱᒻᒥ ᐃᓕᓐᓂᐊᖅᑐᓄᑐᐊᖅ ᐊᑐᐃᓐᓇᐅᑎᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᐊᑦᔅᐱ ᐊᑐᐃᓐᓇᐅᔪᖅ ᓄᓇᕗᒻᒥᐅᓕᒫᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᒍᓐᓇᖅᑭᓯᖃᐃ ᖃᑦᑎᑦ ᐊᖓᔪᖅᑳᕆᔭᐅᔪᐃᑦ ᑕᕝᕗᖓ 

ᐃᓯᕈᑎᑖᖅᓯᒪᑎᒻᒪᖔᑕ. ᖃᑦᑎᑦ ᖃᕋᓴᐅᔭᒃᑯᑦ ᖃᐅᔨᒋᐊᖃᑦᑕᖅᑲᑦ ᐃᓕᓐᓂᐊᖅᑐᑦ ᕿᑐᕐᖓᖏᑕ ᐃᓕᓴᕕᒻᒥ 

ᐱᕙᓪᓕᐊᓂᕆᓯᒪᔭᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᖃᐅᔨᒋᐊᖅᑳᕆᐊᖃᕐᓂᐊᖅᑕᕗᑦ 

ᑭᖑᓂᖓᒍᑦ ᑭᐅᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒍᒪᒻᒥᒐᒪᑦᑕᐅᖅ ᖃᓄᖅ ᐃᓕᓴᐃᔩᑦ ᐊᑐᖅᐸᒪᖔᑕ ᐃᐊᑦᔅᐱ-

ᒥᒃ ᐃᓕᓐᓂᐊᖅᑎᖏᓪᓗ ᖃᐅᔨᒪᒐᒪ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ ᐋᖅᑭᑦᑎᕆᒍᓐᓇᕐᖓᑕ ᐃᓕᓐᓂᐊᕐᕕᓐᖑᐊᓂᒃ 

ᖃᕋᓴᐅᔭᒃᑯᑦ ᐊᖏᕐᕋᐅᑎᒋᐊᓕᖏᓐᓂᒃ ᐱᔭᔅᓴᖏᓐᓂᒃ ᐊᒻᒪ ᑐᓴᕋᔅᓴᓂᒃ ᐃᓗᓕᖃᕈᓐᓇᖅᑐᑎᒃ.  

 

ᐃᓕᓴᐃᔩᓪᓗᑦᑕᐅᖅ ᑕᕝᕘᓇ ᓴᖅᑭᖅᓯᖃᑦᑕᕈᓐᓇᒥᒻᒪᑕ ᐊᐱᖅᓱᕈᑎᓂᒃ ᐃᓱᒪᖏᑎᒍᑦ ᖃᓄᖅ ᐃᑉᐱᓐᓂᐊᔫᔮᕐᒪᖔᑕ 

ᓇᓗᓇᐃᖅᓯᑦᑕᐅᑎᒋᖃᑦᑕᕈᓐᓇᖅᑐᑎᒃ ᐅᓪᓛᒃᑯᑦ ᐱᒋᐊᓕᖄᑖᖅᑎᓪᓗᒋᑦ. ᑖᓐᓇ ᐃᐊᑦᔅᐱᐅᑉ ᐃᓚᖓ 

ᐃᓕᓐᓂᐊᖅᑎᓂᒃ ᐊᑐᐃᓐᓇᖃᖅᑎᑦᑎᓲᖑᒻᒥᒻᒪᑦ ᐃᓕᓐᓂᐊᖅᑎᓄᑦ ᑐᑭᓯᒃᑲᓐᓂᕈᑎᒃᓴᓂᒃ. ᖃᓄᑐᐃᓐᓇᖅ 

ᐃᑉᐱᓐᓂᐊᒋᔭᖃᕐᓂᖅᐸᑕ ᓇᓗᓇᐃᖅᓯᕕᔅᓴᓂᒃ.  

 

ᖃᓄᕐᓕ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒫᒃ ᐊᑐᖅᑕᐅᓂᖓᓂᒃ ᖃᐅᔨᒪᒐᓱᐊᖃᑦᑕᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. 

ᐃᐊᑦᔅᐱ ᐊᑐᖅᑕᐅᖃᑦᑕᖅᑐᖅ ᐊᑕᐅᓯᐅᓐᖏᑐᒃᑯᑦ ᐃᓕᓴᕕᖏᓐᓂ. ᑖᓐᓇ ᐱᓕᕆᔾᔪᑎᔅᓴᑦᑎᐊᕚᓗᒃ ᐃᓕᓴᕕᑦᑎᓐᓄᑦ 

ᐊᑐᖅᑕᐅᔪᓐᓇᖅᑐᖅ ᐃᑲᔪᖅᓰᔪᓐᓇᖅᑐᓂ ᐅᖓᓯᑦᑐᒥᒃ ᐃᓕᓴᒍᒪᔪᓂᒃ ᖃᕋᓴᐅᔭᒃᑯᓪᓗ ᐃᓕᓐᓂᐊᕈᑎᓄᑦ 

ᓴᖅᑭᔮᖅᑎᑦᑎᕕᐅᒋᓪᓗᓂ ᐊᒻᒪᓗᑦᑕᐅᖅ ᖃᐅᔨᒪᖃᑎᒌᒍᑎᔅᓴᑦᑎᐊᕚᓗᒃ ᐃᓕᓐᓂᐊᖅᑎᓄᑦ ᐊᓈᓇᒃᑯᖏᓐᓄᑦ 

ᐊᖓᔪᖅᑳᖏᓐᓄᑦ ᐊᒻᒪ ᐃᓕᓴᕕᒻᒥ ᑲᒪᔨᐅᔪᓄᑦ.  

ᐊᒻᒪ ᑕᕝᕘᓇ ᐃᓕᓐᓂᐊᕋᔅᓴᒥᓂᒃ ᐱᔭᕇᖃᑦᑕᕈᓐᓇᖅᑐᑎᒃ ᑐᓂᓯᖃᑦᑕᕈᓐᓇᖅᑐᑎᒃ ᐱᔭᕇᕋᐃᒍᑎᒃ ᖃᕋᓴᐅᔭᒃᑯᑦ. 

ᑐᖏᓕᕋᖃᐃ ᑖᒃᓱᒥᖓ ᐃᓚᒋᐊᖅᓯᑎᑲᐃᓐᓇᕐᓂᐊᖅᑲᕋ ᐊᐱᖅᑯᑎᖓᑕ ᐃᓚᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄ. 

 

ᕼᐃᐊᓐᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 885-ᓂᒃ 

ᐃᓕᓴᐃᔨᖁᑎᖃᖅᑐᒍᑦ. ᑖᔅᓱᒥᖓ ᖃᕋᓴᐅᔭᓂᒃ ᐊᑐᖃᑦᑕᖅᑐᐃᑦ ᐃᓕᓴᐃᔨᐅᖃᑎᒌᖑᓪᓗᑎᒃ ᐊᒻᒪ ᐃᑲᔪᖅᓰᓪᓗᑎᒃ 

ᐊᑐᖅᑕᐅᓂᖓᓂᒃ ᐃᐊᑦᔅᐱ.  

 

ᐃᓕᓐᓂᐊᕋᔅᓴᓂᒃ ᐃᓕᓐᓂᐊᑎᓪᓗᒋᑦ ᐱᖃᑕᐅᑎᑦᑎᓂᖅᓴᐅᓕᕋᓱᑉᐸᑐᑦ ᐃᓚᒋᔭᐅᔪᓂᒃ ᐃᓕᓐᓂᐊᑎᓪᓗᒋᑦ. 

ᐊᔾᔨᒌᓕᖅᑎᑕᐅᓯᒪᑦᑎᐊᖅᑐᖅ ᓄᑖᖑᕕᐅᑎᑦᑐᓂᓗ ᓄᓇᕗᒻᒧᑦ. ᐃᓕᓴᐃᔩᑦ ᑕᕝᕘᓇ ᖃᐅᔨᒪᖃᑎᖃᖅᐸᑦᑐᑦ 

ᐊᖓᔪᖅᑳᕆᔭᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᑕᑯᓐᓈᖅᑐᒋᑦ ᐃᐊᑦᔅᐱ, ᖃᕋᓴᐅᔭᒃᑯᑦ ᐃᑭᐊᖅᓯᕕᖓ 

ᐃᓚᖓᑦ ᑕᕝᕙᓂ ᐱᓕᕆᔾᔪᑎᐅᔪᖅ ᐃᓕᓴᐃᔩᑦ ᐊᑐᐊᒐᓕᕆᔩᑦ ᐱᓕᕆᒋᐊᕐᕕᔅᓴᖃᖅᑐᑎᒃ ᑕᕝᕘᓇ ᐊᐅᓚᑦᑎᓂᕐᒧᑦ 

ᐃᓕᓐᓂᐊᖅᑎᓂᒃ ᐊᑦᑕᓇᖅᑐᒥᐅᔪᓂᓪᓘᓐᓃᑦ ᐃᑲᔪᑦᑕᐅᑲᓐᓂᕆᐊᖃᖅᑑᔮᖅᑐᓂᓪᓘᓐᓃᑦ ᐃᓕᑦᑎᕇᑦᑐᓄᑦ 

ᐃᑲᔪᖅᑕᐅᒋᐊᖃᕐᒪᖔᑕᓘᓐᓃᑦ.  

ᑖᒃᑯᐊ ᐋᖅᑭᑎᖅᑕᐅᒍᓐᓇᕐᖓᑕᒎᖅ ᓈᒻᒪᒋᔭᐅᓂᖏᓐᓄᑦ ᐃᓕᓴᐃᔨᓄᑦ. ᐊᒻᒪ ᑭᐅᔾᔪᑎᖓ ᑐᓴᖅᑐᒍᑦ 

ᐊᐱᖅᑯᑎᒋᖅᑲᐅᔭᓐᓂᒃ ᒪᕐᕉᓐᓂᖅᑲᐃᑦ ᑕᕝᕙᖔᖅᑐᖃᕐᖓᑦ. 

 

ᐱᓕᒻᒪᔅᓴᐃᔪᖃᖅᐸᑉᐹ ᐃᓕᓴᐃᔨᓂᒃ ᐊᑐᑦᑎᐊᕈᓐᓇᓂᐊᕐᖓᑕ ᑖᒃᑯᓂᖓ ᐱᖁᑎᐅᔪᓂᒃ ᐊᒻᒪᓗ 

ᐃᒪᐃᑦᑐᑕᖃᓚᐅᖅᓯᒪᕚ ᐃᓕᓴᐃᔩᑦ ᐊᑐᕐᓗᑎᒃ ᖃᓄᓕᒫᖅ ᐊᑐᖅᑕᐅᕕᒋᔪᓐᓇᖅᑕᓕᒫᖓᒍᑦ ᐊᒻᒪ 

ᐃᓕᓴᐃᔨᖃᑎᒥᓄᑦ ᐃᓕᓴᐃᔨᖃᑎᖏᓐᓄᑦ ᐊᔪᕆᖅᓯᐅᔾᔨᖃᑦᑕᕈᓐᓇᑐᐃᖅᑲᐃ ᑖᔅᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, 

ᐊᖏᖅᑖᒃᑲ ᑖᒃᑯᐊ ᑕᒪᒃᑮᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᑦᑕᐅᖅ ᖃᐅᔨᒪᒍᒪᒋᕗᖓ ᐃᓕᓴᕖᑦ ᐊᖓᔪᖅᑳᖏᑕ 

ᐅᓂᒃᑳᓕᐅᕐᕕᖏᑦ ᐊᔾᔨᒌᓕᖅᑎᑕᐅᕙᓪᓕᐊᕚᑦ? ᐊᒻᒪ ᑖᒃᑯᐊ ᐊᑑᑎᖃᓪᓚᕆᑦᑐᓂᖏᓛᒃ ᓴᖅᑭᖅᑐᖃᖃᑦᑕᑐᔅᓴᐅᒻᒪᑦ 

ᐃᐊᑦᔅᐱᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᓕ ᐃᓕᓴᕖᑦ ᐊᖓᔪᖅᑳᖏᓐᓂᒃ 

ᐅᓂᒃᑳᓕᐊᒥᓂᖏᓐᓂᒃ ᐲᔭᐅᓗᑕ ᓄᐊᑦᑎᖃᑦᑕᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᔪᖏᖅᓴᕋᔭᕆᔅᓯᓕ ᐊᑐᖅᑕᐅᖃᑦᑕᖁᓪᓗᒋᑦ ᑕᐃᑲᓂ 

ᐃᓗᓕᕆᓲᖏᑦ ᐃᐊᑦᔅᐱᐅᑉ ᐃᓕᓴᕕᓕᒫᓄᑦ ᐊᖓᔪᖅᑳᓕᒫᖏᓐᓄᓪᓗ. ᑖᓐᓇ ᐱᐅᓪᓚᕆᑦᑑᔮᕐᖓᑦ ᐊᑐᕆᐊᖓ 

ᐊᖓᔪᖅᑳᕆᔭᐅᔪᓄᓪᓗ ᐸᐸᑦᑎᔨᐅᔪᓄᓐᓗ ᐱᖃᑕᐅᒍᒪᔪᓄᑦ ᐃᓕᓐᓂᐊᕐᓂᖏᓐᓂᒃ. ᐱᐅᔫᔮᖅᑐᖅ 

ᐊᔾᔨᒌᖏᑦᑐᕈᓘᔮᓗᓪᓄᑦ ᖃᐅᔨᒪᔾᔪᑎᔅᓴᐅᔫᔮᕐᖓᑦ ᖃᓄᐃᓕᕙᓪᓕᐊᓂᐅᔪᓄᑦ ᓇᒥᓕᒫᖅ ᐃᓕᓐᓂᐊᖅᑎᓕᒫᓂᒃ 

ᐃᓕᓐᓂᐊᖅᑏᑦ ᖃᓄᐃᓕᐅᖅᐸᒻᒪᖔᑕ.  

 

ᖃᓄᑎᒋᓗ ᐃᓕᓐᓂᐊᖅᑏᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᑐᕌᒐᓕᐊᖑᓯᒪᔪᓄᑦ ᐱᔭᕇᖅᐸᒻᒪᖔᑕ. ᑕᐃᒫᒃ 

ᐊᑐᖅᑕᐅᓂᐊᖅᑑᔮᖏᒻᒪᑦ ᐊᑐᖅᑕᐅᔪᓐᓇᕕᓕᒫᖓᒍᑦ. ᓱᒻᒪᓄᑯᐊ ᑕᐃᒪᐃᒐᓱᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐱᔭᐅᕙᓪᓕᐊᓂᕆᓲᖏᓐᓄᑦ 

ᐅᖃᐅᓯᖃᓕᕋᑦᑕ. ᐃᓕᓴᕖᑦ ᐊᖓᔪᖅᑳᖏᑕ ᐅᓂᒃᑳᓕᐊᒥᓂᖏᑦ ᓄᐊᑕᐅᑦᑕᐸᑉᐳᑦ ᐊᒻᒪ ᐊᑑᑎᖃᓛᖑᔫᔮᖅᑐᓂᒃ 

ᑐᑭᓯᒃᑲᓐᓂᕈᑎᒃᓴᓂᒃ ᑕᕝᕙᓐᖓᑦ ᓄᐊᑦᑎᕕᒋᖃᑦᑕᖅᑕᕗᑦ ᐃᓕᓴᕖᓪᓗ ᐊᐅᓚᑕᐅᓂᖏᑕ ᒥᔅᓵᓅᖓᔪᓂᒃ ᐊᒻᒪ 

ᐱᓕᕆᐊᖑᓯᒪᔪᓂᒃ. 

 

ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ ᖃᓄᒃᑲᓐᓂᖅ ᓇᐅᒃᑯᑲᓐᓂᖅ ᐃᓚᓕᐅᑎᔭᐅᒍᓐᓇᕐᒪᖔᑕ ᐃᐊᑦᔅᐱᒧᑦ ᑭᓯᐊᓂ ᑖᕗᖓ 

ᑕᒪᐅᖓ ᑎᑭᐅᑎᓐᖏᓇᑦᑕ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐊᖓᔪᖅᑳᕆᔭᐅᓪᓗᓂ ᐸᐸᑦᑎᔨᐅᓗᓂᓘᓐᓃᑦ ᐊᑐᖅᑎᐅᓪᓗᓂ 

ᐅᕙᓐᓄᑦ ᐊᑐᐃᓐᓇᐅᔪᓪᓕ ᖃᐅᔨᒪᒐᒃᑭᑦ. ᐃᓕᓴᐃᔨᓄᓪᓕ ᑭᓱᓂᒃ ᐊᑐᐃᓐᓇᐅᑎᑦᑎᕙᒻᒪᖔᑕ ᖃᐅᔨᒪᓐᖏᓐᓇᒪ 

ᑭᓯᐊᓂ ᑕᐃᒪᐃᑦᑐᒋᑦᑎᒐᔭᖅᑐᖓ ᖃᓄᐃᑦᑐᑐᐃᓐᓇᕐᒥᒃ ᐆᒪ ᐊᔾᔨᖓᓂᒃ ᐱᑕᖃᖅᑎᓪᓗᒍ.  

 

ᐅᓂᒃᑳᓕᐅᕈᑎᔅᓴᐅᕙᓪᓚᐃᒻᒪᑕ ᑕᕝᕙᓐᖓᑦ ᐲᔭᖅᑕᐅᔪᓂᒃ ᐊᒻᒪ ᐅᕙᖓᓕ ᐅᕙᓐᓂᒃ ᑐᑭᑭᓯᓯᒪᔭᒃᑯᓪᓕ 

ᐱᑕᖃᓐᖏᑦᑐᒥᒃ ᓴᖅᑭᖅᓯᖃᑦᑕᕐᓂᖅ ᐊᖓᔪᖅᑳᕇᑦ, ᐃᓕᓴᕖᑦ ᐊᖓᔪᖅᑳᖏᑕ ᐅᓂᒃᑳᓕᐊᒥᓂᖏᑦ 

ᐊᑐᐃᓐᓇᕆᔭᖏᓐᓂᒃ ᑐᑭᓯᒃᑲᓐᓂᕈᔅᓴᓕᒫᓂᒃ ᐊᑐᖃᑦᑕᖏᑉᐸᑕ ᐱᐅᑦᑎᐊᖏᒻᒥᒫᑦ.  

 

ᖃᐅᔨᒍᒪᒐᓗᐊᕋᒪ ᐊᐱᖅᓱᖅᑐᖃᖃᑦᑕᖃᐅᒻᒥᒻᒪᑦ ᐅᐸᖃᑦᑕᕐᓃᑦ ᖃᓄᐃᓕᖓᓕᕐᒪᖔᑕ. ᐃᓕᓴᕕᓕᒫᓪᓗ 

ᐱᖃᑕᐅᕕᖃᕈᓐᓇᕐᒪᖔᑕ ᐅᐸᑦᑐᓕᕆᔨᓄᑦ ᐅᐊᑦᑎᐊᕈ Truant Officer-ᒥᒃ ᑕᐃᔭᐅᖃᑦᑕᓚᐅᖅᓯᒪᔪᑦ  

ᐃᓕᓐᓂᐊᕆᐊᖅᓯᒪᓐᖏᑦᑐᓂᒃ ᐃᓕᓐᓂᐊᕆᐊᖅᑎᑦᑎᔩᑦ.  

 

ᑕᐃᒫᒃ ᑕᕝᕘᓇ ᐃᑲᔪᖅᓯᖅᑕᐅᔾᔪᑎᖃᕐᒫᖓ ᐅᐸᓂᖅᓴᐅᖃᑦᑕᑎᑦᑎᒐᔭᕐᓗᑎᒃ ᐃᓕᓐᓂᐊᖅᑎᓂᒃ. ᐊᒻᒪ ᑐᑭᓯᔭᐅᓗᑎᒃ 

ᓱᒻᒪᑦ ᐅᐸᑉᐸᖏᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒐᕕᑦ. 

ᐃᓕᓐᓂᐊᖅᑐᓕᕆᔨᒃᑯ ᑲᑎᒪᔨᖏᑦ ᐊᕐᕌᒍᑕᒫᑦ ᑮᓇᐅᔭᖅᑖᖃᒃᑕᕐᖓᑕ ᑕᐃᒪᐃᑦᑐᒧᑦ ᑐᕌᖅᑎᑕᐅᒍᓇᖃᑦᑕᖅᑐᐃᑦ 

ᐃᓚᖏᑦ ᐅᐸᑦᑎᐊᑎᑦᑎᔨᒧᑦ ᐃᖅᑲᓇᐃᔭᖅᑎᒧᑦ ᑭᓯᐊᓂ ᑕᕝᕙᓂ ᐊᕐᕌᒍᑦᑎᓐᓂ ᑮᓇᐅᔭᖅᑕᖃᓐᖏᑦᑑᒐᓗᐊᖅ 

ᑕᐃᒪᐃᑦᑐᒧᑦ ᑐᕌᖓᔪᓂᒃ.  

 

ᐊᕐᕌᓂ ᓄᓇᓖᖅᑲᐃ ᒪᕐᕉᒃ ᐊᑐᖃᑦᑕᔪᔫᒃ ᑮᓇᐅᔭᖅᑖᕆᕙᑦᑕᒥᓂᒃ ᐃᓕᓐᓂᐊᕆᐊᖅᑎᑦᑎᖃᑦᑕᖅᑎᔨᒥᒃ 

ᐃᖅᑲᓇᐃᔭᖅᑎᖃᖅᑐᑎᒃ ᐅᐸᖃᑦᑕᖏᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᕐᓕ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐱᓕᕆᖃᑎᖃᖅᐸᑉᐸᑦ ᑕᒪᓐᓇ ᐱᓪᓗᒍ ᑲᔪᖏᖅᓴᐃᓂᖅ ᐅᐸᖃᑦᑕᕆᐊᖃᕐᓂᖏᑦ ᖃᑦᑎᐊᑎᕐᓗᑎᒃ 

ᓈᒻᒪᒋᔭᐅᓂᖏᓐᓂᒃ ᓈᓴᐅᑎᖃᕆᕕᓰ ᖃᐅᔨᒪᓕᕈᑕᐅᒍᓐᓇᖅᑐᓂᒃ ᖃᑦᑎᑦ ᐃᓕᓐᓂᐊᖅᑏᑦ 

ᐅᐸᓐᖏᓗᐊᖃᑦᑕᕐᒪᖔᑕ ᐃᓕᓴᕕᓐᓄᑦ?  

 

ᐊᒻᒪᓗᑦᑕᐅᖅ ᐃᒪᓐᓇᐅᓕᖅᑲᑕ ᐅᐸᓐᖏᑕᖏᑦ ᐱᓕᕆᒋᐊᕆᐊᖃᕐᓂᖃᖅᑭᓰ ᐃᓕᓐᓂᐊᑐᓕᕆᔨᒃᑯᑦ 

ᑲᑎᒪᔨᖏᓐᓂᓘᓐᓃᑦ ᐃᓕᔅᓯᓘᓐᓃᑦ ᑮᓇᐅᔭᐃᑦ ᑕᐃᒃᑯᐊ ᐊᑐᖅᑕᐅᑎᑕᐅᓗᑎᒃ ᐅᐸᒃᑎᑦᑎᔨᒥᑦ 

ᐃᖅᑲᓇᐃᔭᖅᑎᑖᖁᔭᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒐᕕᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᓐᓂᒃ ᑮᓇᐅᔭᓂᒃ 

ᐊᐅᓚᑦᑎᒍᑕᐅᓂᐊᖅᑐᓂᒃ ᐅᐸᑦᑎᐊᑎᑦᑎᖃᑦᑕᕋᓱᓐᓂᕐᒧᑦ ᐊᑐᐊᒐᖏᓐᓂᒃ ᐊᑐᐊᒐᖏᑎᒍᑦ.  

 

ᐅᕝᕙᓘᓐᓃᑦ ᐊᒻᒪᓗ ᐃᓕᓴᕖᑦ ᖁᕕᐊᓱᒍᑎᖃᖃᑦᑕᕐᓗᑎᒃ ᐱᑦᑎᐊᖅᑐᖃᕐᓂᕋᐃᑉᐸᑦ 

ᐅᐸᑦᑎᐊᖃᑦᑕᖅᑐᖃᕐᓂᕋᐃᑉᐸᓪᓗ ᐅᐸᐃᓐᓇᖃᑦᑕᖅᑐᒥᓃᓪᓗ ᐱᔾᔪᓯᐊᖅᑎᑕᐅᖃᑦᑕᕋᐃᒻᒪᑕ ᑕᒪᓐᓇ 

ᖁᕕᐊᒋᔭᐅᒍᒪᓲᖑᒻᒪᑦ ᑕᖅᑭᑕᒫᑦ ᑕᐃᒪᐃᓕᐅᖃᑦᑕᕈᓐᓇᖅᑐᑎᒃ ᐅᕝᕙᓘᓐᓃᑦ ᐃᓕᓐᓂᐊᕐᓇᐅᑉ ᐃᓱᐊᓂ. 

 

ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᐅᐸᖃᑦᑕᖅᑐᓄᑦ ᑎᑎᕋᕐᕕᓐᓂ ᐊᑐᐃᓐᓇᕈᐃᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐃᓕᓴᕕᒻᒥᐅᑕᕐᓂᓪᓗ ᐅᐸᑦᑎᐊᖃᑦᑕᑎᑦᓂᕐᒧᑦ ᐱᓕᕆᔾᔪᑎᔅᓴᖃᕐᓂᐊᕐᖓᑕ. 

ᐊᑕᐅᓯᐅᓐᖏᑦᑐᒥᑦᑕᐅᖅ ᐱᓕᕆᐊᖃᕐᒥᔪᒍᑦ ᐱᐅᓯᕚᓪᓕᑎᑦᑎᒐᓱᐊᖅᑐᑕ ᐅᐸᖃᑦᑕᕐᓂᐅᔪᓂᒃ, 

ᐅᐸᖃᑦᑕᓂᖅᓴᐅᓕᖅᑎᑦᑎᒐᓱᑦᑐᑕ ᑲᑐᔾᔨᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗᑦᑕᐅᖅ ᓄᓇᓕᓐᓂ 

ᐃᓕᓴᕕᖏᓐᓂᓪᓗ ᖃᐅᔨᒪᑦᑎᐊᖅᑎᑦᑎᒐᓱᐊᖅᑐᑕ ᐅᐸᖃᑦᑕᖅᑐᐃᑦ ᐊᒥᓲᓂᖅᓴᕈᖁᓪᓗᒋᑦ.  

 

ᐊᒻᒪᑦᑕᐅᖅ ᐊᔾᔨᒌᖏᑦᑐᓂᒃ ᐃᑲᔪᖅᓰᔾᔪᑎᖃᖃᑦᑕᖅᑐᑦ ᐱᖃᑕᐅᒋᐊᖅᑎᑦᑎᒍᑎᖃᖅᐸᑦᑐᐃᑦ ᐊᖓᔪᖅᑳᕆᔭᐅᔪᓂᒃ 

ᐃᓚᖏᓐᓂᓗᑦᑕᐅᖅ ᐊᒻᒪ ᐊᐅᓪᓚᐅᔾᔨᖃᑦᑕᓲᖑᒋᓪᓗᑎᒃ ᐃᓐᓇᑐᖃᕐᓂᒃ ᐱᖃᑎᖃᖅᑐᑎᒃ. ᓱᑎᑕᐅᕈᓘᔭᖃᑦᑕᓲᑦ 

ᐅᐸᖃᑦᑕᓂᖅᓴᐅᓕᖅᑎᑦᑎᒐᓱᐊᖅᑐᑎᒃ ᐅᐸᖃᑦᑕᓂᖅᓴᐅᓪᓗᑎᓪᓗ ᐃᓕᓐᓂᐊᓂᖅᓴᐅᓲᖑᒻᒪᑕ. 

ᐃᓕᓴᑎᑦᑎᖃᑦᑕᖅᑐᑎᓪᓗ ᐃᓕᓴᕕᒻᒥᑐᐊᖑᓐᖏᑦᑐᖅ ᓄᓇᒨᕈᔾᔭᐅᖃᑦᑕᖅᑐᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ, ᐅᓇ ᐊᐱᕆᔪᖅ ᓈᓴᐅᒻᒥᒃ ᑕᐃᓯᓯᒪᔪᒥᒃ ᑎᑎᕋᖅᓯᒪᒻᒪᖔᔅᓯ 

ᐃᒪᓐᓇᐅᓕᖅᑲᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒪ ᐊᐅᓚᔾᔭᒋᐊᕆᐊᖃᓕᕋᔭᖅᑯᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᕆᑦᑎᐊᕋᕕᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᓂᒃᑳᓲᑦ ᐊᖓᔪᖅᑳᖓᓄᑦ ᐃᓕᓴᕕᐅᑉ ᑕᖅᑭᑕᒫᑦ ᐊᒻᒪ ᑕᐃᒃᑯᐊ ᐅᓂᒃᑳᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐊᕕᒃᑐᖅᓯᒪᓂᖏᓐᓄᑦ ᑐᓂᔭᐅᖃᑦᑕᖅᑐᑎᒃ. ᒥᓂᔅᑕᐅᑉ ᑐᖏᓕᖓᓄᓪᓗᑦᑕᐅᖅ. ᖁᔭᓐᓇᒦᒃ, 

ᑐᖏᓕᕋ ᓇᓗᓇᐃᖅᓯᒋᐊᒃᑲᓐᓂᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓᒍᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯ ᑲᑎᒪᔨᖏᑦ 

ᐱᔪᓐᓇᐅᑎᑖᖅᑎᑕᐅᓯᒪᔪᑦ ᐅᐸᖃᑦᑕᓂᕐᒥᒃ ᐊᐅᓚᑦᑎᒍᓐᓇᖅᑐᑎᒃ ᐊᒻᒪᑦᑕᐅᖅ ᐊᖓᔪᖅᑳᖅ ᐃᓕᓴᕕᐅᑉ 

ᐊᖓᔪᖅᑳᖓ ᑕᖅᑭᑕᒫᑦ ᐅᓂᒃᑳᖃᑦᑕᕆᐊᖃᕐᒥᔪᖅ ᑲᑎᒪᔨᓄᑦ ᐅᐸᖃᑦᑕᕐᓂᐅᑉ ᒥᔅᓵᓄᑦ. ᐊᒻᒪ ᑐᓂᔭᒥᓂᖏᑦ 

ᑐᓂᔭᐅᒃᑲᓐᓂᓲᖑᒻᒥᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᐊᖓᔪᖅᑳᖓᓄᑦ. ᐊᑐᖅᑕᐅᓲᓪᓗ ᑖᒃᑯᐊ 

ᐅᐸᖃᑦᑕᓂᖅᓴᕈᑎᒃᑎᒐᓱᐊᖅᑐᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᑭᐅᓐᖏᓐᓇᕕᐅᒃ ᐊᐱᖅᑯᑎ. ᓈᓴᐅᒻᒦᒃ ᓇᓗᓇᐃᖅᓯᓯᒪᕕᔅᓰ 

ᑭᓱᑐᐃᓐᓇᒥᓪᓘᓐᓃᑦ ᓴᖅᑭᖅᑲᑦ, ᑕᐃᒪᐃᓕᖅᑲᑦ ᐊᐅᓚᔾᔭᒋᐊᖅᑎᒃᑎᒐᔭᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐊᖓᔪᖅᑳᖓᓄᑦ ᐃᓕᓴᕕᐅᑦ ᐅᖃᕆᐊᖅᑐᕆᐊᖃᓕᕐᓗᑎᒃ. ᐅᑎᖅᑎᑉᐸᕋ ᑕᐃᑯᖓ. ᒥᔅ ᕼᐃᓐᓄ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᖃᐅᒻᒪᓛᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᑦᑎᐊᖏᑦ 

ᐱᔪᓐᓇᐅᑎᖏᑎᒍᑦ ᐅᐸᖃᑦᑕᕆᐊᖃᕐᓂᕐᒥᒃ ᒪᓕᒐᒐᓛᖃᕐᖓᑕ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᑦᑎᐊᖏᑦ 

ᑕᐃᒪᐃᑦᑐᓖᑦ. ᑕᐃᔅᓯᓯᒪᓲᖅ ᖃᑦᑎᐊᑎᕐᓂᕐᒥᑦ ᐅᐸᖃᑦᑕᖏᓐᓂᕐᒥᒃ.  

 

ᐊᔾᔨᒌᕐᐸᖏᒻᒪᑕ ᑭᓯᐊᓂ ᓄᓇᓕᓐᓂ, ᐊᔾᔨᒌᓕᖅᑎᑕᐅᒋᐊᓕᐅᒐᓗᐊᑦ. 0ᒥᒃ 100ᒧᑦ ᑕᕝᕙᖓᑦ 

ᓇᓗᓇᐃᖅᑕᐅᕙᑦᑐᑎᒃ ᐅᐸᖃᑦᑕᖏᑉᐸᑦ ᐅᕝᕙᓘᓐᓂᒃ 100−ᑐᐃᖅᓱᕐᓗᓂ ᐅᐸᓐᓂᖅᑲᑦ ᐊᑯᓐᓂᖏᓐᓂᓘᓐᓃᑦ 

ᑎᑎᕋᖅᓯᒪᓲᑦ. ᖁᔭᓐᓇᒦᒃ, (ᑐᓵᔨᒃᑰᖏᑦᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑑᑉ ᑐᖏᓕᖓ ᑐᓴᕋᑖᕋᒃᑯ ᐊᔾᔨᒌᓕᖅᑎᑦᑎᒍᓐᓇᖅᑐᓂ. 

ᐱᒻᒪᕆᐊᓘᓱᒋᒐᒃᑯᓕ ᐃᒫᒃ ᖃᑦᑏᓇᐅᓂᖅᐹᖏᓐᓂᒃ ᑕᐃᓯᓯᒪᖃᑦᑕᕐᓗᑎᒃ ᐅᐸᖏᓪᓗᐊᖃᑦᑕᕆᐊᓕᖅᑲᑦ. ᑕᐃᒪᓕ 

ᓄᓇᖅᑲᑎᒌᓕᒫᑦ ᐃᑲᔪᕋᓱᒋᐊᖃᓕᕋᕐᖓᑖ. ᖃᐅᔨᒪᒋᐊᖃᓕᕋᔭᕐᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᒪᑦᑎᐊᕋᓱᖕᒪᑕ ᐃᓕᓐᓂᐊᖅᑏᑦ ᐃᓕᓴᕕᒻᒦᖃᑦᑕᕋᓗᐊᕐᒪᖔᑕ.  

 

ᐊᒻᒪᑦᑕᐅᖅ ᓯᕗᓂᑐᖃᖅᑎᓐᓄᑦ ᐊᒃᑐᖅᓯᓂᕋᔭᖅᑕᖓ ᑕᒪᑐᒫ, ᑕᐃᒪᓕ ᐃᖅᑲᓇᐃᔭᕈᓐᓇᖅᑐᐃᑦ 

ᐊᒥᓲᓂᖅᓴᐅᓕᕐᓂᕋᔭᕐᖓᑕ. ᑲᔪᓐᖏᖅᓴᐃᓪᓚᕆᑉᐳᖓ ᑕᒪᓐᓇ ᐱᓕᕆᐊᖑᑦᑕᐅᑎᒋᖁᓪᓗᒍ, ᐱᔭᐅᒍᓐᓇᖅᓯᑐᐊᖅᑲᑦ. 

ᐊᒻᒪᓗᑦᑕᐅᖅ ᐅᐱᓐᓇᕋᓂ ᖃᐅᔨᔭᒥᓃᑦ ᐃᐊᕝᕕᒦᖔᖅᑐᐃᑦ ᐊᑐᖅᑕᐅᖃᑦᑕᕐᓗᑎᒃ ᑕᐃᑲᓂ ᐅᐸᖃᑦᑕᕐᓃᑦ 

ᑎᑎᕋᖅᑕᐅᕙᒻᒪᑕ. ᐊᒻᒪ ᑕᕝᕙᖓᑦ ᐃᓱᓕᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᓐᓇ ᖃᐅᔨᒋᐊᕈᓐᓇᖅᑕᕗᑦ 

ᓱᒍᓐᓇᕐᒪᖔᑦᑎᒍ. ᖁᔭᓐᓇᒦᒃ, (ᑐᓵᔨᒃᑰᖏᑦᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. ᑕᐃᒪ? (ᑐᓵᔨᑎᒍᑦ) ᒪᒥᐊᓇᖅ. ᒥᔅᑐ ᓴᕕᑲᑖᖅ.  

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᒃᑲ ᐅᓄᖏᑦᑐᑯᓘᒐᓗᐊᑦ. ᑭᓯᐊᓂ ᐃᓕᓴᖅᑏᓂᒃᑯᐊ 

ᐸᐃᑉᐹᖅᑖᖅᑎᑕᐅᑐᐃᓐᓇᖅᖢᑎᒃ ᐃᓕᓴᐃᖃᑦᑕᕐᒪᑕ ᐅᓄᖅᓯᔪᐊᓘᖕᒪᑕ. ᑖᓐᓇᑭᐊᖅ ᖃᓄᖅ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: (ᑐᓵᔨᒃᑰᖏᑦᑐᖅ) ᖁᐊᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) 67ᖑᔪᓂᑯᐊ 

ᐸᐃᑉᐹᖅᑕᐅᓯᒪᓪᓗᑎᒃ ᐃᓕᓴᐃᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) ᖁᐊᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᓴᕕᖃᑖᖅ: ᒪ’ᓇ. (ᑐᓵᔨᑎᒍᑦ) ᐊᒻᒪᓗ ᖃᔅᓯᑦ 67ᖑᒻᒪᑕ. ᐃᖃᓗᐃᑦ ᓯᓚᑖᓃᑉᐸᑦ ᖃᔅᓯᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓈᓴᐅᑏᑦ ᒫᓐᓇ ᐱᓯᒪᓐᖏᑕᒃᑲ, 

ᐃᔅᓯᕙᐅᑕᖅ. ᒪᒥᐊᓇᖅ. 2022-2023, 74ᖑᓚᐅᖅᑐᑦ, ᐊᕕᑦᑐᖅᓯᒪᔪᓂ ᕿᑭᖅᑖᓗᖕᒥ 41, ᕿᑎᕐᒥᐅᑦ 12, 

ᑭᕙᓪᓕᖅ 21 ᑕᐃᒪᐃᓕᖓᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᐱᖓᓱᑦ ᐊᕐᕕᐊᑦ, ᐱᖓᓲᖕᒪᑕ ᐃᓕᓴᕐᕖᑦ, ᓖᕙᐃ 

ᐊᖕᒪ ᓱᕈᓯᓛᓄᑦ ᐃᓕᓴᕕᒃ, ᕿᑎᖅᖠᒃ ᐊᑯᓐᓈᕿᔪᓄᑦ ᐃᓕᓴᕕᒃ, ᐊᒻᒪ ᔮᓐ ᐊᕐᓈᓗᒡᔪᐊᖅ ᐃᓕᓐᓂᐊᕐᕕᐊᓗᒃ. 

ᖃᔅᓯᑦ ᑎᑎᖅᑲᖅᑖᖅᑎᑕᐅᓯᒪᓪᓗᑎᒃ ᐃᓕᓴᐃᕙᑦ ᑕᐃᑲᓂ ᐱᖓᓱᑦ ᐃᓕᓐᓂᐊᕐᕕᖏᓐᓂ ᐊᕐᕕᐊᓂ? ᖁᔭᓐᓇᒦᒃ.  

  

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ. ᑖᒃᑯᓄᖔᖅᑐᓂᒃ 

ᓵᑦᑎᓐᓃᑦᑐᖃᓐᖏᒻᒪᑦ, ᓇᓗᓇᐃᕈᑎᒃᑯᑦ ᖃᐅᔨᒃᑲᖅᑕᐅᓂᐊᖅᐳᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᑯᑦᑐᖁᑎᕗᑦ ᓱᕈᓯᕗᓪᓗ ᐃᓕᓐᓂᐊᖅᑎᑕᐅᓪᓚᕆᒋᐊᓖᑦ.  

ᑭᓯᐊᓂᓕ ᐃᓱᒫᓘᑦᑐᖓ ᑕᐃᒃᑯᐊ ᐅᓄᓗᐊᕐᒪᑕ ᐸᐃᑉᐹᖅᑕᐅᑎᓯᒪᑐᐃᓐᓇᖅᖢᑎᒃ ᐃᓕᓐᓂᐊᖅᑎᒃᑎᖃᑦᑕᑦᑐᑦ. 

ᖃᐅᔨᒪᔭᒃᑯᓪᓖ ᑕᐃᒃᑯᐊ ᐸᐃᑉᐹᖅᑖᖅᑎᑕᐅᓯᒪᔪᑦ ᐃᓕᓴᐅᔨᐅᓐᖏᑦᑐᑦ, ᐸᐃᑉᐹᖁᑎᖃᓐᖏᑦᑐᑦ. ᐊᒻᒪᓗ 

ᐃᓕᓴᐃᓗᑎᒃ ᑭᑐᕐᖓᑦᑎᓐᓂᒃ. ᐃᓕᓴᖅᑎᕗᖅᑲᐃ, ᐃᓕᓴᐃᔨᓪᓚᑦᑖᓄᑦ ᐃᓕᓐᓂᐊᖅᑎᑕᐅᔪᓐᓇᖅᐸᑦ.  

 

ᑕᐃᒃᑯᐊ ᐸᐃᑉᐹᑖᖅᑎᑕᐅᓯᒪᑐᐃᓐᓇᖅᑐᑦ ᐃᓕᓐᓂᐊᕐᕕᐊᓗᖕᒥᑦᑕᐅᖅ ᐃᓕᓴᐃᖃᑦᑕᕆᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐃᓗᓕᑯᓘᔭᖏᓐᓂᒃ ᓵᓐᓂᒃᑐᖃᖏᒻᒪᑦ. 

ᓇᓂᒍᑦᑎᒃᑯᑦ ᓇᓗᓇᐃᖅᓯᕕᐅᓂᐊᖅᐳᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᒻᒥᔪᖅ, ᑕᐃᒃᑯᐊ ᐱᖓᓱᑦ ᐃᓕᓐᓂᐊᕐᕖᑦ ᐊᕐᕕᐊᓂ 

ᖃᓄᑎᒋ ᖃᑦᓯ ᐳᓴᓐ ᐊᑐᖅᑕᐅᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᔮᓐ ᐊᕐᓈᓗᒡᔪᐊᖅ ᐃᓕᓐᓂᐊᕐᕕᒃ 77 ᐳᓴᓐ, 

ᓕᕙᐃ ᐊᕐᓇᖅ ᐃᓕᓐᓂᐊᕐᕕᒃ 93 ᐳᓴᓐ, ᑭᑕᓕᒃ ᐊᑯᓐᓂᖅᓱᑐᓄᑦ ᐃᓕᓐᓂᐊᕐᕕᒃ 110 ᐳᓴᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐸᐃᑉᐹᓂᒃᑖᖅᑎᑕᐅᓯᒪᓪᓗᑎᒃ ᐃᓕᓴᐃᖃᑦᑕᖅᑐᑦ, 

ᐊᒻᒪᓗ ᐃᑲᔪᖅᑎᖏᑦ ᐱᓯᒪᔭᒃᓴᕆᓐᖏᑦᑕᑎᒃ. ᑭᓯᐊᓂ ᑕᐃᒃᑯᐊ ᐃᓕᓴᐃᔩᑦ ᐃᓇᖏᖅᑎᒋᒋᔭᐅᖃᑦᑕᖅᑐᑦ ᖃᓄᖅ 

ᐊᑯᓚᐃᑎᒋᔪᒃᑯᑦ ᐊᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᓄᖓ ᐊᔾᔨᒌᖏᑦᑐᑦ ᖃᐅᑕᒫᑦᑎᐊᖅ. 

ᑕᐃᒃᑯᐊ ᑭᓯᐊᓂ ᓄᐊᓚᐅᕐᓗᑎᒃᑯᑦ ᓇᓗᓇᐃᖅᓯᕕᒋᔪᓐᓇᖅᑕᕗᑦ ᑖᓐᓇ ᒪᓕᒐᓕᐅᖅᑎ. ᐃᒃᑯᐊ 

ᐃᓇᖏᖅᑎᖃᖃᑦᑕᖅᑐᑦ ᐋᓐᓂᐊᕌᖓᒥᓪᓘᓐᓃᑦ ᐅᐸᒍᓐᓇᖏᒃᑯᑎᒃ, ᑕᐃᒃᑯᓄᖓᖔᖅ ᐃᓇᖏᖅᑕᐅᖃᑦᑕᖅᑐᑦ. 

ᓈᓴᐅᑎᖏᑦ ᐊᔾᔨᒌᓚᐅᖅᓯᒪᖏᑦᑐᑦ. ᑭᓯᐊᓂ ᓄᐊᓚᐅᕐᓗᑎᒃᑯᑦ ᓇᓗᓇᐃᖅᓯᕕᒋᔪᓐᓇᖅᑕᕗᑦ ᑖᓐᓇ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒃᑯᐊ ᒪᒃᑯᒃᑐᑦ ᐃᔅᓴᒃᓴᕋᐃᑦᑐᑯᓘᖕᒪᑕ 

ᑭᓱᑐᐃᓐᓇᑦᑎᐊᓂᒃ, ᐃᓕᓴᐃᔨᓪᓚᕆᖕᓄᑦ ᐃᓕᓴᖅᑕᐅᔭᕆᐊᓖᑦ. ᑕᐃᒃᑯᐊ ᐸᐃᑉᐹᑕᖅᑎᑕᐅᑐᐃᓐᓇᖅᓯᒪᓪᓗᑎᒃ 

ᐃᓕᓴᐃᖃᑦᑕᖅᑐᑦ. 

 

ᑭᓱᒥᖑᑯᐊ ᐱᔾᔪᑎᖃᖅᖢᑎᒃ ᐅᓄᖅᑐᐊᓗᐃᑦ ᐸᐃᑉᐹᑖᖅᑎᑕᐅᓯᒪᑐᐃᓐᓇᖅᖢᑎᒃ 

ᐃᓕᓐᓂᐊᖅᑎᒃᑎᔪᓐᓇᖅᑎᑕᐅᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐱᔾᔪᑎᖏᑦ ᑲᓇᑕᓕᒫᒥ ᐃᓕᓴᐃᔨᓂᒃ ᐊᒥᒐᖅᓯᒪᖕᒪᑕ. ᑕᐃᒪᓐᓇ ᐅᓄᖅᑐᓂᒃ ᐱᓇᓱᐊᖃᑦᑕᖅᑐᒍᑦ ᐊᒻᒪᓗ 

ᑲᑎᒪᔪᖅᑕᖃᓕᕌᖓᑦ ᐅᐸᐃᓐᓇᔭᖅᑐᒍᑦ ᕿᓂᖅᐸᒡᓕᐊᒡᓗᑕ. ᐊᒻᒪ ᐃᒡᓗᑭᒃᓴᕐᓂᖅ ᑕᒪᓐᓇ ᐊᐅᖏᓕᐅᕈᑕᐅᖕᒥᔪᖅ. 

ᓄᓇᕗᑦ 3000 ᑕᐃᒃᑯᐊᓗ ᓴᓇᔭᐅᓂᐊᖅᑐᑦ ᐃᓱᒪᒋᓪᓗᒋᑦ, ᐃᓚᖏᑦ ᑕᐃᒃᑯᐊ ᓄᓇᓖᑦ ᖃᐅᔨᒪᔭᕗᑦ 

ᐃᖅᑲᓇᐃᔭᖅᓯᓄᑦ ᐃᒡᓗᑭᒃᓴᖅᑐᑦ ᐱᔾᔪᑎᒋᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᖃᑎᒋᖃᑦᑕᖅᓯᒪᕗᑦ. ᑐᓴᐅᒪᓪᓗᑎᒡᓗ, 

ᐃᓕᓴᐃᔨᑯᑎᕗᑦ  

ᐃᒡᓗᑭᒃᓴᖃᑦᑕᕐᒪᑕ. ᐊᒻᒪ ᐊᕐᕌᒎᑦ ᐅᓄᖅᑑᓕᖅᑐᑦ ᐃᓕᓴᐃᔨᑭᒃᓴᖅᓯᒪᔪᒍᑦ.  

 

ᐊᒻᒪᓗ ᐃᒃᓯᕙᐅᑖᖅ, ᐅᖃᕈᒪᒋᓪᓗᖓ ᐃᓕᓴᐃᔩᓂᒃᑯᐊ ᐃᓚᒌᓐᖏᒃᑲᓗᐊᖅᖢᑎᒃ ᐊᑕᐅᓯᒥᒃ 

ᐃᒡᓗᒦᑎᑕᐅᖃᑦᑕᖅᑐᑦ. ᐃᓕᓴᐃᔨᐅᖃᑎᒥᖕᓂᒃ ᐃᓛᓐᓂᒃᑯᑦ ᐊᑲᐅᓐᖏᓕᐅᕈᑕᐅᖃᑦᑕᖅᑐᑦ ᑕᒪᓐᓇ ᐊᒻᒪ 

ᕿᑲᕆᐊᕐᓗᓂ ᑕᒪᒃᑯᐊ ᐊᑭᖏᑦ ᐊᑭᓕᕆᐊᓕᖏᑦ ᐅᓄᖅᑑᖃᑦᑕᕐᒥᔪᖅ ᐊᑭᑐᖃᑦᑕᕐᒥᔪᖅ. 

 

ᐃᒃᓯᕙᐅᑕᖅ, ᑕᐃᓐᓇ ᒥᔅᑐ ᓴᕕᑲᑖᖅ ᐊᐱᖅᑯᑎᒋᖅᑲᐅᔭᖓ ᐅᑎᕐᕕᒋᓗᒍ, ᐸᐃᑉᐹᖅᑎᒍᑦ 7ᒎᖅ 

ᐸᐃᑉᐹᖅᑎᑕᐅᓯᒪᓪᓗᑎᒃ ᐃᓕᓴᐃᔪᓐᓇᖅᑎᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ.  

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᖅᑲᐅᖏᓐᓇᕕᓐᖓᖃᐃ. ᐄ, ᑕᐃᒪ ᒥᓂᔅᑕ ᑲᔪᖏᖅᓴᐃᕙᕋ, 

ᐸᐃᑉᐹᓂᒃᑖᖅᓯᒪᑐᐃᓐᓇᖅᑐᓂᒃ ᐃᓕᓴᐃᔨᓂᒃ ᐊᑐᖃᑦᑕᖏᓪᓗᑎᒃ. ᒪᒃᑯᑦᑑᒐᒥᒃ ᑭᓱᒥᒃ ᐃᓕᓐᓇᒥᒃ 

ᐳᐃᒍᔾᔭᐃᖅᓯᒪᖃᑦᑕᕐᒪᒍ, ᐃᓕᓴᐃᔨᓪᓚᕆᖕᒧᑦ ᐃᓕᓐᓂᐊᖅᑎᑕᐅᒍᑎᒃ ᐃᓱᓕᑦᑎᓂᐊᕐᓂᖓ 

ᓂᕆᐅᓇᕐᓂᖅᓴᐅᓲᖑᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᑦᑎᐊᕙᓐᓂᒃ ᐊᐱᖅᓱᖃᑦᑕᕋᑖᕐᒪᑕ ᒪᓕᒐᓕᐅᖅᑎᐅᖃᑎᒃᑲ. ᐅᓇ 

ᐊᓪᓗᖅᑰᖅᑕᒥᓂᕋᓗᑭᐊᑦ ᑲᔪᓯᑎᒋᐊᕈᒪᑐᐃᓐᓇᖅᑕᕋ. ᐊᐱᖅᑯᑎᒋᔪᒪᓪᓗᒍ ᐱᒋᐊᓕᓵᖅᑐᓄᑦ ᐃᓕᓐᓂᐊᖅᑎᓂᒃ 

ᑕᕝᕗᖓ ᖁᔾᕙᓯᓐᓂᓕᒻᒧᑦ 12ᒧᑦ ᑎᑭᑦᑐᒍ. 

 

ᑕᒪᓐᓇ ᐊᐅᓚᔾᔪᑎᔅᓴᐃᑦ ᑖᒃᑯᐊ ᑐᔅᓯᕋᖅᑕᓯ ᐃᓕᓐᓂᐊᑎᒃᑎᓂᕐᒧᑦ ᐃᓕᓴᕕᒻᒥ, ᐊᖏᓪᓕᒋᐊᖑᓱᒻᒪᑦ. ᑕᒪᓐᓇ 

ᑐᔅᓯᕋᐅᑎᓯ ᑮᓇᐅᔭᖅᑐᕈᑎᔅᓴᓄᑦ ᑕᕝᕗᖓ ᑐᕌᖓᔪᑦ 2024-2025.  

 

ᑕᐃᒪᓕ, ᑖᒃᑯᐊ ᐋᖅᑭᓱᔅᓯᒪᔪᔅᓴᐅᒻᒥᒻᒪᑕ ᓇᓕᐊᓐᓄᑦ ᑐᕌᖓᔪᔅᓴᒪᐅᑕᐅᓂᐊᖅᑐᐃᑦ ᑮᓇᐅᔭᖅ ᐊᕕᑦᑐᖅᓯᒪᓗᑎᒃ. 

ᓇᓕᐊᓐᓄᑦ ᑐᕌᖓᕙᓪᓗᓗᐊᖅᑲ ᓴᖅᑭᖅᑕᓯ ᑮᓇᐅᔭᖅᑐᕈᑎᔅᓴᐅᒐᔭᖅᑐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ 

ᐊᐱᖅᑯᑎᖃᓵᕐᒪᑦ ᑖᔅᓱᒥᖓ. ᑖᒃᑯᐊ ᐱᓕᕆᕕᑉᐳᑦ ᐅᓄᖅᓯᒋᐊᖅᑎᒃᑎᔪᑦ ᓱᕈᓯᖅᑕᐅᑎᓄᑦ ᑖᒃᑯᐊ ᐊᑐᖅᑐᒃᓴᑦ $2.5 

ᒥᓕᐊᖑᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᑕᐃᒃᑯᐊ ᑭᒃᑰᕙᑦ ᓄᓇᓕᓐᓂ ᓇᒦᕙᓪᓗᓪᓗ, ᐅᕝᕙᓗ ᓄᑖᓂᒃ, ᐅᕝᕙᓗ 

ᐃᓇᖐᔪᓄᑦ ᐱᑐᖃᐅᓗᐊᓕᕐᓂᖏᓐᓄᑦ ᑕᒪᒃᑯᐊ ᓱᕈᓯᖅᑕᐅᑎᓄᑦ ᑐᕌᖓᔪᑦ? ᐊᐱᖅᑯᑎᒋᓕᕐᒥᔭᕋ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒻᒪᒍ. 

ᓱᕈᓯᖅᑕᐅᑎ ᐊᑭᖏᑦ ᐊᑭᑦᑐᕆᐊᕐᒪᑕ, ᑳᓐᑐᕌᖅᑎᒎᖅᑎᑦᑎᖃᑦᑕᖅᑐᒍᑦ ᐊᒻᒪᓗ ᑳᓐᑐᕌᑦ ᑕᒪᒃᑯᐊ 

ᐊᑭᑦᑐᕆᐊᕆᓪᓗᑎᒃ. ᑕᐃᒃᑯᐊ ᓄᑖᑦ ᓱᕈᓯᖅᑕᐅᑏᑦ ᐅᒥᐊᕐᔪᐊᖅᑕᖃᓕᖅᐸᑦ ᑎᑭᓛᖅᑐᑦ ᓴᓂᑭᓗᐊᖅ, ᓴᓂᕋᔭᖅ, 

ᐊᖕᒪᓗ ᐸᖕᓂᖅᑑᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᕝᕙᓃᓐᓂᑎᓐᓂᒃ ᐅᓯᑲᖅᑕᐅᑎᓄᑦ ᓱᕈᓯᑯᓗᓐᓄᑦ ᑐᕌᖓᑎᓪᓗᒋᑦ, ᖃᓄᖅ 

ᐃᓄᒋᐊᓐᓂᖏᑦ ᓄᓇᓕᓐᓂᒃ ᑕᕝᕗᖓ ᐊᐱᖅᑯᑎᒋᓯᑳᓪᓚᒍᒪᓕᕐᒥᔭᕋ, ᐃᓕᓐᓂᐊᕐᕕᒃ ᖃᑦᑎᓂᒃ ᐃᓄᖃᓪᓗᐊᓕᕐᓗᓂ 

ᐱᔨᑦᑎᕋᐅᑎᒥᒃ ᐅᓯᑲᖅᑕᐅᑎᒥᒃ ᑐᔅᓯᕋᕈᓐᓇᖅᓯᒍᓐᓇᖅᐸᑦ? ᐅᕝᕙᓗ ᑕᒪᓐᓇ ᐊᑐᖅᑕᐅᖏᓚᖅ, ᑭᓇᑐᐃᓐᓈᖅᐸ 

ᐃᓕᓐᓂᐊᕐᕕᓕᒫᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᐃᒃᑯᐊ 

ᓄᓇᓕᖕᓂᒃ ᐃᓗᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᕈᓯᖅᑕᐅᑎᑖᕈᒪᒍᑎᒃ ᑎᑎᕋᕐᕕᐅᖃᑦᑕᖅᑐᒍᑦ, ᐊᒻᒪᓗ 

ᑲᑎᒪᓂᖃᖅᑎᓪᓗᒍ ᐱᖁᔨᕗᒑᓕᐅᓚᐅᖅᑕᖓ ᑕᐃᓐᓇ ᐊᔾᔨᖏᓐᓂᒃ ᐱᖃᓯᐅᔾᔨᖃᑦᑕᖅᑐᒍᑦ. 

 

ᐃᓕᓐᓂᐊᕐᕕᖕᒥᒃ ᓱᕈᓯᖅᑕᐅᑎᑕᖃᕈᓐᓇᕐᓂᐊᕐᒪᑦ, ᐊᒻᒪ ᑕᐃᒃᑯᐊᓕᒫᑦ ᑲᑎᒃᑯᑦᑎᒃᑯᑦ ᑐᒃᓯᕋᐅᑏᑦ ᐊᒻᒪᓗ 

ᐱᔾᔪᑎᒃᓴᖏᑦ ᓇᓗᓇᐃᔭᖅᖢᒋᑦ. ᐃᒪᓐᓇᑎᒋ ᐅᓄᖅᓯᒋᐊᕐᒪᑕ ᐃᓕᓴᖅᑏᑦ, ᑕᐃᒪ 

ᓱᕈᖅᓯᑕᐅᑎᑖᕈᓐᓇᖅᓯᔪᓐᓇᕋᔭᖅᑐᑦ ᐊᒻᒪᓘᓐᓃᑦ ᐃᖅᓯᓇᖅᑐᑦ ᓂᕐᔪᑏᑦ ᑕᒪᒃᑯᐊ ᒫᓃᕐᕆᑲᑕᒃᐸᑕ 

ᐊᑦᑕᕐᓇᔾᔭᐃᖅᓯᓯᒪᓂᖅ ᐃᓱᒪᓲᖑᔪᒍᑦ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ 

ᖃᐅᔨᒪᖃᑦᑕᕐᒪᖔᑕ−ᑖᖏᓐᓇᖃᑦᑕᕐᒪᖔᓪᓗ, ᓂᒡᓚᓱᖕᓂᖓ ᓄᓇᓖᑦ ᑖᒃᑯᐊ ᐃᓱᒪᒋᔭᐅᖃᓯᐅᑎᖃᑦᑕᖅᓯᒪᔪᑦ. 

 

ᐊᒻᒪᓗ ᖃᓄᑎᒋ ᒪᓃᓚᐅᖕᒪᖔᑦ ᑖᒪᓐᓇ ᓄᓇᖓ, ᑕᒪᒃᑯᐊᓕᒫᑦ ᐃᓱᒪᒋᖃᓯᐅᑎᖃᑦᑕᖅᑕᕗᑦ, ᐊᒻᒪ ᐊᕐᕌᒍᓂᒃ 

ᐊᓂᒍᖅᓯᒪᔪᓂᒃ ᖃᖓ ᑭᖑᓪᓕᖅᐹᒥᒃ ᓱᕈᓯᖅᑕᐅᑎᖃᕐᒪᖔᑦ ᖃᔅᓯᓂᒡᓗ ᐊᕐᕌᒍᖃᕐᒪᖔᑦ ᑖᓐᓇ ᓱᕈᓯᖅᑕᐅᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒃᑯᐊ ᐅᖃᐅᓯᕆᕋᑖᖅᑕᑎᑦ ᑭᐅᔾᔪᑎᑎᑦ ᑖᔅᓱᒧᖓ 

ᐱᔾᔪᑎᔅᓴᐅᓗᐊᓪᓚᑦᑐᐃᑦ ᐋᖅᑭᓱᖅᓯᒪᔭᓯ ᐃᓄᖃᕈᓐᓇᕐᓂᖓ ᑐᓴᓗᐊᓐᖏᑦᑐᒍᑦ, ᖃᑦᑎᑦ ᐃᓄᐃᓴᒃᑲᓗᐊᖅᑲᑦ, 

ᐱᔾᔪᑎᑦᑎᐊᕆᑐᐊᖅᐸᑕ ᐃᒪᐃᓕᖓᖅᑰᖅᑐᒥᒃ ᑐᑭᓯᕗᖓ? 

 

ᐅᕗᖓ ᓴᖑᒋᐊᕈᒪᔪᖓ, ᑖᓐᓇ ᐃᓕᓐᓂᐊᓕᑖᖅᑐᓄᑦ 12-ᓄᑦ ᐃᓕᓐᓂᐊᕕᒻᒥ ᐊᐅᓚᓂᖓ ᓄᓇᕗᒻᒥ 

ᐊᐱᖅᑯᑎᒋᔪᒪᓕᕐᒥᔭᕋ, ᓱᓇ ᑖᔅᓱᒪ ᐃᓗᐊᓂ ᐱᒐᓇᕐᓂᖅᐹᑦᑎᖓᖑᓪᓗᓂ ᐱᔭᕆᐊᑐᓛᖑᓪᓗᓂ, ᓱᓇᒧᑦ 

ᐊᐳᕈᑕᐅᓛᖑᖃᑦᑕᖅᑐᒥᒃ ᑕᕝᕗᖓ ᐊᐱᖅᑯᑎᓐᓄᑦ ᑕᕝᕙᓃᓐᓂᑎᓐᓂᒃ, ᑐᕌᖓᑉᐸᑦ ᐊᐱᖅᑯᑎᒋᔭᕋ ᓄᓇᕗᒻᒥ 

ᐃᓕᓐᓂᐊᕐᕕᓕᒫᓄᑦ ᑐᕌᖓᔪᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᑐᓴᑦᓯᐊᖏᓐᓇᒃᑯ, ᐊᐱᖅᑯᑎᐊᓂᒃ 

ᐊᐱᕆᒃᑲᓐᓂᕈᓐᓇᖅᐸᑦ?. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. ᑭᑐ ᐊᒃᓱᕈᕐᓇᓗᐊᓐᖑᐊᖅᑐᓂᖃᐃ, ᐅᖃᐅᓯᖃᑲᐃᓐᓇᕈᓐᓇᕈᕕᑦ? 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑭᓱᑦ ᐊᒃᓱᕈᕐᓇᕐᓂᖅᐹᖑᕙᑦ ᐱᓕᕆᕝᕕᓯᓐᓂᒃ 

ᐃᓕᓐᓂᐊᖅᑐᓕᕆᔨᒃᑰᔪᓯ, ᓄᓇᕗᑦ ᐃᓕᓐᓂᐊᕐᕕᐅᑉ ᐊᑖᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒪ 

ᐃᓕᓐᓂᐊᓕᓵᖅᑐᓂᒃ 12-ᒧᑦ ᐃᓕᓐᓂᐊᖅᑐᑦ ᐊᐅᓚᓂᖏᑦ ᐊᒥᓲᓂᖏᑦ ᑕᑯᓪᓗᒋᑦ ᐅᑭᐅᖏᑦ, ᑕᒫᓐᖓᑦ ᓄᑕᖅᑲᒥᒃ, 

ᐃᑲᔪᕈᑏᑦ ᐃᓕᓐᓂᐊᖅᑎᓂᒃ ᑕᒪᕐᒥᖅᑲᐃ. ᐃᒻᒪᖃ ᑐᖏᓕᕋ ᐅᓂᒃᑳᕆᒋᐊᒃᑲᓐᓂᕈᓐᓇᖅᑕᒃᓴᕆᒐᓗᐊᖅᑕᖓ? 

ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒐᕕᑦ ᑕᒪᑐᒥᖓ. ᓄᓇᕗᑦ ᒐᕙᒪᖓ 

ᐊᑯᓂᐊᓗᒃ ᓴᖅᑭᔮᖏᒻᒪᑦ, ᒫᓐᓇ 25-ᕈᕐᓂᐊᓕᕋᑦᑕ ᑕᒫᓂ ᑕᐃᒪᓐᖓᓂ 1999 ᐱᒋᐊᓚᐅᖅᓯᒪᒻᒪᑦ ᐃᓕᓐᓂᐊᕈᑏᑦ 

ᐊᒻᒪ ᐃᓗᓕᓕᒫᑦᑎᐊᖏᑦ ᐃᓗᐊᓃᑦᑐᑦ ᐅᕙᒍᑦ ᐃᓕᓐᓂᐊᖅᑐᓕᕆᔨᒃᑰᓪᓗᑕ ᓴᖅᑭᒋᐊᓕᕗᑦ. ᑲᓇᑕᐅᑉ ᐃᓗᓂᐊ 

ᓇᒥᓕᒫᑦᑎᐊᖅ ᕿᒥᕐᕈᓇᒃᑯᕕᑦ ᐃᑲᔪᖅᑕᐅᔪᐃᑦ ᓯᓚᑖᓃᑦᑐᓂᒃ, ᑭᓯᐊᓂ ᐅᕙᒍᑦ ᐃᒻᒥᓂᒃ ᓴᖅᑭᑦᑎᓇᓱᑦᑐᒍᑦ, 

ᐃᑲᔪᖅᑎᖃᖃᑦᑕᕋᑦᑕᓗ ᖁᔭᓕᓪᓗᑕ ᐃᓄᐃᑦ ᑲᑎᒪᔨᖏᓐᓂᒃ. 

 

ᑭᓯᐊᓂ ᐃᓗᑐᔪᕐᔪᐊᕐᒥᒃ ᐱᓕᕆᐊᒃᓴᖃᕋᑦᑕ, ᖄᒃᑲᓐᓂᐊᒍᑦ ᐃᓕᓴᐃᔨᔅᓴᐃᑦ ᐊᒥᓲᓂᖏᑦ ᐃᓄᑦᑎᑐᑦ, 

ᐃᓄᐃᓐᓇᖅᑐᑦ ᐅᖃᕈᓐᓇᖅᑐᐃᑦ ᐊᒥᓲᓐᖏᓗᐊᖅᑐᑯᓘᒻᒪ, ᖃᔅᓰᓐᓇᐅᓗᐊᖃᑦᑕᖅᑐᑦ. ᐃᓕᓯᓴᐃᔨᐅᔪᒪᔪᐃᑦ 

ᐃᓕᓴᐃᔨᓐᖑᖁᔮᓗᑉᐳᑦ, ᑖᒃᑯᐊ ᑕᕝᕙ ᐱᔭᕆᐊᑐᓛᖑᖃᑦᑕᖅᑐᐃᑦ ᐱᓕᕆᐊᑦᑕ ᐃᓗᑐᓂᖏᑦ, ᐊᒻᒪ ᐃᓕᓴᐃᔨᒃᓴᐃᑦ 

ᖃᔅᓰᓐᓇᐅᓗᐊᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᕐᒦᑉᐳᒍᑦ G−10 ᐃᓕᓐᓂᐊᕐᕖᑦ ᐊᐅᓚᓂᖏᑦ, $209,586,000. 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G 11-ᒧᐊᓕᕐᒥᓗᑕ, ᐃᓕᓐᓂᐊᕈᑏᑦ ᐱᓇᓲᑏᑦ, ᐅᐃᕖᑐᓪᓗ ᐃᓕᓐᓂᐊᕈᑏᑦ 

ᑲᑎᑦᑐᒋᑦ $800,712,000. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ, ᑐᑭᓯᔭᒃᑯᑦ, ᔫᑳᓐ, ᐊᒻᒪ ᓄᓇᑦᓯᐊᖅ, ᐊᑐᖅᐸᒍᓐᓃᖅᑐᑦ 

ᐃᐅᓪᐴᑕ ᐃᓕᓴᐅᑎᖓᓐᓂᒃ, ᐅᕙᖑᓪᓕ ᐊᑐᖅᑕᕗᑦ ᓱᓕ. 

 

ᒥᓂᔅᑐ ᐅᖃᕆᐊᒃᑲᓐᓂᕈᓐᓇᖅᐸ ᐱᐅᓂᖓᓂᒃ, ᐱᐅᓐᖏᓐᓂᖓᓂᓪᓘᓐᓃᑦ ᑕᒪᑐᒪᐅᑉ? ᐅᕝᕙᓗ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᐳᕆᑎᔅ ᑲᓚᒻᐱᐊᑉ ᐃᓕᓐᓂᐊᕈᑎᖓᓄ ᓄᑦᑎᕈᒪᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

35 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᒻᒧᑦ, ᐋᖅᑮᐸᓪᓕᐊᔪᒍᑦ ᓄᓇᕗᒻᒥ 

ᓴᓇᐅᒐᐅᔪᒥᒃ ᐃᓕᓴᐅᑎᒥᒃ, ᐊᒃᓱᕉᑎᒋᓪᓗᑎᒍ ᐅᓪᓗᓕᐅᖅᓯᒪᓂᕗᑦ ᒪᓕᑦᑐᒋᑦ ᓯᕗᓂᔅᓴᑎᓐᓂᒃ, ᑭᓯᐊᓂ ᑐᖏᓕᕋ 

ᐅᖃᕆᐊᓪᓚᑲᓐᓂᖁᑉᓗᒍ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪᑖᒻ ᓴᐃᓐ-ᓘᐃ. 

 

ᓴᐃᓐ-ᓘᐃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᒃ ᐊᐱᕆᒻᒪᑦ. ᕿᒥᕐᕈᓚᐅᖅᐳᒍᑦ ᑖᒃᑯᐊ ᐊᕕᑦᑐᖅᓯᒪᓃᑦ 

ᐅᑭᐅᖅᑕᖅᑐᒥ ᑕᑯᓚᐅᖅᓱᒋᑦ, ᐳᕆᑎᔅ ᑲᓚᒻᐱᐊ ᐃᓕᓴᐅᑎᖓᓄᑦ ᒪᓕᒃᑲᓗᐊᖅᓱᓂ ᐃᓕᓐᓂᐊᖅᑐᓕᕆᓂᕐᒥᒃ, 

ᖃᐅᔨᒪᓂᕐᒥᓪᓗ, ᖃᐅᔨᓚᐅᕋᑦᑕ ᓇᒻᒥᓂᖅ ᓄᓇᕗᒻᒥ ᓴᓇᐅᒐᕐᒥᒃ ᐃᓕᓴᐅᑎᓕᐅᕈᒪᓕᓚᐅᕋᑦᑕ 

ᑕᑯᑎᑦᓯᓪᓗᐊᑕᕐᓂᐊᖅᑐᒥᒃ ᓄᓇᕗᑦ ᐃᓕᖅᑯᓯᖓᓐᓂᒃ ᐊᒻᒪ ᐅᖃᐅᓯᖅᑕᕆᔭᖓᓐᓂᒃ ᓄᓇᕗᑦ. 

 

ᑕᐃᒪᐃᒻᒪᑦ, ᓇᒻᒥᓂᖅ ᐃᓕᓴᐅᑎᓕᐅᖅᐸᓪᓕᐊᕗᒍᑦ ᓄᓇᕗᒻᒥ, ᐊᑐᓕᖅᑎᑦᑕᐅᕙᓪᓕᐊᔪᒫᕐᓂᐊᖅᓯᒪᓪᓗᓂ ᐋᒡᒌᓯ, 

ᓯᑎᐱᕆᒥᓪᓘᓐᓃᑦ ᓄᑲᖅᑎᐹᒥ ᒍᕋᐃᑦ 1-ᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᖓᓂᒃ ᑖᓐᓇ ᓄᓇᕗᒻᒥ ᓴᓇᐅᒐᐅᓂᐊᖅᑐᖅ ᐃᓕᓴᐅᑎ 

ᐊᑐᓕᖅᑎᑕᐅᕙᓪᓕᐊᔪᒫᖅᑐᖅ ᐅᑭᐅᒥᒃ 2025-2026 ᐊᑐᖅᑕᐅᕙᓪᓕᐊᓕᕈᒫᕐᓂᖓ ᓄᑲᖅᑎᐹᓂᒃ ᒍᕋᐃᑦ 1-ᒧᑦ. 

ᑖᓐᓇ ᐃᓕᓐᓂᐊᕈᑎᐅᔪᖅ ᓱᒃᑲᐃᑦᑐᒥᒃ ᐃᓚᔭᐅᕙᓪᓕᐊᓂᐊᖅᑐᖅ ᒍᕋᐃᓄᑦ, ᖃᖓᒃᑭᐊᖅ ᓄᑲᖅᑎᐹᓂᒃ ᒍᕋᐃᑦ 

12-ᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. ᒍᕋᐃᑦ 

ᐊᑕᐅᓯᖅ ᐊᑐᓃᑦᑕᖅᑐᒋᑦ ᐱᕙᓪᓕᐊᓇᔭᖅᑐᖅ, ᐊᒻᒪ ᐊᑐᓕᖅᑎᓂᐊᕐᒥᔭᕗᑦ ᖁᑦᑎᓐᓂᖏᑦ ᒪᓕᓪᓗᒋᑦ, ᐋᒡᒌᓯ 

2025-ᒥ ᑕᕝᕙ ᓄᑲᖅᑎᖅᐹᑦ ᒍᕋᐃᑦ 1-ᓗ ᐃᓄᑦᑐᑦ ᓯᕗᓪᓕᖅᐹᒥᒃ ᐅᖃᐅᓯᕐᒧᑦ, ᐊᒻᒪ ᐃᓄᑦᑐᑦ 

ᐅᖃᐅᓯᑐᖃᕆᓐᖏᑕᒧᑦ ᐊᑐᓕᖅᑎᑦᑕᐅᓕᕐᒥᓗᓂ. ᐋᒡᒌᓯ 2026-ᒥ ᐊᑐᓕᖅᑎᑦᓯᓕᕐᓗᑕ ᐃᓄᑦᑐᑦ, ᐃᓄᐃᓐᓇᖅᑐᓐ 

ᐃᓚᓕᐅᑎᓕᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᓇᑦᑎᐊᓂᐊᕐᒪᑦ ᒥᓂᔅᑐ ᐅᖃᖅᑐᖅ ᒍᕋᐃᑦ ᐊᑕᐅᓯᖅ 

ᓇᓪᓕᑭᑕᖅᐸᓪᓕᐊᓗᒋᑦ, ᐅᑭᐅᑦ 12-ᒐᔭᓐᖑᐊᖅᐸᑦ ᑕᕝᕙ ᐃᓕᓐᓂᐊᕈᑎᓪᓚᑦᑖᖅ ᐊᑕᖏᖅᑕᐅᓕᕈᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓇᐃᓈᕐᓗᒍ, ᐃᓄᑦᑐᑦ ᐅᖃᐅᓯᖅᑕᕆᔭᐅᓂᖓ ᓄᑲᖅᑎᖅᐹᓂᒃ ᒍᕋᐃᑦ 1 ᐋᒡᒌᓯᒥᒃ 2025, ᒍᕋᐃᑦ 2 2026, ᐊᒻᒪ 

ᑭᖑᓂᐊᒍᑦ ᒍᕋᐃᑦ 6 2030-ᒧᑦ, ᑕᐃᒫᑦᑕᐅᖅ ᐃᓄᒃᑐᑦ ᐅᖃᐅᓯᑐᖃᕆᓐᖏᑕᒥᓂᒃ, ᐃᓄᐃᓐᓇᖅᑐᓪᓗ, ᐅᑭᐅᒥ 

ᑭᖑᕙᖅᓯᒪᒐᔭᖅᑐᑦ ᐋᒡᒌᓯ 2026-ᒥᒃ ᐱᒋᐊᔪᒫᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓚᑐᐃᓐᓇᖅᓱᒍ ᒥᓂᔅᑐ, ᑖᓐᓇ ᐃᓕᓐᓂᐊᕈᑎᒃ ᒍᕋᐃᑦ 6-ᒧᑐᐃᓐᓇᖅ 

ᑎᑭᒃᑲᔭᓐᖑᐊᖅᑐᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑐᑭᓯᓇᑦᑎᐊᖅᑎᑲᓂᕐᓗᒍ, ᐃᖅᑲᓇᐃᔮᕋᖅᐸᓪᓕᐊᔪᒍᑦ ᓄᑲᖅᑎᐹᓂᒃ ᒍᕋᐃᑦ 6-ᒧᑦ, ᐊᖏᖅᑕᐅᓂᒃᓴᖓ ᔪᓚᐃ 

ᑕᕝᕙᓂ ᔪᓚᐃᖑᓂᐊᖅᑐᒥᒃ, ᐊᕐᕌᒍᓛᖅᑐᖅ ᐱᒋᐊᖅᑎᑦᓯᕙᓪᓕᐊᓕᓛᕋᑦᑕ ᒍᕋᐃᑦ 7, ᒍᕋᐃᑦ 9-ᒨᖓᔪᓐᖓᒃ.  

 

ᐊᒻᒪ, ᓯᕗᓪᓕᖅᐹᖅᓯᐅᒻᒥᒃ, ᐊᐃᑉᐹᓂᓗ ᑎᑎᕋᒋᐊᕐᖓᖅᑕᐅᔪᓂᒃ ᒍᕋᐃᑦ 12-ᒨᖅᐸᓪᓕᐊᖑᔭᓕᕐᒥᓗᑕ. 

ᐊᔾᔨᒌᓐᖏᑦᑐᒦᑦᑐᒍᑦ, ᐊᔾᔨᒌᓐᖏᓐᓂᖓ ᒍᕋᐃᑦ ᒪᓕᑦᑐᒋᑦ, ᐃᒻᒪᖃ ᑐᖏᓕᕋ ᐅᓂᒃᑳᕆᒋᐊᒃᑲᓐᓂᕈᓐᓇᖅᐸᐅᒃ 

ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᒥᔅ ᓴᐃᓐ-ᓘᐃ. 

 

ᓴᐃᓐ-ᓘᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᐊᓄᑦ. ᒥᓂᔅᑐ ᐅᖃᓵᕐᒪᑦ, ᒥᓂᔅᑐ ᒍᕌᔅ, 

ᒫᓐᓇ ᓄᑲᖅᑎᐹᓂᒃ ᒍᕋᐃ 6-ᒧ ᐱᔭᕇᐸᓗᓕᖅᑐᒍᑦ, ᐃᓕᓴᐅᑎᓂᓪᓕ ᐱᓕᖅᐳᒍᑦ, ᐱᓕᒻᒪᔅᓴᐅᑎᓂᐊᖅᑐᓂᒃ, ᐊᒻᒪ 

ᒍᕋᐃᑦ 7–9ᒧᑦ ᐱᕙᓪᓕᐊᓕᕐᓂᐊᕐᓗᑕ, ᐊᒻᒪ 9-ᒥ 12-ᒧᑦ ᐊᑐᓕᖅᑎᑕᐅᕙᓪᓕᐊᖑᒐᔭᖅᖢᓂ 2031 ᐊᒻᒪ 2036-

ᒨᖓᒐᔭᓐᖑᐊᖅᑐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᑖᓐᓇ ᓄᓇᕗᒻᒥ ᐃᓕᓴᐅᑎᓕᐊᖑᓯᒪᔪᖅ ᐊᑐᖅᑕᐅᒐᔭᕐᓂᖓ ᑕᒪᐃᓐᓄᑦ 

ᐃᓕᓐᓂᐊᕐᕕᐊᓗᒻᒦᑦᑐᓄᓪᓗ, ᑖᒃᑯᐊ ᑕᕝᕙ ᐊᑕᐅᓯᐅᓐᖏᑦᑐᒥᒃ ᐅᖃᕈᓐᓇᑦᓯᐊᓕᕋᔭᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᓐᓇᔭᓐᖑᐊᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᓴᕕᑲᑖᖅ. ᐊᐱᕆᓗᒍ ᒥᓂᔅᑐ, ᐃᓕᓐᓂᐊᖅᑎᐅᔪᖅ ᒪᕐᕉᓐᓂᒃ 

ᐅᖃᐅᓯᖅᑕᖃᓐᖏᒃᑯᓂ ᐱᔭᕇᒐᔭᖅᐸ ᐃᓕᓐᓂᐊᖅᑕᒻᒥᓐᓂᒃ? ᖁᔭᓐᓇᒦᒃ. ᒥᓂᔅᑐ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒐᕕᓪᓗ. ᑕᕝᕙ ᐱᔭᕇᖅᐸᑦᑐᑦ 

ᐱᔭᕇᖁᑐᐊᕈᑦᑎᒍ, ᐄ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᑭᐊᖅ ᑐᑭᖃᖅᑎᓕᕋᓗᐊᖅᐸᐅᒃ ᐱᔭᕇᖅᑐᑦ, ᑖᓐᓇ ᐅᖃᕐᒪᑦ 

ᐊᑕᐅᓯᐅᓐᖏᑦᑐᒥᒃ ᐅᖃᐅᓯᖅᑕᕆᔭᒥᒃ ᐃᓕᓐᓂᐊᕐᓂᐅᓇᔭᕐᒪᑦ, ᑲᖐᓇᕋᔭᖅᐳᖅ ᑕᕝᕙ ᐃᓄᑦᑎᑐᑦ ᖃᓪᓗᓈᑎᑐᓪᓗ 

ᐅᖃᕈᓐᓇᕆᐊᖃᕋᔭᖅᐳᖅ ᐱᔭᕇᖅᓯᓂᐊᕈᓂ. 

 

ᐊᐱᕆᒃᑲᓐᓂᓕᕐᓚᖓ ᐃᓕᓐᓂᐊᖅᑎᐅᔪᖅ ᐃᓄᑦᑎᑐᑦ ᐅᖃᕈᓐᓇᑦᓯᐊᕆᐊᖃᕋᔭᖅᑐᖅ, ᖃᓪᓗᓈᑎᑐᓪᓗ, ᒍᕋᐃᑦ 

12ᒥᒃ ᐊᑐᓕᖅᑎᑕᐅᓪᓚᕆᓕᕐᓂᖅᐸᑦ ᑖᓐᓇ ᐃᓕᓴᐅᑉ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 

ᑐᖏᓕᕐᒪ ᐃᑲᔪᖅᑎᒐ ᐅᖃᐅᓯᖃᕆᐊᓪᓚᒃᑲᓐᓂᖁᓪᓗᒍ. ᖁᔭᓐᓇᒦᒃ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᕼᐊᐃᓐᓄ. ᒪᒥᐊᓇᖅ. ᒥᔅ ᓴᐃᓐ-ᓘᐃ. 

 

ᓴᐃᓐ-ᓘᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᖕᒪᑦ. ᑐᕌᒐᕆᔭᕗᑦ 

ᐱᔭᕇᖅᓯᖁᔨᖏᓪᓗᑖᖏᑦᑐᒍᑦ ᐃᓕᓐᓂᐊᖅᑎᒥᒃ. ᐸᕐᓇᐅᑎᕗᑦ ᑖᓐᓇ ᐃᓕᓐᓂᐊᖅᑎᔪᓪᓕ, ᐅᖃᐅᓯᕐᒧᑦ 

ᖁᕝᕙᓯᖕᓂᓕᖕᓄᑦ 12-ᒧᑦ ᐅᖃᐅᓯᕐᒥᒃ ᐊᔪᕋᔭᖅᐸᑦ, ᐱᔭᕇᖏᑦᑑᓗᓃᒐᔭᖏᑦᑐᖅ. ᐃᑲᔪᖅᑕᐅᒋᐊᕋᔭᖅᑐᖅ 

ᖁᕝᕙᓯᖕᓂᓕᖕᓄᑦ 8-ᒧᑦ, ᐱᕙᓪᓕᐊᑦᓯᐊᕋᓗᐊᕐᒪᖔᑦ ᖃᐅᔨᓴᖅᑕᐅᕙᓪᓗᓂ ᐊᕐᕌᒍᑕᒫᑦ. 

 

ᑭᓯᐊᓂᒃᑕᐅᖅ ᑲᑎᑦᑐᒋᑦ ᑕᒪᒃᑯᐊ ᐊᔪᓐᖏᓐᓂᕆᒋᐊᖃᖅᑕᖏᑦ, ᐊᒻᒪᓗ ᐱᔪᓐᓇᑦᓯᐊᖅᑎᒋᒋᐊᖃᕐᓂᖏᑦ 

ᐱᔭᕇᖅᓯᓂᐊᕈᑎᒃ ᐊᖏᓛᖑᒐᔭᕐᒪᑦ. ᑕᕝᕙ ᐱᔪᓐᓇᕐᓂᒃᓯᐊᕐᓂᖏᑦ ᐱᕙᓪᓕᐊᒃᐸᑦ ᐅᖃᐅᓯᒃᑯᓪᓗᑦ 

ᐱᕙᓪᓕᐊᖃᓯᐅᑎᓚᖓᖕᒥᖕᒪᑦ. ᑕᕝᕙ ᐅᖃᐅᓯᕐᒥᒃ ᑎᒍᓯᕙᓪᓕᐊᓂᖅ ᑲᔪᓰᓐᓇᕐᓂᐊᖅᑐᕐᓕ ᖁᕝᕙᓯᖕᓂᓕᖕᓄᑦ 12 

ᐅᖓᑖᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓴᐅᑎᓂᐊᓕᖅᑐᖅ ᐊᑐᓕᖅᑎᑕᐅᓯᒪᓪᓚᕆᒃᑯᓂ ᐃᑲᓂ 

ᓯᕗᓂᔅᓴᑎᓐᓂ, ᑐᕌᒐᕆᔭᐅᕗᖅ ᑲᑎᑕᐅᓗᑎᒃ ᐅᕝᕙᓗ ᓱᖏᐅᑦᑎᕙᓪᓕᐊᓗᑎᒃ ᐃᓄᒃᑎᑑᖅᑐᑦ ᐃᓕᓐᓂᐊᖅᑏᑦ. 

ᑭᓯᐊᓂ, ᑐᕌᒐᕆᔭᐅᔪᖅ ᒪᕐᕉᓐᓂᒃ ᐅᖃᐅᓯᖃᓕᕐᓗᑎᐅᒍᓗᐊᖏᑦᑐᖅ ᓇᓕᐊᓐᓂᒃ ᐊᑕᐅᓯᕐᒥᒃ ᐊᑐᕐᓗᑎᒃ 

ᐱᔭᕇᖅᓯᒍᓐᓇᕋᔭᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐃᖅᑲᓇᐃᔭᖃᑎᒋᔭᕗᑦ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓂᒃ ᐊᒻᒪᓗᑦᑕᐅᖅ ᑲᑐᔾᔨᖃᑎᒌᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᓄᓇᕗᒻᒥ. ᒫᓐᓇ 

ᓄᓇᓕᓐᓄᑦ ᕿᑭᕐᕈᓇᓕᖅᑐᑦ ᐊᔾᔨᒌᓐᓂᒃ ᑕᒪᒃᑯᐊ ᐅᖃᐅᓯᕐᓂᒃ ᐃᓕᓴᐃᔾᔪᑎᒃᓴᓂᒃ, ᓯᕗᓪᓕᖅᐹᒥᒃ ᑖᒃᑯᐊ 

ᕿᒥᕐᕈᓇᒍᑕᐅᓂᐊᖅᑐᑦ ᑖᒃᑯᐊ ᐅᖃᐅᓯᓕᕆᔾᔪᑎᒃᓴᐃᑦ ᐃᓕᓐᓂᐊᕈᑎᒃᓴᐃᑦ ᐆᒃᑐᕋᖅᑕᐅᓂᐊᖅᑐᑦ.  

 

ᐃᔾᔪᐊᒐᒃᓴᐃᑦ ᓄᓇᓕᐅᔪᑦ ᑕᒪᒃᑯᐊ ᑕᖅᑭᕆᓂᐊᖅᑕᒃᑎᓐᓂ ᐱᔭᕇᖅᓯᓂᐊᖅᑐᖅ. ᐱᔭᕇᖅᓯᓂᐊᓕᖅᑐᑦ 

ᓯᕗᓪᓕᖅᐹᑦᑎᐊᒥᒃ ᓄᓇᓕᓐᓂ ᕿᒥᕐᕈᓇᒃᑕᐅᓗᑎᒃ. ᑖᒃᑯᐊ ᐅᖃᐅᓯᕐᓄᑦ ᐃᓕᓴᐃᔾᔪᑎᒃᓴᐃᑦ ᐋᖅᑭᒃᑕᐅᓯᒪᔪᑦ 

ᐊᓯᔾᔨᕐᓂᐊᕐᒪᖔᑕ ᐅᕝᕙᓘᓐᓃᑦ ᓱᕐᕋᖏᓪᓗᑎᒡᓘᓐᓂᒃ? ᑖᒃᑯᐊ ᑕᕝᕙ ᖃᐅᔨᓴᐃᔾᔪᑏᑦ ᕿᒥᕐᕈᓇᓚᐅᕐᓗᑎᒃ 

ᐊᐱᖅᓱᑲᑕᓚᐅᕐᓗᑎᒃ ᑖᒃᑯᐊ ᐃᖅᑲᓇᐃᔭᕐᓂᖅ ᐱᔭᕇᖅᐸᑦ ᑖᒃᑯᐊ ᐃᖅᑲᓇᐃᔭᖅᐸᓪᓕᐊᓂᖅᑐᑦ ᓄᓇᓕᓐᓄᓪᓗ 

ᐳᓚᕋᒃᑲᓐᓂᓕᕐᒥᓗᑎᒃ.  

 

ᔪᓚᐃ 2025-ᒥ, ᐊᒻᒪᑦᑕᐅᖅ ᑕᐃᔅᓱᒪᓂ ᓱᖅᑯᐃᖅᓯᓯᑦᑎᐊᕐᓂᖅᓴᐅᓂᐊᖅᑐᒍᑦ ᓇᓕᐊᒃ ᓄᓇᓕᐅᔪᒃ 

ᑭᓱᑯᑦᑎᐊᓃᓕᕐᒪᖔᑦ ᐅᕝᕙᓘᓐᓃᑦ ᓴᓇᓂᐊᕐᒪᖔᑕ ᓄᑖᓂᒃ ᐃᓕᓴᐃᔾᔪᑎᒃᓴᓂᒃ. ᐅᖃᐅᓯᕐᓄᑦ ᐃᓕᓴᐃᔾᔪᑎᒃᓴᓂᒃ 

ᐊᑐᓕᖅᑎᑕᐅᓗᑎᒃ ᑕᐃᒃᑯᐊ ᓄᓇᕗᒻᒥ ᐃᓕᓐᓂᐊᕈᑎᒃᓴᑦ ᐅᖃᐅᓯᕐᓄᓪᓗ ᐃᓕᓴᐃᔾᔪᑎᒃᓴᐃᑦ ᐸᕐᓇᐅᑎᖏᑦ 

ᐊᑐᓪᓕᖅᑎᑕᐅᓗᑎᒃ. ᑐᖏᓕᕋ ᑖᓐᓇ ᒥᓂᔅᑕ, ᓇᓗᓇᐃᑦᑎᐊᒃᑲᓐᓂᖁᓪᓗᒍ ᐅᖃᕈᓐᓇᖅᑐᖓ, ᐊᐱᕆᔪᓐᓇᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇᑦᑕᐅᖅ ᐱᒻᒪᕆᐊᓗᒃ 

ᑭᐅᔭᕆᐊᒃᓴᖅ. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖏᑦ, ᓄᓇᕗᑦ ᑖᒃᑯᐊ ᓄᓇᑦᑎᓐᓂ ᐅᖃᐅᓯᑦᑎᓐᓂᖅ 

ᐊᓯᐅᔨᖃᑦᑕᓗᐊᕋᑦᑕ ᕿᑎᕐᒥᐅᓂᒃ ᐱᓗᐊᓐᖑᐊᖅᑐᒥᒃ. 

 

ᐊᒃᓱᐊᓗᒃ ᐅᖃᐅᓯᕐᒥᓂᒃ ᐊᓯᐊᓕᓚᐅᕐᒪᑕ ᑖᒃᑯᐊ ᐃᑲᔪᕆᐊᖃᕋᑦᑎᒍ ᐆᒻᒪᖅᑎᒃᑲᓐᓂᕐᓗᒍ, ᐅᖃᐅᓯᖓᑦ 

ᐃᓕᓐᓂᐊᕈᑎᒃᓴᐃᓪᓗ ᓴᓇᔭᐅᓗᑎᒃ. ᓲᕐᓗ, ᐊᐅᓱᐃᑦᑐᖅ ᐊᒻᒪ ᑲᖏᖅᖢᒑᐱᖕᒥᒃ ᑖᒃᑯᐊ ᐃᓄᒃᑎᑐᑦ 

ᐅᖃᓪᓚᒃᑳᓘᖕᒪᑕ. 

ᑖᒃᑯᐊ ᐃᖅᑲᓇᐃᔭᖅᑎᕗᑦ ᐊᐱᖅᑯᑎᒋᔭᕐᓇᓗᑦ ᐊᐱᖅᓱᖅᐳᑎᒃ, ᒪᕐᕉᖕᓂᒃ ᐊᐃᑉᐸᖓᑦ ᐱᔭᕇᕐᓂᐊᖅᑐᖅ 

ᐃᓕᓐᓂᐊᕐᓂᒧᑦ ᒪᓕᒐᖏᑦ, ᓄᓇᕗᒻᒥ ᐃᓕᓐᓂᐊᕆᐊᖅᓯᒪᓗᑎᒃ. ᑖᒃᑯᐊ ᐃᓄᒃᑎᑐᑦ ᐅᐃᕖᑎᑐᑦ ᐃᓄᒃᑎᑐᓪᓗ. 

ᑖᒃᑯᐊ ᐱᔭᕇᖅᓯᓂᐊᖅᑐᑦ ᐊᖅᑯᑎᒋᔭᖏᑦ ᖃᓪᓗᓈᑎᑐᑐᐊᖅ ᑭᓯᐊᓂ ᐅᖃᓪᓚᒍᓐᓇᖅᑐᑦ ᐱᔭᕇᖅᓯᔪᓐᓇᕐᒥᔪᑦ. 

 

ᓄᓇᕗᒻᒥ ᓴᓇᔭᐅᓯᒪᔪᑦ ᐃᓕᓐᓂᐊᖅᑕᐅᔪᑦ ᑕᐃᑲᓂ ᐱᕕᖃᕐᓂᕐᓂᐊᑦᑎᐊᕐᓂᐊᖅᑐᑦ ᐃᓕᓴᐃᓗᑎᒃ ᐃᓄᒃᑎᑐᑦ, 

ᐃᓄᐃᓐᓇᖅᑐᓪᓗ. ᓯᕗᓂᒃᓴᑦᑎᓐᓂ ᐅᖃᐅᓰᑦ ᐃᓕᓴᖅᑕᐅᔭᕆᐊᖃᖅᑐᑦ ᑕᐃᒃᑯᐊ ᒪᓕᒃᓯᒪᑦᑎᐊᕐᓂᐊᖅᑐᖅ, 

ᐊᑐᓂᒡᓗ ᐋᖅᑭᒃᓱᖅᑕᐅᓗᑎᒃ. ᖃᓄᑎᒋ ᐅᖃᐅᓯᖏᓐᓂᒃ ᐅᖃᐅᓯᕐᖓᐅᑎᖏᓐᓂᒃ ᐊᓯᐅᔨᓯᒪᖕᒪᖔᑕ, 

ᓄᓇᓕᑦᑎᓐᓂ ᑕᒪᒃᑯᐊ ᑕᐃᒪᓐᓇ ᒪᓕᒃᑕᐅᓗᑎᒃ ᐊᔾᔨᒌᖏᑦᑑᖕᒪᑕ. 

 

2008-ᒥ ᒪᓕᒐᕐᔪᐊᖅ ᑕᐃᓐᓇ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᑖᓐᓇ ᐅᖃᐅᓯᕆᔭᐅᔪᖅ ᐊᐃᕙᐅᑎᒋᔭᐅᓚᐅᕐᒪᑦ. 

ᑖᒃᑯᐊ ᐅᖃᐅᓯᕆᔭᐅᒃᐸᑦ, ᐄ, ᓄᓇᓕᓕᒫᑦ ᓇᖕᒥᓂᖅ ᓂᕈᐊᕐᓂᐊᖅᑐᑦ ᐅᖃᐅᓯᕐᒥᒃ ᐃᓕᓴᐃᔾᔪᑎᓂᒃ ᐃᓱᒪᒋᔭᑯᑦ. 

ᑖᓐᓇ ᐃᓚᖏᑦ ᓯᕗᒧᐊᒐᓱᒃᑐᓂᒃ ᑕᒪᒃᑯᓂᖓ ᑐᓗᖅᑕᐅᑕᐅᖃᑦᑕᕐᒪᑦ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ. ᑖᒃᑯᐊ 

ᒪᓕᒐᒃᓴᕐᒥᒃ ᑖᒃᑯᐊ ᔪᓚᐃ 2025-ᒥ ᑖᓐᓇ ᐱᔭᕇᖅᑕᐅᒐᔭᕐᓗᓂ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑕᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᖅᑲᐅᔭᕋᐅᓇ ᒥᓂᔅᑕ, ᐊᐱᕆᓕᕐᒥᔭᕋ ᒥᓂᔅᑕ. ᑖᒃᑯᐊ 

ᐃᓕᓐᓂᐊᕈᑎᒃᓴᐃᑦ ᓴᓇᔭᐅᔪᑦ ᓄᓇᕗᒻᒥ ᓴᓇᔭᐅᔪᑦ ᐃᓕᓴᐃᓂᐊᕐᒪᑕ ᐃᓄᒃᑎᑐᑦ ᐃᓕᓴᐃᓗᑎᒃ ᐃᓄᐃᓐᓇᖅᑐᓪᓗ. 

ᑭᓯᐊᓂ ᒪᓕᒐᖅᑎᒎᖏᑦᑐᖅ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓐᓇᖅᐹᑦ ᐃᓄᒃᑐᑦ ᐃᓄᐃᓐᓇᖅᑐᓪᓗ ᐅᖃᓪᓚᒍᑎᒃ. 

ᑖᓐᓇ ᐃᓕᓐᓂᐊᕐᓂᓕᕆᔾᔪᑎ ᐅᖃᖅᓯᒪᔪᖅ ᒪᕐᕉᖕᓂᒃ ᐅᖃᐅᓰᖕᓂᒃ, ᖃᓄᕐᓕ ᐱᔭᕇᖅᓯᔪᓐᓇᕐᒪᖔᑕ, ᖃᓄᖅ 

ᒪᕐᕉᖕᓂᒃ ᐅᖃᐅᓯᕐᒥᒃ ᐃᓕᓐᓂᐊᖅᑐᑦ ᐱᔭᕇᕆᐊᖃᖅᖢᑎᒃ ᐅᕙᓂ ᐅᓪᓗᕐᒥᒃ.  

 

ᑭᓯᐊᓂ ᒪᓕᒐᖅᑎᒎᖏᑦᑐᖅ ᒪᕐᕉᖕᓂᒃ ᐅᖃᐅᓯᖃᕐᖏᒃᑲᓗᐊᕐᓗᓂ ᐃᓕᓐᓂᐊᕐᕕᐊᓗᖕᒥ 

ᐱᔭᕇᖅᓯᔪᓐᓇᖅᑎᑕᐅᓂᐊᖅᐹᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᐄ, ᑖᒃᑯᐊ ᐃᓚᖏᑦ 

ᒪᕐᕉᖕᓂᒃ ᐅᖃᐅᓯᖃᕈᓐᓇᕐᓂᐊᖅᑐᖅ ᑕᐃᒃᑯᐊ ᐱᔭᕇᕈᓐᓇᕐᓂᐊᕐᒪᑕ ᐃᓕᓐᓂᐊᕐᓂᕐᒥᓂᒃ. ᖃᐅᔨᒪᖏᑦᑐᖓ ᖃᔅᓯᑦ 

%-ᒥ ᐅᖃᕆᐊᖃᕐᒪᖔᑕ ᑭᓯᐊᓂ ᐃᖅᑲᓇᐃᔭᖃᑎᒌᓪᓗᑕ, ᑕᒪᒃᑯᐊ ᑐᓴᒐᒃᓴᐃᑦ ᐋᖅᑭᒃᓱᖅᑕᐅᔪᑦ.  

 

ᐊᒻᒪ ᑐᖏᓕᕋ ᐅᓂᒃᑳᑦᑎᐊᒃᑲᓐᓂᖁᓪᓗᒍ. ᖃᖓᒃᑯᑦ ᑕᐃᒪᐃᓕᐅᖅᑕᐅᓂᐊᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᒻᒪᑦ. ᒫᓐᓇᐅᔪᖅ 

ᐊᑐᓕᖅᑎᑕᐅᑉᐸᑦ ᐃᓕᓐᓂᐊᓕᓵᖅᑐᓄᑦ ᖁᕝᕙᓯᓐᓂᓕᓐᓄᑦ 6-ᓄᑦ ᑕᐃᒃᑯᐊ ᐃᓄᒃᑐᑦ ᐃᓄᐃᓐᓇᖅᑐᓪᓗ 

ᐃᓕᓐᓂᐊᖅᑎᑕᐅᓂᐊᖅᑐᑦ. ᐱᔭᕇᖅᐸᓪᓕᐊᓕᕈᑦᑕ ᑖᒃᑯᐊ ᐃᓕᓯᔪᓐᓇᖅᑐᒍᑦ ᐅᖃᐅᓯ ᐃᒪᓐᓇ, ᐃᓕᓯᔪᓐᓇᖅᑐᒍᑦ 

ᑖᒃᑯᐊ ᒫᓐᓇ ᐃᓕᓐᓂᐊᕈᑕᐅᖃᑦᑕᕈᓐᓇᕋᔭᕐᒥᔪᑦ ᒪᕐᕉᓐᓂᒃ ᐅᖃᐅᓰᓐᓂᒃ. ᑐᑭᓯᓇᖅᐸᖅᑲᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᑐᖅ ᒫᓐᓇᐅᔪᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᑦ 

ᐊᑐᓕᖅᑎᑕᐅᓯᒪᖏᒻᒪᑕ ᒫᓐᓇ ᐃᓕᓐᓂᐊᕐᕕᓐᓂᒃ ᐃᓕᓐᓂᐊᖅᑐᓄᑦ. ᐊᐱᖅᑯᑎᒋᖅᑲᐅᔭᕋ ᓄᑖᖅ ᑖᓐᓇ 

ᐊᑐᓕᖅᑎᑕᐅᑉᐸᑦ ᐃᓕᓴᐃᔾᔪᑎᒃᓴᐅᔪᖅ, ᐅᑉᐱᕈᓱᒃᑐᖓ ᒥᓂᔅᑕ ᒪᕐᕉᓐᓂᒃ ᐅᖃᐅᓯᖃᖏᒃᑲᓗᐊᕐᓗᓂ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓐᓇᕐᓗᓂ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᑎᖃᕐᓂᐊᕐᒥᔪᖅ ᐱᔭᕇᖅᓯᔪᓐᓇᖅᑎᑕᐅᓂᐊᕐᒪᑕ ᒪᕐᕉᓐᓂᒃ ᐅᖃᐅᓯᖃᖏᒃᑲᓗᕈᕕᑦ, ᐃᓕᖏᒃᑲᓗᐊᕈᕕᑦ 

ᒪᕐᕉᓐᓂᒃ. ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᒪᓕᒐᖃᖅᑎᓪᓗᒍ ᐃᓕᓐᓂᐊᕐᕕᒃ ᑖᓐᓇ, ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᕆᐊᖃᕐᓂᖓᓂᒃ. ᑕᒪᓐᓇ ᓇᓗᓇᐃᖅᑕᐅᓚᐅᕐᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᑐᖏᓕᕋ 

ᑖᓐᓇ ᓇᓗᓇᐃᑦᑎᐊᒃᑲᓐᓂᖁᓪᓗᒍ ᐊᐱᕆᓂᐊᖅᑕᕋ. ᑭᓯᐊᓂᓕ ᒫᓐᓇᐅᓂᖓᓂ, ᐊᔾᔨᒌᓐᖏᑦᑐᑦ ᐅᖃᐅᓰᑦ 

ᓄᓇᓕᑦᑎᓐᓂ  

ᐅᖃᓪᓚᒍᓐᓇᖅᑕᐅᖃᑦᑕᕐᒪᑕ. ᑖᒃᑯᐊ ᐃᓕᓐᓂᐊᕈᑎᒃᓴᐃᑦ ᐅᖃᐅᓯᕐᓄᑦ, ᐊᑐᓕᖅᑎᑕᐅᑉᐸᑕ, ᕿᒥᕐᕈᓇᒃᑕᐅᓂᐊᖅᑐᑦ 

ᑕᑯᓇᒃᑕᐅᓗᑎᒃ ᖁᓪᓕᕐᒥ ᐊᒻᒪᓗᑦᑕᐅᖅ (emersion model) ᐊᒻᒪ ᒪᕐᕉᒃ ᑕᐃᒃᑯᐊ ᐃᓕᓐᓂᐊᕈᑎᒃᓴᑦ. 

ᑕᐃᒪᓐᓇᑕᐅᔪᔪ.  

 

ᑖᒃᑯᐊ ᐃᓄᐃᓐᓇᖅᑐᓐ ᓄᓇᓕᖕᓂ ᐅᖃᓪᓚᖃᑦᑕᖅᑐᓂᒃ ᖁᕐᓗᖅᑑᖅ, ᐃᖃᓗᒃᑑᑦᑎᐊᕐᓗ ᑖᒃᑯᐊᒃ 

ᑕᐃᒪᓐᓇᑦᑐᐃᓇᖅ ᐃᓗᐃᑦᑑᓈᖅᓯᒪᔪᓂᒃ ᐃᓕᓐᓂᐊᖅᑎᑦᑎᔾᔪᑎᖃᖏᒻᒪᑕ. ᐃᓚᖏᑦ ᓄᓇᓖᑦ ᐃᓄᒃᑐᑦ 

ᐅᖃᓪᓚᒍᓐᓇᖅᑐᑦ ᐅᓄᕐᓂᖅᓴᐅᖕᒪᑕ ᐊᔾᔨᒋᓐᖏᑕᖓᓂᒃ ᐃᓕᓐᓂᐊᕈᑎᒃᓴᓂᒃ ᐊᑐᕐᓗᑎᒃ.  

 

ᐃᒻᒪᖄ, ᓄᓇᓖᑦ ᐅᖃᐅᓯᕐᒥᓂᒃ ᐊᓯᐊᔨᓯᒪᔪᑦ, ᓄᓇᓕᒃᑕᖃᖅᑐᒃᓴᐅᒻᒥᖕᒪᑦ ᓄᓇᕘ ᐃᓗᐊᓂ ᐃᓕᓐᓂᐊᕐᓂᕐᒥᓄᑦ 

ᐱᔭᕇᖅᓯᔪᑦ ᖃᓪᓗᓈᑎᑐᑦ. ᐃᓚᖏᓪᓗ ᐅᖃᐅᓯᕐᖓᐅᑎᒋᖏᑕᒥᓂᒃ ᐅᖃᓪᓚᒍᓐᓇᑦᑎᐊᖏᒃᑲᓗᐊᕐᓗᑎᒃ ᓄᓇᓕᖕᓂ 

ᐊᓯᖏᑦ ᒪᕐᕉᖕᓂᒃ ᐅᖃᐅᓯᖃᕐᓗᑎᒃ. ᑭᓯᐊᓂᓕ ᐊᐱᕆᔪᒪᔭᕋ ᑐᖏᓕᕋ ᑖᓐᓇ, ᓇᓗᓇᐃᖅᑎᒃᑲᓐᓂᖁᓪᓗᒍ 

ᐊᐱᕆᔪᒪᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᕐᓗᒍ. ᒥᔅ ᕼᐊᐃᓐᓄᒧᐊᓚᐅᖏᓐᓇ ᓱᖅᑯᐃᖅᑐᖓ. ᑖᒃᑯᐊ ᒫᓐᓇ 

ᐃᖅᑲᓇᐃᔭᖅᑕᐅᓕᖅᑐᑦ ᓴᓇᔭᐅᓕᖅᑐᑦ ᐅᖃᐅᓯᓕᕆᔾᔪᑎᒃᓴᐃᑦ ᐱᔭᕐᓂᖏᒻᒪᑦ ᒫᓐᓇ. ᒥᔅᑕ ᓴᕕᑲᑖᖅ 

ᐊᐱᖅᓲᑎᖏᑦ ᑭᐅᔭᕐᓂᖏᒻᒪᑕ ᖃᓄᖅ ᑖᓐᓇ ᐊᑑᑎᖃᕐᒪᑕ ᑕᒪᓐᓇ ᖃᐅᔨᒪᓐᖏᑎᓪᓗᒍ. ᖃᓄᖅ 

ᑕᐅᑦᑐᖃᕐᓂᐊᕐᒪᖔᑕ ᐃᓕᓴᐃᔾᔪᑏᑦ ᐊᕐᕌᒍᖃᐃ. ᒥᔅᑕ ᓴᕕᑲᑖᕐᒧᑦ ᐅᑎᒃᑲᓐᓂᕐᓗᖓ ᐊᐱᖅᑯᑎᒃᓴᖃᒃᑲᓐᓂᕐᒪᖔᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ ᑖᒃᑯᐊ ᐊᒃᑐᐃᓂᖃᖅᐸᑦ ᐅᐃᕖᑦ ᐃᓕᓐᓂᐊᕐᕕᖓᓐᓂᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎ ᑐᓂᔪᒪᔭᕋ ᐃᑲᔪᖅᑎᐊᓄᑦ, 

ᑐᖏᓕᖓᑕ. 

 

ᐃᒃᓯᕙᐅᑕᖅ: ᒪᑖᒻ ᓴᐃᓐ-ᓘᐃ 

 

ᓴᐃᓐ-ᓘᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᐊᐱᕆᒻᒪᑦ ᑲᑎᒪᔨ. ᑖᒃᑯᐊ ᑭᖑᓂᑦᑎᓐᓂ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ, ᐅᐃᕖᒃᑯᓐᓄᑦ ᐊᑐᖅᑕᐅᓚᐅᖅᓯᒪᖏᑦᑐ ᑭᓯᐊᓂ ᐋᖅᑭᒋᐊᖅᑕᐅᒻᒪᑦ 

ᒪᓕᒐᕐᔪᐊᖅ ᒫᓐᓇ ᐊᑐᖅᑕᐅᔭᕆᐊᖃᓕᖅᑐᖅ ᐅᐃᕖᑦ ᐃᓕᓐᓂᐊᕐᓂᖏᓐᓄᑦ.  

 

ᑖᒃᑯᐊ ᐃᓕᓐᓂᐊᓕᓵᖅᑐᑦ ᓈᒻᒪᒋᔭᒥᓐᓂᒃ ᐃᓄᒃᑎᑐᑦ ᐅᖃᓪᓚᒍᓐᓇᕐᓗᑎᒃ. ᒪᕐᕉᓐᓂᒃ ᐅᖃᓪᓚᒍᓐᓇᕐᓂᒧᑦ 

ᑲᔪᖏᖅᓴᐃᔾᔪᖃᕐᓂᐊᖅᑐᒍᑦ ᑕᕝᕙᓂ ᐃᓕᓐᓂᐊᕈᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᕈᑎᓴᓖᑦ ᐅᐃᕖᓪᓗ ᐃᓕᓐᓂᐊᕈᑎᒃᓴᖏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᑖᓐᓇ ᑎᑎᕋᖅᐸᓪᓕᐊᖃᑦᑕᕐᒪᖔᑕ ᑖᒃᑯᓂᖓ ᖃᔅᓯᑦ 

ᖁᕝᕙᓯᓐᓂᓕᓐᓄᑦ 12-ᒥᒃ ᐱᔭᕇᖅᓯᒪᓕᕐᒪᖔᑕ, ᑕᕝᕙᖓᑦ ᐃᓕᓐᓂᐊᕈᑎᒃᓴᓂᒃ ᐸᐃᑉᐹᓕᕆᔨᐅᓂᕐᒧᑦ 

ᐃᓕᓐᓂᐊᖅᐸᑦ ᐅᕝᕙᓘᓐᓃᑦ ᐊᑐᓂ ᐃᓕᓐᓂᐊᕈᑎᒃᓴᓂ ᐸᕐᓇᐅᑎᓕᐅᖅᓯᒪᓪᓗᑎᒃ ᐃᓕᓐᓂᐊᖅᑎᑕᐅᕙᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ: ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ, ᖃᔅᓯᐅᒻᒪᖔᑕ %-ᒋᔭᓯ. ᒥᓂᔅᑕ ᐊᒡᒍᖅᑐᖅᓯᒪᔪᓂᒃ 

ᐱᖓᓱᐃᑦ, ᑖᒃᑯᐊ ᐸᐃᑉᐹᓄᑦ ᐃᓕᓐᓂᐊᖅᑐᑦ ᐸᐃᑉᐹᓕᕆᔨᐅᓂᕐᒧᑦ ᐊᒻᒪ ᐊᑐᓂ ᐸᕐᓇᐅᑎᖃᖅᖢᑎᒃ 

ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒃᓴᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᐊᑐᓂ ᐃᓕᓴᐃᔪᑦ 

ᐊᑐᓃᖅᑕᕐᓂᐊᖅᑐᑦ ᐊᑐᓕᖅᑎᑕᐅᓗᑎᒡᓗ ᑕᒡᕙᓂ ᐊᖅᑯᓯᐅᕐᓂᐊᖅᑕᕗᑦ ᑕᒪᒃᑯᓂᖓ ᐃᑲᔪᖅᑎᐅᔾᔪᑎᐅᓂᐊᖅᑐᐃᑦ 

ᐃᓕᓐᓂᐊᖅᑎᓄᑦ.  

 

ᓈᓴᐅᓯᖅᑕᐅᖃᑦᑕᕐᒪᑕ ᐃᓕᓐᓂᐊᕐᓂᕐᒧᑦ ᐱᔭᕇᖅᐸᓪᓕᐊᔭᖏᑦ. ᑕᒪᒃᑯᓂᐊ ᓇᓗᓇᐃᖅᐸᓪᓕᐊᑕᐅᓂᐊᖅᑐᑦ 

ᒪᓕᒐᖅᑎᒎᕐᓗᑎᒃ. ᐃᓕᓐᓂᐊᕐᓇᐅᑉ ᐊᕐᕌᒍᐊᓂᒃ ᐱᒋᐊᕐᓗᒋᑦ ᖁᕝᕙᓯᓐᓂᓕᓐᓄᑦ 9-ᒥᒃ ᖁᕝᕙᓯᓐᓂᓕᓐᓄᑦ 12-ᒧᑦ, 

ᑕᐃᒪᓐᓇ ᐊᖅᑭᒃᓯᒪᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒡᒍᖅᑐᖅᓯᒪᔪᓂᒃ ᖃᔅᓯᐅᒻᒪᖔᑕ ᐃᓕᓐᓂᐊᕐᓂᕐᒥᒃ ᐱᔭᕇᖅᓯᔪᑦ 

ᐸᐃᑉᐹᓕᕆᔨᐅᓂᕐᒧᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐊᑐᓂ ᐸᕐᓇᐅᑎᖃᖅᖢᑎᒃ ᐃᓕᓐᓂᐊᕇᖅᑐᑦ. ᒥᓂᔅᑕ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. 

ᓇᓗᓇᐃᕋᒥᐅᓪᓗ ᑖᓐᓇ ᐃᓗᓕᑯᓘᓪᓚᕆᖕᒪᑦ ᐱᓯᒪᓐᖏᑕᕋ ᕿᒥᕐᕈᓇᒍᓐᓇᖅᑕᕗᑦ ᖃᐅᔨᒋᐊᕈᓐᓇᖅᑕᕗᑦ ᑕᐃᓐᓇ 

ᑐᓴᒐᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᒫᓐᓇ ᐅᑎᕐᕕᒋᖁᔭᕋᓗᐊᕋ ᐅᕙᑦᑎᓐᓄᑦ ᐊᕐᕌᒍᓄᑦ 

ᐅᔾᔨᕆᖃᑦᑕᕋᒃᑭᑦ ᐃᓕᓐᓂᐊᖅᑐᑦ ᐱᔭᕇᖅᓯᕙᓪᓕᐊᔪᑦ ᐸᕐᓇᐅᑎᑎᒍᑦ ᑕᒪᒃᑯᑎᒍᓇ, ᑕᒪᒃᑯᐊ ᐃᓚᖏᑦ 

ᓯᓚᑦᑐᕐᓴᕕᒻᒧᐊᕈᒪᔫᒐᓗᐊᑦ ᓯᓚᑦᑐᖅᓴᕐᕕᔾᔪᐊᒧᓪᓗ ᐃᓕᓐᓂᐊᕐᓂᖓ ᐊᑉᐸᓯᓗᐊᖃᑦᑕᕐᒪᑕ ᒫᓐᓇ. ᑖᓐᓇ ᑕᑯᓪᓗᒍ 

ᐊᐃᑦᑖᖑᖃᑦᑕᕐᒪᑦ ᑲᖔᕐᓇᖅᖢᓂᓗ ᑕᑯᓪᓗᒍ. ᑭᓯᐊᓂ, ᐃᓕᓐᓂᐊᖅᑎᕗᑦ ᑕᒪᒃᑯᐊ 

ᐱᔭᕇᖅᐸᓪᓕᐊᑎᖃᑦᑕᓐᖏᓐᓇᒃᑯ ᑖᓐᓇ ᑕᕝᕙ ᐊᐱᖅᑯᑎᒋᔭᕋ ᑕᕝᕘᓇ ᐊᐱᖅᑯᑎᒋᓇᓱᖅᑲᐅᕙᕋ.  

 

ᐊᓯᐊᓄᐊᕐᓗᖓ. ᐃᓚᖓᑦ ᒫᓐᓇ ᐃᖅᑲᓇᐃᔭᖅᑎᐅᖃᑦᑕᖅᓯᒪᓕᕐᒪᑦ ᒪᒃᐱᒐᖅ 126-ᒦᑦᑐᖅ, ᐱᖓᔪᖓ ᑖᒃᑯᐊ 

ᐃᑲᔪᖅᑐᐃᓗᑎᒃ ᐊᑐᓂ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ ᐃᑲᔪᖅᑕᐅᓗᑎᒃ ᓄᓇᓕᖕᓂ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᓄᓇᓖᑦ ᑭᓐᖒᒪᔭᖓᓂᒃ. ᓄᓇᓖᑦ ᑕᒪᒃᑯᐊ ᓂᕈᐊᓚᐅᓐᖏᒻᒪᑕ ᑲᑎᒪᔨᓐᖑᕈᒪᒻᒪᖔᑕ 

ᐱᔪᒪᔪᖃᓗᐊᓚᐅᓐᖏᒻᒪᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᓚᖏᑦ ᐊᒥᒐᖅᓯᓪᓗᑎᒃ ᑲᑎᒪᔪᖃᖅᑐᖅ ᑕᐃᒪᓕ 

ᑲᑎᒪᔭᖅᑐᕈᓐᓇᓐᖏᑉᐸᑕ ᑖᓐᓇ ᑲᔪᓯᔪᓐᓇᕋᔭᓐᖏᑦᑐᖅ. ᐱᓕᕆᕕᐅᑉ ᖃᓄᖅ ᑖᓐᓇ ᑭᐅᔪᓐᓇᕋᔭᖅᐸᐅᒃ 

ᐊᖑᒻᒪᑎᔪᓐᓇᕐᓂᐊᕐᒪᑕ ᑭᓐᖒᒪᔭᐅᔪᑦ ᑐᓴᕋᓱᐊᖅᑎᓪᓗᒋᑦ ᑐᓴᕐᕕᐅᒋᐊᕐᓗᑎᒃ ᓄᓇᓕᖕᓂ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᔨᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ.  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪᑦ. ᑖᒃᑯᐊ ᐱᓯᒪᔪᒍᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᑕᐃᒃᑯᐊ ᐊᒥᒐᓗᐊᕐᓂᖅᐸᑕ ᐱᕕᖃᖅᑎᖃᑦᑕᖅᑕᕗᑦ ᑲᑎᒪᔨᐅᑉ ᐅᓄᕐᓂᖏᑦ 

ᓈᒻᒪᒃᓯᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᕈᑎᒃᓴᓕᐅᕐᓂᖅ ᐅᐃᕖᓪᓗ ᐃᓕᓐᓂᐊᕈᑎᔅᓴᖓ, G−11 ᒪᒃᐱᒐ. 

ᑲᑎᓪᓗᒋᑦ ᐊᑐᕈᒫᖅᑐᑦ $8,712,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ G-12-ᒧᐊᕐᓗᓯ. ᐃᓕᓐᓂᐊᖅᑏᑦ ᐱᔭᕇᖅᓯᕙᓪᓕᐊᔪᑦ 

ᐊᐅᓚᔾᔪᑎᔅᓴᖏᑦ ᑐᑭᓯᕋᐅᑎᑦ. $11,565,000. ᐊᐱᖅᑯᑎᔅᓴᖃᖅᑕᖃᖅᐹ? G-12 ᒪᒃᐱᒐᖓ. ᐃᓕᓐᓂᐊᖅᑏᑦ 

ᐱᔭᕇᑦᑎᐊᕐᓂᖏᑦ. $11,565,000 ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-13-ᒨᑲᐃᓐᓇᓕᕐᒥᒋᔅᓯ. ᐃᓕᓴᐃᔨᓂ ᐱᕙᓪᓕᐊᑎᑦᑎᓂᖅ. ᑲᑎᓪᓗᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ $12,262,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-13, ᐅᖃᒃᑲᓂᕐᓗᒍ. ᐃᓕᓴᐃᔨᓂ ᐱᕙᓪᓕᐊᑎᑦᑎᓂᖅ. ᐊᐅᓚᒍᑎᔅᓴᖏᑦ 

ᐋᖅᑭᐅᒪᒍᑎᔅᓴᖏᑦ ᑲᑎᑦᑐᒋᑦ $12,262,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᔅᓯ G-3-ᒧᑦ, ᓇᓗᓇᐃᖅᓯᒪᔪᐃᑦ ᑮᓇᐅᔭᖅᑐᕈᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ 

ᐃᓕᓐᓂᐊᖅᑐᓕᕆᔨᒃᑯᑦ $279,705,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᐱᔭᕇᕋᑦᑎᒍ ᕿᒥᕐᕈᓂᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒍᑎᔅᓴᖃᖅᑮᑦ ᓇᐃᑦᑐᓂ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔩᑦ. ᖁᔭᓕᕙᒃᑲ 

ᐊᐱᖅᑯᑎᒋᖃᑦᑕᕋᑖᖅᑕᓕᒫᑦᑎᐊᖏᓐᓄᑦ ᐊᒻᒪ ᐊᔭᐅᕆᔾᔪᑎᑦᑎᐊᕐᖓᑕ ᐃᓕᓴᕕᖁᑎᒥᓂᒃ ᑲᑎᒪᔨᖁᑎᒥᓂᓪᓗ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓕᒫᑦᑎᐊᖏᑦ ᖁᑦᑎᓂᖅᐹᖏᓐᓂ ᐅᕙᓐᖓᑦ ᐅᕙᓃᑦᑐᓄᑦ ᑕᐃᒃᑯᓄᖓ 

ᐃᓕᓴᕕᒻᒥ ᐃᖅᑲᓇᐃᔭᖃᑦᑕᖅᑐᓄᑦ, ᑭᒃᑯᓕᒫᑦᑎᐊᓂ ᐃᑲᔪᖃᑦᑕᖅᑐᓄᑦ, ᐊᖓᔪᖅᑳᕆᔭᐅᔪᐃᑦ, ᐃᓕᓴᐃᔩᑦ, 

ᓄᓇᓖᓪᓗ ᐃᑲᔪᖅᓰᖃᑦᑕᖅᑐᑦ ᐃᓕᓐᓂᐊᖅᑏᑦ ᐃᓕᓴᓂᖏᓐᓂᒃ. ᑕᐃᒃᑯᐊ ᐊᐱᖅᑯᑎᐅᕙᖅᑲᐅᔪᐃᑦ 

ᑭᐅᓛᑐᐃᓐᓇᕐᒥᔭᕗᑦ ᑎᒍᕙᖅᑲᐅᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐅᖃᕆᐊᖅᑐᖅᓯᒪᔪᐃᑦ ᐊᓂᑎᑕᐅᒍᓐᓇᖅᓯᔪᐃᑦ. 

ᑭᖑᓪᓕᐅᓂᐊᖅᑐᒧᑦ ᐊᑐᐃᓐᓇᕈᖅᓴᕐᓗᑕ 10 ᒥᓂᒃᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 14:34ᒥ ᑲᑎᒪᒋᐊᒃᑲᓂᖅᑐᑦ 14:48ᒥ 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᑐᓐᖓᓱᖁᕙᒃᑲ ᑲᑎᒪᑐᐃᓐᓇᓂᑦᑎᓐᓄᑦ. ᒥᓂᔅᑕ 

ᐊᕿᐊᕈᖅ ᑲᑎᒪᔨᕋᓛᑦ ᓵᖓᓃᖃᑎᖃᕈᒪᕖᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓴᓇᓂᐊᒍᓐᓇᖁᓪᓗᒋᑦ ᐃᓕᔅᓯ 

ᓵᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐃᓯᖅᑎᓚᐅᕐᒥᒃᑭᑦ. ᒥᓂᔅᑕ ᐊᑐᐃᓐᓇᐅᓕᕈᕕᑦ ᐱᒋᐊᕈᓐᓇᖅᑐᑎᑦ. 

ᒪᒥᐊᓇᖅ. ᐱᓕᕆᔨᑎ ᑭᒃᑰᒻᒪᖔᑎᒃ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᔾᔪᑎᓅᕈᓐᓇᖅᑐᑎᑦ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ, ᓯᑏᕙᓐ ᒫᓐᓯᐅᓪ, ᒥᓂᔅᑕᐅᑉ 

ᑐᖏᓕᖓ, ᐊᒻᒪᓗ ᑕᓕᖅᐱᓐᓃᑦᑐᖅ, ᑯᕆᔅᑏᓐ ᐃᐅᓪᔅᕗᑦ, ᒥᓂᔅᑕᐅᑉ ᑐᖏᓕᕈᕆᐅᖅᓴᔪᖅ, ᐊᒻᒪᓗ 

ᖃᐃᖁᒋᐊᖃᑳᓪᓚᒃᑯᑎᒃᑯᑦ, ᓯᑏᕝ ᓵᑕᒻ ᑕᕝᕙᓃᖃᑎᒋᓪᓗᑎᒍ. ᑲᑎᒪᔨᐅᖃᑎᒃᑳ ᖃᐅᔨᒪᖃᑎᒋᓂᐊᕋᔅᓯ ᑖᓐᓇ 

ᑕᐃᕕᑦ ᓛᓴᓐ ᑐᖏᓕᕐᒪ ᐃᑲᔪᖅᑎᖓ ᐊᓈᓇᐃᑲᓪᓚᓚᐅᕐᒪᑦ ᑕᒫᓃᒍᓐᓇᔾᔮᓐᖏᒻᒪᑦ. ᐃᓱᒪᒋᑦᑎᐊᖅᐸᕗᑦ ᐊᒻᒪᓗ 

ᐃᒃᐱᒋᓪᓗᑎᒍ. ᑕᒪᒃᑯᓂᖓ ᐸᓖᓯᓕᕆᓂᕐᒧᓪᓗ ᐊᒻᒪᓗ ᑎᒍᔭᐅᒪᔪᓂᒃ ᒥᒃᔅᓵᓄᑦ ᐃᑲᔪᖅᑎᕐᔪᐊᕆᒐᒃᑲ ᑕᒪᒃᑯᓂᖓ 

ᑭᐅᒍᓐᓇᐃᓪᓕᑳᓪᓚᓐᓂᕈᒪ ᑭᐅᑦᑎᐊᕋᓱᖃᑦᑕᓂᐊᕋᓗᐊᖅᐳᒍᑦ ᑭᓯᐊᓂ ᑭᐅᒍᓐᓇᕐᓂᖏᑳᓪᓚᒃᑯᒪ ᑖᒃᑯᐊ 

ᐃᓱᒪᒋᓂᐊᖅᐸᕗᑦ.  

 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑦᑐᖓ ᓵᖓᓐᓃᒍᓐᓇᕋᒪ ᑲᑎᒪᔨᕋᓛᑦ ᐅᖃᐅᓯᕆᒋᐊᖅᑐᕐᓗᒋᑦ 2024-2025 

ᑮᓇᐃᔭᐃᑦ ᐊᑐᖅᑐᑦᓴᐃᑦ ᒪᓕᒐᓕᕆᔨᒃᑯᓐᓄᑦ. 

 

ᐱᓕᕆᕕᕗᑦ ᑐᑦᓯᕋᖅᑐᑦ $172,043,000 ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ 2024-2025 ᐊᕐᕌᒍᖓᓂ, 

ᐊᒥᓱᓐᖑᕆᐊᖅᑐᑦ $4,860,000-ᓂᒃ, ᐅᕝᕙᓘᓐᓃᑦ 3%, 2023-2024 ᐊᕐᕌᒍᖓᓂᒃ. 

 

(ᑐᓵᔨᑎᒎᓕᖅᑐᖅ) ᑐᑦᓯᕋᖅᑕᕗᑦ ᑮᓇᐅᔭᖅᑐᕈᑎᑦᓴᐃᑦ ᐃᓚᒋᔭᐅᓪᓗᑎᒃ ᐅᑯᐊ ᐊᒥᓱᕐᖑᕆᐊᖅᑕᐅᔪᑦ: 

 

ᐱᔾᔪᑎᒋᓪᓗᒍ ᓄᑖᖅ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᖏᕈᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ 

ᓄᓇᕗᒻᒥᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ, ᐊᒥᓱᕐᖑᕆᐊᖅᑐᑦ $695,000-ᓂᒃ ᑮᓇᐅᔾᔭᒃᓵᓄᑦ 

ᐃᑲᔫᓯᐊᓄᓪᓗ ᐱᓕᕆᕕᓗᑦᑖᖓᓂ. 

 

ᐊᒥᓱᕐᖑᕆᐊᖅᑕᐅᒍᑎᑦ $3,063,000 ᑐᑦᓯᕋᖅᑕᐅᔪᑦ ᐸᓖᓯᓕᕆᓂᕐᒧᑦ ᐱᓕᕆᕕᖓᓂ, ᐃᓚᒋᓕᐅᔾᔭᐅᓯᒪᓪᓗᓂ 

ᐅᓇ ᐊᖏᖅᑕᐅᓯᒪᖏᑦᑐᖅ: 

 

 ᐊᒥᓱᓐᖑᕆᐊᖅᑕᐅᓗᑎᒃ ᑮᓇᐅᔭᐃᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ ᐊᖏᕈᑎᐅᓚᐅᖅᑐᖅ 

ᐸᓖᓯᒃᑯᓐᓄᑦ ᐊᒻᒪᓗ ᑲᓇᑕᒥᒃ ᐸᓖᓯᓄᑦ ᑲᑐᔾᔨᖃᑎᒌᖏᓐᓄᑦ ᐊᑭᑦᑐᐸᓪᓕᐊᓂᐅᔪᓄᓪᓗ, 

ᑲᔪᓯᒍᑕᐅᓂᐊᕐᓗᓂ. 

 

ᐊᒥᓱᖑᕆᐊᖅᑕᐅᓂᖏᑦ ᐸᓖᓯᓕᕆᓂᕐᒧᑦ ᑮᓇᐅᔭᖅᑐᕈᑎᑦᓴᓄᑦ ᐃᓚᒋᓕᐅᔾᔨᓯᒪᒻᒥᔪᑦ ᐅᑯᓂᖓ ᓯᕗᕐᖓᒍᑦ 

ᐊᖏᖅᑕᐅᕙᒌᖅᓯᒪᔪᓂᒃ: 

 

 ᑕᓪᓕᒪᓄᑦ ᐸᓖᓯᓄᑦ ᐊᒥᓱᖑᕆᐊᖁᓪᓗᒋᑦ ᐸᓖᓯᒃᑯᓐᓂᒃ ᐃᖅᑲᓇᐃᔭᖅᑎᖏᑦ; 

 ᑮᓇᐅᔭᖃᖅᑎᑦᓯᓂᕐᒧᑦ ᐊᑭᑦᑐᐸᓪᓕᐊᓂᖏᓐᓄᑦ ᐸᓖᓯᒃᑯᓐᓂᓗ ᐊᓪᓚᕝᕕᓕᕆᓂᕐᒧᑦ ᐊᑭᓕᖅᓱᕆᐊᓕᓐᓄᑦ; 

 ᓯᑕᒪᐅᔪᖅᑐᓄᑦ ᐸᓖᓯᓄᑦ ᓄᓇᖃᖅᑳᖅᑐᒥᓂᕐᓄᑦ ᐃᓄᓐᓄᓪᓗ ᐸᓖᓯᓕᕆᓂᕐᒧᑦ ᐱᓕᕆᐊᖓᓄᑦ, 

ᑲᑐᔾᔨᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᓪᓗ; 

 

ᐸᓖᓯᖃᕐᓂᕐᒧᑦ ᑮᓇᐅᔭᖅᑐᕈᑕᐅᒋᐊᓖᑦ ᐃᓚᒋᓕᐅᔾᔨᓯᒪᒻᒥᔪᑦ ᐅᑯᓂᖓ ᒥᒃᑭᓪᓕᒋᐊᖅᑕᐅᔪᓂᒃ ᑮᓇᐅᔭᐃᑦ 

ᐃᓱᓕᓚᐅᖅᑎᓪᓗᒋᑦ 2024-25-ᒥᒃ: 

 ᐊᑕᐅᓯᐊᖅ, ᐱᒋᐊᖅᑎᑕᐅᓂᖓᓄᑦ ᐊᑭᓕᕆᐊᓖᑦ ᓄᓇᖃᖅᑳᖅᑐᒥᓂᕐᓄᑦ ᐃᓄᓐᓄᓪᓗ ᐸᓖᓯᓕᕆᓂᕐᒧᑦ 

ᐱᓕᕆᐊᖅ; ᐊᒻᒪᓗ 

 ᐊᑕᐅᓯᐊᖅ ᐊᐅᓚᐅᑎᖏᓐᓂᒃ ᑭᖑᕝᕖᓂᖅ ᐊᑭᖏᓐᓂᒃ ᐸᓖᓯᒃᑯᑦ ᖃᖓᑕᔫᓕᕆᔨᖏᓐᓄᑦ. 

 

ᐃᑲᔪᖅᑕᐅᕕᓕᕆᔨᒃᑯᓐᓄᑦ, $310,000 ᖄᒃᑲᓐᓂᖓᒍᑦ ᑮᓇᐅᔭᖃᖅᑎᑦᓯᓂᖅ ᐊᖏᖅᑕᐅᓚᐅᖅᑐᑦ 2022-2023-ᒥᒃ 

ᑐᑦᓯᕋᖅᑕᐅᔪᑦ ᓄᑖᒧᑦ ᐋᖅᑭᒋᐊᕐᕕᒃ ᒪᒥᓴᕐᕕᒻᒧᑦ. 

 

ᑮᓇᐅᔭᐃᑦ ᑐᓂᔭᐅᑐᐃᓐᓇᐸᑦᑐᑦ ᐃᑲᔫᑎᐅᕙᑦᑐᓄᓪᓗ, ᐱᓕᕆᕕᕗᑦ ᑐᑦᓯᕋᖅᑐᑦ $160,000 ᑮᓇᐅᔭᒃᑲᓐᓂᕐᓂᒃ 

ᐊᖏᖅᑕᐅᓚᐅᖅᑐᓂᒃ 2022-2023-ᒥᒃ, ᓄᓇᕗᒻᒥᒃ ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑎᓄᑦ ᑲᑎᒪᔨᖏᓐᓄᑦ 

ᐊᐅᓚᑦᓯᔾᔪᑎᖏᓐᓄᑦ ᐊᒻᒪᓗ $90,000 ᓄᑖᓂᒃ ᑮᓇᐅᔭᓂᒃ ᐊᓪᓚᕝᕕᒻᒥᒃ ᐊᓪᓚᕝᕕᓕᕆᔨᒧᑦ ᓄᓇᕗᒻᒥᒃ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑭᒡᓕᓯᓂᐊᖅᑎᓄᑦ. 

 

ᐸᖅᑭᑦᓯᔨᒃᑯᑦ ᐸᐸᑦᑎᔨᒃᑯᓪᓗ ᐊᓪᓚᕝᕕᖓᑦ ᑐᑦᓯᕋᖅᑐᑦ ᖄᒃᑲᓐᓂᖓᒍᑦ $150,000 ᐱᓕᕆᔨᑖᕈᒪᓪᓗᑎᒃ 

ᒪᓕᒐᓕᕆᓂᕐᒧᑦ ᐃᑲᔪᖅᑎᐅᓂᕐᒧᑦ ᐱᔨᑦᓯᕋᐅᑎᓂᒃ. ᒪᓕᒐᓕᕆᔨᓄᑦ ᐃᑲᔪᖅᑏᑦ ᐊᑐᐃᓐᓇᐅᑎᑦᓯᒐᔭᖅᑐᑦ 

ᒪᓕᒐᓕᕆᓂᕐᒧᑦ ᖃᐅᔨᓴᕆᐊᖃᑦᑕᓂᕐᒧᓪᓗ ᐱᔨᑦᓯᕋᐅᑎᓂᒃ. 

 

ᒪᓕᒐᖅᑎᒍᑦ ᑎᑎᕋᕐᕕᖓᓂ, ᐱᓕᕆᕕᖓᑦ ᑐᑦᓯᕋᖅᑐᑦ $109,000 ᓄᑖᒧᑦ ᐃᖅᑲᓇᐃᔮᒧᑦ ᒪᓕᒐᖅᑎᒍᑦ 

ᑎᑎᕋᕐᕕᖓᓂ ᐊᖓᔪᖅᑳᒧᑦ. ᑖᓐᓇ ᐃᖅᑲᓇᐃᔮᖅ ᐃᑲᔪᕋᔭᖅᑐᖅ ᐱᓕᕆᕕᖓᓄᑦ ᐱᕈᖅᓴᐃᓂᕐᒧᑦ ᐅᓪᓗᑕᒫᑦ 

ᖃᓄᐃᓕᐅᕈᑕᐅᒋᐊᓕᓐᓂᒃ ᐊᑐᐃᓐᓇᐅᑎᑦᓯᓗᓂᓗ ᓯᕗᒧᒋᐊᕈᑕᐅᒍᓐᓇᖅᑐᓂᒃ ᖁᕝᕙᕆᐊᕈᓐᓇᖁᓪᓗᒋᑦ 

ᐃᖅᑲᓇᐃᔮᖏᓐᓂᒃ ᐃᖅᑲᓇᐃᔭᖅᑏᑦ, ᐱᓗᐊᖅᑐᒥᒃ ᐃᓄᓐᓄᑦ ᐃᖅᑲᓇᐃᔭᖅᑎᖏᓐᓄᑦ. 

 

ᑭᖑᓪᓕᖅᐹᒥᒃ, ᑐᑦᓯᕋᖅᑐᒍᑦ $241,000 ᐃᖅᑲᓇᐃᔮᖅᑖᖅᑲᐅᒧᑦ ᒪᓕᒐᓕᕆᔨ-ᐃᓄᒃᑎᑐᑦ ᒪᓕᒐᓕᕆᓂᕐᒧᑦ 

ᐱᓕᕆᕕᖓᓂ. ᑖᓐᓇ ᐃᖅᑲᓇᐃᔮᖅ ᐱᓕᕆᐊᑦᓴᖃᖅᑎᐅᒐᔭᖅᑐᖅ ᐃᓄᒃᑎᑑᖅᑐᓂᒃ ᓄᓇᕗᒻᒥᒃ ᒪᓕᒐᖏᓐᓂᒃ, 

ᐋᖅᑭᑦᓱᐃᖃᑦᑕᕐᓗᓂ ᐃᓄᒃᑎᑑᖅᑐᓂᒃ ᑎᑎᕋᖃᑦᑕᓂᕐᒧᑦ ᐊᑐᐊᖅᑕᐅᒋᐊᓕᓐᓂᒃ ᐅᖃᐅᔾᔨᒋᐊᖅᑎᐅᓗᓂᓗ 

ᑲᑎᖅᓱᖅᑕᐅᒋᐊᖃᕐᓂᖏᓐᓄᑦ ᐃᓄᐃᑦ ᒪᓕᒐᓕᕆᔾᔪᓯᖏᓐᓂᒃ ᒪᓕᒐᖏᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᕝᕙᐅᑯᐊ ᐅᖃᐅᓯᕐᖓᐅᑎᒃᑲ. ᖁᕕᐊᓐᓂᐊᖅᑐᖓ ᑭᐅᖃᑦᑕᕐᓗᒋᑦ 

ᐊᐱᖅᑯᑎᖏᑦ ᑲᑎᒪᔨᕋᓛᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᕈᑎᔅᓴᖃᖅᐹ ᐅᖃᐅᓯᔅᓴᒥᓐᓂᒃ? 

ᒥᒃᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒪᑐᐃᕈᑎᓂᒃ ᐅᖃᐅᓯᖃᕆᐊᒃᓴᖅ ᑭᒡᒐᖅᑐᕐᓗᒋᑦ 

ᑲᑎᒪᔨᕋᓛᖏᑦ ᐃᓅᓯᕐᒥᒃ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᕿᒥᒃᕐᕈᓇᒃᑎᓪᓗᒋᑦ ᑐᒃᓯᕋᐅᑕᐅᔪᓂᒃ 2024 2025-ᒧᑦ 

ᐊᐅᓚᔾᔪᑎᓄᑦ ᐊᑐᕈᒫᖅᑐᓂᒃ ᐊᒻᒪᓗ 2024-2026-ᒥᒃ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑦᑕ 

ᒪᓕᒐᓕᕆᔨᒃᑯᑦ. ᐱᓕᕆᕕᐅᑉ ᑐᒃᓯᕋᐅᑎᖓ 2024-2025-ᒧᑦ ᐊᐅᓚᔾᔪᑎᒃᓴᖏᓐᓄᑦ ᒪᑭᒪᐅᑎᒃᓴᖏᓐᓄᓪᓗ 

ᐊᑐᕈᒫᖅᑕᖃᖅᑐᑦ ᐅᓄᕐᓂᖃᖅᑐᓂᒃ $172,043,000-ᓂᒃ. ᑖᓐᓇ ᑭᒡᒐᖅᑐᐃᔪᖅ 2.9 ᐳᓴᓐᖓᓂᒃ 

ᐅᓄᖅᓯᒋᐊᖅᓯᒪᔪᑦ 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᑦ. ᐅᓄᕐᓂᕆᔭᖏᑦ ᐃᖅᑲᓇᐃᔮᑦ ᐃᓂᒋᔭᖏᑦ 

ᐱᓕᕆᕕᖕᒥᒃ ᐅᓄᖅᓯᕙᓪᓕᔪᑦ 473.0-ᖑᓚᐅᖅᓯᒪᔪᑦ ᐅᓄᖅᓯᒋᐊᖅᓯᒪᔪᑦ 477.0-ᓄᑦ ᐃᖅᑲᓇᐃᔭᖅᑎᑦ ᐃᓂᖏᑦ 

ᐊᕐᕌᒍᒥᒃ. ᑖᒃᑯᐊ ᐅᓄᖅᓯᒋᐊᕈᑎᖏᑦ ᐱᖃᓯᐅᔾᔨᓯᒪᕗᑦ ᓄᑖᓂᒃ ᐃᖅᑲᓇᐃᔮᖑᔪᓂᒃ ᐱᓕᕆᕕᖓᓐᓂ 

ᐊᖓᔪᖅᑳᖃᕐᕕᐅᔪᑦ, ᐱᖁᔭᓕᕆᔨᑦ ᐱᓕᕆᕕᖓᑦ, ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕕᖓᓐᓂᒃ ᐊᒻᒪᓗ 

ᓄᓇᕗᒥᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑭᒡᓕᓯᓂᐊᖅᑎᐅᔪᓂᒃ. 

ᐅᓪᓗᐊᓂ ᐊᒃᑑᕙ 27, 2023, ᓯᕗᓕᖅᑎ ᓄᓇᕗᒥᒃ ᓴᖅᑭᑦᑎᓚᐅᖅᓯᒪᔪᖅ ᓄᑖᕈᕆᐊᖅᑕᐅᓯᒪᔪᓂᒃ ᒥᓂᔅᑕᐃᑦ 

ᑎᓕᓯᔾᔪᑎᖏᓐᓄᑦ ᑎᑎᖅᑲᓂᒃ ᒪᓕᒐᓕᐅᕐᕕᖕᒥᒃ. ᐊᑕᐅᓯᖅ ᐱᓕᕆᕕᐅᑉ ᓯᕗᓪᓕᐅᑎᓯᒪᔭᖓᑦ “ 

ᐊᑐᐃᓐᓇᐅᑎᑦᓯᖁᓪᓗᒋᑦ ᓯᐊᒻᒪᒃᓯᒪᔪᓂᒃ ᐃᑲᔪᖅᑐᐃᔾᔪᑎᓂᒃ ᑲᑐᔾᔨᓗᑕᒧᑦ ᐊᑐᖅᑕᐅᓗᓂ ᒪᓕᒐᕐᔪᐊᖓᓂᒃ 

ᕿᒥᒃᕐᕈᓂᐅᔪᖅ ᐊᒻᒪ ᒪᓕᒐᕐᔪᐊᓂᒃ ᓴᓇᖁᓪᓗᒋᑦ ᑐᕌᖓᔪᓂᒃ ᐊᑐᓕᖅᑎᑦᑎᓂᕐᒧᑦ ᑎᓕᔭᐅᓯᒪᔾᔪᑎᖏᑕ 

ᑐᕌᒐᒃᓴᖏᓐᓄᑦ.” ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᐅᖃᑕᐅᔪᑦ ᐅᖃᐅᓯᖃᓚᐅᖅᑐᑦ 

ᓇᓗᓇᐃᖅᑕᐅᓯᒪᔪᓂᒃ ᐊᐅᓚᔾᔭᒃᓯᒪᔭᖏᓐᓂᒃ ᐱᓕᕆᕕᐅᑉ ᐃᑲᔪᖅᑐᐃᔾᔪᑎᒋᓪᓗᒋᑦ ᑕᒪᑐᒧᖓ 

ᓯᕗᓪᓕᐅᔾᔭᐅᓯᒪᔪᓂᒃ. 

 

ᐱᓕᕆᕕᐅᑉ ᑐᒃᓯᕋᐅᑎᖓᑦ ᐊᕐᕌᒍᐊᓄᑦ 2024-2025 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᑦ ᐱᖃᓯᐅᔾᔨᓯᒪᕗᑦ  

$3,353,000-ᓂᒃ ᐊᐅᓚᔾᔪᑕᐅᓂᐊᖅᑐᑦ ᑎᑎᕋᕐᕕᖓᑦᑕ ᐸᐸᑦᑎᔩᑦ ᐊᒻᒪ ᐸᖅᑭᒃᓯᔩᑦ ᐱᓕᕆᕕᖓᑦᑕ. ᑎᑎᕋᕐᕕᖓᑦ 

ᐸᐸᑦᑎᔨᐅᔪᑦ ᐊᒻᒪ ᐸᖅᑭᒡᓯᔨᐅᔪᑦ ᐊᐅᓚᑦᑎᖃᑦᑕᖅᑐᑦ ᐸᐸᑕᐅᔪᓂᒃ ᐊᒻᒪ ᕿᒻᒪᑯᒋᔭᐅᔪᓂᒃ ᑭᒡᒐᖅᑐᖅᑕᐅᓪᓗᑎᒃ 

ᐅᑭᐅᑭᓗᐊᖅᑐᑦ ᐊᒻᒪ ᓄᓇᕗᒥᐅᑕᐅᔪᑦ ᐃᓅᔪᓐᓃᖅᓯᒪᔪᑦ ᕿᒻᒪᑯᖏᑦ ᓇᒧᓐᖓᕐᓂᐊᕐᒪᖔᑕ 

ᓇᓗᓇᐃᓯᓯᒪᖏᑎᓪᓗᒋᑦ. ᑎᑎᕋᕐᕕᒃ ᐃᑲᔪᖅᓯᖃᑦᑕᕐᒥᔪᖅ ᐃᓄᖕᓂᒃ ᑎᒥᒃᒥᒃᒍᑦ ᐱᒡᒐᕈᑎᖃᖅᑐᓂᒃ 

ᐃᑲᔪᖅᓯᖃᑦᑕᕐᒥᔪᑦ ᐃᒻᒥᒃᒧᑦ ᑐᕌᒐᔪᓂᒃ ᐱᓕᕆᖃᑎᒋᔭᐅᓪᓗᑎᒃ ᐱᔨᑦᓯᖅᑕᐅᔪᑦ ᐊᒻᒪᓗ ᐃᓚᒋᔭᖏᑦ. ᑲᑎᒪᔨᑦ 

ᐅᓄᑲᓪᓚᒃᑐᓂᒃ ᓴᖅᑭᑦᑎᓚᐅᖅᑐᑦ ᐃᓱᒫᓗᒍᑎᐅᔪᓂᒃ ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᓂᕆᔭᖓᑦ ᑖᒃᑯᐊ 

ᑎᑎᕋᕐᕕᖓᑦᑕ ᐊᒻᒪ ᐱᓕᕆᖃᑕᐅᓂᕆᔭᖏᑕ ᐃᑲᔪᖅᑐᐃᑎᓪᓗᒋᑦ ᐊᒃᑐᖅᑕᐅᓴᕋᐃᑦᑐᓂᒃ ᐱᔨᑦᓯᖅᑕᐅᔪᓂᒃ ᐊᒻᒪᓗ 

ᐃᓚᖏᔭᖏᓐᓂᒃ. 

 

ᐱᓕᕆᕕᐅᑉ ᑐᒃᓯᕋᐅᑎᖓᑦ ᐊᕐᕌᒍᐊᓄᑦ 2024-2025 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂᒃ ᒥᒃᓴᐅᓴᒃᓯᓯᒪᕗᑦ 

ᐱᖃᓯᐅᔾᔨᓯᒪᔪᓂᒃ $908,000-ᓂᒃ ᐊᐅᓚᔾᔪᑎᒋᓂᐊᖅᑕᖓ ᑎᑎᕋᕐᕕᖓᑦᑕ ᑐᖁᖓᔪᓕᕆᔨᑦ ᐊᖓᔪᖅᑳᖓᑦᑕ. 

ᑲᑎᒪᔨᐅᔪᑦ ᐅᓄᑲᓪᓚᒃᑐᓂᒃ ᐊᐱᖅᑯᑎᖃᖃᑦᑕᓚᐅᖅᑐᑦ ᖃᓄᖅ ᑖᓐᓇ ᑎᑎᕋᕐᕕᒃ ᐃᓐᓄᒃᓯᒪᖕᒪᖔᑦ 

ᐃᓄᖃᖏᑦᑐᓂᒃ ᐃᖅᑲᓇᐃᔮᒃᓴᓂᒃ ᐊᒻᒪ ᖃᓄᐃᑦᑐᓂᒃ ᐃᑲᔪᖅᓯᔾᔪᑎᖃᕐᒪᖔᑦ ᐱᓕᕆᕕᒃ ᓄᓇᓕᖕᓂ 

ᑐᖁᖓᔪᓕᕆᔨᐅᔪᓄᑦ. ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᕗᑦ ᑐᖁᖓᔪᓕᕆᓂᕐᒧᑦ ᒪᓕᒐᕐᔪᐊᖅ ᐱᖁᔭᖃᖏᓐᓂᖓᓂᒃ 

ᓴᖅᑭᑦᑎᖃᑦᑕᕆᐊᖃᕐᓂᕐᒥᒃ ᒪᓕᒐᓕᐅᕐᕕᖕᒥᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᑎᑎᕋᕐᕕᖓᓂᓐᖔᖅᑐᓂᒃ. 

ᑭᓯᐊᓂᓕ, ᑲᑎᒪᔨᕋᓛᑦ ᑲᔪᓯᕗᑦ ᓴᓐᖏᔪᒃᑯᑦ ᑎᓕᐅᕆᓪᓗᑎᒃ ᒥᓂᔅᑕᒥᒃ ᐱᒋᐊᒃᑲᓂᖁᓪᓗᒍ 

ᓴᖅᑭᑦᑎᖃᑦᑕᕆᐊᖃᕐᓂᕐᒥᒃ ᒪᓕᒐᓕᐅᕐᕕᖕᒥᒃ ᑎᑎᕋᕐᕕᖓᓂᓐᖔᖅᑐᓂᒃ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐊᓂᒃ, 

ᑲᑎᒪᔨᐅᔪᑦ ᐃᓘᓐᓇᖏᑦ ᒪᓕᒐᓕᐅᕐᕕᖕᒧᑦ ᕿᒥᒃᕐᕈᒧᓐᓴᖃᑦᑕᕐᓂᐊᕐᒪᑕ ᐱᒻᒪᕆᐅᔪᓂᒃ ᐃᖅᑲᓇᐃᔭᖅᑕᐅᔪᓂᒃ, 

ᐱᖃᓯᐅᑎᓪᓗᒋᑦ ᐊᑐᓕᖁᔭᓕᐊᖏᑦ ᑐᖁᖓᔪᓂᒃ ᖃᐅᔨᒐᓱᐊᕈᑎᖃᓚᐅᖅᑎᓪᓗᒋᑦ. ᒫᓐᓇᕐᓂᓴᐅᓂᖅᐹᖑᔪᖅ 

ᑐᓴᖅᑎᑦᑎᔾᔪᑎᒋᓚᐅᖅᑕᖓ ᒥᓂᔅᑕᐅᑉ ᐅᖃᖅᓯᒪᓚᐅᖅᑐᖅ ᑎᑎᕋᕐᕕᖓ ᐊᖓᔪᖅᑳᖓᑦᑕ ᑐᖁᖓᔪᓕᕆᔨᑦ 

“ᐃᓱᒪᒃᓴᖅᓯᐅᕈᑎᖃᕐᓂᖏᓐᓂᒃ ᐊᒃᑐᐃᓂᕆᔭᖏᓐᓂᒃ ᑐᒃᓯᕋᐅᑎᑦ ᑎᑎᕋᕐᕕᖓᑦ ᐃᖅᑲᓇᐃᔭᑭᒃᓴᖅᑎᓪᓗᒍ.” 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᑐᓂᔭᐅᓂᐊᕐᓂᖏᓐᓂᒃ ᑐᓴᒐᒃᓴᓂᒃ ᐅᓪᓗᒥᒃᓯᐅᑎᓂᒃ ᐱᓪᓗᒍ ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᐱᒻᒪᕆᐅᔪᖅ ᐃᖅᑲᓇᐃᔭᒐᒃᓴᐅᔪᖅ. 

 

ᑲᑎᒪᔨᕋᓛᑦ ᓇᓗᓇᐃᖅᓯᓯᒪᕗᑦ ᑕᐃᑉᓱᒪᓂ ᔫᓂ 2003-ᒥᒃ, ᐱᓕᕆᕕᒃ ᐱᓕᕆᐊᖃᓚᐅᖅᑐᑦ ᐃᖅᑲᓇᐃᔭᖅᑐᑦ 

ᑮᓇᐅᔾᔭᒃᓵᕆᔭᖏᑦ ᐅᓄᖏᓐᓂᖅᐹᖑᔪᓐᓇᖅᑐᑦ ᖃᐅᔨᓴᖅᑕᐅᓪᓗᑎᒃ ᐊᒻᒪᓗ ᐃᓇᑦᑎᓚᐅᖅᑐᑦ ᐱᔅᓇᔅᓂᒃ ᐊᒻᒪ 

ᓄᓇᖃᖅᑐᓂᒃ ᐃᓚᐅᖁᔨᓪᓗᑎᒃ. ᓄᕕᐱᕆ 6, 2023-ᖑᑎᓪᓗᒍ, ᐱᓕᕆᕕᒃ ᑐᓴᖅᑎᑦᑎᓚᐅᖅᑐᖅ ᓄᓇᕗᒥᒃ 

ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᔾᔪᑎᖏᑦ ᐃᑲᕐᕋᒧᑦ ᐃᓄᐃᓴᖕᓂᖅᐹᖑᔪᑦ ᐅᓄᖅᓯᒋᐊᖅᑕᐅᓂᐊᕐᓂᕋᖅᑕᐅᓪᓗᑎᒃ 

ᐃᑲᕐᕋᒥᒃᑦ $16.00-ᖑᓚᐅᖅᑐᖅ $19.00-ᖑᖅᑎᑕᐅᓗᓂ ᐱᒋᐊᕐᓗᒍ ᔮᓐᓄᐊᕆ 1, 2024. ᑕᐃᑦᓱᒪᓂ ᒥᓂᔅᑕ 

ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᐊᐱᖅᓱᖃᑦᑕᓚᐅᖅᑐᑦ ᖃᑦᓯᐅᓚᐅᕐᒪᖔᑕ ᓇᖕᒥᓂᖅ ᐱᔅᓇᔅ−ᖃᖅᑎᐅᔪᑦ 

ᐃᓚᐅᓚᐅᖅᑐᑦ ᓈᓴᐃᓪᓗᑎᒃ ᖃᐅᔨᓴᐃᓂᖃᖅᑎᓪᓗᒋᑦ ᐊᒻᒪ ᖃᓄᖅ ᐱᔅᓇᔅ−ᖑᔪᑦ ᐃᑲᔪᖅᑐᐃᓚᐅᕐᒪᖔᑕ 

ᐃᑲᕐᕋᖅᓯᐅᑎᓄᑦ ᐊᑭᓕᖅᑕᐅᔾᔪᑎᒃᓴᓄᑦ ᐅᓄᖅᓯᒋᐊᖅᑕᐅᔪᒪᔪᓄᑦ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᒃ ᒫᓐᓇᐅᔪᖅ ᐅᓄᑲᓪᓚᒃᑐᓂᒃ ᓴᖅᑭᑦᑎᔭᕆᐊᖃᕐᒪᑕ ᒪᓕᒐᖅᑎᒍᑦ ᐊᑖᒍᑦ 

ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᓂᖏᑦ ᐊᔾᔨᒌᓕᖅᑎᑕᐅᓂᖏᑕ ᒪᓕᒐᕐᔪᐊᖓᓄᑦ, ᒪᓕᒐᕐᓂᐊᖅᑎᑦ 

ᒪᓕᒐᕐᔪᐊᖏᑎᒍᑦ ᐊᒻᒪᓗ ᒪᓕᒐᕐᓂᒃ ᐱᔨᑦᓯᖅᑎᐅᔪᑦ ᐱᖁᔭᕐᔪᐊᖏᑎᒍᑦ. 

 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦᑕ ᑮᓇᐅᔭᖅᑐᕈᑎᒋᔪᒪᔭᖓᑦ 2024-2025-ᒥᒃ ᐱᖃᓯᐅᑎᓯᒪᕗᑦ ᐸᓖᓯᓕᕆᒥᓂᕐᒧᑦ 

ᐊᐅᓚᔾᔪᑕᐅᓂᐊᖅᑐᓂᒃ $70,252,000-ᓂᒃ. ᑲᑎᒪᔨᕋᓛᑦ ᐃᑲᔪᖅᑐᐃᓪᓚᕆᒃᐳᑦ ᐃᖅᑲᓇᐃᔭᖅᑎᑖᒃᑲᓐᓂᓂᕐᒥᒃ 

ᐃᓄᓐᓂᒃ ᐸᓖᓯᒃᑯᓐᓂ. ᒪᓕᒐᓕᕆᔨᒃᑯᑦ ᓯᕗᓪᓕᐅᔾᔭᖏᑕ ᐃᓚᖓ 2024-2025-ᒥᒃ ᐅᖃᖅᓯᒪᕗᖅ 

“ᐃᑲᔪᖅᑐᐃᓗᑎᒃ ᕋᓖᓯᒃᑯᑦ ᐃᓄᓐᓂᒃ ᐃᖅᑲᓇᐃᔭᖅᑎᑖᒋᐊᒥᒃ ᐸᓖᓯᐅᓂᕐᒧᑦ, ᐃᓄᓐᓃᓯᒪᔪᓂᓪᓗ ᐊᒻᒪ 

ᐱᔨᑦᓯᖅᑎᐃᓂᕐᒧᑦ.” 

 

ᒪᐃ 31, 2023-ᒥᒃ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᓴᖅᑭᑦᑎᓚᐅᖅᑐᑦ 2022-2025 ᓄᓇᕗᑦ ᒐᕙᒪᒃᑯᖏᑕ - 

ᐸᓖᓯᒃᑯᓪᓗ ‘V ᐱᓕᕆᕕᖓᓐᓂ’ ᑲᑐᔾᔭᐅᔪᓂᒃ ᑐᑭᒧᐊᒍᑕᐅᓂᐊᖅᑐᓂᒃ ᑎᑎᖅᑲᓂᒃ ᒪᓕᖓᓕᐅᕐᕕᖕᒥᒃ. ᐊᕐᕌᒍᐊᓂ 

2022-2025 ᑲᑐᔾᔭᐅᓪᓗᑎᒃ ᑎᓕᓯᔾᔪᑎᓄᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᕗᑦ ᑕᓪᓕᒪᓂᒃ ᓯᕗᓪᓕᐅᔾᔭᐅᔪᓂᒃ 

‘ᓇᓗᓇᐃᖅᑕᐅᓯᒪᔪᑦ ᓄᓇᕗᒥᐅᓄᑦ, ᓄᓴᕗᑦ ᒐᕙᒪᒃᑯᖏᑦ ᐊᒻᒪ ᐸᓖᓯᒃᑯᓐᓄᑦ.” ᑲᑎᒪᔨᑦ ᐊᐱᖅᑯᑎᖃᓚᐅᖅᑐᑦ 

ᐅᓄᑲᓪᓚᒃᑐᓂᒃ ᐊᓄᐃᓕᐅᖅᓯᒪᖕᒪᖔᑕ ᐱᓕᕆᕕᒃ ᐊᒻᒪᓗ ᐸᓖᓯᒃᑯᑦ ᐱᓕᕆᐊᖃᖅᑎᓪᓗᒋᑦ ᓯᕗᓪᓕᐅᑎᔭᐅᓯᒪᔪᓂᒃ 

ᐱᓕᕆᕕᐅᑉ ᐊᒻᒪ ᐸᓖᓯᒃᑯᑦ ᐱᓕᕆᓯᒪᔭᖏᓐᓂᒃ ᐱᔭᕇᖅᑕᐅᖁᓪᓗᒋᑦ ᓯᕗᓪᓕᐅᔾᔭᐅᓯᒪᔪᑦ ᓄᑖᖑᔪᑦ 

ᐃᓗᐊᓃᓚᐅᖅᑐᑦ ᑎᓕᓯᔾᔪᑎᑦ ᑎᑎᖅᑲᖏᓐᓂᒃ. ᑲᑎᒪᔨᑦ ᑎᓕᐅᕆᕗᑦ ᒥᓂᔅᑕᒥᒃ ᐅᓂᒃᑳᓕᐅᖃᑦᑕᖁᓪᓗᒍ 

ᐊᕐᕌᒍᑕᒫᓐ ᒪᓕᒐᓕᐅᕐᕕᖕᒥᒃ ᐊᑐᓕᖅᑎᑕᐅᕙᓪᓕᐊᓂᕆᔭᖏᑦ ᐱᓪᓗᒋᑦ ᑲᑐᔾᔨᓪᓗᑎᒃ ᑎᓕᓯᔾᔪᑕᐅᔪᑦ 

ᑎᑎᖅᑲᖁᑎᖏᓐᓂᒃ. 

 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦᑕ ᐅᑭᐅᓄᑦ 5-ᓄᑦ ᓄᓇᕗᑦᒥᒃ ᐱᕋᔭᒃᑕᐃᓕᑎᑦᓯᓂᕐᒧᑦ ᐸᕐᓇᐅᑎᖏᑦ 

ᓴᖅᑭᑕᐅᓚᐅᖅᓯᒪᕗᖅ ᒪᓕᒐᓕᐅᕐᕕᖕᓂ ᒫᑦᓯ 14, 2017-ᖑᑎᓪᓗᒍ, ᐊᒻᒪ ᐃᓱᓕᑦᑐᓂ 2022-ᒥᒃ. ᑲᑎᒪᔨᕋᓛᑦ 

ᖃᐅᔨᕗᑦ ᒪᓕᒐᓕᕆᔨᒃᑯᑦ ᓯᕗᓪᓕᐅᔾᔭᖏᑕ ᐃᓚᖓ 2024-2025-ᒥᒃ “ᐃᖅᑲᓇᐃᔭᖃᑎᖃᕐᓗᑎᒃ ᐸᓖᓯᒃᑯᓐᓂᒃ 

ᓴᓇᓂᐊᕐᒪᑕ ᐊᒻᒪᓗ ᐊᑐᓕᖅᑎᑦᑎᓂᐊᕐᒪᑕ ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᓂᒃ.” ᑲᑎᒪᔨᐅᖃᑕᐅᔪᑦ 

ᑲᑎᒪᔨᕋᓛᓄᑦ ᓂᕆᐅᑦᑎᐊᖅᐳᑦ ᑐᓴᖅᑕᐅᓛᕆᐊᖏᑦ ᑐᓴᒐᒃᓴᓂᒃ ᑕᒪᑐᒧᖓ ᐱᒻᒪᕆᐅᔪᒧᑦ ᐃᖅᑲᓇᐃᔭᖅᑕᐅᔪᒧᑦ 

ᐊᒻᒪ ᓴᖅᑭᑕᐅᓗᑎᒃ ᒪᓕᒐᓕᐅᕐᕕᖕᒥᒃ. 

 

ᐱᓕᕆᕕᐅᑉ ᑕᓪᓕᒪᓄᑦ ᐊᕐᕌᒍᓄᑦ ᓄᓇᕗᒥᒃ ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎ ᓴᖅᑭᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒥᒃ ᒫᔾᔨ 14, 2017-ᖑᑎᓪᓗᒍ, ᐊᒻᒪ ᐃᓱᓕᖦᖢᓂ 2022-ᖑᑎᓪᓗᒍ. ᑲᑎᒪᔨᕋᓛᑦ ᐅᔾᔨᕈᓱᒃᐳᑦ 

ᐃᓚᖓᑦ ᐱᓕᕆᕕᐅᑉ ᓯᕗᓪᓕᐅᑎᓯᒪᔭᖓᑦ 2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

“ᐃᖅᑲᓇᐃᔭᖃᑎᖃᖁᓪᓗᒋᑦ ᐸᓖᓯᒃᑯᓐᓂᒃ ᓴᓇᓂᐊᕐᒪᑕ ᐊᒻᒪ ᐊᑐᓕᖅᑎᑦᑎᓗᑎᒃ ᐱᕋᔭᒃᑕᐃᓕᒪᑎᑦᑎᓂᕐᒧᑦ 

ᐸᕐᓇᐅᑎᐅᔪᓂᒃ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᑐᓂᔭᐅᓛᕐᓂᖏᓐᓂᒃ ᑐᓴᒐᒃᓴᓂᒃ ᑕᒪᑐᒧᖓ ᐱᒻᒪᕆᐅᔪᒧᑦ 

ᐃᖅᑲᓇᐃᔭᖅᑕᐅᔪᒧᑦ ᐊᒻᒪᓗ ᓴᖅᑭᑕᐅᓗᑎᒃ ᒪᓕᒐᓕᐅᕐᕕᖕᒥᒃ. 

 

ᓅᕕᐱᕆ 8, 2022-ᖑᑎᓪᓗᒍ, ᒐᕙᒪᑐᖃᒃᑯᑦ ᒥᓂᔅᑕᖓ ᐊᑦᑕᓇᖅᑕᐃᓕᑎᑦᓯᓂᕐᒧᑦ ᐊᒻᒪᓗ ᓄᓇᕗᒻᒥᒃ ᒥᓂᔅᑕᖓ 

ᒪᓕᒐᓕᕆᔨᒃᑯᓐᓄᑦ ᑲᑐᑎᓪᓗᑎᒃ ᐅᖃᐅᓯᖃᓚᐅᖅᐴᒃ ᐊᖏᓪᓕᒋᐊᖅᑕᐅᓂᑦᓴᖓᓂᒃ ᓄᓇᖃᖅᑳᖅᑐᓄᑦ ᐃᓄᓐᓄᓪᓗ 

ᐸᓖᓯᓕᕆᓂᖅ ᓄᓇᕗᒻᒥᒃ. ᑲᑎᒪᔨᕋᓛᑦ ᐅᔾᔨᑐᖅᐳᑦ ᐸᓖᓯᓕᕆᔨᒃᑯᑦ ᐱᖃᓯᐅᑎᓯᒪᓂᖏᓐᓂᒃ “ᐊᑕᐅᓯᐊᕐᓗᑎᒃ, 

ᐱᒋᐊᕈᑎᑦᓴᓂᒃ ᑮᓇᐅᔭᕐᓂᒃ ᓄᓇᖃᖅᑳᖅᑐᓄᑦ ᐃᓄᓐᓄᓪᓗ ᐸᓖᓯᓕᕆᓂᕐᒥᒃ”. ᑲᑎᒪᔨᑦ 

ᐊᐱᖅᑯᑎᖃᐅᖅᐸᓚᐅᖅᐳᑦ ᑕᒪᑐᒪᐅᑉ ᖃᓄᐃᓕᖓᓕᕐᓂᖓᑕ ᕗᓇᕗᒻᒥᒃ ᐊᒻᒪᓗ ᖃᑦᓯᑦ ᐃᖅᑲᓇᐃᔮᑦ 

ᓴᖅᑭᑕᐅᓯᒪᒋᐊᖏᓐᓂᒃ ᐊᒻᒪᓗ ᑮᓇᐅᔭᑦ ᖃᓄᖅ ᐊᖕᒍᑐᖅᑕᐅᓯᒪᒋᐊᖏᓐᓂᒃ ᐱᓕᔨᕆᐊᖑᔪᒥᒃ. ᑲᑎᒪᔨᑦ 

ᓂᕆᐅᑉᐳᑦ ᓄᑖᓂᒃ ᑐᓴᖅᑎᑕᐅᓛᕆᐊᒃᓴᒥᓐᓂᒃ ᑕᒪᑐᒪᓐᖓᑦ ᐱᒻᒪᕆᐊᓘᔪᒥᒃ. 

 

ᐃᖅᑲᖅᑐᐃᔪᓕᕆᔨᒃᑯᑦ ᑮᓇᐅᔭᖅᑑᑎᒋᔪᒪᔭᖏᑦ 2024-2025ᒥᒃ ᐱᖃᓯᐅᑎᓯᒪᕗᑦ $3,935,000ᓂᒃ ᓄᓇᓕᓐᓂ 

ᐊᓄᓪᓚᒃᓰᕕᓕᕆᓂᕐᒧᑦ. ᐊᓄᓪᓚᒃᓰᕕᖕᓂ ᐅᐊᑦᑎᔨᐅᔪᑦ ᐊᑐᐃᓐᓇᖃᖅᑎᑦᓯᕙᑉᐳᑦ “ᐅᐊᑦᓯᓪᓗᑎᒃ, 

ᐃᑲᔪᖅᑐᐃᓪᓗᑎᓪᓗ ᐊᒻᒪ ᐱᓕᕆᐊᒃᓴᖃᖅᑎᑦᓯᓪᓗᑎᒃ ᐃᓐᓇᕐᓄᑦ ᐃᓅᓱᑦᑐᓄᓪᓗ ᒪᓕᒐᖃᖅᑎᑕᐅᔪᓂᒃ ᐅᕝᕙᓗ 

ᒪᓕᒐᖃᖅᑎᑕᐅᔪᓂᒃ ᐱᕋᔭᔾᔪᑎᑖᖏᓪᓗᑎᒃ.” ᑲᑎᒪᔨᑦ ᐃᓱᒫᓘᑎᖃᐅᓚᐅᖅᐳᑦ ᑖᒃᑯᓂᖓ, ᖃᓄᑎᒋᓪᓘᓐᓃᑦ 

ᐊᖑᒪᓂᐊᕐᒪᖔᖏᒍᑦ ᐱᓕᕆᐊᒃᓴᓂ ᓄᓇᓕᐅᔪᓂ ᓄᓇᓕᒻᒥᒃ ᐊᓄᓪᓚᒃᓰᕕᖕᓂ ᐅᐊᑦᓯᔨᖃᖏᑦᑐᓂᒃ 

ᐃᓐᓄᒃᑕᐅᓯᒪᖏᑦᑐᓂᓪᓘᓐᓃᑦ ᐃᖅᑲᓇᐃᔮᒃᓴᓂᒃ. 

ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒋᔭᓐᓂᒃ ᑮᓇᐅᔭᖅᑐᕈᑎᑦᓴᐅᖁᔭᑦᑎᓐᓄᑦ 2024-2025 ᐊᒻᒪᓗ 2024-2026 

ᐸᕐᓇᐅᑎᓕᐊᖏᓐᓂᒃ ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᒪᑐᐃᖅᓯᒍᑎᐅᕋᑖᖅᑕᓄᑦ. ᒥᒃᔅᑕ 

ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖓ 2-ᖓᓄᑦ ᑕᑯᔭᐅᖁᔨᔪᖓ ᑲᑎᓐᖓᔪᓂᒃ 

ᐊᒥᓱᕈᕆᐊᖅᑕᐅᓂᐊᕐᓗᑎᒡᒎᖅ ᒪᓕᒐᕐᓂᒃ ᒪᓕᑦᑕᐅᑎᑦᑎᓂᕐᒧᑦ ᑮᓇᐅᔭᐃᔭᕈᑎᖏᑦ. ᑕᓪᓕᒪᓂ ᓄᑖᓂᒃ 

ᐸᓕᓯᑐᐃᓐᓇᑖᕐᓂᐊᕐᓗᑎᒃ ᐃᓚᖃᕐᓗᑎᒃ ᐸᓖᓯᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ 24-ᓂᒃ ᐃᑲᕐᕋᓂᒃ 

ᐸᓖᓯᖃᕈᓐᓇᖅᓯᓛᓕᖅᑲᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓇᕕᓗᒃ. ᑖᒃᑯᐊ ᐅᖃᐅᓯᔅᓴᑐᐃᓐᓇᐃᑦ ᒪᑐᐃᕈᑎᒋᖅᑲᐅᔭᕐᓄᑦ, ᓱᓕ 

ᒫᓐᓇ ᐱᕕᖃᖏᒻᒪᑦ ᐊᐱᖅᓱᓂᕐᒧᑦ. ᑖᔅᓱᒧᖓ ᐱᒋᐊᕈᑕᐅᖅᑲᐅᔪᒧᑦ ᐅᖃᐅᓯᒃᓴᑐᐃᓐᓇᕐᓂᒃ 

ᐅᖃᐅᓯᒃᓴᖃᖅᑐᖃᖅᐸ? ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᐅᓇ ᐊᐱᖅᑯᑎᒋᓗᐊᖅᑲᐅᔭᕋ, ᖁᕐᓗᖅᑐᒥᒃ ᐊᑲᐅᓐᖏᓕᐅᕈᑎᖃᕋᑦᑕ. 

ᖃᐃᔪᖃᓚᐅᖅᓯᒪᒻᒪᑦ ᐸᓖᓯᒃᑯᓂᒃᑯᐊ ᑕᐃᑲᓂ ᐃᑲᕐᕋᓪᓗᐊᖅ ᒪᕉᓂᓪᓘᓐᓃᒃ ᖃᐅᖔᖅᐸᓪᓘᓐᓃᑦ 

ᖃᐃᓕᑕᐃᓐᓇᖃᑦᑕᕐᒪᑕ ᐅᖄᓚᕕᐅᔭᕌᖓᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): E-5-ᒥᒃ ᑖᓐᓇ ᐊᐱᖅᑯᑎᒋᔪᓐᓇᕐᓂᐊᖅᑕᐃᑦ. ᐊᑎᖁᑎᖃᓐᖏᓐᓇᒪ ᒪᒃᐱᖅᑐᒐᖅ E-4. 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᑐᒃᓯᕌᕆᔭᐅᔪᑦ $27,690,000. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᖅᑯᐊᕈᓗᐃᑦ ᑎᒥᒪ ᐱᐅᒋᓐᖏᒻᒪᒋᑦ, 

ᓇᐃᓪᓕᑎᓪᓚᕆᓐᓂᐊᐸᒃᑲ ᐊᒻᒪᓗ ᐄᔭᒐᓂᒃ ᐊᐃᒃᓯᕆᐊᖃᕋᒪ ᑎᒥᒧᑦ ᐱᐅᒋᓐᖏᑕᓐᓂᒃ ᖃᖅᑯᐊᒐᑐᖅᑲᐅᒐᒪ 

ᑕᒧᐊᖅᑲᐅᒐᒪ.  
 

ᐅᓇ ᐱᓕᕆᕕᔅᓯᓐᓂᒃ ᓯᕗᓪᓕᖅᐹᖅᓯᐅᑏᑦ 2024-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ, ᐅᖃᖅᓯᒪᔪᑦ 2024-

2025-ᒥ ᒪᓕᒐᒃᓴᓂᒃ ᐃᖅᑲᓇᐃᔮᖃᕐᓗᑕ ᓂᖓᕐᓂᖅ ᐱᔾᔪᑎᒋᓪᓗᒍ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᐱᒋᐊᖅᑎᓐᓂᐊᕐᒪᖔᖅᐱᑦ ᑕᐃᓐᓇ ᓂᖓᕐᓂᕐᒧᑦ ᑐᕌᖓᔪᖅ ᒪᓕᒐᕐᔪᐊᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅ ᐳᕉᔅᑐ ᑕᐃᒪᑐᖅ 

ᐄᔭᒐᑎᑦ ᐊᐃᓴᕋᐃᓐᓂᐊᖅᐸᑎᑦ ᐊᑐᖅᓯᒪᖕᒥᒐᒃᑯ ᐱᐅᓐᖏᑦᑐᐊᓘᓪᓗᓂᓗ. ᑕᐃᒃᑯᐊ ᑕᐃᓐᓇ ᒪᓕᒐᕐᔪᐊᖅ 

ᐱᔾᔪᑎᒋᓪᓗᒍ, ᓄᓇᓕᖕᓂ ᐳᓚᕋᖅᓯᒫᓂᒃᑐᒍᑦ ᐊᒻᒪᓗ ᐅᖃᖃᑎᒌᕈᓘᔭᓚᐅᖅᖢᑕ ᒫᓐᓇ 

ᑎᑎᕋᖅᐸᓪᓕᐊᔪᓐᓇᖅᓯᓂᐊᖅᑐᒍᑦ ᒪᓕᒐᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᐃᒃᑯᐊ ᑕᐃᓐᓇ 

ᐱᖁᔭᕐᔪᐊᖅ ᐊᒻᒪᓗ ᐃᓚᔮᕐᓂᖏᓐᓄᓪᓗ ᐊᑐᓕᖅᑎᑕᐅᓂᐊᕐᓂᖓ ᕼᐄᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓘᓐᓇᖏᑦ ᕿᒥᕐᕈᓇᒃᑕᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᖕᓂᐅᑉ ᐃᓚᒋᓗᓂᐅᒃ ᐊᑐᓕᖅᑎᑕᐅᓂᖓᓐᓄᑦ ᐸᕐᓇᐅᑏᑦ 

ᑕᐃᒃᑯᐊᖑᖃᓯᐅᑎᓂᐊᕆᕚᑦ? ᒪᓕᒐᕐᔪᐊᑉ ᐊᑐᓕᖅᑎᑕᐅᓂᖓ ᐊᒻᒪᓗ ᖃᓄᖅ ᐃᓕᑉᐹᓪᓕᐅᑎᒋᓯᒪᕕᓯᐅᒃ ᐊᒻᒪ 

ᑭᓱᑦ ᐊᓯᔾᔨᖅᑕᐅᓂᐊᖅᐸᑦ ᐱᐅᓯᒋᐊᒃᑲᓐᓂᖁᓗᒍ ᖃᓄᖅ ᐊᒃᑐᐃᓂᖃᖃᑦᑕᕐᒪᖔᑦ ᓂᖓᕐᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑐᖏᓕᕋ ᒥᔅᑕ ᒫᓐᓯᐅᓪ 

ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑐᑭᓯᓇᓱᖕᓂᖃᓚᐅᖅᖢᑕ ᐅᖃᐅᓯᖃᓗᐊᓐᖑᐊᓚᐅᖅᑐᒍᑦ ᐃᖅᑲᓇᐃᔭᖅᑎᓂᒃ ᓄᓇᓕᖕᓂ ᐊᖓᔪᖅᑳᕆᔭᐅᔪᑦ, 

ᐃᖅᑲᖅᑐᐃᔨᐊᓛᑦ, ᐸᓖᓯᒃᑯᑦ ᖃᓄᖅ ᑕᒪᓐᓇ ᐊᑐᓕᖅᑎᑦᑎᓂᖅ ᐱᐅᓯᒃᑲᓐᓂᕈᓐᓇᕐᒪᖔᖓ. ᐊᒻᒪᓗ 

ᑐᑭᓯᒃᑲᓐᓂᓚᐅᖅᑐᒍᑦ ᑕᐃᒃᑯᐊ ᑎᓕᐅᕈᑏᑦ ᑐᑭᓯᐊᔭᐅᑦᑎᐊᓐᖏᒻᒪᑕ ᑕᒪᓐᓇ ᐋᖅᑭᒋᐊᕆᐊᖃᕐᓂᐊᖅᑕᕗᑦ 

ᑕᐃᒃᑯᐊ ᐱᓂᕐᓗᒃᑕᕕᓃᑦ ᖃᐅᔨᒪᓂᐊᕐᒪᑕ ᖃᓄᐃᑦᑐᓂᒃ ᓇᓖᕌᕈᑎᓂᒃ ᐊᑐᐃᓐᓇᕈᐃᕕᐅᓯᒪᖕᒪᖔᑦ.  

 

ᐊᒻᒪᓗ ᑕᐃᒃᑯᐊ ᑕᑕᑎᖅᑕᐅᓯᒪᔪᑦ ᐃᓛᒃ, ᑕᑕᕆᐊᓖᑦ ᑕᐃᒃᑯᐊ ᐱᔭᕐᓂᕐᓂᖅᓴᐅᓕᕌᔪᑦ. ᒪᓕᒐᕐᔪᐊᖅ 

ᕿᒥᕐᕈᓇᒃᑕᐅᓂᖓ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐃᓄᖕᓂᒃ ᖃᐅᑕᒫᑦ ᑕᑯᖃᑦᑕᖅᑐᑦ ᓇᓗᓇᐃᔭᐃᓯᒪᖕᒪᑕ ᖃᓄᖅ 

ᐱᔭᕐᓂᕐᓂᖅᓴᐅᓂᐊᕐᒪᖔᑦ ᑕᐃᒃᑯᐊ ᐊᑐᓪᓚᕆᓐᓂᐊᖅᑕᕗᑦ ᐅᖃᐅᓯᕆᓚᐅᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ ᑕᐃᒃᑯᐊ ᓲᕐᓗᖃᐃ ᐆᒃᑑᑎᒋᓗᒍ ᓄᓇᖅᑲᑎᒌᑦ 

ᑎᓕᐅᕈᑎᓂᒃ ᐊᑐᖅᓯᒪᔪᑦ ᑕᐃᒃᑯᐊ ᖃᐅᔨᒪᓂᖅᐹᖑᖕᒪᑕ ᑕᐃᒃᑯᐊᖃᐃ ᐅᖃᓪᓚᖃᑎᒋᔭᐅᓐᓂᕆᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫᓐᓯᐅᓪ. ᐅᐃᒍᒋᖕᒪᒍ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᐄ. ᓇᒧᓐᖓᐅᓂᐊᕐᒪᖔᑦ 

ᓇᓗᓇᐃᔭᐃᓕᕋᑦᑕ ᑕᐃᒃᑯᐊ ᐱᖁᔭᕐᔪᐊᖅᑎᒍᑦ ᐊᒃᑐᖅᑕᐅᓯᒪᓂᖅᐹᑦ ᐅᐸᓚᐅᖅᑕᕗᑦ ᐊᒻᒪᓗ ᐅᖃᖃᑎᒋᓪᓗᑎᒃᑯᑦ 

ᑕᐃᒃᑯᐊ ᑕᒪᒃᑯᓂᖓ ᐱᔨᑦᑎᕈᑎᓂᒃ ᐊᑐᖅᓯᒪᔪᕕᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖅᑎᑕᐅᓂᖓ ᐱᔾᔪᑎᒋᓪᓗᒍ, ᐊᒻᒪᓗ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐃᖅᑲᐅᒪᔭᒃᑯᑦ ᑕᐃᒃᑯᐊ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑐᕌᖓᔪᒥᒃ ᐃᓚᐅᓚᐅᖅᑐᑦ 

ᑮᓇᐅᔭᑭᒃᓴᕐᓂᖅ ᐱᔾᔪᑎᒋᓪᓗᒍ.  

ᐊᒻᒪ ᓴᐳᒻᒥᐅᓯᖅᑕᐅᓯᒪᔪᖅᑕᖃᕐᓂᖅᐸᑦ ᐊᒻᒪᓗ ᑕᐃᓐᓇ ᐋᓐᓂᖅᓯᖃᑦᑕᖅᑐᖅ ᐊᓂᑕᐅᓐᓂᖅᐸᑦ ᓇᐅᒃ, 

ᓇᒧᓐᖓᕐᕕᒃᓴᖃᓐᖏᑦᑎᐊᖃᑦᑕᕐᒪᑕ ᐊᖏᕐᕋᒦᑦᑕᕆᐊᖃᕈᓐᓂᖅᑎᓪᓗᒍ. 

 

ᐊᒻᒪᓗ ᖃᐅᔨᒪᓪᓗᑕ ᑕᐃᓐᓇ ᑎᓕᐅᕈᒻᒥᒃ ᐋᖅᑭᒃᓯᓚᐅᖅᑐᖅ ᐊᒃᓱᕈᖅᑎᑕᐅᓪᓚᕆᖃᑦᑕᕐᒪᑕ ᐊᒻᒪᓗ ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᓕᖃᑦᑕᕐᒪᑦ ᐅᐸᒡᕕᒃᓴᖃᓗᐊᕐᓂᖓ ᐱᔾᔪᑎᒋᓪᓗᒍ. ᐊᒻᒪᓘᓐᓃᑦ ᑕᐃᓐᓇ 

ᐋᓐᓂᖅᓯᕆᖃᑦᑕᖅᑐᖅ ᓇᐅᒃᑯᑦ ᐋᖅᑭᒋᐊᕐᕕᒃᓴᖅ ᐃᓛᒃ, ᐃᑲᔪᖅᑕᐅᕝᕕᒃᑕᖃᓐᖏᒻᒪᑦ ᑕᒪᓐᖓᑦ ᑕᒪᑐᒥᖓ 

ᐊᑐᖃᑦᑕᕈᓐᓃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓᒃᓴᐃᓐᓇᖅ ᑐᕌᖓᖕᒪᑦ ᒥᔅᑕ ᒫᓐᓯᐅᓪ−ᒧᑦ ᑐᓐᓂᖅᑯᑎᒋᓂᐊᖅᐸᕋ. ᒥᔅᑕ 

ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. ᐄ, ᑕᐃᒃᑯᐊ 

ᐃᓕᑉᐹᓪᓕᐅᑎᒋᓯᒪᔭᕗᑦ ᑕᐃᒃᑯᐊ ᑐᓐᖓᕕᒋᓂᐊᖅᑕᕗᑦ. ᐊᓯᔾᔨᖅᓯᓚᐅᖅᑐᒍᑦ−ᓚᓐᖏᑦᑐᖓ ᑭᓯᐊᓂ ᒫᓐᓇ 

ᓵᓐᖓᓗᐊᓐᖑᐊᖅᑐᒍᑦ ᑎᓕᐅᕈᑦ, ᐄ, ᑕᐃᒃᑯᐊ ᐱᓂᕐᓗᖃᑦᑕᖅᑐᑦ ᓇᒧᓐᖓᕐᕕᒃᓴᖃᓕᕐᓂᐊᕐᒪᑕ. 

 

ᐊᒻᒪᓗ ᑭᖑᓪᓕᖅᐹᖅ ᓇᓖᕌᕈᑦ ᐅᐸᒡᕕᒃᓴᖅᑖᕈᓂ ᑮᓇᐅᔭᓂᒃ ᑖᒃᑯᓄᖓ ᐊᑐᖅᑐᒃᓴᓂᒃ ᐋᖅᑭᒃᓯᓯᒪᒪᓕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒫᓐᓯᐅᓪ. ᓄᓇᓕᖕᓂ ᐃᖅᑲᖅᑐᐃᔪᓕᕆᓂᕐᒧᑦ 

ᐱᓕᕆᔨᒃᑯᓂᒃᑯᐊ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎ. ᐊᒻᒪ ᐃᓂᒋᔭᐅᑲᐃᓐᓇᕐᓂᐊᖅᑐᓂᒃ ᑕᐃᓐᓇ 

ᐋᖅᑭᒃᓱᐃᔨᒋᔭᐅᓕᕐᒪᑦ. ᐊᒻᒪᓗ ᒫᓐᓇᕈᓘᓚᐅᖅᑐᖅ ᑎᑎᖅᑲᖅᑖᓚᐅᕋᑦᑕ ᐊᒻᒪᓗ ᑐᖁᖓᔪᓕᕆᔨᖕᒪᕆᒃ 

ᖃᓄᖅᑑᕈᑎᖃᕐᒪᑕ ᑲᑎᒪᔨᕋᓛᓂᒃ ᐋᖅᑭᒃᓯᓗᓯᖃᐃ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᑐᖁᔪᕕᓃᑦ 

ᓂᖓᖅᑕᐅᓂᖅ ᐱᔾᔪᑎᒋᓪᓗᒍ. 

 

ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᖃᓄᐃᓕᖓᓕᕐᒪᖔᑦ ᑖᓐᓇ ᐅᖃᐅᓯᐅᔪᓐᓇᖅᐸᑦ. ᐊᒻᒪᓗ ᖃᓄᐃᑦᑐᓂᒃ 

ᐊᐅᓚᔾᔭᐃᔾᔪᑎᓂᒃ ᐃᓱᒪᓕᐅᕈᑎᖃᖅᓯᒪᓕᖅᐱᓯ ᑖᒃᑯᐊ ᑲᑎᒪᔨᒐᓚᑯᓗᐃᑦ ᓴᖅᑭᑦᑐᓐᓇᖅᓯᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᒋᔭᕗᑦ 

ᐃᒃᓯᕙᐅᑕᒃᓴᖅᓯᐅᓕᖅᖢᑕᓗ ᐊᒻᒪᓗ ᓇᓗᓇᐃᖅᓯᔪᒪᑎᓪᓗᖓ ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᖓᓐᓂᒃ 

ᐅᖃᓪᓚᖃᑎᖃᓕᕈᑦᑕ ᑕᒪᒃᑯᐊ ᑕᒪᕐᒥᒃ ᐅᖃᐅᓯᕆᓂᐊᖅᑕᕗᑦ ᔫᓐᖑᓂᐊᖅᑐᒥᒃ. ᑕᐃᓐᓇᓗ ᐅᓂᒃᑳᑦ 

ᐅᓂᑳᓕᐊᕕᓂᖏᑦ ᑐᖁᖓᔪᓕᕆᔨᐅᑉ ᐃᓕᔅᓯᖕᓄᑦ ᑐᓐᓂᖅᑯᑎᒋᔭᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅ ᑕᐃᒪᐃᓕᒐᕕᑦ. ᖃᖓ ᑕᐃᒪ ᕿᒥᕐᕈᓇᒃᑏᑦ 

ᑲᑎᒪᔨᕋᓛᖏᑦ ᖃᖓ ᑕᐃᒪ ᐱᒋᐊᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑐᖅ ᑕᒪᑐᒪᓂ ᐊᕐᕌᒍᒥ ᒫᓐᓇ 

ᑕᐃᒃᑯᐊ ᑲᑎᒪᔨᕋᓛᑦ ᐋᖅᑭᒃᓱᖅᐸᓪᓕᐊᓕᖅᑕᕗᑦ ᑕᐃᒃᑯᓄᖓ ᐋᖅᑭᒃᑕᐅᓛᖅᖢᓂ ᑕᒪᓐᓇ 

ᐊᐱᖅᑯᑎᒋᔭᐃᑦ.ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐅᖃᐅᓯᖃᕈᒪᓪᓗᖓ ᑖᒃᑯᐊ ᐃᓗᐊᓃᑦᑐᒥᒃ 

ᒪᓕᒐᒃᓴᐅᑉ ᒥᒃᓵᓄᑦ ᐊᒻᒪᓗ ᑖᒃᑯᓇᓂ ᐃᖅᑲᓇᐃᔭᖅᐸᓪᓕᐊᖕᒪᑕ ᓄᓇᕗᒻᒥ ᒪᓕᒐᐃᑦ. ᐃᒡᓗᓕᕆᔨᕐᔪᐊᒃᑯᑦ 

ᓵᑦᑎᓐᓃᑦᑎᓪᓗᒋᑦ ᐃᒡᓗᕐᔪᐊᓂᒃ ᐊᑐᖅᑐᐊᖅᑐᓄᑦ ᒪᓕᒐᕐᔪᐊᖅ 1988−ᒥ ᐊᑐᓚᐅᖅᓯᒪᖕᒪᑦ 36−ᓂᒃ 

ᐊᕐᕌᒍᖃᓕᖅᑐᖅ. ᖃᖓᓕᐅᑯᐊ ᓄᑖᓐᖑᕆᐊᖅᑎᑕᐅᓂᐊᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᓴᖅᑭᒃᑲᖕᓂ. 

ᐊᑐᐊᒐᓕᕆᓚᐅᕐᓗᑕ ᑖᒃᑯᐊ ᒪᓕᒐᕐᔪᐊᑦ ᓄᑖᓐᖑᕆᐊᖅᑎᑕᐅᓂᐊᖅᑐᑦ ᒐᕙᒪᕗᑦ ᐃᓱᓕᓛᖅᑐᒃᓴᐅᔪᖅ ᑕᒪᓐᓇ 

ᐱᓕᕆᐊᕆᔪᓐᓇᖅᓯᓚᐅᓐᖏᑎᓪᓗᑎᒃᑯᑦ. ᒫᓐᓇ ᑕᐃᒪ ᒐᕙᒪᒃᑯᑦ ᐱᕙᓪᓕᐊᔾᔪᓯᖏᑎᒍᑦ ᐃᖏᕐᕋᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓇᖅ ᑖᓐᓇ ᓇᓗᓇᐃᖅᑕᐅᓯᒪᓕᕐᒪᑦ 

ᐱᓕᕆᕝᕕᒃᓯᖕᓄᑦ. ᑭᓱᑦ ᓇᓗᓇᐃᖅᑕᐅᓚᐅᖅᐸᑦ ᐊᖏᔫᓂᖅᐹᖏᑦ ᐃᒡᓗᕐᔪᐊᓂᒃ ᐊᑐᖅᑐᐊᖃᑦᑕᖅᑐᑦ ᐱᖁᔭᕐᔪᐊᖅ 

ᐊᑐᕈᓐᓃᖅᑎᑕᐅᔪᓐᓇᖅᓯᓂᐊᕐᒪᑦ ᐊᒻᒪᓗ ᐊᓯᐊᓄᖔᖅ ᐊᑐᓕᕐᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ ᑕᐃᒪᐃᑦᑐᓕᕆᖕᒪᑦ 

ᑭᐅᖁᔭᕋ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐅᖃᓵᕐᒪᑦ ᒪᓕᒐᓕᐅᖅᑎ ᑖᓐᓇ 

ᓄᑖᓐᖑᕆᐊᖅᑕᐅᒋᐊᖃᓪᓚᕆᖕᒪᑦ ᒪᓕᒐᖅ. ᑕᒪᕐᒥᒃ ᐱᒍᒪᔭᕋᓗᐊᒃᑲ ᐱᓯᒪᓐᖏᑕᕋᓗᐊᕗᑦ ᑭᓯᐊᓂ 

ᐃᖅᑯᓪᓕᕈᓐᓇᕈᒪ ᑕᒪᒃᑯᐊ ᐃᓗᓕᖏᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖃᕐᓂᖅ ᓄᑖᓐᖑᕆᐊᕆᐊᓕᒃ. ᐊᒻᒪᓗ 

ᐊᑐᖅᑐᐊᖅᐸᑦᑐᑦ ᐱᔪᓐᓇᐅᑎᖏᑦ ᓄᑖᓐᖑᕆᐊᕆᐊᖃᕐᒥᔪᐃᑦ. 

 

ᐊᒻᒪᓗ ᓴᐳᔾᔨᔾᔪᑎᒃᓴᑦ ᖃᖓᒃᑯᑦ ᐊᓂᑎᑦᓯᔪᓐᓇᕐᒪᖔᖅᐱᑦ ᖃᓄᕐᓗ? ᑭᖑᕙᒐᓚᑦᓯᒪᔪᑦ. ᓄᑖᓐᖑᕆᐊᕆᐊᓖᑦ 

ᐊᒥᓲᕗᑦ ᑭᓯᐊᓂ ᑕᒪᒃᑯᐊ ᐃᓚᖏᑦ ᕿᒥᕐᕈᕙᓪᓕᐊᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒫᓐᓯᐅᓪ. ᐅᖃᐅᓯᕆᓗᐊᕈᒪᔭᕋᓕ 

ᐊᑐᖅᑐᐊᖅᐸᑦᑐᑦ ᐊᑭᒋᕙᑦᑕᖏᓐᓂᒃ 1944-ᒥᐅᖅᑰᖅᑐᖅ ᐊᐅᓚᑕᐅᓂᔅᓴᐅᓯᒋᐊᓚᐅᖅᓯᒪᒻᒪᑦ 

ᑕᐃᑦᓱᒪᓂᑲᓪᓚᐅᓕᖅᑐᖅ. ᖃᐅᔨᒪᑉᓗᖓᓗ ᐱᐅᓂᖃᕐᒪᑦ ᐱᐅᓐᖏᓐᓂᖃᖅᖢᓂᓗ ᐊᐅᓚᑕᐅᒍᑎᒃ ᐊᑐᖅᑐᐊᕈᑏᑦ, 

ᐊᑭᖏᑦ, ᓴᐳᔾᔭᐅᓯᒪᖁᓪᓗᒋᑦᑕᐅᖅ ᐊᑐᖅᑐᐊᐸᑦᑐᑦ ᑭᓯᐊᓂ ᐃᓱᐊᓐᖏᓕᐅᕈᑎᖃᕈᓐᓇᕐᒥᒻᒪᑦ ᐃᒫᒃ 

ᓴᓇᓐᖏᓗᐊᕐᓐᖐᓐᓇᕈᑕᐅᖃᑦᑕᓯᒍᓐᓇᒥᒻᒪᑦ.  

 

ᑕᐃᒪ ᐅᓂᒃᑳᑦ ᐃᒡᓗᓕᕆᓂᐅᔪᒥᒃ ᐊᑐᖅᑐᐊᖅᐸᑦᑐᓂᒃ ᐅᑭᐅᒃ ᒪᕐᕉᒃ ᐊᑭᑦᑐᕆᐊᑦᓱᓂ 8%-ᒥᒃ ᑖᒃᑯᐊ ᐃᒻᒥᒎᖅᑐᑦ 

ᐃᓪᓗᐃᑦ ᓯᑕᒪᐅᔨᖓᔪᓂᓪᓘᓐᓃᑦ ᐊᖏᔪᑲᓪᓚᐅᓪᓗᓂ ᐸᐅᖓ ᐊᑭᑦᑐᕆᐊᕈᑎᑦ ᐅᖓᑕᐅᔾᔨᓯᒪᓪᓗᑎᒃ ᐊᒻᒪᓗ 

ᑮᓇᐅᔾᔭᔅᓵᖏᑦ ᐊᖑᒻᒪᑎᔭᐅᓗᐊᓐᖏᔾᔫᒥᓕᖅᖢᓂ ᐊᑭᒋᔭᐅᔪᑦ. ᐃᓱᒪᒋᔭᐅᓯᒪᕙ ᐃᖅᑲᖅᑐᐃᓕᕕᓕᕆᔨᒃᑯᓐᓄᑦ 

ᐊᑐᐊᒐᓕᕆᑎᓪᓗᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᐊᕿᐊᕈᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ−ᓯᒪᕗᒍᑦ, ᑖᓐᓇ ᐃᓚᒋᔭᖓ 

ᑎᑎᕋᖅᓯᒪᔪᓂᒃ ᐊᑐᐊᒐᓕᕆᓂᕐᒨᖑᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᒦᑉᐳᒍ E-4, ᐊᐅᓚᑦᑎᕕᒃ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐱᓕᕆᕝᕕᓯ ᒫᓐᓇᐅᔪᖅ ᑭᖑᕙᖅᓯᒪᔪᓂᒃ ᐃᓪᓗᒨᑦᓴᕆᐊᓕᓐᓂᒃ 

ᒪᓕᒐᑦᓴᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᐅᔪᒥᒃ, ᐃᖅᑲᓇᐃᔮᕆᔭᐅᔪᓄᑦ ᐊᒻᒪᓗ ᐱᔨᑦᓯᕋᐅᑎᔪᓄᑦ. ᐅᓂᒃᑳᓂᓪᓗ 

ᐃᒻᒥᒃᑰᖓᔪᓄᑦ ᐅᐸᓗᖓᐃᔭᖅᑕᐅᓲᖑᓪᓗᑎᒃ.  

 

ᐊᐱᖅᑯᑎᐅᕗᓪᓕ ᐅᓇ, ᑭᓱ ᑭᖑᕙᕆᐊᕈᑕᐅᓯᒪᕙᒻᒪᑦ ᐅᐸᓗᖓᐃᔭᖅᑕᐅᓂᖏᑦ, ᐅᓂᒃᑳᓕᐅᖅᑕᐅᓂᖏᓪᓗ, 

ᐊᕐᕌᒍᑕᒫᖅᓯᐅᑎᑦ ᑕᒪᒃᑯᐊ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓪᓗᒨᓵᓚᐅᖅᑕᒃᑲ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖅ, ᕖᕝᕗᐊᓕ 28, 2024-ᒥ, ᒪᕐᕈᑲᓐᓃᓪᓗ ᑖᒃᑯᐊ ᐱᓕᕆᐊᖑᕙᓪᓕᐊᒋᓪᓗᑎᒃ, 

ᐊᒻᒪᓗ ᐅᐱᕐᖔᖅ ᐃᑦᓯᕙᓕᕈᑦᑕ ᓄᐃᑦᓱᒫᕋᓱᑦᑐᑎᒍᑦ ᐅᓂᒃᑳᑦ ᐃᓪᓗᒨᕐᓗᒋᑦ. ᐄ, ᐃᖅᑲᓇᐃᔮᕆᔭᐅᕗᑦ 

ᐅᖃᐅᑎᒍᓐᓇᖅᑕᕋ ᑖᒃᑯᐊ ᑭᖑᕙᖅᓯᒪᔪᐃᑦ, ᓴᖅᑭᑕᐅᓇᓵᖅᑐᑦ ᐃᒡᓗᒧᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐊᒥᓱᓂᒃ ᐱᔾᔪᑎᑦᓴᖃᐅᓚᐅᕋᒪ, 

ᐃᓱᒫᓘᑎᐅᔪᓂᓪᓗ ᓂᕈᐊᖅᑎᖁᑎᓐᓂᒃ ᐃᖅᑲᓇᐃᔭᖅᑎᓄᑦ ᐱᖁᔭᐅᔪᒥᒃ, ᑕᐃᓐᓇ ᑐᑭᓯᒐᓱᐊᓛᖅᐸᕋ. 

 

ᐊᓯᐊᓅᕐᓗᖓ, ᓄᑖᓐᖑᕆᐊᖅᓯᒪᔪᑦ ᑖᒃᑯᐊ ᐱᔪᓐᓇᖅᑎᑕᐅᓂᕐᒧᑦ ᑎᑎᖅᑲᐃᑦ ᐊᑦᑑᕝᕙ 27, 2023-ᒥᑦ, ᑖᓐᓇ 

ᐱᓕᕆᐊᔅᓴᓄᑦ ᑎᑎᖅᑲᑦ, ᐱᓕᕆᕝᕕᓯ ᓯᕗᓪᓕᐅᔾᔭᖓᑕ ᐃᓚᖓ ᐅᖃᕐᓗᒍ, ᐃᑲᔪᖅᑐᐃᓂᖃᕐᓗᓂ ᑲᑐᔾᔨᓗᑕᒥᒃ, 

ᕿᒥᕐᕈᓗᑕ ᒪᓕᒐᖅ ᐱᖁᔭᑦᓴᓂᒃ, ᑕᑯᕙᓪᓕᐊᓂᐊᕐᓗᑕᓗ ᐱᓕᕆᐊᒃᓴᓄᑦ ᑐᕌᒐᕆᔭᕗᑦ. 

 

ᑭᓱᓪᓚᑦᑖᓂᒃ ᐃᖅᑲᖅᑐᐃᔪᓕᕆᔨᒃᑯᑦ ᐱᓇᓱᓐᓂᐊᖅᐸᑦ, ᑖᓐᓇ ᑐᕌᒐᕆᔭᐅᔪᖅ ᐊᖑᒻᒪᓂᐊᕈᑦᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᐃᖅᑲᖅᑐᐃᕕᓕᕆᔨᒃᑯᑦ ᐱᔭᑦᓴᖃᓪᓚᕆᒻᒪᑕ, ᒪᓕᒐᑦᓴᐅᔪᓕᒫᑦ, ᒪᓕᒐᕈᓰᑦ, ᐊᑐᐊᒐᐃᑦ, 

ᒪᓕᑦᑕᐅᖃᑦᑕᖁᓪᓗᒋᑦ ᓇᓕᓐᓂᑐᐃᓐᓇᖅ ᑲᑐᔾᔨᓗᑕᒧᑦ ᐱᓕᕆᐊᕆᔭᑦᑕᑦᑎᓐᓂᒃ. ᐆᑦᑑᑎᒋᓗᒍ, 

ᑮᓇᐅᔭᖅᑐᕈᑎᒋᒃᑲᓐᓂᕈᒪᓂᐊᖅᓱᒍ, ᑕᒪᒃᑯᐊ ᐊᑎᓕᐅᕐᕕᐅᕙᑦᑐᑦ ᓄᓇᕗᒻᒥ 3000 ᐱᓪᓗᒍ ᐃᒡᓗᐃᑦ ᑕᐃᒃᑯᐊ 

ᓄᓇᕗᒻᒨᓛᖁᒥᓇᕐᒪᑕ, ᐊᒻᒪ ᑐᓗᖅᓯᒪᐅᑎᖃᓐᖏᓪᓗᓂ. 

 

ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ ᐊᑐᓕᖅᓯᒪᖃᑕᐅᓐᖏᓪᓗᑎᒃ, ᑭᓯᐊᓂ ᒪᓕᒐᑎᒍᑦ ᐱᔨᔅᓯᖃᐅᑎᖃᕐᓂᕗᑦ ᐊᑐᕐᓗᒍ, 

ᒪᓕᒐᕐᒥᓪᓗ ᐱᔭᕆᐊᖃᕈᑦᑕ ᑲᑐᔾᔨᓗᑕ ᐱᓕᕆᐊᑦᓴᕆᔭᑦᑕ ᐊᑖᓂ. 

 

ᐱᔭᑦᓴᕗᑦ ᑕᑯᑉᓗᒋᑦ ᐱᔭᑦᓴᖃᓪᓗᐊᑲᓪᓚᕋᑦᑕ ᑲᑐᔾᔨᓗᑕ ᑖᓐᓇ ᐱᓕᕆᐊᑦᓴᕗᑦ ᐊᑐᓕᖅᑎᓇᓱᑦᑐᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑐ ᑭᐅᑦᑎᐊᕋᕕᑦ. ᐊᒻᒪ ᐅᖃᐅᓯᖃᖃᑦᑕᕐᒥᒐᒪ 

ᓄᓇᓕᓐᓂ ᐱᓕᕆᐊᖑᕙᑦᑐᓂᒃ ᑖᓐᓇ ᑐᖁᖓᔪᓕᕆᔨᓪᓗᐊᑕᖅ ᓄᓇᓕᒻᒥᒃ ᐱᓕᕆᐊᔅᓴᓄᑦ ᐱᒻᒪᕆᐅᒻᒪᑦ, 

ᑐᖁᖓᔪᓕᕆᔩᑦ ᐱᑎᓪᓗᒋᑦ. 

 

2011 ᐊᕐᕌᒍᑕᒫᖅᓯᐅᒻᒥᒃ ᑐᖁᖓᔪᓕᕆᔨᒻᒧᑦ, ᑐᖁᖓᔪᓕᕆᔨᒥᒃ ᐃᓪᓗᒨᖅᑕᐅᓚᐅᖅᓯᒪᔪᖅ ᒫᑦᓯ 30, 2014, ᐊᒻᒪ 

ᑎᑎᕋᕈᑕᐅᕋᑖᖅᓯᒪᓂᖏᑦ ᑖᓐᓇ ᑐᖁᖓᔪᓕᕆᔨ ᐊᓪᓚᕝᕕᖓᓐᓂᒃ, ᐃᓱᒪᖅᓴᖅᓯᐅᕈᑦ ᐊᑦᑐᖅᑕᐅᕙᑦᑎᒋᓂᖏᑦ 

ᑲᒪᒍᓐᓇᖅᑎᒋᓂᖏᓐᓄᑦ ᑕᐅᑐᒃᖢᑎᒃ. 

 

ᐅᐱᖅᑯᑎᐅᕗᖅ ᖃᖓ ᑖᓐᓇ ᑐᖁᖓᔪᓕᕆᔨᐅᑉ ᐊᓪᓚᕝᕕᖓ ᓴᖅᑭᑦᓯᒍᓐᓇᓛᖅᐸ ᐅᓂᒃᑳᖑᑦᑕᕆᐊᓕᓐᓂᒃ 

ᓴᖅᑭᑕᐅᓗᑎᒃ ᐃᒡᓗᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᑦᓯᕙᐅᑕᖅ, ᑐᖁᖓᔪᓕᕆᔨᕗᑦ ᐃᒻᒥᒎᓪᓚᒃᑐᒥᒃ ᑎᒥᖁᑎᐅᒻᒪᑦ ᐱᓕᕆᖃᑎᖃᓪᓚᕆᑉᐸᑦᑐᒍᑦ 

ᐅᓂᒃᑳᓕᐅᑦᑕᕆᐊᖃᕌᖓᑦ ᐃᖅᑲᓇᐃᔮᕇᓐᓇᕐᓂᐊᕐᒥᔭᕗᑦ ᖃᖓᓪᓚᑦᑖᒃᑯᑦ ᐅᓪᓗᖅᓯᐅᖅᓯᒪᓐᖏᒃᑲᓗᐊᖅᑐᖓ 

ᑭᓯᐊᓂ ᕿᓚᒻᒥᐅᔾᔫᒥᔪᒃᑯᑦ ᑲᒪᒋᒐᓱᒍᒥᓇᕐᓂᐊᖅᑐᖅ ᐅᐊᑦᑎᐊᕉᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᔪᓯᑐᐃᓐᓇᕐᓗᖓ ᑖᑦᓱᒥᖓᑦᓴᐃᓐᓇ ᕖᕝᕗᐊᓕ 2, 2023-

ᖑᑎᓪᓗᒍ, ᐱᓕᕆᕝᕕᓯ ᑐᕋᓴᑦᓴᖁᑎᖃᓚᐅᖅᓯᒪᒐᔅᓯ ᑕᖅᑲᐅᖓ ᓄᓇᓕᓐᓂ ᑐᖁᖓᔪᓕᕆᔨᓂᒃ ᕿᓂᖅᑐᓯ, 

ᐊᐱᖅᑯᑎᐅᕗᖅ ᖃᑦᓯᑦ ᐱᓇᓱᑦᑐᓂᒃ ᖃᐃᑦᓯᔭᐅᓚᐅᖅᐱᓯ, ᒪᓂᒪᑎᑦᓯᓕᕋᑦᓯ? ᖃᑦᑎᓪᓗ 

ᐃᖅᑲᓇᐃᔮᖅᑖᖅᑎᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᑎᒋᑦ ᐃᓗᓕᖅᑐᔪᓂᒃ 

ᐱᓯᒪᓐᖏᓐᓇᒪ, ᑲᑎᒪᔨᐊᓛᓐᓄᑦ ᑐᓂᓛᕐᓂᐊᓕᕐᓗᒎᖅᐳᖓ ᑖᒃᑯᐊ ᐱᓇᓱᐊᖅᓯᒪᔪᑦ ᐱᓪᓗᒋᑦ, ᐊᒻᒪ 

ᒪᓂᒪᑎᑦᓯᒍᑎᒋᓚᐅᖅᑕᕗᑦ ᐱᓪᓗᒍ, ᑖᓐᓇ ᑐᓂᒐᓱᒍᒫᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐅᔪᖅ ᐱᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖏᕋᕕᑦ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒻᒪ ᒥᓂᔅᑐ ᑭᐅᖃᑦᑕᕋᕕᑦ. ᐊᒻᒪᓗ ᒥᓂᔅᑐ ᐃᓗᓕᖏᓐᓂᒃ 

ᖃᐃᑦᓯᒍᓐᓇᖅᐸ ᖃᑎᑦ ᓄᓇᓕᓐᓂᒃ ᑐᖁᖓᔪᓂᒃ ᐃᓐᓄᑦᑕᐅᓯᒪᕙᑦ? ᖃᑦᓯᓗ ᐃᓐᓄᑦᑕᐅᓯᒪᖏᓚᑦ? ᑖᒃᑯᐊ 

ᑕᑯᔪᒪᓛᕋᒃᑭᑦ ᐊᑐᐃᓐᓇᐅᒍᓐᓇᖅᓯᓕᖅᐸᑕ, ᑖᓐᓇ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓂᒃ. ᖁᔭᓐᓇᒦᒃ, ᐃᒃᓯᕙᑕᐅᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᐊᕿᐊᕈᖅ. ᐱᓯᒪᔭᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 17-ᖑᔪᑦ ᓄᓇᕗᒻᒥ 

ᑐᖁᖓᔪᓕᕆᔩᑦ, 9 ᓄᓇᓖᑦ ᑐᖁᖓᔪᓕᕆᔨᖃᐅᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐ E-4-ᒦᒃᑲᑦᑕ ᐃᖅᑲᖅᑐᐃᔪᓕᕆᔨᒃᑯᑦ ᐊᐅᓚᔾᔪᑎᓄᑦ $27,690,000. 

ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᑦᑐᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-5-ᒨᓕᕐᒥᓗᑕ ᐸᓖᓯᓕᕆᓂᖅ ᑐᔅᓯᕋᕈᑎᐅᔪᖅ $70,252,000.00. ᒥᔅᑐ 

ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᐅᐊᑦᑎᐊᖅ, ᐅᖃᐅᓯᓐᓄᑦ ᐅᑎᕐᕕᖃᕈᒪᓪᓗᖓ 

ᒪᑉᐱᒑᓂ 2, ᐅᓄᖅᓯᒋᐊᖅᑕᐅᖁᓪᓗᒋᑦ ᐸᓖᓯᒃᑯᑦ, ᑖᒃᑯᐊ ᐸᓖᓯᒃᑯᑦ ᐅᓄᖅᓯᒋᐊᖅᑕᐅᖁᓪᓗᒋᑦ, 24-ᓂᒃ ᐃᑲᕐᕋᓂᒃ 

ᐊᑐᐃᓐᓇᒍᓐᓇᑦᓯᐊᖃᑦᑕᓕᕋᔭᖅᑐᑦ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᓖᓯᓕᒫᑦ 24-ᓄᑦ ᐃᑲᕐᕋᓄᑦ 

ᐊᐅᓚᓲᖑᔪᑦ ᓇᓂᓗᑦᑖᓂᒃ, ᐅᖃᓗᕝᕕᐅᕌᖓᒥᒃ ᑐᓴᕈᒪᓲᖑᒻᒥᔪᖓ ᐸᓖᓯᒃᑯᑦ ᐅᖃᓗᑦᑐᓕᒫᓄᑦ ᑭᐅᖃᑦᑕᖁᓪᓗᒋ 

ᐱᔭᕆᐊᖃᓪᓚᕆᓪᓗᑎᒃ. ᐊᒻᒪᓗ ᐅᖄᓚᐅᒻᒥᑦ ᑭᐅᔭᓐᖐᓐᓇᖅᑐᖃᕐᓂᕐᒪᖔᖅ ᑐᓴᕈᒪᒐᔭᖅᑐᖓ, ᑖᒃᑯᐊ ᐸᓖᓯᒃᑯᑦ 

ᑭᐅᑦᓴᕆᐊᖃᓲᖑᔪᑦ ᐅᖃᓗᑦᑐᓕᒫᓂᒃ. ᑖᒃᑯᐊ ᐸᓖᓰᓪᓕ ᑕᓪᓕᒪᒃᑲᓐᓃᑦ ᐸᓖᓯᑦᓴᑦ, ᖃᓄᑭᐊᖅ ᖁᕐᓗᖅᑑᖃᐃ 

ᓄᓇᓕᖓᑦᑕᐅᖅ ᐸᓖᓯᑖᑲᓂᕐᓂᐊᖅᑰᖅᑐᑦ ᑖᒃᑯᓇᓐᖓᑦ ᑕᓪᓕᒪᐅᔪᓂᒃ ᓄᐃᑦᑐᓂᒃᑐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᐊᐱᕆᔪᒪᕋᑖᖅᐳᖓ ᓂᕈᐊᖅᑎᖁᑎᒃᑲ ᐃᓱᒫᓘᑎᖃᓚᐅᕐᒪᑕ 

ᐸᓖᓯᒃᑯᓐᓄᑦ ᐅᖃᓗᒃᑲᒥᒃ, ᐃᓛᓐᓂᒃ ᐃᑲᕐᕌᒃ ᒪᕐᕉᓯᕙᑦᑐᑎᒃ, ᖃᐃᓐᖐᓇᖅᐸᓱᑎᓪᓘᓐᓃᑦ ᐃᓛᓐᓂᒃᑯᑦ, 

ᖃᐅᑐᐊᕐᖓ ᑭᓯᐊᓂᓘᓐᓃᑦ ᖃᐃᕝᕚᓗᓕᑕᐃᓐᓇᖅᐸᑦᓱᑎᒃ. 

 

ᒪᕐᕈᑲᓐᓃᓐᓂᒃ ᓱᓕ ᐊᐱᖅᑯᑎᑦᓴᖃᖅᖢᖓ, ᒪᐃ 31, 2023 ᓄᓇᕗᒻᒥ ᐃᖅᑲᑐᐃᕕᓕᕆᔨᒃᑯᑦ ᒥᓂᔅᑕᖓ 

ᐸᓖᓯᒃᑯᓪᓗ ᐅᖃᐅᓯᖃᑎᒌᓚᐅᕐᒪᑕ 2022-2025-ᒧᑦ ᐃᒡᓗᒧᑦ ᓴᖅᑭᑕᐅᓚᐅᖅᓯᒪᔪᖅ ᐱᓪᓗᒍ, ᑕᕝᕙᓂ 

ᑐᑭᒧᐊᕈᑎᑦᓴᒧᑦ ᐅᖃᐅᓯᖓᑦ ᑕᓪᓕᒪᐅᓪᓗᑎᒃ ᓯᕗᓪᓕᐅᔾᔭᐅᔪᑦ ᐱᕋᔭᑦᑕᐃᓕᒪᓂᖅ ᐃᖅᑲᓇᐃᔭᖅᑎᖃᑦᓴᐃᓐᓇᕐᓂᖅ. 

ᑎᑎᖅᑲᐃᓪᓗ ᐅᖃᖅᓯᒪᒋᓪᓗᑎᒃ ᓄᓇᕗᑦ ᒐᕙᒪᒃᑯᑦ, ᐊᒻᒪᓗ ᐸᓖᓯᒃᑯᑦ ᑕᒪᒃᑯᐊ ᐱᕋᔭᑉᐸᑦᑐᑦ ᐊᑦᑕᕐᓇᖅᐸᓐᓂᖏᑦ 

ᓂᐅᕕᐊᑦᓴᖃᖅᐸᑦᑐᑦ ᐃᒥᐊᓗᒻᒥᒃ, ᓱᕐᕋᓇᖅᑐᓂᓪᓗ. 

 

ᖃᓄᖅ ᐱᓕᕆᓇᓱᓐᓂᐊᖅᐱᓯ ᑖᒃᑯᐊ ᐸᓖᓯᒃᑯᑦ ᐃᑲᔪᖅᑕᐅᖁᓪᓗᒋᑦ ᑖᒃᑯᓇᓐᖓᑦ ᓯᕗᓪᓕᐅᔾᔭᐅᔪᓂᒃ. 

(ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᐃᖅᑲᖅᑐᐃᔪᓕᕆᔨᒃᑯᑦ, ᐸᓖᓯᑯᓪᓗ ᓯᕗᓕᐅᓵᓕᖃᖃᑦᑕᖅᓯᒪᕗᒍᑦ ᑖᒃᑯᐊ ᐱᓇᓲᑎᑦᓴᓪᓗᐊᑕᕆᔭᕗᑦ 

ᐊᑐᕈᓐᓇᕐᓂᐊᕋᑦᑎᒍ ᐃᒥᐊᓗᒻᒥᒃ ᓂᐅᕕᐊᑦᓴᖃᖅᐸᑦᑐᓂᒃ ᐱᓪᓗᒋᑦ, ᓲᕐᓗ ᐆᑦᑑᑎᒋᓗᒋᑦ ᑲᓇᑕᒥ 

ᑎᑎᖅᑲᐅᓯᓕᕆᔨᒃᑯᑦ, ᑎᑎᖅᑲᑦ ᑲᒪᒋᔭᐅᕙᑦᑐᓂᒃ ᖃᓪᓗᓈᓂᒃ. 

 

ᑖᒃᑯᐊ ᐃᑲᔪᕈᑎᒋᔪᓐᓇᖅᑕᖏᓐᓂᒃ ᐊᑐᐃᓐᓇᖃᑦᑎᐊᖁᓪᓗᒋᑦ ᐃᒥᐊᓗᒻᒥᒃ ᐱᕋᔭᓐᓂᒃᑯᑦ 

ᓄᓇᕗᒻᒨᖅᓯᔪᖃᕋᓱᓐᓂᖅᐸᑦ, ᑖᒃᑯᐊ ᑲᑐᔾᔨᖃᑎᒋᑦᓯᐊᖅᓯᒪᔭᕗᑦ ᑎᑎᖅᑲᓂᐊᖅᑎᒃᑯᑦ, ᐱᓗᐊᖅᑐᒥᒃ 

ᒪᓐᑐᕆᐊᒦᑦᑐᓂᒃ, ᐊᒻᒪᓗ ᐅᑎᕐᕕᒋᖃᑦᑕᖅᓯᒪᓪᓗᑎᓪᓗ ᑲᓇᑕᒥ ᑎᑎᖅᑲᓕᕆᔨᒃᑯᑦ ᐸᓖᓯᑯᓪᓗ. 

 

ᐸᓖᓯᒃᑯᑦ ᖃᐅᔨᓴᖅᑎᖏᑦ ᐊᒻᒪ ᑐᖏᓕᕋᓗ ᑕᒪᑦᑕ ᑎᑎᖅᑲᓂᐊᕐᕕᑯᓐᓂᒃ ᐃᒪᐃᑦᑐᓐᓇᕈᓐᓇᕐᒪᖔᑕ ᐱᖓᓱᓂᒃ 

ᑎᑎᖅᑲᓕᕆᕝᕕᐅᕙᑦᑐᓂᒃ, ᐅᑎᐅᔾᔭᐅᓯᖅᑐᒍᑦ ᐊᒻᒪᓗ ᐊᔭᐅᖅᑐᑲᓐᓂᕐᓂᐊᖅᓱᒍ ᐊᒻᒪ ᒥᓂᔅᑕᐅᓪᓗᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐅᖃᖃᖅᑎᖃᖅᓯᒪᓕᕐᒥᔪᖓ ᒥᓂᔅᑐᖓᓐᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐊᑐᖃᑦᑕᕈᓐᓇᕐᒪᖔᖅᑎᒍᑦ ᒥᑦᑕᕐᕕᓐᓂᒃ ᐊᑐᖅᑕᐅᕙᑦᑐᓂᒃ ᖃᓪᓗᓈᓃᑦᑐᑎᑐᑦ. 

ᑕᒪᒃᑯᐊ ᖃᐅᔨᓴᐅᑎᖃᓲᖑᒻᒪᑕ ᐃᓗᓕᖏᓐᓂᒃ ᖃᓄᑭᐊᖅ ᓇᐃᓵᖅᓱᒍ ᑕᐃᔭᐅᓲᖑᕗᖅ ᑖᑦᓱᒧᖓ, ᑕᐃᒪᐃᑦᑐᓂᒃ 

ᖃᐅᔨᓴᐅᑎᖃᕈᓐᓇᓲᖑᔪᓄᑦ, ᐃᓯᐊᕙᓪᓕᐊᔪᓂᒃ, ᐊᓂᐊᕙᓪᓕᐊᔪᓂᒃ ᒥᑦᑕᕐᕕᓐᓂᒃ, ᑖᓐᓇ 

ᕿᒥᕐᕈᖃᓯᐅᑎᕙᓪᓕᐊᔭᕗᑦ ᑕᒪᓐᓇ ᐃᒥᐊᓗᒻᒥᒃ ᓂᐅᕕᐊᑦᓴᖃᖅᐸᑦᑐᑦ ᐱᓪᓗᒋᑦ. ᐱᓕᕆᑦᓯᐊᕐᓂᖃᖅᓯᒪᔪᖅ, 

ᐸᓖᓯᒃᑯᓪᓗ ᐆᑦᑐᖃᑦᑕᖅᓯᒪᓪᓗᑎᒃ ᓄᓇᕗᒻᒥ 2023-ᒥ 12-ᖑᓗᐊᓂ ᐃᒥᐊᓗᓐᓂᒃ ᑎᒍᓯᒍᓐᓇᖅᓯᓚᐅᖅᓯᒪᔪᑦ 

ᐸᓖᓯᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᐊᑕᐅᓯᒃᑲᓐᓂᕐᒥᒃ ᐊᐱᖅᑯᑎᒃᓴᖃᖅᑐᖓ ᑭᖑᓪᓕᖅᐹᒥᒃ. 

ᓄᓇᕗᒻᒥ ᒪᓕᒐᓕᕆᔨᒃᑯᑦ ᒥᓂᔅᑕᖓ, ᐸᓖᓯᒃᑯᓪᓗ ᓄᓇᕗᒻᒥ 2022-2025-ᒥᑦ ᑖᒃᑯᐊ ᓴᖅᑭᑕᐅᓚᐅᕐᒪᑕ ᒪᐃ 31, 

2023-ᒥ ᑎᑎᕋᖅᓯᒪᔪᑦ ᑕᓪᓕᒪᐃᒡᒎᖅ ᓯᕗᓪᓕᐅᔾᔭᓯᒪᖕᒪᑕ ᖃᓄᐃᓐᖏᑦᑎᐊᖅᑐᒥᒃ ᑲᔪᖏᖅᓴᐅᑎᖃᖁᓪᓗᒋᑦ 

ᓄᓇᓕᖃᕐᓂᐊᕐᒪᑕ. ᐃᓚᖏᑦ ᐱᓕᕆᐊᒃᓴᕆᔭᐅᔪᑦ ᑕᒪᒃᑯᐊ ᐃᓄᖕᓂᒃ ᐃᖅᑲᓇᐃᔭᖅᑎᑖᖁᓪᓗᒋᑦ ᑲᔪᓯᔪᒃᑯᑦ 

ᐸᓖᓯᑖᖁᓪᓗᒋᑦ, ᑕᐃᒪᓐᓇ ᐅᖃᓚᐅᖅᓯᒪᒻᒪᑕ. 

 

ᖃᓄᐃᓕᐅᖅᓯᒪᓕᖅᐱᓯ ᐱᓕᕆᕕᔅᓯᓐᓂᒃ ᒫᓐᓇ ᐱᓕᕆᐊᕆᓯᒪᔪᖅ ᑖᓐᓇ ᐱᔭᕇᖅᑕᐅᖁᓪᓗᒍ? (ᑐᓵᔨᒃᑰᖏᑦᑐᖅ) 

ᖁᐊᓇᖅᑯᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᐸᓖᓯᒃᑯᑦ ᓯᕗᒧᐊᒃᓯᒪᓪᓚᕆᓕᖅᑐᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᕋᓱᒃᖢᑎᒃ ᒫᓐᓇᐅᔪᖅ, ᑕᒪᓐᓇ 

ᐱᕙᓪᓕᐊᔪᖅ  

ᑕᑯᒃᓴᐅᓕᖅᑐᖅ ᑕᐃᒃᑯᓂᖓ ᐸᓖᓯᒃᓴᓂᒃ ᐃᓕᓐᓂᐊᖅᑎᑦᑎᔪᑦ ᐃᖅᑲᓇᐃᔭᖅᑎᐅᒐᔭᖅᑐᓂᒃ ᐊᒻᒪᓗᑦᑕᐅᖅ ᐊᒻᒪ 

ᓴᖅᑭᔮᖅᑎᑦᑎᖃᑦᑕᖅᑐᑦ ᐃᖅᑲᓇᐃᔭᒐᒃᓴᓂᒃ ᑲᔪᖏᖅᓴᐃᓪᓗᑎᒃ ᐸᓖᓯᒃᑯᑦ ᓴᖅᑭᔮᖅᑎᑦᑎᑎᓪᓗᒋᑦ ᕿᑎᕐᒥᐅᓂᒃ 

ᐊᒻᒪ ᐃᖅᑲᓇᐃᔭᖅᑎᒃᓴᓂᒃ ᕿᓂᕋᓱᒃᖢᑎᒃ. ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᕐᓂᖅᓴᐅᖁᓪᓗᒋᑦ ᐸᓖᓯᐅᓂᕐᒧᑦ.  

 

ᒫᓐᓇ ᐊᕐᕌᒍᒋᔭᑦᑎᓐᓂ ᐃᒻᒪᖃ ᑎᓴᒪᐅᖁᓇᐅᒐᓗᐊᑦ ᓄᓇᕗᒻᒥᐅᑦ ᐸᓖᓯᕈᕆᐅᖅᓴᕆᐊᖅᑐᖅᑐᑦ. ᐊᒻᒪᓗᑦᑕᐅᖅ 

ᐅᖃᕈᒪᓪᓗᖓ ᓄᓇᕗᒻᒥᐅᑕᐅᓐᖏᑦᑑᒐᓗᐊᖅ ᐃᓄᒃ ᑕᐃᑯᖓ ᐸᓖᓯᒃᑯᕕᒻᒧᑦ ᑎᑭᒻᒪᑦ ᐅᐱᒋᑦᑎᐊᖅᑕᕋ ᓇᒻᒥᓂᖅ 

ᐱᓕᕆᓇᓱᓐᓂᒃᑯᑦ ᐸᓖᓯᒃᑯᓐᓄᑦ ᑕᐃᒪᓐᓇ ᐱᔭᕇᖅᓯᒪᔪᖅ ᐊᕐᕌᒍᑦ 20-ᓄᑦ ᐃᓕᓐᓂᐊᕈᑕᐅᖃᑦᑕᖅᑐᖅ ᑖᓐᓇ 

ᐃᓄᒃ ᐊᓂᒍᖅᓯᓚᐅᖅᑐᖅ ᑕᐃᒃᑯᓂᖓ ᐸᓖᓯᐅᓂᕐᒥᓄᑦ ᐃᓕᓴᖅᑕᐅᓪᓗᒍ ᑖᓐᓇ ᐸᓖᓯᒃᑯᑦ ᐊᖓᔪᖅᑳᖓ 

ᐃᖅᑲᓇᐃᔭᖃᑎᒋᔭᕋ ᑕᐃᒪᓐᓇ ᑲᔪᖏᖅᓴᐃᖁᓪᓗᒍ ᑕᒪᒃᑯᐊ ᐸᓖᓯᒃᑯᓐᓄᑦ ᐃᓯᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑏᑦ 

ᐃᓄᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒋᔭᕋ ᑭᖑᓪᓕᐹᒥ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᓱᒃᑲᓐᓂᕈᒪᒐᒪ ᐊᐱᖅᑯᑕᐅᖃᐅᔪᖅ ᐊᓇᕕᓘᑉ 

ᐅᖃᐅᓯᕆᖅᑲᐅᔭᖓᓄᑦ ᐊᐱᖅᑯᒻᒧᑦ ᐱᔾᔪᑎᒋᓪᓗᒍ, ᐸᓖᓯᒃᑯᑦ ᐃᑲᔪᖅᑕᐅᔪᒪᖕᒪᑕ ᐸᓖᓯᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐃᓕᓴᖅᓯᔪᖓ ᐅᓄᕐᓂᕆᔭᖏᓐᓂᒃ ᐊᐅᓚᔾᔭᒃᑕᐅᓯᒪᔪᓂᒃ ᐱᒋᐊᖅᑕᐅᓯᒪᔪᓂᒃ ᐊᕐᕌᒍᓂᒃ 

ᐊᓂᒍᖅᑐᓂᒃ ᐱᓗᐊᖅᑐᒥᒃ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐃᖅᑲᓇᐃᔭᖅᑎ ᐸᓖᓯᒃᓴᐅᓂᐊᖅᑐᓂᒃ ᐊᒻᒪ ᐃᓕᓴᖅᓯᔪᖓ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᑕᒪᑐᒥᖓ ᐱᓕᕆᑦᑎᐊᕐᖓᑦ ᐃᓕᓴᕆᔪᒪᓪᓗᒋᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᐊᖓᔪᖅᑳᕆᓚᐅᖅᓯᒪᔭᖓᑦ ᑲᒫᓐᑐ ᔫᓐᔅ ᐸᓖᓯᒃᑯᑦ ᐊᖓᔪᖅᑳᖓ.  

 

ᑖᒃᑯᐊᓗ ᐊᔾᔨᒌᓐᖏᒻᒪᑕ ᐃᖅᑲᓇᐃᔭᖅᑎᑎᑦ ᐊᔾᔨᒋᓐᖏᑦᑎᐊᓕᓚᐅᕐᒪᒍ ᐃᖅᑲᓇᐃᔭᓕᕐᒪᑦ ᑕᐃᓐᓇ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᑐᕌᖓᔪᒥᒃ. ᐃᓕᓴᕆᔪᒪᓪᓗᒍ ᑕᒪᑐᒥᖓ ᐱᓕᕆᑦᑎᐊᖅᓯᒪᖕᒪᑦ. ᒫᓐᓇ ᐊᖓᔪᖅᑳᖓ 

ᑕᐃᓐᓇ ᐸᓖᓯᒃᑯᑦ ᑲᔪᓯᖁᓪᓗᒍ ᑕᒪᑐᒥᖓ ᐱᓕᕆᐊᖃᕐᓂᕐᒥᒃ.  

ᑕᐃᒪᐃᒻᒪᑦ ᐅᖃᖅᑲᐅᒐᒪᐃᓛᒃ ᐅᓄᖅᑐᑦ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᑐᕌᒐᖃᕐᒪᑕ ᐸᓖᓯᒃᓴᐅᓪᓗᑎᒃ ᐸᓖᓯᒃᑯᓐᓂᒃ 

ᐃᖅᑲᓇᐃᔭᕐᓗᑎᒃ ᐊᒻᒪᓗᑦᑕᐅᖅ ᓯᕗᓪᓕᐅᔾᔭᐅᓯᒪᔪᖅ 2023-2024-ᒧᑦ ᐊᕐᕌᒍ ᐊᒡᒋᖅᑐᒥᒃ 2024-25-ᒥ 

ᐃᖅᑲᓇᐃᔭᖅᑎᑖᕋᓱᖕᓂᖅ ᐅᖓᑖᓄᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᐅᒐᔭᖅᑐᓂᒃ ᒐᕙᒪᒃᑯᓐᓄᑦ. 

 

ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᑦ ᐊᕐᕌᒍᒋᔭᑦᑎᓐᓂ ᖃᓄᐃᓕᖓᓕᕐᒪᖔᑦ ᑕᒪᑐᒪᓂ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕐᓂᕐᒥᒃ ᐊᒻᒪᓗᑦᑕᐅᖅ ᒐᕙᒪᒃᑯᓐᓂᒃ ᐃᖅᑲᓇᐃᔭᕐᓂᐊᖅᑐᑦ ᐸᓖᓯᒃᑯᓐᓂᒃ ᐱᔨᔅᓯᖅᑎᐅᓗᑎᒃ ᖃᓄᖅ 

ᑕᒪᒃᑯᐊ ᑐᕌᒐᒃᓴᕆᔭᓯ ᑭᓲᒪᖔᑦ ᐊᒡᒋᖅᑐᒥᒃ ᑐᓴᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᕖᕗᐊᕆ 24-ᖑᑎᓪᓗᒍ 

2024-ᒥ 23-ᖑᔪᑦ ᐃᖅᑲᓇᐃᔭᖅᑎᐅᓚᐅᖅᑐᑦ ᐊᒻᒪᓗᑦᑕᐅᖅ 9-ᖑᔪᑦ ᒐᕙᒪᒃᑯᓐᓄᑦ ᐸᓖᓯᒃᑯᓐᓄᑦ ᐃᖅᑲᓇᐃᔭᖅᑐᑦ 

ᐃᓄᑐᐃᓐᓇᐃᑦ ᐃᓅᒻᒪᖔᑕ ᖃᑦᓯᑦ ᑐᓴᒐᒃᓴᒥᒃ ᐱᓯᒪᓐᖏᑦᑐᖓ ᑐᓂᔪᓐᓇᕐᓂᐊᖅᑕᕋ ᑲᑎᒪᔨᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᒻᒪᓗ ᑭᐅᖁᓪᓗᒋᑦ ᑕᒪᒃᑯᐊ ᖃᕋᓴᐅᔭᒃᑯᓗᒃᓯ ᑕᒪᒃᑯᐊ 

ᐅᖄᓚᐅᑎᓯ ᓂᐸᖏᖅᑎᒃᓯᐊᒻᒪᕆᒃᓯᒪᓗᒋᑦ. ᒥᔅᑕ ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᖁᔭᓕᑦᑎᐊᐳᖓ ᐊᖏᖅᓯᒪᕋᑖᕐᒪᑦ ᑖᔅᓱᒥᖓ 

ᐱᓕᕆᓂᐊᕐᓂᕋᖅᖢᓂ ᖄᒃᑲᓐᓂᐊᒍᑦ ᐃᓄᖕᓂᒃ ᐃᖅᑲᓇᐃᔭᖅᑎᒃᓴᓂᒃ ᕿᓂᖅᑎᓪᓗᒋᑦ ᓇᓗᓇᐃᖅᓯᓪᓗᑎᒡᓗ 

ᓄᓇᓕᖕᓂ ᐃᖅᑲᓇᐃᔭᖅᑎᑖᕆᔭᐅᔪᕕᓂᕐᓂᒃ. ᖁᔭᓐᓇᒦ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐃᖅᑲᓇᐃᔭᖅᑎᑎᓪᓗ ᒥᓂᔅᑖ. ᒥᓂᔅᑕᐅᑉ 

ᒪᑐᐃᕈᑎᒋᔭᖓᓂ ᒪᑉᐱᒐᖅ 2-ᒥ ᐅᖃᖅᑲᐅᒻᒪᑦ ᑕᕝᕙᓂ ᑕᓪᓕᒪᐃᒡᒎᖅ ᐃᖅᑲᓇᐃᔭᖅᑎᐅᓂᐊᖅᑐᑦ ᓄᑖᑦ 

ᐸᓖᓯᒃᑯᓐᓂᒃ ᐃᖅᑲᓇᐃᔭᕐᓂᐊᖅᑐᑦ 8-ᒎᖅ ᑖᒃᑯᐊ ᐊᓪᓚᐃᑦ ᓄᓇᖓᓐᓃᓐᖔᖅᓯᒪᔪᑦ ᐃᓛᒃ ᐊᓪᓚᐃᓪᓗ ᐃᓄᐃᓪᓗ 

ᐃᓕᓐᓂᐊᖅᑎᑕᐅᓂᖏᑦ ᓇᓕᐊᒃ, ᓇᓕᐊᓐᓄᑦ ᓄᓇᓕᓃᖔᕐᓂᐊᖅᐸᑦ?  

 

ᐊᑐᓂᒃ ᓄᓇᓖᑦ ᐊᑕᐅᓯᐅᓐᖏᑦᑐᒥᓪᓘᓐᓃᑦ ᐸᓖᓯᑖᕐᓂᐊᖅᐸᑦ ᑕᕝᕙᓐᖔᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᕐᓗᖅᑑᑉ ᐊᓯᐊᒍᑦ ᐊᐱᕆᕖᑦ, ᒥᔅᑕ ᓯᒪᐃᓚᒃ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2023-ᖑᓚᐅᖅᑎᓪᓗᒍ 14-ᖑᔪᑦ 

ᑲᑎᖦᖢᒋᑦ ᐃᖅᑲᓇᐃᔮᒃᓴᐃᑦ ᐊᖏᖅᑕᐅᓚᐅᖅᑐᑦ ᓄᓇᓕᖕᓄᑦ ᐃᓕᔭᐅᖁᓪᓗᒋᑦ ᐊᕐᕌᒍᒋᔭᑦᑎᓐᓂᒃ 

ᑮᓇᐅᔭᓕᕆᓐᓇᐅᑉ ᐊᕐᕌᒍᒋᔭᖓᓂᒃ ᑕᓪᓕᒪᐃᑦ ᐸᓖᓰᑦ ᑖᒃᑯᐊ ᖁᕐᓗᖅᑐᖅ ᑕᐃᖅᑲᐃᔭᕋ, ᐃᖃᓗᐃᑦ, ᒥᑦᑎᒪᑕᓕᒃ, 

ᑲᖏᖅᖠᓂᖅ, ᑕᓗᕐᔪᐊᕐᓗ.  

 

ᐊᒻᒪᓗᑦᑕᐅᖅ ᐊᓪᓚᐃᑦ ᐃᓄᐃᓪᓗ ᐸᓖᓯᐅᓂᕐᒧᑦ ᐃᓕᓐᓂᐊᖅᑎᑕᐅᓂᖏᓐᓄᑦ 2023-2024−ᒥ ᐃᖃᓗᐃᑦ, ᑭᒻᒥᕈᑦ, 

ᐃᒃᐱᐊᕐᔪᒃ, ᕿᑭᖅᑕᕐᔪᐊᖅ, ᐃᒃᐱᐊᕐᔪᒃ, ᓴᓂᕋᔭᒃ, ᓇᐅᔮᑦ, ᑰᒑᕐᔪᒃ. ᐊᒻᒪ 2024 2025-ᒥ ᖃᐅᓱᐃᑦᑐᖅ, 

ᐊᐅᓱᐃᑦᑐᖅ, ᐸᓐᓂᖅᑑᖅ, ᑎᑭᕋᕐᔪᐊᖅ, ᐃᓪᓗᓕᒑᕐᔪᒃ, ᑲᖏᖅᖠᓂᖅ, ᐃᖃᓗᒃᑑᑦᑎᐊᖅ ᐊᒻᒪᓗᑦᑕᐅᖅ ᖁᕐᓗᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᒪᓂᑦᑐᐊᖅ ᐱᑕᖃᕋᑖᓐᖏᑦᑐᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᒪᓂᑦᑐᐊᕐᒥᒃ ᑐᓴᕋᑖᓐᖏᑦᑐᖅ ᐊᐃᑦᑖ. ᑖᒃᑯᐊ ᑕᐃᒃᑯᐊ 

ᐊᒃᓱᑲᓪᓚᕈᓗᒃ ᐸᓖᓯᒃᑯᑦ ᐱᓕᕆᐊᒃᓴᓕᒻᒪᕆᕈᓘᒻᒪᑕ ᑕᐃᑲᓂ ᖃᒪᓂᒃᑐᐊᕐᒥ ᑐᓴᓚᐅᕋᒪ ᓄᓇᓖᑦ ᒪᕐᕉᒃ 

ᒪᕐᕈᐊᖅᑎᖅᖢᒍ ᑐᓴᕌᑖᖅᑖᒃᑲ ᒥᓂᔅᑕᐅᑉ ᑭᒡᒍᓯᖓᓂᒃ ᑭᓱᓂᒃ ᐱᔾᔪᑎᖃᖅᐸ ᒪᓕᒐᖅ ᐸᓖᓯᓯ ᑕᐃᒃᑯᐊ 

ᖃᓄᐃᓕᐅᕐᓗᑎᒃ ᑖᒃᑯᐊ ᓇᐃᓴᐅᑏᑦ ᐊᓪᓚᐃᓪᓗ ᐃᓄᐃᓪᓗ ᐃᓕᓐᓂᐊᖅᑎᑕᐅᓂᖏᓐᓃᓐᖔᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᖃᒪᓂᑦᑐᐊᖅ 

ᑕᐃᖅᑲᐅᖏᓐᓇᒃᑯ ᐸᓖᓯᑯᑦ ᑕᐃᒃᑯᐊ ᓯᕗᓪᓕᖅᐸᐅᓪᓗᑎᒃ ᑕᐃᒪᓐᓇ 2022-ᒥ ᐸᓖᓯᑖᓚᐅᖅᓯᒪᒻᒪᑕ 

ᐃᓗᓕᕆᔭᖏᑦ ᒪᓕᒡᓗᒋᑦ ᓄᓇᓖᑦ ᖃᓄᖅ ᓂᕈᐊᖅᑕᐅᖃᑦᑕᕐᒪᖔᑕ ᑐᖏᓕᕋ ᑭᐅᖁᓪᓗᒍ ᐃᓗᓕᕆᔭᖏᓐᓂᒃ 

ᐊᐱᖅᑯᑎᐊᑕ ᐊᔾᔨᒌᓐᖏᑦᑐᓂᒃ ᒪᓕᒐᖃᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᖅᓱᕐᒪᑦ ᑖᓐᓇ ᑲᑎᒪᔨ. ᑖᒃᑯᐊ ᐸᓖᓯᒃᑯᑦ V-

ᒥᐅᑕᒃᑯᑦ ᐱᓕᕆᕕᖕᒥᑦ ᑐᓴᕋᓱᐊᖅᖢᑎᒃ ᐊᑐᓕᖁᔭᓕᐅᖃᑦᑕᖅᑐᑦ ᑐᓐᖓᕕᖃᖅᑐᑦ ᐅᓄᑲᓪᓚᒃᑐᓂᒃ ᐱᔾᔪᑎᐅᔪᓂᒃ.  

 

ᐱᔾᔪᑎᒋᔭᐅᓪᓗᐊᖅᑕᖓ ᑕᐃᒃᑯᐊ ᖃᓄᖅ ᐱᓕᕆᒃᓴᖃᖅᑎᒋᒻᒪᖔᑕ ᓯᕗᒧᑦ ᐃᓛᒃ ᐅᖓᑖᓄᐊᕈᒪᒻᒪᑕ ᓄᓇᓖᑦ 

ᖃᐅᔨᓴᖅᑕᐅᒑᖓᒥᒃ ᓲᕐᓗ ᖃᔅᓯᐊᖅᑎ ᐅᖄᓚᕕᐅᖃᑦᑕᕐᒪᖔᑦᑕ ᖃᔅᓯᓂᓪᓗ ᐸᓖᓯᖃᕐᒪᖔᑦᑕ 

ᐃᓪᓗᔅᓴᖃᕐᒪᖔᑕᓘᓐᓃᑦ ᐸᓖᓯᑖᒃᑲᓐᓂᕐᓂᐊᕐᒪᑕ ᐃᓂᒃᓴᖃᕐᒪᖔᑦ.  

 

ᓯᕗᓪᓕᐅᔾᔭᐅᓚᐅᖅᑐᑦ ᑖᒃᑯᐊ ᒪᕐᕉᒃ ᓄᓇᓖᒃ ᐊᑯᓂᑲᓪᓚᕈᓗᒃ ᒪᕐᕈᐃᓐᓈᖕᓂᒃ ᐸᓖᓯᖃᖅᑐᑦ ᐱᔭᕐᓂᖏᑦᑐᐊᓘᒻᒪᑕ 

ᓄᖅᑲᖔᑲᐃᓐᓇᕆᐊᒃᓴᖅ ᐱᔭᕐᓂᖏᑦᑐᒻᒪᕆᐊᓘᖕᒪᑦ ᒪᕐᕈᐃᓐᓇᐅᑎᓪᓗᒋᒃ ᐸᓖᓰᒃ. ᑭᓯᐊᓂ ᒪᓕᒡᓗᒋᑦ 

ᐃᖅᑲᓇᐃᔭᒋᐊᒃᓴᖏᑦ ᐃᒡᓗᒃᓴᐃᓪᓗ ᐊᑐᐃᓐᓇᐅᓂᖏᑦ ᐊᒻᒪ ᑎᑎᕋᕐᕕᖓᑕ ᐃᓂᖃᕆᐊᖃᕐᓂᖏᑦ ᑖᒃᑯᐊ ᐸᓖᓰᑦ 

ᒪᕐᕉᖕᓂᒃ ᑕᒪᒃᑯᐊ ᒪᕐᕈᐃᖕᓇᕐᓂᒃ ᐸᓖᓯᖃᖅᑐᐃᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ ᕿᒥᕐᕈᓇᒃᑕᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᑐᖏᓕᖓᓗ ᐊᒻᒪ ᒥᓂᔅᑕ ᖁᔭᓐᓇᒦᖅᐸᒃᑲ ᑭᐅᖕᒪᑕ. 

ᑖᓐᓇ ᐱᔾᔪᑎᒋᓪᓗᒍ ᑕᖃᖃᑦᑕᖅᑐᑦ ᐸᓖᓯᒃᑯᑦ ᓲᕐᓗ ᐱᔭᒃᓴᖃᓗᐊᖅᑎᓪᓗᒋᑦ ᐅᓄᓗᐊᖅᑐᓂᒃ ᐸᓖᓯᒃᑯᓐᓄᑦ 

ᐅᖄᓚᔪᖃᖃᑦᑕᖅᑎᓪᓗᒍ ᓄᓇᕗᒻᒥ.  

 

ᑕᐃᒃᑯᐊ ᐸᓖᓯᒃᑯᑦ ᒪᓕᒐᓕᕆᔨᒃᑯᓪᓘᓐᓃᑦ ᐱᓕᕆᕕᖓ ᖃᓄᖅ ᑲᒪᖃᑦᑕᖅᐸ ᐃᖅᑲᓇᐃᔭᖅᑎᑖᕋᓱᑲᐃᓐᓇᖅᑐᑎᒃ 

ᕿᓚᒥᐅᔪᒃᑯᑦ ᓯᕕᑭᒃᑐᒧᑦ ᐃᓇᖏᒃᓯᑲᐃᓐᓇᕐᓂᐊᖅᑐᓂᒃ ᖃᓪᓗᓈᑦ ᓄᓇᖓᓐᓃᓐᖔᖅᑐᓂᒃ ᖃᓄᖅ ᐊᑯᓚᐃᑎᒋᔪᒥᒃ 

ᑕᐃᒪᓐᓇ ᐱᖃᑦᑕᖅᐸᑦ ᓄᓇᕗᑦ ᐃᓗᐊᓂ ᖃᑦᓰᓪᓗ ᓄᓇᓖᑦ? ᐸᓖᓯᑖᑲᐃᓐᓇᖃᑦᑕᖅᐸᑦ 

ᑭᖑᕝᕕᖅᑎᐅᑲᐃᓐᓇᕐᓂᐊᖅᑐᓂᒃ ᖃᓪᓗᓈᑦ ᓄᓇᖓᓐᓃᓐᖔᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑲᓇᑕᓕᒫᒥ 

ᓄᓇᕗᑐᐃᓐᓇᐅᖏᑦᑐᒥ ᑕᐃᒪᓐᓇᐃᑦᑐᑦ ᐊᑐᖃᑦᑕᖅᑐᑦ ᑕᒪᒃᑯᓂᖓ ᓴᓂᕐᕙᒃᑕᐅᓯᒪᔪᓂᒃ ᐊᑐᖅᑕᐅᖃᑦᑕᖅᑐᓂᒃ 

ᐸᓖᓯᓂᒃ ᓄᓇᓕᖕᓄᐊᖅᑲᐃᖃᑦᑕᕐᒥᔪᑦ ᐸᓖᓯᖃᖅᑎᑦᑎᓪᓗᑎᒃ ᑕᐃᒪᓐᓇ ᑲᓇᑕᓕᒫᒥ ᑕᐃᒪᐃᓕᐅᖃᑦᑕᕐᒪᑕ, 

ᐸᓖᓯᒃᑯᑦ V-ᒦᑦᑐᒃᑯᑦ ᐊᖓᔪᖅᑳᖓ ᑎᒃᑯᐊᖅᓯᔭᕆᐊᖃᖅᑲᑦᑕᖅᑐᖅ ᐊᑐᓂᒃ ᑖᒃᑯᐊ V-ᒥᐅᑦ-ᖑᔪᑦ ᐸᓖᓯᒥᖕᓂᒃ 

ᐊᒥᖅᑳᖃᑦᑕᖅᑐᑦ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓖᓯᓪᓗ ᐊᒡᒍᖅᑐᖅᓯᒪᓂᕆᔭᖓᓂᒃ ᐊᔾᔨᒋᓐᖏᑕᖓᓃᑦᑐᑦ ᑲᓇᑕᐅᑉ ᐊᒡᒍᖅᓯᒪᓂᖓᓂᒃ ᐃᖅᑲᓇᐃᔭᖅᑎᑭᒃᓴᕐᒥᒻᒪᑕ 

ᑕᐃᒃᑯᐊ ᓴᓂᕐᕙᒃᑕᐅᓯᒪᔪᑦ ᐸᓖᓯᒃᑯᑦ ᓴᓂᕐᕙᒃᑕᐅᓯᒪᔪᑦ ᑲᓇᑕᒥ ᑕᐃᒃᑯᐊ ᑲᒥᓴᓇᒋᔭᐅᔪᑦ ᐊᑐᖅᑕᐅᓪᓗᑎᒃ 

ᑕᐃᒪᓐᓇ ᐱᔪᓐᓇᖅᓯᑎᑕᐅᓚᐅᕐᒪᑕ ᑕᐃᒃᑯᐊ ᓴᓂᕐᕙᒃᑕᐅᓯᒪᔪᑦ ᐸᓖᓰᑦ ᓄᓇᓕᖕᓅᖅᑕᐅᔪᓐᓇᖁᓪᓗᒋᑦ.  

 

ᑕᒪᒃᑯᐊ ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᑕ ᓴᓂᕐᕙᒃᑕᐅᓯᒪᔪᑦ ᐸᓖᓰᑦ ᓇᓪᓕᐊᓐᓄᑦ ᓄᓇᓕᖕᓄᑦ ᐃᓕᔭᐅᓂᐊᕐᒪᖔᑕ 

ᑐᓴᒐᒃᓴᓂᒃ ᖃᐅᔨᒪᓐᖏᑦᑐᖓ ᐱᓯᒪᒃᓯᕐᒪᖔᕐᒪ ᑕᒪᒃᑯᓂᖓ ᑐᓴᒐᒃᓴᖁᑎᓂᒃ ᐱᓯᒪᖃᑦᑕᕐᒪᖔᑕ V-ᒥᐅᑕᐃᑦ 

ᖃᐅᔨᒪᓇᖓ. ᑭᓯᐊᓂ ᑲᑎᒪᔩᑦ, ᓄᓇᓕᖕᓂ ᐄᓛᒃ ᐸᓖᓰᑦ ᐅᓄᕐᓂᖏᑦ ᓈᒻᒪᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓴᓂᕐᕙᒃᑕᐅᓯᒪᔪᑦ ᐸᓖᓰᑦ ᑎᑭᖃᑦᑕᖅᑐᑦ 

ᐃᓕᖅᑯᓯᒋᔭᑦᑎᓐᓂᒃ ᓱᖏᐅᓴᔭᐅᖃᑦᑕᕆᕙᑦ ᐃᓕᓐᓂᐊᖅᑎᑕᐅᓪᓗᑎᒃ ᓄᓇᓕᖕᓄᒃ ᐃᓕᖅᑭᑦᑎᐊᕐᓂᐊᕐᒪᑕ 

ᐸᓖᓯᑖᕆᔭᐅᔪᑦ ᓄᓇᕗᑦ ᓄᓇᓕᖏᓐᓂᒃ ᓄᓇᓕᖅᐸᐅᔭᓂᒃ ᑕᐃᒃᑯᐊ ᐸᓖᓯᒋᔭᖏᑦ ᖃᓪᓗᓈᑦ ᓄᓇᖓᓂᒃ 

ᐊᒃᓱᐊᓗᒃ ᑕᐃᒪᓐᓇ ᓱᑲᖓᓂᖅᓴᐅᓪᓗᑎᒃ ᐱᓕᕆᖃᑦᑕᕐᒪᑕ ᐸᓖᓯᒃᑯᑦ ᓄᓇᕘᒦᑦᑐᑦ ᑕᐃᒃᑯᐊ ᐊᔾᔨᒌᓐᖏᑦᑐᓂᒃ 

ᐅᖄᓚᔪᖃᕌᖓᑦ ᐅᐸᒍᑎᖃᑦᑕᕐᒪᑕ ᐃᓕᖅᑯᓯᒃᑎᓐᓂᒃ ᐃᓕᓐᓂᐊᖅᑎᑕᐅᖃᑦᑕᕆᕙᑦ ᑕᒪᒃᑯᐊ ᓴᓂᕐᕙᒃᑕᐅᓯᒪᔪᑦ 

ᐸᓖᓰᑦ ᑎᑭᑉᐸᓪᓕᐊᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓴᓂᕐᕙᒃᑕᐅᓯᒪᔪᑦ 

ᒪᓕᒐᓕᐅᖅᑎᑐᐃᓐᓇᑦ, ᐸᓖᓯᑐᐃᓐᓇᐃᑦ ᑕᒪᒃᑯᐊ ᑕᐃᒪᓐᓇ ᐃᕐᖐᓐᓇᖅ ᐃᓚᐃᓐᓇᖏᑎᒎᖃᑦᑕᖏᑦᑐᑦ ᑭᓯᐊᓂ 

ᐱᔾᔪᑎᖃᖅᑐᑦ ᑕᒪᒃᑯᐊ ᐸᓖᓯᑐᐃᓐᓇᑦᑎᐊᑦ ᒪᓕᒃᑕᐅᖃᑦᑕᕐᒥᔪᑦ ᐱᔭᕆᐊᖃᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᐊᐱᖅᑯᑎᖃᕐᓗᖓ ᐸᓖᓯᒃᑯᑦ ᒥᔅᓵᓄᑦ. ᐱᓕᕆᕕᔅᓯ 

ᕿᒥᕐᕈᐊᖅᑲᑦ ᖃᐅᔨᓴᖅᑲᑦ ᕼᐊᒻᒪᓚᒃᑯᓐᓂᒃ ᐱᓕᕆᑎᖃᕆᐊᒃᓴᖅ ᐅᕝᕙᓘᓐᓃᑦ ᓄᓇᓕᐅᑉ ᒪᓕᒐᕋᓛᓂᒃ 

ᒪᓕᑎᑦᑎᑎᔨᖏᓐᓂᒃ. ᓴᖅᑭᖅᓯᓗᓯ ᖃᐅᔨᓴᖃᑦᑕᕋᔭᖅᑐᓂᒃ ᓄᓇᓕᒻᒥ ᐱᔭᔅᓴᑖᖅᑎᑕᐅᒃᑲᓂᕐᓗᑎᒃ ᑕᐃᒃᑯᐊ 

ᐸᓖᓯᒃᑯᑦ ᐱᔭᔅᓴᖏᑦ ᐃᓚᓐᖓᑎᖅᑕᐅᔫᒥᓂᐊᕐᖓᑕ. ᖃᓄᖅᑑᓂᕐᒥᒃ ᐊᑐᕐᓗᓯ, ᑖᓐᓇ ᐃᓱᒪᒋᔭᐅᓚᐅᖅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᓖᓯᒃᑯᑦ 

ᐃᖅᑲᓇᐃᔭᖃᑎᖃᑦᑎᐊᖅᑐᐊᓘᕙᒃᑐᐃᑦ ᕼᐊᒻᒪᓚᒃᑯᓐᓂ ᕼᐊᒻᒪᓚᒃᑯᓄᓪᓗ ᐅᓂᒃᑳᓕᐅᖅᐸᑦᑐᑎᒃ ᑕᖅᑭᑕᒫᑦ 

ᐅᓂᒃᑳᕆᐊᖅᑐᐸᒃᑐᑎᒃ ᑕᖅᑭᑕᒫᑦ ᐃᑲᔪᖃᑎᒌᖃᑦᑕᖅᑐᑦ. ᑖᓐᓇ ᐅᖃᐅᓰᑦ ᓇᓖᕌᕋᔅᓴᐅᖃᑕᐅᔪᖅ. 

 

ᑕᕝᕙᓂ ᐊᓪᓚᐃᓪᓗ ᐃᓄᐃᓪᓗ ᐸᓖᓯᓕᕆᔭᐅᓂᖏᓐᓄᑦ ᐋᖅᑭᑦᑕᐅᓯᒻᒪᒻᒪᑦ ᑕᐃᒫᒃ. ᑖᔅᓱᒥᖓ 

ᓴᖅᑭᖅᓯᒐᓱᓐᓂᐊᕐᓗᑎᒃ ᓄᓇᓕᐅᑉ ᐱᖁᔭᖏᓐᓂᒃ ᓴᖅᑭᖅᓯᒐᓱᐊᕐᓂᖅᓴᐅᓗᑎᒃ ᐃᓛᒃ ᐸᓖᓯᒃᑯᑦ ᑳᓇᑕᒥ ᑖᒃᑯᐊ. 

ᓄᓇᖃᖅᑳᖅᑐᒥᓃᑦ ᐃᓄᓐᓂᓪᓗ ᐸᓖᓯᓕᕆᓂᖅ. ᐸᓖᓯᕈᖅᑐᖃᓚᐅᓐᖏᓐᓂᖓᓂ ᑐᑭᓯᖃᑎᒌᓐᓂᒃᑯᑦ 

ᐊᖏᖃᑎᒌᒍᑎᓂᒃ ᐊᑎᓕᐅᖅᑳᕆᐊᖃᓲᑦ ᒪᓕᒐᓕᕆᔨᒃᑯᓪᓗ ᑖᓐᓇᓗ ᐱᓕᕆᐊᖑᓪᓚᕆᓕᖅᑐᓂ ᐊᒻᒪ 

ᓇᓗᓇᐃᖅᓯᒍᓐᓇᖅᓯᒍᒪᒐᓗᐊᖅᑐᒍ ᑲᑎᒪᓂᐅᑎᓪᓗᒍ ᐅᓇ ᑕᐃᒃᑯᐊ ᐊᖏᖃᑎᒌᒍᑏᑦ ᐱᔭᕇᖅᑕᐅᓂᐊᕐᒪᖔᑕ 

ᓴᖅᑭᖅᓴᕋᐃᒍᒪᔭᕋᓗᐊᕗᑦ ᓄᓇᓖᑦ ᐱᒍᒪᔭᖏᓪᓗ ᓴᖅᑭᖅᑕᐅᕙᓪᓕᐊᓗᑎᒃ ᐸᓖᓯᒃᑯᓂᓛᒃ 

ᑭᓱᓕᕆᖃᑦᑕᖁᔭᐅᒻᒪᖔᑕ ᓄᓇᓕᓐᓂ ᐱᒋᐊᖅᑎᑕᐅᓯᒪᔪᓂᒃ. ᓄᓇᓖᑦ ᐃᓛᒃᑯᑦ ᐊᔾᔨᒌᓐᖏᑐᐃᓐᓈᓘᒻᒪᑕᐃᓛᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᒥᓂᔅᑑᑉ ᑭᐅᖅᑰᖏᒻᒫᖓ ᐊᐱᖅᑯᑎᒐ. ᐅᖃᐅᓯᖃᕋᑖᖅᑐᖓ 

ᕼᐋᒻᒪᓚᐃᑦ ᐃᓛᒃᑯᑦ ᓄᓇᓕᕋᒐᓛᓂᒃ ᒪᓕᕋᓛᓂᒃ ᒪᓕᑦᑎᑦᑎᔨᖃᕐᖓᑕ, ᐃᖃᓗᐃᑦᑕᐅᖅ ᑕᐃᒪᐃᑦᑐᖃᕐᒥᒻᒪᑕ 

ᒪᓕᒐᕋᓛᓂᒃ ᒪᓕᑦᑎᑦᑎᔨᓂᒃ. 

 

ᖃᒪᓂᒃᑐᐊᕐᒥᑦᑕᐅᖅ ᐃᖏᕐᕋᔭᒐᑐᐃᓐᓇᖏᑦᑐᑎᒃ ᕿᒻᒥᕐᓂᐊᑐᐃᓐᓇᕋᔭᖏᒻᒪᑖ ᐅᕝᕙᓘᓐᓃᑦ 

ᐊᖏᕐᕋᑎᑦᑎᑐᐃᓐᓇᖃᑦᑕᖏᓪᓗᑎᒃ ᓱᕈᓯᕐᓂᒃ. ᐸᓖᓯᒃᑯᑦ ᕼᐋᒻᒪᓚᓂᒃ ᐱᓕᕆᖃᑎᖃᕈᓐᓇᖅᑳᑦ ᐃᖃᓗᓐᓂ 

ᐱᓕᕆᔾᔪᑎᔅᓴᓂᒃ ᓴᖅᑭᖅᑎᕆᓗᓯ ᒪᓕᒐᕋᓛᓂᒃ ᒪᓕᑦᑎᑦᑎᔨᑦ ᐱᔭᔅᓴᑖᖅᑎᑕᐅᒃᑲᓐᓂᕐᓗᑎᒃ ᐸᓖᓯᒃᑯᑦ 

ᐱᔭᔅᓴᕆᓲᖏᓐᓂᒃ. ᑕᐃᒃᑯᐊ ᐅᖃᖏᒃᑲᓗᐊᖅᑐᖓᓕ ᖁᑭᐅᑎᑖᖅᑎᑕᐅᖁᓗᒋᑦ ᒪᓕᒐᕋᓛᓂᒃ ᒪᓕᑦᑎᑦᑎᔩᑦ 

ᐃᑲᔪᖃᑦᑕᕈᓐᓇᐸᓪᓚᐃᒻᒪᑕ ᐸᓖᓯᒃᑯᑦ ᐱᓕᕆᐊᔅᓴᖏᓐᓂᒃ. 

 

ᑖᓐᓇ ᐃᓱᒪᒋᔭᐅᓯᒪᕙ? ᐅᕝᕙᓘᓐᓃᑦ ᐱᓕᕆᐊᖑᓕᖅᑲ ᒫᓐᓇ? ᐱᓕᕆᐊᖑᖏᑉᐸᑦ ᒥᓂᔅᑕ ᐃᓱᒪᒋᒋᐊᕈᓐᓇᖅᑲᐅᒃ 

ᑖᓐᓇ? ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᐃᓚᒋᔭᐅᔪᖅ ᑲᓇᑕᒥ ᐸᓖᓯᒃᑯᑦ 

ᐱᓕᕆᐊᕆᓲᖏᑕ ᓄᓇᓕᓐᓅᕋᐃᒻᒪᑕ ᖃᓄᖅ ᐃᖅᑲᓇᐃᔭᖃᑎᒌᒍᓐᓇᕐᒪᖔᑕ ᖃᐅᔨᒋᐊᖃᓲᑦ ᓄᓇᐃᑦ ᐊᓯᖏᓐᓂᒃ 

ᐅᖃᐅᓯᖃᕈᓐᓇᖏᒃᑲᓗᐊᖅᑐᖓ ᐆᒃᑑᑎᒃᓴᑦᑎᐊᕙᐅᔪᖅ ᐅᓇ, ᐸᓖᓯᒃᑯᑦ ᖃᐅᔨᓴᖃᑦᑕᕈᒪᒻᒪᑕᒎᖅ ᓄᓇᓯᐅᖅᑐᓂᒃ 

ᐋᖓᔮᖅᑐᖃᖏᒃᑲᓗᐊᕐᒪᖔᖅ. 

 

ᒪᓕᒐᕋᓛᓕᕆᔨᒃᑯᑦ ᒫᓂ ᒪᓕᑦᑕᐅᑎᑦᑎᔨᖏᑦ ᑕᐃᒪᐃᓕᐅᖃᑦᑕᒥᒻᒪᑕ ᑲᑐᔾᔨᓪᓗᑎᒃ ᑲᑐᔾᔨᖃᑎᖃᖅᑐᑎᒃ 

ᐸᓖᓯᒃᑯᓐᓂᒃ. ᓄᓇᓕᓐᓂ ᓄᓇᓕᐸᐅᔭᓂᓪᓗ ᒪᓕᒐᕋᓛᓂᒃ ᒪᓕᑦᑎᑦᑎᔩᑦ ᐱᓕᕆᖃᑎᒌᒍᓐᓇᖃᑦᑕᖅᑐᐃᑦ. 

ᑖᓐᓇᓗᑦᑕᐅᖅ ᒪᓕᑦᑕᐅᖁᒐᓱᓐᓂᐊᖅᑕᕋ ᒪᓕᑦᑕᐅᖁᐃᓐᓇᕋᓱᓐᓂᐊᖅᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ ᑭᖑᓪᓕᐅᓕᕐᒥᔪᖅ ᐃᓵᑦᓯᒪᔪᓂᒃ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖃᐅᔨᔪᒪᔪᖓᓕ ᐱᕋᔭᑦᑕᐃᓕᑎᑦᑎᓂᕐᒧᑦ ᐸᕐᓇᐅᑎᓂᒃ 

ᑐᑭᒧᐊᒍᑎᒃᓴᓂᒃ ᐱᓕᕆᕕᓯ ᑕᓪᓕᒪᓄᑦ ᐊᕐᕌᒍᓄᑦ ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᖓ 

ᒪᓕᒐᓕᐅᕐᕕᖕᒨᖅᑕᐅᓚᐅᖅᓯᒪᒻᒪᑦ ᒫᑦᓯ 14, 2017−ᖑᑎᓪᓗᒍ. ᑖᓐᓇᓗ ᓄᖑᓚᐅᖅᓯᒪᒻᒪᑦ 2022-ᖑᑎᓪᓗᒍ. 

ᐊᐱᕆᓕᖅᑲᕋᓕ ᑕᕝᕙ ᖃᓄᕐᓕ ᐱᓕᕆᕕᓯ ᖃᐅᔨᓴᖅᓯᒪᕙᑦ ᐊᑑᑎᖃᑦᑎᐊᓂᕐᒪᖔᑦ ᑕᐃᓐᓇ 

ᑐᑭᒧᐊᒍᑎᔅᓴᐅᓚᐅᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᖅᑯᑎᒋᓗᑎᑦ ᑐᖏᓕᕋ ᑭᐅᖁᒐᒃᑯ 

ᑖᔅᓱᒥᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᕆᒻᒪᑦ ᐊᐱᖅᑯᑎᑦᑎᐊᕙᒻᒥᒃ. ᒫᓐᓇ 

ᕿᑎᖓᓃᓕᖅᑐᒍᑦ ᕿᒥᕐᕈᓂᕆᔭᑦᑎᓐᓂᒃ ᐅᓂᒃᑳᓕᐅᓛᖅᑐᑕ ᐊᑦᑐᖅᓯᓂᕆᓯᒪᔭᖓᓂᒃ ᑭᖑᓪᓕᖅᐹᖑᔪᖅ 

ᑐᑭᒧᐊᒍᑎᔅᓴᖅ ᐱᕋᔭᑦᑕᐃᓕᑎᑦᑎᓂᕐᒧᑦ ᖃᓄᕐᓗ ᐱᓕᕆᑦᑎᐊᓂᖅᓴᐅᒍᓐᓇᕐᒪᖔᑕ ᐱᕋᔭᑦᑕᐃᓕᑎᑦᑎᓂᕐᒥᒃ 

ᒫᓐᓇᐅᓕᖅᑐᖅ ᑖᓐᓇ ᐱᕙᓪᓕᐊᓯᒪᑦᑎᐊᓕᖅᑕᕗᑦ ᖃᐅᔨᓴᖅᑎᒥᒃ ᐱᓕᕆᖃᑎᖃᖅᑐᑕ. ᑖᓐᓇ ᕿᒥᕐᕈᓂᖅᐳᑦ 

ᖃᐅᔨᔾᔪᑎᒋᓇᓱᓛᖅᑕᕗᑦ ᖃᓄᐃᑦᑐᓂᒃ ᐱᕋᔭᑦᑕᐃᓕᒪᑎᑦᑎᓂᕐᒥᒃ ᑐᑭᒧᐊᒍᑎᔅᓴᖃᓛᕐᒪᖔᑦ ᓄᓇᕗᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ ᒫᓐᔨᐅᓪ ᑭᐅᒐᕕᓐᖓ ᐊᒻᒪ 

ᐊᐱᕆᒋᐊᒃᑲᓐᓂᕐᓗᖓ ᐱᓕᕆᕕᓯᑦᑕᐅᖅ ᑭᖑᓪᓕᖅᐹᕆᓗᒍ ᐊᐱᖅᑯᑎ. 

 

ᐱᓕᕆᕕᓯ ᑕᓪᓕᒪᓄᑦ ᐱᕋᔭᑦᑕᐃᓕᑎᑦᑎᓂᕐᒧᑦ ᑐᑭᒧᐊᒍᑎᔅᓴᖅ ᓄᖑᔪᒻᒪᑦ 2022-ᖑᑎᓪᓗᒍ. ᑕᐃᒪᓕ ᖃᖓ 

ᓴᖅᑭᖅᑕᐅᒐᔭᖅᑲ ᒪᓕᒐᓕᐅᕐᕕᒻᒧᑦ ᓄᑖᖑᔪᖅ ᑕᓪᓕᒪᓄᑦ ᐊᕐᕌᒍᓄᑦ ᓄᓇᕗᒻᒥ ᐱᕋᔭᑦᑕᐃᓕᒪᑎᑦᑎᓂᕐᒧᑦ 

ᑐᑭᒧᐊᒍᑎᔅᓴᐃᑦ ᐊᒻᒪ ᑖᓐᓇ ᓄᑖᖅ ᖃᓄᖅ ᐊᔾᔨᖃᖏᒃᑲᔭᖅᑲ ᐱᑐᖃᕐᒥᒃ. ᖃᐅᔨᒪᒐᓗᐊᖅᑐᖓ 

ᐊᓯᔾᔨᖅᑕᐅᓗᐊᔾᔮᔪᔅᓴᐅᖏᒻᒥᒻᒪᑦ ᖃᓄᖅ ᐊᔾᔨᒌᖏᓐᓂᖃᕐᓂᐊᕐᒪᖔᑎᒃ ᑖᒃᑯᐊ ᖃᐅᔨᒪᔪᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑐᖏᓕᕋ ᐅᖃᕋᑖᑦᑎᐊᕐᖓᑦ ᑖᓐᓇ 

ᕿᒥᕐᕈᔭᐅᓂᕋᖅᑐᓂᐅᒃ ᐊᒻᒪ ᐱᔭᕇᖅᑕᐅᖁᓂᐊᖅᑕᕗᑦ ᐊᐅᔭᖅ ᒫᓐᓇ ᐊᐅᔭᐅᓂᐊᖅᑐᖅ. ᑕᐃᒪ ᓄᑖᖅ ᑖᓐᓇ 

ᑐᑭᒧᐊᒍᑎᔅᓴᖅ ᐊᑐᖅᑕᐅᕙᓪᓕᐊᒍᓐᓇᖅᓯᓛᕐᖓᑦ ᐊᖏᖅᓯᒪᓂᖃᑦᑎᐊᖅᑐᖓ ᒪᓕᒐᓕᐅᖅᑎᑐᐃᓐᓇᓂᓪᓗ 

ᐅᖃᐅᓯᔅᓴᖃᕐᕕᐅᑉᐸᑦ ᑖᓐᓇ ᒪᑐᐃᖓᕕᒋᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎᑐᐃᓐᓇᕐᓄᑦ ᑕᐃᒫᒃ ᐅᖃᐅᓯᕆᓕᕐᓚᒍ  

ᑐᑭᒧᐊᒍᑎᔅᓴᐃᑦ ᒪᑯᐊ ᐊᐅᓚᑦᑎᐊᕋᐃᒻᒪᑕ ᓇᑭᕈᓘᔭᖅ ᒪᓕᒐᓕᐅᖅᑎᓂᓪᓗ ᐃᓕᐅᖅᑲᐃᖃᑕᐅᓯᒪᒐᐃᒻᒪᑕ 

ᐃᖏᕐᕋᑎᐊᕐᓂᖅᓴᐅᓲᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐃᓵᔅᓯᒪᓕᕐᒥᔪᖅ ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᐅᓇᓕ ᐊᐱᖅᑯᑎᒋᔪᒪᓪᓗᒍ ᓄᓇᓕᓐᓂ ᑕᒪᒃᑯᐊ ᐸᓖᓰᑦ 

ᐱᓕᕆᖃᑎᖃᖅᐸᒻᒥᒻᒪᑕ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᕿᒥᕐᕈᓪᓗᑎᒃ ᑎᑭᓴᐃᔾᔪᑕᐅᔪᓂᒃ ᐃᒥᐊᓗᓐᓂᒃ. 

ᑕᐃᒪᓕ ᑖᓐᓇ ᑕᐃᒪᐃᓕᐅᕐᓂᕆᕙᑦᑕᖓ ᓯᕗᓪᓕᕐᒥᖃᐃ ᐊᐱᖅᑯᑎᒋᖅᑳᕐᓗᒍ ᑐᓴᐅᒪᑦᑎᐊᖃᑦᑕᖅᐱᓯᐅᒃ?  

 

ᑕᒪᓐᓇ ᑐᓂᔭᐅᖃᑦᑕᖅᐸ ᐸᐃᑉᐹᑎᒍᑦ ᐃᖏᕐᕋᓂᕆᔭᖓ ᑐᓴᐅᒪᑎᑦᑎᔾᔪᑕᐅᔪᑎᒍᑦ ᐅᓂᒃᑳᖃᖃᑦᑕᖅᑲ ᑕᒪᔅᓱᒪ 

ᒥᔅᓵᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖᖅ ᑖᒃᑯᐊ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑐᓂᔭᐅᖃᑦᑕᖅᑐᑦ ᑭᒃᑯᑦ ᐃᒥᐊᓗᖕᓂ ᑎᑭᓴᐃᖁᔭᐅᖏᑦᑐᑦ ᐊᑎᖏᑦ ᑕᐃᒃᑯᑎᒎᓇ ᑲᑎᒪᓕᕋᐃᒐᒥᒃ 

ᐅᓂᒃᑳᖏᑦ ᑖᒃᑯᓄᖓ ᐃᒥᐊᓗᓕᕆᔨᒃᑯᑦ ᒥᓂᔅᑕᖓᑕ ᐊᒡᓚᒡᕕᖓᓅᖅᑕᐅᖃᑦᑕᖅᑐᑦ ᑭᓯᐊᓂ ᐸᓖᓯᒃᑯᑦ ᐅᕙᒍᑦ 

ᑐᓂᓯᐅᓪᓗᑕ ᑖᒃᑯᓂᖓ ᐃᒥᖁᔭᐅᖏᑦᑐᐃᑦ ᐊᑎᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᖃᓄᖅ, ᑐᓴᕋᔅᓴᐃᑦ ᑕᐃᒃᑯᐊ ᑐᓴᑦᑎᐊᖃᑦᑕᕐᒪᖔᔅᓯᐅᒃ 

ᑐᑭᓯᑦᑎᐊᖏᑐᐃᓐᓇᖅᑯᖓᓗᑭᐊᖅ ᑭᐅᔾᔪᑎᒋᔭᕐᓂᒃ ᑭᓯᐊᓂ ᐅᓇ ᓈᒻᒪᖏᓐᓂᖃᖃᑦᑕᓪᓚᕆᒻᒥᒻᒪᑦ 

ᑲᔪᓯᐊᑎᑕᐅᑐᐃᓐᓇᕐᓂᕋᖅᑕᐅᔪᓂᒃ ᑕᕝᕘᓇ ᖃᓄᐃᑦᑐᒥᓂᐅᒐᓗᐊᖅᑎᓪᓗᒍ ᑖᓐᓇ ᑎᑭᓴᐃᒃᑲᓐᓂᖅᑐᖅ 

ᐃᒥᐊᓗᓐᓂᒃ. ᐋᓐᓂᖅᑎᕆᓂᒃᑯᓘᓐᓃᑦ ᐸᕝᕕᓴᓪᓚᕆᐊᓗᓐᓂᒃᑯᓘᓐᓃᑦ ᑕᐃᒪᓐᓇ ᐊᑑᑎᔪᒥᓂᖅ 

ᐊᔪᖏᓐᓂᑎᑕᐅᖃᑦᑕᕐᓂᖐᑦ ᒪᑯᐊ ᓇᓗᓇᐃᒃᑯᑦᑎᖅᑕᐅᓲᖑᒻᒪᑕ ᑲᔪᓯᑎᑕᐅᔪᓐᓇᕐᒪᖔᑕ ᐱᐅᒻᒪᖔᑕᓘᓐᓃᑦ 

ᓈᒻᒪᖏᒻᒪᖔᑕᓘᓐᓃᑦ ᑕᐃᒪᐃᓕᐅᖅᑕᐅᓂᖏᑦ, ᑕᐃᒪᐃᓕᐅᖅᑕᐅᖃᑦᑕᕐᓂᖏᓐᓂᒃ ᐅᖃᐅᓯᑐᐃᓐᓇᒃᑰᖏᑦᑐᖅ 

ᐃᖏᕐᕋᓂᖃᖅᑲ ᑕᒪᓐᓇ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖᖅ ᑖᒃᑯᐊ ᐃᒥᐊᓗᓕᕆᔨᒃᑯᑦ ᐅᕙᑦᑎᒍᑦ 

ᐊᐅᓚᖏᓐᓇᑦᑎᒍᑦ. ᑕᐃᒃᑯᐊ ᐋᖅᑭᒃᓱᐃᖃᑦᑕᕐᒪᑕ ᑭᓇᒃᑯᑦ ᑎᑭᓴᐃᔪᓐᓇᕐᒪᖔᑕ. ᑖᒃᑯᐊ ᐸᓖᓰᑦ ᓄᓇᓕᓐᓃᑦᑐᑦ 

ᑖᒃᑯᓄᖓ ᑲᑎᒪᔨᓄᑦ ᑐᓂᓯᖃᑦᑕᖅᑐᑦ ᐅᑯᐊ ᑕᕝᕙ ᐱᕐᕈᓗᓚᐅᖅᑐᐃᑦ ᐅᑯᐊ ᑕᕝᕙ ᐃᓱᒫᓘᑎᒋᔭᕗᑦ ᑖᒃᑯᐊ ᑕᕝᕙ 

ᑎᑭᓴᐃᖏᑉᐸᑕ ᐱᐅᒋᓂᖅᓴᕆᔭᕘᖅᓯᒪᔪᓂᒃ ᑖᒃᑯᐊ ᑎᑎᖅᑲᓂᒃ ᑐᓂᓯᓲᑦ ᐸᓖᓯᒃᑯᑦ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᑕᐃᒃᑯᐊᓗ ᑲᑎᒪᔩᑦ ᐃᓱᒪᖅᓱᖅᓱᑎᒃ ᑖᓐᓇ ᐊᑐᖅᓱᓂᐅᒃ ᑲᔪᓯᑎᑦᑎᑦᑎᓂᐊᕐᒪᖔᑕ ᐋᒃᑲᓘᓐᓃᑦ 

ᑭᓯᐊᓂ ᐸᓖᓯᒃᑯᑦ ᐅᖃᕈᓐᓇᖏᑦᑐᐃᑦ ᐅᓇ ᑎᑭᓴᐃᔭᕆᐊᖃᖏᑦᑐᖅ ᑕᐃᒪᓐᓇᖃᐃ ᐅᖃᕈᓐᓇᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᑕᐃᒪᓕ ᑕᐃᒪᐃᓕᖓᑎᓪᓗᒍ ᑕᒪᒃᑯᐊ ᓄᓇᓕᓐᓂ ᐃᒥᐊᓗᓕᕆᔩᑦ 

ᑐᔅᓯᕋᐅᑎᓂᒃ ᑲᒪᖃᑦᑕᖅᑐᑦ ᑎᑭᓴᐃᔾᔪᑎᓂᒃ ᓱᕋᐃᔪᒥᐅᖃᑦᑕᑎᓪᓗᒋᑦ ᑕᐃᒪᓕ ᑭᐊᑉ ᑲᒪᒋᕙᐃᑦ? ᐃᒻᒪᖃᖃᐃ 

ᕼᐋᒻᒪᓚᒃᑯᑦ ᖃᓄᑭᐊᖅ? ᑐᑭᓯᑎᓚᐅᕐᒥᑎᒍᑦ ᖃᓄᐃᓕᖓᓪᓚᕆᒻᒪᖔᖅ ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᑕᐃᒃᑯᐊ ᑲᑎᒪᔨᐅᔪᐃᑦ ᐃᒥᐊᓗᖕᓂᒃ 

ᑎᑭᓴᐃᔪᓐᓇᖅᑎᑦᑎᔨᐅᓲᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑎᒍᑦ ᑎᓕᓯᔭᐅᓯᒪᓪᓗᑎᒡᓗ ᑭᓱᓂᒃ 

ᐱᓕᕆᔪᓐᓇᕐᒪᖔᑕ ᐊᒻᒪᓗ ᓇᒻᒥᓂᖅ ᒪᓕᒐᕋᓛᕈᔪᖏᓐᓂᒃ ᐋᖅᑭᒃᓱᐃᔨᒋᔭᐅᖃᑦᑕᖅᑐᐃᑦ ᑖᒃᑯᐊ 

ᓂᕈᐊᖅᑕᐅᖃᑦᑕᕐᒪᑕ ᓄᓇᓕᖕᓂ ᑕᐃᒃᑯᐊᓗ ᑭᓱᓂᒃ ᐊᑐᕐᓂᐊᖅᑕᖏᓐᓂᒃ ᑕᒪᒃᑯᓂᖓ ᐋᖅᑭᔅᓱᐃᔪᓐᓇᖃᑦᑕᕐᒪᑕ. 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ ᐱᓕᕆᔨᒋᔭᐅᓪᓗᑎᒃ ᑕᐃᒃᑯᐊ ᓂᕈᐊᖅᑕᐅᓯᒪᓂᖏᓐᓄᑦ ᑎᒥᐅᓪᓗᑎᒃ 

ᐊᐅᓚᑦᑎᔨᐅᖃᑦᑕᖅᑐᑦ ᑕᐃᒪᓐᓇᖃᐃ ᑐᑭᓯᓇᑦᑎᐊᕋᓗᐊᖅᐳᖓ ᑖᒃᑯᐊ ᑐᑭᓯᐅᒪᔭᒃᑯᑦ ᐃᒥᐊᓗᓕᕆᔨᒃᑯᑦ 

ᑲᑎᒪᔨᕋᓛᖏᑦ ᓄᓇᓕᖕᓂ ᐋᖅᑭᒃᓱᖅᑕᐅᓯᒪᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᓇᓗᓇᖏᓐᓂᖅᓴᐅᓂᐊᓕᖅᑯᕐᓗ ᖃᓄᖅ 

ᓂᓪᓕᐊᔾᔪᑕᐅᕕᒥᓂᐅᓕᖅᑎᓪᓗᒍ.  

 

ᑕᐃᒪᓕ ᐅᕗᖓ ᐅᖃᐅᓯᖃᖔᕈᒪᓕᕐᒥᔪᖓ ᑕᕝᕗᖓ ᐃᕕᖅᑎᓯᒪᒍᓂ ᓂᓪᓕᐅᑎᒋᓂᐊᖅᑕᕋ, ᒪᑯᐊ 

ᖃᐅᔨᓴᖅᑎᐅᖃᑦᑕᖅᑐᐃᑦ ᑎᒍᔭᐅᒪᔪᖃᖅᑎᓪᓗᒍ ᐸᓖᓯᒃᑯᑦ, ᐸᓖᓯᒃᑯᓐᓂᒃ ᑎᒍᔭᐅᒪᔪᑦ ᑎᒍᔭᐅᒪᕕᕋᓛᖓᓂ 

ᑕᒪᒃᑯᐊ ᐸᖅᑭᑦᑎᔨᐅᓕᖃᑦᑕᖅᑐᐃᑦ ᐅᓐᓄᐊᒃᑯᑦ ᐅᓪᓗᒃᑯᑦ ᐱᑕᖃᒐᔪᐃᓐᓂᖅᓴᐅᔮᕐᖓᑦ ᐅᓐᓄᐊᒃᑯᑦ ᑭᓯᐊᓂ. 

 

ᑕᒪᒃᑯᐊᓕ ᑕᐃᒪᐃᓕᖓᓂᖓᑦ ᐊᓐᖑᑎᓯᒪᑦᑎᐊᖅᑲᑦ ᐅᐊᑦᑎᔨᖃᑦᑎᐊᕐᓂᕐᒥᒃ ᐸᓖᓰᑦ ᑕᒪᒃᑯᐊ 

ᑕᖃᒪᖏᓐᓂᖅᓴᐅᒍᓐᓇᒃᑲᓐᓂᖁᓪᓗᒋᑦ ᑕᖃᒪᖏᓐᓂᖅᓴᐅᒃᑲᓐᓂᖁᒨᒐᓗᐊᖅ ᖃᓄᐃᓕᖓᕙᓕ ᐊᐅᓚᓂᖃᑦᑎᐊᖅᐹ 

ᐅᕝᕙᓗ ᓱᒃᑰᓗᐊᖅᐸ ᑕᒪᓐᓇ? ᓄᓇᓕᐅᔪᓂᒃ ᖃᓄᐃᓕᖓᒻᒪᖔᖅ ᐅᐊᑦᑎᔨᐅᖃᑦᑕᖅᑐᓄᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖᖅ ᐃᖅᑲᓇᐃᔮᒃᓴᑦᑎᐊᕙᑯᓘᖕᒥᖕᒪᑦ ᑖᓐᓇ 

ᓄᓇᓕᓕᒫᓂᒃ ᑕᐃᒪᓐᓇ ᑖᒃᑯᐊ ᕿᓂᖃᑦᑕᖅᑐᐃᑦ ᑕᐃᒪᓐᓇ ᐅᓐᓄᐊᒃᑯᑦ ᑎᒍᔭᐅᒪᔪᖃᑳᓪᓚᒃᐸᑦ 

ᑕᐃᑲᓃᑦᑐᖃᐃᓐᓇᕆᐊᖃᕐᒪᑦ ᑕᐃᒪᐃᑦᑐᓂᒃ ᕿᓂᖃᑦᑕᖅᑐᐃᑦ, ᐃᓚᖏᑦ ᓄᓇᓖᑦ 

ᐱᖃᐅᖅᑐᐃᓐᓇᐸᓘᖅᑰᖅᑑᒐᓗᐊᑦ ᑭᓯᐊᓂ ᐱᑕᖃᓐᖏᒐᐃᒻᒪᑦ ᐸᓖᓯᒃᑯᑦ ᐅᓐᓄᐊᓕᒫᒃᑯᑦ ᑕᐃᑲᓃᓕᖃᑦᑕᖅᓱᑎᒃ 

ᑕᐃᒪᓐᓇᐃᓚᐅᖃᑦᑕᕐᒥᔪᑦ ᓄᓇᓖᑦ ᐊᔾᔨᒌᖏᑦᑑᑎᐅᕌᕐᔪᖕᒥᖕᒪᑕ ᐃᓗᐊᓂ. ᐊᒻᒪᓗ ᑕᕝᕙᓂ ᐸᓖᓯᒃᑯᑦ 

ᐊᐅᓚᓂᓪᓚᕆᑯᓗᐊᓃᒻᒪᑦ ᓇᓪᓕᐊᒃ ᐱᑕᖃᖏᒻᒪᑭᐊᖅ ᐱᑕᖃᕐᒪᒃᑭᐊᕐᓗ ᑭᐅᓪᓚᕆᒍᓐᓇᖏᑦᑐᖓ ᑭᓯᐊᓂ ᒫᓐᓇ 

ᐃᒪᓐᓇ ᑭᐅᔪᓐᓇᖅᑐᖓ, ᑖᒃᑯᐊ ᓄᓇᓕᓕᒫᑦ ᐃᖅᑲᓇᐃᔮᓂᒃ ᐊᑐᐃᓐᓇᖃᕐᕕᐅᔪᐃᑦ ᑕᕝᕘᓇ ᐸᓖᓯᒃᑯᑎᒍᑦ. 

ᑕᕝᕙᓂ ᐅᓐᓄᐊᖅᓯᐅᖅᑎᓂᒃ ᐅᐊᔅᓯᔨᒋᔭᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᐅᓇ ᑭᖑᓪᓕᖅᐹᕆᓗᒍ ᐊᐱᖅᑯᑎᒋᔪᒪᓕᕐᒥᔭᕋ ᓂᓪᓕᐊᒋᒍᑎᒋᖃᑦᑕᖅᓯᒪᔪᖅ 

ᑕᕝᕙᓂ, ᑕᕝᕙᓃᓕᕋᐃᒐᔅᓯ. ᖃᓄᐃᓕᖓᓕᖅᐸ ᐃᖏᕐᕋᓯᕚᓪᓕᖅᓯᒪᓂᖅᓴᐅᒻᒪᖔᖅ ᑕᒪᓐᓇ ᐱᓕᕆᖃᑎᒌᓐᓂᖅ 

ᓄᓇᓕᖕᓂ ᐃᖅᑲᓇᐃᔭᖅᑎᖃᑦᑎᐊᕐᓗᓂᓗ ᑕᒪᒃᑯᐊ ᓯᕗᓂᕆᒐᑦᑎᒍᑦ ᐋᖅᑭᔅᓯᒪᑦᑎᐊᕆᐊᖃᕐᓂᕐᓗ 

ᐃᑲᔪᖃᑎᒌᓐᓂᕐᓗ. 

 

ᑕᐃᒪᓕ ᒫᓐᓇ ᓱᑯᑦᑎᐊᓃᓕᕆᕙ ᐅᓪᓗᒥᐅᓕᖅᑐᖅ ᑕᕝᕗᖓ ᐅᑎᖅᓯᒪᓕᕐᒥᑎᓪᓗᓯ ᐊᐱᖅᓱᖅᑕᐅᓂᕐᒥᒃ ᑐᓵᔩ, 

ᑐᓴᕐᔨᖃᕐᓂᕐᒥᒃ ᐊᓪᓚᕝᕕᖏᓐᓂᒃ ᖃᓄᐃᓕᖓᓕᕐᒪᖔᖅ ᐊᐱᖅᑯᑎᒐ. ᐃᒫᒃ ᓄᓇᓕᓐᓂ ᐃᔅᓯᕙᐅᑖᖅ, ᓄᓇᓕᓐᓂ 

ᖃᑦᑎᐅᕙᑦ ᐃᖅᑲᓇᐃᔭᖅᑎᖁᑎᖃᓕᖅᑐᑦ ᖃᑦᑎᐅᕙᓪᓗ ᓄᓇᓖᑦ ᐱᑕᖃᖏᑦᑎᐊᒻᒪᕆᑦᑐᑦ ᓱᓕ ᑐᓵᔨᐅᓪᓗᑎᒃ 

ᐃᓄᒃᑎᑑᓕᕆᔨᐅᓪᓗᑎᓪᓗ ᐊᓪᓚᕕᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖᖅ ᑖᓐᓇ ᐊᐱᖅᑯᑎᒋᔭᐅᖅᑲᐅᓪᓗᓂᒃᑕᐅᖅ 

ᑖᒃᑯᐊ  

ᑲᑎᒪᔨᓄᑦ, ᑖᓐᓇ ᖃᑦᓯᐅᓕᕐᒪᑕᑭᐊᖅ ᑖᒃᑯᐊᑦ ᐃᖅᑲᓇᐃᔭᖅᑏᑦ ᐸᓖᓯᒃᑯᓐᓄᑦ, ᐸᓖᓯᐅᓐᖏᑦᑐᐃᑦ. ᑕᐃᓐᓇ 

ᓴᖅᑭᒍᓐᓇᑦᑎᐊᓛᖅᓱᒍ ᖃᑦᓯᐅᓕᕐᒪᑕᑭᐊᖅ ᑖᒃᑯᐊᑦ ᑐᓵᔩᑦ ᐊᒻᒪᓗ ᐃᖅᑲᓇᐃᔭᖅᑎᑐᐃᓐᓇᐃᑦ ᐸᓖᓯᒃᑯᓐᓄᑦ, 

ᑕᐃᒃᑯᐊ ᓈᓴᐅᑎᖏᑦ ᐊᒻᒪᓗ ᐊᑦᓰᑦ ᐃᓅᒻᒪᑕᑭᐊᖅ ᐅᓂᒃᑳᕆᑦᑎᐊᓛᖅᐸᕗᑦ.  

 

ᐃᔅᓯᕙᐅᑖᖅ, ᒪᒥᐊᓇᖅ. ᒫᓐᓇ, ᒫᓐᓇᑲᐅᑎᒋ ᐱᓯᒪᓐᖏᓐᓇᑦᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᖃᐅᓯᒃᓴᑐᐃᓐᓇᐸᓗᑦᑎᐊᖅ ᐃᓱᒪᒃᓴᖅᓯᐅᕈᑎᒃᓴᕐᓘᓐᓃᑦ. 

ᓄᓇᓖᑦ ᒥᑭᔫᑕᐅᓂᖅᓴᐅᒻᒪᑕ ᐊᒻᒪᓗ ᑭᒃᑯᓗᑦᑖᑦ ᖃᐅᔨᒪᖃᑕᐅᑎᓪᓗᒋᑦ ᓇᓂᓗ ᐃᓪᓗᖃᕐᒪᖔᑦ, ᐊᒻᒪᓗ 

ᐃᖅᑲᓇᐃᔭᓐᖏᑦᑐᑦ ᐅᓄᖅᑑᓪᓗᑎᒃ.  

 

ᐸᓖᓯᒃᑯᓐᓄᑦ ᐅᖄᓚᔪᖃᖅᑎᓪᓗᒍ, ᐸᓖᓰᓂᒃᑯᐊ ᑭᒃᑯᑦ ᓇᓂ ᐃᒡᓗᖃᕐᒪᖔᑦ ᓇᓗᖃᑦᑕᕐᒪᑕ, ᕿᓂᖅᖢᑎᒃ ᐃᒡᓗᐃᑦ 

ᓈᓴᐅᑎᖏᑦᑎᒍᑦ ᕿᓂᖃᑦᑕᕐᒪᑕ. ᐅᖄᓚᔪᕕᓂᕐᒥᒃ, ᐃᓛᓐᓂᒃᑯᓪᓗ ᐅᓗᕆᐊᓇᖅᑐᒦᓕᖅᐸᒃᖢᑎᒃ 

ᐋᖓᔮᖅᑐᖃᖅᑎᓪᓗᒍ. ᐃᓛᓐᓂᓪᓗ ᖁᑭᐅᓯᔭᖅᑐᖃᖃᕐᑕᖅᖢᓂ ᐅᓗᕆᐊᓇᖅᑐᒦᓕᓲᖑᖕᒪᑕ. 

 

ᐅᓇ ᖃᓄᖅᑑᕈᑎᒃᓴᓕᐅᖁᓪᓗᒍ, ᑕᐃᒃᑯᐊ ᐸᓖᓯᒃᑯᑦ ᐃᒻᒪᖄ ᒪᕐᕉᖕᓂᒃ ᐅᓐᓄᒃᓯᐅᒻᒥᒃ ᐅᓪᓗᖅᓯᐅᒻᒥᓪᓗ 

ᐃᖅᑲᓇᐃᔭᖅᑎᑦᑎᒃᐸᑕ ᐱᐅᓂᖅᓴᐅᓇᔭᖅᑐᑦ. ᕿᓚᒻᒥᐅᓂᖅᓴᕐᓗ ᐃᒡᓗᒧ ᐅᖄᓚᕕᐅᒍᑎᒃ ᐅᐸᒍᑎᔪᓐᓇᕋᔭᖅᖢᑎᒃ 

ᖃᓄᐃᑦᑐᖃᕐᓂᖅᐸᑦ. ᐅᓗᕆᐊᓇᖅᑐᒦᓕᕈᓐᓇᕐᒪᑕ ᑕᐃᒃᑯᐊ ᐊᑯᓂᐅᓗᐊᖑᔭᕌᖓᑦ ᐸᓖᓯᒃᑯᑦ ᓱᒃᑲᐃᖦᖢᑎᓂᒃᑯᐊ 

ᐊᖁᖃᑦᑕᕐᒪᑕ ᐃᓪᓗᐃᑦ ᓈᓴᐅᑎᖏᓐᓂᒃ ᕿᓂᖅᖢᑎᒃ, ᐃᓚᖏᓪᓗᐃᒃᑯᐊ ᐅᖄᓚᔪᑦ ᐃᓐᓇᐅᓲᖑᓪᓗᑎᒃ, 

ᐃᓚᖏᓪᓗ ᐸᓖᓯᒃᑯᓐᓂᒃ ᐅᖃᓪᓚᖃᑎᖃᕈᓐᓇᑦᑎᐊᖏᖦᖢᑎᒃ, ᐅᖃᐅᓯᖃᑎᒌᖏᓐᓂᖅ ᐱᔾᔪᑎᒋᓪᓗᒍ. 

 

ᐊᒻᒪᓘᓐᓃᑦ ᐃᖅᑲᓇᐃᔭᖅᑎᑦᑎᒃᐸᑕ ᑕᐃᒃᑯᐊ ᐃᑲᓃᒃᑯᐊ ᐃᒡᓗᓖᑦ ᐊᒻᒪᓗ ᑐᓵᔨᒋᔭᐅᓯᓐᓈᕈᓐᓇᕆᓪᓗᑎᒃ, ᐃᒃᑯᐊ 

ᐊᐱᖅᓱᖃᑦᑕᕐᒪᑕ ᑭᓱᕈᓘᔮᓗᖕᓂᒃ ᖃᓄᐃᑦᑐᖅᑕᖃᖅᑎᓪᓗᒍ. ᐅᓇ ᖃᓄᖅᑑᕈᑎᒃᓴᑐᐃᓐᓇᖅ. ᓄᓇᓖᑦ ᒥᑭᓐᓂᓴᓄᑦ 

ᐃᑲᔫᑎᓪᓚᕆᐊᓘᔪᓐᓇᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᖃᓄᖅᑑᕈᑎᒃᓴᖅ ᖃᐃᖕᓇᓐᓂ. ᐸᓖᓯᒃᑯᑦ ᐊᖓᔪᖅᑳᖓᑦ, ᐊᖏᔪᖅᑲᐅᑏᓪᓗ ᑕᐃᒃᑯᐊ ᑲᑎᒪᖃᑎᒋᓕᕈᑦᑎᒃᑯᑦ ᑖᓐᓇ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᓛᖅᐸᕗᑦ ᑕᐃᒃᑯᓄᖓ. ᖃᓄᖅᑑᕈᓘᔭᓲᖑᒻᒪᑕᐃᒃᑯᐊ, ᐃᒃᑯᐊᓗ ᐃᓚᖏᑦ ᑎᑭᓕᖅᖢᑎᒡᓗ 

ᐅᖃᓗᒡᕕᐅᓪᓗᑎᒡᓗ ᑕᐃᒪᓐᓇᐅᖃᑦᑕᕐᒪᑕ.  

ᐄ, ᑖᓐᓇ ᖃᓄᖅᑑᕈᑎᒃᓴᓕᐊᑦ ᑐᓐᓂᖅᑯᑎᒋᓂᐊᖅᐸᕗᑦ ᑲᑎᒪᖃᑎᒋᓕᕈᑦᑎᒃᑯᑦ ᐸᓖᓯᒃᑯᑦ ᐊᖏᔪᖅᑲᐅᑎᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐸᓖᓯᓕᕆᓂᖅ, ᓈᓴᐅᑎᓕᒃ E−5. ᐊᐅᓚᔾᔪᑏᑦ ᒪᑭᒪᐅᑏᑦ $70,252,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ E−6, ᒪᓕᒐᕐᓂᐊᖅᑏᑦ, ᐊᐅᓚᔾᔪᑏᑦ ᒪᑭᒪᐅᑏᑦ ᑐᒃᓯᕌᕆᔭᐅᔪᑦ  

$5,139,000. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓐᓈᖕᓂᒃ ᐊᐱᖅᑯᑎᒃᓴᖃᖅᖢᖓ ᒥᓂᔅᑕᒧᑦ. ᓯᕗᓪᓕᖅᐹᖅ 

ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2024-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 2024-2025 ᐊᕐᕌᒍᐊᓂᒃ 

ᐃᑲᔪᖃᑦᑕᕐᓗᑎᒃ ᐃᓄᐃᑦ ᐅᒃᐱᕆᔭᖏᑦ ᐃᓕᖃᓯᐅᔾᔭᐅᖁᓪᓗᒍ ᒪᓕᒐᕐᔪᐊᓄᑦ.  

 

ᑕᐃᒫᑦᑎᐊᖅ ᐱᓕᕆᐊᓐᖑᖅᑎᓯᒪᔭᖏᑦ ᐱᔨᑦᑎᕈᑎᓪᓗ ᐃᓄᖕᓄᑦ ᑐᕌᖓᓂᖅᓴᐅᖁᓪᓗᒋᑦ ᐊᒻᒪᓗ ᐃᓄᐃᑦ 

ᐅᒃᐱᕆᔭᖏᑦ ᐊᑐᖅᑕᐅᓂᖅᓴᐅᓗᑎᒃ. 

 

ᖃᓄᖅ ᐱᓕᕆᕕᓰ ᐃᑲᔪᕐᓂᐊᖅᐸᑦ ᐃᓄᐃᑦ ᐅᒃᐱᕆᔭᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᖃᓄᖅ 

ᐃᓕᐅᖅᑲᖅᑕᐅᔪᓐᓇᕐᓂᐊᖅᐸᑦ ᒪᓕᒐᕐᔪᐊᕐᓄᑦ, ᖃᓄᕐᓗ ᑕᐃᒪᐃᓕᖃᑦᑕᖅᓯᒪᖕᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑕᐅᓯᐅᖏᑦᑐᓂᒃ 

ᐱᓕᕆᐊᖃᕋᓱᒃᑐᒍᑦ ᑖᓐᓇ ᑲᔪᓯᖁᓪᓗᒍ.  

 

ᐃᓚᖓᑦ ᐃᓕᔅᓯᓄᑦ ᐃᑲᔪᖅᑐᖅᑕᐅᔪᒪᔪᖓ, ᑕᐃᒃᑯᐊ ᐱᖁᔭᓕᕆᔩᑦ ᐃᓄᖕᒥᒃ ᐃᓚᖃᕐᓗᑎᒃ, ᐃᓄᐃᑦ ᐅᑉᐱᕆᔭᖏᑦ 

ᑕᕝᕗᖓ ᒪᓕᒐᒃᓴᒧᑦ ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᑕ. ᐊᒻᒪᓗ ᓂᕆᐅᒃᑐᖓ ᐃᓄᐃᑦ ᐅᖃᐅᓯᖓᑦ 

ᐃᓕᓴᕆᔭᐅᓯᒪᓗᓂ, ᖃᓪᓗᓈᑦ, ᐊᒻᒪᓗ ᐅᐃᕖᑦ ᐅᖃᐅᓯᖏᑎᑐᑦ ᑕᐃᒫᑦᑎᐊᖅ ᓴᓐᖏᓂᖃᕐᓗᓂ. ᐃᓄᐃᑦ 

ᐅᖃᐅᓯᖓᑦ ᐃᓕᖃᓯᐅᔾᔭᐅᔪᒪᔪᖅ, ᑖᓐᓇ ᐆᒃᑑᑎᓕᐊᕆᑐᐃᓐᓇᖅᑕᕋ. ᐅᓄᖅᑐᓂᒃ ᐱᓕᕆᐊᖃᕋᓱᖕᒥᑎᓪᓗᑕ. 

ᐱᕈᔭᒃᓴᓕᒫᑦ ᒐᕙᒪᒃᑯᓐᓂᒃ ᑕᐃᒪᓐᓇ ᐃᓕᐅᖅᑲᐃᕕᐅᔪᐃᓐᓇᐅᔪᒪᔪᑦ ᐃᓄᐃᑦ ᐅᒃᐱᕆᔭᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᐄ, ᐃᑲᔪᖅᖢᒃᑎᐊᖅᐸᒋᑦ. ᐊᓯᐊᓄᑦ 

ᓅᓪᓗᖓ. ᔮᓐᓄᐊᓕ 2021ᖑᑎᓪᓗᒍ ᐸᓖᓯᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᐃᖅᑲᓇᐃᔭᖃᑎᖃᕐᒪᑕᒎᖅ ᒪᑭᒋᐊᖅᑕ 

ᐃᓄᐃᑦ ᐱᓕᒻᒪᒃᓴᐃᔩᑦ ᑎᒥᖁᑖᓂᒃ, ᑕᒪᓐᓇ ᐱᒋᐊᖅᑎᑕᐅᓚᐅᖅᑐᖅ ᑐᕌᒐᖃᖅᖢᑎᒃ ᐃᓄᖕᓂᒃ ᐅᓄᒃᑲᓐᓂᖅᑐᓂᒃ 

ᐃᖅᑲᓇᐃᔭᖅᑐᖃᖁᓪᓗᒍ ᐸᓖᓯᒃᑯᓐᓂᒃ. 

 

ᑕᐃᓐᓇ, ᐃᓕᖕᓂᒃ ᓯᕗᓪᓕᐅᓚᐅᖅᑐᖅ ᒥᓂᔅᑕ ᐅᖃᓚᐅᖅᓯᒪᔪᑦ, ᑕᐃᒃᑯᐊᒎᖅ ᑖᒃᑯᑎᒎᓇᖅ 

ᐃᓕᓐᓂᐊᓚᐅᖅᑑᒐᓗᐊᑦ ᐱᔭᕇᖅᓯᓐᖏᑦᑐᐃᓐᓇᐅᓚᐅᕐᒪᑕ. ᑕᐃᒪᐃᒃᑲᓗᐊᖅᑎᓪᓗ, ᐃᓚᖓᑦ ᐃᓕᓂᐊᓚᐅᖅᑐᑦ 

ᐃᖃᓗᐃᑦ ᐸᓖᓯᒃᑯᓐᓂᒃ ᐃᓚᖓᑦ ᐃᖅᑲᓇᐃᔮᖅᑖᓚᐅᖅᑐᖅ. 

 

ᐱᓕᕆᕕᓯ, ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ ᐃᖅᑲᓇᐃᔭᖃᑎᖃᒃᑲᓐᓂᕐᓂᕐᒥᒃ ᒪᑭᒋᐊᖅᑕᑯᓐᓂᒃ, ᐃᓄᖕᓂᒃ 

ᐃᖅᑲᓇᐃᔭᖅᑐᖃᕐᓂᖅᓴᐅᓕᖁᓪᓗᒍ ᐸᓖᓯᒃᑯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᖁᕕᐊᓇᐅᓚᐅᖅᓯᒪᔪᖅ, 

ᐸᓖᓯᒃᑯᑦ ᐊᑕᐅᓯᐅᖏᑦᑐᓂᒃ ᐱᓕᕆᐊᖃᖅᐸᓪᓕᐊᔪᑦ ᐃᓄᖕᓂᒃ ᐸᓖᓯᓐᖑᖅᑎᑦᑎᑲᓐᓂᕈᒪᓪᓗᑎᒃ ᓇᐅᒃᑯᕈᓘᔭᖅ, 

ᒪᒃᑯᒃᑐᑦ ᑲᑎᒪᑎᑕᐅᖃᑦᑕᖅᑎᓪᓗᒋᑦ ᐊᒻᒪᓗ ᐸᓖᓯᓂᒃ ᕿᓂᕐᓂᐅᑉ ᒥᒃᓵᓄᑦ, ᑕᐃᒃᑯᐊᓗ ᑕᑕᑎᕆᐊᓖᑦ ᐃᓄᖕᓄᑦ 

ᓄᓇᖃᖅᑳᖅᓯᒪᔪᓄᓪᓗ ᑐᕌᖓᓂᖅᓴᐅᓗᑎᒃ. 

 

ᐄ, ᖃᓄᐃᓕᐅᕈᓘᔭᖅᑐᑦ ᐃᓄᖕᓂᒃ ᐅᓄᖅᓯᑎᑦᑎᒃᑲᓐᓂᕐᓗᑕ. ᐃᓚᖓᓪᓗ ᒪᑭᒋᐊᖅᑕ ᑕᐃᓐᓇ ᒪᑐᓯᒪᖏᑦᑐᖅ 

ᐱᓕᕆᖃᑎᒋᒃᑲᓐᓂᕈᓐᓇᕋᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐄ, ᐃᑲᔪᖅᓯᑦᑎᐊᖅᐸᒋᑦ. ᐊᒻᒪᓗ 

ᐃᓄᖕᓂᒃ ᐅᓄᒃᑲᓂᖅᑐᓂᒃ ᐸᓖᓯᒃᑯᓐᓂᒃ ᐃᖅᑲᓇᐃᔭᖅᑐᓂᒃ ᑕᖁᔪᒥᓇᖅᑐᖅ, ᓄᓇᕗᒻᒥ ᓄᓇᓕᓕᒫᑦ ᐃᓄᖕᒥᒃ 

ᐸᓖᓯᑕᖃᖁᓪᓗᒍ.  

 

ᐊᒻᒪᓗ ᐅᓇ ᑭᖑᓪᓕᖅᐹᖑᓂᐊᓕᖅᖢᒍ, ᐃᒃᓯᕙᐅᑖᖅ. ᖃᓄᐃᑦᑐᓂᒃ ᐊᓯᖏᓐᓂᒃ ᐱᒋᐊᖅᑎᑦᑎᓯᒪᓕᖅᐸᑦ 

ᐱᓕᕆᕕᓰ, ᐃᓄᐃᑦ ᐃᖅᑲᓇᐃᔭᕐᓂᖅᓴᐅᓕᕐᓂᐊᕐᒪᑕ ᐸᓖᓯᒃᑯᓐᓂᒃ? ᑖᓐᓇ ᑭᖑᓪᓕᖅᐹᕆᓕᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᖃᖅᑲᐅᔭᒃᑲ 

ᐊᖏᔫᑕᐅᓂᖅᐹᑦ. ᑕᐃᒪᖓᓕᒫᖅ ᕿᓃᓐᓇᖃᑦᑕᖅᑐᒍᑦ ᐃᓄᖕᓂᒃ ᐃᖅᑲᓇᐃᔭᖅᑐᒃᓴᓂᒃ, ᑕᒪᕐᒥᑦᑎᐊᖅ ᓄᓇᓖᑦ 

ᕿᓃᓐᓇᖅᑐᑦ. ᐸᓖᓯᓐᖑᕆᐊᖅᓴᕐᓂᕐᒥᒃ ᐃᓕᓐᓂᐊᖅᑎᑦᑎᓂᖅ ᐊᒻᒪᓗ ᐊᓯᖏᑦ ᐊᖅᑯᑎᒋᓪᓗᒋᑦ ᑎᓴᒪᓂᒃ 

ᓄᓇᕗᒻᒥᐅᓂᒃ ᐃᓄᖕᓂᒃ ᐃᓕᓐᓂᐊᕆᐊᖅᑐᖃᕈᒪᓕᖅᑐᖅ ᐸᓖᓯᓐᖑᕆᐅᖅᓴᓂᕐᒥᒃ.  

 

ᐄ, ᖃᓄᖅᑑᕈᑎᒋᕈᓘᔭᖅᑕᕗᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ. ᑕᐅᑐᑦᑎᐊᖅᑐᐊᓘᔭᕆᐊᖃᖅᖢᑎᒃ ᑕᐅᑐᑦᑎᐊᓐᖏᒃᑯᕕᑦ 

ᐃᔨᓕᕆᔭᐅᔭᕆᐊᖃᓲᖑᖕᒪᑕ ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒎᕐᓗᒋᑦ ᓲᕐᓗ ᒪᒃᑯᒃᑐᑦ ᐸᓖᓯᓐᖑᕈᒪᒍᓂ 

ᑕᐅᑐᑦᑎᐊᖏᒃᑯᓂ ᐃᔨᓕᕆᔭᐅᔭᕆᐊᖃᕐᓗᓂ ᓇᖕᒥᓂᖅ ᑭᓯᐊᓂ ᐊᑭᓕᕐᓗᓂᐅᔭᕆᖃᓲᖑᖕᒪᑦ.  

 

ᐄ, ᑕᒪᒃᑯᐊ ᖃᓄᖅᑑᕈᑎᒋᕈᓘᔭᖅᑕᕗᑦ ᐊᒻᒪ ᐅᖃᖅᑲᐅᒐᒪ ᐃᒃᑯᐊ ᐸᓖᓯᒃᑯᑦ ᕿᓂᒃᑎᐊᖅᑐᐊᓘᖃᑦᑕᖅᑐᑦ 

ᐃᓄᖕᓂᒃ ᐸᓖᓯᓐᖑᕈᒪᔪᓂᒃ ᕿᓂᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ E-6, ᒪᓕᒐᕐᓂᐊᖅᑎᓄᑦ ᐃᑲᔪᖅᓲᖅᑏᑦ ᑲᑎᓕᒫᕐᓗᒋᑦ. 

$5,139,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ E-7, ᐊᑎᓕᐅᕐᕕᒃ ᐃᖅᑲᖅᑐᐃᕕᓕᕆᓂᕐᓗ. ᐊᐅᓚᔾᔪᑏᑦ 

ᒪᑭᒪᐅᑏᓪᓗ. $14,896,000. ᐊᐱᖅᑯᑎᒃᓴᐃᑦ? E-7-ᒦᑦᑐᒍᑦ. ᐊᑎᓕᐅᕐᕕᒃ ᐃᖅᑲᖅᑐᐃᕕᓕᕆᓂᕐᓗ. ᑲᑎᓕᒫᕐᓗᒋᑦ 

$14,896,000. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᒻᒪᑦ ᑖᒃᑯᐊ ᐃᖅᑲᖅᑐᐃᔨᕋᓛᖃᑦᑎᐊᕆᐊᖃᕐᒪᑕ 

ᓄᓇᓕᓕᒫᓂ. ᑖᓐᓇ ᐊᐱᖅᓲᑎᒋᓂᐊᕐᒥᒐᒃᑯ. ᐱᓕᕆᕕᓯ ᐆᒃᑑᑎᖏᑦ 2024-2026-ᒧᑦ ᐸᕐᓇᐅᑎᖓ ᐅᖃᖅᓯᒪᖕᒪᑦ 

ᒫᓐᓇᐅᔪᖅ ᐃᓄᖃᓐᖏᓐᓂᖏᓐᓄᑦ ᐃᖅᑲᖅᑐᐃᔨᕋᓛᑦ ᐃᓂᖏᑦ ᐊᑐᓕᖅᑎᑕᐅᓂᖓ ᐊᒡᒍᖅᑐᖅᓯᒪᓂᕐᒥᒃ 

ᐃᖅᑲᖅᑐᐃᔨᕋᓛᓕᕆᓂᕐᒧᑦ ᐊᕗᖓ ᓄᒃᑎᖅᑕᐅᓂᐊᕐᒪᑦ 2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

63 

 

ᐊᐱᖅᑯᑎᒐ, ᐃᒃᓯᕙᐅᑖᖅ, ᐅᓪᓗᒥ ᖃᑦᑎᑦ ᐃᓐᓄᑦᑕᐅᓯᒪᓕᖅᐸᑦ ᐃᖅᑲᖅᑐᐃᔨᕋᓛᑦ ᐊᒻᒪ ᖃᔅᓯᑦ ᐃᓄᖃᓐᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 32-ᖑᖕᒪᑕ ᒫᓐᓇ ᐃᖅᑲᖅᑐᐃᔨᕋᓛᑦ 

ᓄᓇᕗᒻᒥ ᐊᑐᖅᑕᐅᔪᖅ ᐊᐅᓚᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᐃᒍᖅᑲᐅᒐᒪ ᑭᐅᒋᐊᒃᓴᖅ 

ᐊᐱᖅᑯᑎᖓᓂᒃ, ᖃᔅᓯᑦ ᐃᓐᓄᔅᓯᒪᓐᖏᓚᑦ? ᒪᕐᕉᒃ ᐃᓐᓄᒃᓯᒪᓐᖏᑦᑑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᓇᓗᓇᐃᕋᕕᐅᒃ ᑖᓐᓇ. ᐱᓕᕆᕕᔅᓯ 

ᐆᒃᑑᑎᖏᑦ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᐅᖃᖅᓯᒪᖕᒪᑦ ᓯᕗᓪᓕᐅᑎᓯᒪᔭᖏᑦ ᐊᕐᕌᒍᐊᓄᑦ 2024-

2025 ᑲᔪᓯᖁᓪᓗᒋᑦ ᐊᑐᓕᖅᑎᑕᐅᓂᕆᔭᖏᑦ ᐊᒡᒍᖅᑐᖅᓯᒪᓂᕐᒧᑦ ᐃᖅᑲᖅᑐᐃᔨᕋᓛᓄᑦ ᐱᓕᕆᔾᔪᑎᑦ.  

 

ᐊᐱᖅᑯᑎᒐᓕ, ᐃᒃᓯᕙᐅᑖᖅ, ᓇᓗᓇᐃᕈᓐᓇᕐᓗᒋᑦ ᖃᓄᖅ ᑖᔅᓱᒥᖓ ᐃᓗᓕᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖓ ᐃᖅᑲᖅᑐᐃᕕᓕᕆᔨᒃᑯᑦ, 

ᒥᔅᑕ ᓵᑭ ᐊᒃᓱᐊᓗᒃ ᐊᔭᐅᖅᑐᐃᓪᓚᕆᖕᒪᑦ ᑖᒃᑯᐊ ᕿᒥᕐᕈᓇᑦᑕᐅᑦᑎᐊᖁᓪᓗᒍ ᐱᓕᕆᔭᐅᑦᑎᐊᖁᓪᓗᒍ ᑖᒃᑯᐊ 

ᐃᖅᑲᓇᐃᔭᖅᑕᐅᔪᑦ ᖃᐅᔨᒪᔨᑕᕐᒥᒃ ᐃᖅᑲᓇᐃᔭᖅᑎᑦᑎᑲᐃᓐᓇᖅᑐᒍᑦ ᖃᓄᖅ ᑖᒃᑯᐊ ᐅᓂᒃᑳᓕᐅᕐᓂᐊᕐᒪᖔᑕ. 

ᑕᐃᒃᑯᐊ ᐅᓂᒃᑳᓕᐊᖏᑦ ᓴᖅᑭᓂᐊᕐᒪᑕ ᓂᕆᐅᒋᔭᕗᑦ ᓯᕗᒧᐊᒍᑎᒋᔪᓐᓇᕐᓂᐊᕋᑦᑎᒍ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᐊᖅᑕᕋ ᐊᐱᖅᑯᑎᒋᓗᒍ. ᐱᓕᕆᕕᔅᓯ 

ᐆᒃᑐᕋᐅᑎᖏᑦ 2024-2026-ᒥ ᐃᓚᖏᑦ ᓯᕗᓪᓕᐅᔾᔭᐅᓯᒪᔪᑦ ᐸᕐᓇᐅᑎᖏᓐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᒃ, 

ᓴᓇᖁᓪᓗᒋᑦ ᑕᒪᒃᑯᓂᖓ ᒫᓐᓇ ᓄᐊᑦᑎᓗᑎᒃ ᐊᔾᔨᒌᓐᖏᑦᑐᓂᒃ ᐊᑎᓕᐅᖅᓯᒪᔪᑎᒍᑦ ᐱᔨᔅᓯᕈᑎᖃᕐᓗᑎᒃ. ᑖᓐᓇ 

ᐊᐱᖅᑯᑎᒐ ᑭᖑᓪᓕᖅᐹᖅ, ᖃᖓᒃᑯᓪᓕ ᐃᖅᑲᓇᐃᔭᖅᑕᐅᓂᐊᖅᐸ ᑖᓐᓇ ᓯᕗᓪᓕᐅᔾᔭᐅᓯᒪᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᒋᐊᕐᓂᐊᕋᑦᑎᒍᑦ ᑭᓱᓂᒃ 

ᐱᔭᕆᐊᖃᕐᒪᖔᑕ. ᑖᓐᓇ ᐊᕐᕌᒍᒋᔭᑦᑎᓐᓂ ᐱᓕᕆᔭᐅᓂᐊᖅᑐᖅ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᕋᑖᖅᑕᕋᓗᐊᖓ ᒪᓕᒐᓕᐅᖅᑎᐅᖃᑎᒪ ᑖᒃᑯᐊ 

(ᑐᓵᔨᑎᒎᓕᖅᑐᖅ) ᐃᖅᑲᖅᑐᐃᔨᕋᓛᑦ ᒥᔅᓵᓄᑦ (ᑐᓵᔨᑎᒎᕈᓐᓃᖅᑐᖅ) ᐃᒃᑯᐊ ᐃᓄᒃᑐᑦ ᐃᖅᑲᖅᑐᐃᔨᕋᓛᒥᒃ 

ᑕᐃᔭᐅᕙᓪᓚᐃᕙᑦᑐᑦ ᓄᓇᓕᓐᓂ. ᑖᔅᓱᒥᖓ ᐅᖃᐅᓯᖃᖅᑐᒍᓇᐃ. 

ᐊᐱᖅᑯᑎᒋᔪᒪᔭᕋ ᐅᓇ ᑭᐅᔾᔪᑎᒋᖅᑲᐅᔭᐃᑦ ᑕᔅᓱᒧᖓ ᐊᐱᖅᑯᑕᐅᓯᒪᔪᒧᑦ 32-ᖑᓂᕋᕋᑖᕋᕕᒋᑦ ᑕᐃᒪ ᓄᓇᓖᑦ 

ᑖᒃᑯᐊ ᑕᑯᓐᓇᖅᑐᒋᑦ ᐊᑕᐅᓯᕐᓂᒃ ᐊᒥᓲᓂᖅᓴᕕᔾᔪᐊᕌᓗᐃᑦ ᐃᖅᑲᖅᑐᐃᔨᕋᓛᖁᑎᓖᑦ. ᑕᐃᔅᓱᒪᓂ ᐃᒻᒪᖄ 

ᓄᓇᑦᑎᐊᕐᒥ ᒐᕙᒪᒥ ᑕᐃᑲᓃᑎᓪᓗᑕ ᒪᕐᕉᖃᑦᑕᑐᔅᓴᐅᔪᒥᓃᒃ. ᒫᓐᓇ ᐊᑕᐅᓯᕐᒧᑦ 

ᐃᓂᓪᓚᑎᖅᑕᐅᓯᒪᓂᖅᓴᐅᓕᕐᓂᖓᓂᒃ ᑕᐃᒪᐃᓕᖓᕚᑦ? ᐃᓄᐃᓴᒃᑲᓗᐊᖅᑎᓪᓗᒍ ᓄᓇᓕᒃ ᒪᕐᕉᖃᑦᑕᓚᐅᖅᓯᒪᒻᒪᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᓐᖏᑦᑐᒥᒃ ᐱᔪᒪᐃᓐᓇᓕᕋᓗᐊᖅᑐᒍᑦ. ᐊᒻᒪᓗ 

ᐱᔪᒪᔪᒥᒃ ᐱᔪᒪᑦᑎᐊᖅᑐᒍᑦ ᓄᓇᓕᓐᓂ. ᑖᒃᑯᓄᖓ ᐃᖅᑲᖅᑐᐃᔨᕋᓛᒃᑯᓐᓄᑦ ᐃᓕᓐᓂᐊᖅᑎᒍᓐᓇᑦᑎᐊᖅᓱᑎᒍᑦ 

ᐊᒻᒪᓗ ᐱᓕᕆᔪᒪᑉᐸᑕ ᑕᒪᒃᑯᓂᖓ ᐊᑐᐃᓐᓇᖃᐅᕝᕕᒋᑦᑎᐊᕋᑦᑎᒍᑦ. ᐊᒻᒪᓗ ᓴᖅᑭᔮᖅᑎᖃᑦᑕᖅᑕᕗᑦ 

ᐃᖅᑲᖅᑐᐃᓕᕋᓛᓐᖑᕈᒪᒍᕕᑦ, ᐊᑏ ᐊᑏᑦ ᖃᐃᒍᑦ ᑕᐃᒪᓐᓇᐃᓕᖓᔪᒥᒃ. ᐊᑕᐅᓯᕐᒨᖓᓐᖏᑦᑐᖅ, ᑭᓯᐊᓂ ᑖᒃᑯᐊ 

ᓄᓇᓕᓐᓂ ᐊᒥᓲᒃᑲᓐᓂᕐᔫᒥᑉᐸᑕ ᐃᓗᐊᕐᓂᖅᓴᐅᔪᖅ ᐱᓗᐊᓐᖑᐊᖅᑐᖅ ᓄᓇᓕᕋᓛᒥᒃ. ᐃᓚᒌᓐᓄᑦ 

ᑐᓗᖅᑕᕈᑎᖃᖃᑦᑕᕐᒪᑕ. ᑕᐃᒪᓐᓇᐃᑦᑎᓪᓗᒍ ᐃᓚᒌᓐᖏᓪᓗᑎᑦ ᐊᒻᒪᓗ ᐊᒥᓲᓂᖅᓴᐅᓗᑎᒃ ᐃᓗᐊᕐᓂᖅᐹᖑᒻᒪᑦ. 

ᑕᐃᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᑕᐃᒪᓐᓇ ᐱᓇᓱᐃᓐᓇᕋᓗᐊᖅᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑐᑭᓯᓇᑦᑎᐊᖅᑐᒥᒃ ᑭᐅᔾᔪᑎᒋᔭᐃᑦ ᑖᓐᓇ ᑐᑭᓯᔭᕋ 

ᐊᖏᖃᑎᒋᑦᑎᐊᖅᑐᑎᓪᓗ ᑕᐃᒪᓐᓇ ᐃᓚᒌᓗᐊᕐᓃᑦ. ᐊᓂᔪᔅᓴᐅᑕᐅᓪᓗᐊᖅᑰᔨᓐᖏᑦᑑᒐᓗᐊᖅ 

ᒫᓐᓇᕋᑖᖑᑲᐅᖅᑐᖅᑐᒥᒃ ᐊᓂᒃᑕᐅᑎᒋᔭᖃᑦᑕᕐᓂᖏᑦ ᑕᑯᓇᖃᑦᑕᖅᓯᒪᒻᒪᑦ. ᐃᓗᖏᖅᓱᐊᔪᖃᖅᑐᒥᓂᐅᑎᓪᓗᒍ 

ᐱᓗᐊᖅᑐᖅ.  

 

ᑕᐃᓐᓇ ᐃᓚᒌᓗᐊᖃᑦᑕᕐᓂᖅ ᐱᔾᔪᑎᒋᓪᓗᒍ ᑕᐃᒪᓕ ᑖᓐᓇ ᑖᒃᑯᐊ ᑭᒡᒐᑐᖅᑕᒃᑲ ᐊᑕᐅᓯᕐᒥᒃ ᐱᖃᖅᑐᔅᓴᐅᒻᒪᑕ 

ᑕᐅᕙᓂᑲᓪᓚᐅᓕᕐᒪᑦ ᐊᕐᕌᒎᓗᐊᖅᑐᕐᓗᑭᐊᖅ ᐅᖓᑖᓄᒻᒪᕆᒃ ᖃᐅᔨᒋᐊᓚᐅᖅᓯᒪᒐᒪ ᐊᑕᐅᓯᐅᓯᒪᒻᒪᑦ ᐊᐃᑉᐸᖓᓂ, 

ᒫᓐᓇ ᐊᐃᑉᐸᖓ ᖃᓄᐃᒻᒪᖔᖅ ᑐᑭᓯᒋᐊᖅᓯᒪᓇᒍ ᓂᓪᓕᐊᕗᖓ.  

 

ᑭᓯᐊᓂ ᕼᐊᒻᓚᖏᑦ ᑎᓕᓯᒋᐊᖅᑐᖓ ᑖᒃᑯᐊ ᑭᒡᒐᑐᖅᑕᒃᑲ ᐅᖅᑯᕐᒥᐅᑦ ᑎᑎᖅᑲᐅᓯᐊᖅᑎᑕᐅᖁᔭᒃᑲ ᑕᒪᔅᓱᒥᖓ 

ᐅᔾᔨᕈᓱᒋᐊᕐᓗᑎᒃ ᑎᓕᐅᕆᓗᑎᓪᓗ ᓴᖅᑭᔮᖅᑎᑦᑎᓂᕐᒥᒃ ᐃᒻᒪᖄ ᐃᑲᔪᕈᒪᓂᕐᒥᒃ ᐅᕝᕙᓘᓐᓃᑦ 

ᐃᑲᔪᖅᑕᐅᔪᒪᓂᖅᓯᓐᓄᑦ ᑎᑎᕋᕐᕕᐅᑉᐸᑕ ᐱᐅᒋᓪᓚᕆᑦᑕᕋ ᑖᓐᓇ ᐃᓂᓪᓚᑦᑎᐊᖅᓯᒪᖁᓪᓗᒍ ᐅᕙᖓ 

ᑭᒡᒐᑐᖅᑕᖏᓐᓂᒃ. ᐱᒻᒪᕆᐅᖃᑦᑕᕐᒪᑦ ᑕᒪᓐᓇ. ᑕᕝᕗᖓᑐᐊᖅ ᑖᔅᓱᒥᖓ ᓂᓪᓕᕈᒪᕋᑖᕋᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᐊᖏᖃᑎᒋᑦᑎᐊᖅᐸᒋᑦ ᐊᒻᒪᓗ ᑖᒃᑯᐊ 

ᑎᑎᕋᕐᕕᒋᓂᐊᖅᐸᒋᑦ ᑖᔅᓱᒪᐅᑉ ᒥᒃᓵᓄᑦ ᐊᒻᒪᓗ ᐃᑲᔪᖅᑐᖅᑕᐅᔪᓐᓇᕈᑦᑕ ᑖᒃᑯᐊ ᓄᓇᓕᓐᓂ ᑐᒃᓯᕋᑲᑕᖃᑦᑕᕋᑦᑕ 

ᑖᒃᑯᐊ ᑎᓕᐅᕆᔪᓐᓇᕈᔅᓯ ᑕᐃᒪ ᐱᒻᒪᕆᕐᔪᐊᕌᓘᒻᒪᑕ ᑖᒃᑯᐊ ᑕᑯᔪᒥᓇᑦᑎᐊᕋᓗᐊᖅᑐᑦ ᑖᒃᑯᐊ ᐃᓄᖁᑎᕗᑦ 

ᑕᒪᒃᑯᓂᖓ ᐱᓕᕆᔪᐊᓐᓅᑎᓪᓗᒋᑦ ᐃᑲᔪᖅᑐᕐᔪᐊᕌᓘᖃᑦᑕᕐᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-7−ᒦᑦᑐᒍᑦ ᐊᑎᓕᐅᖅᓯᕕᒃ ᐊᒻᒪᓗ ᐃᖅᑲᖅᑐᐃᕕᒃ ᐊᐅᓚᔾᔪᑎᒃᓴᓄᑦ 

$14,896,000. ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-8−ᒧᐊᕐᓗᓯ. ᐊᓄᓪᓚᒃᓰᕕᓕᕆᓂᖅ. ᑲᑎᓪᓗᒋᑦ ᐊᑐᕈᒫᖅᑕᖏᑦ 

ᑐᒃᓯᕋᖅᑐᑦ $47,244,000. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓄᓪᓚᒃᓰᕕᓕᕆᓂᕐᒧᑦ ᒥᒃᓵᓄᑦ ᑖᒃᑯᐊ ᓄᓇᓕᖕᓂ 

ᐊᓄᓪᓚᒃᓰᕕᒻᒥᓪᓗ ᐅᐊᔅᓯᔩᑦ ᑕᒪᒃᑯᓂᖓ ᒪᓕᑦᑕᐅᑦᑎᐊᖅᑎᑦᑎᖃᑦᑕᕐᓗᑎᒃ ᑕᒪᒃᑯᓂᖓ ᐊᓂᓴᕋᐃᒃᓯᒪᔪᓂᒃ 

ᐊᓄᓪᓚᒃᓰᕕᖕᒦᓐᖔᖅᑐᓂᒃ. ᐱᓕᕆᖃᑎᖃᖁᓪᓗᒋᑦ ᐱᓗᐊᓐᖑᐊᖅᑐᒥᒃ ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ ᒥᒃᓵᓄᑦ 

ᒪᓕᑦᑎᐊᕆᐊᖃᕐᓂᖏᑦ ᐊᓂᑎᑕᐅᑲᐃᓐᓇᖅᓯᒪᑎᓪᓗᒋᑦ ᑎᒍᔭᐅᖅᑲᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᑦᑎᔾᔪᑎᓄᑦ ᑐᕌᖓᖕᒪᑦ. 

ᑖᓐᓇ ᑐᖏᓕᕋ ᒫᓐᓯᐅᓪ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᐊᐱᕆᖕᒪᑦ ᖁᔭᓐᓇᒦᖅᐸᕋ. ᐊᑕᐅᓯᖅ 

ᓇᓗᓇᐃᒃᑲᓐᓂᐊᕐᔪᒡᓗᒍ, ᑖᓐᓇ ᒐᕙᒪᑐᖃᒃᑯᓐᓂᒃᒃ ᐊᓄᓪᓚᒃᓰᕕᖓᓂ ᑕᐃᒃᑯᐊ ᐊᓂᒃᐸᑦ ᑕᐃᒃᑯᐊ ᐊᓂᓴᕋᐃᑦᑐᑦ 

ᑎᒍᔭᐅᖅᑲᔪᑦ ᐊᒻᒪ ᐱᕋᔭᒃᑕᐃᓕᔪᑦ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᖕᓃᓐᖔᖅᑐᑦ ᑕᐃᒃᑯᐊ ᐱᕋᔭᒃᑕᐃᓕᒪᑎᑦᑎᔩᑦ 

ᐃᖅᑲᓇᐃᔭᖅᑏᑦ. 

 

ᐊᓄᓪᓚᒃᓰᕕᖕᒥ ᐊᓂᓚᐅᓐᖏᓐᓂᖓᓂᒃ ᐸᕐᓇᐃᖃᑦᑕᖅᑐᒍᑦ ᑕᐃᒪᓐᓇ ᒪᓕᒐᖃᖅᖢᑎᑦ ᒪᓕᒋᐊᖃᖅᑕᖏᓐᓂᒃ 

ᐊᓂᓴᕋᐃᑦᑐᑦ ᐊᒻᒪ ᐅᐸᑲᑕᒋᐊᖃᖅᖢᑎᒃ ᓄᓇᓕᖕᓂ ᐃᓘᓐᓇᑲᓴᖏᓐᓂᒃ ᑕᐃᒃᑯᐊ ᑕᐃᑲᓂ 

ᐱᕋᔭᒃᑕᐃᓕᒪᑎᑦᑎᔨᒧᑦ ᐅᐸᖃᑦᑕᖅᑐᑦ ᑕᐃᒃᑯᐊ ᒪᓕᖁᓪᓗᒋᒡᓗ ᑕᒪᒃᑯᐊ ᐊᓂᓴᕋᐃᑎᑕᐅᓯᒪᔪᑦ ᒪᓕᒐᕐᓂᒃ 

ᒪᓕᒋᐊᖃᖅᑕᖏᖕᓂᒃ ᐱᓕᕆᔭᕆᐊᖃᖅᑕᖏᓐᓄᓪᓗ ᐃᑲᔪᖅᑐᐃᓂᐊᕐᒪᑦ. ᓯᓚᑦᑐᖅᓴᕐᕕᖕᓂ ᐊᒻᒪ ᐃᓛᒃ, 

ᐃᖅᑲᓇᐃᔭᕈᑎᕕᓂᖏᑦ ᑎᑎᕋᖅᓯᒪᔪᑦ ᑎᑎᕋᖅᑕᐅᖁᓪᓗᒋᑦ. 

 

ᐃᖅᑲᓇᐃᔭᖅᑎᐅᖏᓐᓇᖅᑐᒥᒃ ᐱᑕᖃᓐᖏᑦᑐᖅ. ᑭᓯᐊᓂ ᓄᓇᓕᖕᓄᑦ ᐳᓚᕋᖃᑦᑕᖅᑐᖅ ᐅᖄᓚᐅᑎᒃᑯᓪᓗ 

ᖃᐅᔨᓴᐃᖃᑦᑕᖅᑐᖅ. ᐅᖄᓚᖃᑦᑕᓐᖏᑉᐸᑦ ᑕᐃᓐᓇ ᐱᕋᔭᒃᑐᕕᓂᖅ ᑕᐃᒪ ᐅᖄᓚᖃᑦᑕᕆᐊᕐᓗᓂ ᑕᐃᓐᓇ 

ᐱᕋᔭᒃᑕᐃᓕᒪᑎᑦᑎᔨ ᖃᐅᔨᒐᔭᖅᑐᖅ ᑕᐃᑯᖓ ᓄᓇᓕᒨᕆᐊᖃᕐᓂᕐᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒫᓐᓯᐅᓪ. ᑖᓐᓇ ᓴᖅᑭᓚᐅᖅᓯᒪᒐᒃᑯ 

ᐊᐱᖅᓱᕐᓇᐅᑎᓪᓗᒍ. ᒫᓐᓇ ᐃᓚᖏᑦ ᐃᓱᒫᓘᑏᑦ ᓴᖅᑭᑕᐅᖃᑦᑕᖅᓯᒪᔪᑦ ᑕᐃᒃᑯᐊ ᐱᕋᔭᒃᑲᓐᓂᖃᑦᑕᖅᑐᑦ 

ᑎᒍᔭᐅᒃᑲᓐᓂᖃᑦᑕᖅᑐᑦ ᐱᕋᔭᓐᓂᖏᖕᓄᑦ ᐱᕋᔭᒃᑲᓐᓂᕐᓂᖏᓐᓄᑦ. ᑖᓐᓇ ᐊᒃᑐᐊᓂᖃᖅᑐᖅ ᑖᔅᓱᒥᖓ ᑕᐃᒃᑯᐊ 

ᐱᕋᔭᒃᑐᕕᓃᑦ ᑎᒍᔭᐅᔾᔪᑎᑖᖅᖢᑎᑦ ᓲᕐᓗ ᓯᖁᒥᑦᑎᒐᒥᒃ ᒪᓕᒐᖏᖕᓂᒃ ᐊᓂᓴᕋᐃᓯᒪᑎᓪᓗᒋᑦ ᐊᓄᓪᓚᒃᓰᕕᖕᒥ ᑖᓐᓇ 

ᐊᖏᔪᐊᓘᖕᒪᑦ ᐱᕐᔪᐊᖑᓪᓗᓂ ᑕᐃᒪᐃᒐᔪᒃᖢᓂᓗ ᐊᑯᓚᐃᑦᑐᒃᑯᑦ. 

 

ᐊᐱᖅᑯᑎᒋᔪᒪᓪᓗᒍ ᑖᓐᓇ ᐱᓕᕆᕕᓯ ᒪᓕᒐᓕᕆᔨᒃᑯᑦ ᒫᓐᓇ ᓇᐅᑦᑎᖅᓱᐃᖃᑦᑕᖅᐸᑦ ᖃᓄᖅ ᐅᓄᖅᑎᒋᖕᒪᖔᑕ 

ᑕᐃᒃᑯᐊ ᐃᖅᑲᖅᑐᒐᒃᓴᓐᖑᖅᑎᑕᐅᓂᑯᐃᑦ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᔭᕇᖅᓯᒪᔪᑦ ᓯᖁᒥᑦᑎᒍᑎᒃ ᑕᒪᒃᑯᓂᖓ 

ᐱᕋᔭᒃᑕᐃᓕᒪᔾᔪᑎᒋᕙᑦᑕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑕᐃᒪᐃᓕᐅᖃᑦᑕᖅᑐᒍᑦ. ᒫᓐᓇ 

ᑐᓴᒐᒃᓴᐃᑦ ᐱᓯᒪᓐᖏᓐᓇᒃᑭᑦ. ᑐᓂᔪᓐᓇᕐᓂᐊᖅᑕᒃᑲᓐᓂ ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᐊᓕᐊᓇᐃᒍᓱᒃᑐᖓ ᒪᓕᒐᓕᕆᔨᓯ 

ᓇᐅᑦᑎᖅᓱᐊᖃᖃᑦᑕᕐᒪᑕ ᑕᐃᒃᑯᐊ ᐃᖅᑲᖅᑐᖅᑕᐅᓂᑯᓂᒃ ᐊᓂᓴᕋᐃᓯᒪᑎᓪᓗᒋᑦ ᒪᓕᒐᖏᓐᓂᒃ ᒪᓕᒍᓐᓃᖅᑐᑦ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᑕᐃᒃᑯᐊ ᐸᓖᓯᒃᑯᓐᓅᕈᑎᒃ ᑕᒪᒃᑯᐊ ᖃᐅᔨᓴᖅᑕᐅᔭᖅᑐᖃᑦᑕᕐᒪᑕ. ᑖᓐᓇ ᓴᖅᑭᒃᑲᒃᑯ ᐊᐱᖅᓱᕐᓇᕐᒥ ᐃᓛᒃ, 

ᐊᓂᓴᕋᐃᑦᑐᓂᒃ ᑲᒪᖃᑦᑕᖅᑐᖅ ᐊᓄᓪᓚᒃᓯᖅᑕᐅᔪᕕᓂᕐᓂᒃ ᐊᒻᒪᓗᑦᑕᐅᖅ ᒪᓕᒐᖃᖁᓪᓗᒋᑦ.  

 

ᐱᖃᑖ ᐊᐱᖅᑯᑎᒋᔪᒪᓪᓗᒍ ᒪᓕᒐᓕᕆᔨᒃᑯᑦ ᓇᐅᑦᑎᖅᓱᐊᖃᖃᑦᑕᕐᒪᖔᑕ ᓄᓇᓕᖕᓂ ᐊᓄᓪᓚᒃᓰᕖᑦ 

ᓇᓗᓇᐃᖅᓯᖕᒪᖔᑕ ᐃᓄᖕᓂᒃ ᑎᒍᔭᐅᖅᑲᔪᕕᓂᕐᓂᒃ ᒪᓕᒐᕐᓂᒃ ᒪᓕᒃᓯᓐᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ ᑐᖏᓕᕆᔭᖓ 

ᒫᓐᓯᐅᓪ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᐊᐱᕆᔪᖅ ᖁᔭᓐᓇᒦᖅᐸᕋ. ᑕᐃᒃᑯᐊ ᐱᕋᔭᒃᑕᐃᓕᒪᑎᑦᑎᔩᑦ 

ᐊᓂᓴᕋᐃᑦᑐᒥᒃ ᐊᖑᒻᒪᑎᓐᖏᑉᐸᑦ ᒪᓕᒐᖏᓐᓂᒃ ᐃᒪᓐᓇᐃᓪᓕᖃᑦᑕᖅᑐᖅ, ᓯᖁᒥᑦᑎᓪᓗᓂ ᒪᓕᒐᖏᓐᓂᒃ 

ᐊᓂᓴᕋᐃᑦᑐᕕᓂᖅ ᐃᖅᑲᖅᑐᒐᒃᓴᒃᑯᓐᓄᒃᑲᓐᓂᕋᔭᖅᑐᖅ. ᐅᕙᒍᓪᓕ ᑕᐃᒫᒃ ᐃᖅᑲᓇᐃᔭᖅᑎᕗᑦ ᑕᐃᒃᑯᐊ ᖃᔅᓯᓂᒃ 

ᐊᐅᓚᔾᔭᐃᓯᒪᒐᑦᑕ ᐱᓯᒪᓐᖏᓐᓇᑦᑎᒍᑦ ᑖᒃᑯᐊ ᑐᓴᒐᒃᓴᐃᑦ ᐅᖃᐅᔾᔨᒍᓐᓇᕋᔭᕋᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, ᒥᔅᑕ ᒫᓐᓯᐅᓪ. ᑐᓴᕈᒪᑦᑎᐊᖅᑐᖓ ᑕᒪᑐᒧᖓ 

ᑐᓴᒐᒃᓴᒥᒃ. ᐅᖃᖅᑲᐅᒐᒪᐃᓛᒃ ᐱᕋᔭᒃᑕᐃᓕᒪᔪᑦ ᑕᐃᒃᑯᐊ ᐃᒥᕆᐊᖃᓐᖏᑦᑐᑦ, ᐅᐸᒋᐊᖃᓐᖏᑕᖏᓪᓗ ᖃᓄᕐᓗ 

ᐊᑯᓚᐃᑎᒋᔪᒥᒃ ᒪᓕᒐᖏᓐᓂᒃ ᓯᖁᒥᑦᑎᖃᑦᑕᕐᒪᖔᑕ ᐱᕋᔭᒃᑕᐃᓕᒪᑎᑕᐅᔪᑦ. ᐊᒃᓱᑲᓪᓚ ᐃᓱᒫᓘᑎᒋᒐᒃᑯ ᑕᒪᓐᓇ.  

 

ᑕᐃᒪᐃᒻᒪᑦ ᐃᓚᖓᑦ ᐱᓕᕆᕕᐅᔪᖅ ᑐᓴᒐᒃᓴᓂᒃ ᓴᖅᑭᑦᑎᓂᐊᕈᔅᓯ ᓇᓗᓇᐃᕈᓐᓇᕋᔭᖅᐱᒌᑦ ᐊᐅᓚᔾᔭᒋᐊᖅᑕᐅᓯᒪᔪᑦ 

ᐱᓕᕆᔾᔪᑎᒃᓴᐃᑦ? ᐊᓯᖏᓪᓗ ᑕᒪᒃᑯᐊ ᑎᓕᓯᔾᔪᑎᐅᔪᑦ ᑐᓂᔭᐅᖃᑦᑕᖅᑐᑦ ᓄᓇᓕᖕᓂ ᐊᓄᓪᓚᒃᓰᕕᓕᕆᔨᐅᔪᓄᑦ. 

ᑕᒪᒃᑯᐊ ᑕᐃᒪᓐᓇ ᐃᒥᕆᐊᖃᓐᖏᑦᑎᑕᐅᒃᐸᑕ ᐅᐸᒋᐊᖃᓐᖏᑉᐸᓪᓗ ᐃᓄᖕᒧᑦ, ᑖᓐᓇ ᐋᖅᑭᑦᑎᐊᕐᓗᒍ.  

 

ᒥᓂᔅᑕ ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᖃᐃᑦᑎᔪᓐᓇᖅᐹ ᐊᓯᖏᓐᓂᒃ ᖃᐃᑦᑎᔪᓐᓇᕆᕖᑦ ᖃᓄᖅ ᐱᐅᓯᒋᐊᕈᑎᓂᒃ 

ᑕᒪᒃᑯᓄᖓ ᐊᔭᐅᖅᑐᐃᔾᔪᑎᐅᔪᓂᒃ ᒪᓕᒐᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ ᑎᑎᕋᕆᐊᓐᖓᐅᑎᖏᑦ 2024-2026 

ᐱᓕᕆᐊᔅᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ ᑮᓇᐅᔭᖏᑦ ᐋᖅᑭᒋᐊᕐᕕᒃ ᐊᓄᓪᓚᔅᓰᕕᒃ ᒪᒥᓴᕐᕕᒻᒧᑦ ᐊᒻᒪᑦᑕᐅᖅ 

ᐊᐅᓪᓚᐅᔾᔨᖃᑦᑕᕈᑎᔅᓴᖏᑦ ᐊᖏᓪᓕᒋᐊᖅᑕᐅᓂᐅᓴᒻᒪᑕ $421,000-ᓂᒃ. ᓴᓂᔨᖃᖅᑎᑦᑐᒋᑦ $21.44 ᒥᓕᐊᓐ 

ᑮᓇᐅᔭᐅᔪᔪᓂᒃ 2023-2024 ᐊᕐᕌᒍᖓᓂ. 

 

ᑕᒪᐅᖓ $21,862,000-ᓂᒃ ᑐᔅᓯᕋᕋᔅᓯ. ᖃᓄᖅ ᖃᐅᔨᓐᓂᖅᑭᓯᐅᒃ ᑕᐃᒪᓐᓇᓂᒃ ᐊᖏᓪᓕᒋᐊᕆᐊᖃᕐᖓᑕ 

ᑮᓇᐅᔭᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᖏᓛᖑᖃᑕᐅᔪᑦ 

ᑮᓇᐅᔾᔭᔅᓴᕕᐅᓂᑦᑎᓐᓂ ᐱᓕᕆᕕᑦᑎᓐᓂ. ᑖᒃᑯᐊ ᐊᑕᖏᐸᓗᑦᑐᑎᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ 

ᓄᑖᖑᔪᔪᒥᒃ ᐊᖏᖃᑎᒌᒍᒻᒥᒃ ᐊᖏᓪᓕᒋᐊᕆᒋᐊᖃᔪᒐᑦᑕ. ᑕᕝᕙ ᓇᓗᓇᐃᖅᑕᐅᓯᒪᕗᖅ ᐅᕙᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᐃᒪ ᕖᕝᕗᐊᕆ 23, 2023-ᖑᑎᓪᓗᒍ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓴᖅᑭᖅᓯᔪᒻᒪᑦ 2023-2024-ᒧᑦ ᐊᑐᕈᒫᕐᓂᐊᖅᑐᓂᒃ ᑮᓇᐅᔭᓂᒃ ᑲᑎᒪᕐᔪᐊᕕᒻᒥ. 

ᑖᒃᑯᐊ ᑮᓇᐅᔭᐃᑦ ᓴᖅᑭᖅᑎᓪᓗᓂᒋᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᐃᖅᓯᔪᒻᒪᑦ ᐱᑕᖃᕐᓂᕋᐃᔪᒻᒪᑦ $2 

ᒥᓕᐊᓐ ᑮᓇᐅᔭᓂᒡᒎᖅ ᐃᖅᑲᓇᐃᔭᖅᑏᑦ−ᑖᕈᑎᔅᓴᖏᓐᓂᒃ ᐋᖅᑭᒋᐊᕐᕕᐅᑉ. ᑕᐃᒫᓪᓗ ᐊᔾᔨᒌᓐᖏᑦᑐᕈᓘᔭᕐᓂᒃ 

ᒪᒥᓴᐃᓂᕐᒧᑦ, ᐃᑲᔪᖅᑕᐅᓂᕐᒧᓪᓗ ᐱᓕᕆᕕᐅᒍᓐᓇᕋᔭᕐᖓ ᒪᓕᓪᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ. 

 

ᖃᓄᐃᑦᑐᓂᒃ ᓄᑖᓂᒃ ᐃᑲᔪᕐᓂᕐᓂᒃ ᒪᒥᓴᐃᔾᔪᑎᐅᔪᓂᓪᓗ ᓴᖅᑭᖅᓯᓛᖅᑲᑦ ᐋᖅᑭᒋᐊᕐᕕᒃ ᐊᓄᓪᓚᔅᓰᕕᒃ ᒪᒥᓴᕐᕕᒻᒥ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒥᓱᑰᓗᒻᒪᑕ ᑖᒃᑯᓂᖓ ᐃᓄᓐᓄᑦ 

ᑐᕌᖓᔪᓂᒃ ᐱᓕᕆᒃᑲᓐᓂᕈᒪᓯᒪᔪᐃᑦ ᑖᒃᑯᓄᖓ ᐋᖅᑭᒋᐊᕐᕕᒃᑯᓐᓄᑦ ᐊᒻᒪᓗ ᑕᐃᒪᓐᓇᐃᑎᓪᓗᒍ 

ᐊᒥᓱᑲᓪᓛᕐᔫᓪᓗᑎᒃ ᖁᕕᐊᒋᓪᓗᒋᓪᓗ. ᑖᓐᓇ (ᑐᓵᔨᑎᒎᓕᖅᑐᖅ) ᐃᓄᐃᑦ ᐱᖅᑯᓯᖏᓐᓂᒃ ᐊᔪᕈᓐᓃᓴᕐᓂᕐᒧᑦ 

ᐱᓕᕆᐊᖑᔪᖅ ᐊᒻᒪᓗ ᒪᒥᓴᕐᓂᒃᑯᑦ ᓄᓇᖅᑲᑎᒌᓐᓂᖅ ᐊᒻᒪᓗ ᐃᓐᓇᕐᓄᑦ ᐅᖃᓪᓚᕝᕕᐅᖃᑦᑕᕈᓐᓇᖅᓯᒪᓪᓗᑎᒃ.  

 

ᑕᐃᓐᓇᓗ ᐃᓪᓗᕈᓯᖅ ᓴᖅᑭᑎᕆᑖᓚᐅᖅᑕᕗᑦ ᑕᐃᑯᖓ ᑕᑯᒥᓇᖅᑐᕐᔪᐊᕌᓗᒃ ᐅᕿ ᐅᐃᓕᐊᒻᔅ ᐃᓪᓗᕈᓯᖓᓂ 

ᑕᐃᑲᓂ ᑖᒃᑯᓂᖓ ᐃᓄᐃᑦ ᐱᖅᑯᓯᕆᔪᖏᓐᓂᒃ ᐅᖃᓪᓚᒋᐊᖅᑐᕐᕕᐅᓗᑎᓪᓗ ᐊᒻᒪᓗ ᐅᖃᓪᓚᒋᐊᖅᑐᕐᓗᑎᒃ, ᑖᒃᑯᐊ 

ᖃᓪᓗᓈᑎᑑᖅᑐᑦᑕᐅᖅ (ᑐᓵᔨᑎᒎᓕᖅᑐᖅ) ᒪᒥᓴᕐᓂᖅ ᐅᖃᓪᓚᓂᒃᑯ ᐃᓕᓐᓂᐊᕈᑎᔅᓴᓂᒃ ᐱᓕᕆᐊᖑᔪᓂᒃ 

ᐱᑕᖃᕐᓂᐊᕆᕗᖅ ᐊᒻᒪᓗ ᐃᒥᐊᓗᒃᑕᐃᓕᒪᓂᕐᒧᓪᓗ.  

 

ᐃᓄᐃᑦ ᖃᓄᖅ ᐅᖃᐅᓯᕆᖃᑦᑕᖅᑕᖏᑦ ᐃᓄᐃᑦ ᖃᐅᔨᒪᔭᑐᖃᓐᖏᓐᓂᓪᓗ ᑖᒃᑯᓂᖓ ᐃᓕᓐᓂᐊᕈᑎᓂᒃ 

ᓴᖅᑭᔮᖅᑐᖃᖅᐸᓪᓕᐊᓪᓗᓂ. ᓴᓇᓐᖑᐊᒐᕐᓂᕈᔪᒧᓪᓗ ᓴᖅᑭᔮᖅᓱᑎᒃ ᐊᒻᒪᓗ ᑎᑎᕋᐅᔭᕐᓂᕐᒥᒃ 

ᓴᖅᑭᔮᖅᑎᑦᑎᓯᒪᓕᓱᑎᒃ ᑕᐃᑲᓂ. ᑖᒃᑯᐊ ᐃᓪᓗᕈᓯᒋᖃᑦᑕᖅᑕᖏᑦ ᑕᑯᒥᓇᖅᓯᔾᔫᒥᓂᐊᕐᒪᑕ. ᑕᕝᕘᓇ 

ᐊᔾᔨᒌᓐᖏᑦᑐᕈᓘᔭᕐᓂᒃ ᐱᓕᕆᔪᐊᓐᓅᓕᖅᑐᐃᑦ ᑕᑉᐹᓂ ᐃᓂᖃᑦᑎᐊᓕᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑐᓴᕈᒥᓇᑦᑎᐊᖅᑐᖅ. ᐃᖏᕐᕋᑦᑎᐊᖁᓐᓇᖅ ᑕᐃᓐᓇ. 

(ᑐᓵᔨᑎᒎᓕᖅᑐᖅ) ᐱᓕᕆᕕᓯ 2024-2026-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᒪᓐᓇ, "ᓄᑖᖅ 

ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᖅ ᐊᒻᒪ ᒪᓕᒐᐃᑦ ᐊᑐᓕᖅᑎᑕᐅᓂᐊᖅᑐᒋᔭᐅᔪᑦ 2024 ᐱᒋᐊᓕᓵᕐᓂᖓᓂ." ᒫᓐᓇ 

ᖃᓄᖅ ᓂᕆᐅᒋᔭᐅᕙ ᑖᓐᓇ ᒪᓕᒐᖅ ᐊᑐᓕᖅᑎᑕᐅᓂᐊᕐᒪᖔᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑕᕝᕙᓂ ᔮᓐᓄᐊᕆ 2024, ᐱᒋᐊᕐᓂᐊᖅᓯᒪᔪᖅ ᐊᒻᒪᓗ ᑕᕝᕙᓂ 

ᐱᕕᖃᕈᓐᓇᕈᒪ, ᑕᒫᓂ ᐱᓇᓱᐊᕈᓯᑦᑎᓐᓂ ᒥᓂᔅᑕᐃᑦ ᐅᖃᐅᓯᒃᓴᖏᓐᓂᒃ ᐅᖃᐅᓯᕆᓂᐊᖅᑐᒍᑦ ᑖᔅᓱᒪ ᒥᔅᓵᓄᑦ 

ᐅᓂᒃᑳᕆᐊᒃᑲᓂᑦᑎᐊᓂᐊᖅᑐᖓ ᑕᐃᑰᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖁᐊᓴ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᓐᓇ ᑐᓴᖅᑕᐅᑎᓐᓂᐊᖅᑕᐃᑦ 

ᑐᓴᖅᑕᐅᓴᕋᐃᓐᖏᑕᕋᓗᐊᕋᖃᐃ. ᐱᓕᕆᕕᓯ 2024-2026-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ ᐅᑐᐱᕆ 2025-ᒥ ᐊᖏᓪᓕᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᖅ, 

ᐱᕋᔭᒃᑲᓂᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᐃᑉᐸᕐᒥᓂᒃ ᐋᓐᓂᖅᑎᕆᖃᑦᑕᕐᓂᖅ ᐃᓅᓯᓕᕆᓂᖅ, ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᐊᖓᔪᓂᒃ ᐱᑕᖃᒃᑲᓐᓂᖁᓪᓗᒍ. ᓇᓕᐊᑦ ᓄᓇᓖᑦ ᐱᓕᕆᕕᓯ ᐃᓱᒪᒋᔭᖃᖅᑲᑦ 

ᐊᖏᓪᓕᒋᐊᖅᓯᓂᕐᒥᒃ ᑕᒪᒃᑯᓂᖓ ᐱᓕᕆᐊᓂᒃ? (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᓚᐅᖏᑦᑐᒍᑦ ᓱᓕ 

ᓄᓇᓕᐅᔪᒥᒃ ᐊᖏᓪᓕᒋᐊᖅᓯᓂᕐᒥᒃ ᒪᒥᓴᐃᓂᕐᒧᑦ ᐱᓕᕆᐊᒥᒃ. ᑕᒪᓐᓇ ᓱᓕ ᐱᓕᕆᐊᖑᐃᓐᓇᖅᑐᖅ, ᐊᒻᒪᓗ 

ᓂᕆᐅᒃᐳᖓ ᑕᐃᒪᐃᒍᓐᓇᕐᓂᐊᕐᕋᑦᑕ, ᐊᖏᓪᓕᒋᐊᕐᓗᒍ, ᐊᒻᒪᓗ ᖁᕕᐊᒋᔪᒪᓪᓗᒍ ᓄᓇᓕᓐᓂ 

ᐃᖅᑲᑦᑐᐃᕕᓕᕆᔨᒃᑯᑦ. ᕿᓂᖏᓐᓇᕐᒪᑕ ᐊᑦᔨᒌᖏᑦᑐᓂᒃ ᐱᓕᕆᐊᒃᓴᓂᒃ ᐊᒻᒪᓗ ᑲᔪᓯᑦᑎᐊᖅᓯᒪᔪᑦ ᓇᓂᓯᓪᓗᑎᒃ 

ᓯᓚᑖᓃᖔᖅᑐᓂᒃ ᐱᓕᕆᐊᒃᓴᓂᒃ ᐊᑐᖅᑕᐅᒍᓐᓇᖅᑐᓂᒃ. 

 

ᐅᖃᖃᑎᒋᓪᓗᒋᑦ ᐃᖅᑲᓇᐃᔭᖅᑎᒃᑲ ᑕᒪᒃᑯᐊ ᐱᓕᕆᐊᖑᔪᑦ ᓴᖅᑭᐸᓪᓕᐊᔪᑦ ᐊᒻᒪᓗ ᕿᓂᕐᒪᑕ ᑮᓇᐅᔭᓂᒃ. ᑕᒪᓐᓇ 

ᑐᓴᕈᒥᓇᐃᓐᓇᐅᔭᖅᑐᖅ, ᐊᒻᒪᓗ ᖁᕕᐊᓇᖅᑐᒻᒪᕆᐅᓪᓗᓂ ᐃᖅᑲᓇᐃᔭᑦᑎᐊᕐᓂᕆᔭᕗᑦ ᐃᖅᑲᓇᐃᔭᖅᑎᑦᑎᓐᓄᑦ, 

ᐊᒻᒪᓗ ᐃᑲᔪᖅᑐᖅᑕᐅᓂᖅ ᑕᕝᕙᓂ ᑲᑎᒪᕕᒻᒥ ᐊᒃᓱᐊᓗᒃ ᖁᔭᒋᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐋᖅᑭᑦᑎᐊᖅᓯᒪᔪᒥᓇᕕᒡᔪᐊᕐᒪᑦ ᐃᑲᔫᑎᑦᑎᐊᕙᐅᓇᔭᖅᑰᕐᒪᑦ 

ᐃᓄᖕᓄᑦ ᐱᕚᓪᓕᕈᑎᐅᔪᓐᓇᕋᖅᖢᓂ. ᐱᓕᕆᐊᖑᕙᓪᓕᐊᓂᕋᖅᑕᐃᑦ ᑐᑭᓯᒐᓗᐊᖅᖢᒍ, ᑭᓯᐊᓂᖃᐃ 

ᐃᓱᒪᒋᔭᖃᖅᐳᓯ ᖃᖓ ᐱᐊᓂᒃᓯᒪᓕᕋᔭᕐᒪᖔᑦ? ᐋᖅᑭᐊᓂᒃᓯᒪᓕᕋᔭᕐᒪᖔᑦ? ᑕᐃᒫᖅᑐᖓᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᑮᓇᐅᔭᖅ ᐊᕐᕌᒍᖓ ᐃᓱᓕᓕᒑᑦᑎᐊᓕᕋᓗᐊᖅᑎᓪᓗᒍ ᑕᒫᓂ 

ᐃᓱᓕᑉᐸᓪᓕᐊᓕᖅᑎᓪᓗᒍ, ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᑲ ᐱᓕᕆᖅᔪᐊᕐᒪᑕ ᓇᓪᓕᐊᓄᑦ ᑭᓱᓄᓪᓗ ᐋᖅᑮᒍᒪᓪᓗᑎᒃ 

ᐊᒻᒪᓗ ᑕᑯᓇᒃᓱᑎᒃ ᓄᓇᓖᑦ ᖃᓄᖅ ᐊᒃᑐᖅᑕᐅᓯᒪᓂᑯᕈᔪᖏᓐᓂᒃ ᐊᒻᒪᓗ ᖃᓄᖅ ᑎᒍᔭᐅᒪᔪᕕᓂᓕᕆᔪᓂᒃ 

ᑕᒪᒃᑯᓂᖓ ᕿᒥᕐᕈᐸᓪᓕᐊᓗᑎᒃ. ᑕᕝᕙᓂ ᑮᓇᐅᔭᐃᑦ ᐊᕐᕌᒍᖓᑕ ᑕᒫᓂ ᐊᓂᒍᖅᐸᑦ, ᑕᐃᓐᓇ ᓄᓇᓕᒃ ᓇᓪᓕᐊᒃ 

ᓄᓇᓕᖕᓅᒐᔭᕐᒪᒃᑭᐊᖅ ᐊᒻᒪᓗ ᖃᓄᖅ ᓂᕈᐊᖅᑕᐅᓯᒪᒻᒪᒃᑭᐊᖅ. ᐋᖅᑭᓱᖅᑕᐅᕙᓪᓕᐊᔪᑦ ᒫᓐᓇ. ᑕᕝᕙᓂ ᓄᑖᒥ 

ᑮᓇᐅᔭᐃᑦ ᐊᕐᕌᒍᒋᔭᖓᓂ ᓴᖅᑭᒍᒪᑦᑎᐊᖅᑕᕋᓗᐊᕋ ᐊᕐᕌᓄᑦ ᐊᔪᕐᓇᓐᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᐊᑎᖁᑎᓐᓂ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᒐᓗᐊᖅᑐᖓ ᑕᒫᓂ ᐊᓄᓪᓚᔅᓰᕕᑦᑕᖃᕐᖓᑦ ᐃᖃᓗᓐᓂ, 

ᑲᖏᖅᖠᓂᕐᒥ, ᖁᕐᓗᖅᑐᒥ, ᐊᒻᒪᓗ ᐊᓯᐊᓂᒃ ᐊᖏᕐᕋᐅᔪᒥᒃ ᖃᒪᓂᑦᑐᐊᕐᒥ. ᑕᒪᕐᒥᒃ ᑎᓴᒪᑦ ᐃᓂᒋᔭᐅᔪᑦ 

ᐃᓐᓄᒃᓯᒪᔪᐃᓐᓇᐅᕚᑦ ᐱᓕᕆᕝᕕᒋᔭᐅᕙᒃᑐᓂ? ᐱᑕᖃᖏᑉᐸᑦ, ᓇᓪᓕᐊᒃ ᐃᑲᔪᖅᑕᐅᕕᑦᓴᖃᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᖓᓱᑦ ᐅᕙᓃᑦᑐᑦ, 

ᑲᖏᖅᖠᓂᕐᒥ, ᐊᒻᒪᓗ ᖁᕐᓗᖅᑐᒥ ᐃᑲᔪᖅᑕᐅᔪᐃᓐᓇᐅᖕᒪᑕ. ᑕᒪᕐᒥᒃ ᐊᑐᓂ ᑲᒪᒋᔭᐅᔭᕆᐊᓕᖕᓂᒃ 

ᐱᖃᖅᑐᐃᓐᓇᐅᕗᑦ. ᑕᐃᒃᑯᐊ ᓯᓚᑎᑦᑎᓃᑦᑐᑦ, ᒪᓕᒐᓕᐅᖅᑎᐅᔪᖅ ᐅᖃᖅᑲᐅᖕᒪᑦ ᖃᒪᓂᑦᑐᐊᕐᒥ, ᑕᒪᒃᑯᓄᖓ, 

ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐱᓯᒪᓐᖏᓐᓇᒃᑭᑦ, ᑕᐃᒃᑯᐊ ᑕᑕᑎᕐᓯᒪᒻᒪᖔᑕ. ᐱᑕᖃᑦᑐᒍᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

69 

ᐱᔭᕆᐊᖃᑦᑕᕆᐊᖃᖅᑐᓂᒃ ᑳᓐᑐᕌᓂᒃ ᑕᐃᒃᑯᓄᖓ ᐊᐅᓪᓚᖃᑦᑕᕈᒪᔪᓄᑦ, ᓄᓇᓕᖓ ᖃᒪᓂᖅᑐᐊᑉᑕᐅᖅ 

ᐃᓚᐅᕙᒃᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖃᑦᑕᓚᐅᕐᓯᒪᒐᓗᐊᖅᑐᓂ ᐃᓄᐃᓴᒃᑑᒐᓗᐊᓂ ᐊᓯᖏᓐᓂᒃ 

ᓄᓇᓕᕋᓛᓂᒃ ᓄᓇᕗᒥ. ᓱᓕ ᐊᐅᓚᕙᑦ? ᐅᕝᕙᓘᓐᓃᑦ ᑕᒫᓂ ᐃᖃᓗᓐᓂ, ᑲᖏᖅᖠᓂᕐᒥ, ᖁᕐᓗᖅᑑᒥ, ᐊᒻᒪᓗ 

ᖃᒪᓂᑦᑐᐊᕐᒥ? ᐊᓯᖃᒃᑲᓂᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒪᕐᕉᒻᒪᑎᒃ ᒫᓐᓇᐅᔪᖅ. 

ᓴᖅᑭᔮᖅᑎᑦᑎᓇᓱᐊᖅᐸᑦᑐᒍᑦ ᓴᖅᑭᔮᖅᑎᑦᑎᑲᓐᓂᕋᓱᐊᖅᑐᑕ. ᐊᒻᒪᓗ, ᐅᖃᕈᒪᑐᐃᓐᓇᖅᑯᖓ ᑕᒪᓐᓇ 

ᐃᓱᒪᔅᓲᑎᒋᒻᒪᒍ ᐃᑲᔪᖅᑕᐅᔫᑉ ᓇᒧᓐᖓᕈᒪᒻᒪᖔᕐᒥ. ᖁᕐᓗᖅᑐᕐᒥ ᐊᑦᑎᒃᑐᒥ ᓇᐅᑦᑎᖅᓱᕐᓂᕐᒧᑦ 

ᐅᐊᑦᑎᔭᐅᒋᐊᖃᕐᓂᖏᑦ, ᖁᑦᑎᒃᑐᒥᑦ, ᐊᑯᓐᓂᖅᓱᖅᑐᒥᒃ, ᐊᒻᒪᓗ ᐊᑦᑎᒃᑐᒥᒃ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᐅᐊᑦᑎᔭᐅᒋᐊᖃᕐᓂᖏᑦ. ᑕᐃᒃᑯᓄᖓ ᐊᑦᑎᑦᑐᓄᑦ, ᖁᕐᓗᖅᑑᖅ ᐱᑕᖃᖅᑐᖅ, ᐊᒻᒪᓗ ᐊᑐᐃᓐᓇᐅᑎᑕᐅᓪᓗᓂ. 

ᓄᓇᓕᖕᓄᑦ, ᐊᑦᑎᓂᖅᐹᒦᒋᐊᖃᕋᕕᑦ.  

 

ᐊᑦᑎᓂᖅᓴᒦᑎᓪᓗᒋᑦ, ᑕᐃᒃᑯᐊ ᐃᑲᔪᖅᑕᐅᔪᑦ ᓇᓖᕌᕋᔅᓴᖃᖅᑎᑉᐸᑉᐸᕗᑦ ᓄᓇᓕᓐᓅᕈᒪᑉᐸᑕ, ᐅᕝᕙᓘᓐᓃᑦ 

ᐃᓪᓗᖁᑎᑦᑎᓐᓄᑦ. ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᐱᔨᑦᑎᖅᑕᕗᑦ, ᐊᒻᒪᓗ ᐱᓕᕆᕕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑰᖅᑲᐅᒻᒪᑦ ᒪᕐᕉᒻᒪᑎᒃ ᓄᓇᓕᕋᓛᑦ. 

ᐊᐅᓚᓂᖃᖅᐹᑦ, ᐱᓪᓗᒍ ᐅᖃᖅᑲᐅᒻᒪᑦ ᐊᑕᐅᓯᐅᓐᖏᑦᑐᒥᒃ ᑳᓐᑐᕌᒃᑰᖃᑦᑕᕐᓂᕋᕋᑖᕐᒥᒻᒪᑦᑕᐅᖅ ᐱᒋᐊᖃᓕᕋᐃᒻᒪᑕ 

ᓇᓗᓕᕈᑎᒋᕋᑖᕋᒃᑯ. ᐃᒃᑯᐊ ᓄᓇᓕᕌᓛᑦ ᒫᓐᓇ ᓇᔪᖅᑕᐅᔫᑦ? ᐃᑲᔪᕋᔅᓴᖃᓐᖏᑉᐸᑕᓗ ᐊᑭᓕᖅᓱᖅᑕᐅᖃᑦᑕᖅᑲᑦ 

ᓱᓕ ᒪᓕᒐᓕᕆᔨᒃᑯᓐᓄᑦ. ᖃᓄᑭᐊᖅ ᐊᑭᖃᕋᔭᖅᑑᒐᓗᐊᖅ ᐊᑭᖓ ᐊᑭᓕᖅᓱᖅᑕᐅᔾᔪᑎᖓ. ᑕᐃᒃᑯᓄᖓ 

ᓄᓇᓕᕋᓛᖃᖅᑎᐅᔪᓄᑦ ᐃᑲᔪᕋᔅᓴᖃᓐᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑦᑎᐊᕈᒪᔪᖓ ᐊᑕᐅᓯᕐᒥᒃ 

ᐊᐅᓚᔪᖃᖅᑐᖅ ᓄᓇᓕᕋᓛᖑᔪᒥᒃ ᖃᒪᓂᑦᑐᐊᖅ ᓴᓂᐊᓂ. ᑖᒃᑯᐊᓗ ᒪᕐᕉᓐᓂᒃ ᐃᑲᔪᖅᑑᒃ. ᐊᐃᑉᐹ ᒫᓐᓇ 

ᓇᔪᖅᑕᐅᒍᓐᓃᖅᑐᖅ.  

 

ᓄᓇᓕᕋᓛᑦ ᐱᓕᕆᓂᕆᔭᕗᑦ ᐱᒋᐊᖃᓕᕋᐃᒻᒪᑕ ᓄᓇᓕᕋᓛᓕᐊᖅᑐᖃᕈᒪᑎᓐᓇᒍ 

ᓄᓇᓕᕋᓛᖅᓕᐊᖅᑐᓴᖅᑕᖃᖅᑎᓐᓇᒍᓗ ᑮᓇᐅᔾᔭᓲᖑᓐᖏᑦᑐᐃᑦ ᓄᓇᓕᕋᓛᕐᒥᐅᑕᐃᑦ. ᑕᕝᕙ ᑕᐃᒪᐃᓕᖓᔪᑦ 

ᓄᓇᓕᕋᓛᕐᓃᑎᑦᑎᖃᑦᑕᓂᕆᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐅᖃᖃᑎᒋᖃᑦᑕᖅᓯᒪᒐᒃᑯ ᖃᒪᓂᖅᑐᐊᕐᒥ 

ᓇᔪᖅᑕᐅᓲᖑᒻᒥᔪᖅᑕᐅᑦ ᑕᒪᒃᑯᓄᖓ. ᐅᖃᖃᑦᑕᖅᓯᒪᒻᒪᑕ ᐃᑲᔪᕋᔅᓴᓂᒃ 

ᑐᓂᔭᐅᑦᑎᐊᖃᑦᑕᕈᓐᓃᐸᓪᓚᐃᓂᕐᖓᑕᐃᒃᑯᐊ ᐊᖏᕐᕋᕆᔭᐅᑎᑕᐅᓲᒧᑦ. ᐃᒫᒃ ᐋᖅᑭᔅᓯᒪᒻᒪᑦ ᐊᓄᓪᓚᔅᓰᕕᓐᓂ ᒫᓂ 

ᐃᖃᓗᓐᓂ ᑲᖏᖅᓯᓂᕐᒥᓗ ᖁᓪᓗᖅᑐᒥᓗ.  

 

ᐃᓚᖏᑦ ᐃᑲᔪᖅᑕᐅᔪᐃᑦ ᐃᓗᐊᓃᑦᑐᐃᑦ ᖃᐅᔨᒪᑎᑕᐃᓐᓇᐅᕙᓐᖏᒻᒪᑕ ᐊᓯᐊᓅᕈᓐᓇᕐᖓᑕᑦᑕᐅᖅ ᖃᒪᓂᖅᑐᐊᕐᒥ 

ᑕᐃᓐᓇ ᓇᔪᒐᐅᔪᖅ ᐅᐊᑦᑎᔨᖃᑦᑎᐊᓲᖑᓐᖏᒻᒪᑦ ᐅᐊᑦᑎᔭᐅᓗᐊᕆᐊᖃᓐᖏᑦᑐᓄᑦ ᓇᔪᑦᑕᐅᓲᖑᒻᒪᑦ. ᐊᒻᒪᓗ 

ᒪᕐᕈᐃᓐᓈᓐᓂᒡᒎᖅ ᐃᓄᖃᕐᓂᕋᕋᑖᕐᖓᒍ. ᐃᑲᔪᖅᑕᐅᔫᓐᓂᒃ ᑖᒃᑯᐊ ᒪᓕᒐᓕᕆᔨᒃᑯᑦ ᐃᑲᔪᕈᓐᓇᖅᑕᖏᓐᓂᒃ 

ᐱᓕᕆᒍᓐᓇᖅᑕᖏᓐᓂᒃ ᐱᓕᕆᓐᖏᓗᐊᖅᑑᔮᖃᑦᑕᖅᑐᐃᑦ.  

 

ᐊᑐᕐᓂᖅᓴᐅᑎᑕᐅᒍᓐᓇᕐᒪᖔᑕ ᖃᐅᔨᒋᐊᖅᑕᐅᒍᓐᓇᖅᑲᖅᑲᐃ ᐱᓗᐊᖅᑐᒥᒃ ᑕᐃᓐᓇ ᖃᒪᓂᑦᑐᐊᕐᒥ 

ᐊᖏᕐᕋᕆᔭᐅᓲᖑᒻᒥᔪᖅᑕᐅᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑕᐅᑎᑦᑎᓛᕋᓗᐊᖅᑐᒍᑦ 

ᓄᓇᓕᕋᓛᕐᓂᒃ ᓴᖅᑭᖅᑎᑦᑎᖁᔨᒃᑲᓐᓂᕋᓱᐊᕐᓗᑕ. ᑕᐃᒃᑯᐊᓗ ᖃᑦᑏᓐᓇᐅᔪᐃᑦ ᐃᑲᔪᕋᔅᓴᐅᔪᐃᑦ ᐅᖃᐅᓯᕆᓗᒋᑦ 

ᑕᐃᑲᓃᑦᑐᑦ ᒪᒥᓴᖅᑎᑦᑎᒐᓱᐊᖅᑎᑦᑎᓂᑦᑎᓐᓂ. ᑕᐃᒃᑯᐊ ᐅᐊᑦᑎᔭᐅᒋᐊᖃᓗᐊᓐᖏᓐᓂᕋᖅᑕᐅᔪᐃᑦ 

ᐃᑲᔪᕋᓱᓪᓚᕆᓲᕆᒐᑦᑎᒍ ᓄᓇᓕᕋᓛᕐᒨᕈᒪᑉᐸᑕᓘᓐᓂᒃ ᖁᕐᓗᖅᑑᒧᓘᓐᓃᑦ ᑲᖏᖅᓯᓂᕐᒧᓘᓐᓃᑦ 

ᐱᔭᕇᖅᑎᑕᐅᔭᖅᑐᕈᒪᑉᐸᑕ ᓇᓖᕌᕋᔅᓴᖃᖅᑎᓲᕆᒐᑦᑎᒍ.  

 

ᓇᓕᐊᓐᓄᑐᐃᓐᓇᖅ ᐅᐸᒍᒪᔭᖏᓐᓄᑦ ᐊᒻᒪ ᐃᑲᔪᖅᑎᖏᑦ ᐅᖃᖃᑎᒋᓪᓗᑎᒍ ᓇᓗᓇᐃᖅᓯᑦᑎᐊᕋᓱᓲᑦ ᖃᓄᖅ 

ᐃᑲᔪᖅᑕᐅᑦᑎᐊᕐᓂᖅᐹᖑᔪᓐᓇᕐᒪᖔᑦ ᑎᒍᔭᐅᓯᒪᔪᖅ. ᑕᐃᒫᒃ ᑕᕝᕙ ᑕᕝᕘᓇ ᖃᑦᑏᓐᓇᐅᖃᑦᑕᖅᑯᑦ ᒫᓐᓇ 

ᓄᓇᓕᕋᓛᕐᒦᑦᑐᑦ. ᐊᒻᒪ ᐅᓇ ᐱᑕᖃᕈᓘᔭᕐᖓᑦᑕᐅᖅ ᒪᓕᒐᖅ ᐃᑲᔪᖅᓰᒍᑎᐅᓪᓗᓂ ᐊᓄᓪᓚᔅᓰᕕᖁᑎᑦᑎᓐᓂᒃ.  

 

ᐄ, ᑕᕝᕘᓇ ᑕᕝᕙ ᓴᖅᑭᔮᓪᓚᕆᑉᐳᒍᑦ ᐱᔨᑦᑎᕋᑦᑎᐊᕋᑦᑕ ᑎᒍᔭᐅᓯᒪᔪᓄᑦ. ᐊᑦᑕᓇᓐᖏᑦᑐᒥᒃ ᓇᔪᒐᖃᖅᑎᑦᑐᑎᒍ 

ᑎᒍᔭᐅᓯᒪᑎᓪᓗᒋᑦ. ᑲᔪᓰᓐᓇᓂᐊᕐᒥᔪᒍᑦᑕᐅᖅ ᓴᖅᑭᖅᓯᒐᓱᐊᖁᔩᓐᓇᕐᓗᑕ ᓄᓇᓕᕋᓛᖑᔪᓂᒃ ᐊᓯᐊᓂᑦᑕᐅᖅ 

ᓇᓖᕌᕋᔅᓴᖃᓛᕐᖓᑕ ᐊᓄᓪᓚᔅᓯᐊᖑᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᑕᐃᓐᓇ ᖃᒪᓂᖅᑐᐊᕐᒦᑦᑐᖅ ᐅᑎᕐᕕᒋᓗᒍ 

ᒪᕐᕉᓂᕋᖅᑕᐅᖃᐅᒻᒪᑕᐃᒃᑯᐊ ᑕᐃᑲᓃᑦᑐᑦ ᐊᒻᒪᓗ ᐊᐅᓪᓚᐅᔾᔭᐅᖃᑦᑕᕈᒥᓇᖅᖢᑎᒃ. ᑖᒃᑯᐊ ᒪᓕᒐᓕᕆᔨᒃᑯᑦ 

ᓴᖅᑭᔮᖅᐸᒌᖅᑐᓂᒃ ᐊᑐᓐᖏᓗᐊᕐᒪᑕ ᖃᓄᖅ ᐊᐅᓪᓚᐅᔾᔭᐅᕕᖕᓃᒃ ᓄᓇᓕᕋᓛᓂᒃ ᖃᓄᖅ 

ᑕᐃᒪᐃᑦᑐᖃᕆᐊᖃᖅᐱᓰ ᐊᑐᖅᑕᐅᖏᓐᓇᖃᑦᑕᔾᔮᓐᖏᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᕐᕋᒥᓂᒃ ᖃᓂᔅᓴᕈᒪᖃᑦᑕᕐᒪᑕ 

ᐃᓱᕐᕆᔮᕐᕕᒋᔪᓐᓇᖅᑕᒥᖕᓂᒡᓗ ᑕᐃᒪᐃᑦᑑᑎᓪᓗᒍ ᐅᐸᕝᕕᐅᖃᑦᑕᕈᓐᓇᖅᑐᓂᒃ ᐋᖅᑭᒃᓱᐃᔪᒪᔪᒍᑦ ᐊᒻᒪᓗ 

ᐃᓪᓗᕙᓗᐊᔾᔭᐃᒃᑯᓯᖅᓯᒪᐃᓐᓇᕋᓱᓐᓂᐊᖅᑕᕗᑦ ᐸᖅᑭᑦᑎᐊᕈᒪᒐᑦᑎᒃᑯ ᑕᐃᒃᑯᐊ ᐅᕙᑦᑎᓐᓃᑦᑐᑦ. ᖁᔭᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑦ ᐅᕗᖓᖃᐃ ᐱᒋᐊᖅᑳᕐᓗᖓᐃ. ᑖᓐᓇ ᐃᓕᓯ ᐱᔭᒃᓴᕆᔭᔅᓯᓐᓂᒃ 

2023-2024-ᖑᑎᓪᓗᒍ ᒥᔅᓴᐅᑎᓯᒪᔪᓂᒃ ᓇᓗᓇᐃᖅᓯᒪᔭᔅᓯᓐᓂᒃ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᖁᑎᒋᔭᓯ 

ᑕᕝᕗᖓ Correctional Officer’s-ᓄᖃᐃ, ᐃᓛᒃ Corrections Division-ᒧᑦ ᐊᖏᓪᓕᒋᐊᕐᓂᐊᕐᒪᑦ ᑕᕝᕙᓐᖓᑦ 

257.0 PY’s ᑕᕝᕙᓂ 2022-2023 (ᑐᓵᔨᑎᒎᓕᖅᑐᖅ) ᐊᕐᕌᒍᐊᓂᒃ 268-ᖑᕐᓗᑎᒃ 23-24 ᐊᕐᕌᒍᐊᓂ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᓇᓗᓇᐃᕈᓐᓇᖅᐱᐅᒃ ᖃᔅᓯᓂᒃ ᐃᖅᑲᓇᐃᔭᖅᑎᔅᓴᓂᒃ ᑕᕝᕗᖓ ᐃᓕᓯᓂᐊᕐᒪᖔᔅᓯ 

ᐅᕝᕙᓗ ᖃᑦᑎᐅᕙᑦ ᐃᓄᖃᓐᖏᑐᑦ ᓱᓕ ᐃᖅᑲᓇᐃᔮᔅᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᐋᖅᑭᒋᐊᕕᒻᒥ 

ᓴᓇᔭᐅᓚᐅᖅᑎᓪᓗᒍ 2021-ᒥ 2024-ᒧᑦ 52-ᓂᒃ ᐃᖅᑲᓇᐃᔭᖅᑎᓂᒃ ᐊᖏᖅᑕᐅᓯᒪᔪᐊᓐᓅᒐᑦᑕ ᑕᕝᕙᓂ ᑖᒃᑯᐊ 

ᐋᖅᑭᔅᓱᖅᑕᐅᕙᓪᓕᐊᓪᓗᑎᒃ ᐃᓂᓪᓚᒃᑕᐅᕙᓪᓕᐊᓪᓗᑎᐅᖏᓐᓇᕐᒪᑕ. ᒫᓐᓇᐅᔪᖅ ᑕᕝᕙᓂ ᑕᕝᕗᖓ 

ᐃᔅᓯᕚᓕᖅᑎᓪᓗᖓ ᒫᓐᓇ ᐅᓪᓗᒦᓛᒃ 28 ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᓪᓚᑦᑖᑦ, ᑖᒃᑯᐊ 20 ᑕᕝᕙᖔᖅᑐᑦ 52-

ᓂᒃ ᐃᓐᓄᒃᓯᒪᓕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓗ ᐃᖏᕐᕋᑎᐊᕐᓂᖓ ᖁᕕᐊᒋᒐᕕᐅᒃ ᖁᕕᐊᖃᑎᒋᕙᒋᑦ. ᑕᐃᒪᓕ 

ᐊᐱᖅᑯᑕᐅᖅᑲᐅᔫᒐᓗᐊᒥᒃ ᐅᑎᕐᕕᖃᑲᐃᓐᓇᕈᒪᓪᓗᖓ. ᑕᕝᕗᖓ ᐊᑲᐅᓯᒋᐊᕐᕕᒻᒧᑦ ᑎᒍᔭᐅᒪᕕᒻᒧᓂᓛᒃ ᑕᒪᓐᓇ 

ᐃᓅᓯᓕᕆᓂᖅ ᐃᑲᔫᑎᒃᓴᐃᑦ ᒪᑯᐊ ᑭᐅᔾᔪᑎᒋᖅᑲᐅᔭᓐᓄᑦ ᐊᐱᖅᑯᑕᐅᓚᐅᖅᑎᓪᓗᒍ ᖃᓄᐃᓕᖓᒻᒪᖔᑦ ᐃᓄᓐᓄᑦ 

ᑐᕌᖓᔪᓂᒃ ᐃᓐᓇᕐᓄᑦ ᐃᓅᓯᓕᕆᔨᓂᒃ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᓴᖅᑮᕙᓪᓕᐊᓯᒪᓂᓯ ᐊᒻᒪᓗ ᑕᑯᒥᓇᖅᑐᒥᒃ 

ᐃᓪᓗᕈᓯᖃᓕᕐᓂᓯ, ᑕᒪᒃᑯᐊ ᐱᑕᖃᓕᕐᓂᖓᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑕᒪᓐᓇᐅᑎᓪᓗᒍ.  

 

ᑕᐃᒪᓕ ᑕᐃᓐᓇ ᓄᑖᖑᓯᒪᔪᖅ ᐊᕐᕌᓂᓂᓪᓗᑭᐊᖅ ᐃᖏᕐᕋᓯᕙᓪᓕᐊᓯᒪᖅᑰᕐᒪᑦ ᐅᑭᐅᖅᑕᖅᑐᒥ ᐊᖑᑎᓄᑦ 

ᐃᓅᓯᓕᕆᓂᕐᒥᒃ ᐅᕝᕙᓗᐊᑭᐊᖅ ᑕᐃᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᖅᑰᖅᑐᕐᖏᓐᓇ ᐃᖏᕐᕋᓯᕙᓪᓕᐊᓯᒪᔪᖅ. 

ᑖᓐᓇ ᐊᖑᑎᓄᑦ ᓇᔪᖅᑕᐅᖃᑦᑕᖅᑐᖅ ᐱᓗᐊᖅᑐᖅ ᐱᓕᕆᖃᑎᒌᓯᒪᒻᒪᖔᔅᓯ ᑕᒪᓐᓇ ᐱᓕᕆᓂᕆᕙᑦᑕᖓ 

ᐱᐅᔫᖃᑦᑕᕐᓂᖓ ᐅᖃᖅᑲᐅᒐᕕᓪᓗ ᐱᒋᐊᕈᑎᔅᓴᑲᓐᓂᕐᓂᒃ ᓱᓇᓂᒃ ᕿᓂᖅᐸᓪᓚᐃᒐᔅᓯ ᐋᖅᑭᒋᐊᕈᑎᔅᓴᖃᓐᓂᕐᓂᒃ 

ᐃᑲᔫᑎᔅᓴᓄᑦ ᑖᓐᓇ ᐃᓱᒪᒋᓯᒪᒻᒪᖔᔅᓯᐅᓪᓕ ᐊᐱᖅᑯᑎᒋᖅᑳᑲᐃᓐᓇᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓕᖓᓗᒍᖃᐃ ᑭᐅᔪᓐᓇᕈᒃᑯ ᐃᒃᓯᕙᐅᑖᖅ 

ᓱᖁᑎᔅᓴᖏᒃᑯᕕᑦ.  

 

ᑖᓐᓇ ᓯᕗᓪᓕᖅᐹᖅ ᐃᓄᐃᑦ ᐱᖅᑯᓯᖓᑕ ᐊᒻᒪ ᐃᓕᖅᑯᓯᖏᓐᓂᒃ ᐅᖃᓪᓚᖃᑎᖃᕆᐊᖃᕐᓂᖅ ᐊᒻᒪᓗ 

ᐱᓕᕆᐊᔅᓴᖃᕆᐊᖃᕐᓂᕐᒧᑦ ᑖᒃᑯᐊ ᒫᓐᓇ ᐃᖅᑲᓇᐃᔭᖅᑎᖃᖅᑐᒍᑦ ᐃᓄᓐᓄᑦ ᐃᓄᐃᑦ ᐱᖅᑯᓯᖏᑦᑕ 

ᐱᓕᕆᔨᒋᔭᐅᓂᕋᖃᑦᑕᖅᑕᕗᑦ-ᖑᓪᓗᑎᒃ. ᑖᒃᑯᐊ ᐃᓄᐃᑦ ᐃᓕᖅᑯᓯᖏᑦᑕ ᒥᔅᓵᓄᑦ ᐱᓪᓗᑎᒃ. ᐊᒻᒪᓗ 

ᑎᑭᑎᑦᑎᖃᑦᑕᖅᖢᑕ ᐊᒻᒪᓗ ᐃᓚᐅᑎᑦᑎᖃᑦᑕᖅᖢᑕ ᐃᓐᓇᒻᒪᕆᒻᒥᒃ ᑕᕝᕗᖓ ᐃᓯᖅᑎᖃᑦᑕᖅᖢᑎᒍ ᑖᒃᑯᐊ 

ᐃᓅᓯᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᖃᑦᑎᒋᑦᑎᐊᕋᓱᒃᓱᑎᒍ ᑖᒃᑯᐊ ᑎᒍᔭᐅᒪᔪᑯᓗᐃᑦ, ᑕᐃᒪᓐᓇᐃᔅᓱᓂ.  

 

ᐊᒻᒪᓗ ᑖᒃᑯᐊ ᐃᓱᒪᖏᓐᓄᑦ ᐊᒃᓱᕉᑎᖃᖃᑦᑕᖅᓯᒪᔪᐃᑦ ᐊᒥᓲᒻᒪᑕ ᐃᓱᒪᖏᑦᑕ ᐃᓱᒪᖏᓐᓄᑦ ᑕᐃᒪᓐᓇ 

ᐊᒃᓱᕉᓴᖃᑦᑕᖅᓯᒪᓂᖏᑦᑎᒍᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍᑦ ᑖᒃᑯᐊ (mental 

health) ᐃᓱᒪᑦᑎᐊᕋᓱᒃᑐᓕᕆᔨᒃᑯᓐᓄᑦ ᖃᐅᔨᒪᔪᓂᒃ ᑖᒃᑯᓂᖓ ᐃᓚᒋᔭᐅᑎᑦᑎᖃᑦᑕᖅᑐᒍᑦ ᑕᒪᒃᑯᐊ ᑎᒍᔭᐅᒪᔪᐃᑦ 

ᖃᐅᔨᒪᓕᕋᐃᒐᑦᑎᒍ ᑕᐃᒪᓐᓇᐃᑦᑐᒨᕆᐊᖃᖅᓯᒪᔪᑦ ᐃᑲᔪᖅᑕᐅᔭᕆᐊᓖᑦ ᑕᕝᕘᓇ ᐃᑲᔪᕋᓱᑦᑎᐊᖃᑦᑕᖅᑕᕗᑦ 

ᑖᔅᓱᒥᖓ ᐱᓪᓗᑎᒍ ᐊᒻᒪᓗ ᑖᓐᓇ ᐋᖅᑭᒋᐊᕐᕕᓪᓚᑦᑖᖅ ᐃᓗᐊᓂ ᓇᒻᒥᓂᖅ ᐋᓐᓂᐊᓲᑎᖃᕐᒥᔪᒍᑦ ᑖᒃᑯᓄᖓ 

ᑐᕌᖓᔪᓂᒃ.  

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓯᓚᑖᓂᑐᑦ ᐋᓐᓂᐊᓲᑎᒥᒃ ᐃᖅᑲᓇᐃᔭᖅᑎᖃᖅᑐᒍᑦ ᑖᔅᓱᒧᖓ ᐃᓱᒪᒧᑦ 

ᐊᔅᓱᕉᓴᖃᑦᑕᖅᑐᑦ ᑐᕌᖓᔪᓄᑦ. ᖃᓪᓗᓈᑎᑑᖅᑐᖅ mental health. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᒋᐊᕈᒪᓪᓗᒍ ᓯᕗᕙᓗᐊᖅᑯᖓᓗᑭᐊᖅ ᑕᒪᓐᓇ 

ᐊᑐᓕᕋᑖᖅᐸᓪᓕᐊᓯᒪᒻᒪᑦ ᐃᑲᔫᑎᐅᓕᖅᑐᐃᑦ ᐱᕚᓪᓕᕆᐊᖅᓯᒪᒻᒪᑕ ᑕᑉᐱᑲᓂ ᐊᑲᐅᓯᓴᕐᕕᒻᒥ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐅᔾᔨᓇᖅᓯᒪᓂᖓᓂᒃ ᐅᑎᖅᑕᖏᓐᓂᖅᓴᐅᔪᖃᓕᕐᒪᖔᕐᓘᓐᓃᑦ ᑕᑉᐱᑯᖓ ᑕᒪᓐᓇᐅᓯᒪᓕᖅᑎᓪᓗᒍ 

ᐊᐱᖅᑯᑎᒋᓕᕐᒥᔭᕋ ᐅᕝᕙᓗᑭᐊᖅ ᓯᕗᕙᓗᐊᖅᑯᖓ ᑕᒪᓐᓇ ᐊᑐᕋᑖᖅᑐᒥᓂᐅᓕᕈᓂ ᑐᓴᕈᒥᓇᕋᓗᐊᕐᒥᒻᒪᑦ. 

ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓯᕗᕚᕐᔪᓱᖓᖅᑐᖅ ᑭᓯᐊᓂ ᐅᖃᕆᐊᕈᓐᓇᖅᑐᖓ 

ᑖᒃᑯᐊᑦ ᐅᑎᖃᑦᑕᖅᑐᐃᑦ ᖃᓄᖅ ᖃᑦᓯᐅᒻᒪᑕᑭᐊᖅ ᐊᒻᒪᓗ ᐅᓂᒃᑳᕆᔪᒪᓪᓗᑎᒍ ᑖᓐᓇ ᐸᕐᓇᓯᒪᔭᕗᑦ. ᑕᐃᓐᓇ 

ᐱᖁᔭᕐᔪᐊᕐᖑᕋᑖᓚᐅᖅᑐᖅ ᐋᖅᑭᕋᑖᓚᐅᖅᑕᕗᑦ ᑕᕝᕙᓂ ᔮᓐᓄᐊᕆᒥ ᐊᑐᓕᕆᐊᕐᓂᐊᖅᑐᑦ ᐊᕐᕌᒍᑕᒫᑦ 

ᐅᓂᒃᑳᕆᐊᖃᖃᑦᑕᕐᓂᐊᒥᒻᒪᑕ ᑖᒃᑯᐊ ᑎᒍᔭᐅᒪᔪᑦ ᒥᔅᓵᓄᑦ ᑖᓐᓇ ᐃᓚᒋᔭᐅᒍᓐᓇᑦᑎᐊᕐᓂᐊᖅᖢᓂ, ᖁᔭᓇᒦᕐᔪᐊᖅ 

ᑖᔅᓱᒥᖓ ᐅᖃᐅᓯᖃᕋᕕᑦ ᐊᒻᒪᓗ ᖃᓄᖅ ᖃᓄᖅᑑᕆᐊᖃᒃᑲᓐᓂᕆᐊᖃᕐᓂᑦᑎᓐᓄᑦ ᑕᒪᒃᑯᐊ 

ᐱᓕᕆᔭᐅᑦᑎᐊᕋᓱᖃᑦᑕᖅᑐᐃᑦ ᑖᔅᓱᒪᐅᑉ ᐃᓗᐊᓂ. ᖁᔭᓇᒦᕐᔪᐊᖅ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᒪᓐᓇ ᓯᕗᕙᕐᓇᖅᑑᒐᓗᐊᖅ ᐱᓕᕆᓂᓯ ᑲᒪᓂᓯᓗ ᓄᓇᕘᒥᐅᓄᑦ 

ᑕᕝᕘᓈᖅᑐᓄᑦ ᐃᑲᔫᑎᔪᒻᒪᕆᐊᓗᓐᓂᒃ ᐊᔅᓱᕈᐊᕆᖃᑦᑕᕋᔅᓯᐅᒃ ᑖᓐᓇ ᐃᑲᔪᖅᓯᖅᓯᒪᓪᓚᕆᓐᖑᓱᑦᑕᕋᑦᑕᐅᖅ 

ᑐᓴᕋᔅᓴᑦᑎᐊᕙᐅᔪᓐᓇᕐᓂᐊᕐᒪᑦ ᓯᕗᓂᑦᑎᓐᓂ ᐸᕐᓇᑲᓐᓂᓂᕐᒧᑦ.  

 

ᑕᐃᒪᓕ ᐊᐱᖅᑯᑎᒋᔪᒪᒻᒥᔭᕋ ᑕᕝᕙᓂ ᐸᕐᓇᐅᑎᒥ (business plan)−ᒥ ᒪᑉᐱᖅᑐᒐᖓᓂᒃ 74-ᒥ ᑕᒪᒃᑯᓄᖓ 

ᒪᒃᑯᒃᑐᓄᑦ ᑎᒍᔭᐅᒪᑲᐃᓐᓇ ᐃᑲᓃᖃᑦᑕᖅᑐᓄᑦ ᐃᓱᒪᖅᓱᖏᑦᑐᒃᑯᕕᒻᒦᖃᑦᑕᖅᑐᓄᑦ ᐅᑕᖅᑭᓪᓗᑎᒃ ᐊᖑᑏᑦ 

ᐊᕐᓇᐃᓪᓗ ᑕᒪᒃᑯᐊ ᐃᖅᑲᑐᖅᑕᐅᓚᐅᓐᖏᓐᓂᒥᓂᓪᓘᓃᑦ ᒪᒃᑯᒃᑐᐃᑦ ᑕᒪᒃᑯᐊ ᐅᑕᖅᑭᑎᓪᓗᒋᑦ ᐃᓚᖏᑦ 

ᑕᐃᑲᓃᑦᑐᑎᒃ ᐃᓚᖏᑦ  

ᐊᖏᕐᕋᖅᑎᑕᐅᓲᖑᕙᓪᓚᐃᒻᒪᑕ. ᑕᐃᒪᓕ ᐊᐱᖅᑯᑎᒋᔪᒪᔭᕋ ᑕᒪᓐᓇ ᑎᑎᖅᓯᒪᓂᖓ ᑕᑯᓪᓗᒍ ᐃᓄᐃᑦ 

ᐃᓕᖅᑯᓯᖓᓐᓂᒃ ᐊᓯᕙᕐᓂᕐᒥᒃ ᓄᓇᒦᓐᓂᕐᒥᒃ ᐃᓛᒃ ᐊᑑᑎᒍᓐᓇᖃᑦᑕᕐᓂᖏᓐᓂᒃ ᑕᐃᒪᓕ ᑕᒪᓐᓇ ᖃᓄᖅ 

ᐃᖏᕐᕋᕙ ᓄᓇᓕᓐᓃᑦᑐᖃᖃᑦ ᐱᕋᔭᔾᔭᐃᖅᓯᒪᑎᑕᐅᔪᒥᒃ? 

 

ᑮᓇᐅᔭᖅᑐᕈᑎᑕᖃᖅᐹ ᑭᒃᑯᓐᓄᑦ ᑲᒪᒋᔭᐅᕚ ᐱᓗᐊᓐᖑᐊᕐᒪᑦ ᑕᒪᒃᑯᓄᖓ (ᑐᓵᔨᒃᑯᑦ) 

ᑎᒍᔭᐅᒪᔪᓕᕆᔨ−ᖃᓐᖏᑦᑐᒐᓚᐅᖅᑰᕐᒥᒻᒪᑕ ᕿᑭᖅᑕᕐᔪᐊᖅ ᑕᐃᒪᐃᑦᑑᖃᑕᐅᒻᒥᒻᒪᑦ. ᑕᐃᒪᓕ ᑕᒪᓐᓇᐅᑎᓪᓗᒍ 

ᖃᓄᖅ ᐃᓱᒪᒋᔭᐅᓯᒪᕚ ᐋᖅᑭᓱᖅᑕᐅᓯᒪᕚ ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕈᐃᓕᖓᔪᒥᒃ 

ᐃᖅᑲᖅᑐᐃᕕᓕᕆᔨᒃᑯᓐᓃᖔᖅᓯᒪᔪᓂᓪᓗ ᐊᒻᒪᓗ ᑖᒃᑯᓇᓐᖓᑦ ᑎᒍᔭᐅᒪᔪᓕᕆᔨᐅᔪᓂᒃ ᓄᓇᓕᓐᓂᖏᓐᓂ 

ᐃᖅᑲᓇᐃᔭᖅᑎᖃᖅᑐᐃᓐᓇᐅᒐᑦᑕ ᑖᒃᑯᓂᖓ ᑐᕌᖓᔪᓂᒃ ᑕᒪᒃᑯᐊ ᑮᓇᐅᔭᖏᓐᓂ ᑮᓇᐅᔭᓂᒃ 

ᐊᑐᐃᓐᓇᖃᖅᕕᒋᑎᓲᕗᑦ ᑕᒪᒃᑯᓂᖓ ᐊᖑᓇᓱᒋᐊᕈᒪᒍᑎᒃ.  

 

ᐅᕝᕙᓘᓐᓃᑦ ᒥᖅᓱᕐᓂᒃᑰᕈᒪᓐᓂᕈᑎᒃ ᑖᒃᑯᐊ ᑮᓇᐅᔭᓂᒃ ᐊᑐᐃᓐᓇᖃᕐᕕᒋᖃᑦᑕᖅᑕᕗᑦ ᑕᕝᕘᓇ ᑖᓐᓇ 

ᓂᕈᐊᕋᓱᕝᕕᒋᔭᑦᑕ ᒪᑉᐱᕐᓂᐊᖅᑕᑦᑕ ᐃᓗᐊᓂ ᑕᕝᕙᓂ E-9-ᒥ ᑕᐃᑲᓃᑦᑐᑦ ᑕᒪᒃᑯᐊ ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 

ᓄᓇᓕᓐᓄᑦ ᐊᑐᐃᓐᓇᖃᕐᕕᒋᖃᑦᑕᖅᑕᕗᑦ ᑖᒃᑯᓄᖓ ᑎᒍᔭᐅᒪᑲᐃᓐᓇᖅᑐᓄᑦ ᐅᕝᕙᓘᓐᓃᑦ ᑎᒍᔭᐅᓯᒪᑲᐃᓐᓇᖅ 

ᐅᑎᖅᑐᒥᓂᕐᓄᑦ ᑕᒪᒃᑯᓂᖓ ᐊᔾᔨᒌᑎᓐᖏᑦᑐᓂᒃ ᐊᑐᐃᓐᓇᖃᕐᕕᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᑦᑎᐊᕋᕕᐅᒃ. ᐊᒻᒪᑦᑕᐅᖅ (ᑐᓵᔨᑎᒎᓕᖅᑐᖅ) 

ᐱᓕᕆᕕᓯ 2024-2025 ᐱᓕᕆᕕ ᓄᓇᓕᑉᓂ ᐊᓄᓪᓚᒃᓰᕕᒻᒥ ᑕᐃᒃᑯᐊ ᑎᒍᔭᐅᓯᒪᓕᕆᔩᑦ ᓇᐅᑦᑎᖅᓱᐊᖃᕐᒪᑕ 

ᒪᒃᑯᒃᑐᓂᓪᓗ ᐊᒻᒪ ᐃᓐᓇᕐᓂᒃ ᐱᔨᔅᓯᕈᑎᖃᖅᑐᑦ ᐱᕋᔭᒃᑕᐃᓕᒪᖃᑦᑕᖅᑎᐅᔪᑦ ᑕᐃᒃᑯᐊ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ ᑎᑭᖦᖢᒍ ᖃᔅᓯᑦ ᓄᓇᓖᑦ ᐊᓄᓪᓚᒃᓰᕕᒻᒥ ᐃᖅᑲᓇᐃᔭᖅᑏᑦ ᐃᓄᒃᑕᐅᓯᒪᕙᑦ ᖃᔅᓰᓪᓗ ᐃᓄᒃᓯᒪᓐᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔮᓐᓄᐊᕆ 31, 2024-ᒥ ᒫᓐᓇ 21-

ᖑᔪᑦ ᓄᓇᓖᑦ ᓄᓇᓕᖕᓂ ᐊᓄᓪᓚᒃᓰᕕᓕᕆᔩᑦ ᐃᖅᑲᓇᐃᔭᖅᑐᑦ ᑕᐃᒃᑯᐊ ᐊᖓᔪᖅᑳᖑᔪᑦ ᑎᓴᒪᑦ. ᒪᕐᕉᒃ 

ᐊᓄᓪᓚᒃᓰᕕᒻᒥ ᐃᖅᑲᓇᐃᔭᖅᑎᐅᔪᑦ ᐃᓐᓄᒃᓯᒪᓐᖏᑦᑑᒃ, ᐊᕐᕕᐊᕐᒥᓗ ᓴᓂᑭᓗᐊᕐᒥᓗ.  

 

ᑕᐃᒃᑯᐊ ᐊᓄᓪᓚᒃᓰᕕᒻᒥ ᐃᖅᑲᓇᐃᔭᖅᑏᑦ ᑎᑎᕋᖅᑕᐅᓯᒪᓪᓗᑎᒃ ᑕᐃᒪᐃᑦᑐᓕᕆᔨᖃᖅᑐᑦ ᐊᒻᒪ ᐃᓐᓄᒃᓯᒪᓐᖏᑦᑐᑦ 

ᓄᓇᓕᖕᓂ ᕿᑭᖅᑕᕐᔪᐊᕐᒥ ᐃᓐᓄᒃᓯᒪᓐᖏᑦᑐᖅ ᐃᖅᑲᓇᐃᔮᖅ ᑖᓐᓇ ᐱᔨᒃᓯᖅᑕᐅᔪᖅ ᐃᖃᓗᓐᓃᓐᖔᖅᑐᒥᒃ 

ᒫᓐᓇᐅᓂᖓᓂ. ᖃᐅᓱᐃᑦᑐᖅ ᐱᖃᓐᖏᒻᒥᔪᖅ ᐱᔨᔅᓯᖅᑕᐅᒻᒥᔪᖅ ᐃᒃᐱᐊᕐᔪᖕᒥᐅᑕᕐᒥᒃ ᐃᖅᑲᓇᐃᔭᖅᑎᒥᒃ 

ᐱᔨᔅᓯᖅᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᑦᑎᐊᕋᓐᓂ. ᑕᐃᒪᓕ ᑕᒪᒃᑯᐊ 

ᑕᐃᒪᐃᑦᑐᖃᖅᑎᓐᓇᒋᓂᓛᒃ ᐅᖓᓯᑦᑐᒦᑦᑎᓪᓗᒋᑦ ᐅᖓᓯᑦᑐᒦᒃᑲᓗᐊᖅᑎᓪᓗᒋᑦ ᐅᖄᓚᐅᑎᓂᒃ ᑕᒪᒃᑯᐊ 

ᐅᖄᓚᐅᑎᒃᑯᑦ 1-800 ᐊᑭᖃᓐᖏᑐᒃᑯᑦ ᑲᒪᒋᔭᐅᕙᓪᓗᓲᖑᒻᒪᑕ ᑭᓯᐊᓂ ᑖᓐᓇ ᐃᓂᓪᓚᒋᐊᕈᓂ 

ᐱᐅᓪᓚᕆᒃᑲᓗᐊᕐᒥᒻᒪᑦ ᐱᔾᔪᑎᖃᕐᒥᔫᒐᓗᐊᖅ ᓱᓕ ᐊᓪᓚᕕᔅᓴᖅᑕᖃᓐᖏᑦᑐᖅ.  

 

ᐅᕗᖓ ᐊᓪᓗᕆᐊᕐᓗᖓ ᑕᐃᒪᓕ, ᐅᓇ ᑭᐅᖅᑲᐅᔭᐃᑦ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 2024-26−ᒧᑦ ᐸᕐᓇᐃᒻᒪᑦ 

ᓄᓇᓕᖕᓂ ᑎᒍᔭᐅᖅᑲᔪᓂᒃ ᑲᒪᔨᐅᖃᑦᑕᖅᑐᑦ ᐃᑲᔪᖅᑐᐃᖃᑦᑕᕐᒪᑕ ᒪᒃᑯᒃᑐᓂᒃ ᐃᓐᓇᕐᓄᓪᓗ ᐱᕋᔭᒃᓯᒪᔪᓄᑦ 

ᐱᕋᔭᒃᑕᐃᓕᒪᑎᑕᐅᔪᓄᑦ ᐃᖅᑲᖅᑐᒐᒃᓴᐅᓚᐅᖅᑎᓪᓗᒋᑦ ᐃᖅᑲᖅᑐᖅᑕᐅᔭᕇᖅᑎᓪᓗᒋᑦ ᐋᖅᑭᒃᑕᐅᓚᐅᖅᑎᓪᓗᒋᑦ 

ᖃᓄᐃᒃᑐᓂᒃ ᓄᓇᓕᖕᓂ ᑕᒪᒃᑯᐊ ᑎᒍᔭᐅᒪᔪᓂᒃ ᑲᒪᕙᒃᐸᑦ ᒪᒃᑯᒃᑐᓂᒃ ᐃᖕᓇᕐᓄᓪᓗ ᐱᓕᕆᒡᔪᑎᒃᓴᓂᒃ 

ᖃᓄᐃᑦᑐᓂᒃ ᐱᓕᕆᔾᔪᑎᒃᓴᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᑦᑐᒪᔪᖓ ᑭᒡᒍᓯᓐᓄᑦ 

ᐅᐊᑦᑎᐊᖅ ᑭᒡᒍᓯᕆᖅᑲᐅᔭᓐᓄᑦ ᕿᒥᕐᕈᖅᑲᐅᒐᒪ ᒥᑭᑦᑐᑦ ᐊᑖᓂ ᑐᓄᐊᓂ ᒪᑉᐱᒐᕐᒥᒃ ᐋᒥᑦᑎᓐᓂᕋᒪ. 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᑦᑕᓚᐅᖅᑕᒃᑲ ᕖᕗᐊᕆ 19-ᖑᑎᓪᓗᒍ ᐃᒃᓯᕙᐅᑕᖓᓐᓄᑦ ᕗᕉᔅᑐᒧᑦ ᑲᑎᒪᔨᕋᓛᑦ 

ᐃᓅᓯᑦᑎᐊᕙᓕᕆᓂᕐᒧᑦ ᐱᖁᔭᒃᓴᓕᕆᓂᕐᒧᓪᓗ ᑲᑎᒪᔨᖏᓐᓄᑦ.  

 

ᑖᒃᑯᐊ ᐅᖃᓚᐅᖅᑐᖓ ᐅᖃᐅᑎᓚᐅᖅᑕᕋ ᓄᓇᓖᑦ ᖃᔅᓯᐅᒻᒪᖔᑕ ᑕᐃᒪᓐᓇ ᐅᓂᒃᑳᖅᓯᒪᑦᑎᐊᖅᑐᓂᒃ 

ᑐᓂᔪᒪᓚᐅᖅᑕᒃᑲ ᑖᒃᑯᐊ ᑲᑎᒪᔩᑦ ᑕᑯᔪᒪᒍᑎᒃ ᐊᒻᒪᓗᑦᑕᐅᖅ ᐱᓕᕆᔾᔪᑎᒃᓴᐃᑦ ᐱᔾᔪᑎᒋᓪᓗᒋᑦ ᑐᖏᓕᕋ 

ᐅᓂᒃᑳᖁᓂᐊᖅᑕᕋ ᑖᓐᓇ ᒫᓐᓯᐊᓪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᓯᐊᓪ ᐊᑏ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. ᑕᐃᒪᓕ ᑕᐃᒃᑯᐊ ᓄᓇᓕᖕᓂ 

ᐊᓄᓪᓚᒃᓰᕕᒻᒥ ᐃᖅᑲᓇᐃᔭᖅᑎᐅᔪᖅ ᐱᓕᕆᕕᒃᑕ ᐃᓗᐊᓃᓐᖏᑉᐸᑦ ᑕᐃᒃᑯᐊ ᐅᐸᒍᑎᔭᐅᔪᓐᓇᖅᑐᑦ 

ᐸᖅᑭᔨᐅᖃᑕᐅᔪᑦ ᐊᓯᖏᓐᓄᑦ ᓲᕐᓗ ᐃᑯᖓ ᑐᓂᖔᖃᑦᑕᕋᑦᑎᒍ ᐃᓱᒪᓕᕆᔨᒧᑦ ᐃᓅᓯᓕᕆᔭᐅᖁᓪᓗᒋᑦ 

ᐱᔨᔅᓯᖅᑎᓄᑦ ᓄᓇᓕᖕᓂ ᐊᓄᓪᓚᒃᓰᕕᒃᑕᖃᖅᐸᑦ ᑕᐃᒪᓐᓇ ᑐᓂᓯᔪᓐᓇᖅᑐᒍᑦ ᑕᐃᑲᓂ ᐸᖅᑭᔭᐅᔪᒧᑦ ᐊᒻᒪ 

ᐱᕋᔭᒃᑕᐃᓕᒪᑎᑦᑎᔪᖅ ᑕᐃᓐᓇ ᐱᕋᔭᒃᑕᐃᓕᒪᔪᖅ ᐅᕙᒍᑦ ᐱᓕᕆᕕᒃᑎᓐᓄᐊᕐᓗᓂ ᐃᓅᓕᓯᓕᕆᔭᐅᖃᑦᑕᕐᓗᓂ 

ᐱᔨᔅᓯᖅᑕᐅᓗᓂ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᖄᒃᑲᓐᓂᐊᒍᑦ ᑕᐃᒃᑯᐊ ᐃᒥᐊᓗᒃᑕᐃᓕᒪᑎᑦᑎᓂᕐᒧᑦ ᐊᔪᓕᕈᑎᖃᖃᑦᑕᖅᑐᓄᓪᓗ ᒪᒥᓴᖁᓪᓗᒋᑦ ᑕᐃᒃᑯᐊ 

ᐃᓱᒪᓕᕆᔾᔪᑏᑦ ᐱᔾᔪᑎᒋᓪᓗᒋᑦ ᓄᓇᓕᖕᓄᑦ ᑎᑭᑦᑕᖅᑎᖃᑦᑕᖅᑐᑦ ᓲᕐᓗ ᐱᓕᕆᔾᔪᑎᓂᒃ ᐊᑖᑕᐅᑦᑎᐊᕙᓐᓂᕐᒧᑦ 

ᐃᓕᓐᓂᐊᖅᑎᑦᑎᓂᖅ ᓂᓐᖓᐅᒪᓗᐊᖅᑕᐃᓕᒪ ᓂᓐᖓᐅᒪᑦᑕᐃᓕᒪᓂᕐᒧᑦ ᐃᖅᑲᓇᐃᔭᓕᒻᒪᒃᓴᓂᖅ ᓯᓚᒃᑐᖅᓴᕐᕕᒃ 

ᐱᓕᕆᖃᑎᒋᓪᓗᒍ ᑐᒃᓯᕋᐅᑎᓕᐅᖁᓪᓗᒋᑦ ᐃᓕᓐᓂᐊᕈᑎᒃᓴᖏᓐᓂᒃ ᐊᓄᓪᓚᒃᓰᕕᓕᕆᔪᐃᑦ ᓄᓇᓕᖕᓂ ᑕᐃᒃᑯᐊ 

ᐊᒃᓱᐊᓗᒃ ᐱᐅᔪᒥᒃ ᐃᖅᑲᓇᐃᔭᖃᑦᑕᖅᑐᑦ ᓇᓗᓇᐃᖅᓯᓪᓗᑎᒃ ᑭᓐᖒᒪᔭᖓᓂᒃ ᑖᔅᓱᒪ ᐱᕋᔭᒃᑕᐃᓕᒪᔭᐅᔪᖅ. 

ᓇᐅᒃᑯᓪᓗ ᐃᑲᔪᖅᑕᐅᔭᕆᐊᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ E 8-ᒦᒃᑲᑦᑕ ᐊᓄᓪᓚᒃᓰᕕᓕᕆᓂᖅ ᐊᐅᓚᔾᔪᑏᑦ. $47,244,000 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᕋᓛᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᒃᑯᑦ ᐊᐅᓚᔾᔪᑎᖏᑦ $6,822,000 ᓄᓇᓕᖕᓄᑦ 

ᐃᖅᑲᖅᑐᐃᕕᓕᕆᓂᕐᒧᑦ. ᐊᐱᖅᑏᑦ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᒻᒪᕆᐅᓇᓱᒋᒐᒃᑯ ᓄᓇᓕᖕᓂ ᑲᑎᒪᔨᕋᓛᖃᕐᓗᑎᒃ 

ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᓄᓇᓕᖕᓂ ᐃᖅᑲᓇᐃᔭᖅᑎᕕᑦ ᒥᔅᓵᓄᑦ ᑕᒪᒃᑯᓂᖓ ᐱᓕᕆᕕᔅᓯ 2023-2026-ᒧᑦ 

ᐸᕐᓇᐅᑎᖓᑦ ᐅᖃᖅᓯᒪᒻᒪᑕ ᓯᕗᓪᓕᐅᑎᓯᒪᔭᖓᑦ ᑖᒃᑯᐊ 2023-2024 ᑮᓇᔭᓕᕆᓇᐅᑉ ᐊᕐᕌᒍᓂᒃ 

ᐃᒪᓐᓇᐃᑦᑐᒪᓪᓗᑎᒃ ᐅᖃᓚᐅᕐᒪᑕ ᑲᔪᓯᔪᒃᑯᑦ ᐃᑲᔪᖅᑐᐃᓗᑎᒃ ᑲᑎᒪᔨᕋᓛᖏᓐᓂᒃ ᐃᖅᑲᖅᑐᐃᔩᑦ ᓄᓇᓕᖕᓂ 

ᑕᒪᒃᑯᓂᖓ ᐃᖅᑲᖅᑐᐃᖃᑦᑕᕐᓂᕐᒧᑦ ᒪᒥᓴᐃᔾᔪᑎᖃᖁᓪᓗᒋᓪᓗ ᐋᓐᓂᖅᓯᕆᖃᑦᑕᐅᑎᖃᑦᑕᖅᑐᑦ ᓲᕐᓗ ᑕᒪᒃᑯᓂᖓ 

ᐱᕋᔭᓪᓚᒃᑖᖃᑦᑕᖅᑐᑦ ᑕᐃᑲᓐᖔᖃᑦᑕᖅᑐᑦ ᐱᓪᓗᒋᑦ. ᓇᓕᐊᓪᓕ ᓄᓇᓖᑦ ᑕᐃᒪᓐᓇᐃᒃᑐᓂᒃ ᓄᓇᓖᑦ 

ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᖃᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᓴᒪᐅᔪᐃᑦ ᓄᓇᕗᒻᒦᑦᑐᑦ. ᑖᓐᓇ ᑭᒻᒥᕈᑦ,  

ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᐊᒻᒪᓗ ᑕᓗᕐᔪᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᑐᓴᒐᒃᓴᒥᖓᑦ ᖃᐃᑦᑎᒐᕕᖓ ᑖᔅᓱᒥᖓ. 

ᐃᒪᓐᓇ ᐊᑲᐅᒐᔭᖅᑐᖅ ᓂᕈᐊᖅᑎᒋᔭᒃᑲ ᑕᓗᕐᔪᐊᕐᒥᐅᑦ, ᑕᐃᔭᐃᖅᑕᐅᒻᒪᓂᓛᒃ. 

 

ᑕᐃᒃᑯᐊ ᐱᓕᕆᕕᔅᓯ ᒪᓕᒐᓕᕆᔨᒃᑯᑦ ᐃᑲᔪᕈᓐᓇᕐᒪᖔᑕ ᑕᐃᒃᑯᐊ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᑦ 

ᐃᑲᔪᖅᑕᐅᔪᓐᓇᕐᒪᖔᑕ. ᖃᓄᕐᓕ ᑲᑎᒪᔨᕋᓛᓂᒃ ᓴᖅᑭᑦᑎᔪᓐᓇᖅᐱᑕ ᐃᖅᑲᖅᑐᐃᕕᓕᕆᓂᕐᒧᑦ ᑐᕌᖓᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᕆᐊᓪᓚᒡᓚᒍ 

ᑲᑎᒪᔨᐅᖃᑎᒐ ᑕᐃᒃᑯᐊ ᕼᐋᒻᒪᓚᒃᑯᖏᓐᓂᒃ ᑕᓗᕐᔪᐊᖅ ᐃᖅᑲᓴᐃᔭᖃᑎᒋᓪᓗᒋᑦ ᐊᖏᖃᑎᒌᒋᐊᖃᕋᑦᑕ ᑕᐃᒃᑯᐊ 

ᑲᑎᒪᔨᕋᓛᓂᒃ ᓴᖅᑭᑦᑎᖁᓪᓗᒋᑦ. 

 

ᑕᐃᒪᓐᓇ ᐅᕙᒍᑦ ᐃᖅᑲᓇᐃᔭᑎᒌᒍᓐᓇᕈᓐᓄᒃ ᑖᓐᓇ ᐊᖅᑭᒃᑕᐅᓂᐊᕐᒪᑦ ᖁᔭᒋᑦᑎᐊᕋᔭᖅᐳᑦ ᐋᖅᑭᒃᓱᖅᑕᐅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᒥᓂᔅᑕ ᑭᐅᒐᕕᑦ. ᐊᒻᒪᓗ ᖁᕕᐊᓱᓐᓂᐊᖅᑐᖓ 

ᐃᖅᑲᓇᐃᔭᖃᑎᖃᕆᐊᒃᓴᖅ ᐃᓕᓐᓂᒃ. ᓄᓇᓖᓪᓗ ᕼᐋᒻᒪᓚᖏᑦ ᑕᐃᒃᑯᐊ ᐱᓕᕆᖃᑎᒋᓗᒋᑦ. ᐱᖃᑖᓄᑦ 

ᐊᐱᖅᑯᑎᒨᕐᓂᐊᖅᐳᖓ, ᑕᐃᒃᑯᐊ ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑏᑦ, ᐸᕐᓇᐅᑎᓯ 2023 ᐊᕐᕌᒍᑦ 2026-ᒧᑦ 

ᐱᓕᕆᐊᒃᓴᑦ ᐸᕐᓇᐅᑎᓯ. ᓯᕗᓪᓕᐅᔾᔭᐅᓯᒪᔪᑦ 2023-2024 ᐊᕐᕌᒍᐊᓄᑦ, ᐃᒪᓐᓇᑦᑐᒪᓪᓗᓯ ᑲᔪᓯᔪᒃᑯᑦ 

ᐃᓕᓐᓂᐊᖅᑎᑕᐅᓗᑎᒃ ᓄᓇᓕᓐᓂᓗ ᑕᒪᒃᑯᐊ ᐃᖅᑲᓇᐃᔭᖅᑎᐅᒐᔭᖅᑐᑦ ᐃᖅᑲᖅᑐᐃᕕᒻᒥ ᓄᓇᓕᓕᒫᓂᑦ 

ᐃᓕᓐᓂᐊᖅᑎᑕᐅᖁᓪᓗᒍ.  

 

ᓇᓕᐊᒃ ᓄᓇᓕᐅᔪᖅ ᑕᐃᒪᓐᓇᐃᑦᑐᓂᒃ ᐃᖅᑲᓇᐃᔭᖅᑎᖃᖏᓚᑦ ᓄᓇᓕᖕᓂ ᐃᖅᑲᖅᑐᐃᕕᖕᒧᓕᕆᔨᐅᖃᑕᐅᔪᒥᒃ? 

ᐃᖅᑲᖅᑐᖅᑕᐅᓂᐊᖅᑐᓂᒃ ᐃᑲᔪᖅᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑎᑎᕋᕐᓂᐊᖅᐸᒃᑲ 

ᓇᓕᐊᒃ ᓄᓇᓖᑦ ᓄᓇᓕᖕᓂ ᐃᖅᑲᓇᐃᔭᖅᑎᖃᖏᒻᒪᖔᑕ. ᐃᖃᓗᐃᑦ, ᑭᒻᒥᕈᑦ, ᓇᐅᔮᑦ, ᑕᕝᕙ ᐃᓱᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᒥᓂᔅᑕ ᑭᐅᒐᕕᑦ. ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᓕᖅᑕᕋ. ᐱᓕᕆᕕᓯ ᐆᒃᑑᑎᖓᑦ 2024-2026-ᒧᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐃᓚᖏᑦ 

ᓯᕗᓪᓕᐅᔾᔭᐅᓯᒪᔪᑦ ᐄᐳᓘᒥ ᐋᑦᑑᕝᕙ 2025-ᒥ ᑖᒃᑯᐊ ᐊᖏᓪᓕᒋᐊᖅᑕᐅᖁᓪᓗᒍ. ᑕᒪᒃᑯᐊ ᑎᒍᔭᐅᓐᖏᖔᕐᓗᑎᒃ 

ᑲᒪᒋᔭᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐃᓅᓯᓕᕆᔭᐅᓗᑎᒡᓗ. ᖄᒃᑲᓐᓂᐊᒍᑦ ᓄᓇᓕᖕᓂ ᐱᓕᕆᔾᔪᑎᒃᓴᖅᑖᖁᓪᓗᒋᑦ 

ᐊᓯᖔᑦ ᐱᕋᔭᒃᑑᑉ ᑲᒪᒋᔭᐅᓂᖓᑕ ᐊᓯᖔᖓᒍᑦ ᑲᒪᒋᔭᐅᔪᓐᓇᖁᓪᓗᒍ. ᓇᓕᐊᓐᓂᒃ ᓄᓇᓕᖕᓃᓐᓂᐊᖅᐸᑦ 

ᑕᒪᒃᑯᓄᖓ ᐱᓕᕆᔾᔪᑎᖃᕐᓂᐊᖅᐸᑦ? ᖃᖓᒃᑯᓪᓗ ᐱᓕᕆᔭᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ 

ᐊᖏᓪᓕᒋᐊᖅᑕᐅᓂᐊᖅᑐᑦ. ᑕᐃᒃᑯᐊ ᒫᓐᓇ ᓄᓇᓕᖕᓂ ᐃᖅᑲᓇᐃᔭᖅᑎᑕᖃᖏᑎᓪᓗᒍ ᐃᖅᑲᖅᑐᖅᑕᐅᓕᒑᔪᓂᒃ 

ᐃᑲᔪᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᐱᑲᐅᑦᑐᕈᒪᓪᓗᖓ ᐆᒥᖓ, ᑖᒃᑯᐊ ᓄᓇᓕᓐᓂ 

ᐃᖅᑲᖅᑐᐃᔨᕋᓛᑦ ᑖᒃᑯᐊ ᐅᖃᓕᒫᓪᓛᓯᒪᓪᓗᒋᑦ. ᒪᒥᐊᓇᐅᒐᓗᐊᖅ ᑭᓯᐊᓂ, ᑐᑭᓯᒋᐊᕈᑎᒋᑦᑎᐊᒻᒪᕆᓪᓗᒍ 

ᐊᐱᖅᑯᑎᒋᓪᓗᒍ ᐱᐅᒋᓪᓗᒍ. ᐅᓇ ᑭᖕ, ᑭᒡᒐᖅᑐᐃᔨᖏᑦ ᐃᖅᑲᑐᖅᑕᐅᑎᑦᑎᔨᒥᑦ ᑕᐃᔭᐃᕙᑦᑐᓂᒃᑯᐊ. ᑭᖕ 

ᑭᒡᒐᖅᑐᐃᔨᖏᑦ ᑕᐃᒃᑯᐊ ᑖᒃᑯᓂᖓ ᓄᓇᓕᓐᓂ ᐃᖅᑲᖅᑐᐃᔨᕋᓛᓂᒃ ᐃᖅᑲᖅᑐᐃᔨᑕᖃᓚᐅᖅᑎᓐᓇᒍ.  

 

ᓯᕗᕐᖓᓂ ᑖᓐᓇ ᐃᖅᑲᖅᑐᕋᔅᓴᓕᐊᖑᓯᒪᔪᒧᑦ. ᑕᒪᓐᓇ ᐃᖏᕐᕋᓂᖓ ᐅᓪᓗᒥᐅᓕᖅᑐᖅ ᐃᖏᕐᕋᑦᑎᐊᖅᐸᑦ, ᓇᒦᑉᐸ, 

ᓱᑯᑦᑎᐊᓃᑦᑎᑕᐅᕙᑦ ᑖᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ, ᑭᖕ ᑭᒡᒐᖅᑐᐃᔨᖓᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒻᒪᑕ 

ᐃᖅᑲᖅᑐᖅᑕᐅᑎᑦᑎᔨᐅᓂᕋᖅᑕᐅᔪᐃᑦ. ᑕᐃᑲᓂ ᐃᖅᑲᓇᐃᔭᖅᑎᖃᖅᑐᐃᑦ ᓄᓇᓕᓐᓂ ᐱᓕᕆᖃᑎᖃᕆᐊᖃᖅᓱᑎᒃ, 

ᑖᒃᑯᐊᓂᖓᓗᑦ ᐃᖅᑲᖅᑐᐃᔨᕋᓛᒃᑯᑦ ᐃᓚᒋᔭᐅᓪᓗᑎᒃ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

76 

ᑕᐃᒃᑯᐊ ᑕᐃᒪᓐᓇ ᑎᓕᐅᖅᑕᐅᓯᒪᓪᓗᑎᒃ ᖃᐅᔨᒪᓪᓗᒋᑦ ᑭᓯᐊᓂ, ᐱᓕᕆᖃᑎᖃᓪᓚᑦᑖᕐᒪᑕᑭᐊᖅ ᑭᐅᔪᓐᓇᕐᓇᒋᑦ 

ᑖᒃᑯᓄᖓ, ᑕᐃᒃᑯᐊ ᓇᒻᒥᓂᖅᓱᕐᒥᒻᒪᑕ. ᑖᔅᓱᒧᖓ ᑭᓯᐊᓂ ᑎᓕᐅᕆᖃᓯᐅᑎᒻᒥᕙᒃᑲ ᐱᓕᕆᑦᑎᐊᖏᑉᐸᑕ 

ᐱᓕᕆᑦᑎᐊᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐊᔪᖅ ᐊᑑᑎᖃᖅᑐᓂᓗ ᑕᐃᒪᓐᓇ ᐱᓕᕆᖃᑎᖃᖃᑦᑕᑎᓪᓗᒋᑦ 

ᑕᒪᒃᑯᐊ ᐃᖅᑲᓇᐃᔭᖅᑎᖏᑦ ᐃᖅᑲᖅᑐᐃᔨᕋᓛᑦ. ᑖᓐᓇ ᐆᒻᒪᕆᐊᒃᑲᓐᓂᕆᐊᖃᑦᑎᐊᖅᑐᖅ 

ᒥᑭᓪᓕᕚᓪᓕᑎᑦᑎᓯᒪᒃᑲᓐᓂᕈᓐᓇᑦᑎᐊᕐᒪᑦ ᐱᔭᔅᓴᖅᑖᒃᑲᓐᓂᕈᓐᓇᖃᑦᑕᕐᓗᑎᓪᓗ ᓄᓇᓕᓐᓂ. ᑕᒃᑯᐊ 

ᐃᖅᑲᖅᑐᐃᔨᕋᓛᒥᒃ ᐃᓂᖅᑎᕆᔨᒥᒃ ᑕᐃᔭᐃᖃᑦᑕᖅᑐᐃᑦ, ᐱᑯᑦᑐᔅᓯᒪᔪᓄᑦ ᐅᖁᒪᐃᓗᐊᖏᑦᑐᒥᒃ.  

 

ᐅᖁᒪᐃᓗᐊᖏᑦᑐᒥᒃ ᑕᒪᒃᑯᐊ ᐱᓕᕆᐊᖑᔪᐃᑦ ᐃᖅᑲᖅᑐᐃᕕᒃᑯᑦ ᐅᖓᕙᕆᐊᖅᑎᑏᓐᓇᖃᑦᑕᑎᓪᓗᒋᑦ, ᑖᕗᖓ 

ᒪᔅᓱᐊᑐᐃᓐᓇᖃᑕᐅᓯᒪᓯᐅᑐᐃᓐᓇᓯᐅᖑᓂᖏᑦ ᐱᔾᔪᑎᒋᓪᓗᒋᑦ. ᑖᓐᓇ ᐃᖅᑲᐃᑎᑦᑎᔾᔪᑎᒋᓗᒍ ᑕᒪᒃᑮᓐᓄᑦ 

ᑕᕝᕙᖔᕐᓗᓂ ᐃᓕᔅᓯᓐᓂᑦ ᐃᑲᔫᑎᖃᑦᑎᖃᕈᓐᓇᕐᓂᖓᓕ ᑕᑯᓐᓇᕐᒥᒐᒃᑯᑦ. ᐅᖃᐅᓯᑐᐃᓐᓇᕐᒥᒃ ᒫᓐᓇ, ᖁᔭᓐᓇᒦᒃ 

ᐱᕕᖃᖅᑎᒃᑲᕕᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᐄ, 9-ᒦᒃᑲᑦᑕ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ ᑲᑎᓪᓗᒋᑦ 

ᐊᑐᕋᒫᖅᑐᑦ $6,822,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-3-ᒧᐊᕐᓗᒍ. ᐃᓗᓕᕆᔭᖏᑦ ᐊᑭᓕᖅᑕᐅᔭᕆᐊᓖᑦ 

ᓂᕈᐊᕈᑕᐅᔭᕆᐊᓖᑦ ᐊᐅᓚᔾᔪᑎᒃᓴᑦ $172,043,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ, ᑖᓐᓇ ᐱᔭᕇᖅᑕᐅᒻᒪᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓄᑦ 

ᐊᑐᕈᒫᖅᑐᑦ. ᒪᑐᓯᔾᔪᑏᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑲᑎᒪᔨᐅᖃᑎᒃᑳ, “ᖁᔭᓐᓇᒦᕐᔪᐊᕌᓗᖔᓯᑦ!” ᑖᒃᑯᓂᖓ ᐊᐱᖅᓱᑦᑎᐊᕋᔅᓯ. 

ᐊᒻᒪᓗ ᐃᑉᐱᒍᓱᑦᑕᓯ ᐃᑉᐱᓐᓇᑦᑎᐊᖅᑐᑦ ᑖᒃᑯᐊ ᐱᔭᕆᖃᓪᓚᒃᑖᖅᑎᓪᓗᒋᑦ ᒪᓕᒐᓕᕆᔨᒃᑯᑦ ᐃᓗᐊᓃᑦᑐᓂᒃ. 

ᖁᔭᓐᓇᓕᖃᑦᑕᖅᐳᖓ ᑕᒪᐅᖓ ᓵᔅᓯᓐᓅᕈᓐᓇᕋᐃᒐᒪ, ᑖᒃᑯᐊ ᐱᓕᕆᔭᐅᖁᔭᔅᓯᓐᓃᕕᓯ ᐱᓕᕆᑦᑎᐊᕋᓱᕐᔪᐊᕋᑦᑕ. 

ᑕᐃᒪᓐᓇᐃᑎᓪᓗᒋᑦ ᐃᖅᑲᓇᐃᔭᖅᑎᐊᓐᓄᑉᐳᑦ ᖁᔭᖏᕙᒃᑲ ᓄᓇᓕᓕᒫᓃᑦᑐᐃᑦ, ᑕᐃᒪᓐᓇ ᐱᓕᕆᑦᑎᐊᕐᓂᖏᓐᓄᑦ 

ᑖᒃᑯᐊ ᐃᑲᔪᖅᑐᖅᑕᐅᔪᓐᓇᖃᑦᑕᕐᒪᑕ ᑕᐃᒪᓐᓇᐃᑎᓪᓗᒍ.  

 

ᑖᒃᑯᐊᓗ ᐃᖅᑲᓇᐃᔭᖅᑎᐊᓐᓄᒃᑲ ᑕᒫᓃᑦᑐᐃᑦ ᖁᔭᓐᓇᒦᖃᓯᐅᑎᓪᓗᒋᑦ, ᑕᒫᓃᖏᑦᑐᐃᓪᓗ ᓯᓚᑖᓃᑦᑐᑦ. ᐊᒃᓱᐊᓗᒃ 

ᐊᓕᐊᓇᐃᑦᑐᒥᒃ ᐱᓕᕆᑦᑎᐊᕋᑦᑕ. ᖁᔭᓐᓇᒦᑦᑎᐊᖅᐸᔅᓯ ᑲᑎᒪᔨᐅᖃᑏᑦ, ᑖᔅᓱᒥᖓ ᐃᑉᐱᒍᓱᒃᑲᔅᓯ. ᐊᒻᒪᓗ 

ᐱᓕᕆᖃᑎᒌᑦᑎᐊᖏᓐᓇᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᒃᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᓕᕆᔨᑎᑦ ᐊᓂᒍᓐᓇᖅᓯᔪᑦ. ᒪᓕᒐᓕᐅᖅᑏᑦ 

ᑕᕝᕙᓃᖏᓐᓇᕐᓂᐊᖅᑯᓯ ᑮᓇᐅᔭᓕᕆᔨᒃᑯᓅᑦᑕᐅᑎᒋᓂᐊᕋᑦᑕ.  

 

>>ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓂᖅᑐᖅ 17:20ᒥ 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᔫ ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᕋᒃᑯ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᑕᕝᕙᓃᓕᕐᖓᑦ. ᒥᓂᔅᑕ ᑯᓱᒐᖅ ᐊᐱᕆᒍᒪᔭᕋ, ᐱᓕᕆᔨᓂᒃ ᐃᕝᕕᑦ ᓴᓂᐊᓃᖁᔨᕖᑦ ᑲᑎᒪᔩᑦ ᓵᖓᓂ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓴᖅᑭᕈᓐᓇᖅᑲᑕ ᐄᖑᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑳᕈᑎᖃᓕᖅᑕ ᒥᓂᔅᑕᐅᑉ ᒪᑐᐃᖅᓯᒍᑎᖏᓐᓂ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᒪᓕᒐᓕᐅᖅᑏᓪᓗ. ᐅᖃᐅᓯᖃᕆᐊᖅᑐᖅᑐᖓ 

ᑮᓇᐅᔭᓕᕆᔨᒃᑯᑦ ᐊᑐᖅᑐᒃᓴᖏᓐᓂᒃ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 2024-2025-ᒧᑦ. 

 

ᑮᓇᐅᔭᓕᕆᔨᒃᑯᑦ ᐃᑲᔪᖅᑐᐃᖃᑦᑕᖅᐳᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑕᐅᓪᓗᐊᑕᓂᒃ ᒐᕙᒪᒃᑯᓐᓂ ᐊᒻᒪᓗ 

ᐃᑲᔪᖅᓱᐃᕗᑦ ᑮᓇᐅᔭᓕᕆᔾᔪᑎᓪᓗᐊᑕᓂᒃ ᐊᐅᓚᑦᑎᔾᔪᑎᒃᓴᓂᒃ ᐊᒻᒪ ᐊᒡᓚᕝᕕᓕᕆᔾᔪᑎᒃᓴᓂᒃ ᐊᓯᖏᑦ 

ᐱᓕᕆᕝᕕᒋᔭᐅᔪᑦ ᐃᓄᖕᓄᓪᓗ ᑐᑦᑕᕐᕕᒋᔭᐅᔪᑦ ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᓪᓗ ᓴᖅᑭᑎᑦᑎᖃᑦᑕᕐᓂᐊᕐᒪᑕ 

ᓄᓇᕗᒥᐅᓄᑦ. 2024-25−ᒥ, ᕿᓂᖅᐳᒍᑦ ᐊᒻᒪ ᑮᓇᐅᔭᓂᒃ ᐊᖏᖅᑕᐅᓯᒪᔪᓂᒃ $108.831−ᒥᓕᐊᓂᒃ 

ᐊᐅᓚᔾᔪᑎᑦᑎᓐᓄᑦ, ᐅᓄᖅᓯᒋᐊᖅᑐᑦ $545,000−ᒥᓕᐊᓂᒃ ᐊᕐᕌᓂᓂ.  

 

ᑲᑎᖦᖢᒋᑦ ᑮᓇᐅᔭᑦ ᐊᑐᖅᑐᒃᓴᖁᑎᕗᑦ, 1/3−ᐸᓗᐃᑦ ᐊᒃᑐᐊᓂᖃᖅᐳᑦ ᐱᓕᕆᕝᕕᖕᒧᑦ 

ᐊᐅᓚᑦᑎᔾᔪᑎᓪᓗᐊᑕᖏᓐᓄᑦ. ᐊᒥᐊᒃᑯᒋᔭᖅ 2/3 ᓴᓂᕐᕙᒃᑕᐅᓯᒪᓪᓗᓂ ᑐᑦᑕᕐᕕᖕᒥ ᐊᐅᓚᑕᐅᔪᑦ ᑮᓇᐅᔭᓄᑦ. 

ᑮᓇᐅᔭᓕᕆᔨᒃᑯᑦ ᑖᒃᑯᓂᖓ ᐊᑭᓕᐅᑎᓂᒃ ᐊᐅᓚᑦᑎᖃᑦᑕᖅᐳᑦ ᒐᕙᒪᒃᑯᑦ ᐱᓕᕆᔨᓕᒫᖏᑦ ᑭᒡᒐᖅᑐᖅᖢᒋᑦ. 

 

ᓴᓂᕐᕙᐃᓚᐅᖅᑎᓪᓗᒋᑦ ᑐᑦᑕᕐᕕᖕᒥ ᑮᓇᐅᔭᑦ ᑲᒪᒋᔭᐅᒋᐊᓕᖕᓂᒃ, 79% ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᐊᑐᖅᑐᒃᓴᖏᑦ 

ᐊᑐᖅᑕᐅᓲᖑᕗᑦ ᐊᑭᓕᐅᑕᐅᓪᓗᑎᒃ ᐃᖅᑲᓇᐃᔭᖅᑎᒥᓄᑦ. ᐃᓚᓯᓯᒪᓐᖏᑦᑐᒍᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ ᑕᒪᑐᒪᓂ 

ᐊᕐᕌᒍᒥ.  

ᐱᓕᕆᕝᕕᒃ $7.7−ᒥᓕᐊᓂᒃ ᐱᔭᕆᐊᖃᖅᐳᑦ ᐊᓯᖏᓐᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑭᓕᖅᓱᕆᐊᓕᖕᓄᑦ. 

ᐊᕝᕙᕆᓗᐊᖅᑕᖓᑕ ᐅᖓᑖᓃᑦᑐᖅ ᖃᕋᓴᐅᔭᕐᓄᑦ ᐊᒻᒪᓗ ᐱᔪᓐᓇᐅᑎᓄᑦ ᐊᑐᖅᑕᐅᔪᓄᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓄᑦ. 

 

ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᑦ ᐊᑐᕐᓗᒋᑦ, $72.9−ᒥᓕᐊᓂᒃ ᕿᓂᖅᐳᒍᑦ ᐅᑯᓄᖓ ᐊᑭᓕᖅᓱᕆᐊᖃᓗᐊᖅᑐᓄᑦ:  

 

 $25.1−ᒥᓕᐊᓐ ᐃᖅᑲᓇᐃᔭᖅᑎᓄᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᕆᔨᓄᑦ. ᑕᒪᓐᓇ ᒪᓕᒃᐳᖅ ᐊᕐᕌᓂ 

ᑮᓇᐅᔭᑎᒍᑦ ᐸᕐᓇᐅᑎᓄᑦ. 

 

 $16.5−ᒥᓕᐊᓐ ᐆᒻᒪᖅᑯᑎᑦ ᐃᑲᔫᑎᓂᒃ, ᐃᓚᓕᐅᔾᔭᐅᓪᓗᑎᒃ $6.5 ᒥᓕᐊᓐ ᓄᓇᕗᒻᒥ ᐆᒻᒪᖅᑯᑎᓄᑦ 

ᐃᑲᔫᑎᑦ ᐊᒻᒪᓗ $10 ᒥᓕᐊᓐ ᑐᒃᓯᕋᐅᑕᐅᓪᓗᑎᒃ ᓄᓇᕗᒻᒥ ᐳᔪᕐᓗᖕᒧᑦ ᐃᑲᔫᑎᓄᑦ.  

 

 $11.6-ᒥᓕᐊᓐ ᐊᑭᓕᐅᑕᐅᓪᓗᑎᒃ ᒐᕙᒪᒃᑯᑦ ᓇᓪᓕᐅᒃᑯᒻᒫᒃᓴᖏᓐᓄᑦ.  

 

 $9.4−ᒥᓕᐊᓐ ᐊᑭᓕᐅᑎᒋᓚᐅᖅᑕᕗᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᓇᓪᓕᐅᒃᑯᒻᒫᓕᕆᔨᓪᓗ 

ᐃᖅᑲᓇᐃᔭᕐᕕᖏᓐᓄᑦ. 

  

 $8.2−ᒥᓕᐊᓐ ᑮᓇᐅᔭᓕᕆᓂᕐᒧᑦ ᐊᑭᓕᖅᓱᕆᐊᓖᑦ ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᓚᐅᖅᑎᓪᓗᒋᑦ 

ᐃᑲᔫᑎᖏᓐᓄᑦ; ᐊᒻᒪᓗ 

 

 $2.1−ᒥᓕᐊᓐ ᓄᓇᕗᒻᒥ ᓱᕈᓯᕐᓄᑦ ᐃᑲᔫᑎᑦ, ᐊᐃᑦᑑᑎᐅᕙᒃᑐᑦ ᑮᓇᐅᔭᓕᐅᓐᖏᓐᓂᖅᓴᓄᑦ ᐃᓚᒌᓄᑦ 

ᕿᑐᕐᖓᓕᖕᓄᑦ, ᐃᓐᑲᒻ−ᑖᒃᓯᓕᕆᔨᒃᑯᑦ ᐱᓕᕆᔾᔪᓯᖓᑦᑎᒍᑦ. 

ᖃᔅᓯᑲᓪᓚᑦ ᑮᓇᐅᔭᑦ ᐊᑐᖅᑐᒃᓴᕗᑦ ᒪᓕᑦᑎᐊᖅᑐᑦ ᐊᕐᕌᓂᓕᑕᕐᓄᑦ. ᕿᓚᒻᒥᐅᔪᒃᑯᑦ ᐳᔪᕐᓗᖕᒧᑦ 

ᑖᒃᓰᔭᕈᑕᐅᓐᖏᑦᑐᖅ ᐃᒡᓗᓄᑦ ᐅᖅᑰᓴᐅᑎᑦ ᐃᒐᓯᐅᑎᓄᑦ ᐅᔾᔨᕐᓇᖅᑐᒥᒃ ᐊᑭᒃᖠᒋᐊᖅᓯᒪᕗᖅ ᐊᑭᖓᓄᑦ ᐸᐅᒃᓴᕐᒧᑦ 

ᓄᓇᕗᒥᐅᑦ ᐊᑭᓕᖅᓱᖅᑕᖓᓐᓄᑦ. ᑖᒃᑯᐊ ᐱᔾᔪᑕᐅᓪᓗᑎᒃ, ᐅᓄᕈᓐᓃᕆᐊᓚᐅᖅᑕᕗᑦ ᑮᓇᐅᔭᑦ ᐊᑐᖅᑐᒃᓴᑦ 

ᓄᓇᕗᒻᒥ ᐸᐅᕐᒧᑦ ᑮᓇᐅᔭᖅᑐᕈᑕᐅᔪᓄᑦ ᒥᑭᑦᑑᒐᓗᐊᒥᒃ. ᐱᓕᕆᓗᐊᒃᑲᓐᓂᕐᓂᐊᖅᑐᑦ 

ᐋᖅᑭᒋᐊᖅᑕᐅᓚᐅᓐᖏᓐᓂᖓᓐᓂᒃ ᑮᓇᐅᔭᖅᑐᕈᑕᐅᔪᓄᑦ ᐊᑭᖓᓄᑦ ᓄᑖᕐᒧᑦ ᐃᑲᔫᑎᓄᑦ ᐊᕐᕌᒍ ᐱᒋᐊᓛᖅᑐᖅ 

ᔪᓚᐃ−ᒥ.  

 

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ. ᑭᐅᔪᓐᓇᑦᑎᐊᕐᓂᐊᖅᑐᖓ ᑕᔅᓱᒥᖓ ᐱᖁᔭᒃᓴᒥᒃ ᐊᐱᖅᑯᑎᒃᓴᖃᑐᐊᕈᔅᓯ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᒍᑎᓂ ᐅᖃᐅᓯᔅᓴᖃᖅᐹ? ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᑦ ᐅᖃᐅᓯᖃᕈᓐᓇᕋᒪ ᐱᔾᔪᑎᓗᒋᑦ 

ᑲᑎᒪᔨᕋᓛᖑᔪᑦ ᓇᐅᑎᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᒃ ᑮᓇᐅᔭᖅᑐᕈᑎᖏᓐᓂᓪᓗ 

ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 2024-2025-ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 

2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2024-2025 ᐊᐅᓚᒍᑎᒃᓴ ᐋᖅᑭᐅᒪᑎᑦᑎᒍᑎᒃᓴᓪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

$108,831,000−ᖑᒻᒪᑕ. ᑕᒪᓐᓇ ᐊᖏᓪᓕᒋᐊᕆᓂᐅᓪᓗᓂ 0.5%-ᒥᑦ ᑕᐃᑲᓐᖓᓂᑦ 2023-2024 

ᑮᓇᐅᔭᓕᕆᔾᔪᑎᑦ ᐊᕐᕌᒍᕆᔪᔭᖓᓂᒃ. ᑖᒃᓱᒪ ᐱᓕᕆᕕᐅᑉ ᐃᖅᑲᓇᐃᔮᖁᑎᖏᑦ ᐊᓯᔾᔨᖅᓯᒪᓐᖏᑦᑐᑦ 

233.0−ᖑᓪᓗᑎᒃ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᓚᐅᖅᑐᑦ ᐃᓱᒫᓗᓇᖅᑐᓂᒃ ᐃᓱᒫᓗᒋᔭᒥᓂᓪᓗ ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂᒃ 

ᑲᑎᒪᔨᕋᓛᑦ ᓵᖓᓂ. ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᐃᑲᔪᖅᓰᖃᑦᑕᓲᖑᒻᒪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ. 

ᒐᕙᒪᓕᒫᒧᑦ ᐃᓱᒫᓗᒋᔭᐅᖃᑦᑕᓲᖑᔪᖅ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᓐᓇᐅᓯᒪᕗᖅ ᑲᒪᒋᔭᖃᕆᐊᖃᕐᓂᖅ 

ᐃᓄᒋᐊᑦᑐᐊᓗᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᒐᕙᒪᒃᑯᑦ ᑲᑎᓪᓗᒋᑦ ᐃᖅᑲᓇᐃᔮᖁᑎᖏᑦ ᓱᓕ 

ᐊᒥᓱᕈᖅᐸᓪᓕᐊᖏᓐᓇᖅᐳᑦ. ᒐᕙᒪᒃᑯᑦ ᑐᒃᓯᕌᖏᑦ 2024-2025ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᓇᓗᓇᐃᖅᓯᓯᒪᒻᒪᑕ ᑕᒫᓂᐸᓗᒃ 5,506-ᓂᒃ ᐃᖅᑲᓇᐃᔮᖅᑕᖃᕐᒪᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ, ᐊᒻᒪᓗ 

ᐊᖏᔫᑎᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ, ᓄᓇᕗᒻᒥᓗ ᑯᐊᐳᕇᓴᖁᑎᖏᓐᓂᒃ, ᐱᖃᓯᐅᑎᓐᖏᓪᓗᒍ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᓐ. ᑕᒪᓐᓇ ᑐᑭᖃᖅᑐᖅ ᐊᒥᓱᕈᕆᐊᖅᓯᓂᕐᒥᒃ ᑕᒫᓂᐸᓗᒃ 75-ᓂᒃ ᐃᖅᑲᓇᐃᔮᓂᒃ 

ᖄᖓᒍᑦ ᐃᖅᑲᓇᐃᔮᑦ ᑎᑎᕋᖅᑕᐅᓯᒪᔪᔪᑦ 2023-2024ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ, ᐊᒻᒪᓗ 

ᐃᓚᒋᐊᖅᓯᒪᓪᓗᑎᒃ ᑕᒫᓂᐸᓗᒃ 517-ᓂᑦ ᐃᖅᑲᓇᐃᔮᓂᒃ ᑕᐃᒪᓐᖓᓂᑦ 2020-2021ᒥ ᑮᓇᐅᔭᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᔪᓂᒃ. 

 

ᐱᒻᒪᕆᐅᕗᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖃᕆᐊᖅᐸᑕ ᐊᐅᓚᑦᑎᑦᑎᐊᕐᓂᕐᒥᒃ 

ᐊᒥᓱᕈᖅᐸᓪᓕᐊᓂᕆᔭᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔮᖁᑎᖏᑦ ᐅᓪᓗᒥᐅᔪᖅ ᐱᓕᕆᕕᐅᔪᑦ, ᒐᕙᒪᒃᑯᑦ ᑎᒥᖁᑎᖏᑦ, 

ᐊᒻᒪᓗ ᓄᓇᕘᑉ ᑯᐊᐳᕇᓴᖃᑎᖏᑦ ᐱᔭᕆᐊᑐᔪᖅᓯᐅᖃᑦᑕᑎᓪᓗᒋᑦ ᐃᓐᓄᒃᓯᒐᓱᐊᖅᑐᑎᒃ ᒫᓐᓇ 

ᐃᓐᓄᒃᑕᐅᓯᒪᓐᖏᑦᑐᖁᑎᖏᓐᓂᒃ ᐃᖅᑲᓇᐃᔮᓂᒃ. ᐱᒻᒪᕆᐊᓘᒻᒥᔪᖅᑕᐅᖅ ᖃᐅᔨᒪᔭᐅᑉᐸᑦ ᑕᒫᓂᐸᓗᒃ ᒐᕙᒪᒃᑯᑦ 

ᐊᕝᕙᐸᓗᖏᑦ ᑮᓇᐅᔭᐃᔭᕈᑎᖏᑕ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ ᐊᑭᓖᔾᔪᑎᒋᔭᐅᕙᒻᒪᑕ ᑮᓇᐅᔾᔭᒃᓵᓄᑦ 

ᐃᑲᔫᓯᐊᒃᓴᓄᓪᓗ ᓇᒻᒥᓂᖅ ᐃᖅᑲᓇᐃᔭᖅᑎᖏᓐᓄᑦ. 2024-2025ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᑕᒪᓐᓇ 

ᐊᑭᓕᐅᑎᐅᓛᖅᑐᖅ ᐅᖓᑖᓃᒻᒪᑦ $500 ᒥᓕᐊᓐ. 

 

ᒥᓂᔅᑕᐃᑦ ᑐᓐᖓᕕᐅᔪᓄᑦ ᑎᑎᖅᑲᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᐃᒃᓯᕙᓂᖃᖅᑎᓪᓗᒋᑦ ᓄᕕᐱᕆ 8, 

2022-ᒥ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᑎᑎᖅᑲᖓ ᓇᓗᓇᐃᖅᓯᓯᒪᔪᒻᒪᑦ ᐃᓚᖓᑦᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ ᑕᒪᓐᓇᐅᒻᒪᑦ “ᑲᓂᒃᓴᕐᓗᑎᒃ ᐱᓕᕆᖃᑎᖃᕐᓗᑎᒃ ᐱᓕᕆᕕᖏᓐᓂᒃ ᓄᓇᓕᓐᓂᒃ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔭᖅᑎᓕᕆᔨᒃᑯᓐᓂᒃ 

ᐱᕙᓪᓕᐊᑎᑦᑎᓗᑎᒃ ᓇᓖᕌᕋᒃᓴᓂᑦ, ᐱᓕᕆᓂᐊᕐᓂᕐᒧᑦ ᐸᕐᓇᐅᑎᓂᑦ, ᐊᒻᒪᓗ ᖃᖓᒃᑰᖅᑕᕐᓂᕆᒐᔭᖅᑕᖏᓐᓂᒃ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓯᓗᑎᒃ ᐋᖅᑭᒋᐊᖅᑕᐅᓂᖏᓐᓄᑦ ᐱᓕᕆᕕᖏᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ 

ᓄᓇᓕᓐᓂᒃ ᒐᕙᒪᑯᓂᓪᓗ ᐱᔨᑦᑎᕋᖅᑎᒃᑯᑦ.” ᑲᑎᒪᔨᕋᓛᑦ ᓂᕆᐅᑦᑎᐊᓂᐊᖅᑯᑦ ᑲᔪᓰᓐᓇᖅᑐᓂᒃ 

ᓇᓗᓇᐃᖅᑐᐃᖃᑦᑕᕐᓂᐅᔪᓂᒃ ᖃᓄᐃᓕᖓᓕᕐᒪᖔᖅ ᑕᓐᓇ ᐱᓕᕆᐊᖑᔪᖅ. 

 

ᑕᐃᒃᑯᐊ 2023-2024ᒥ ᒥᓂᔅᑕᐃᑦ ᑎᑎᖅᑲᖏᑦ ᖃᓄᖅ ᓂᕆᐅᕝᕕᖃᕐᒪᖔᑕ ᑲᑎᒪᔨᖏᓐᓄᑦ ᒐᕙᒪᒃᑯᑦ 

ᐊᖏᔫᑎᓂᒃ ᑎᒥᖁᑎᖏᓐᓂᒃ ᓄᓇᕗᒻᒥᓗ ᑯᐊᐳᕆᓴᖏᓐᓄᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 3, 

2023-ᒥ. ᑭᓯᐊᓂᓕ, ᑭᐅᔾᔪᑎᐅᔪᑦ ᑖᒃᑯᓄᖓ ᖃᓄᖅ ᓂᕆᐅᕝᕕᖃᕐᒪᖔᑕ ᑎᑎᖅᑲᕐᓄᑦ ᓱᓕ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓯᒪᓐᖏᑦᑐᑦ. ᑕᐃᒃᑯᐊ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2024-2026ᒥ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᒃ ᓇᓗᓇᐃᖅᓯᓯᒪᒻᒪᑕ “ᐱᓕᕆᖃᑎᖃᖅᓯᒪᒻᒪᑕᒎᖅ ᓄᓇᕗᒻᒥ ᑯᐊᐳᕇᓴᐅᔪᓂᒃ 

ᐱᕙᓪᓕᐊᑎᑦᑎᓪᓗᑎᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ ᐊᖅᑯᑎᖃᖅᑐᑎᒃ ᓄᓇᕗᒻᒥ ᑯᐊᐳᕇᓴᐃᑦ 

ᑲᑎᒪᔨᕋᓛᖏᓐᓂᒃ.” ᑲᑎᒪᔨᕋᓛᑦ ᖃᐅᔨᒪᓇᓱᐊᕐᓂᐊᖅᑐᑦ ᐱᕙᓪᓕᐊᑎᑕᐅᔪᓂᒃ ᑕᒫᓂ. 

 

ᓄᕕᐱᕆ 8, 2016, ᐊᓪᓗᕆᐊᓃᑦ ᐃᓚᓐᖓᖅᑎᕆᓂᕐᒧᑦ ᐃᒥᐊᓗᒻᒧᑦ ᐋᓐᓂᖅᑕᐅᖃᑦᑕᖅᑐᓂᑦ ᓄᓇᕗᒻᒥ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ. ᑖᒃᓱᒪ ᐱᓕᕆᕕᐅᔫᑉ 2023-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᔪᒻᒪᑦ ᑕᐃᒃᑯᐊᒎᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ 

“ᖃᐅᔨᓴᕐᒪᑕᒎᖅ ᒫᓐᓇ ᐱᕙᓪᓕᐊᑎᑦᑎᓪᓗᑎᓪᓗ ᓂᐅᕕᕐᕖᑦ ᖃᓄᐃᓕᖓᓕᒃᓴᖏᓐᓂᒃ ᐊᔪᕆᑦᑕᐅᔪᓐᓇᓛᖅᑐᓂᒃ 

ᐊᑐᖅᑕᐅᓗᑎᒃ ᓄᓇᓕᕋᓛᖑᓂᖅᓴᐅᔪᓂ ᓄᓇᓕᖏᓐᓂ ᐊᑐᐃᓐᓇᖃᕈᒪᔪᓂᒃ ᓴᓐᖐᓂᖅᓴᓂᒃ ᐃᒥᐊᓗᓐᓂᒃ 

ᓂᐅᕕᐊᒃᓴᕐᓂᒃ.” ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᒋᐊᖅᑎᑕᐅᓯᒪᔪᖅ ᐊᖃᐅᓯᐅᓯᒪᓐᖏᒻᒪᑦ ᑖᒃᓱᒪ ᐱᓕᕆᕕᐅᔫᑉ 

ᑎᑎᕋᕆᐊᓐᖓᐅᑎᖏᓐᓂᒃ 2024-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓᓂᒃ. ᒪᓕᒐᓕᐅᖅᑏᑦ ᓴᓐᖏᓈᖅᑐᒍ 

ᐱᒻᒪᕆᐅᓂᕋᐃᕗᑦ ᖃᐅᔨᒪᓇᓱᐊᕐᓂᐅᒋᐊᓕᓐᓂᒃ ᖃᓄᑐᐃᓐᓇᖅ ᐃᓱᒪᑖᖑᔪᑦ ᐱᔪᓐᓇᖅᓯᑎᑦᑎᓂᐊᖅᑐᑦ ᐃᓯᕐᓗᑎᒃ 

ᑭᒃᑯᑐᐃᓐᓇᐃᑦ ᓂᐅᕕᕈᓐᓇᖅᓯᑎᑕᐅᓗᑎᒃ ᐃᒥᐊᓗᓐᓂᒃ ᓄᓇᕗᒻᒥ ᓄᓇᓕᖏᓐᓂ ᐱᒋᐊᖅᑎᑕᐅᒋᐊᖃᕐᒪᑕ ᓄᓇᓖᑦ 

ᓂᕈᐊᓚᐅᖅᑎᓪᓗᒋᑦ ᑭᓯᐊᓂ ᑕᐃᒪᐃᒍᓐᓇᖅᓯᑎᑦᑎᒍᒪᓪᓗᑎᒃ, ᑕᐃᒪᐃᒃᓯᒪᒻᒪᑕ ᐃᖃᓗᓐᓂ, ᐃᖃᓗᑦᑑᑦᑎᐊᕐᒥ, 

ᐊᒻᒪᓗ ᑲᖏᖅᖠᓂᕐᒥ.  

 

ᓄᓇᕗᒻᒥ ᓱᕐᕋᓇᖅᑐᓄᑦ ᒪᓕᒐᕐᔪᐊᖅ ᐱᓐᖑᖅᑎᑕᐅᔪᒻᒪᑦ ᔫᓂ 13, 2018-ᒥ. ᐃᓗᓕᖓ ᓈᓴᐅᑎᓕᒃ 64 

ᒪᓕᒐᕐᔪᐊᕐᒥᒃ ᐱᔭᕆᐊᖃᖅᑎᑎᒻᒪᑦ ᕿᒥᕐᕈᔭᐅᖃᑦᑕᕆᐊᖃᖅᑐᓂ ᒪᓕᒐᕐᔪᐊᖅ ᐊᕐᕋᒍᑦ ᑕᓪᓕᒪᑦ 

ᐊᓂᒍᕐᓂᓕᒫᖏᓐᓂᒃ. ᑖᒃᓱᒪ ᐱᓕᕆᕕᐅᔫᑉ 2024-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

“ᒪᓕᒐᕐᔪᐊᕐᒥᒃ ᕿᒥᕐᕈᓂᐅᔪᒥᒃ ᒫᓐᓇ ᐱᓕᕆᐊᖑᔪᖃᕐᒪᑦ ᒐᕙᒪᑐᖃᒃᑯᑦ ᓱᕐᕋᓇᖅᑐᓄᑦ ᒪᓕᒐᕐᔪᐊᖓᓂᒃ ᐊᒻᒪᓗ 

ᐱᔭᕇᓛᖅᑐᒋᔭᐅᓪᓗᑎᒃ ᐱᒋᐊᓐᖓᕐᓂᖓᓂ ᐄᐳᕈ 2024ᒥ.” ᑲᑎᒪᔨᕋᓛᑦ ᓂᕆᐅᑉᐳᑦ ᑕᐃᒃᑯᐊ ᖃᐅᔨᔭᐅᔪᑦ 

ᒐᕙᒪᑐᖃᒃᑯᑦ ᕿᒥᕐᕈᓂᕆᔭᖓᓂ ᒪᓕᒃᓴᖅᑕᐅᓛᖅᑐᒋᔭᐅᓪᓗᑎᒃ ᒐᕙᒪᑦᑕ ᐱᓕᕆᓂᖏᓐᓄᑦ ᑕᒪᐅᓇ. 

 

ᑖᒃᓱᒪ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᑕᐃᒃᑯᐊ ᑮᓇᐅᔭᓂᑦ ᐅᓂᒃᑳᖃᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᕕᑦᑐᖅᓯᒪᓂᖓ “ᑲᒪᔨᐅᒻᒪᑦ ᓵᓐᖓᔭᒃᓴᒫᖑᓪᓗᓂ 

ᐊᑐᐃᓐᓇᕈᖅᑕᐅᓂᖏᓐᓄᑦ ᐊᒥᓱᓕᐅᖅᑕᐅᓂᖏᓐᓄᓪᓗ ᑕᖅᑲᐅᖓ ᐊᕐᕌᒍᑕᒫᖅᓯᐅᑎᓂᒃ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒥᓂᖏᓐᓂᒃ, ᑕᐃᒪᐃᒋᐊᖃᕐᒪᑕ ᑮᓇᐅᔭᓕᕆᓂᕐᒧᑦ ᒪᓕᒐᕐᔪᐊᖅ ᒪᓕᓪᓗᒍ.” ᑲᑎᒪᔨᕋᓛᑦ 

ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᔪᑦ ᓯᑎᐱᕆ 2023ᒥ ᐱᓗᒋᑦ ᒫᓐᓇᓕᓴᐅᓛᖑᔪᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓯᒪᔪᓂᒃ 2022-2023ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ. ᑲᑎᒪᔨᕋᓛᑦ ᑐᑭᓯᓯᒪᒻᒪᑕ ᑕᐃᒃᑯᐊ 2022-

2023ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ ᑭᖑᕙᖅᑎᑕᐅᓯᒪᒻᒪᑕ ᐱᔾᔪᑎᖃᖅᑐᑎᒃ ᐱᓕᕆᕕᖓᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᑲᔪᓰᓐᓇᖅᑐᒥᒃ ᑕᒻᒪᖅᓯᒪᔪᖅᓯᐅᑎᑦᑎᓂᖏᓐᓂᒃ ᐅᑎᖅᑕᖅᑐᓂᒃ 

ᐅᖅᓱᐊᓗᓕᕆᓂᕐᒧᑦ ᑮᓇᐅᔭᖏᓐᓂᒃ. ᑲᑎᒪᔨᕋᓛᑦ ᓂᕆᐊᑦᑎᐊᖅᐳᑦ ᑭᖑᓪᓕᕐᒥᒃ ᑕᓚᕖᓴᒃᑰᕐᓗᑎᒃ 

ᓈᓚᓐᓂᖃᖅᑎᑦᑎᓂᕆᓛᖅᑕᖓᓄᑦ ᐱᓪᓗᒋᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᐱᓪᓗᒋᑦ ᑐᒃᓯᕌᖑᔪᑦ 2024-2025-ᒥ ᑮᓇᐅᔭᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᑲᑎᒪᔩᑦ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳᑦ ᐊᐱᖅᑯᑎᔅᓴᓅᓚᐅᓐᖏᓂᑦᑎᓐᓂᒃ? ᒫᓐᓇ 

ᒥᓂᔅᑕ ᑯᓱᒐᖅ ᐊᐱᕆᒍᒪᔭᕋ. ᐱᓕᕆᔨᓂᒃ ᐃᕝᕕᑦ ᓴᓂᐊᓃᖁᔨᓂᐊᕐᒪᖔᖅᐱᑦ ᑲᑎᒪᔨᕋᓛᑦ ᓵᖓᓂ?  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᖑᔪᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᑖᒃᑯᐊ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᕐᓂᒃ ᐱᓯᒪᓐᖏᓐᓇᒪ ᐅᖃᐅᓯᒃᓴᑐᐃᓐᓇᕐᓄᑦ, ᑲᔪᓯᓂᐊᖅᐳᒍᑦ 

ᒪᑉᐱᖅᑐᒐᖏᑎᒍᑦ ᕿᒥᕐᕈᓗᑕ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐱᒋᐊᕐᓗᑕ C-4-ᒥ. 

ᓇᐃᓈᖅᓯᒪᔪᑦ. ᑮᓇᐅᔭᓕᕆᓂᖅ. ᑎᒥᐅᔪᒥᒃ ᐊᐅᓚᑦᑎᓂᖅ. ᒪᓕᒐᓕᐅᖅᑏᑦ ᐱᕕᖃᖅᑎᑲᐃᓐᓇᕐᓚᕗᑦ. ᒪᒥᐊᓇᖅ. 

ᒥᔅᑕ ᑯᓱᒐᖅ, ᓇᓗᓇᐃᑲᐃᓐᓇᕈᓐᓇᕈᕕᒋᑦ ᐃᖅᑲᓇᐃᔭᖅᑎᑎᑦ, ᒪᒥᐊᓇᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᓂᑦᑎᓐᓂ ᒪᓕᒐᓕᐅᖅᑎᐅᖃᑎᑦᑎᓐᓂᒃ 

ᑕᕝᕗᖓ ᒪᑉᐱᖅᑐᒐᕐᒧᑦ, ᑕᓕᖅᐱᓐᓂ ᑖᓐ ᔭᖕ, ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪᓗ ᓴᐅᒥᓐᓂ 

ᕼᐃᓗᕆ ᑲᐃᓯ, ᐊᐅᓚᑦᑎᔨᐅᔪᖅ ᑎᒥᐅᔪᓄᑦ ᐊᑐᐊᒐᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᓇᐃᓈᖅᓯᒪᔪᑦ. ᑮᓇᐅᔭᓕᕆᓂᖅ. ᑎᒥᐅᔪᒥᒃ ᐊᐅᓚᑦᑎᓂᖅ. 

ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $5,309,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, C-5-ᒨᕐᓗᓯ, ᒪᑉᐱᕐᓗᒍ. ᑮᓇᐅᔭᓕᕆᓂᖅ. ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔩᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓯᐅᑦᓯᐊᕆᑦ. ᐊᔾᔨᒌᓐᖏᑦᑐᓂᒃ ᐅᖃᐅᓯᒃᓴᖃᕋᒪ ᐅᓪᓗᒥ, 

ᐊᒻᒪᓗ ᐅᖃᐅᓯᒃᑯᑦ ᐊᐱᖅᑯᑎᖃᖅᑲᐅᒐᒪ ᑕᕝᕙᓂ ᑲᑎᒪᓂᑦᑎᓐᓂ ᐊᒻᒪᓗ ᐅᑭᐊᔅᓵᖅ ᑲᑎᒪᓪᓗᑕ ᑮᓇᐅᔭᓕᕆᔨᒃᑯᑦ 

ᐱᓕᕆᓂᕆᓚᐅᖅᑕᖓᓂᒃ ᑕᒪᒃᑯᐊ ᐊᑭᑦᑐᐸᓪᓕᐊᓂᖏᓐᓄᑦ ᐃᓅᓇᓱᓐᓂᐅᑉ.  

 

ᐅᓇ ᐊᐱᖅᑯᑎᒋᓵᔪᔭᕋ ᒑᓯᒧᑦ ᑖᒃᓰᔭᐅᑏᑦ ᑮᓇᐅᔭᓕᕆᔨᒃᑯᑦ ᐋᖅᑭᓚᐅᖅᑕᖓᑦ, ᐊᒻᒪᓗ ᐊᐱᖅᑯᑎᒋᓗᐊᔪᔭᕋ 

ᐅᖅᓱᐊᓗᒃ $0.03 ᐊᑕᐅᓯᖅ ᖃᓪᓗᑎ. ᐊᐱᕆᓚᐅᕋᒪ ᑖᓐᓇ ᑖᒃᓰᔭᐃᔭᕈᑎᐅᔪᖅ ᑐᕌᖓᒻᒪᖔᖅ ᐅᖅᓱᐊᓗᒻᒧᑦ 

ᓂᐅᕕᖅᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᑐᑭᓯᑎᑕᐅᒋᐊᕈᒪᑐᐃᓐᓇᖅᑐᖓ ᑕᒪᑐᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒐ, ᐄ, ᑭᓯᐊᓂ ᖃᐅᔨᒪᓗᒍ 1%-

ᖑᓐᖏᑐᕐᓘᓐᓃᑦ ᑮᓇᐅᔭᑎᒍᑦ ᐸᕐᓇᐅᑎᖏᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ 

ᑕᑯᓯᒪᕗᑦ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑐᕈᑎᓂᒃ ᐊᒃᓱᕈᕈᑎᐅᔪᓂᒃ ᐊᕐᕌᒍᓂ ᐊᓂᒍᖅᑐᓂ ᑕᑯᓯᒪᔭᖏᑎᒍᑦ 

ᐅᖅᓱᐊᓗᒻᒧᑦ ᐃᑲᔫᑎᓄᑦ ᐋᖅᑭᒋᐊᕈᑎᓂᒃ ᑭᖑᓪᓕᖅᐹᒥ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥ. ᐃᓱᒫᓘᑎᖃᕋᒪᓕ 

ᑭᖑᓪᓕᕐᒥᒃ ᐊᑭᑦᑐᕆᐊᕈᒪᔾᔪᑎᐅᔪᖅ, ᑕᑯᓂᐊᖅᑐᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ 

ᑮᓇᐅᔭᖅᑖᕆᐊᖃᕐᓂᖓᓄᑦ ᐊᑭᑦᑐᕆᐊᖅᐸᓪᓕᐊᓂᖓᓄᑦ, ᑕᐃᒪᐃᒻᒪᑦ ᐊᐱᕆᖅᑲᐅᕗᖓ ᒑᓯᒧᑦ ᑖᒃᓰᔭᕈᑎᒥᒃ 

ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᖅᓱᐃᒻᒪᖔᑕ. 

ᐄ, ᐃᓕᓴᖅᓯᔪᖓ ᒥᓂᔅᑕ ᐅᖃᕋᑖᕐᖓᑦ 1% ᑐᐃᓐᓇᐅᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑐᕈᑎᖏᑦ, 

ᑭᓯᐊᓂ ᑭᖑᓪᓕᕐᒥᒃ ᐊᑭᑦᑐᕆᐊᕈᒪᔾᔪᑎᐅᔪᖅ, ᐃᓱᒫᓘᑎᖃᕋᒪ ᑕᑯᓂᐊᕋᑦᑕ ᐊᖏᓪᓕᒋᐊᖅᑐᓂᒃ, 

ᐊᑕᐅᓯᑐᐃᓐᓇᐅᓂᐊᖅᑐᔅᓴᐅᒐᓗᐊᖅᑯᖅ ᓈᓴᐅᑎᖓ, ᑭᓯᐊᓂᓕ, ᐃᓱᒫᓘᑎᖃᒻᒪᕆᒃᑲᒪ. 

 

ᑕᐃᒪᓐᓇ ᐅᖃᓚᐅᖅᑎᓪᓗᖓ, ᐊᐱᕆᔪᒪᔭᕋ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᐋᖅᑭᒋᐊᖅᓯᓂᕐᒥᒃ ᒑᓯᒧᑦ 

ᑖᒃᓰᔭᕈᑎᒥᒃ ᐱᓗᐊᖅᑐᒥᒃ ᐊᑐᖅᑕᐅᖏᑦᑐᒧᑦ ᐅᖅᓱᐊᓗᖕᒧᑦ ᐋᖅᑭᒋᐊᕈᑕᐅᓂᐊᕐᓗᓂ ᐊᑭᑦᑐᕆᐊᕐᓂᐅᔪᒧᑦ 

ᑭᖑᓪᓕᕐᒥᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᕙᒋᑦ ᐃᓱᒫᓘᑎᒋᔭᕆᐊᖃᕋᕕᑦ. ᑕᒪᓐᓇ 

ᐃᓱᒫᓘᑎᐅᕙᓪᓚᐃᒻᒪᑦ ᑭᒃᑯᓕᒫᓄᑦ ᓄᓇᕗᒻᒥ ᐃᓅᓇᓱᓐᓂᐅᑉ ᐊᑭᑦᑐᖅᐸᓪᓕᐊᑐᐃᓐᓇᕐᒪᑦ, ᐊᒻᒪᓗ 

ᖃᓄᓕᒫᕋᓱᒋᐊᖃᖅᑐᑕ ᐊᑦᑐᐃᓗᐊᕐᓂᐊᖏᓐᓇᑦᑕ. ᐃᒃᓯᕙᐅᑖᖅ, ᖃᓄᓕᒫᕋᓱᒋᐊᖃᖅᐳᒍᑦ ᐱᓕᕆᖃᑕᐅᓗᑕ 

ᐊᑦᑐᐃᓐᖏᓂᖅᓴᐅᖁᓪᓗᑕ. 

 

ᐃᒃᓯᕙᐅᑖᖅ, ᑕᒪᓐᓇ ᓄᑮᖅᑎᕈᑎᑐᐃᓐᓇᐅᔭᕆᐊᖃᕐᖓᑦ. ᒪᓕᒐᑎᒍᑦ ᐊᓯᔾᔨᕆᐊᖃᕋᔭᖅᑐᖅ. ᑕᒪᓐᓇ 

ᕿᒥᕐᕈᒍᓐᓇᖅᑕᕗᑦ ᐊᒻᒪᓗ ᕿᒥᕐᕈᓗᑕ ᐊᑑᑎᖃᕐᓂᖓᓂᒃ, ᐋᒡᒐᓘᓐᓃᑦ. ᐄ, ᑖᓐᓇ ᕿᒥᕐᕈᒍᓐᓇᖅᑕᕗᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕈᒪᑐᐃᓐᓇᖅᑐᖓ ᒥᓂᔅᑕᐅᑉ ᑭᐅᔾᔪᑎᖓᓄᑦ. 

ᑐᑭᓯᐅᒪᓂᕋ ᒪᓕᒃᖢᒍ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑖᒃᓰᔭᕐᓂᕐᒧᑦ ᐊᑭᓂᑦ ᔮᓐᓄᐊᕆ 1-ᒧᑦ ᑎᑭᖦᖢᒍ, ᑖᓐᓇ 

ᒪᓕᒐᕐᔪᐊᑎᒍᑦ ᐋᖅᑭᒋᐊᖅᑕᐅᓯᒪᓐᖏᒻᒪᑦ. ᐃᓱᒪᑐᐃᓐᓇᕋᑖᕋᒪᓕ ᑕᒪᓐᓇ ᐊᑐᐊᒐᐅᒋᐊᖓᓂᒃ ᐋᖅᑮᔾᔪᑕᐅᕙᑦᑐᓂᒃ 

ᑖᒃᓰᔭᐅᑎᓄᑦ ᐊᑭᐅᔪᓄᑦ. ᓇᓗᓇᐃᖅᓯᕕᐅᔪᓐᓇᖅᐳᖔ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᓱᓕᔪᖅ, ᐃᒃᓯᕙᐅᑖᖅ. ᑕᒪᓐᓇ ᑐᕌᖓᑐᐃᓐᓇᖅᐳᖅ ᐱᖁᑎᓄᑦ 

ᑖᒃᓰᔭᐅᑎᓄᑦ. ᐊᓯᖏᑦ ᒪᓕᒐᓂᒃ ᐊᓯᔾᔩᔭᕆᐊᖃᓲᖑᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᑐᐃᓐᓇᑲᐃᓐᓇᕐᓂᐊᕋᒃᑯ ᒑᓯᒧᑦ ᑖᒃᓰᔭᐃᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᐊᒃᑐᐃᓂᖃᕐᓂᐊᕐᒪᑦ ᐃᓅᓇᓱᓐᓂᐅᑉ ᐊᑭᖓᓂᒃ ᓄᓇᕗᒻᒥᐅᓕᒫᓄᑦ, ᐱᔾᔪᑎᒋᓪᓗᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ. ᑕᕝᕙᑦᑕᐅᖅ ᑖᒃᑯᐊ ᑖᒃᓰᔭᐅᑏᑦ ᓴᖅᑭᓚᐅᖅᓯᒪᖕᒥᔭᕋ ᐅᑭᐊᔅᓵᖅ ᑲᑎᒪᑎᓪᓗᑕ ᓱᕈᓯᐊᖀᑦ. 

ᐅᑭᐊᒃᓵᒃᑯᑦ ᑲᑎᒪᕐᔪᐊᖅᑎᓪᓗᑕ, ᖃᐅᔨᓚᐅᖅᐳᖓ ᓄᓇᕗᒻᒥ ᐊᑭᑭᓛᖑᖃᑕᐅᔪᒥᒃ ᐊᕐᕌᒍᑕᒫᑦ 

ᐃᑲᔫᓯᐊᖅᑖᖅᑎᑦᑎᖃᑦᑕᕐᓂᖏᓐᓂᒃ ᓄᑕᖅᑲᓄᑦ ᑖᒃᓰᔭᕈᑎᓂᒃ, ᐊᒻᒪ ᐊᑭᑭᓐᓂᖅᐹᖑᖃᑕᐅᓪᓗᓂ 

ᑮᓇᐅᔾᔭᒃᓵᕆᔭᐅᔪᑦ ᑭᒡᓕᖏᑦ ᐱᔪᓐᓇᖅᑐᖅ ᓱᕈᓯᐊᕿᓂᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᑕᒪᓐᓇ ᐱᕙᓪᓕᐊᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᔭᖕ. ᒪᒥᐊᓇᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖃᓄᐃᓐᖏᑦᑐᖅ, ᐃᒃᓯᕙᐅᑖᖅ. ᐅᖃᕆᐊᒃᑲᓐᓂᑐᐃᓐᓇᕐᓗᖓ 

ᒪᓕᒐᓕᐅᖅᑎᐅᖃᑎᒐ ᐊᐱᕆᓚᐅᓐᖏᓐᓂᖓᓂᒃ ᐅᖃᐅᓯᕆᔭᑦᑎᓐᓂᒃ; ᒪᓕᒐᐃᑦ ᐊᓯᔾᔨᖅᑎᓪᓗᒋᑦ. ᑕᒪᓐᓇ 

ᐱᓕᕆᐊᕆᕙᕗᑦ, ᑖᒃᓰᔭᐃᓂᕐᒧᑦ. ᓂᕆᐅᑦᓯᐊᖅᑐᖓ ᓴᖅᑮᓛᕆᐊᒥᒃ ᐅᐱᓐᓇᕋᓂ ᐊᓯᔾᔩᓛᕐᒥᒐᑦᑕ ᒪᓕᒐᕐᒥᒃ 

ᐅᐱᓐᖓᔅᓵᖅ ᑲᑎᒪᓕᕐᒥᒍᑦᑕ. ᐅᖃᐅᓯᕆᓛᖅᑲᕋ, ᐊᒻᒪᓗ ᐱᑕᖃᖅᑲᑦ ᐱᖃᓯᐅᑎᒋᐊᖃᖅᑐᒥᒃ, ᑕᐃᒪᐃᒃᑲᔭᖅᑯ. 

 

ᑕᒪᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ. ᐄ, ᐱᓕᕆᖃᑎᖃᖅᑐᒍᑦ ᐃᓄᓕᕆᔨᒃᑯᓐᓂᒃ ᑕᒪᒃᑯᐊ ᐲᕈᓐᓇᕐᒪᖔᑦᑎᒍᑦ 

ᒪᓕᒐᑦᑎᓐᓂᒃ ᐊᒻᒪᓗ ᐃᓚᒋᔭᐅᓕᕐᓗᑎᒃ ᐃᓚᒌᓄᑦ ᐱᔨᑦᑎᕈᑕᐅᔪᓄᑦ ᐊᒻᒪᓗ ᑕᕝᕘᓇ. ᐃᒃᓯᕙᐅᑖᖅ, ᑖᓐᓇ 

ᑐᖏᓕᕋ ᐅᓂᒃᑳᖅᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᒪᕐᕉᒻᒪᑎᒃ ᑖᒃᑯᐊ. ᐊᐱᕆᒌᕈᕕᑦ, 

ᐱᓇᓱᐊᕈᓯᓪᓗᐊᖑᓕᖅᑐᖅ ᒪᕐᕉᓪᓘᓐᓃᑦ ᐊᓂᒍᖅᑑᒃ, ᓱᓕ ᐱᕕᖃᓗᐊᓚᐅᓐᖏᑦᑐᒍᑦ, ᑭᓯᐊᓂ 

ᑲᑎᒪᖃᑎᖃᕆᐊᓐᖓᖅᓯᒪᔪᒍᑦ ᐱᓕᕆᕕᐊᓂᒃ ᐃᓄᓕᕆᔨᒃᑯᑦ ᑕᒪᑐᒧᖓ, ᐃᒻᒪᖃ, ᓅᓪᓗᒍ ᑖᓐᓇ ᒪᓕᒐᑦᑎᓐᓂᒃ 

ᐊᒻᒪᓗ ᑮᓇᐅᔭᖃᖅᑎᓪᓗᒋᑦ ᑕᒪᑐᒧᖓ ᐱᓕᕆᐊᖑᔪᒧᑦ, ᑐᓴᖅᑎᑕᐅᖃᑦᑕᓂᖅᓴᐅᖃᑦᑕᖅᑐᑦ. ᐄ, ᑖᒃᑯᐊ 

ᖃᐅᔨᒪᔪᒻᒪᕇᑦ ᓱᕈᓯᐊᕿᓂᒃ ᐊᒻᒪᓗ ᐃᓚᒌᓄᑦ ᐃᑲᔫᑕᐅᔪᓂᒃ, ᐊᒻᒪᓗ ᑮᓇᐅᔭᓕᕆᔨᒃᑯᑦ ᑕᐃᒪᐃᓐᖏᒻᒪᑕ. ᑕᒪᓐᓇ 

ᑲᔪᓰᓐᓇᖅᑐᖅ, ᑭᓯᐊᓂ ᐱᒋᐊᓕᑕᐃᓐᓇᕋᑦᑕ.  

 

ᐊᐃᑉᐸᖓ ᐊᐱᖅᑯᑎᕕᑦ ᐊᑭᑦᑐᕆᐊᖅᐸᓪᓕᐊᓂᐅᑉ ᒥᒃᓵᓄᑦ, ᓇᓗᓇᐃᖅᓯᔪᓐᓇᖅᑐᖓ ᑕᒪᓐᓇ 

ᐊᑭᑦᑐᕆᐊᖅᐸᓪᓕᐊᔪᓄᑦ ᑐᕌᖓᕙᒌᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᔭᖕ. ᓇᓗᓇᐃᖅᓯᓚᐅᕋᕕᑦ ᓴᖅᑭᑦᑎᓛᕐᕋᔅᓯ 

ᒪᓕᒐᓄᑦ ᐋᖅᑭᒋᐊᕈᑎᓂᒃ ᐅᐱᕐᖔᖅ ᑲᑎᒪᓕᕈᑦᑕ. ᑕᒪᓐᓇ ᐱᔾᔪᑎᖃᖅᐹ ᒑᓯᒧᑦ ᑖᒃᓰᔭᐅᑎᒧᑦ, ᐅᕝᕙᓘᓐᓃᑦ 

ᓱᕈᓯᐊᕿᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖅᓱᐊᓗᖕᒧᑦ ᑖᒃᓰᔭᐅᑎᓄᑦ 

ᒪᓕᒐᓕᐅᖅᑎᐅᖃᑎᖕᒪ ᐅᖃᐅᓯᕆᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅ ᐊᐱᖅᑯᑎᒋᓂᐊᖅᑕᕋ ᐱᔾᔪᑎᖃᖅᑐᖅ 

ᒐᕙᒪᑐᖃᒃᑯᑦ ᐳᔪᕐᓗᖕᒧᑦ (ᐃᓯᐊᕿᕐᓗᖕᓄᑦ) ᑖᒃᓰᔭᕈᑎᖓᓂᒃ. ᐊᐱᖅᑯᑎᒃᓴᖃᕋᒪ ᐊᒻᒪᓗ ᐅᖃᐅᓯᒃᓴᖃᖅᖢᖓᓗ. 

ᐱᒋᐊᕈᑎᖃᕐᓂᐊᕋᒪ ᐅᖃᐅᓯᒃᓴᖃᕐᓗᖓ. ᒐᕙᒪᑐᖃᒃᑯᑦ ᐳᔪᕐᓗᖕᒧᑦ ᑖᒃᓰᔭᕈᑎᖓ ᖃᐅᔨᒪᔪᐃᓐᓇᐅᒐᑦᑕ 

ᐊᑭᑦᑐᕆᐊᕈᒫᓐᓂᐊᖅᑐᖅ ᐃᐳᕈ 1 ᐊᕐᕌᒍᑕᒫᑦ, ᐊᒻᒪᓗ ᓱᓕ, ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ ᐊᒻᒪᓗ ᐊᑭᖏᑦ 

ᐃᓅᓇᓱᐊᕐᓂᕐᒧᑦ ᓄᓇᕗᒻᒥ ᐊᑭᑦᑐᕆᐊᖅᓯᒪᖕᒪᑕ ᐊᕐᕌᒍᓂᒃ ᐊᓂᒍᖅᑐᓂᒃ.  

 

ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᑐᓂᓯᖁᓪᓗᒍ ᐊᑐᓕᖁᔭᓐᓂᒃ ᒐᕙᒪᑐᖃᒃᑯᓐᓄᑦ; ᐅᖓᕙᕆᐊᕐᓗᒍ ᐅᓄᖅᓯᒋᐊᕐᓂᖓ 

ᒐᕙᒪᑐᖃᒃᑯᑦ ᐸᐅᕐᒧᑦ ᑖᒃᓰᔭᕈᑎᖓ ᐋᖅᑭᒃᑕᐅᓚᐅᖅᑐᖅ ᐃᐳᕈ 1, 2024−ᒥ. ᑖᓐᓇ $0.03 ᐊᑕᐅᓯᖅ ᖃᓪᓗᑎᒧᑦ 

ᑕᕝᕙᓐᖓᑦ $0.14-0.17-ᒧᑦ, ᐊᖏᓗᐊᖅᑑᔮᖏᑦᑐᖅ ᑭᓯᐊᓂ ᓯᕗᓂᑐᖃᑦᑎᓐᓄᑦ, ᑕᒪᓐᓇ ᐃᑲᔪᕐᓂᖃᕐᓂᐊᖅᑐᖅ 

ᐊᒻᒪᓗ ᑐᓂᑐᐃᓐᓇᕐᓗᒍ ᑐᒃᓯᕋᐅᑎᐅᔪᖅ ᒐᕙᒪᑐᖃᒃᑯᓐᓄᑦ. 

 

ᐊᐱᖅᑯᑎᒐ ᐱᔾᔪᑎᒋᓪᓗᒍ ᑲᓇᑕᒥ ᐸᐅᕐᒧᑦ ᑖᒃᓰᔭᕈᑎᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐸᐅᕐᒧᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ; ᒥᓂᔅᑕ ᐸᕐᓇᐅᑎᖃᖅᐹ ᖃᓄᖅ ᑕᒪᒃᑯᐊ ᐊᑐᖅᑕᐅᔪᓐᓇᕐᒪᖔᑕ ᐸᐅᕐᒧᑦ ᑖᒃᓯᔭᐅᑎᓄᑦ 

ᑮᓇᐅᔭᖅᑖᕆᕙᓪᓕᐊᔭᖏᑦ ᐊᕐᕌᒎᓂᐊᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᑕᒪᒃᑯᐊ ᑐᓂᓂᐊᖅᐸᒃᑲ ᐊᒻᒪᓗ ᖃᐅᔨᒪᓪᓗᖓ 

ᒪᓕᒐᓕᐅᖅᑎᐅᖃᑎᒃᑲ ᑲᓇᑕᒥ ᑕᐃᒪᓐᓇᓴᐃᓐᓇᖅ ᐃᓱᒫᓘᑎᖃᕐᒪᑕ ᐊᑭᑦᑐᐸᓪᓕᐊᖏᓐᓇᖅᑐᓂᒃ. ᑕᒪᓐᓇ 

ᐅᖃᐅᓯᕆᒌᕐᓗᒍ, ᐊᐱᖅᑯᑎᐅᔪᒧᑦ, ᐄ, ᕿᒥᕐᕈᔭᕗᑦ ᐳᔪᕐᓗᖕᒧᑦ ᑖᒃᓯᔭᕐᓂᕐᒧᑦ ᐱᓕᕆᐊᖑᔪᖅ ᐊᒻᒪᓗ 

ᐅᐊᑦᑎᐊᕈᑲᓪᓚᐅᓂᐊᖅᑐᖅ, ᕿᒥᕐᕈᑦᑎᐊᕆᐊᖃᕐᓂᐊᖅᑕᕗᑦ ᐊᒻᒪᓗ ᖃᐅᔨᓇᓱᐊᕐᓗᑕ ᖃᓄᐃᑦᑐᓂᒃ 

ᐋᖅᑭᒋᐊᕈᑕᐅᔪᓂᒃ ᐊᒻᒪᓗ ᐊᓯᔾᔨᕆᐊᕈᑕᐅᔪᓂᒃ ᐱᔭᕆᐊᖃᕐᓂᐊᕐᒪᖔᑦᑕ ᑕᒪᓐᓇ ᐳᔪᕐᓗᒻᒧᑦ ᐅᑎᖅᑐᒃᓴᐃᑦ 

ᔪᓚᐃᒥ ᓴᖅᑭᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᑕᖃᒐᒪ, ᐊᑯᓂᒃ ᑲᑎᒪᓕᑕᐃᓐᓇᕋᑕ ᐊᒻᒪᓗ 

ᓯᓂᓗᐊᓚᐅᕐᓇᖓ ᐅᓐᓄᒃ. ᐊᐱᖅᑯᑎᒐ ᐅᖃᒃᑲᓐᓂᕈᒪᑐᐃᓐᓇᖅᑕᕋ. ᓄᑖᓂᒃ ᐱᒋᐊᖅᑎᑦᑎᓯᒪᕕᑦ ᖁᓛᓂᒃ 

ᐅᖓᑖᓂᓗ ᒫᓐᓇ ᐊᑐᖅᑕᐅᓂᖓ ᐸᐅᕐᒧᑦ ᑖᒃᓰᔭᕈᑎᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ 

ᐃᓱᒪᒃᓴᖅᓯᐅᕈᑕᐅᔪᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᐸᐅᕐᒧᑦ ᑖᒃᓰᔭᕈᑎᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ, ᐅᖃᑲᐃᓐᓇᕋᕕᑦ ᑭᓯᐊᓂ ᕿᒥᕐᕈᒐᕕᐅᒃ, ᑭᓯᐊᓂ 

ᐅᖃᐅᓯᕆᒋᐊᒃᑲᓐᓂᕈᓐᓇᕈᕕᐅᒃ ᒥᔅᑕ ᓚᐃᑦᓯᑑᓐᒧᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᑭᐅᔾᔪᑎᒐ ᐋᒃᑲ, 

ᐊᓯᔾᔨᖅᓯᒪᔪᖃᓐᖏᑦᑐᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖄᕐᔪᒃᑲᒪ ᓇᐃᓈᕋᓱᐊᕐᓂᐊᖅᐸᒃᑲ. ᖃᐅᔨᒪᔪᖓ 

ᐃᓗᐊᓂ ᑮᓇᐅᔭᐃᑦ ᐊᑐᖅᑐᒃᓴᒃ ᐱᕙᓪᓕᐊᓂᖏᑕ, ᐱᓕᕆᐊᖑᓯᒪᔪᖅ ᐊᕐᕌᒍᓂᒃ ᓯᑕᒪᓂᒃ ᑕᓪᓕᒪᓂᒡᓗᑭᐊᖅ, 

ᐱᓗᐊᖅᑐᒥᒃ ᓴᖅᑮᒐᓱᐊᕐᓂᕐᒥᒃ ᓱᓕᓂᖅᓴᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᓇᓕᖅᑲᓪᓚᕆᖕᓄᑦ 

ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᑐᓪᓚᕆᒃᓯᒪᔪᓂᒃ ᐱᖅᑯᓯᖅᑎᒍᑦ 

ᑲᔪᓯᑎᑦᑎᑐᐃᓐᓇᖏᓪᓗᑎᒃ ᓇᓚᐅᑦᑖᖅᑕᐅᓯᒪᔪᓂᒃ.  

 

ᒥᓂᔅᑕ ᖃᓄᖅ ᐃᓱᒪᒋᔭᖃᖅᐸ ᑕᒪᒃᑯᐊ ᑲᔪᓯᑦᑎᐊᕐᓂᖃᖅᓯᒪᖕᒪᖔᑕ ᒫᓐᓇᒧᑦ ᑎᑭᖦᖢᒍ ᐊᒻᒪᓗ ᐊᓯᖏᓐᓂᒃ 

ᐱᐅᓯᕚᓪᓕᕈᑎᑕᖃᒃᑲᓂᖅᑳ ᓴᖅᑭᖅᑎᑕᐅᒐᔭᖅᑐᓂᒃ?  

 

ᖃᐅᔨᒪᔪᖓ ᐃᓚᖏᑦ ᐱᓕᕆᕕᐅᔪᑦ ᐱᐅᓂᖅᓴᐅᖕᒪᑕ ᐊᓯᖏᓐᓂᒃ ᓇᒻᒪᒃᑐᒥᒃ ᓈᓴᐅᑎᖃᖅᑐᑎᒃ, ᐊᒻᒪᓗ 

ᖃᐅᔨᒪᓪᓗᖓ ᑕᒪᒃᑯᐊ ᐊᑭᖏᑦ ᐊᒃᓱᕈᕈᑕᐅᖕᒪᑕ ᑭᒃᑯᑐᐃᓐᓇᕐᓄᑦ ᐊᒻᒪᓗ ᐱᔪᒪᔭᐅᓂᖏᓐᓄᑦ ᐃᓚᖏᑦ ᑮᓇᐅᔭᐃᑦ 

ᐊᑐᖅᑐᒃᓴᐃᑦ, ᑭᓯᐊᓂᓕ ᓇᓚᐅᑦᑎᓯᒪᑐᐃᓐᓇᖅᑐᑎᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᑐᒃᓯᕋᐅᑕᐅᔪᓂᒃ 

ᑕᐃᒪᐃᓪᓚᕆᒋᐊᖏᓐᓂᒃ, ᑕᒪᓐᓇ ᐱᓕᕆᐊᖑᒃᑲᓐᓂᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᒃ. ᑕᒪᓐᓇ 

ᐱᐅᓯᕙᓪᓕᐊᑏᓐᓇᖅᑕᕗᑦ. ᓱᓕ ᐅᔾᔨᖅᓱᑦᑎᐊᕋᓱᐊᖅᐸᒃᑐᒍᑦ ᐊᒻᒪᓗ ᐊᐱᕆᓪᓗᒋᑦ ᐱᓕᕆᕕᐅᔪᑦ ᑮᓇᐅᔭᐃᑦ 

ᐊᑐᖅᑐᒃᓴᐃᑦ ᒥᒃᓵᓄᑦ ᐊᒻᒪᓗ ᑕᒪᒃᑯᐊ ᓇᓚᐅᑦᑎᓯᒪᓇᓱᐊᕐᓗᑎᒃ ᐊᒻᒪᓗ ᓇᓚᐅᑦᑎᓯᒪᑦᑎᐊᕋᓗᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᒋᕙᕋ ᑭᐅᔾᔪᑎᖓ ᐊᒻᒪᓗ ᖃᐅᔨᒪᓪᓗᖓ ᑕᐃᒪᐃᔅᓯᒪᒻᒪᑕ ᐊᒻᒪᓗ 

ᖁᓚᓐᖏᓚᖓ ᑲᔪᓯᓂᐊᖅᑐᑦ. ᑕᒪᓐᓇ ᐱᒻᒪᕆᐅᒻᒪᑦ ᐅᐱᓐᓇᕋᓂ ᐊᖏᕋᐃᒐᑦᑕ ᑮᓇᐅᔭᓂᒃ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᓄᒃᑎᖅᑕᐅᕙᑦᑎᓪᓗᒋᑦ ᐃᓛᓐᓂᒃᑯᑦ ᖃᐅᔨᒪᓇᓱᐊᕆᐊᖓ 

ᐊᔪᕐᓇᖃᑦᑕᕐᒪᑦ. ᐱᒡᒐᓇᓐᖏᓂᖅᓴᐅᕗᖅ ᑮᓇᐅᔭᑎᒍᑦ ᐸᕐᓇᐅᑎᖏᓐᓃᖏᓐᓇᖅᐸᑦ. ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ 

ᕿᒥᕐᕈᕙᖕᒥᔪᑦ ᐋᔩᕐᓂᐅᔪᓂᒃ, ᖃᐅᔨᓴᖅᑐᑎᒃ ᐊᒻᒪᓗ ᐊᐅᓚᑦᑎᓪᓗᑎᒃ ᑮᓇᐅᔭᑎᒍᑦ ᐋᖅᑭᒃᓯᒪᓂᐅᔪᓂᒃ 

ᒐᕙᒪᑐᖃᒃᑯᓐᓂᒃ. ᐱᑕᖃᖄ ᓇᒡᓕᐊᖕᓂᒃ ᐱᔭᒃᓴᓂᒃ ᐅᕝᕙᓘᓐᓃᑦ ᐊᖏᕈᑎᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, 

ᐅᑎᖅᑎᑦᑎᔭᕆᐊᖃᐃᓐᓇᑕᑦᑎᓐᓂ ᑮᓇᐅᔭᓂᒃ, ᐊᒻᒪᓗ ᑕᐃᒪᐃᑉᐸᑦ, ᑭᓲᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒐ, ᐋᒡᒐ ᒫᓐᓇᐅᖏᑦᑐᖅ. 

ᐱᕕᖃᕐᓂᓐᓂ, ᐅᖃᕈᒪᑐᐃᓐᓇᖅᑯᖓ ᑕᑯᒋᐊᕐᓂᐊᕐᓂᕋᖅᑐᒍᑦ ᐅᖅᓱᐊᓗᖕᒧᑦ ᑖᒃᓰᔭᐅᑎᓄᑦ ᒪᓕᒐᕐᒥᒃ ᐅᐱᕐᖓᒃᓵᖅ, 

ᐅᖃᑲᒻᒪᓚᐅᕋᒪ, ᑕᑯᒋᐊᖅᑕᐅᓛᕐᒪᑦ ᐅᑭᐊᒃᓵᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᓇᓗᓕᕐᓂᕐᒥᒃ ᓴᖅᑮᓐᓂᕈᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦᑕᐅᖅ ᐃᓗᓕᖓ ᑮᓇᐅᔭᖅᑐᕈᑎᐊᑕ ᐊᐅᓚᑕᐅᓂᖓᑕ 

ᖃᐅᔨᓴᖃᑦᑕᕐᓂᖅ ᐃᑲᔪᖅᑐᐃᓂᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᖃᖅᓯᒪᒻᒪᑦ ᐱᓕᕆᓂᕐᒧᑦ ᐸᕐᓇᐅᑎᒥᒃ, 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᑎᖃᕈᓐᓇᖅᑐᑦ ᐊᑐᑦᑎᐊᕈᓐᓇᕐᓂᕐᒥᒃ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᒍᓐᓇᖅᑐᓂᒃ. 

 

ᐱᔪᓐᓇᕐᓂᕆᔭᐅᔪᖅ ᐱᓕᕆᐊᖑᐃᓐᓇᖅᐳᖅ ᐊᒥᓱᓄᑦ ᐊᔾᔨᒌᓐᖏᑦᑐᓄᑦ ᐱᓕᕆᕝᕕᐅᔪᓄᑦ, 

ᑕᑯᓐᓇᓐᖑᐊᕈᓐᓇᖅᐳᖓᓗ ᑮᓇᐅᔭᑎᒍᑦ ᐊᐅᓚᑦᑎᓂᕐᒧᑦ ᐊᒻᒪ ᐱᓕᕆᐊᖑᒋᐊᓕᓐᓄᑦ ᐱᓕᕆᕕᓐᓄᑦ 

ᑐᑭᒧᐊᖅᑎᑦᑎᖁᓪᓗᒋᑦ ᐊᒻᒪ ᐱᐅᔪᒥᒃ ᓴᖅᑮᖁᓪᓗᒋᑦ ᑮᓇᐅᔭᑎᒍᑦ ᐊᐅᓚᑦᑎᓂᕐᒧᑦ ᐱᓕᕆᔨᓄᑦ 

ᖃᐅᔨᓴᕈᓐᓇᖁᓪᓗᒋᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᑲᑎᒪᔨᖏᑕ ᑐᓂᔭᖏᓐᓂᒃ. ᖃᐅᔨᒪᒐᓗᐊᖅᑐᖓ 

ᐊᑑᑎᓯᒪᓂᑯᓐᓂᒃ ᐃᒪᐃᒻᒪᓪᓗ ᐃᓛᓐᓂᒃᑯᑦ ᑐᐊᕕᖅᓇᕈᓐᓇᕐᓱᓂ ᐊᒻᒪ ᓂᑲᓇᕈᓐᓇᖅᖢᓂ. 

 

ᓯᕗᓪᓕᖅᐹᖅ ᐊᐱᖅᑯᑎᒐ; ᒥᓂᔅᑕ ᐊᑲᐅᒃᓴᖅᐹ, ᖃᐅᔨᒪᔪᖓ ᐃᓯᑐᐃᓐᓇᕐᓂᕋᖅᑕᐅᕙᒻᒪᑕ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, ᐱᓕᕆᕝᕕᒃ ᑐᒃᓯᕋᖅᑐᓂᒃ ᑮᓇᐅᔭᓂᒃ ᐊᐅᓚᑦᑎᔨᑎᒍᑦ ᐃᓛᓐᓂᒃᑯᑦ ᕿᓚᒥᐅᔪᒃᑯᑦ. 

ᑖᓐᓇ ᒥᓂᔅᑕ ᐊᑲᐅᒃᓴᖅᐹ ᒫᓐᓇ ᐊᑐᖅᑕᐅᔪᒥᒃ ᐊᒻᒪᓗ ᖃᖓᒃᑯᑦ ᐃᓯᑐᐃᓐᓇᖃᑦᑕᕈᓐᓇᕐᒪᖔᑕ ᒐᕙᒪᒃᑯᑦ 

ᐱᓕᕆᕕᖏᓐᓂᒃ? ᐱᓕᕆᖃᑎᒋᔭᖏᑦ ᐱᔪᓐᓇᕐᓂᖃᖅᐹᑦ ᖃᐅᔨᒪᑦᑎᐊᕋᓱᐊᕐᓂᕐᒥᒃ ᑭᒃᑯᑐᐃᓐᓇᐃᑦ 

ᑮᓇᐅᔭᖁᑎᖏᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᖕᒪ 

ᐊᐱᖅᑯᑎᖓ. ᑕᒪᓐᓇ ᐊᒃᓱᐊᓗᒃ ᐱᐅᖕᒪᑦ ᑕᒪᒃᑯᐊ ᒥᓂᔅᑕᐅᔪᑦ ᐊᑐᖅᐸᖕᒪᑕ ᐊᒻᒪᓗ ᐱᓗᐊᖅᑐᒥᒃ ᐃᒃᓯᕙᐅᑕᐅᔪᖅ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓛᓐᓂᒃᑯᑦ ᑐᐊᕕᖅᑐᑎᒃ ᑎᑭᑉᐸᖕᒪᑕ ᐊᒻᒪᓗ ᖃᐅᔨᒪᓇᓱᐊᖅᑐᑎᒃ ᑕᒪᒃᑯᐊ 

ᓯᕗᓂᑦᑎᐊᑦᑎᓐᓂᒃ ᓱᓕᑦᑎᐊᕋᓗᐊᕐᒪᖔᑕ ᐊᒻᒪᓗ ᑲᒪᒋᔭᐅᑦᑎᐊᕐᓗᑎᒃ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᑐᕌᖓᔪᑦ 

ᑮᓇᐅᔭᐃᑦ ᐊᑐᕋᑦᑎᒍᑦ. 

 

ᒫᓐᓇᐅᔪᖅ, ᖃᐅᔨᒪᔪᖓ ᐃᖅᑲᓇᐃᔭᖅᑎᑭᕐᓱᕋᑦᑕ ᐃᓛᓐᓂᒐᓚᒃ ᐱᓕᕆᕕᐅᔪᓕᒫᐸᓗᐃᑦ, ᓱᓕᒍᒪ. ᑕᒪᓐᓇ 

ᖃᐅᔨᒪᑦᑎᐊᕆᐊᖃᖅᑕᕗᑦ ᐊᒻᒪᓗ ᓴᓐᖏᔪᒻᒪᕆᐊᓗᓐᓂᒃ ᐱᓕᕆᔨᖃᖅᑐᖓ, ᒪᓕᒐᓕᐅᖅᑎᐅᖃᑎᒐ ᖃᐅᔨᒪᖕᒪᑦ 

ᑕᕝᕙᓂ ᑮᓇᐅᔭᓕᕆᔨᒃᑯᓐᓂ. ᐃᒪᐃᒐᔪᑉᐸᒻᒪᑕ, ᐱᔭᔅᓴᖃᖅᑎᑕᐅᕙᑦᑐᒍ ᐱᕕᑭᑦᑐᓂ ᐅᓪᓗᓂᒃ, ᑭᓯᐊᓂ 

ᐱᓕᕆᔪᒋᐊᓪᓚᓚᐅᕐᓗᑎᒃ ᐃᓄᐃᑦ ᐃᒃᓯᕙᖃᑎᒋᓪᓗᒋᑦ ᐊᒻᒪᓗ ᑕᐃᒃᑯᐊ ᐊᒡᓚᕕᖕᓂᒃ, ᓱᓕᔪᕆᑦᑎᐊᖅᐸᒃᑲ 

ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓇᖅᑐᖅ ᖃᐅᔨᒪᓪᓗᓂ, ᑕᒪᒃᑯᐊ 

ᐊᒃᓱᕈᓐᓇᑐᒃᑰᖃᑦᑕᖅᑐᒃᓴᐅᒻᒪᑕ ᖁᔭᓕᔪᐃᓐᓇᐅᔪᓐᓇᖅᑰᖅᑐᒍᑦ ᐃᖅᑲᓇᐃᔭᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ ᓄᓇᕗᑦ 

ᐃᓗᐊᓂ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. ᑕᐃᒪᐃᓕᖓᑎᑐᐃᓐᓇᓕᖅᑲᕋ, ᐊᒻᒪᓗ ᖁᔭᓐᓇᒦᕈᒪᔭᕋ 

ᒥᓂᔅᑕᐅᔪᖅ ᑭᐅᕋᑖᓚᐅᕐᒪᑦ ᐅᕙᓐᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᑐᐃᓐᓇᐅᑎᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐃᓚᖏᓐᓄᑦ ᐱᓕᕆᐊᖑᔪᓄᑦ ᐋᖅᑭᓚᐅᖅᑕᑎᓐᓄᑦ ᐃᑲᔫᑎᐅᓂᐊᕐᓗᓂ.  

 

ᐊᑭᑭᓪᓕᕚᓪᓕᑎᑦᑎᓂᕐᒥᒃ ᐃᓚᖏᓐᓂᒃ ᐊᑭᖏᓐᓂᒃ ᓇᖕᒥᓂᖅ ᐃᒡᓗᖃᖅᑐᓄᑦ ᓇᖕᒥᓂᖅ ᐃᒡᓗᖃᕐᓂᖅ 

ᐅᕝᕙᓘᓐᓃᑦ ᓂᐅᕕᐊᒃᓴᖃᕐᓂᕐᒧᑦ ᐊᑐᖅᑐᐊᕐᓂᖅ. ᓂᕆᐅᑦᑎᐊᖅᐳᖓ ᓯᕗᓂᑦᑎᓐᓂᒃ ᑐᓴᕈᒥᓇᖅᑐᓂᒃ 

ᑐᓴᖅᑎᑕᐅᓛᕐᓂᓐᓂᒃ ᒥᓂᔅᑕᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᐅᖃᐅᓯᒃᓴᑐᐃᓐᓇᖅ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐊᑖᓂ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ. ᑮᓇᐅᔭᓕᕆᓂᖅ. ᓇᐃᓈᖅᓯᒪᔪᑦ. ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ. ᑲᑎᑦᑐᒋᑦ 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $6,569,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᒪᒃᐱᕐᓗᒍ. ᑮᓇᐅᔭᓕᕆᔨᒻᒪᕇᑦ. ᒪᓕᒐᓕᐅᖅᑏᑦ 

ᐱᕕᖃᖅᑎᑲᐃᓐᓇᕐᓚᕗᑦ. ᓇᐃᓈᖅᓯᒪᔪᑦ. ᑮᓇᐅᔭᓕᕆᓂᖅ. ᑮᓇᐅᔭᓕᕆᔨᒻᒪᕇᑦ. ᑲᑎᖦᖢᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ, $24,038,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, C-7-ᒨᕐᓗᑕ. ᑮᓇᐅᔭᓕᕆᓂᖅ. ᓇᐃᓈᖅᓯᒪᔪᑦ. ᑐᑦᑕᕐᕕᓪᓗᐊᑕᕐᒥᒃ 

ᐊᐅᓚᑕᐅᔪᑦ ᑮᓇᐅᔭᐃᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᒃᑲᓐᓂᕈᒪᔪᖓ ᐊᐱᖅᑯᑎᒋᓚᐅᖅᓯᒪᔭᓐᓄᑦ ᒥᓂᔅᑕᒧᑦ 

ᐊᐱᖅᓱᕐᓇᐅᑎᓪᓗᒍ ᐅᑭᐊᒃᓵᖅ ᑲᑎᒪᑎᓪᓗᑕ ᓄᓇᕗᒻᒥ ᐃᑯᒻᒪᖅᑯᑎᓄᑦ ᐃᑲᔫᑏᑦ ᒥᒃᓵᓄᑦ, ᐱᓗᐊᖅᑐᒥᓪᓗ, 

ᓂᐅᕐᕈᑎᖃᕋᓱᐊᕐᓂᐅᑉ ᒥᒃᓵᓄᑦ. ᑕᐃᔅᓱᒪᓂ ᐅᖃᓚᐅᖅᓯᒪᒐᒪ ᑕᒪᒃᑯᐊ ᒥᑭᔪᑦ ᓇᖕᒥᓂᕆᔭᐅᔪᑦ ᐊᑐᕐᒪᑕ 

ᑕᒪᑐᒥᖓ. ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᓐᖏᓐᓇᒥᒃ.  

 

ᐊᐱᕆᓚᐅᕋᒃᑯ ᒥᓂᔅᑕ ᐱᓕᕆᖃᑎᖃᖁᓪᓗᒍ ᒥᓂᔅᑕᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᓴᖅᑭᔮᖅᑎᑦᑎᓇᓱᐊᖁᓪᓗᒍ ᐱᓕᕆᐊᒥᒃ, ᐃᒻᒪᖃ, ᐃᓕᓗᒋᑦ ᐅᖃᓕᒫᒐᕋᓛᑦ, ᐅᕝᕙᓘᓐᓃᑦ ᑐᒃᓯᕋᐅᑎᐅᔪᑦ 

ᐊᑭᓕᒃᓴᓄᑦ ᐊᐅᓪᓚᖅᑎᑕᐅᕙᑦᑐᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᑯᐊᐳᕇᓴᓐᑯᓐᓄᑦ 

ᐊᑭᓕᖅᓱᐃᔪᓄᑦ. ᑕᖅᑭᑦ 6-ᖑᓕᖅᑐᓂᒃ, ᐱᕙᓪᓕᐊᓯᒪᔪᖃᖅᐹ ᐅᔾᔨᕈᓱᓕᒃᑲᓐᓂᖁᓪᓗᒋᑦ ᑖᔅᓱᒥᖓ ᐱᓕᕆᐊᖑᔪᒧᑦ 

ᐆᒻᒪᖅᑯᑎᓄᑦ ᐃᑲᔫᑎᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᓕ, ᓱᓕᒍᒪ 

ᐊᖏᒡᓕᒋᐊᖅᓯᒪᓐᖏᑦᑐᖅ ᒫᓐᓇᐅᔪᖅ ᐱᓕᕆᐊᖑᔪᒧᑦ ᓴᖅᑭᔮᖅᑎᑕᐅᓂᖓᓄᑦ ᐊᒻᒪᓗ ᐊᑐᐃᓐᓇᖃᕐᓂᕐᒧᑦ. 

ᓂᕆᐅᓪᓚᕆᓚᐅᖅᑐᖓ ᐃᓄᐃᑦ ᐅᔾᔨᕈᓱᒃᑲᓐᓂᖁᓪᓗᒋᑦ, ᐱᑕᖃᕐᓂᖓᓂᒃ ᐱᓕᕆᐊᖑᔪᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ, ᖃᐅᔨᐊᓪᓚᓚᐅᖅᑯᖓ 

ᐃᓅᓇᓱᓐᓂᐅᑉ ᐊᑭᑦᑐᕆᐊᕐᓂᖓᓂᒃ ᐊᒻᒪᓗ ᐃᑯᒻᒪᖅᑯᑎᑦ ᐊᑭᖏᑦ ᒥᑭᑦᑐᑦ ᐊᑯᓐᓂᖅᓱᖅᑐᓪᓗ ᓇᖕᒥᓂᓖᑦ 

ᑐᓂᕙᒃᑕᖏᑦ ᓄᓇᕗᒥᐅᓕᒫᓄᑦ. ᑖᓐᓇ ᐱᓕᕆᐊᖑᔪᖅ ᐊᑐᖅᑕᐅᓐᖏᓗᐊᕐᒪᑦ, 14-17-ᑐᐃᓐᓇᐅᕙᓪᓚᐃᔪᑦ ᒥᑭᔪᑦ 

ᐱᓕᕆᕕᐅᔪᑦ ᐊᑐᖅᓯᒪᔪᑦ ᑭᖑᓪᓕᖅᐹᒥ ᑐᓂᕐᕈᑎᓄᑦ ᐊᒻᒪᓗ ᑐᓂᕐᕈᑎᓄᑦ ᐅᓂᒃᑳᒥᒃ.  

 

ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᐊᖏᕈᓐᓇᕐᒪᖔᖅ ᐱᓕᕆᖃᑎᖃᕐᓂᐊᕐᓂᕋᕐᓗᓂ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐᑯᖏᓐᓂᒃ ᖃᐅᔨᒪᓕᖅᐹᓪᓕᑎᑦᑎᓇᓱᐊᕐᓗᑎᒃ ᐊᒻᒪᓗ ᐊᑐᖅᑕᐅᓂᖅᓴᐅᖁᓪᓗᒍ ᑯᐊᐳᕇᓴᒃᑯᑦ 

ᐆᒪᖅᑯᑎᓄᑦ ᐃᑲᔫᑎᖓᓂᒃ? ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᑦᑎᐊᕚᓗᒃ, ᐃᒃᓯᕙᐅᑖᖅ. ᑖᒃᑯᐊ 

ᑕᒪᒃᑮᒃ ᐱᓕᕆᕕᒋᔭᕗᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᑦᑎᐊᓂᖅᓴᐅᒍᓐᓇᖅᑑᒃ ᓴᖅᑭᔮᖅᑎᑦᑎᓂᕐᒧᑦ 

ᐃᓄᓐᓂᒃ ᑕᖅᑳᓃᑦᑐᓂᒃ ᑐᓴᖅᑎᑦᑎᓂᒃᑯᑦ, ᐅᕝᕙᓘᓐᓃᑦ ᐃᓕᓯᓗᑎᒃ ᐃᓚᖏᓐᓄᑦ ᐆᒻᒪᖅᑯᑎᓄᑦ ᐊᑭᓕᒃᓴᖏᓐᓄᑦ 

ᐊᓯᖏᓐᓄᓘᓐᓃᑦ, ᐊᒻᒪᓗ ᑕᒪᒃᑯᓄᖓ ᐱᓕᕆᐊᓄᑦ ᐱᑕᖃᖅᑐᓄᑦ ᒥᑭᔫᑕᐅᓂᖅᓴᓄᑦ ᐊᒻᒪᓗ ᐊᑯᓐᓈᕿᔪᓄᑦ, 

ᐅᕝᕙᓘᓐᓃᑦ ᐃᓘᓇᖏᓐᓄᑦ ᐱᓕᕆᕕᐅᔪᓄᑦ, ᐃᒃᓯᕙᐅᑖᖅ. ᑕᒪᓐᓇ ᐱᐅᔪᒻᒪᕆᐅᓱᒋᕙᕋ, ᑕᒪᓐᓇᓗ 

ᖃᐅᔨᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑐᑦᑕᕐᕕᓪᓗᐊᑕᕐᒥᒃ ᐊᐅᓚᑕᐅᔪᑦ 

ᑮᓇᐅᔭᐃᑦ. ᑮᓇᐅᔭᓕᕆᓂᖅ. ᓇᐃᓈᖅᓯᒪᔪᑦ. ᑐᑦᑕᕐᕕᓪᓗᐊᑕᕐᒥ ᐊᐅᓚᑕᐅᔪᑦ ᑮᓇᐅᔭᐃᑦ. ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ. $72,915,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᑎᕐᓗᑎᒃ C3-ᒧᑦ. ᓇᓗᓇᐃᖅᑐᖅᓯᒪᔪᑦ ᐊᑭᓕᕋᔅᓴᐃᑦ 

ᓂᕈᐊᕈᑕᐅᒋᐊᓖᑦ. ᑮᓇᐅᔭᓕᕆᓂᖅ. ᓇᓗᓇᐃᖅᑐᖅᓯᒪᔪᑦ ᐊᑭᓕᒐᒃᓴᐃᑦ ᓂᕈᐊᕈᑕᐅᒋᐊᓖᑦ. ᑲᑎᖦᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ ᓂᕈᐊᕈᑕᐅᔭᕆᐊᓖᑦ. $108,831,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ ᕿᒥᕐᕈᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᑎᑦ ᓇᐃᓈᕐᓗᒋᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ. ᖁᔭᓐᓇᒦᒻᒪᕆᐊᓗᒃ. 

ᑐᓴᐅᒪᑎᖃᑦᑕᕐᓂᐊᖅᐸᑦᑎᒋᑦ ᓇᒧᓐᖓᐅᓂᐊᕐᓂᑦᑎᓐᓂᒃ ᑕᕝᕙᓐᖓᑦ. ᐃᓱᒪᒋᔭᒃᓴᑦᑎᐊᕙᖕᓂᒃ 

ᑐᓴᖅᑎᑕᐅᖃᑦᑕᖅᐳᒍᑦ ᑲᑎᒪᑎᓪᓗᒋᑦ, ᖁᔭᒋᕙᔅᓯᓗ ᐃᓱᒪᒋᔭᔅᓯᓐᓂᒃ ᑐᓴᖅᑎᑦᑎᖃᑦᑕᕋᔅᓯ. ᑭᖑᓪᓕᖅᐹᒥ, 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ ᐱᓕᕆᑦᑎᐊᖅᑐᒻᒪᕆᐅᕙᒻᒪᑕ. ᐊᒡᓚᒡᕕᕗᑦ ᐱᔭᒃᓴᓕᐊᓗᐃᑦ, ᐊᒻᒪᓗ 

ᐃᖏᕐᕋᑦᑎᐊᕈᓐᓇᕋᑎᒃ ᑕᐃᒫᒃ ᐃᖅᑲᓇᐃᔭᖅᑎᖃᓐᖏᑉᐸᑕ ᓴᓂᓐᓃᕋᑖᖅᑐᓂᒃ ᐅᓪᓗᒥ. ᐅᓪᓗᖃᑦᑎᐊᖅᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᖅᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 5-ᒥᓂᔅᓯᓂᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:54-ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:59ᒥ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᕆᕙᕋ. ᐊᐱᕆᔪᒪᕙᕋ 

ᒥᓂᔅᑕ ᐊᕿᐊᕈᖅ ᐃᖅᑲᓇᐃᔭᖅᑎᖁᑎᖏᓐᓂᒃ ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᑳᑦ ᐱᓕᕆᔨᖁᑎᖏᑦ ᓵᔅᓯᓐᓃᖃᑎᒋᔪᓐᓇᕐᒪᖔᒋᑦ 

ᒥᓂᔅᑕᐅᑉ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᑯᐊ ᐃᓯᖅᑎᓚᐅᒃᑭᑦ. ᐊᑐᐃᓐᓇᐅᓕᕈᕕᑦ ᒥᓂᔅᑕ 

ᐃᖅᑲᓇᐃᔭᖅᑎᑎᑦ ᑭᓇᒃᑰᖕᒪᖔᑎᒃ ᒪᑐᐃᕈᑎᒧᐊᑲᐅᑎᒋᓂᐊᕋᕕᑦ ᐊᑐᐃᓐᓇᕈᕈᕕᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᓕᖅᐱᓃᑦᑐᖅ, ᑕᐃᕕᑦ ᑯᓄᒃ, ᒥᓂᔅᑕᐅᑉ 

ᑐᖏᓕᖓ, ᐊᒻᒪᓗ ᓴᐅᒥᓐᓃᑦᑐᖅ, ᔮᓐ ᕼᐋᑭᓐᔅ, ᑐᖏᓕᕐᒪ ᐃᑲᔪᖅᑎᖓ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑐᖓ ᑕᕝᕙᓃᒍᓐᓇᕋᒪ ᐅᖃᐅᓯᕆᒋᐊᖅᑐᕐᓗᒋᑦ 2024-2025 ᐊᐅᓚᔾᔪᑎᓄᑦ 

ᒪᑭᒪᐃᓐᓇᕈᑎᓄᓪᓗ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ, 2024-26 ᐱᓕᕆᐊᑦᓴᓄᓪᓗ ᐸᕐᓇᐅᑎᖏᓐᓂᒃ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

 

(ᑐᓵᔨᑎᒎᓕᖅᑐᖅ) 2023-ᒥ, ᑲᔪᓯᒍᑎᖃᓚᐅᖅᑐᑦ ᐅᑎᕐᕕᒋᓪᓗᒍᑦ ᐱᓕᕆᐊᖑᒐᔪᒃᑐᓄᑦ ᐊᐅᓚᔾᔪᑎᓄᑦ 

ᒪᑭᒪᐃᓐᓇᕈᑎᓄᓪᓗ ᐱᓕᕆᕕᑦᑎᓐᓂ ᐱᓕᕆᐊᓄᑦ ᒪᓕᒍᓐᓇᖁᓪᓗᑕ ᐊᖏᖅᓯᒪᔭᑦᑎᓐᓂᒃ ᑲᑐᔾᔨᓗᑕ ᑐᕌᒐᑦᑎᓐᓂ 

ᐊᔾᔨᒌᖏᑦᑐᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᓴᖅᑭᑎᑦᑎᕙᓪᓕᐊᓇᓱᐊᕐᓂᕐᒧᑦ. 

 

ᓯᕗᒧᑦ ᑕᑯᒋᐊᕐᓗᑕ, 2024 ᐊᕐᕌᒍᖓ ᐱᒻᒪᕆᐅᒃᑲᓐᓂᕐᓂᐊᖅᑐᖅ ᐱᓕᕆᕕᑦᑎᓐᓄᑦ. ᓯᕗᒧᒋᐊᖅᑎᓪᓗᑎᒍ 

ᐱᓕᕆᐊᖑᕙᒌᖅᑐᑦ ᐱᐅᓯᕚᓪᓕᖅᑎᑦᑎᓂᕐᒧᓪᓗ ᐊᐅᓚᑕᐅᔪᓂᒃ ᐊᐅᓚᑕᐅᓂᖏᓐᓂᒡᓗ ᐱᓗᐊᖑᐊᖅᑐᓂᒃ 

ᐱᔨᑦᓯᕋᐅᑎᓂᒃ. ᐊᑑᑎᖃᑦᓯᐊᖅᑐᓂᒃ ᓯᕗᒧᒋᐊᕈᑎᖃᖅᓯᒪᔪᒍᑦ ᑐᕌᒐᑦᑎᓐᓄᑦ ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᓄᓇᕗᒻᒥᐅᓕᒫᓄᑦ − ᑕᕝᕙᓂ ᐊᕐᕌᒍᒥ, ᓂᕆᐅᑦᓯᐊᖅᑐᒍᑦ 

ᑲᔪᓯᑦᓯᐊᕈᑎᖃᖅᐸᓪᓕᐊᓂᕐᒧᑦ ᓇᐅᑦᓯᖅᑐᖅᑎᓪᓗᑕ ᐋᖅᑭᑦᓱᐃᓂᕐᒧᑦ ᐱᓕᕆᐊᑦᑎᓐᓂᒃ ᐱᔨᑦᓯᕋᐅᑎᑦᑎᓂᓪᓗ. 

 

ᐃᒃᓯᕙᐅᑖᖅ, ᓇᓗᓇᐃᔭᕐᓂᐊᓕᕐᒥᒐᒃᑭᑦ ᐃᓗᓕᖏᑦ ᑐᑦᓯᕋᖅᑕᕗᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. 

 

2024-25-ᒧᑦ, ᑐᑦᓯᕋᖅᑕᕗᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ $100,161,000. ᐊᖏᒡᓕᒋᐊᖅᑐᑦ $2,020,000-ᓂᒃ, 

ᑮᓇᐅᔭᓕᕆᓂᒃᑯᑦ 2.02 ᐳᓴᓐᑎᖏᓐᓂᒃ ᑮᓇᐅᔭᐃᑦ ᐊᑐᖅᑐᒃᓴᐅᓚᐅᖅᑐᑦ 2023-24-ᒥ. 

 

ᐊᔾᔨᒋᖏᑕᖏᑦ ᐊᖏᓪᓕᒋᐊᖅᓯᒪᒍᑎᖏᑦ ᐊᕐᕌᒍᑕᒫᑦ ᐊᓯᔾᔨᖅᓯᒪᓂᖏᑦ ᐱᔾᔪᑎᖃᖏᑦᑐᑦ ᓄᑖᓂᒃ ᐱᓕᕆᐊᒃᓴᓂᒃ 

ᖄᒃᑲᓐᓂᖓᒍᑦ. ᐊᖏᓪᓕᒋᐊᖅᓯᒪᒍᑎᖏᑦ ᐱᓕᕆᕕᑦᑕ ᑐᑦᓯᕋᖅᑕᖏᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ 

ᑮᓇᐅᔭᐃᑦ ᐊᑐᖅᑐᒃᓴᐃᑦ ᐱᔾᔪᑎᓖᑦ ᓄᑖᓂᒃ ᐊᔩᕈᑕᐅᕋᑖᓚᐅᖅᑐᓂᒃ ᐱᔨᑦᓯᕋᐅᑎᓄᑦ ᑳᓐᑐᕌᑦ ᐊᐅᓚᑕᐅᓂᖏᓐᓄᑦ 

ᓄᓇᓕᖕᓂ ᖃᖓᑕᔫᒃᑯᕖᑦ. 

 

ᐊᓯᖏᑦ ᐊᐅᓚᑕᐅᓂᖏᓐᓄᑦ ᐊᑭᑦᑐᕆᐊᖅᓯᒪᓂᐅᔪᑦ, ᐊᒥᐊᒃᑯᖏᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᔾᔨᒌᖏᓐᓂᖏᑦ 

ᐱᔾᔪᑎᓖᑦ ᐊᓯᔾᔨᐊᕐᔪᒃᓯᒪᓂᖏᓐᓄᑦ ᑭᖑᓂᑦᑎᓐᓂ ᐊᕐᕌᒍᓂᒃ. ᑮᓇᐅᔾᔭᒃᓴᑦ ᐃᑲᔫᓯᐊᓪᓗ ᐱᓕᕆᕕᑦᑎᓐᓂ 

ᐃᖅᑲᓇᐃᔭᖅᑎᓄᑦ ᐊᖏᓪᓕᒋᐊᖅᓯᒪᒐᓛᒃᑐᑦ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᖅᓯᒪᓂᖏᓐᓄᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖓᒍᑦ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᒋᐊᕈᑎᖃᖅᑎᓪᓗᑕ 2024-25 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ, ᐱᓕᕆᕕᑦᑎᓐᓂ ᓂᕆᐅᑦᓯᐊᖅᑐᖅ 

ᓯᕗᒧᒋᐊᖅᑎᑦᓯᓂᕐᒥᒃ ᐱᒋᐊᖅᑎᑕᐅᓯᒪᔪᓂᒃ ᐃᑲᔪᖅᓱᐃᓂᕐᒧᑦ ᐊᖏᕈᑎᒋᓯᒪᔭᑦᑎᓐᓂᒃ ᑲᑐᔾᔨᓗᑕ ᑐᕌᒐᑦᑎᓐᓂ. 

 

ᐱᔭᕇᕈᓐᓇᓯᓗᐊᖑᐊᖅᓯᒪᔭᕗᑦ 2023-ᒥᓂᑦ ᒪᑐᐃᖅᑕᐅᓯᒪᓂᖓ ᐃᖃᓗᖕᓂ ᐃᑎᔪᒥ ᑐᓚᒃᑕᕐᕕᒃ ᔪᓚᐃᒥ. 

ᑐᓚᒃᑕᕐᕕᐅᑉ ᓯᕗᓪᓕᖅᐹᒥᒃ ᐊᕐᕌᒍᖓᓂᒃ ᐊᐅᓚᑕᐅᓂᖓ ᑲᔪᓯᑦᑎᐊᕐᓂᖃᒻᒪᕆᒃᓯᒪᔪᖅ, ᐊᒥᓱᑦ ᐅᓯᑕᖅᑏ 

ᐅᒥᐊᕐᔪᐊᑦ, ᐅᖅᓱᐊᓗᒃᑕᐅᑏᑦ ᐅᒥᐊᕐᔪᐊᑦ ᓯᑯᓯᐅᑎᓕᕆᔨᒃᑯᓪᓗ ᐅᒥᐊᕐᔪᐊᖏᑦ ᐊᑑᑎᖃᖃᑦᑕᓚᐅᖅᑐᑎᒃ 

ᑐᓚᒃᑕᕐᕕᖕᒥᒃ. ᐱᓕᕆᕕᑦᑎᓐᓂ ᐱᔭᕇᖅᓯᓚᐅᖅᑐᑦ ᐊᐅᓚᑕᐅᓂᖓᓄᑦ ᐸᕐᓇᐅᑎᒥᒃ ᑐᓚᑦᑕᕐᕕᒻᒧᑦ 

ᑐᓂᐅᖅᑲᖅᑕᐅᓪᓗᓂᓗ ᐊᑐᖃᑦᑕᓂᐊᖅᑐᓄᑦ ᑐᓚᑦᑕᕐᕕᒻᒥᒃ. ᓂᕆᐅᑦᓯᐊᖅᑐᒍᑦ ᑲᔪᓯᑦᓯᐊᒃᑲᓐᓂᕐᓂᐊᕐᓂᖓᓂᒃ 

ᐅᒥᐊᔪᐊᖃᕐᓇᐃᒥ 2024. 

 

ᖄᒃᑲᓐᓂᖓᒍᑦ, ᐱᓕᕆᕕᑦᑎᓐᓂ ᑲᔪᑦᓯᓯᐊᕈᑎᖃᖅᐸᓪᓕᐊᖏᓐᓇᖅᑐᑦ ᑐᕌᒐᓕᐊᖑᓚᐅᖅᑐᓄᑦ ᑲᑐᔾᔨᓗᑕ 

ᑐᕌᒐᑦᑎᓐᓄᑦ. ᐱᓗᐊᖅᑐᒥ, ᐱᓕᕆᕕᕗᑦ ᑎᓕᔭᐅᓚᐅᕐᖓᑕ ᓄᑖᕐᖑᕆᐊᖅᓯᖁᔭᐅᓪᓗᑎᒃ ᐊᔾᔨᒌᖏᑦᑐᓄᑦ 

ᑐᕌᖓᔪᓄᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᓕᐅᖁᔭᐅᓪᓗᑎᒃ ᐱᓕᒻᒪᑦᓴᐃᒃᑲᓐᓂᖁᔭᐅᓪᓗᑎᓪᓗ 

ᐃᖅᑲᓇᐃᔮᒃᓴᓄᑦ ᑐᕌᖓᔪᓂᒃ ᓲᕐᓗ ᐅᔭᕋᕐᓂᐊᖅᑐᓕᕆᓂᕐᒧᑦ, ᓴᓇᐅᒐᓕᕆᓂᕐᒧᑦ ᒥᖅᓱᒐᓕᕆᓂᕐᒧᓪᓗ, 

ᐳᓚᕋᑦᑐᓕᕆᓂᕐᒧᓪᓗ. 

 

ᑕᒪᒃᑯᓄᖓ ᑐᕌᒐᕐᓄᑦ, ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᖃᓄᖅᑑᕈᑎ ᓴᖅᑭᖅᑎᑕᐅᓚᐅᖅᑐᖅ ᐅᑭᐊᒃᓵᖅ 

2023 ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᓇᓗᓇᐃᔭᐃᒍᑕᐅᓯᒪᓪᓗᓂᓗ ᐊᔾᔨᒋᖏᑦᑐᓂᒃ ᖃᓄᐃᓕᒋᐊᕈᑕᐅᔪᓂᒃ 

ᐱᕈᖅᐸᓪᓕᐊᑎᑕᐅᒍᓐᓇᖁᓪᓗᒋᑦ ᐱᖅᑯᓯᓕᕆᓂᕐᒧᑦ ᑮᓇᐅᔭᓕᐅᕈᑕᐅᒍᓐᓇᖅᑐᑦ ᑲᑐᔾᔨᖃᑎᒌᒍᑎᖃᕈᒪᓂᕐᒧᓪᓗ 

ᓄᓇᕐᔪᐊᑉ ᐅᑭᐅᖅᑕᖅᑐᒥᐅᑕᖏᓐᓂᒃ, ᐱᓗᐊᖅᑐᒥᒃ ᑲᓛᖦᖡᑦ ᓄᓇᖓᓐᓂ. ᓂᕆᐅᒃᖢᑕᓗ 

ᓴᖅᑭᖅᑎᑦᑎᔪᓐᓇᓛᕐᓂᑦᑎᓐᓂᒃ ᐅᔭᕋᕐᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᖃᓄᖅᑑᕈᑎᒥᒃ 2024 ᐅᑭᐅᒃᑯᑦ 

ᒪᓕᒐᓕᐅᖅᑏᑦ ᑲᑎᒪᓕᖅᐸᑕ, ᓄᑖᓂᒃ ᑎᑎᕋᖅᓯᒪᔪᓂᒃ ᑐᕌᖓᓗᑎᒃ ᓴᓇᐅᒐᓕᕆᓂᕐᒧᑦ, ᐃᓕᖅᑯᓯᓕᕆᓂᒃᑯᑦ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, ᐳᓚᕋᑦᑐᓕᕆᓂᕐᒨᖓᔪᓂᓪᓗ ᑐᓂᔭᐅᖁᔭᐅᓪᓗᑎᒃ ᐃᓱᒪᒃᓴᖅᓯᐅᕈᑎᐅᓂᐊᕐᓗᑎᒃ 

2024/25 ᐊᕐᕌᒍᖓᓂ. ᑕᒪᒃᑯᐊ ᐸᕐᓇᐅᑏᑦ, ᐊᖏᖅᑕᐅᓯᒪᓕᖅᑲᑕ, ᐊᑐᐊᒐᐅᒃᑲᓐᓂᕈᓐᓇᖅᓯᓛᖅᑐᑦ 

ᐋᖅᑭᑦᓱᖅᑕᐅᖃᑦᑕᕐᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᕗᑦ ᐱᓕᕆᐊᒃᓴᓄᓪᓗ ᐸᕐᓇᐅᑎᕗᑦ ᐊᒥᐊᒃᑯᖏᓐᓂᒃ 

ᐃᓂᖃᕐᓂᑎᓐᓂᒃ ᒐᕙᒪᐅᓂᑦᑎᓐᓂᒃ. 

 

ᐃᒃᓯᕙᐅᑖᖅ, ᐱᔭᕇᓚᐅᓐᖏᓐᓂᒃᓂ ᐅᖃᐅᓯᕆᒍᒪᔭᕋ ᐊᔾᔨᒌᖏᓐᓂᖃᒐᓛᖕᓂᖏᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ 

ᐱᓕᕆᐊᒃᓴᓄᓪᓗ ᐸᕐᓇᐅᑎᕗᑦ. ᒪᒃᐱᒐᖅ 232 ᐱᓕᕆᐊᒃᓴᐃᑦ ᐸᕐᓇᐅᑎᓂᒃ ᐊᓯᔾᔨᖅᑕᐅᓯᒪᔪᖃᖅᑐᖅ 

ᑭᖑᕙᖅᓯᒪᓪᓗᓂ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔭᑦᑎᓐᓂᒃ ᑭᓯᐊᓂ ᑐᓂᔭᐅᓯᒪᔪᑦ ᒐᕙᒪᓕᕆᔨᒃᑯᓐᓄᑦ 

ᐋᖅᑭᒋᐊᖅᑕᐅᖁᔭᐅᓪᓗᓂ ᑕᒻᒪᖅᓯᒪᔪᖅ ᑭᖑᓪᓕᖅᐹᒥᒃ ᐊᒥᓱᓕᐅᖅᑕᐅᓚᐅᖏᓐᓂᖏᓐᓂᒃ. ᐱᓕᕆᕕᑦᑎᓐᓂ 

ᐊᖏᓪᓕᒋᐊᖅᓯᓯᒪᔪᑦ ᓴᐃᒪᑕᖅ ᐱᑦᓯᐅᓛᖅ ᖃᖓᑕᔫᓕᕆᓂᕐᒧᑦ ᐊᖁᑎᑦᓴᓄᑦ ᐃᓕᓐᓂᐊᖅᑎᓄᑦ ᑐᓂᔭᐅᕙᑦᑐᖅ 

$30,000-ᓂᒃ $105,000-ᓄᑦ ᐊᒥᓱᕐᖑᕆᐊᕈᑕᐅᓂᐊᖅᑐᖅ ᖃᑦᓯᐅᓂᖏᓐᓂᒃ ᑲᑎᓕᒫᖅᑐᒋᑦ ᑐᑦᓯᕋᖅᓯᒪᔪᑦ 

ᐱᔪᓐᓇᖅᓯᓗᑎᒃ ᐊᑕᖏᖅᑐᒥᒃ ᐃᓕᓐᓂᐊᕈᑎᖏᓐᓂᒃ ᐊᑭᓕᖅᑕᐅᒍᑎᖏᓐᓂᒃ ᓯᑕᒪᓂᒃ 14-ᓄᑦ. ᑕᐃᒪᐃᒻᒪᑦ 

ᒥᑭᓪᓕᒋᐊᖅᓯᒪᔭᕗᑦ ᐱᓕᕆᕕᓐᓂ ᐊᐅᓚᔾᔪᑎᓄᑦ $75,000-ᓂᒃ ᐊᒻᒪᓗ 2024-25 ᐊᕐᕌᒍᖓᓂ, ᐃᓚᒋᔭᐅᓪᓗᓂ 

ᐊᓯᖏᑦ ᐊᕐᕌᒍᐃᑦ, ᐃᒪᐃᓕᖓᖔᕆᐊᓕᒃ $22,158,000. ᑖᒃᑯᐊ ᖃᑦᓯᐅᓂᖏᑦ ᑕᒻᒪᖅᓯᒪᖏᑦᑐᓂᒃ ᑎᑎᕋᖅᓯᒪᔪᑦ 

ᑮᓇᐅᔭᐃᑦ ᐊᑐᖅᑐᑦᓴᓂᒃ. 

 

ᐃᒃᓯᕙᐅᑖᖅ, ᐊᕐᕌᒍᒐᓚᐅᓯᒪᔪᓂᒃ ᑕᑯᓯᒪᔪᒍᑦ ᐊᑭᑦᑐᐸᓪᓕᐊᓯᒪᓪᓚᕆᓐᓂᖏᓐᓂᒃ ᐃᓅᓇᓱᐊᕐᓂᕐᒧᑦ ᓄᓇᕐᔪᐊᓕᒫᒥ. 

ᓇᓗᓐᖏᑦᑐᖓ ᐅᖃᕈᓐᓇᕋᒪ ᒪᓕᒐᓕᐅᖅᑎᐅᖃᑎᒃᑲᓪᓗ ᓂᕆᐅᑦᓯᐊᕐᓂᕋᖅᑐᖓ ᖃᐅᔨᓇᓱᐊᖃᑦᑕᓂᕐᒧᑦ 

ᐋᖅᑭᐅᒪᔾᔪᑎᑦᓴᓂᒃ ᑕᒪᒃᑯᓄᖓ ᐊᔪᕐᓇᖅᑐᓄᑦ ᐊᑲᐅᓐᖏᓕᐅᕈᑕᐅᔪᓄᑦ ᖄᖏᐅᑎᒍᓐᓇᖁᓪᓗᑕ 

ᐊᑭᑦᑐᐸᓪᓕᐊᓂᐅᔪᑦ ᑮᓇᐅᔭᓕᕆᓂᕐᒧᓪᓗ ᐅᖁᒪᐃᑦᑐᒃᑰᕈᑎᐅᓯᒪᔪᓂᒃ ᑭᖑᓂᑦᑎᓐᓂ. ᑖᒃᑯᓇᓂ ᑮᓇᐅᔭᐃᑦ 

ᐊᑐᖅᑐᑦᓴᐃᑦ ᑐᑦᓯᕋᐅᑎᑦᑎᓐᓂᒃ, ᑲᔪᓯᑦᓯᐊᕈᑎᖃᖅᐸᓪᓕᐊᖏᓐᓇᕈᓐᓇᖅᑐᒍᑦ ᐱᓕᕆᕕᑦᑎᓐᓂ ᑐᕌᒐᑦᑎᓐᓄᑦ 

ᐱᕙᓪᓕᐊᑎᑦᓯᓂᕐᒧᑦ ᐊᔾᔨᒌᖏᑦᑐᓂᒃ ᓴᖅᑭᖅᑎᑦᓯᕙᓪᓕᐊᓂᕐᒧᓪᓗ ᑮᓇᐅᔭᓕᐅᕈᑎᒋᔪᓐᓇᖅᑕᑎᓐᓂᒃ 

ᐃᖏᕐᕋᔫᓕᕆᓂᕐᒧᓪᓗ ᐱᓕᕆᐊᑦᑎᓐᓂᒃ ᐃᑲᔪᖅᓱᐃᓂᓐᓈᕐᓗᑕ ᖁᕕᐊᓇᖅᑐᓂᒃ, ᓇᒻᒥᓂᖅ ᒪᑭᑕᔪᓐᓇᕐᓂᕐᒧᑦ 

ᓯᕗᓂᑦᓴᖃᖅᑎᑦᓯᓂᕐᒧᑦ ᓄᓇᕗᒻᒥᐅᓂᒃ, ᓄᓇᓕᑦᑎᓐᓂᒃ, ᓄᓇᑦᑎᓐᓂᓪᓗ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᑕᕝᕙᐅᑯᐊ ᐅᖃᐅᓯᕐᖓᐅᑎᒃᑲ. ᖁᕕᐊᓐᓂᐊᖅᑐᖓ ᑭᐅᖃᑦᑕᕈᓐᓇᕐᓗᒋᑦ 

ᐊᐱᖅᑯᑎᑦᓴᖃᖅᑲᑕ ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᔾᔪᑎᓂᒃ 

ᐅᖃᐅᓯᒃᓴᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᐱᔾᔪᑎᓗᒋᑦ 

ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᓐᖑᓱᑦᑎᓗᒋᑦ ᑐᒃᓯᕌᖑᔪᓂᒃ 2024-2025-ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᓕᕆᕕᖓᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2024-2025 

ᐊᐅᓚᒍᑎᒃᓴ ᐋᖅᑭᐅᒪᑎᑦᑎᒍᑎᒃᓴᓪᓗ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ $100,161,000−ᖑᒻᒪᑕ. ᑕᒪᓐᓇ 

ᐊᖏᓪᓕᒋᐊᕆᓂᐅᓪᓗᓂ 2.1%-ᒥᒃ ᑕᐃᑲᓐᖓᓂᑦ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᕆᔪᔭᖓᓂ 

ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ ᒥᒃᓴᐅᓯᔭᐅᓯᒪᔪᔪᓂᒃ. ᐱᓕᕆᕕᐅᑉ ᐃᖅᑲᓇᐃᔮᖁᑎᖏᑦ ᖃᑦᑏᓐᓇᕈᕆᐊᖅᑕᐅᓯᒪᔪᑦ 

160.0−ᒥᒃ ᑕᒪᐅᖓ 159.0−ᓄᑦ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᔪᒻᒪᑕ ᐃᓱᒫᓗᒋᔭᐅᔪᓂᒃ ᐃᓱᒫᓘᑎᒥᓪᓗ ᒥᓂᔅᑕᐅᑉ ᓴᖅᑭᔮᕐᓂᕆᕋᑖᔪᔭᖓᓂ 

ᑲᑎᒪᔨᕋᓛᑦ ᓵᖓᓂ. ᒥᓂᔅᑕᐃᑦ ᑐᓐᖓᕕᐅᔪᓄᑦ ᑎᑎᖅᑲᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 8, 

2022-ᒥ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᑎᑎᖅᑲᖓ ᓇᓗᓇᐃᖅᓯᓯᒪᔪᒻᒪᑦ ᐃᓚᖓᒎᖅ 

ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᓯᒪᒻᒪᑦ “ᐱᓕᕆᖃᑎᖃᑦᑎᐊᕐᓗᑎᒃ ᐱᓕᕆᕕᖏᓐᓂᒃ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓂᒃ, ᐃᖅᑲᓇᐃᔭᖅᑎᓕᕆᔨᒃᑯᓐᓂᒃ ᑮᓇᐅᔭᓕᕆᔨᒃᑯᓐᓂᓪᓗ 

ᐱᕙᓪᓕᐊᑎᑦᑎᓗᑎᒃ ᓇᓖᕌᕋᒃᓴᐅᔪᓂᒃ, ᐱᓕᕆᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᖃᖓ ᐋᖅᑭᒋᐊᖅᑕᐅᒐᔭᕐᒪᖔᑎᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. 

 

ᑲᑎᒪᔨᕋᓛᑦ ᑕᑯᒻᒪᑕ ᑖᒃᓱᒪ ᐱᓕᕆᕕᐅᔫᑉ ᐊᑐᐊᒐᖏᑦ, ᐱᖃᓯᐅᑎᓪᓗᒍ ᐊᐅᓚᔾᔭᐃᒋᐊᕈᑎᓂᒃ ᑮᓇᐅᔭᓂᒃ 

ᐃᓕᐅᖅᑲᐃᓂᕐᒧᑦ ᐊᑐᐊᒐᖓ ᐊᒻᒪᓗ ᐃᓄᒃᓯᐅᑎᓂᒃ ᓂᕿᓂᒃ ᓯᐊᒻᒪᑦᑎᕆᓂᕐᒧᑦ ᐊᑐᐊᒐᖓ, ᓄᖑᒃᓯᒪᓕᕐᒪᑕ 

ᐅᕝᕙᓘᓐᓃᑦ ᓄᖅᑲᕕᒃᓴᒥᓂᖓᓄᑦ ᑎᑭᐅᑎᓯᒪᓕᕐᒪᑕ. 

 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒥᒃ ᐊᐅᓚᔾᔭᐃᒋᐊᕈᑎᒃᓴᑦ ᓴᖅᑭᖅᑕᐅᔪᒻᒪᑕ ᔫᓂ 2003-ᒥ ᐊᒻᒪᓗ ᐃᓱᓕᑦᑎᔪᓪᓗᑎᒃ 

ᖁᓕᓄᑦ ᐊᕐᕌᒍᓄᑦ ᓴᖅᑭᔮᕐᓂᕆᓂᐊᖅᑕᒥᓂᖓᓄᑦ ᐅᐱᕐᖔᖓᓂ 2013-ᒥ, ᐊᕐᕌᒍᑦ ᖁᓕᐅᓗᐊᖅᑐᑦ 

ᐊᓂᒍᖅᓯᒪᓕᖅᐳᖅ. ᒥᓂᔅᑕᐅᑉ ᑐᓐᖓᕕᐅᔪᓄᑦ ᑎᑎᖅᑲᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᑖᒃᓱᒪ ᐱᓕᕆᕕᐅᑉ 

ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᐱᔭᕇᖅᓯᓂᖅ ᐅᔭᕋᓐᓂᐊᓂᕐᒧᑦ ᐱᓕᒻᒪᒃᓴᐃᓂᕐᓂᒃ ᐊᐅᓚᔾᔭᐃᒋᐊᕈᑎᓂᒃ” 

ᐊᒻᒪᓗ “ᓄᑖᕈᕆᐊᖅᑎᑕᐅᓗᑎᒃ ᐊᐅᓚᔾᔭᐃᒋᐊᕈᑎᒃᓴᐃᑦ ᐸᕐᓇᐅᑏᑦ ᑲᔪᓰᓐᓇᖅᑎᒐᒃᓴᐅᔪᓄᑦ 

ᐱᕙᓪᓕᐊᑎᑕᐅᔪᓐᓇᖅᑐᓄᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᓇᒥᓕᒫᖅ ᐱᓕᕆᕕᐅᔪᓐᓇᖅᑐᓂᒃ, 

ᐱᖃᓯᐅᑎᔭᐅᓪᓗᑎᒃ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐊᐅᓚᔾᔭᐃᒋᐊᕈᑎᒃ, ᐸᕐᓇᐅᑎᑦ, ᑕᑯᒥᓇᖅᑐᓂᒃ 

ᓴᓇᕈᓘᔭᖅᑏᑦ ᐃᓕᖅᑯᓯᓕᕆᓂᕐᒥᒃ ᓇᒻᒥᓂᖃᐅᑎᓕᓐᓄᑦ ᐊᐅᓚᔾᔭᐃᒋᐊᕈᑎᖓ ᐊᒻᒪᓗ ᐳᓚᕋᑦᑐᓕᕆᓂᕐᒥᒃ 

ᐊᐅᓚᔾᔭᐃᒋᐊᕈᑎᖓ.” ᑲᑎᒪᔨᕋᓛᑦ ᑕᑯᒻᒪᑕ ᑕᐃᓐᓇ 2023-2028ᒧᑦ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ 

ᐊᐅᓚᔾᔭᐃᒋᐊᕈᑎᒃᓴᖅ ᐸᕐᓇᐅᑎ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑦ ᓄᕕᐱᕆ 3, 2023-ᒥ. 

 

ᔫᓂ 8, 2016ᒥ, ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᒥᓂᖏᑦ ᕿᒥᕐᕈᔭᐅᓂᖏᓐᓄᑦ ᐋᖅᑭᒋᐊᖅᑕᐅᓂᖏᓐᓄᓪᓗ 

ᓂᖃᐃᓲᑎᑖᖑᕙᑦᑐᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒥᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ. ᑖᓐᓇ ᐅᓂᒃᑳᓕᐊᒥᓂᖅ 

ᓇᓗᓇᐃᖅᓯᓯᒪᔪᒻᒪᑦ ᑖᒃᑯᐊᒎᖅ ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

“ᑲᒪᒋᐊᕐᓂᖅᓴᐅᓂᐊᕐᒪᑕ ᐃᖅᑲᓇᐃᔮᓂᒃ ᓴᖅᑭᖅᑎᕆᓂᕐᒥᒃ ᕿᒥᕐᕈᓕᕈᑎᒃ ᐱᓕᕆᕕᖓᑕ ᐱᓕᕆᔾᔪᑎᖏᓐᓂᒃ.” 

 

ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᒃᓯᕌᖏᑦ 2024-2025-ᒥ ᑮᓇᐅᔭᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᓂᒃ ᐃᓚᖃᕐᒪᑕ ᑕᒫᓂᐸᓘᖅᑐᓂᒃ $22.9 ᒥᓕᐊᓐᓂᒃ ᑐᓂᕐᕈᑎᒃᓴᕐᓂᑦ ᑮᓇᐅᔭᓂᒃ ᐊᒻᒪᓗ 

ᐊᖏᖃᑎᒌᒍᑎᑎᒍᑦ ᑐᓂᔭᒃᓴᕐᓂᒃ ᑮᓇᐅᔭᓂᒃ ᑐᕌᖓᔪᓂᒃ ᐱᕙᓪᓕᐊᔪᓕᕆᓂᕐᒧᑦ. ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ 

ᐱoᕆᕕᐅᔪᖅ ᐊᒥᓱᑲᓪᓚᒻᒪᕆᓐᓂᒃ ᐊᒃᓱᑲᓪᓚᑦ ᐊᓯᕈᐃᓯᒪᒻᒪᑕ ᐊᓪᓚᕕᒻᒥ ᐊᐅᓚᑕᐅᓂᖏᓐᓂᒃ ᑐᓂᕐᕈᑎᒃᓴᖏᑕ 

ᐊᖏᖃᑎᒌᒍᑎᑎᒍᓪᓗ ᐃᑲᔫᑎᒃᓴᖏᓐᓂᒃ ᐱᓕᕆᐊᖃᕐᓂᖏᓐᓂᒃ. ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᓕᕆᕕᐅᔪᒥᒃ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓵᓐᖓᑦᑎᒋᐊᕐᓂᖅᓴᐅᑎᓪᓗᒍ ᐃᖅᑲᓇᐃᔮᓂᒃ ᓴᖅᑭᖅᑎᕆᓂᕐᒥᒃ ᓄᓇᓕᓐᓂ ᒥᑭᔫᑕᐅᓂᖅᓴᐅᔪᓂᒃ, ᐱᓗᐊᖅᑐᒥᒃ 

ᐱᓗᒋᑦ ᑮᓇᐅᔭᖃᖅᑎᑦᑎᓂᖏᓐᓂᒃ ᑮᓇᐅᔭᓕᐅᕋᓱᐊᖅᑎᐅᔪᓂᒃ ᓇᒻᒥᓂᖃᐅᑎᓂᒃ. ᑲᑎᒪᔨᕋᓛᑦ 

ᐱᒻᒪᕆᐊᓘᓂᕋᐃᒻᒥᔪᑦ ᑮᓇᐅᔭᖃᖅᑎᑕᐅᔪᑦ ᒪᓕᑦᑎᐊᕆᐊᖃᕐᓂᖏᓐᓂᒃ ᒪᓕᑦᑕᐅᔭᕆᐊᓕᓐᓂᒃ 

ᐊᑐᐊᖅᑕᐅᔭᕆᐊᓕᓐᓂᓪᓗ ᐃᑲᔪᖅᑕᐅᓂᕐᒧᑦ ᐊᖏᖃᑎᒌᒍᓐᖏᖏᓐᓂᒃ ᐱᓕᕆᕕᐅᔫᑉ ᐃᓗᐊᓂ.  

 

ᑖᒃᓱᒪ ᐱᓕᕆᕕᐅᔫᑉ 2023-2026ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᓯᒪᒻᒪᑦ “ᕿᓂᕐᓂᐅᔪᖅ ᑎᒍᔭᒃᓴᐅᔪᓂᒃ ᐱᐅᓯᕚᓪᓕᑎᑦᑎᒍᑎᒃᓴᕐᓂᒃ 

ᖃᐅᔨᒪᔭᐅᒐᓱᐊᕐᓂᕆᕙᑦᑕᖏᓐᓄᑦ ᐅᓂᒃᑳᕆᔭᐅᓂᕆᕙᑦᑕᖏᓐᓂᓪᓗ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᔾᔪᑎᖏᓐᓂᒃ 

ᓴᖅᑭᖅᑕᐅᖃᑦᑕᖅᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ.” ᐊᒥᓱᑲᓪᓚᐃᑦ ᐊᑐᐊᒐᐃᑦ ᐊᐅᓚᑕᐅᔪᑦ ᐱᓕᕆᕕᖓᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᓗᓕᖃᕐᒪᑕ ᓇᓗᓇᐃᖅᑕᐅᓯᒪᔪᓂᒃ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐅᕐᕕᐅᖃᑦᑕᕆᐊᓕᓐᓂᒃ ᒪᓕᒐᓕᐅᕐᕕᒻᒧᓪᓗ ᓴᖅᑭᖅᓯᖃᑦᑕᕆᐊᖃᕐᓂᐅᔪᓂᒃ ᐅᖃᐅᓯᖃᖅᑐᓂᒃ ᖃᓄᖅ 

ᐊᐅᓚᑕᐅᒻᒪᖔᑕ ᑕᒪᒃᑯᐊ ᐱᓕᕆᔾᔪᑎᖏᑦ. ᑭᓯᐊᓂᓕ ᑕᒪᒃᑯᐊ ᐅᓂᒃᑳᓕᐅᕆᐊᖃᕐᓃᑦ ᒪᓕᒐᓕᐅᕐᕕᒻᒧᓪᓗ 

ᓴᖅᑭᖅᓯᒋᐊᕐᓂᐅᔪᑦ ᐅᓪᓗᒥᐅᔪᖅ ᒪᓕᑦᑕᐅᖏᓐᓇᐸᓐᖏᒻᒪᑕ ᐃᓘᓐᓇᖏᓐᓄᑦ. ᑲᑎᒪᔨᕋᓛᑦ ᖁᔭᓕᔪᑦ 

ᐱᓕᕆᕕᐅᔪᒥᒃ ᐱᒋᐊᖅᓯᒪᓕᕐᓂᖓᓄᑦ ᐊᑐᐃᓐᓇᕈᐃᖃᑦᑕᓂᕐᒥᒃ ᓴᖅᑭᖅᓯᖃᑦᑕᓂᕐᒥᓪᓗ ᒪᓕᒐᓕᐅᕐᕕᒻᒧᑦ 

ᐃᓗᓕᖅᑐᔪᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐊᑖᒍᑦ ᐊᐅᓚᔾᔭᐃᒋᐊᕈᑏᑦ ᑮᓇᐅᔭᓂᒃ ᐃᓕᖅᑲᐃᓂᕐᒧᑦ 

ᐱᕈᖅᑎᑕᐅᒐᓱᐊᖅᑐᓂᒃ ᐊᑐᐊᒐᖓᒍᑦ, ᑕᐃᓐᓇᓗ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᓄᑦ 

ᐱᓕᕆᓂᐅᔪᓄᑦ ᐊᑐᐊᒐᖓᓂᒃ, ᐊᒻᒪᓗ ᐃᓄᒃᓯᐅᑎᓂᒃ ᓂᕿᓂᒃ ᓯᐊᒻᒪᑦᑎᕆᓂᕐᒧᑦ ᐱᓕᕆᓂᐅᔫᑉ ᐊᑐᐊᒐᖓᓂᒃ. 

 

ᑖᒃᑯᐊ ᑐᒃᓯᕌᖑᔪᑦ 2024-2025ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐱᓕᕆᕕᖓᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐃᓚᖃᕐᒪᑕ $3.358 ᒥᓕᐊᓐᓂᒃ ᐊᐅᓚᒍᑎᒃᓴᖏᓐᓂᒃ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᓐᖓᑕ ᐊᒻᒪᓗ $900,000−ᓂᑦ ᐊᐅᓚᒍᑎᒃᓴᖏᓐᓂᒃ ᓄᓇᕗᒻᒥ ᓇᒻᒥᓂᖃᐅᑎᓕᓐᓄᑦ 

ᐊᑐᖅᑐᐊᑎᑦᑎᓂᕐᒧᑦ ᑯᐊᐳᕇᓴᓐᖓᓄᑦ. ᑕᐃᒃᑯᐊ 2023-2024-ᒥ ᒥᓂᔅᑕᐅᑉ ᖃᓄᖅ ᓂᕆᐅᕝᕕᖃᕐᒪᖔᕐᒥ 

ᑎᑎᖅᑲᖏᑦ ᐃᒃᓯᕙᐅᑕᐅᔪᓄᑦ ᑲᑎᒪᔨᖏᓐᓄᑦ ᓄᓇᕗᒻᒥ ᓇᒻᒥᓂᖃᐅᑎᓖᑦ ᐊᑐᖅᑐᐊᕐᕕᖓᓂᒃ ᑯᐊᐳᕇᓴᐅᔪᒥᒃ 

ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᖓᓄᑦ ᓴᖅᑭᖅᑕᐅᔪᒻᒪᑕ ᒪᓕᒐᓕᐅᕐᕕᒻᒧᑦ ᓄᕕᐱᕆ 3, 2023-

ᒥ. ᑕᐃᒃᑯᐊᓕ ᑭᐅᔾᔪᑎᐅᔪᑦ ᖃᓄᖅ ᓂᕆᐅᕝᕕᖃᕐᒪᖔᖅ ᑎᑎᖅᑲᐅᔪᓄ ᓱᓕ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓯᒪᓐᖏᒻᒪᑕ. 

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖓᑕ ᓇᓗᓇᐃᖅᓯᓯᒪᒻᒪᑕ 

ᑕᐃᒃᑯᐊ ᐅᔭᕋᓐᓂᐊᕋᒃᓴᓄᑦ ᐅᖅᓱᐊᓗᓕᕆᓂᕐᒧᓪᓗ ᐊᕕᑦᑐᖅᒪᓂᖓ “ᓯᕗᓕᐅᕆᒻᒪᑕ ᐊᓪᓚᕝᕕᖓᑕ ᐃᓗᐊᓂ 

ᕿᒥᕐᕈᓂᐅᔪᓂᒃ ᐊᑐᓕᖁᔭᐅᓯᒪᔪᒥᒃ ᓄᓇᐅᑉ ᖃᓄᖅ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᒥᒃ ᐱᓕᕆᕕᐅᔪᒧᑦ ᐊᒻᒪᓗ 

ᐃᑲᔪᖅᓰᓪᓗᑎᒃ ᓄᓇᕗᑦ ᒐᕙᒪᖓᓂᒃ ᖃᐅᔨᓴᖅᑎᓪᓗᒋᑦ ᐸᕐᓇᐅᑎᖓᓂᒃ.” ᑲᑎᒪᔨᕋᓛᑦ ᓂᕆᐊᑦᑎᐊᓂᐊᖅᐳᑦ 

ᐱᑎᑕᐅᓛᕐᓂᕐᒥᓄᑦ ᑲᔪᓰᓐᓇᖅᑐᓂᒃ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔾᔪᑎᓂᒃ ᐅᖃᐅᓯᖃᖅᑐᓂᒃ ᑖᒃᓱᒥᖓ 

ᐱᓕᕆᐊᖑᔪᒥᒃ 

 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐅᖃᐅᓯᖃᖃᑦᑕᖅᓯᒪᓕᕐᒪᑕ ᐃᓱᒫᓘᑎᒋᔭᒥᓂᒃ ᐊᕐᕌᒍᒐᓚᒻᒪᕆᓐᓄᑦ 

ᐱᔾᔪᑎᖃᖅᑐᓂᒃ ᐊᑯᓂᑲᓪᓛᓗᒃ ᓄᓇᖃᖅᑐᐃᑦ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᐊᑕᖅᑭᒋᐊᖃᖃᑦᑕᕐᒪᑕ 

ᐊᖁᑦᑐᖅᓯᐅᑎᑖᕋᓱᐊᖅᑐᑎᒃ ᐊᒻᒪᓗ ᑭᓇᐅᒻᒪᖔᑕ ᓇᓗᓇᐃᖅᓯᔾᔪᑎᓂᒃ ᐊᐅᑦᑕᔫᓂᑦ. ᑖᒃᓱᒪ ᐱᓕᕆᕕᐅᔫᑉ 2023-

2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᓯᒪᒻᒪᑦ 

“ᕿᒥᕐᕈᔭᐅᑎᑦᑎᓂᖅ ᐊᑑᑎᖃᑦᑎᐊᕐᒪᖔᖅ ᓄᓇᓯᐅᑎᓄᑦ ᑐᑭᓯᐅᒪᔾᔪᑎᓂᒃ ᖃᕋᓴᐅᔭᒃᑯᑦ ᑲᒪᔾᔪᑎᐅᔪᖅ 

ᓄᖑᓚᐅᓐᖏᓐᓂᖓᓂ ᑳᓐᑐᕌᖓ ᓄᕕᐱᕆ 2024-ᒥ.” ᑲᑎᒪᔨᕋᓛᑦ ᑕᒪᑐᒪ ᐱᕙᓪᓕᐊᑎᑕᐅᓂᖓᓂᒃ 

ᖃᐅᔨᒪᓇᓱᐊᑦᑎᐊᓂᐊᖅᑐᑦᒎᖅ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᐱᓪᓗᒋᑦ ᑐᒃᓯᕌᖑᔪᑦ 2024-2025-ᒥ ᑮᓇᐅᔭᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 2024-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᑖᒃᓱᒪ ᐱᓕᕆᕕᐅᔫᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐊᐱᖅᑯᑎᓅᓚᐅᖏᓂᑦᑎᓐᓂᒃ 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᒪᑐᐃᖅᓯᒍᑎᐅᖅᑲᐅᔪᓄᑦ?  

ᐃᓵᑦᑐᖃᖏᒻᒪᑦ, K-4-ᒨᕆᔅᓯ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᓂᒃ ᐊᐅᓚᑦᑎᓂᖓ, ᑲᑎᓪᓗᒋᑦ 

ᐊᐅᓚᒍᑏᑦ $6,727,000. ᐊᐱᖅᑯᑎᔅᓴᓕᑦᑕᖃᖅᑳ? ᒪᑉᐱᒐᖓ K-4, ᑮᓇᐅᔭᓂᒃ ᐊᐅᓚᑦᑎᓂᖅ. ᑲᑎᑦᑐᒋᑦ 

ᓂᕈᐊᖅᑕᐅᒋᐊᓖᑦ $6,727,000. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐊᑖᓃᒋᐊᖃᖅᐸᓪᓚᐃᔫᒐᓗᐊᖅ ᒪᑐᐃᖅᓯᒍᑎᖓᓂ 

ᒪᑉᐱᒐᖓᓂ 4, ᑭᖑᓪᓕᖅᐹᖅ ᖁᓕᑦᑎᐊᖓᓃᑦᑐᖅ. ᒪᓕᒐᓕᐅᖅᑎᐅᖃᑎᒃᑲ ᐅᖃᕈᑎᒍᓐᓇᖅᑑᔮᖅᑕᒃᑲ 

ᐊᖅᑭᒍᑎᔅᓴᖅᓯᐊᕈᑎᒍᓐᓇᕐᓂᐊᕋᑦᑎᒍ ᐊᑭᑦᑐᐸᓪᓕᐊᔪᐊᓗᐃᑦ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ. ᑭᓱᓕᒫᑦᑎᐊᑦ 

ᐊᑭᑦᑐᐸᓪᓕᐊᒻᒪᑕᒎᖅ.  

 

ᑐᓴᕈᒪᒐᓗᐊᖅᑐᖓ ᒥᓂᔅᑕ ᖃᓄᖅ ᐋᖅᑭᒍᑎᔅᓴᓯᐅᖅᓯᒪᒻᒪᖔᖅ, ᐊᑭᑦᑐᐸᓪᓕᐊᔪᐊᓗᐃᑦ ᐱᓪᓗᒋᑦ. ᐊᒻᒪ 

ᐱᓕᕆᐊᔅᓴᓕᒫᐸᓗᖏᑦ ᐊᑭᑦᑐᕆᐊᖅᓯᒪᒻᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐱᔭᕆᐊᑐᖅᔪᖅ, 

ᐃᓱᒪᒋᔭᖃᕆᐊᖃᕋᓱᑦᑐᓂ ᐊᐅᓚᒍᓐᓇᖏᑦᑕᑦᑎᓐᓂᒃ. ᓯᓚᕐᔪᐊᕐᒥᐅᖑᖃᑎᑦᑎᓐᓂᒃ ᑕᐃᒪᐃᓐᓂᐊᓘᔪᓂᒃ. ᑖᓐᓇ 

ᐊᔭᐅᕆᔾᔪᑎᒌᓐᓇᕋᓱᓐᓂᐊᖅᑕᕗᑦ ᐱᓕᕆᖃᑎᖃᕋᓱᓪᓗᑕ ᒐᕙᒪᑐᖃᒃᑯᓐᓂ, ᐊᕕᑦᑐᖅᓯᒪᓂᕐᓂᓗ 

ᒥᓂᔅᑕᐅᖃᑎᑦᑎᓐᓂᒃ. ᐊᑭᑦᑐᐸᓪᓕᐊᔪᐊᓗᐃᑦ ᐊᑦᑐᖅᓯᖃᑦᑕᖅᑐᐃᓂᓛᒃ ᑲᓇᑕᒥ ᐱᓕᕆᐊᕆᒐᓱᑦᑐᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑕᐃᒫᒃ ᐊᐱᕆᕋᑖᖅᑯᖓ, ᐋᖅᑭᒍᑎᔅᓴᖅᓯᐅᕐᓂᕋᖅᑲᐅᒻᒪᑦ. 

ᒥᓂᔅᑕ ᐊᐱᕆᕙᕋ ᖃᓄᐃᑦᑐᓂᒃ ᕿᒥᕐᕈᐊᖅᓯ ᐋᖅᑭᒍᑎᔅᓴᐅᒐᔭᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐃᓚᖏᑦ ᐋᖅᑭᒍᑎᔅᓴᐅᕙᓪᓚᐃᔪᖅ ᑕᒪᓐᓇ ᐆᑦᑐᕋᓱᓐᓂᖅ. ᑖᒃᑯᐊ 

ᐱᓕᕆᐊᕆᒐᓱᓪᓗᒋᑦ ᐊᐅᓚᑦᑎᓲᓂᒃ ᐱᓕᕆᐊᑎᖃᕐᓗᑕ ᑲᓇᑕᒥᐅᖑᖃᑎᑦᑎᓐᓂᒃ. ᕿᑐᕐᖏᐅᕈᑎᖏᓪᓗ 

ᐊᑉᐸᕆᐊᖅᑎᒐᓱᓪᓗᒋᑦ, ᐊᑭᓕᔅᓴᐃᑦ ᑭᓱᑐᐃᓐᓇᐃᑦ. ᑕᒪᐅᓇ ᐃᑲᔫᑎᖃᕐᓂᐊᑐᔅᓴᐅᒻᒪᑦ ᐅᕙᑦᑎᓐᓂᒃ ᑕᒪᐅᓇ. 

ᓯᕗᓪᓕᐅᒋᐊᓖᑦ ᓇᓗᓇᐃᖅᑐᕋᓱᓪᓗᒋᑦ ᑮᓇᐅᔭᕗᑦ ᐃᓱᒪᒋᒋᐊᕐᓗᒋᑦ ᓄᓇᕗᒻᒥ ᐃᑲᔪᕋᓱᔅᓯᓐᓈᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑕᒃᑯᐊ 

ᐊᐅᓚᑦᑎᓲᓚᖅᑲᐅᒻᒪᑦ, ᑭᒃᑯᓐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐊᐱᖅᑯᑎᖓ ᐅᖃᒃᑲᓐᓂᕈᓐᓇᖅᑲᐅᒃ? ᑐᓴᑦᑎᐊᖏᓐᓇᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑦᑎᐊᓕᕐᓚᒍᐊᐃᑦ. ᒥᓂᔅᑕ ᐅᖃᐅᖃᖅᑲᐅᒻᒪᑦ 

ᐋᖅᑭᒍᑎᔅᓴᖅᓯᐅᕐᓂᕋᖅᑐᓂ, ᐃᓚᖓᓪᓗᒎᖅ ᐊᖅᑭᒍᑎᔅᓴᐅᕙᓪᓚᐃᒻᒪᑦ ᐅᖃᖃᑎᖃᖃᑦᑕᕐᓗᓂ ᑕᐃᒃᑯᓄᖓ 

ᐊᑭᓐᓂᒃ ᐊᐅᓚᑦᑎᓲᓂᒃ. ᓇᓗᓇᐃᖅᓯᑦᑎᐊᖁᔭᕋ ᑭᒃᑯᑦ ᐊᐅᓚᑦᑎᓲᓂᒃ ᐅᖃᖃᑎᖃᕐᓂᐊᕐᓂᕋᖅᑲᐅᒻᒪᑦ 

ᒐᕙᒪᑐᖃᒃᑯᓐᓂᒃ, ᓇᒻᒥᓂᖃᐅᑎᓕᓐᓂᓪᓘᓐᓃᑦ, ᑭᒃᑯᓂᒃᑯᐊ ᐊᐅᓚᑦᑎᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᐅᓯᖃᕋᑖᖅᑐᖓ ᒐᕙᒪᑐᖃᒃᑯᓐᓂᒃ, ᐱᓗᐊᖅᑐᒦᓛᒃ. 

ᐊᒻᒪᓗᑦᑕᐅᖅ ᑕᐃᒃᑯᐊ ᐊᐅᓚᒍᓐᓇᖅᑕᕗᑦ ᓂᐅᕕᕐᕕᑎᓐᓂ ᐅᖃᖃᑎᖃᖃᑦᑕᕈᓐᓇᕋᑦᑕ. 

ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑦᑕ ᓇᐅᒃᑯᑦ. ᑕᕝᕙ ᑖᒃᑯᐊ ᐱᒍᓐᓇᕋᔭᖅᑑᔮᖅᑕᕗᑦ ᐃᑲᔪᕋᓲᑎᒋᓗᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑕ ᑲᔪᖏᖅᓴᖅᑲᕋ ᓱᒍᓐᓇᕐᓂᖏᓐᓂᒃ−ᓱᖁᓪᓗᒍ. 

ᐋᖅᑭᒍᑎᔅᓴᖅᓯᐊᖁᒐᓗᐊᕋᒃᑯᐃᓛᒃ ᐱᔭᕆᐊᑐᔪᐊᓗᓐᓄᑦ ᓄᓇᕘᒥ ᒐᕙᒪᖓ ᐊᑐᓗᐊᕐᓂᑯᖃᕐᓂᐊᕐᒪᑦ 

ᖁᑦᑎᓂᖅᐹᖑᔪᒥᒃ ᑕᐃᒪᓐᖓᑦ ᓄᓇᕗᑦᑖᓚᐅᖅᓯᒪᒻᒪᑕ. ᑕᒪᒃᑯᐊᓗ ᐱᓕᕆᓂᕆᓯᒪᔭᖏᑦ ᐃᓱᒪᒋᓪᓗᒋᑦ. 

ᐅᖃᐅᓯᔅᓴᑐᐃᓐᓇᖅ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕐᒥᒐᒪ ᐃᓵᔅᓯᒪᔪᓂᒃ, K-4-ᒦᑦᑐᒍᑦ ᑮᓇᐅᔭᓕᕆᔨᒃᑯᖏᑦ ᑲᑎᑦᑐᒋᑦ 

ᐊᐅᓚᑦᑎᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ $6,727,000. ᐊᖏᖅᑭᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖓᒐ K-5ᒨᕆᔅᓯ, ᐃᖏᕐᕋᔪᓕᕆᔨᒃᑯᓐᓄᑦ. ᑲᑎᓪᓗᒋᑦ ᐊᖏᖅᑕᐅᔭᕆᐊᓖᑦ 

$56,084,000. ᐊᐱᖅᑯᑏᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖏᕐᕋᔾᔪᑎᓕᓕᕆᓂᕐᒦᑎᓪᓗᒍ ᑕᐃᒃᑯᐊ ᐊᖁᔾᔪᑏᑦ 

ᓄᑖᕈᕆᐊᖅᑎᑕᐅᓇᓱᒃᑎᓪᓗᒋᑦ ᐱᔭᕐᓂᖏᑦᑐᕈᓘᖃᑦᑕᕐᒪᑦ ᐊᒻᒪᓗ ᒪᑐᐃᖅᓯᔾᔪᑎᓂᒃ ᑖᓐᓇ ᓂᓪᓕᐅᑎᒋᖅᑲᐅᔪᒍᑦ. 

ᖃᓄᐃᓕᐅᕈᓐᓇᖅᐱᑕ ᐊᖁᔾᒧᑎᑖᕋᓱᒃᑐᑦ ᓄᑖᕈᕆᐊᖅᑎᑦᑎᓇᓱᒃᑐᓪᓘᓐᓃᑦ ᓱᑲᓐᓂᖅᓴᒥᒃ 

ᐱᑎᑕᐅᔪᓐᓇᕐᓂᐊᕐᒪᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᖕᓂ. 

ᓄᓇᓕᓕᒫᑦ ᐱᓐᖏᑐᐊᕆᓪᓗᒍ ᐊᑕᐅᓯᖅ, ᑕᐃᒃᑯᐊᓗ ᐃᖅᑲᓇᐃᔭᖃᑎᒋᓪᓗᑎᒃᑯᑦ. ᑕᒪᒃᑯᐊ ᖃᕋᓴᐅᔭᕈᔪᐃᑦ 

ᐋᖅᑭᒃᓱᒃᑲᓐᓂᕋᓱᒃᑕᕗᑦ ᑕᕝᕗᖓᔅᓴᐃᓐᓇᖅ ᐃᓕᑲᐅᑎᒋᔪᓐᓇᖃᑦᑕᕐᓂᐊᕐᒪᑕ. ᐊᒻᒪᓗ ᑕᐃᒃᑯᐊ ᓂᐅᕐᕈᑕᐅᔪᑦ 

ᑕᒪᕐᒥᑦᑎᐊᖅ ᓄᓇᓕᕐᓂᓪᓖᓃᓕᖅᑐᑦ ᐊᑭᓕᐅᑏᑦ ᑕᕝᕙᓂᒃᓴᐃᓐᓇᖅ ᐊᑭᓕᖅᑕᐅᔪᓐᓇᖅᓯᓂᐊᕐᒪᑕ.  

 

ᑕᒪᓐᓇ ᐱᐅᓯᒃᑲᓐᓂᖅᑐᖅ ᑕᒪᐅᓇ. ᐊᒻᒪᓗ ᑕᐃᒃᑯᐊ ᒐᕙᒪᒃᑯᑦ ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑎᑕᐅᔪᑦ ᑕᒪᒃᑯᓂᖓ 

ᐊᑐᖅᐸᓪᓕᐊᓕᕈᓐᓇᕐᓂᐊᕐᒪᑕ. ᐊᒻᒪ ᐊᒃᓱᐊᓗᒃ ᐱᐅᓯᕚᓪᓕᖅᖢᓂ ᐊᖁᔾᔪᑎᑖᕋᓱᒃᖢᓂ ᓄᓇᓕᖕᓂ. 

ᓂᕈᐊᖅᑎᖃᕈᔅᓯ ᑐᓴᐅᒪᑎᑦᑐᓐᓇᕋᔅᓯᐅᒃ ᐱᓇᓱᐊᕈᓰᑦ ᐅᖓᑖᓄᑦ ᖃᐅᔨᒃᑲᖅᑕᐅᓂᐊᖅᐳᒍᑦ 

ᐅᑕᖅᑭᑯᑖᓗᐊᕐᓂᐊᖏᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᓇᓗᓇᐃᖅᓯᒃᑲᓐᓂᕈᒪᖕᒥᔪᖅ ᐅᑯᓇᓂ 

ᒪᑐᐃᖅᓯᔾᔪᑎᓃᖅᑲᐅᔪᑦ. ᖃᐅᔨᓴᖅᑕᐅᓂᕐᒪᑕᒎᖅ ᑲᓐᑐᕌᒃ ᐃᓱᓕᒃᐸᑦ 2024-ᒥ ᐃᓱᓕᕝᕕᖃᕐᒪᑦ ᒫᓐᓇᕈᓗᒃ. 

ᐅᖓᓯᑐᐊᓘᖅᑰᔨᔫᒐᓗᐊᖅ ᑭᓯᐊᓂ ᕿᓚᒥᐊᓗᒃ ᑎᑭᓲᖑᒻᒪᑕ ᖃᓄᐃᓕᐅᕐᓂᐊᕐᒪᖔᔅᓯ ᑐᖏᓕᕇᖅᓱᒃᑐᓂ. ᑕᐃᓐᓇ 

ᑳᓐᑐᕌᒃ ᓄᑖᖑᕆᐊᖅᑎᑕᐅᓂᐊᖅᐸᑦ ᐅᕝᕙᓘᓐᓃᑦ ᐊᓯᑦᑎᐊᒻᒪᕆᖓᓂᒃ ᐊᑐᕐᓂᐊᖅᐳᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᕐᖓᓂ ᖃᐅᔨᓴᐃᓪᓗᑕ 

ᐱᐅᒋᑦᑎᐊᖅᑕᕗᑦ ᐊᒻᒪᓗ ᐃᖏᕐᕋᑦᑎᖅᑰᔨᓪᓗᓂ. ᑕᐃᓐᓇ ᖃᐅᔨᓴᕐᓂᖅ ᐱᔭᕇᕈᒪᔭᕗᑦ ᐃᒻᒪᖄᓗ ᐃᓱᓕᑦᑕᕐᕕᖓ 

ᐅᖓᕙᕆᐊᕐᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓇᖅ. ᐃᖏᕐᕋᑦᑎᐊᖅᑐᕉᖅ, ᐃᖅᑲᐃᑎᑦᑎᒋᐊᒃᑲᓐᓂᖅᑖ 

ᖃᖓ ᑖᓐᓇ ᐱᒋᐊᓚᐅᖅᓯᒪᒻᒪᖔᑦ. ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ ᐱᐅᓂᕐᒧᑦ ᑎᑭᓚᐅᓇᓱᓚᐅᕐᒪᖔᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕌᒍᐊ ᐱᓯᒪᖏᓐᓇᒃᑯᑦ 

ᐊᓯᔾᔨᓚᐅᕐᓂᖓ ᑭᓯᐊᓂ ᐊᑐᓕᕋᑦᑎᒃᑯᑦ ᑖᓐᓇ ᑐᓐᖓᕕᓪᓚᕆᐊᓘᒋᔭᕗᑦ ᐊᖁᔾᔪᑎᑖᕋᓱᓐᓂᖅ ᐱᔾᔪᑎᖏᓪᓗᒍ. 

ᐊᒻᒪᓗ ᑕᒪᒃᑯᐊ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᖦᖢᒋᑦ. ᑕᐃᒪᖓᓂᑦ ᐃᖏᕐᕋᑦᑎᐊᓕᓚᐅᖅᓯᒪᔪᖅ, ᑖᒃᑯᐊ ᓄᑖᑦ 

ᐊᒻᒪᓗ ᐅᖃᐱᓘᑎᒋᔭᐅᔪᑦ, ᐅᖃᐱᓘᑎᒋᔭᐅᓗᐊᓐᖑᐊᖃᑦᑕᖅᑐᑦ ᐊᑯᓂᐅᓗᐊᖅ ᐊᖁᔾᔪᑎᑖᕋᓱᖕᓇᕐᒪᑦ ᐊᒻᒪᓗ 

ᑭᓇᐅᖕᒪᖔᖅᐱᑦ ᐊᔾᔨᓐᖑᐊᑦ. ᐱᕚᓪᓕᖅᓯᒪᔪᓪᓚᕆᐊᓘᓕᖅᑐᒍᑦ. ᑕᐃᒃᑯᐊ ᐅᑎᖅᑕᕋᐅᔭᕆᐊᖃᕈᓐᓃᕐᒪᑕ ᓄᓇᓖᑦ 

ᑕᕝᕗᖓᔅᓴᐅᑎᒋ ᐊᐅᓪᓚᖅᑎᑦᑎᖃᑦᑕᕈᓐᓇᖅᓯᓂᐊᓕᕐᒪᑕ ᓚᐃᓴᓂᒃ ᓴᓇᔨᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᐊᕐᕌᒍᖅᑲᐃ 8-ᖑᓕᖅᑐᑦ ᑕᐃᒪᓐᖓᓂᑦ ᑕᒪᓐᓇ 

ᐱᒋᐊᓚᐅᖅᓯᒪᖕᒪᑦ, ᑖᓐᓇ ᐃᓕᔭᐅᓯᒪᓕᕐᒪᑦ K-12 15ᓂᒃ ᑎᑎᖅᑕᐅᓪᓗᓂ. ᖃᓄᐃᓕᖓᓕᕐᒪᖔᑦ ᑖᓐᓇ 

ᓇᓗᓇᐃᖅᓯᕕᐅᔪᒪᓪᓗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᒎᖅ ᐅᖃᐅᔾᔭᐅᓵᑦᑎᐊᕋᒪ 

ᑕᒪᓐᓇᒎᖅ ᐱᕙᓪᓕᐊᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᓂᓪᓕᐅᑎᒋᒃᑲᓐᓂᕈᒪᔭᕋ ᑕᐃᒃᑯᐊ ᒪᓕᒐᖅᑎᒍᑦ 

ᐊᑐᕆᐊᓖᑦ, ᑎᓴᒪᓖᑦ ᓇᓪᓕᐅᒃᑯᒫᖃᕆᐊᖃᓕᕐᓗᑎᒡᓗ ᓚᐃᓴᖃᕐᓗᑎᒃ ᐊᑎᓕᐅᖅᑕᐅᓯᒪᓗᑎᒡᓗ. ᑭᓱᒥᒃ 

ᐱᔾᔪᑎᖃᖅᖢᓯ ᑕᐃᒪᐃᑉᐱᓯ? ᐊᒃᓱᕈᓐᓇᐅᑎᒋᔭᐅᓗᐊᕐᓂᐊᖅᑐᖅ ᑖᓐᓇ ᐃᓐᓇᕐᓄᑦ. ᑕᐃᒃᑯᐊᓗ ᐊᑯᓂ ᑎᓴᒪᓕᖕᓂᒃ 

ᐊᑐᖃᒃᑕᖅᑐᑦ ᐱᔭᕐᓂᖏᑦᑐᒃᑰᓂᐊᖅᑐᑦ. ᖃᓄᐃᒻᒪᑦ ᑕᐃᒪᐃᓐᓇᓱᒃᐱᓯ ᑕᐃᒃᑯᐊᑦᑕᐅᖅ ᖃᒧᑕᐅᔭᐃᑦ 

ᐊᖅᑯᑎᒃᓴᐃᓇᕐᓂᒃᑕᐅᖅ ᐊᑐᕐᒥᖕᒪᑕ. ᐊᒻᒪᓗ ᐊᐳᑎᖃᑯᑖᓐᓂᖅᓴᐅᖃᑦᑕᖅᖢᑕ ᑎᓴᒪᓖᑦ ᐊᑐᖅᑕᐅᖃᑦᑕᖅᑎᓪᓗᒋᑦ 

ᐊᐳᑎᖃᖏᑎᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐊᖅᑯᑎᕗᑦ ᐱᔾᔪᑎᒋᓪᓗᒍ ᑕᐃᒪᓐᓇ ᐋᖅᑭᒃᓯᔪᒪᔪᒍᑦ, ᐊᖅᑯᑏᑦ 

ᓇᓪᓕᐅᒃᑯᒫᕐᓗᑎᒃ ᑭᓯᐊᓂᐅᖕᒪᑕ. ᑕᒪᓐᓇ ᕿᒥᕐᕈᓇᖕᓂᐊᖅᐸᕋ, ᐊᒻᒪᓗ ᖃᒧᑕᐅᔭᐃᑦ, ᖃᒧᑕᐅᔭᐃᑦ 

ᐊᖅᑭᑎᒃᑰᕆᐊᖃᖏᒃᑲᓗᐊᕐᒪᑕ. ᖃᐅᔨᒪᓪᓗᖓ ᐃᑳᓲᑦ ᖃᓪᓗᓈᑦ ᐊᖅᑯᑎᓂᒃ ᐃᑳᑐᐃᓐᓇᖅᖢᑎᒃ 

ᒪᓕᐊᓗᖏᖦᖢᓂᔾᔪᒃ. ᐊᔾᔨᒌᓐᖏᒻᒪᑎᒃ ᖃᒧᑕᐅᔭᐃᑦ ᐊᒻᒪᓗ ᑎᓴᒪᓖᑦ. ᑎᓴᒪᓖᑦ ᐊᖅᑯᑎᒃᑯᑦ ᐊᑐᖅᑕᐅᒍᖕᒪᑕ. 

ᐊᒻᒪᓗ ᖃᐅᔨᒪᓪᓗᖓ ᒪᓕᒐᓕᐅᖅᑎ ᑕᒪᒃᑯᓂᖓ ᐱᓕᕆᓯᒪᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑕᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐅᖃᖅᑲᐅᖕᒪᑦ ᖃᒧᑕᐅᔭᐃᑦ ᐃᑳᑐᐃᓐᓇᓲᑦ 

ᐊᖅᑯᑎᓂᒃ ᒪᓕᖃᑦᑕᖏᖦᖢᑎᒃ. ᐄ, ᑕᒫᓂ ᐃᖃᓗᓐᓂᖃᐃ ᑭᓯᐊᓂᓕ ᐊᓯᖏᓐᓂᒃ ᓄᓇᓕᖕᓂ ᑕᐃᒪᐃᖏᑦᑐᑦ. 24-

ᖑᖕᒪᑕ ᓱᓕ ᑕᐃᒃᑯᐊ ᓄᓇᓖᑦ ᐃᖃᓗᐃᑦ ᓯᓚᑖᓃᑦᑐᑦ. ᒪᐅᓐᖓᓚᐅᖏᓐᓂᕐᓂᒃ ᐅᓄᖅᑐᐊᓗᐃᑦ 

ᐊᖅᑯᑎᒃᑰᖃᑦᑕᓚᐅᕐᒪᑕ ᖃᒧᑕᐅᔭᐃᑦ.  

 

ᒥᓂᔅᑕ ᑖᓐᓇ ᓱᓕᖅᑰᖏᒻᒪᑦ ᐃᑲᔪᑐᐃᓐᓇᓲᕉᖅ ᖃᒧᑕᐅᔭᐃᑦ ᓇᓪᓕᐅᒃᑯᒫᑦ ᐊᑎᓕᐅᖅᓯᒪᓗᑎᒡᓗ ᑭᓯᐊᓂ ᑎᓴᒪᓖᑦ 

ᖃᒧᑕᐅᔭᐃᓪᓗ ᐊᔾᔨᒌᒃᑎᑕᐅᓪᓗᐊᕐᒪᑕ, ᑎᓴᒪᓖᑦ ᓚᐃᓴᑖᖃᕐᓗᑎᐅᒋᐊᖃᖅᑰᔨᖏᓐᓇᒃᑭᑦ. ᐃᓐᓇᕐᓄᒡᒎᖅ 

ᑐᕌᖓᔪᓂᒃ ᐱᓕᕆᖃᑦᑕᕐᓂᐊᕋᒥᒃ. 

 

ᑖᓐᓇ ᒥᓂᔅᑕ ᕿᒥᕐᕈᓇᒃᑲᓐᓂᖁᕙᕋ ᑎᓴᒪᓖᑦ, ᓚᐃᓴᑖᕆᐊᖃᔾᔮᖏᒻᒪᑕ ᓇᓪᓕᐅᒃᑯᒫᖅᑕᐅᓯᒪᖏᓪᓗᑎᒃ 

ᐊᑎᓕᐅᕈᑕᐅᖏᓪᓗᑎᒡᓗ. ᐃᓐᓇᖃᐃ ᑕᐃᓐᓇ ᒪᓕᒐᕐᔪᐊᖅ ᐅᕝᕙᓘᓐᓃᑦ ᒪᓕᒐᐃᑦ ᐊᓯᔾᔨᖅᑕᐅᓗᑎᒃ, 

ᐊᐅᓚᑕᐅᔪᓐᓇᕐᒪᓪᓕ ᑕᒪᓐᓇ ᕼᐋᒻᒪᓚᒃᑯᓐᓄᑦ? ᑕᒪᓐᓇ ᑐᓴᕈᒪᔭᕋ ᒥᓂᔅᑕᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᑕᖅ, ᒪᒥᐊᖦᖢᖓ, ᐄ, ᖃᒧᑕᐅᔭᐃᑦ ᐊᖅᑯᑎᓂᒃ ᑰᖃᑦᑕᖅᑐᑦ ᑭᓯᐊᓂ ᓇᓪᓕᐅᒃᑯᒫᓂᒃ 

ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᑦᑐᑦ. ᑖᓐᓇ ᓇᓗᓇᐅᑎᒋᓪᓗᓂᐅᒃ, ᐊᒻᒪᓗ ᒪᓕᒐᓕᐅᖅᑎ, ᐄ, ᐄᑦᑎᐊᒻᒪᕆᒃ 

ᑖᔅᓱᒧᖔᖅᑐᓂᒃ ᓴᖅᑭᑦᑎᓂᐊᖅᐳᖓ ᐊᒻᒪ ᐃᖅᑲᐃᑎᑦᑎᒋᐊᖅᑕᐅᓗᖓ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᔪᐊᖅ 

ᖃᒧᑕᐅᔭᐃᑦ ᑕᕝᕘᓈᖅᑎᑕᐅᓐᖏᑦᑐᑦ. ᑕᕝᕘᓇ ᐊᔾᔨᒌᓐᖏᓐᓂᖓ ᓇᓗᓇᕈᓐᓃᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᖃᐃ ᑕᕝᕗᖓ ᐃᓕᖃᓯᐅᔾᔨᔪᓐᓇᖅᐸ ᑎᓴᒪᓖᑦ 

ᐃᓚᐅᓐᖏᑎᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᕿᒥᕐᕈᓇᓐᓂᐊᖅᐸᕋ. ᐄ, 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ ᕿᒥᕐᕈᓇᓕᕈᑦᑕ ᒪᓕᒐᕐᔪᐊᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᕕᐊᓇᖅ ᕿᒥᕐᕈᓇᕐᓂᐊᕐᒪᒍ. ᖃᖓ ᑎᑎᖅᑲᑎᒍᑦ 

ᓇᓗᓇᐃᖅᓯᕕᐅᔪᓐᓇᖅᐱᑕ ᑲᑎᒪᔨᕋᓛᖑᔪᒍᑦ ᑎᓴᒪᓖᑦ ᒪᓕᒐᕐᔪᐊᓄᑦ ᐃᓚᐅᔪᓐᓃᖅᑎᑕᐅᓂᖓᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐃᒃᓯᕙᐅᑕᖅ, ᒫᓐᓇ ᖃᖓᑐᐃᓐᓇᖅ ᒪᓕᒐᒃᓴᐃᑦ 

ᕿᒥᕐᕈᓇᒃᑕᐅᓕᕌᖓᑕ, ᐋᖅᑭᒋᐊᓕᕌᖓᑕᓗ ᒪᓕᓲᖑᒐᑦᑕ ᒪᓕᒐᓕᕆᓂᐅᑉ ᒪᓕᒐᖏᓐᓂᒃ. ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐱᒋᐊᖅᑎᑦᑎᒃᐸᑕ ᕿᒥᕐᕈᓇᖕᓂᕐᒥᒃ, ᐊᒻᒪᓘᓐᓃᑦ ᐲᖅᑕᐅᓂᐊᕐᒪᖔᑦ, 

ᐲᖅᑕᐅᔾᔮᖏᒻᒪᖔᓪᓘᓐᓃᑦ ᐃᓱᓕᑦᑕᕐᕕᖏᑦ ᐊᔾᔨᒌᓐᖏᑦᑐᐃᓐᓇᐅᖕᒪᑕ, ᐱᕙᓪᓕᐊᓂᖃᓕᕈᑦᑕ ᑎᑎᕋᓛᖅᐳᖓ 

ᑲᑎᒪᔨᕋᓛᓄᑦ. ᑕᐃᒪᐃᓕᔪᓐᓇᑐᐃᓐᓇᖅᑐᖓ ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ ᓵᖓᓐᓃᑦᑐᖅᑕᖃᓐᖏᑦᑎᐊᖅᑐᑦ ᔫᓂᒥᓪᓘᓐᓃᑦ, ᑖᓐᓇ ᐋᖅᑭᒋᐊᕈᑦ 

ᒥᑭᑦᑐᑯᓘᖕᒪᑦ, ᖃᒧᑕᐅᔭᐃᑦ ᑕᕝᕙᓃᖃᑕᐅᖏᑦᑐᓐᓇᖅᐸᑦ, ᑎᓴᒪᓖᑦ ᑕᕝᕙᓃᖃᑕᐅᖏᑦᑑᔪᓐᓇᕐᒥᔪᑦ. 

ᓄᓇᕗᒻᒥᐅᓪᓗ ᖁᕕᐊᓱᓕᕋᔭᖅᖢᑎᒃ, ᓄᓇᕗᒻᒥᐅᓪᓗ ᐱᕋᔭᐅᖏᓪᓗᑎᒃ ᓇᓪᓕᐅᒃᑯᒫᖅ, ᑕᐃᒃᑯᐊ ᑎᓴᒪᓖᑦ 

ᐊᑐᖅᑕᐅᔪᓪᓚᕆᐊᓘᖕᒪᑕ ᐊᖑᓇᓱᒋᐊᕈᑎᒋᔭᐅᖃᑦᑕᖅᖢᑎᒃ, ᐊᒃᓱᕈᖅᑎᑕᐅᓗᐊᕐᓂᐊᖅᑐᓪᓖᒃᑯᐊ 

ᓚᐃᓴᑖᖃᑦᑕᕆᐊᖃᓕᖅᐸᑕ. 

 

ᑕᐃᒪᑐᖅ ᒥᓂᔅᑕᐅᑉ ᑖᓐᓇ ᐱᓕᕆᐊᕆᑲᐅᑦᑐᕐᓕᐅᒃ, ᐊᒃᓱᕈᖅᑎᓗᐊᕋᑦᑎᒃᑯᑦ ᐃᓐᓇᐃᑦ ᑕᐃᒃᑯᐊᓗ 

ᖃᓪᓗᓇᐅᔭᕈᓐᓇᖏᑦᑐᑦ, ᓇᓪᓕᐅᒃᑯᒫᖅᑖᕋᓱᒡᓗᑎᒃ, ᐊᑎᓕᐅᖅᓯᓗᑎᒃ, ᑎᓴᒪᓕᖕᒥᒃ, ᑕᕝᕗᖓ ᐃᓱᓕᓪᓗᒍ 

ᒪᓕᒡᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. ᐄ, ᐃᓱᒪᒋᖃᓯᐅᑎᓂᐊᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᒃ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓐᓄᒃᑯᑦ, ᒥᓂᔅᑕ ᒪᒃᐱᖅᑐᒐᖅ 2029 ᓯᕗᓪᓕᐅᔾᔭᐅᓯᒪᔪᖅ 

ᐋᖅᑭᓐᖑᐊᑯᓗᒃ ᑐᒡᓕᐊ, ᑭᕙᓪᓕᕐᒥ ᐊᖅᑯᑏᑦ ᖃᐅᔨᓴᖅᑕᐅᓂᖏᑦ.  

 

ᖃᓄᐃᓕᐅᒃᑲᓂᕐᓂᐊᓕᕐᒪᖔᓪᓗ ᖃᐅᔨᒪᕕᑦ ᖃᖓ, ᓇᓗᓇᐃᖅᓯᔪᓐᓇᖅᐸ, ᖃᓄᖅ 

ᐃᒪᐃᓕᐅᕐᓂᐊᓕᖅᑐᒎᓚᓂᐊᖅᐱᓯ ᔫᓐ, ᔪᓚᐃᒥ, ᐊᕐᕌᒍᓪᓗᐊᖅ, ᖃᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐅᔭᖅ ᐃᓱᓕᑎᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᔅᑐ ᒥᓂᔅᑐ. ᑖᓐᓇ ᑐᕌᒐᖅ ᒪᒃᐱᒐᖓ 228-ᒥ 

ᑭᖑᓪᓕᖅᐹᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᕐᓗᑕ ᒥᕝᕖᑦ, ᐊᖅᑯᑏᑦ, ᐱᖁᑎᕐᔪᐊᓪᓗ 

ᐱᐅᓯᒋᐊᒃᑲᓐᓂᖁᓪᓗᒋᑦ. ᑖᓐᓇ ᐅᓄᖅᑐᐊᓗᖕᓂᒃ ᐃᓗᓕᖃᕈᓐᓇᖅᑐᑦ, ᓯᕗᓪᓕᐅᔾᔭᐅᔪᒃᓴᐃᑦ ᑕᒪᒃᑯᓂᖓ 

ᖃᐅᔨᒪᕖᑦ ᑐᖏᓕᕇᒃᓲᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᒪᒥᐊᑉᐳᖓ ᕿᓂᕋᒃᑯ, ᐅᑕᖅᑭᐊᕐᔪᒍᓐᓇᕈᔅᓯ. ᑲᑎᒪᔨ 

ᐊᐱᕆᒃᑲᓐᓂᖁᐊᓪᓚᒡᓚᒍ ᒪᒃᐱᒐᒃᑲ ᐊᔾᔨᒋᓐᖏᒻᒪᒋᑦ ᐱᓕᕆᐊᒃᓴᐅᑉ ᐸᕐᓇᐅᑎᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᒐᖅ 228-ᒥᑦᑐᖅ ᑐᕌᒐᒃᓴᖏᑦ ᓄᒃᑕᐅᑏᑦ ᐊᑐᐊᒐᖓ, 

ᐸᕐᓇᐅᑎᓕᐅᕐᓂᖅ, ᒐᕙᒪᒃᑯᑦ ᐃᖅᑲᓇᐃᔭᖃᑎᒋᓪᓗᒋᑦ, ᓯᕗᒧᐊᖁᓪᓗᒋᑦ ᐱᓕᕆᐊᒃᓴᐃᑦ ᐊᖅᑯᑏᑦ 

ᐱᐅᓯᒋᐊᖁᓪᓗᒋᑦ, ᐊᒻᒪᓗᑦᑕᐅᖅ ᓯᒡᔭᒥ ᐱᖁᑎᒋᔭᐅᔪᑦ ᑐᓴᕈᒪᓪᓗᖓ ᐱᓕᕆᐊᒃᓴᐃᑦ, ᓇᓂᓗ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓯᐊᒻᒪᒃᓯᒪᒻᒪᕆᖕᒪᑦ ᑐᕌᒐᒃᓴᐃᑦ 

ᐊᑖᓂ, ᐅᓄᑲᓪᓚᖕᒪᑕ, ᐊᐅᓚᔾᔭᒃᑕᐅᓯᒪᔪᑦ ᐱᒋᐊᖅᑕᐅᖅᓯᒪᔪᑦ ᐱᓕᕆᓇᓱᒃᑕᕗᑦ ᑭᕙᓪᓕᖅ ᐊᖅᑯᓯᐅᖅᑕᐅᓂᖓᓄᑦ 

ᖃᐅᔨᓴᕈᑎᒃ ᑖᓐᓇ ᐃᑲᔪᖅᑐᐃᓂᐊᖅᑐᖅ ᑐᒃᓯᕋᐅᑎᑦᑎᓐᓂᒃ ᑐᓂᓯᓂᐊᖅᑎᓪᓗᑕ ᐃᑲᔪᕐᓂᐊᖅᑐ ᐊᖏᔪᒥᒃ 

ᐊᑭᑐᔪᒥᒃ ᐊᑭᑐᔪᖅᑐᕈᑎᒃᓴᐅᓂᐊᖅᑐᓄᑦ ᐊᖅᑯᓯᐅᕈᑕᐅᓂᐊᖅᑐᓂᒃ. 

 

ᐊᒻᒪ ᒍᕋᐃᔅ ᕙᐃᒥ ᑕᐃᓐᓇ, ᑖᓐᓇ ᐱᓕᕆᔭᐅᔪᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᐅᓚᑕᖓ, ᑕᐃᒃᑯᐊ 

ᐃᑲᔪᖅᑐᖅᑕᐅᓪᓗᑎᒃ ᑕᐃᑲᓂ ᑐᓚᒃᑕᕐᕕᓕᐅᕈᒪᔪᑦ. ᒐᕙᒪᑐᖃᒃᑯᑦ ᐃᑲᔪᖁᓗᒋᑦ ᐊᐱᕆᓂᐊᖅᑕᕗᑦ ᑮᓇᐅᔭᓂᒃ 

ᐱᔪᒪᓗᑕ ᓯᕗᒧᐊᑉᐸᓪᓕᐊᑎᓪᓗᑕ ᑕᒪᑐᒪ ᑐᓚᒃᑕᕐᕕᓕᕆᓂᐅᑉ ᒥᒃᓵᓄᑦ, ᑖᒃᑯᐊ ᖃᐅᔨᓴᖅᑕᐅᓯᒪᓕᖅᑐᖅ ᒫᓐᓇ 

ᐅᑕᖅᑭᔪᒍᑦ. ᒐᕙᒪᑐᖃᒃᑯᑦ ᑕᕆᐅᓕᕆᓂᕐᒧᑦ ᐸᕐᓇᐅᑎᖓ ᐋᖅᑭᑦᑕᐅᓚᐅᖅᑎᓪᓗᒍ ᓯᕗᓪᓕᐅᔾᔭᐅᓯᒪᔪᑦ 

ᐱᔭᕇᖅᑕᐅᒃᐸᑕ, ᑕᐃᒪᐃᑦᑐᓂᒃ ᐱᓯᒪᓐᖏᑦᑐᖓ ᑕᐃᒃᑯᓇᓐᖔᖅᑐᓂᒃ. 

 

ᐅᖃᖅᑲᐅᔭᒃᑲ ᒪᓕᒡᓗᒋᑦ, ᐅᑭᐅᖅᑕᖅᑐᒥ ᐊᑭᑐᔪᓂᒃ ᐃᑲᔪᖅᑐᐃᔾᔪᑎᖓ ᒐᕙᒪᑐᖃᒃᑯᓐᓂ 100%-ᒥᒃ 

ᑮᓇᐅᔭᖃᖅᑎᑕᐅᖃᑦᑕᖅᑐᖅ ᑕᐃᒪᐃᓐᓇᐃᑦᑐᒥᒃ ᑐᒃᓯᕋᐅᑎᓕᐅᕐᓂᐊᖅᑐᒍᑦ. ᓄᓇᓕᒃ ᐊᑐᓂ ᐊᑕᐅᓯᖅ 

ᑮᓇᐅᔭᖅᑖᖁᓪᓗᒋᑦ, ᑖᒃᑯᐊ ᐊᔭᐅᖅᑐᐃᔾᔪᑎᒋᔭᕗᑦᑕᐅᖅ, ᐅᖃᐅᓯᕆᑐᐃᓐᓇᖅᑕᒃᑲ ᑕᕝᕙ ᐱᑕᖃᒃᑲᓐᓂᕐᒥᔫᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓯᒪᐃᓚᖅ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒥᓂᔅᑕ ᐊᖏᕈᓐᓇᖅᐸᑦ ᑎᑎᖃᖅᓯᒪᔪᓂᒃ ᖃᐃᑦᑎᔪᓐᓇᕐᒪᖔᑦ 

ᑭᓱᓕᒫᓄᑦ ᑐᕌᕐᒪᑦ, ᒥᓂᔅᑐ ᐅᑎᕐᕕᖃᕈᓐᓇᖅᐸ ᑲᑎᒪᔨᕋᓛᓄᑦ ᑎᑎᕋᖅᓯᒪᔪᑎᒍᑦ ᑭᓱᓕᕆᔪᒪᖕᒪᖔᑦᑕ, 

ᖁᔭᓕᑦᑎᐊᕋᔭᖅᑐᖓ ᑕᐃᒪᐃᑉᐸᑦ. 

 

ᐊᒻᒪ ᐊᓯᐊᓄᐊᕐᓗᖓ ᒪᑉᐱᒐ 230-ᒥ, ᑐᒡᓕᐊᓃᑦᑐᖅ ᐋᖅᑭᓐᖑᐊᖅ, ᓇᐅᑎᖅᓱᐊᓗᑎᒃ ᐱᔨᔅᓯᑕᐅᓂᖓ ᑮᓇᐅᔭᐃᑦ 

ᐅᒥᐊᕐᔪᐊᕐᑰᖃᑦᑕᖅᑐᑦ ᐱᐅᓯᒋᐊᖅᑕᐅᖁᓪᓗᒍ ᑖᓐᓇ, ᖃᒪᓂ’ᑐᐊᒥ ᐅᓂᒃᑳᕈᓐᓇᕐᒪᖔᖅᐱᑦ ᑖᓐᓇ ᑖᒃᓱᒪ ᒥᒃᓵᓄᑦ 

ᖃᓄᕐᓕ ᐱᓕᕆᕕᓯ ᑖᒃᓱᒪᖓ ᐱᓕᕆᐊᖃᕐᓂᖓ ᖃᓄᐃᓕᖔᓛᖅᐸ ᐅᕙᖓ ᑐᓴᕈᒪᓂᕋ ᒪᓕᒡᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᕆᔪᓐᓇᕈᒃᑯ ᐃᑲᔪᖅᑎᖓ 

ᑐᖏᓕᕐᒪ ᐅᓂᒃᑳᖁᓪᓗᒍ ᑖᒃᑯᐊ ᐱᕚᓪᓕᖅᐸᑕ, ᐃᑲᔪᖅᑎᖓ ᑐᖏᓕᕐᒪ ᕼᐋᑭᓐᔅ ᑭᐅᔪᓐᓇᕐᓂᐊᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑐ ᕼᐋᑭᓐᔅ ᑭᐅᓕᕆᑦ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᐊᕐᔪᑲᐃᓐᓇᕆᑦ, ᐅᓂᒃᑳᖅᓯᒪᔪᑦ ᕿᒥᕐᕈᐊᕐᔪᑲᐃᓐᓇᕐᓚᒃᑲ. 

ᑖᓐᓇ ᐱᓕᕆᐊᒃᓴᖅ ᓄᓇᓖᑦ ᐊᐅᓚᑕᖓ, $3.1-ᒥᓕᐊᓐ ᐱᓕᕆᐊᒃᓴᓄᑦ, ᓂᕆᐅᒃᑐᒍᑦ 

ᐱᔭᕇᖅᑕᐅᓂᖅᓴᐅᕚᓪᓕᕐᓂᐊᖅᑐᑦ ᐊᕐᕌᒍᒋᔭᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᒥᒃ ᓂᓪᓕᐅᑎᖃᕐᓗᖓ ᑖᒃᓱᒪ ᒥᒃᓵᓄᑦ, ᒪᐃᔭ 

ᐅᖃᖃᑎᒋᓚᐅᖅᑕᕋ, ᐊᒡᓚᒡᕕᓕᕆᔨᐅᔪᖅ ᑖᒃᑯᐊ ᑕᖅᑭᐅᕋᑖᖅᑐᖅ, ᐃᓛᒃ ᐊᒥᓲᓐᖏᑦᑐᑦ ᐊᓂᒍᖅᑐᑦ ᒪᓕᒡᓗᒍ. 

ᑭᓯᐊᓂ ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔾᔪᓯᕆᒃᑯᓐᓂᓪᓗ ᑭᖑᓪᓕᕐᒥᒃ ᖃᓄᐃᓕᐅᕐᓂᐊᕐᒪᖔᑕ 

ᑐᓴᖅᑎᑕᐅᓂᐊᕐᒪᑕᒎᖅ, ᑖᓐᓇ ᐱᐅᒻᒪᑦ ᓯᕗᒧᐊᑦᑎᐊᖁᓪᓗᒍ. ᐱᓕᕆᕕᒃ ᑖᒃᓱᒪ ᐃᖅᑲᓇᐃᔭᖅᑎᒃᓴᖅᐸᑕ ᑖᓐᓇ 

ᐱᓕᕆᔭᐅᓂᐊᖅᐸ? ᑕᕝᕙ ᐃᓱᐊ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᑎᖁᑎᖃᕈᓐᓃᕋ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᕝᕙᓂᑦᑕᐅᖅ ᒪᑉᐱᖅᑐᒐᖓᓂ ᐱᓕᕆᐊᔅᓴᓄᑦ 229 ᑐᑭᓯᒋᐊᕈᑎᒋᔪᒪᒋᓪᓗᒍ, 

ᓯᕗᓪᓕᐅᑎᓯᒪᔭᔅᓯᓐᓂᒃ 2023-2024 ᑖᓐᓇ ᐊᑖᓃᑦᑐᓂᒃ ᑕᒪᒃᑯᐊ ᑎᑎᖅᑐᒐᖅᑕᐅᓂᐊᔪᐃᑦ ᖃᖓᑕᓲᒃᑯᕕᓐᓄᑦ, 

ᐅᕝᕙᓘᓐᓃᑦ ᐄᒐᕐᕕᓐᓄᑦ ᓄᓇᓕᐅᔪᓂᒃ. ᑕᕝᕙᓂ ᕿᑎᓪᓗᐊᖓᓂᒃ ᐅᖃᖅᓯᒪᔪᖅ ᑖᓐᓇ 

ᑐᑭᓯᒋᐊᕈᑎᒋᔪᒪᕙᓪᓗᑐᐃᓐᓇᖅᑕᕋ ᐅᖃᖅᓯᒪᓂᖓ, (ᑐᓵᔨᑎᒎᓕᖅᑐᖅ) ᐊᒻᒪ ᐊᐅᓚᑦᑎᔪᐃᑦ ᑎᑎᕋᐅᔭᕐᕕᒃ 

ᕿᑭᖅᑕᕐᔪᐊᕐᒥ ᑐᓂᔭᐅᓯᒪᓕᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑲᔪᓯᓯᒪᓕᕐᓂᖓ ᑖᓐᓇ ᓇᓗᓇᐃᖓᖅᓯᒪᑦᑎᐊᕐᖓᑦ. ᑕᐃᒪᓕ ᑭᒃᑰᓂᖏᓐᓂᒃ 

ᓴᖅᑭᑦᑐᒪᒍᕕᐅᒃ ᐊᐱᖅᑯᑎᒋᖅᑳᕈᒪᑐᐃᓐᓇᑲᐃᓐᓇᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᐃᓛᒃ ᐊᖏᓚᐅᖅᓯᒪᒐᑦᑎᒍ ᑖᒃᑯᐊ ᑮᓇᐅᔭᓂᒃ 

ᓴᖅᑭᑦᑎᕕᒋᓪᓗᑎᒍᑦ, ᑖᔅᓱᒧᖓ ᕿᑭᖅᑕᕐᔪᐊᕐᒧᑦ ᑐᕌᖓᔪᖅ, ᒫᓐᓇ ᐱᓕᕆᐊᕆᔭᐅᕙᓪᓕᐊᔪᖅ. ᐊᒻᒪ, ᖃᐅᔨᒪᓪᓗᖓ 

ᑕᒫᓂ ᑕᖅᑭᑦᑎᓐᓂ, ᐅᕝᕙᓘᓐᓃᑦ ᑕᖅᑭᕆᐊᖅᑕᑦᑎᓐᓂᒃ ᓄᓇᓕᔅᓯᓐᓄᑦ ᐅᑎᓛᖅᑐᐃᑦ ᑖᒃᑯᐊ 

ᐸᕐᓇᑦᑕᐅᓯᒪᔭᖏᓐᓂᒃ ᐅᓂᒃᑳᕆᐊᖅᑐᓯᓐᓈᕐᓗᑎᒃ, ᐊᒻᒪᓗ ᖃᓄᖅ ᖃᓄᐃᓕᖓᒍᒪᓂᐊᕐᒪᑕᑭᐊᖅ 

ᐃᓱᒪᒃᓴᖅᓯᐅᕐᕕᐅᓗᓂ ᑕᕝᕙᓂ. ᑖᓐᓇ ᑲᔪᓰᓐᓇᖅᑐᖅ, ᐊᒻᒪᓗ ᓂᕆᐅᑦᑐᖓ ᓄᓇᓕᖕᓄᑦ 

ᐅᓂᒃᑳᕆᐊᖅᑐᖅᑐᖃᓛᓕᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. 

  

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᑲᔪᓯᓂᐊᕐᓂᖓ ᐅᓂᒃᑳᕆᐊᖅᑐᖃᓛᕐᓂᖓᓗ 

ᐱᐅᓪᓚᕆᑦᑐᑦ. ᑖᓐᓇ ᐊᖏᔫᓐᖑᓱᒻᒪᑦ ᐱᓕᕆᐊᔅᓴᐅᓂᐊᖅᑐᖅ ᑕᐃᑲᓂ ᕿᑭᖅᑕᕐᔪᐊᕐᒥ. ᑕᒪᓐᓇ ᑕᑯᔪᒥᓇᓛᕐᒥᔪᖅ 

ᐃᕝᕕᑦ ᓇᒻᒥᓂᖅ ᐃᓚᐅᒻᒪᕆᑦᑎᓪᓗᑎᑦᑕᐅᖅ ᑐᓐᖓᓵᑦᑎᐊᕆᕙᒋᑦ ᓄᓇᑦᑎᓐᓄᑦ. 

 

ᑕᐃᒪᓕ ᐅᓇ, ᐊᐱᖅᑯᑎᒋᔪᒪᒋᓪᓗᒍ ᐊᐃᑉᐸᖓ ᑕᒪᒃᑯᓄᖓ ᐃᖏᕐᕋᕙᑦᑐᒍᑦ motor vehicles 

ᐃᖏᕐᕋᔾᔪᑎᓕᕆᓂᕐᒧᑦ ᑕᕝᕙᓂ (ᑐᓵᔨᑎᒍᑦ) ᑐᕌᒐᖏᓐᓂᒃ (ᑐᓵᔨᒃᑰᖏᑦᑐᖅ) ᐅᖃᖅᓯᒪᓂᖓ ᑕᒪᒃᑯᐊ 

ᐱᕚᓪᓕᑎᑦᑎᓂᕐᒥᒃ ᐊᖅᑯᑎᐅᑉ ᐊᑦᑕᓇᕈᓐᓇᕐᓂᖓᑦ ᐊᑦᑕᓇᕐᓂᕆᕙᑦᑕᖓᓂᒃ ᒥᑭᓪᓕᕚᓪᓕᑎᑦᑎᓂᕐᒥᒃ 

ᐱᕐᕈᓗᐊᕿᔾᔭᐃᖅᓯᑎᑦᑎᓂᕐᒧᑦ ᑕᒪᑯᐊ ᑐᓴᐅᒪᔭᐅᔾᔪᑎᒋᑦᑎᐊᖅᑰᖃᑦᑕᕋᔅᓯᐅᒃ ᑕᕝᕙᓂ ᐃᓕᓯᒪᑦᑕᖅᑯᑦ (ᑐᓵᔨᑎᒍᑦ) 

ᐊᖓᔪᖅᑳᖓᑦ. (ᑐᓵᔨᒃᑰᖏᑦᑐᖅ) ᓇᓗᓇᖏᑦᑐᖅ ᕼᐋᒻᒪᓚᐅᔪᓂᒃ ᑭᓯᐊᓂ ᑕᒪᓐᓇ 

ᐃᓕᓐᓂᐊᑎᑦᑎᔾᔪᑕᐅᑦᑎᐊᒃᑲᓐᓂᕐᓗᓂ ᑐᓴᐅᒪᑎᑦᑎᔾᔪᑕᐅᓗᓂ ᐋᖅᑭᒋᐊᕆᐊᖃᖅᑐᐃᑦ ᐱᑕᖃᖃᑦᑕᕐᒪᑦ. 

ᑕᐃᒪᐃᓕᖓᐅᔭᓗᐊᖅᑐᐊᓗᐃᓪᓗ ᐱᔾᔪᑎᒋᓪᓗᒋᑦ ᕿᒥᕐᕈᔭᐅᓂᕐᒧᑦ ᑕᒪᓐᓇ ᑐᑭᖃᑦᑕᕐᒪᖔᖅ 

ᐱᓕᕆᖃᑎᖃᕆᐊᖅᑐᓂᕐᒥᒃ ᖃᓄᖅ ᐸᕐᓇᑕᐅᑦᑎᐊᕐᒪᖔᑦ ᐱᕚᓪᓕᕈᑕᐅᓗᓂ ᐃᓂᓪᓚᑲᓐᓂᖁᓪᓗᒍ 

ᐱᕐᕈᓗᐊᕿᔾᔭᐃᖅᓯᒪᓂᕐᒧᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑕᖅ ᑖᓐᓇ ᒫᓐᓇ ᐸᕐᓇᐅᑎᓪᓚᕆᖕᒥ 

ᓴᖅᑎᔮᖅᑐᖃᕐᓇᓂ ᑭᓯᐊᓂ ᑖᒃᑯᐊ ᐱᓕᕆᔨᒋᖃᑦᑕᖅᑕᕗᑦ ᑕᒪᒃᑯᓂᖓ ᐊᑦᑕᕐᓇᔾᔭᐃᒃᑯᑎᓂᒃ ᐅᓂᒃᑳᖃᑦᑕᖅᓱᑎᒃ 

ᐊᒻᒪᓗ ᐱᓕᕆᔭᐅᕙᓪᓕᐊᔪᓂᒃ ᑖᒃᑯᐊ ᐱᔪᓐᓇᐅᑎᖃᕆᐊᖃᖃᑦᑕᕐᒥᖕᒪᑕ ᓚᐃᓴᓐᓯᒥᒃ ᑕᒪᒃᑯᐊ 

ᐊᑦᑕᕐᓇᖅᑕᐃᓕᒪᓂᕈᔪᖏᓐᓄᑦ ᐃᓕᓐᓂᐊᕈᑕᐅᖃᑦᑕᖅᓱᑎᒃ ᑖᒃᑯᐊ ᐱᔪᓐᓇᐅᑎᑖᕋᓱᓕᕌᖓᒥᒃ. ᒫᓐᓇ 

ᑕᐃᒪᓐᓇᐃᓕᖓᓪᓗᓂ, ᐃᒃᓯᕙᐅᑖ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᑦᑐᖅ, ᒥᔅᑕ ᖂᑭᐊᖅ. 

  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓯᕗᓪᓕᐅᔾᔭᐅᓯᒪᔪᑦ 2023/2024 ᐋᖅᑭᒃᓱᐃᓪᓗᑎᒃ 

ᑎᑎᕋᐅᔭᕐᓗᑎᒡᓗ ᒥᑦᑕᕐᕕᖕᓂ ᐊᒡᒍᖅᑐᖅᓯᒪᓂᕐᒥ ᐱᖁᑎᕐᔪᐊᕆᔭᐅᔪᑦ, ᑕᓗᕐᔪᐊᖅ ᑰᒑᕐᔪᒡᓗ ᑕᕝᕙᓃᑦᑐᖅ ᑕᑯᔭᕋ, 

ᓄᓇᓯᐅᑎᒃᑯᕕᒃᑖᖅᑐᖅ ᐱᖁᑎᒃᑯᕕᒃᓴᒥᒃ ᓂᕈᐊᖅᑎᒋᔭᒃᑲ ᑕᐃᒃᑯᐊ ᓄᓇᖁᑎᒋᔭᖏᓐᓂ ᓄᓇᓯᐅᑎᒃᑯᕖᑦ 

ᑕᓗᕐᔪᐊᕐᒥ ᑰᒑᕐᔪᖕᒥᓗ ᐱᖃᖏᒻᒪᑕ ᒥᑦᑕᕐᕕᖕᒥ ᑐᖅᑯᖅᑐᕐᕕᐅᒐᔭᖅᑐᒥᒃ ᐱᖁᑎᒋᔭᖏᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᑭᑐᔪᖅᑐᕈᑎᒃᓴᓃᑦᑐᖅ ᑖᓐᓇ 

ᐸᕐᓇᐅᑎᒋᔭᐅᔪᖅ ᑎᑎᕋᐅᔭᖅᓯᒪᓂᖓ ᐊᕐᕌᒍᕆᔭᑦᑎᓐᓂᒃ ᐱᔭᕇᖅᑕᐅᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗᑦᑕᐅᖅ ᓯᕗᓪᓕᐅᔾᔭᐅᔪᑦ 2024/2025 ᓇᐅᑦᑎᖅᓱᐃᖁᓪᓗᒋᑦ 

ᐱᔨᔅᓯᕈᑎᐅᖃᑦᑕᖅᑐᓂᒃ ᓄᓇᓕᖕᓂ ᐱᓕᕆᔾᔪᑏᑦ ᑕᓗᕐᔪᐊᕐᒥ ᑰᒑᕐᔪᖕᒥᓗ. ᑕᐃᑲᓃᖃᓯᐅᑎᖕᒪᑦ. ᖃᖓᓕ ᑕᐃᒃᑯᐊ 

ᑕᑯᒐᔭᖅᐸᕗᑦ, ᐅᒥᐊᕐᔪᐊᒃᑯᑦ ᑎᑭᖃᑦᑕᖅᑐᑦ ᐱᐅᓯᒋᐊᖅᑕᐅᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖ ᑖᓐᓇ ᓄᓇᓕᐅᑉ ᐊᐅᓚᑕᖓ 

ᐱᓕᕆᐊᒃᓴᐃᑦ. 

 

ᐃᑲᔪᖅᑐᑐᐃᓐᓇᖅᑕᕗᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᖓ ᐊᖏᖅᑕᐅᑲᑕᒡᓗᑎᒃ ᖃᐅᔨᒋᐊᕐᓂᐊᖅᑐᖓ 

ᐃᖅᑲᓇᐃᔭᖅᑎᒃᑲᓂᒃ ᖃᓄᖅ ᐱᕚᓪᓕᖅᓯᒪᓕᕐᒪᖔᑕ ᐊᑐᓂ ᓄᓇᓕᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᒥᓂᔅᑕ ᑐᓴᓚᐅᖅᓯᒪᒐᒃᑯ ᐅᖃᐅᓯᖃᖅᑎᓪᓗᒍ ᒍᕋᐃᔅ ᐸᐃᒥ 

ᐱᓕᕆᐊᕆᔭᐅᔪᖅ ᓱᖅᑯᐃᖅᓯᔪᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓂᒃ ᑐᒃᓯᕋᖅᓯᒪᓕᕐᒪᑕ 

ᒐᕙᒪᑐᖃᒃᑯᓐᓂᑦ ᑖᔅᓱᒧᖓ ᓄᓇᕘᑉ ᒐᕙᒪᒃᑯᖏᑦ ᐃᑲᔪᖅᑐᐃᓯᒪᕙᑦ ᑖᔅᓱᒥᖓ ᐊᖅᑯᓯᐅᖅᑕᐅᔪᒪᔪᒥᒃ ᑕᐃᑲᓂ 

ᐅᔭᕋᖕᓂᐊᕐᕕᐅᑉ ᒍᕋᐃᔅ ᐸᐃ ᐊᖅᑯᑎᓕᐊᕆᔪᒪᔭᖓᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑕᖅ ᑕᐃᒃᑯᐊ 

ᐃᑲᔪᖅᑐᐃᖃᑦᑕᖅᓯᒪᔪᑦ ᐱᓕᕆᐊᒃᓴᒧᑦ ᑕᐃᑲᓂ ᒍᕋᐃᔅ ᐸᐃᒥ, ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᔪᖅ ᕿᑎᕐᒥᐅᑦ 

ᑲᑐᔾᔨᖃᑎᒌᖏᑦ ᑖᒃᑯᐊ ᒎᓗᓕᕆᔨᒃᑯᓐᓄᑦ ᑐᓂᔭᐅᓯᒪᖕᒪᑕ ᑕᐃᒃᑯᐊ ᐱᓕᕆᔨᖏᓐᓄᑦ. ᑖᒃᑯᓂᖓ 

ᐃᖅᑲᓇᐃᔮᖃᓕᖅᑐᖅ ᓯᕗᒧᐊᒃᐸᓪᓕᐊᓪᓗᑎᒡᓗ ᑖᓐᓇ ᒫᓐᓇᕋᑖᖑᓚᐅᖅᑐᖅ ᑐᒃᓯᕋᐅᑎᓕᐅᓚᐅᖅᑐᖅ ᑮᓇᐅᔭᓂᒃ 

ᒐᕙᒪᑐᖃᒃᑯᓐᓂᑦ ᐊᒻᒪᓗᑦᑕᐅᖅ ᑎᑎᖅᑲᓂᒃ ᐱᔪᒪᓚᐅᖅᑐᑦ ᐃᑲᔪᖅᑐᐃᒪᖔᕐᒪ, ᑖᒃᑯᐊ ᑎᑎᖅᑲᐃᑦ 

ᐊᐅᓪᓚᖅᑎᓚᐅᖅᑕᕗᑦ ᐃᑲᔪᖅᑐᐃᔾᔪᑏᑦ ᑕᐃᑯᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᑦᑎᐊᕋᕕᓐᖓ. ᐃᑲᔪᖅᓯᕋᒃᑯ ᑖᓐᓇ 

ᒍᕋᐃᔅ ᐸᐃᒥ ᑐᓚᑦᑕᕐᕕᓕᐅᕋᓱᓐᓂᐅᔪᖅ. ᑐᑭᓯᓯᒪᒐᒃᑯ ᐊᑐᓪᓚᕆᑦᑐᐊᓗᐃᑦ ᐅᔭᕋᓐᓂᐊᕋᔅᓴᐃᑦ 

ᐱᔭᐅᔪᒪᓪᓚᕆᑦᑐᐊᓘᒻᒪᑕ ᐊᒻᒪᓗ ᒪᕐᕈᒻᒪᕆᐅᓪᓗᑎᒃ ᐅᔭᕋᓐᓂᐊᕐᕖᒃ ᕿᑎᕐᒥᐅᓂ, ᕼᐅᑉ ᐸᐃᒃᑯᑦ ᐊᒻᒪᓗ ᐸᐅᔅ 

ᓚᐃᒃᒦᑦᑐᖅ ᑕᐃᒃᑯᐊᖑᒋᓪᓗᑎᒃ. 

 

ᑕᑯᖃᑦᑕᕋᒪ ᖃᕋᓴᐅᔭᒃᑯᑦ ᓄᑭᓪᓚᐅᓯᖅᑕᐅᒍᓐᓇᕐᒪᑕ ᑖᒃᑯᐊ ᐊᓕᒎᔭᕐᓄᑦ. ᑕᑯᓐᓈᕋᒃᑯᑦᑕᐅᖅ 

ᐱᕙᓪᓕᐊᑎᑦᑎᑲᓐᓂᕈᓐᓇᖅᑐᓂᒃ ᕿᑎᕐᒥᐅᓂᒃ ᑖᓐᓇ ᐅᖃᐅᓯᕆᑐᐃᓐᓇᖅᑕᕋ ᐃᑲᔪᖅᓱᕐᓂᐊᕋᒃᑯ ᑖᓐᓇ. 

ᖃᐅᔨᒪᒐᓱᓐᓂᐊᖅᑐᒍᓗ. 

 

ᐃᒪᐃᖁᔨᒐᓗᐊᖅᑐᖓ ᒫᓐᓇᒃᑯᑦ ᐃᖏᕐᕋᓯᒋᐊᖅᑲᑦ ᑖᓐᓇ ᐊᕐᕌᒍᒐᓛᓗᓐᓂ ᐅᖃᐅᓯᐅᖃᑦᑕᖅᓯᒪᓕᕐᖓᑦ 

ᐊᖓᔪᖅᑳᕆᔭᑦᑎᓐᓄᑦ ᒫᓐᓇ ᐊᒻᒪᓗ ᐊᖓᔪᖅᑳᕆᓚᐅᖅᓯᒪᔭᖓᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ. 

ᐊᑯᓂᐊᓗᒃ ᑖᓐᓇ ᐱᓕᕆᐊᖑᓕᕐᖓᑦ ᐱᐅᔪᖅ ᐆᒧᖓ ᒐᕙᒪᐅᔪᒧᑦ ᒐᕙᒪᑐᖃᒃᑯᓐᓄᓪᓗ ᐃᑲᔪᖅᓯᖅᑕᐅᓂᐊᓕᕐᖓᑦ 

ᐅᔭᕋᓐᓂᐊᕋᔅᓴᖃᕐᖓᑦ ᐱᔪᒪᔭᕕᒡᔪᐊᕌᓘᕙᑦᑐᓂ. ᑕᕝᕙᑐᐊᖅ ᐅᖃᐅᓯᒃᓴᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑲᑎᒪᔾᔪᑎᒥᓂᕐᓄᑦ 

ᑎᑎᕋᖅᑕᐅᑦᑎᐊᓂᐊᕐᖓᑦ ᓇᓗᓇᐃᕈᒪᑐᐃᓐᓇᖅᑐᖓ, ᕿᑎᕐᒥᐅᑦ ᐱᖓᖕᓇᖓᓂ ᒎᓗᓐᓂᐊᖅᑏᑦ ᐱᓕᕆᔩᑦ 

ᑲᒪᖃᑦᑕᖅᑐᐃᑦ ᑖᔅᓱᒥᖓ ᑖᓐᓇ ᓇᓗᓇᐃᑦᑎᐊᕈᒪᑐᐃᓐᓇᕋᑖᖅᑕᕋ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓅᒋᐊᓚᐅᖏᓐᓂᑦᑎᓐᓂ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ 

ᓇᓗᓇᐃᖅᓯᒋᐊᖁᒐᒃᑯ ᐊᖁᑦᑐᖅᓯᐅᑏᑦ ᐊᐱᖅᑯᑕᐅᖃᑦᑕᖅᑎᓪᓗᒋᑦ ᑕᒪᒃᑯᐊ ᓄᓇᕗᒻᒥᑐᐊᖅ ᐊᑐᕋᔅᓴᐅᔪᐃᑦ ᐊᒻᒪ 

ᑭᓇᑐᐃᓐᓇᑦᑎᐊᒧᑦ ᓄᓇᕘᒥᓕ ᓇᒥᑐᐃᓐᓇᖅ ᐊᑐᕋᔅᓴᐅᒍᓗᐊᖅᑐᓂ, ᖃᓪᓗᓈᓂᓕ ᐱᒋᐊᓕᕋᑖᖅᑐᖅᓯᐅᑎᓂᒃ 

ᐊᓪᓛᑦ ᐊᑦᑎᓂᖅᓴᐅᖕᒪᑦ ᓚᐃᓴᓂᒃ, ᑕᒪᓐᓇ ᐱᕙᓪᓕᐊᓂᖃᖅᓯᒪᖕᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᐅᖃᐅᑎᔪᒪᔭᒃᑲ ᑖᓐᓇ 

ᐱᓕᕆᐊᕆᒐᑦᑎᒍᑦ ᑕᐃᒪᓕᖓᔪᖅ ᑭᓯᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᑦ ᑲᑎᓪᓗᒋᑦ ᐊᖏᖅᑕᐅᔭᕆᐊᓖᑦ $56,084,000 

ᐊᖏᖅᐱᓯᐅᒃ? 

 

ᑲᑎᒪᔨᖏᑦ ᐃᓚᖏᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖓ K−6-ᒨᕆᔅᓯ ᐱᕙᓪᓕᐊᔪᓕᕆᔨᒃᑯᑦ ᑲᑎᓪᓗᒋᑦ ᐋᖅᑭᐅᒪᒍᑎᔅᓴᐃᑦ 

ᐊᐅᓚᒍᑎᔅᓴᐃᓪᓗ $37,350,000 ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᖓᓱᓂᒃ ᐊᐱᖅᑯᑎᒃᓴᖃᕈᒪᒐᒪ. ᓇᐃᑎᓐᓇᓱᖕᓂᐊᖅᑕᕋᓗᐊᒃᑲ. 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐃᓄᒃᓯᐅᑎᓂᒃ ᓂᕿᓂᒃ ᓯᐊᒻᒪᒃᓯᓂᕐᒧᑦ ᐱᓕᕆᓂᕆᔭᓯ. ᓄᓇᓕᖕᓂ ᑕᐃᒪ 

ᖁᐊᒃᑯᕖᑦ ᐅᖃᐅᓯᐅᖃᑦᑕᖅᓯᒪᖕᒪᑕ ᐊᐱᖅᓱᕐᓇᐅᑎᓪᓗᒍ ᐊᑭᖏᑦ ᕼᐋᒻᒪᓚᓄᑦ ᐅᖃᐅᓯᐅᔾᔮᓲᖑᒻᒪᑕ. 

 

ᖃᐅᒪᓂᒃ ᐊᑐᕐᓂᐊᓗᖏᓐᓄᑦ ᐊᑭᑐᓂᖏᓐᓄᓪᓗ ᐆᒻᒪᖁᑎᓂᒃ ᐊᑐᕐᓂᖏᓐᓄᑦ ᐊᐱᕆᔪᒪᔪᖓ ᒥᓂᔅᑕ 

ᐅᖃᖃᑎᖃᖅᓯᒪᖕᒪᖔᑦ ᒥᓂᔅᑕᖓᓂ ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᕋᓱᐊᕈᓐᓇᖏᒃᑲᓗᐊᕐᒪᖔᑕ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃᑕᐅᖅ ᐊᓯᔾᔨᕐᓂᖓᓄᑦ ᑲᒪᔨᐅᔪᓄᑦ ᐊᓪᓚᕕᖓᓄᑦ ᐊᒻᒪᓗᑦᑕᐅᖅ ᑐᕌᒐᖃᕐᓗᑎᒃ ᐊᑐᕐᓂᕐᒥᒃ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐊᓪᓚᕕᖕᒥᑦ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᖏᓐᓂᓗᑦᑕᐅᖅ ᐆᒻᒪᖁᑎᓂᒃ ᐊᑐᖅᑎᑦᑎᒍᓐᓇᖏᒃᑲᓗᐊᕐᒪᖔᑕ ᐊᑭᑭᓐᓂᖅᓴᐅᓂᐊᕐᒪᑕ ᖁᐊᒃᑯᕖᑦ 

ᐊᐅᓚᒋᐊᖏᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖᖅ ᖃᓄᐃᒃᓴᖏᒃᑯᕕᑦ ᐅᑯᐊ 

ᐱᓕᕆᔨᒪ ᐃᓚᖔᖓ ᒪᐅᖓᑲᐃᓐᓇᖁᒐᓗᐊᕋᒃᑯ ᑭᐅᓂᐊᕐᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᒥᓂᔅᑕ ᐊᓯᔾᔩᖁᓪᓗᒍ ᐱᓕᕆᔨᖓᓂᒃ ᓴᓂᓕᕆᔭᖓᓂᒃ? 

 

ᑲᑎᒪᔨᖏᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᑏ. (ᑐᓵᔨᑎᒍᑦ) ᑐᓐᖓᓱᒋᔅᓯ ᒥᓂᔅᑑ ᑎᑎᕋᖅᑕᐅᔪᓐᓇᕐᓂᐊᕐᖓᑦ ᑖᓐᓇ ᐱᓕᕆᔩᑦ 

ᑭᓇᐅᓕᕐᒥᖕᒪᖔᑦ ᓇᓗᓇᐃᕈᓐᓇᖅᑭᐅᒃ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓴᐅᒥᓐᓂ ᒫᓐᓇ ᐋᑕᒻ ᑰᓲᓕᖅᑐᖅ 

ᐊᑕᑲᐃᓐᓇᖅᑐᖅ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᐱᕙᓪᓕᐊᔪᓕᕆᔨᒃᑯᓐᓄᑦ. ᑖᓐᓇ ᐊᐱᖅᑯᑎᒋᕋᑖᖅᑕᖓ 

ᑲᑎᒪᔩᑦ ᐃᓄᒃᓯᐅᑎᓂᒃ ᓯᐊᒻᒪᐃᓂᕐᒧᑦ ᐱᓕᕆᓂᐅᔪᒥᒃ. ᑖᓐᓇ ᐱᓕᕆᐊᕆᓪᓗᑎᒍᑦ ᑖᔅᓱᒥᖓᓪᓗᐊᑦᑎᐊᖅ 

ᐃᓱᒪᒋᔭᖃᓲᖑᔪᑦ ᐊᑐᓕᖅᑭᒐᒃᓴᐅᔪᓂᒃ ᐆᒻᒪᖁᑎᓕᐅᕈᑎᓂᒃ ᐊᑭᑭᒡᓕᒋᐊᕈᑎᒋᓇᓱᒡᓗᒋᑦ ᖁᐊᒃᑯᕖᑦ 

ᐊᐅᓚᑕᐅᓂᖏᓐᓄᑦ. ᐅᖃᖃᑎᖃᕆᐊᓐᖓᖅᓯᒪᓕᖅᑐᒍᑦ ᐊᒻᒪ ᖁᔭᒋᔭᕋ ᑲᑎᒪᔨ ᑖᔅᓱᒥᖓ 

ᐊᐱᖅᑯᑎᖃᖃᑦᑕᖅᓯᒪᖕᒪᑦ. 

ᐅᖃᖃᑎᖃᕆᐊᖅᓯᒪᓕᖅᑐᒍᑦ ᐊᕙᑎᓕᕆᔨᒃᑯᓐᓂᑦ ᑖᒃᑯᐊ ᐱᓕᕆᐊᖑᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᒥᓂᔅᑕ. ᐊᐱᕆᒃᑲᓐᓂᑲᐃᓐᓇᕐᓗᖓ 

ᐊᓯᐊᓅᓚᐅᖏᓐᓂᕐᓂ. ᑐᓐᖓᓱᒋᑦ ᒥᔅᑕ ᕕᓱ. ᖁᔭᓐᓇᒦᒃ ᓇᓗᓇᐃᖅᑐᕋᑖᕋᕕᐅᒃ ᒥᓂᔅᑕ. ᒥᓂᔅᑕᓕ 

ᐅᖃᖃᑎᖃᖅᓯᒪᓕᖅᐸ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ ᑐᒃᓯᕋᐅᑎᓕᐅᕐᓗᓯ ᐃᓯᐊᕿᓂᕐᒧᑦ ᑮᓇᐅᔭᓕᐊᕕᓂᕐᓂᒃ 

ᐊᑐᕈᒪᓗᓯ ᐊᑭᖏᓐᓄᑦ ᐃᓚᓕᐅᑎᔭᐅᓂᐊᕐᒪᑕ ᐱᓕᕆᐊᒃᓴᐃᑦ ᐊᓯᖏᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐋᒃᑲ ᒫᓐᓇ. ᑭᓯᐊᓂ ᑖᓐᓇ 

ᐃᒫᖔᖁᔨᓂᕆᔭᖓ ᐱᐅᒋᔭᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒡᓗ ᒥᓂᔅᑕ. ᐊᓯᐊᓄᖔᖅ ᓅᒋᐊᕈᒪᒐᒪ ᐊᐱᖅᑯᒻᒧᑦ. 

ᐅᐊᑦᑎᐊᕈ ᑕᐃᒪ ᐊᓂᒍᖅᓯᒪᔪᓂᒃ, ᐅᖃᐅᓯᒃᑯᑦ ᐊᐱᖅᑯᑎᒋᓚᐅᖅᓯᒪᔭᓐᓂᒃ ᒥᓂᔅᑕᒧᑦ ᐅᖃᐅᓯᖃᒃᑲᓐᓂᕈᒪᒐᒪ. 

 

ᐱᔾᔪᑎᖃᖅᑐᖅ ᑐᑭᒧᐊᒃᑎᑦᑎᒋᐊᕐᓂᕆᔪᔭᖏᓐᓂᒃ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓂ ᐊᒻᒪᓗ ᓄᓇᕘᒥ 

ᓇᖕᒥᓂᖃᐅᑏᑦ ᐊᑐᖅᑐᐊᕐᕕᖏᓐᓂᒃ. ᑯᐊᐳᕇᓴᖓᓄᑦ ᑐᑭᒧᐊᒍᑎᒃᓴᓂᒃ ᐸᕐᓇᐅᑎᓂᒃ ᒐᕙᒪᒃᑯᑦ ᐱᖓᓱᓂᒃ 

ᐱᔾᔪᑎᖃᖅᖢᑎᒃ ᓱᕐᕋᓇᖅᑐᓂᒃ ᓱᕋᐃᒍᓐᓃᖅᓯᒪᖕᒪᑕ ᑕᒪᒃᑯᐊ ᓴᓐᖏᔪᐊᓗᐃᑦ fentanyl−ᑎᑐᑦ 

ᐊᑐᐃᓐᓇᐅᖏᓐᓂᖅᓴᐅᖁᓪᓗᒋᑦ ᐊᒻᒪᑦᑕᐅᖅ ᒪᓕᒐᕐᓂᒃ ᓱᕋᐃᓇᑎᒃ ᓂᐅᕕᐊᒃᓴᓖᑦ ᐱᕋᔭᖕᓄᑦ 

ᓂᐅᕕᐊᒃᓴᐅᖏᓐᓇᖃᑦᑕᖁᓇᒋᑦ. 

 

ᐊᒻᒪᑦᑕᐅᖅ ᐱᔭᕆᐊᑐᓂᖅᓴᐅᖁᓪᓗᒋᑦ ᐃᓅᓱᒃᑐᓄᑦ ᐱᔭᒃᓴᐅᖏᓐᓂᖅᓴᐅᓕᖅᑎᓐᓇᓱᒡᓗᒋᑦ ᒫᓐᓇᓕ ᐊᑕᐅᓯᑐᐊᕐᒥ 

ᓄᓇᕘᒥ ᓂᐅᕕᕐᕕᒃᑕᖃᖅᖢᓂ ᓱᕐᕋᓇᖅᑐᖅᑖᕐᕕᖕᒥᑦ ᑕᐃᒃᑯᐊᓗ ᐱᖓᓱᑦ ᑐᕌᒐᕆᔭᐅᔪᑦ ᑎᑭᐅᑎᔭᐅᖃᑦᑕᖏᒻᒪᑕ.  

ᒥᓂᔅᑕ ᐊᐱᕆᓚᐅᖅᓯᒪᒐᓗᐊᕋᒃᑯ ᐃᓱᒪᒃᓴᖅᓯᐅᕈᓐᓇᕐᒪᖔᑦ ᑐᑭᒧᐊᒃᑎᑦᑎᒋᐊᕐᓗᓂ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᖁᑎᖏᓐᓂᒃ ᐃᑲᔪᖁᔭᐅᓗᑎᒃ ᓄᓇᓕᖕᓂᒃ ᓴᖅᑭᑦᑎᓗᑎᒃ ᐊᒦᓱᖅᓴᓂᒃ ᓱᕐᕋᓇᖅᑐᑖᕐᕕᒃᓴᓂᒃ 

ᐅᖃᖃᑎᖃᖅᓯᒪᕕᓰ ᐱᕙᓪᓕᐊᑎᑦᑎᓯᒪᕕᓯᓘᓐᓃᑦ ᑖᔅᓱᒥᖓ ᐅᕝᕙᓘᓐᓃᑦ ᑐᒃᓯᕋᐅᑎᓕᐅᖅᓯᒪᔪᖅᑕᖃᖅᐸ 

ᒪᑐᐃᖅᓯᔪᒪᔪᓄᑦ ᑕᐃᒃᑯᐊᓘᓐᓃᑦ ᐊᑐᖅᑕᐅᓇᓱᒃᐸᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐃᑦ ᓱᕐᕋᓇᖅᑐᓄᑦ 

ᓂᐅᕕᕐᕕᒃᑖᕋᓱᒍᑕᐅᓪᓗᑎᒃ ᓴᖅᑭᑦᑎᓇᓱᒃᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑖᖅ ᑐᓴᐅᒪᔭᖃᖏᑦᑐᖓᓕ. 

ᑕᐃᒫᒃ ᐅᖃᐅᓯᐅᓯᒪᖕᒪᖔᑦ ᐊᕕᒃᑐᖅᓯᒪᔪᓂᒃ ᑎᑎᕋᕕᕗᑦ ᓇᖕᒥᓂᖃᐅᑎᓄᑦ ᐱᓕᕆᐊᒃᓴᓂᒃ 

ᓴᖅᑭᔮᖅᑎᑦᑎᖃᑦᑕᖅᑐᖅ ᑖᓐᓇ ᐃᓱᒪᒋᔭᐅᔪᓐᓇᖅᑐᖅ ᓇᓕᐊᖕᓂᑐᐃᓐᓇᑦᑎᐊᖅ ᓄᓇᓕᖕᒥ ᓇᖕᒥᓂᖃᐅᑎᐅᓗᓂ 

ᐱᒋᐊᖅᑎᑕᐅᔪᓐᓇᖅᑐᖅ ᐊᓯᖏᓪᓗᑦᑕᐅᖅ ᑮᓇᐅᔭᓕᐅᕈᑎᒃᓴᐅᔪᓂᒃ ᑕᖅᑳᓂ. 

 

ᑕᐃᒪᐃᓕᐅᖏᓐᓇᓂᐊᖅᑐᒍᑦ ᑖᓐᓇ ᐋᖅᑭᒋᐊᖅᐸᓪᓕᐊᖏᓐᓇᕐᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐅᓪᓗᒥᒧᑦ ᓇᓗᓇᐃᖅᓯᒐᕕᑦ 

ᖃᓄᐃᓕᖓᓕᕐᒪᖔᖅ. 

ᑐᑭᒧᐊᑎᑦᑎᒋᐊᕈᓐᓇᔅᓰᓛᒃ ᓱᕐᕋᓇᖅᑐᓕᕆᓂᖅ ᑖᓐᓇ ᐋᖅᓵᕐᓗᓯᐅᒃ ᐱᕋᔭᓐᓄᑦ ᓂᐅᕕᐊᔅᓴᖃᕐᓂᐅᖃᑦᑕᖅᑐᖅ 

ᓱᕐᕋᓇᖅᑐᓂᒃ, ᒥᓕᐊᓐᒐᓛᓗᐃᑦ ᐊᓂᐊᖃᑦᑕᕐᖓᑕ ᓄᓇᕗᒻᒥ ᓱᕐᕋᓇᖅᑐᑖᖅᑐᓄᑦ. ᑕᕝᕙ ᐊᐱᖅᑯᑎᒋᕋᑖᖅᑕᕋ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐃᑦ ᑐᔅᓯᕋᐅᑎᑖᖅᓯᒪᒻᒪᖔᑕ ᒪᑐᐃᖅᓯᒍᒪᔪᓄᑦ ᓱᕐᕋᓇᖅᑐᑖᕐᕕᔅᓴᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓐᖏᑦᑐᖓ ᑖᔅᓱᒥᖓ 

ᐱᑕᖃᕐᒪᖔᖅ, ᑭᓯᐊᓂ ᖃᐅᔨᒋᐊᕐᓂᐊᕐᓂᕋᕈᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᖃᕈᒪᓪᓗᖓ ᐱᓗᐊᓐᖑᐊᖅᑐᖅ ᑕᕝᕗᖓ ᐃᖃᓗᓕᕆᓂᕐᒨᖓᔪᒥᒃ 

ᑐᕌᖓᔪᒧᑦ, ᐸᕐᓇᑕᐅᕙᓪᓕᐊᖏᓐᓇᖃᑦᑕᖅᓯᒪᒻᒪᑕ ᑕᒪᓐᓇ ᐱᔾᔪᑎᒋᓪᓗᒍ, ᐸᕐᓇᑕᐅᓯᒪᓂᕆᔭᖓᓗ 2023-2028 

ᖃᓄᖅᑑᕈᑎᓕᐊᖑᓯᒪᔪᖅ ᐸᕐᓇᐅᑎ, ᑐᕝᕗᖓ ᑐᓂᔭᐅᒍᒫᓂᐊᖅᓯᒪᓗᓂ, ᑐᓂᔭᐅᓯᒪᖅᑰᓕᖅᑐᓂᓗ ᑕᕝᕗᖓ 

ᒪᓕᒐᓕᐅᕐᕕᒻᒧᑦ. 

 

ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᔪᒪᔭᕋ ᐅᓇ, (ᑐᓵᔨᑎᒎᓕᖅᑐᖅ) ᐅᖃᖅᓯᒪᒻᒪᑦ ᒥᓂᔅᑕᐅᑉ 

ᑐᕌᖅᑕᐅᖁᔭᖏᓐᓄᑦ ᑎᑎᖅᑲᐃᑦ ᒪᓕᒐᓕᐅᕐᕕᒻᒨᖅᑕᐅᔪᒻᒪᑕ ᐃᔅᓯᕙᓂᖃᖅᑎᓪᓗᒋᑦ ᓅᕖᕝᕙ 8, 2022-ᒥ. 

 

ᑖᓐᓇᓗ ᑎᑎᖅᑲᐃᑦ ᐅᖃᖅᓯᒪᔪᒻᒪᑦ ᐱᓕᕆᕕᓯᒎᖅ ᐃᓚᖓ ᓯᕗᓪᓕᐅᑎᑕᖓᑦ ᑖᓐᓇᐅᒻᒪᑦ, ᐱᒋᐊᖅᑎᑦᑎᓗᑎᒃ 

ᐋᖅᑭᐅᒪᑎᑦᑎᓗᑎᒃ ᐱᓕᕆᔨᐅᔪᓂᑦ ᓄᓇᕗᒥ ᐊᑦᑐᖅᑕᐅᓯᒪᔪᓂᒃ, ᑭᒡᒐᖅᑐᐃᔨᐅᔪᓂᓪᓗ, ᓯᕗᒧᐊᕆᐊᖅᑎᑕᐅᓗᑎᑦ 

ᓄᓇᕗᑦ ᐱᒋᐊᖃᖅᓯᒪᔭᕋᓗᐊᖏᑦ ᐃᒪᕕᓐᓂ ᓴᓂᐊᓃᑦᑐᓂᒃ. 

 

ᐅᓪᓗᒥᐅᓕᖅᑐᕐᓕ ᑭᒃᑯᓐᓂᒃ ᐃᓚᖃᖅᑲᑦ ᑖᒃᑯᐊ ᐱᓕᕆᖃᑎᒌᑦᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᓕᕆᖃᑎᒋᓗᐊᖅᑕᕗᑦ ᒫᓐᓇᐅᔪᖅ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᐊᒻᒪᓗ ᑕᐃᒃᑯᐊ ᐃᖃᓗᓕᕆᔨᐅᖃᑦᑕᖅᑐᐃᑦ ᓲᕐᓗ ᕿᑭᖅᑖᓗᒻᒥ 

ᐃᖃᓗᓕᕆᔩᑦ, ᕿᑭᖅᑖᓗᒃ ᑯᐊᐳᕇᓴᒃᑯᑦ, ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᑖᒃᑯᐊ 

ᑲᑐᔾᔨᖃᑎᒌᖃᕐᒥᒻᒪᑕ ᑖᒃᑯᓂᖓ ᐱᓕᕆᖃᑎᒋᓯᓐᓈᖅᓱᑎᒍᑦ. 

 

ᑭᓯᐊᓂ ᑕᐃᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐊᒃᓱᓪᓚᕆᐊᓗᒃ ᐱᓕᕆᓇᓱᒻᒪᑕ ᒫᓐᓇᐅᔪᖅ 

ᐃᑲᔪᖅᑐᕐᔪᐊᖅᓱᒋᓪᓗ, ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᒐᕙᒪᑐᖃᒃᑯᖏᓐᓂᒃ ᑲᑎᒪᖃᑎᖃᖃᑦᑕᖃᑕᐅᓯᒪᓕᖅᓱᖓ 

ᑕᐃᒃᑯᐊ ᐋᖅᑭᓱᖅᑕᖓᑦᑎᒍᑦ. ᑖᒃᑯᐊ ᐅᑎᖅᑎᒋᐊᖃᓪᓚᑦᑖᕋᑦᑎᒍᑦ ᒫᓐᓇ ᖃᓪᓗᓈᓄᑦ ᑎᒍᒥᐊᖅᑕᐅᔪᐃᑦ, ᑕᐃᓐᓇ 

ᐱᓇᓱᕐᔪᐊᕋᑦᑎᒍᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᕆᐊᒃᑲᓂᖅᑕᐃᑦ. ᐃᓛᒃ ᑕᒪᒃᑯᐊᑦᑕᐅᖅ 

ᓇᒻᒥᓂᖅᓱᖅᑐᑎᒃ ᐱᓇᓱᐊᖃᑦᑕᖅᑐᑦ ᐊᔅᓱᕈᓪᓚᕆᖃᑦᑕᕐᖓᑕ ᐃᑲᔪᖅᑕᐅᔪᒪᓂᕐᒥᓪᓗ, ᐋᖅᑭᒋᐊᒃᑲᓂᕐᓂᕐᒥᒃ, 

ᒪᑭᒋᐊᒃᑲᓂᕐᓂᕐᒥᑦ ᑕᐃᒫᒃ ᑐᕌᒐᖃᑎᒋᓪᓗᐊᑦᑎᐊᕋᑦᑎᒍ. 

 

ᑕᒪᓐᓇᑕᐅᖅ ᐃᑲᔪᖅᓯᔅᓯᒪᓪᓚᕆᖃᑦᑕᕐᒥᒐᒃᑯ, ᐃᓄᐃᑦ ᑕᒪᒃᑯᐊ ᐃᓕᓐᓂᐊᓗᐊᖅᓯᒪᓐᖏᑦᑐᑦ, ᑕᕝᕗᖓ 

ᓯᓚᑦᑐᖅᓴᕐᕕᒨᖅᓯᒪᓐᖏᑐᓪᓗ ᐊᖑᑏᑦ ᐱᓗᐊᓐᖑᐊᕐᒥᔪᑦ, ᐃᒫᓪᓚᕆᒃ ᐱᔭᒐᕆᓪᓗᐊᑕᖃᑦᑕᕐᒥᒻᒪᒍ, 

ᐱᔾᔪᑕᐅᓪᓚᕆᖃᑦᑕᖅᑐᓂᓗ ᐃᑲᔪᖅᓯᓯᒪᑦᑎᐊᖅᑕᕋ ᑕᒪᓐᓇ. 

 

ᐊᒻᒪᓗᑦᑕᐅᖅ (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᑎᑎᕋᕆᐊᕐᖓᐅᑎᖏᑦ 2024-2026 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ  

ᐅᖃᖅᓯᒪᒻᒪᑕ, ᑕᐃᒃᑯᐊᒎᖅ ᐱᓕᕆᖃᑎᒌᑦᑐᐃᑦ ᐊᑐᖅᑕᐅᓯᒪᔪᐃᑦ ᑲᔪᓯᑎᑕᐅᖏᓐᓇᖅᑐᑦ. 

 

ᐊᒻᒪ, ᐱᓕᕆᔪᕕᔾᔪᐊᕌᓘᕙᑦᑐᑎᒃ ᐊᔭᐅᕆᔾᔪᔾᔨᓪᓗᑎᒃ ᓴᓂᓕᕆᔭᖏᓐᓂᒃ ᐃᒪᕕᒻᒥᒃ ᐱᒃᑲᓐᓂᕈᒪᓪᓗᑎᒃ, ᑰᑕᓂᓪᓗ 

ᐱᖃᑦᑕᑲᓐᓂᕈᒪᓪᓗᑎᒃ, ᖃᐅᔨᔭᐅᓯᒪᔪᐃᑦ ᒪᓕᑦᑕᐅᓗᑎᒃ. ᖃᓄᖅ ᑕᐃᒪ ᐊᓯᔾᔨᖅᑕᐅᓯᒪᓕᖅᑲᑦ ᑖᒃᑯᐊ ᐅᓪᓗᒥᐅᔪᖅ 

ᑰᑕᑖᖑᖃᑦᑕᖅᑐᐃᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐱᓕᕆᕙᑦᑐᒍᑦ 

ᖃᓂᔅᓴᕕᐅᑎᑦᑐᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐊᒻᒪᑦᑕᐅᖅ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓂᒃ, 

ᐊᒻᒪ ᐃᖃᓗᓕᕆᔨᕈᓘᔭᕐᓂᒃ ᑲᑐᔾᔨᖃᑎᒌᓂᒃ. 

 

ᑖᓐᓇ ᐱᓕᕆᐊᖑᓐᓇᖅᑐᖅ ᐊᓯᔾᔨᐸᓪᓕᐊᕙᒃᑭᓪᓗᓂᑦᑕᐅᖅ, ᑭᓯᐊᓂ ᖁᕕᐊᓇᖏᔾᔪᑎᖓ ᒐᕙᒪᑐᖃᒃᑯᑦ 

ᖃᐅᔨᓴᖅᑎᖏᑦ ᑕᐃᒃᑯᐊ ᓄᖅᑲᕆᐊᖃᔪᒻᒪᑕ ᐅᒥᐊᕐᔪᐊᖏᑦ ᐱᑐᖃᐅᓗᐊᓕᕐᖓᑕᒎᖅ, ᑕᕝᕘᓇ 

ᓄᖅᑲᖅᑎᑦᑎᓪᓚᕆᓚᐅᖅᓯᒪᔪᑦ ᑰᑕᑖᕋᓱᐊᕐᓂᑦᑎᓐᓂᒃ. ᑲᔪᓰᓐᓇᖅᑎᒐᔅᓴᐅᑉᐸᑦ ᖃᐅᔨᒪᔭᐅᔭᕆᐊᖃᕐᖓᑦ 

ᖃᐅᔨᓴᕐᓂᒃᑯᑦ ᑲᔪᓰᓐᓇᕕᔅᓴᐅᔪᖅ ᑕᓪᓕᒪᓄᑦ ᐊᕐᕌᒍᓄᑦ ᑕᐃᔭᐅᓯᒪᔪᒻᒪᑦ ᖃᐅᔨᓴᖅᑕᐅᓂᐊᕐᓗᓂ, ᑭᓯᐊᓂ 

ᓄᖅᑲᖅᑎᑕᐅᔪᒋᓪᓗᓂ, ᑕᐃᒪᓕ ᑰᑕᖏᑦ ᓄᓇᕗᑦ ᐃᓚᓐᖓᑎᖅᑕᐅᓯᒪᕗᑦ ᓄᓇᕗᒻᒥᐅᓄᑦ 

ᐱᐅᒋᔭᐅᓐᖏᓪᓚᕆᔅᓯᒪᓪᓗᓂᓗ ᑕᒪᓐᓇ. 

 

ᑕᒪᓐᓇ ᐊᔭᐅᕆᔾᔪᑎᒌᓐᓇᓂᐊᖅᑕᕋ ᒐᕙᒪᑐᖃᒃᑯᓐᓄᑦ, ᖃᐅᔨᓴᒃᑲᓐᓂᖃᑦᑕᓕᖁᓪᓗᒋᑦ, ᐃᖃᓗᓕᕆᓂᕗᓂᓛᖅ 

ᒪᑭᒪᐃᓐᓇᖅᑎᒐᔅᓴᐅᒐᓗᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᒪᓐᓇ ᓱᓕᑦᑎᐊᖅᑐᖅ, ᑐᓴᐅᒪᓇᖃᑦᑕᕐᒪᓂᓛᒃ, ᑕᒪᓐᓇᓗ ᐱᒡᒐᓇᖅᑑᒐᓗᐊᖅ 

ᑕᐃᒪᐃᑎᓪᓗᒍ, ᑭᓯᐊᓂ ᐅᑭᐅᖅᑕᖅᑐᒧᑦ ᑕᒪᓐᓇ ᐃᖏᕐᕋᔭᕆᐊᖃᕐᓂᖓ ᐱᐅᔪᒥᒃ ᐱᑕᖃᓪᓚᕆᒃᑲᓗᐊᕐᒪᑦ, 

ᐱᑕᖃᐃᓐᓇᖅᑐᓂᓗ. ᐃᑲᔪᖅᓯᓯᒪᕙᔅᓯ ᐊᔅᓱᕈᕐᓇᕋᓗᐊᖅᑎᓪᓗᒍ ᑲᑦᑐᖓᐃᕆᐊᓪᓚᔅᓯᒪᑐᐃᓐᓇᖁᔨᒋᐊᓪᓚᒃᑭᕗᖓᓕ. 

ᐅᕗᖓ ᐊᐱᕆᒋᐊᒃᑲᓐᓂᕈᒪᓪᓗᖓ ᓄᓇᕗᑦ ᑐᓐᖓᕕᒃᑯᑦ, ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᖅᑲᑐᐃᕕᒃᑯᑎᒎᖅᑎᑦᑎᓕᓚᐅᖅᓯᒪᒻᒪᑦ ᓰᑏᕝᕙ 2021-ᒥ, ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖃᓗᓕᕆᔨᖏᑦ ᐱᔾᔪᑎᒋᓪᓗᒋᑦ, ᐱᔾᔪᑎᒋᓪᓗᒋᑦ ᖃᓕᕋᓖᑦ ᐊᒻᒪᓗ ᑭᖑᑉᐸᐃᑦ ᓚᐃᓴᑖᖅᑎᑕᐅᖃᑦᑕᖅᐸᑦ. 

ᓄᓇᕗᑦ ᒐᕙᒪᒃᑯᑦ ᑕᒪᑐᒪᓂ ᐃᓚᒋᔭᐅᖃᑕᐅᕙᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᖅᑲᓇᐃᔭᖃᑎᒋᔭᕗᑦ ᑕᐃᒃᑯᐊ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᓯᓯᒪᓪᓚᕆᒃᑲᒃᑭᑦ ᐃᖃᓗᓕᕆᓂᖅ ᐱᔾᔪᑎᒋᓪᓗᒍ. ᑕᐃᒪᓐᖓᓕᒫᖅ 

ᐅᖃᓪᓚᖃᑎᒋᖃᑦᑕᖅᑕᕗᑦ, ᐊᒻᒪ ᐊᑕᐅᓯᐅᖃᑎᒌᑦᑕᕗᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ 

ᑐᓐᖓᕕᒃᑯᑦ, ᐅᕙᒍᓪᓗ. ᐱᓇᓱᐊᕈᓰᒃ ᒪᕐᕉᓕᖅᑑᒃ ᐱᖓᓱᐃᓕᖓᓪᓗᑕ ᑲᑎᒪᖃᑎᒋᓚᐅᖅᑕᕗᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖓ, ᓄᓇᕗᑦ ᑕᒪᒃᑯᓂᖓ ᑰᑕᓂᒃ ᐱᔭᕆᐊᖃᓪᓚᕆᒻᒪᑕ. 

 

ᒫᓐᓇ ᑕᒪᓐᓇ ᐱᓕᕆᐊᕆᓪᓚᕆᑦᑕᕗᑦ, ᑕᐃᒪᑦᑕᐅᖅ ᐱᕙᓪᓕᐊᓂᖓ ᓇᓗᓇᐃᒃᑲᓐᓂᕈᓐᓇᓛᖅᐸᕋ ᓯᕗᓂᒃᓴᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᑭᐅᓵᖏᓐᓇᕕᑦ. ᖃᓄᑎᒋ ᓄᓇᕗᑦ ᒐᕙᒪᒃᑯᑦ ᐃᓚᒋᔭᐅᖃᑕᐅᕙᑦ 

ᐃᖅᑲᖅᑐᐃᕕᑦᑎᒎᖅᑎᑦᑎᑦᑎᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ. ᖁᔭᓐᓇᒦᒃ. ᒥᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᕐᓂᐊᕐᓂᒃᑯᑦ 

ᐃᓚᒋᔭᐅᖃᑕᐅᓐᖏᑦᑐᑦ ᓄᓇᕗᑦ ᑐᓐᖓᕕᒃᑯᑦ, ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ, ᑲᓇᑕᐅᑉ ᒐᕙᒪᒃᑯᖏᓪᓗ 

ᑖᒃᑯᐊᖑᒻᒪᑕ. 

 

ᑭᓯᐊᓂ ᕿᑭᖅᑕᓂᒃᑯᑦ ᑲᑎᒪᔨᐊᓛᖃᖅᑐᑦ ᒪᓕᒐᕐᓂᐊᖅᑎᒃᑯᑦ ᐊᓯᐊᒍᖔᖅ ᐋᖅᑭᒃᓯᓇᓱᒻᒪᑕ, ᐊᒻᒪᓗ ᑕᒪᒃᑯᐊ 

ᑲᒪᓪᓚᕆᑦᑐᐊᓗᒃ. ᒐᕙᒪᐅᓪᓗᑕ ᐃᑲᔪᕋᓱᓪᓚᕆᖃᑦᑕᖅᑕᕗᑦ, ᓚᐃᓴ ᑕᐃᒃᑯᐊ ᐃᖃᓗᒐᓲᑏᑦ ᓄᓇᕗᒻᒧᑦ 

ᐅᑎᖅᑎᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇᓗ ᑐᓴᖅᑲᐅᖏᓐᓇᒃᑯᑦ ᖁᔭᓐᓇᒦᒃ ᐊᐱᖅᑯᑎᒋᑦᑎᐊᕋᑖᕋᕕᐅᒃ 

ᑲᔪᓯᑎᑦᑐᒍ.  

ᑖᓐᓇ ᓂᐱᖃᐅᑎᒋᔭᐃᑦ, ᐃᑲᔪᖅᓯᓯᒪᓂᕆᔭᐃᑦ ᑕᒪᓐᓇ ᓲᖑᓯᒋᐊᖅᑎᒃᑲᓪᓚᒋᐊᓪᓚᒃᑲᓐᓂᒻᒪᕆᒍᒃ, ᑕᐃᒫᒃ 

ᑭᓯᐊᓂᐅᕙᒻᒪᑦ. 

 

ᐅᕗᖓ ᐊᐱᕆᐊᒃᑲᓐᓂᕈᒻᒪᓗᖓ ᑐᑭᓯᓯᒪᒃᑲᓂᕐᓂᐊᕋᑦᑕ, ᑕᕝᕗᖓ ᑐᕌᖓᔪᖅ ᐃᓄᐃᑦ ᓂᕿᖏᓐᓂᑦ 

ᓂᕿᖃᖅᑎᑦᑎᓂᕐᒧᑦ ᐱᓕᕆᐊᕐᒨᓕᖓᔪᒥᒃ, ᐊᐱᕆᔪᒪᓪᓗᖓ ᑕᕝᕙᓂ 2019-2020 ᐊᕐᕌᒍᑕᒫᖅᓯᐅᑎᒥᒃ 

ᐅᓂᒃᑳᕆᓯᒪᔭᔅᓯᓐᓂᒃ, ᐱᓕᕆᕝᕕᔅᓯ ᐊᐅᓚᑦᑎᒻᒪᑦ ᐃᓄᐃᑦ ᓂᕿᖏᑦᑕ ᓯᐊᒻᒪᖅᑎᑕᐅᓂᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᖅ ᒫᑦᓯ 15, 2021-ᒥ. 

 

ᖃᖓ 2020-2021, 2021-2022, 2022-2023, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᖃᖓ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐱᕐᖔᖅ ᑲᑎᒪᓕᕈᑦᑕ ᑕᐃᑯᖓ ᑐᕌᖓᔪᒥᑦ, ᐃᒫᒃ 

ᐱᓇᓱᒃᑕᕗᑦ ᑕᐃᑯᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᓂᕆᐅᓐᓂᐊᖅᐳᒍ, ᓂᕆᐅᓐᓂᐊᖅᑐᖓᓗ. (ᑐᓵᔨᑎᒎᓕᖅᑐᖅ) ᐅᓇ 

ᑭᖑᓪᓕᖅᐹᖑᓗᒍ ᐊᐱᖅᑯᑎᒋᒍᒪᔭᕋ, ᑖᒃᑯᐊ ᓂᕿᖏᑕ ᓯᐊᒻᒪᖅᑎᑕᐅᓂᖏᓐᓄᑦ ᐊᑐᐊᒐ ᐃᓱᓕᕝᕕᖃᕐᒪᑦ ᒫᑦᓯ 

31, 2022-ᒥ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᓄᐃᑦ ᓂᕿᖏᑦᑕ ᓯᐊᒻᒪᖅᑎᑕᐅᖏᓐᓄᑦ 

ᐊᑐᐊᒐᖅ ᕿᒥᕐᕈᓇᖅᑕᐅᕌᓂᓚᐅᖅᓯᒪᔪᖅ ᔫᓂ 2023-ᒥ. ᑖᒃᑯᐊ ᐊᑐᐊᒐᑦ ᓇᐅᒃᑯᑦ ᐊᓯᔾᔨᖅᑕᐅᓂᐊᖅᐸᑦ? 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑕᐃᒪᓐᖓᓕᒫᖅ ᕿᒥᕐᕈᓇᖕᓂᖅ 

ᑲᔪᓰᓐᓇᖃᑦᑕᖅᑕᕗᑦ, ᑭᓯᐊᓂ ᑕᒪᒃᑯᓄᖔᖅᑐᑦ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑦᑐᒪᓂᐊᖅᑕᒃᑲ ᕿᒥᕐᕈᓇᖕᓂᑦᑕ 

ᐃᓗᐊᓃᖕᒪᑦ. 

 

ᒫᓐᓇᕈᓘᖅᑰᓚᐅᖅᑐᕐᖏᓐᓇ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑕᐅᓯᐅᓐᖏᑦᑐᑦ ᑲᑐᔾᔨᖃᑎᒌᓐᓂᒃᑯᑦ ᑕᒪᒃᑯᓂᖓ 

ᐱᓕᕆᐊᖃᕐᓂᐊᖅᑐᑦ, ᓱᑲᓪᓗᒍ ᐱᓕᕆᐊᕆᓇᓱᒃᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ ᐸᕐᓈᕆᓯᒪᔪᖅ ᑭᖑᕙᒃᑲᓐᓂᓗᐊᕌᓗᓪᓗᓂ ᐱᒍᒥᓇᓐᖏᒻᒪᑦ, 

ᐃᓂᓪᓚᑦᑎᕆᐊᖃᖅᓯᒪᔪᖅ ᑕᒪᒃᑯᐊ ᐸᕐᓈᖑᔪᑦ, ᑕᑯᔪᒪᔭᕗᓪᓗ, ᑕᑯᔭᐅᔪᒪᔪᓪᓗ ᐱᔾᔪᑎᒋᓪᓗᒋᑦ. 

ᑖᓐᓇ ᑭᖑᕙᕈᑎᒋᒃᑲᓂᕐᓂᐊᖏᒻᒪᑦ ᐱᒻᒪᕆᐅᓂᖓᓂᒃ ᐃᓱᒫᓗᒋᔭᐅᑦᑎᐊᖁᑐᐃᓐᓇᖅᑐᒍ ᐅᖃᒃᑲᓐᓂᑐᐃᓐᓇᖁᖓ, 

ᐊᐱᖅᑯᑎᔅᓴᖃᕈᓐᓃᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᒃ ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓇᒻᒥᓂᖁᑎᒋᔭᐅᔪᑦ ᒥᑭᓐᓂᖅᓴᐃᑦ ᐱᔾᔪᑎᒋᓪᓗᒋᑦ, 

ᐅᐊᑦᑎᐊᕈᐊᐃᑦ ᐅᑎᑲᐃᓐᓇᕐᓚᖓ. ᐅᑭᐅᒃᓵᓐᖑᖅᑎᓪᓗᒋᑦ ᕿᒥᕐᕈᓇᕐᓂᖃᖅᑎᓪᓗᑕ ᐊᑯᓐᓂᖅᓱᖅᑎᓪᓗᒋᑦ, ᒥᓂᔅᑕ 

ᐊᐱᖅᑯᑎᖃᓚᐅᖅᓯᒪᒐᒪ ᑮᓇᐅᔭᓕᐅᕋᓱᐊᕈᑎᓂᒃ. 

 

ᓲᕐᓗ, ᖃᒪᓂ’ᑐᐊᖅ ᐅᑦᑑᑎᒋᓗᒍ, ᔨᐊᓯ ᐆᓇᐅᑉ ᐃᒡᓗᖁᑖ ᒫᓐᓇ ᐊᑐᖅᑕᐅᖏᓗᐊᕐᒪᑦ, ᐊᒻᒪᓗ ᓇᒡᒐᔾᔭᒥ 

ᐅᓪᓗᑐᐃᓐᓇᕐᒧᑦ  

ᑎᑭᖦᖢᒍ ᐃᒻᒪᖄ ᖃᓄᒃᑲᓐᓂᖅ ᐊᑐᖅᑕᐅᒃᑲᓐᓂᕈᓐᓇᖅᐸ?  

 

ᒥᓂᔅᑕ ᑕᐃᓐᓇ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓂᒃ ᐊᐱᕆᓂᐊᕐᓂᕋᓚᐅᖅᓯᒪᖕᒪᑦ. ᑕᒪᓐᓇ 

ᖃᓄᐃᑉᐸᓪᓕᐊᓕᕐᒪᖔᖓᖃᐃ ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᕆᓚᐅᖅᑕᕋ ᑕᐃᒃᑯᐊ 

ᑯᐊᐱᕇᓴᓐ−ᒃᑯᓐᓄᑦ ᕿᒥᕐᕈᓇᒃᑕᐅᓂᐊᓚᐅᖅᖢᓂᓗ ᖃᓄᖅ ᐱᕙᓪᓕᐊᓂᖃᕐᒪᖔᑦ ᐅᓪᓗᒥᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᓄᖅ ᑕᒪᑐᒥᖓ ᐃᓱᒪᖃᖅᐸ? ᐃᑲᔪᖅᓯᖅᐸᐅᒃ? 

ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᑕᒪᒃᑯᓂᖓ ᐱᒋᐊᖅᑎᑦᑎᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᒍᒪᖃᐃ, ᓄᓇᕗᑦ ᒐᕙᒪᒃᑯᑦ 

ᑯᐊᐳᕇᓴᓐ ᑲᑎᒪᔨᖏᑦ ᑲᑎᒪᑎᓪᓗᒋᑦ ᐅᖃᐅᑎᓚᐅᖅᓯᒪᔭᒃᑲ ᐱᓕᕆᒃᑲᓐᓂᕆᐊᓕᒃ ᒫᓐᓇ ᑎᒍᒥᐊᖅᑕᒥᖕᓂᒃ ᐊᒻᒪᓗ 

ᐊᓯᖏᓐᓄᑦ ᕿᓂᕆᐊᕐᓗᑎᑦ. ᐅᖃᐅᑎᓚᐅᖅᖢᒋᓪᓗ ᑭᓱᑐᐃᓐᓇᕐᓂᒃ ᕕᔅᓂᔅᔨᐅᔪᓐᓇᖅᑐᓂᒃ 

ᑮᓇᐅᔭᓕᐅᕋᓱᐊᕈᑕᐅᔪᓐᓇᖅᑐᓂᒡᓗ ᑕᐃᒃᑯᐊ ᐱᓇᓱᒃᓯᐅᑦ. ᑖᒃᑯᐊ ᑕᐃᒪᐃᓕᐅᕈᓐᓇᕐᒪᑕ. ᐃᑲᔪᖅᑕᐅᔪᒪᒃᐸᑕ 

ᐃᑲᔪᕈᓐᓇᑦᑎᐊᖅᑐᖓ. ᐊᒻᒪᓗ ᑕᐃᒃᑯᓄᖓ ᑲᑎᒪᔨᓄᑦ ᐅᖃᐅᑎᒋᓚᐅᖅᑕᒃᑲ ᓱᓕ ᒪᓕᑦᑎᐊᖅᑕᒃᑲ 

ᐱᓕᕆᒃᑲᓐᓂᕐᓗᑎᒃ ᓄᓇᕗᑦ ᐱᔾᔪᑎᒋᓪᓗᒍ. 

 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ ᒥᒃᓵᓅᖓᔪᓂᑦ ᐅᖃᐅᓯᖃᕈᒪᓵᕐᒪᑦ. ᐄ, ᒥᓂᔅᑕᐅᓂᓐᓂ 

ᑕᒪᓐᓇ ᐃᑲᔪᖅᑐᐃᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᖅᖢᒍ ᒥᓂᔅᑕ. ᐄ, ᐊᖏᖃᑎᒋᓇᓱᒋᓪᓗᑎᒃ ᑖᓐᓇ 

ᓂᓪᓕᐅᑎᒌᓐᓇᖅᑕᕋ ᑭᕙᓪᓕᖅ ᐱᓗᐊᖅᖢᒍ. ᑕᐃᒪᓐᖓᓂᑦ 2018−ᒥ ᑮᓇᐅᔭᓕᐅᓕᕐᒪᑕ, ᐅᔭᕋᖕᓂᐊᕐᕕᒃ 

ᐱᔾᔪᑎᒋᓪᓗᒍ. ᑮᓇᐅᔭᓕᐊᓗᐃᑦ. ᑕᒪᒃᑯᐊ ᕕᔅᓂᔅᓯᐅᔪᑦ ᐃᒻᒪᖄ ᓄᑖᓪᓘᓐᓃᑦ ᓴᖅᑭᑕᐅᓗᑎᒃ ᔨᐊᓯ ᐅᓈᖅ 

ᐱᓕᕆᕝᕕᐊᓂ. ᖃᓄᖅᑑᕈᑎᒋᔭᐅᒃᑲᓐᓂᕆᐊᓕᒃ. ᑕᐃᒪᑐᖅ ᒥᓂᔅᑕᕆᔭᐅᔪᖅ ᑕᐃᒃᑯᐊ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᓐᑯᑦ ᑕᐅᑐᐃᓐᓇᕐᓗᒋᑦ ᑕᐃᒃᑯᐊ ᐊᔪᖅᐸᑕ ᐊᓯᖔᖏᖕᓂᒃ ᕿᓂᕆᐊᖃᖅᑐᒍᑦ. 2008−ᒥᓂᑦ 2024-

ᖑᓕᕇᖅᑐᖅ ᓱᓖᓛᒃ ᖃᓄᐃᑉᐸᓪᓕᐊᓐᖏᑦᑐᖅ. ᐄ, ᖁᔭᓐᓇᒦᒃ ᒥᓂᔅᑕᒧᑦ ᐊᖏᖃᑎᒋᔭᐅᒐᒪ.  

 

ᐅᔭᕋᖕᓂᐊᕐᓂᖅ ᓂᓪᓕᐅᑎᒋᖅᑲᐅᒐᒃᑯ ᓄᓇᕗᒻᒥ ᐅᔭᕋᒃᓯᐅᖅᑏᑦ ᖃᓄᐃᓕᖓᓕᕐᒪᖔᑦ ᑖᓐᓇᖃᐃ 

ᓇᓗᓇᐃᖅᑕᐅᔪᓐᓇᖅᐸᑦ ᑖᔅᓱᒧᖓ ᒥᓂᔅᑕᒧᑦ ᐅᑭᐅᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᑐᖅᑕᐅᓐᖏᑦᑐᓪᓚᕆᐊᓗᒃ. 

ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐆᒃᑐᖃᑦᑕᖁᔭᕗᓪᓗ ᐅᔭᕋᒃᓯᐅᕐᓗᑕ. ᐅᔭᕋᒃᓯᐅᕆᐊᖅᑐᓚᐅᕇᓚᔾᔮᕐᓇᑕᓗ. 

ᐊᒃᓱᕉᑎᒌᓐᓇᕈᑦᑎᒃᑯ ᑲᔪᓰᑎᓐᓂᐊᕈᑦᑎᒃᑯᓪᓗ. ᐄ, ᑮᓇᐅᔭᕐᓂᒃ ᐊᑐᐃᓐᓇᖃᖅᑐᖅ ᐅᔭᕋᒃᓯᐅᕐᓂᕐᒥᒃ ᐱᔪᒪᒍᕕᑦ 

ᐊᒻᒪᓗ ᓄᓇᕗᒻᒥᐅᓄᑦ ᑕᒪᓐᓇ ᑐᓴᖅᑕᐅᒃᑲᓐᓂᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᓂᔅᑕ. ᐅᓂᒃᑲᐅᔾᔭᐅᒃᑲᓐᓂᕈᓐᓇᕐᒪᖔᑦ 

ᖃᐅᔨᓴᐃᖅᑰᕐᒪᑕᐃᒃᑯᐊ ᓯᔾᔭᖅᐸᓯᖕᒥ ᐃᖃᓗᒐᓱᓐᓂᖅ. ᖃᓄᐃᓕᖓᓕᕐᒪᖔᖅ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓘᓚᐅᖅᑐᖅ ᐃᖃᓗᓕᕆᓂᕐᒧᑦ 

ᓇᑦᑎᓕᕆᓂᕐᒧᓪᓗ ᑐᑭᒧᐊᕈᑎᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᔭᕗᑦ. ᐊᒻᒪᓗ ᑕᑯᒃᑲᓐᓂᕈᒪᓪᓗᑎᒃᑯᑦ ᑕᒪᓐᓇ 

ᓄᓇᓕᓕᒫᕐᒥ, ᓄᓇᓕᓕᒫᓂ.  

 

ᐄ’, ᑕᒪᒃᑯᐊ ᐊᑐᕆᐊᖃᖅᑕᕗᑦ. ᐊᒻᒪᓗ ᖁᔭᓐᓇᒦᒃ ᑕᒪᑐᒪᑉ ᒥᒃᓵᓄᑦ ᐊᐱᖅᓱᐃᓐᓇᖃᑦᑕᕐᒪᑦ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ ᐊᑎᖁᑎᓐᓂ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᓐᖏᑦᑐᑯᓗᖕᓂᒃ ᐊᐱᖅᑯᑎᒃᓴᖃᖅᑐᖓ. ᒥᓂᔅᑕ 

ᐅᖃᐅᓯᖃᖅᑲᐅᖕᒪᑦ ᓴᓂᐊᓃᑦᑐᒥᒃ ᖃᓂᒋᔮᓃᑦᑐᖅ ᖃᓂᒋᔭᑦᑎᓐᓂ ᑰᑕᒋᔭᐅᔪᖅ ᐃᑭᕐᒥᐅᑕᓂᒃ 

ᐃᖃᓪᓕᐊᕈᑎᐅᖃᑦᑕᖅᑐᖅ. ᐊᖏᖃᑎᒋᔭᕋ ᑖᓐᓇ ᐱᒻᒪᕆᐅᓂᕋᖅᖢᓂᐅᒃ. ᒐᕙᒪᒃᑯᑦ ᑖᒃᑯᐊ ᐃᓕᓯᔪᒪᕚᑦ 

ᑮᓇᐅᔭᓂᒃ ᓂᐅᕕᕈᑕᐅᖃᑦᑕᕐᓂᐊᖅᑐᓂᒃ ᑰᑕᓂᒃ ᓂᐅᕕᕈᓐᓇᕐᒪᖔᑕ ᖃᓂᒋᔭᑦᑎᓐᓂᒃ ᑰᑕᑖᕈᑕᐅᖃᑦᑕᖅᑐᓂᒃ 

ᐊᖏᔪᑲᓪᓚᐅᓂᐊᖅᑐᒃᓴᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑮᓇᐅᔭᖅᑐᕈᑎᒃᓴᑦᑎᓐᓃᓐᖏᑦᑐᖅ ᑕᒪᓐᓇ. ᑮᓇᐅᔭᖃᓐᖏᑦᑐᒍᓪᓘᓐᓃᑦ ᑕᒪᑐᒧᖓ ᓴᖅᑭᒃᑲᓪᓚᖕᓂᖅᐸᑦ ᑭᓯᐊᓂᓕ, 

ᓄᓇᕗᑦ ᑐᓐᖓᕕᒃᑯᑦ, ᕿᑭᖅᑕᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᑖᒃᑯᓂᖓ ᐊᔭᐅᖅᑐᐃᓂᐊᖅᑐᑦ ᒐᕙᒪᑐᖃᓂᒃ 

ᑖᒃᑯᐊ ᐊᖏᖃᑎᒌᒍᓐᓇᕐᒪᖔᑕ ᐋᖅᑭᖃᑎᒌᒡᓗᑎᒃ ᑕᐃᒃᑯᓂᖓ ᑖᒃᑯᐊ ᑕᕝᕙ ᑕᐃᒪᓐᓇ 

ᐊᖏᖅᑎᓐᓇᓱᒃᑕᕋᓗᐊᕗᑦ. 

 

ᑕᐃᑲᓐᖔᕆᐊᖃᕐᒪᑕ ᑮᓇᐅᔭᐃᑦ. ᑕᕝᕙ ᑕᐃᒪᓐᓇ ᐊᔭᐅᖅᑐᐃᑲᑕᐃᓐᓇᖅᑐᒍᑦ ᐅᕙᑦᑎᓐᓄᑦ. ᑖᓐᓇ ᐊᓯᔾᔨᖅ ᐃᓛᒃ 

ᐱᔪᓐᓇᐅᑎᖃᓐᖏᓐᓇᒪ ᑮᓇᐅᔭᖅᑐᕈᑎᒃᓴᖏᓐᓂᒃ ᐃᓱᒪᒃᓴᖅᓯᐅᕈᑎᖃᕆᐊᒃᓴᖅ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓱᒪᒋᔭᖓ ᑖᒃᑯᐊ ᑰᑕᖏᑦ ᓄᓇᕗᑦ ᖃᓂᒋᔮᓃᑦᑐᑦ 

ᐃᑭᕐᒥᒃ ᐃᓄᐃᑦ ᑰᑕᒋᓂᐊᖅᐸᐅᒃ, ᕿᑭᖅᑖᓗᖕᒥᐅᑦ ᑰᑕᒋᓂᐊᖅᐸᐅᒃ ᐅᕝᕙᓘᓐᓃᑦ ᓄᓇᕗᑦ ᑰᑕᒋᓂᐊᖅᐸᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᓕᐅᕈᑕᐅᓯᒪᓐᖏᑦᑐᖅ. 

ᐆᒪᔪᓕᕆᔨᕐᔪᐊᒃᑯᑎᒎᕐᓂᐊᕐᒪᖔᖅ ᕿᑭᖅᑖᓗᒃ ᐃᓄᐃᑦ ᑲᑐᔾᔨᖃᑎᒌᖑᓂᐊᕐᒪᖔᑕ ᑕᐃᒃᑯᐊ ᐃᖃᓪᓕᐊᖅᑏᑦ 

ᓇᖕᒥᓂᖅ ᓚᐃᓴᓐᓯᑕᐅᓯᒪᖕᒪᑦ ᓇᖕᒥᓂᖅ ᑎᒥᖁᑎᖃᖅᑐᑦ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖃᓪᓕᐊᖃᑦᑕᖅᑐᑦ ᐃᑭᕐᒥᒃ 

ᐃᖅᑲᓇᐃᔭᖅᑎᖃᖃᑦᑕᕐᒪᑕ ᐃᓄᖕᓂᒃ. ᖃᐅᔨᒪᓪᓗᖓᓗ ᑕᐃᒃᑯᐊ ᓇᖕᒥᓂᖅ ᓇᖕᒥᓂᖁᑎᒋᔭᐅᖕᒪᑕ ᓄᓇᕗᑦ 

ᑭᒡᒐᖅᑐᖅᖢᒍ ᐃᖃᓪᓕᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑖᖅᑎᑕᐅᖃᑦᑕᖅᐹᑦ ᑰᑕᓃᓐᖔᖅᑐᓂᒃ 

ᐃᖃᓪᓕᐊᖅᑐᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᓄᓇᕗᒧᑦ ᑕᕝᕗᖓ 

ᓂᐅᕋᐃᖃᑦᑕᓐᖏᒻᒪᑕ ᑖᒃᓰᔭᐃᖃᑦᑕᓐᖏᑦᑐᑦ ᓄᓇᕗᒻᒥᐅᑦ ᑕᐃᒪᓐᓇ ᐃᖅᑲᓇᐃᔭᖃᑦᑕᖅᑐᖅ ᑕᕝᕙ 

ᐃᑲᔪᕈᑎᒋᖃᑦᑕᖅᑕᖏᑦ. ᕿᑭᖅᑕᕐᔪᐊᖅ ᑕᐃᒃᑯᐊ ᑐᓚᒃᑕᕐᕕᓕᐅᖅᐸᑕ ᐅᒥᐊᕐᔪᐊᕐᒧᑦ ᑐᓚᒃᑕᕐᕕᖕᓂ ᑕᐃᑰᓇ 

ᓂᐅᕋᐃᖃᑦᑕᕈᓐᓇᕐᓂᐊᖅᑐᑦ. ᑕᕝᕙ ᑕᐃᒃᑯᐊ ᑖᒃᓰᔭᕈᑏᑦ ᐊᒻᒪ ᓂᖏᖅᑕᕈᑏᑦ ᑕᒪᒃᑯᐊ ᐱᖃᑦᑕᓐᖏᓐᓇᑦᑎᒍᑦ 

ᑲᓇᑕᒧᑦ ᑐᓚᖃᑦᑕᓐᖏᒻᒪᑕ ᓂᐅᕋᐃᔭᖅᑐᖅᖢᑎᑦ. ᑕᕝᕙ ᑖᓐᓇ ᐊᔭᐅᖅᑐᕐᓚᕆᓕᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᓂᒃᑳᕈᓐᓇᖅᐹ ᕿᑭᖅᑕᕐᔪᐊᕐᒧᐊᖅ ᓂᐅᔭᐅᒃᐸᑕ 

ᑕᐃᒃᑯᐊ ᐃᖃᓪᓕᐊᖅᑕᐅᔪᑦ ᖃᓄᐃᑦᑐᓂᒃ ᑖᒃᓰᔭᐃᔾᔪᑎᖃᖅᐸ ᓄᓇᕗᑦ ᒐᕙᒪᒃᑯᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓄᓈᖅᑕᐅᒍᑎᑦ 

ᓂᐅᓯᒍᑎᒃ ᐊᑭᓕᖅᓱᖅᑕᐅᔪᑦ ᑖᒃᓰᔭᖅᑕᐅᒐᔭᖅᑐᖅ ᑮᓇᐅᔾᔭᒃᓵᖏᑦ. ᓂᖏᖅᑕᕈᑕᐅᔪᑦ ᑖᒃᑯᐊ 

ᐋᖅᑭᒃᓱᖅᑕᐅᔭᕆᐊᓖᑦ ᖃᔅᓯᐅᓂᐊᕐᒪᖔᑕ. ᓅᒃᑯᑦ ᑕᐃᒃᑯᐊ ᓅᒡᓗ ᓴᐃᓐᑦ ᔮᓐᓗ ᑕᐃᒃᑯᐊ ᐊᑭᓖᑎᑦᑎᖃᑦᑕᕐᒪᑕ 

ᑐᓚᒑᖓᑕ ᓂᐅᕋᐃᓪᓗᑎᑦ ᐅᒥᐊᕐᔪᐊᑦ. ᑕᕝᕙ ᑖᒃᑯᐊ ᐃᑲᔪᖅᑐᐃᑦ ᐃᑲᔪᕈᑏᑦ ᑮᓇᐅᔭᐃᑦ ᐱᖃᑦᑕᓐᖏᓐᓇᑦᑎᒍᑦ 

ᑕᐃᒪᐃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᐊᐱᖅᑯᑎᖃᓕᕐᓗᖓ ᒫᓐᓇᐅᔪᖅ ᑕᐃᒃᑯᐊ ᓄᓇᐃᑦ 

ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᖏᑦ. 9−ᓄᑦ ᑕᖅᑭᓄᑦ ᐱᓕᕆᔭᐅᖃᑦᑕᖅᓯᒪᖕᒪᑦ. ᒐᕙᒪᒃᑯᑦ 2022 ᐃᓛᒃ, 

ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᐃᓚᐅᖏᓐᓇᕐᓗᑎᒃ ᐊᔭᐅᖅᑐᐃᖃᑕᐅᓂᐊᕐᒪᑕ ᓄᓇᐃᑦ ᐸᕐᓇᐅᑎᒋᔭᖏᑦ ᑕᒪᒃᑯᐊ.  

 

ᓄᓇᐃᑦ ᐸᕐᓇᒃᑕᐅᓂᖏᑦ ᑐᓂᔭᐅᓚᐅᖅᑐᑦ ᐃᓱᒪᓕᐅᕐᓂᐊᕐᒪᑕ ᐊᑎᓕᐅᕈᑕᐅᓗᑎᒡᓗ. ᑕᐃᒃᑯᐊ 

ᑐᓴᕆᐊᕐᕕᒋᔪᒪᓪᓗᒋᑦ ᒥᓂᔅᑕ ᐃᓱᒪᒋᔭᖓ ᒫᓐᓇᐅᔪᖅ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᒋᔭᐅᖃᑦᑕᕐᓂᐊᖅᑐᖅ 

ᑕᐃᓐᓇ ᒫᓐᓇ ᐊᑐᕐᓗᒍ ᖃᓄᐃᓕᖓᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᓯᕗᓕᖅᑎᐅᖕᒪᑦ ᑕᒪᑐᒧᖓ ᐱᓕᕆᔭᐅᔪᒥᒃ ᐊᐱᕆᓚᐅᖅᑐᖅ ᑖᒃᑯᐊ ᐱᓕᕆᕕᓕᒫᑦ ᐊᒻᒪ ᐱᓕᕆᕕᓕᒫᓄᑦ ᑕᐃᒃᑯᐊ 

ᑐᓂᓯᓯᒪᓕᖅᑐᖅ ᑕᒪᒃᑯᓂᖓ ᐃᓱᒫᓘᑎᒋᔭᑦᑎᓐᓂ. ᐃᓱᒫᓘᑎᒋᔭᕗᑦ ᑕᐃᒃᑯᐊ ᑎᑎᕋᖅᓯᒪᔪᑦ ᓄᓇᐃᑦ 

ᐊᑐᖅᑕᐅᓂᖏᖕᓄᑦ ᐸᕐᓇᐅᑏᑦ.  

 

ᒐᕙᒪᒃᑯᑦ ᑖᒃᑯᐊ ᐊᑎᓕᐅᖃᑕᐅᓯᒪᔪᑦ ᒫᓐᓇ ᐋᖅᑭᒃᐸᓪᓕᐊᓕᖅᑑᒐᓗᐊᖅ ᑭᓯᐊᓂ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕕᖓᑦᑕ ᐃᓱᒪᒋᔭᖏᑦ ᐱᓪᓗᒋᑦ, ᐃᖅᑲᓇᐃᔭᖅᑕᐅᒃᑲᓐᓂᕆᐊᖃᕐᓂᐊᖅᑐᖅ ᓄᓇᐃᑦ ᐸᕐᓇᒃᑕᐅᓂᖏᖕᓄᑦ, 

ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎ ᐊᖏᖅᑕᐅᓚᐅᓐᖏᓐᓂᖓᓂᒃ ᐊᒡᓚᒡᕕᐅᑉ ᐃᓗᐊᓂ ᐅᖃᖃᑎᒌᖕᓂᖅ 

ᑲᔪᓯᔪᖅ. 

 

ᑕᕝᕙᓐᖓᑦ ᑭᖑᓪᓕᖅᐹᕐᒥᒃ ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕᓗ ᐅᕙᒍᒃ ᐅᐱᕐᖔᒃᑯᑦ ᖃᐅᔨᓛᖅᑐᒍᑦ. 

 

ᒫᓐᓇ ᑕᐃᒃᑯᐊ ᐃᖅᑲᓇᐃᔭᖅᑕᐅᔪᑦ ᓯᕗᒧᐊᒃᑎᐊᓕᖅᑐᑦ ᐱᓕᕆᕕᖕᒦᓐᖔᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃᑯᕈᓘᔮᓗᒃ ᐃᓛᒃ, ᐊᐱᖅᓱᑲᑕᒃᑲᒪ ᓄᓇᕗᒻᒥ ᕕᔅᓂᔅ 

ᐊᑐᖅᑐᐊᕐᕕᒃ ᑯᐊᐳᕇᓴᓐ ᑕᐃᓐᓇ ᐱᓪᓗᒍ, ᐊᑯᓂᑲᓪᓚᕈᓗᒃ ᑕᑯᓚᐅᖅᑲᒻᒥᓐᖏᓐᓇᑦᑕ ᐊᑭᓕᒃᓴᖃᖅᑐᓂᒃ ᐊᒻᒪ 

ᓇᓗᓈᕿᔪᓂᒃ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᓂᒃ ᑕᐃᑲᓂ. ᑐᓴᖅᑎᑕᐅᔪᒪᓪᓗᖓ ᖃᔅᓯᐅᒻᒪᖔᑕ ᐊᑭᓕᒡᓴᓖᑦ? 

ᐃᓚᖏᓪᓗ ᐊᑭᓕᒃᓴᐅᔅᓲᔭᖅᑐᑦ ᐅᑎᖅᑎᑕᐅᔪᓐᓇᕋᔭᔾᔮᓐᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᒃᓴᓖᑦ ᐊᑭᓖᔪᓐᓇᓐᖏᑦᑐᑦ. 

ᐃᖅᑲᐅᒪᒍᒪ ᑭᖑᓪᓕᖅᐹᒥᒃ ᑲᑎᒪᕐᔪᐊᖅᑎᓪᓗᑕ, ᑮᓇᐅᔭᓕᕆᔨᒃᑯᑦ ᐱᓕᕆᔭᖓᑦ ᐃᓱᒪᒋᔪᓐᓇᐃᖅᑎᑦᑎᖃᑦᑕᖅᑐᑦ 

ᑕᐃᑲ ᐊᑭᓕᒃᓴᓂᒃ. ᓄᓇᕗᒻᒥ ᓇᒻᒥᓂᖁᑎᓖᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ ᑕᐃᒃᑯᐊ ᐃᓗᐊᓃᖃᓯᐅᑎᓚᐅᖅᑐᖅ. 

ᑕᕝᕙ ᑲᔪᓯᔪᖅ ᐱᓕᕆᓂᕆᔭᕗᑦ.  

 

ᑕᐃᒃᑯᐊ ᑎᑎᕋᖅᓯᒪᓂᖏᓐᓂᒃ ᑮᓇᐅᔭᓕᕆᔨᔾᔪᑏᑦ ᐲᖅᓯᓂᐊᕈᑎᒃ, ᐊᑭᓕᒃᓴᖃᔅᓲᔭᖅᑐᓂᒃ ᑎᑎᕋᖅᓯᒪᔪᓂᒃ 

ᑭᓇᒃᑰᒻᒪᖔᑕ ᐱᓯᒪᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑖᒃᑯᐊ ᑎᑎᕋᖅᓯᒪᔪᓂᒃ ᐲᖅᑕᐅᓚᐅᕐᒪᑕ 

ᑮᓇᐅᔭᓕᕆᔾᔪᑎᓂᒃ ᑕᐃᒃᑯᐊᓗ ᐊᑭᓕᒃᓴᖃᔅᓲᔭᖅᑐᑦ ᒥᓂᔅᑕᐅᑉ ᑐᓂᔪᓐᓇᖅᐸᒋᑦ ᑲᑎᒪᔨᓄᑦ ᐃᓛᒃ, 

ᓈᒻᒪᒍᓱᒃᑲᔭᖅᑐᖓ ᖃᓄᖅ ᐅᑎᖅᑎᑦᑎᓇᓱᖕᒪᖔᑕ ᐊᑭᓕᒃᓴᕆᔭᐅᔪᓂᒃ ᐊᑭᓖᑎᑦᑎᓇᓱᖕᒪᖔᑕ ᖃᓄᑎᒋ 

ᓄᓇᕗᒻᒥ ᓇᖕᒥᓂᖁᑎᓖᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᖃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ K-6-ᒦᑦᑐᒍᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᐸᓪᓕᐊᔪᒪᓕᖅᑐᖓ ᐱᔪᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᖅᐸᓪᓕᐊᔪᒪᔪᖃᕐᒪᑦ ᒫᓐᓇ ᑲᑎᒪᐅᑕᐅᔪᓐᓇᓐᖏᑦᑐᓂ. ᓈᒻᒪᒃᓴᖅᑐᑦ ᐃᓵᒡᓕᑦ. 

ᐊᑭᕋᖅᑐᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑦ ᓵᓚᐅᔪᖅ. ᐱᖁᔨᕗᖔᕈᑦ ᓵᓚᐅᔪᖅ. G-6−ᒦᑦᑐᒍᑦ 

ᐱᕙᓪᓕᐊᔪᓕᕆᔨᒃᑯᑦ. ᐊᐅᓚᔾᔪᑎᖏᑦ ᑲᑎᓪᓗᒋᑦ ᑐᓂᔭᐅᔭᕆᐊᓖᑦ $37,350,000. ᐊᖏᖅᐱᓯᐅᒃ?  

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-3-ᒧᑦ ᐅᑎᑦᑕᕆᔅᓯ. ᐃᓗᓕᑯᓘᔭᖏᑦ ᑮᓇᐅᔭᐃᑦ ᐊᑐᖅᑐᔅᓴᐅᔪᑦ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᑲᑎᓪᓗᒋᑦ ᑮᓇᐅᔭᐃᑦ ᓂᕈᐊᕈᑕᐅᔭᕆᐊᖃᖅᑐᑦ. $1,161,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᔭᕇᕐᒪᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐊᑐᕈᒫᖅᑕᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᑎᑦ ᓇᐃᑦᑐᑯᓘᓗᓂ, ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓗᖔᓯᑦ ᑲᑎᒪᔨᐅᖃᑎᒃᑳ ᑖᒃᑯᐊ ᑲᔪᓯᔪᐊᓐᓅᒻᒪᑕ. ᐊᒃᓱᐊᓗᒃ 

ᐱᓕᕆᐊᔅᓴᖃᖅᑐᒍᑦ ᖃᐅᔨᒪᔪᒍᑦ ᐊᒻᒪᓗ ᓄᓇᕗᒻᒥᐅᑕᓂᒃ ᐱᕚᓪᓕᕈᑎᔅᓴᖏᓐᓂᒃ ᐊᒻᒪᓗ ᐃᖏᕐᕋᔾᔪᑎᖏᑕ 

ᒥᔅᓵᓄᑦ ᐱᓕᕇᓐᓇᑦᑎᐊᕋᓱᓐᓂᐊᖅᐳᒍᑦ. ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᑲ ᑕᕝᕙᓃᑦᑐᐃᑦ ᐊᒻᒪᓗ ᓴᖅᑭᔮᓐᖏᑦᑐᐃᑦ 

ᑖᔅᓱᒥᖓ ᐱᓕᕆᑦᑎᐊᖅᓯᒪᔪᐊᓘᒻᒪᑕ ᖁᔭᓐᓇᒦᓪᓗᒋᑦ ᑲᔪᓰᓐᓇᕋᓱᓐᓂᐊᖅᐳᒍᑦ. ᐊᒃᓱᐊᓗᒃ ᖁᔭᓐᓇᒦᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓂᔪᓐᓇᖅᓯᔪᑦ ᓄᖅᑲᐸᓪᓕᐊᓂᐊᓕᕋᑦᑕ ᐅᖃᖅᑎᒧᑦ ᐅᖃᕐᓂᐊᓕᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᑖᒃᑯᐊ ᒪᓕᒐᒃᓴᖅ 37−ᒥ ᑲᑎᒪᔾᔪᑎᖃᕐᒪᑦ 

ᓄᖅᑲᐸᓪᓕᐊᔪᒪᓕᖅᖢᑎᒃ. ᐱᒋᐊᖅᑎᑦᑎᕗᖓ ᐊᖏᖅᑕᐅᖁᓪᓗᒍ ᑖᓐᓇ ᐅᓂᒃᑳᖓ ᑲᑎᒪᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓇᑎᕐᒥ. ᑭᓇ ᐊᐃᑉᐲᒻᒪᑦ? ᒥᔅᑕ ᑕᐃᕕᑎ ᐊᕿᐊᕈᖅ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕐᒧᑦ. ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᒫᑦᓯ 11-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 37 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᓪᓗᒍ ᐱᔪᓐᓇᐅᑎᑖᖅᓯᒪᓂᕋ ᐱᖁᔨᕗᖔᕈᑎᒧᑦ 29 - 6(2), ᒪᓕᒐᓕᐅᕐᕕᒃ 

ᕿᑲᑲᐃᓐᓇᓂᐊᖅᐳᖅ ᓇᒡᒐᔾᔭᐅᕈᕋᓱᓐᓂᖓᓂ, ᒫᑦᓯ 11-ᒥ, 10-ᒧᐊᖅᐸᑦ ᐅᓪᓛᒃᑯᑦ ᐱᒋᐊᓛᕐᒥᔪᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 19:34ᒥ



 

 

 


